
Килне ҫур ҫӗр иртсен кӑна таврӑнчӗ пулин те, Иван 
Телегин — ялти пек каласан, Урапа Ванькки — час вырт- 
марё, выртсан та, чаппанпа витӗннӗскер, улӑм тӳшек ҫинче 
чылайччен, йывӑҫ кравате чӗриклеттерсе, енчен енне ҫав- 
рӑнкаларӗ, ҫывӑрса каяймасӑр  нушаланчӗ. Тепӗр тесен, 
каккуй ҫы вӑрас шухӑш халӗ! Паян, тӗрӗсрех, ӗнер кӑна-ха 
курнӑ-илтнӗ тӗлӗнмелле япаласем куҫ умӗнчен ниепле те 
каймаҫҫӗ, кайтарас  та килмест вӗсене. Ара, пӗр шутласан, 
юмахри пекех пулчӗ-ҫке. Нимӗн ҫук ҫӗрте, шап-шурӑ пир 
ҫинче,— эй тӗнче! — сасартӑк  ҫурт-йӗр курӑнса каять, йы- 
вӑҫ-курӑк ӳсет, выльӑх-чӗрлӗх ҫӳрет, ҫынсем утаҫҫӗ. Хура- 
па шурӑ тӗслӗскерсем кӑна та-ха, чӗррисемех-ҫке!.. «Эй, 
паян вырсарни-ҫке, ҫӗнӗ тӗнрен куҫнӑ йӗркепе, уйра ёҫле- 
мелли кун мар, ир тӑм асан  та юрӗ»,— текелесе, Телегин 
хӑй те хуп турттарма васкам арӗ  вара.

Вӗсене, Х уралам вулӗҫтӑвкомӗ хатӗрленӗ мероприяти- 
сен планӗнчи пек каласан , ялти культстрой активисчӗсене— 
учительсене тата  ҫитӗннисене хутла вӗрентекен ликвида- 
торсене, избачсене ӗнер пуйӑспа У латӑра ятарласа  кино 
курма илсе кайнӑччӗ. Пӗлтӗр кӑна-ха, 1926 ҫулта, йӗрке- 
леннӗ «Чувашкино» иккӗмӗш картина ӳкернӗ те, ӑна ҫав 
хулари кинотеатрта чӑвашсен ҫутӗҫ активисчӗсене ятар 
ласа кӑтартаҫҫӗ-мӗн. Вулӑсрн лнквидаторсенчеп пёри пул- 
нӑ май Экеҫри ялхуҫалӑх кхТтанглӑхӗш председателӗ Те
легин та кинотеатра лекре, акӑ, ӗнер.

Вӗсене кӑнтӑрла  тӗлне ҫывӑхри, Экеҫ ялӗнчен вуникӗ 
ҫухрӑмри, разъ езда  пыма каланӑччӗ. Унта пухӑнса, пуйӑс- 
па У латӑра пӗтӗм йышпа кӗптӗрленсе тухса кайрӗҫ.

Ҫ ак  кӗске ҫулҫӳреве Телегин, Раҫҫейӗн нумай-нумай 
кӗтесӗсенче те, поляксем патӗнче те пулса курнӑскер, ту- 
пата, ӗмӗрне манас ҫук. Вакунӑн уҫӑ чӳречи умӗнче Уль- 
капа, шкул ачисем пек каласан , О льга М атвеевнӑпа, хире- 
хирӗҫ л ар са  пычӗ вӑл. Пуйӑс тӗллӗн-тӗллӗн урхамахран 
хӑвӑртрах  кайнине пула ҫаврӑнса тухакан  ҫил, кантӑкран  
вирхӗнсе кӗрсе, пирвай Улькан хытӑ ҫавӑрса  ҫыхнӑ хура 
ҫӳҫне арп аш тарм а хӑтланать, анчах темиҫе пӗрчӗ тӑпӑл- 
тарса кӑларнисӗр пуҫне темех тӑваймасть  те, хӗре питрен 
ачаш ш ӑн ҫапкал аса  алхасм а тытӑнать. Т ӑр ӑх л ар ах  пысӑк 
хура куҫне мӑч-мӑч хупать Улька, сывлӑш хумӗ вӑйлипе 
тӑрсан-тӑрсан  тутине кӑ-ӑш т уҫать те, сам антлӑха  сыв- 
лайми пулса, пуҫне илемлӗн ч алӑш тарса  пӑрать. Ҫавнаш- 
кал самантсенче унӑн ҫавракарах , анчах типшӗм пичӗ 
пушшех илемлӗн курӑнать  — тупата, пёр каш ӑк  пылпа 
ҫӑтса ярӑн... Чугун ҫул икӗ айккипе тӑсӑл акан  ҫӑра  вӑрма- 
нӑн симӗс хӳми унӑн тӳрӗ ҫамкине, кӑш т каҫӑртарах  сӑм- 
сине, йӑмӑх хӗрлӗ тутине пушшех уҫҫӑн палӑртать. Хӗвел 
ҫути витерекен таса  ӳт кӑм ӑл  нарасталӑхне ятар л аса  па- 
йӑрлать  тейӗн. Ҫирӗм тӑххӑрти  Телегинӑн ҫак  ҫап-ҫутӑ 
сӑнлӑ хӗр хӑйпе пӗр ҫултине, вӗсем ача чухне, Ванькка 
иккӗмӗш класра  ш кула ҫӳреме пӑрахиччен, пӗрле вӗреи- 
нине, пӗрле выляса-кулса ӳснине ӗненес те килмест. Мӗн- 
шӗн тесен ытла юмахри пике евӗр илемлӗ те ҫам рӑк  ку- 
рӑнать-ҫке вӑл, ҫавӑнпах-ши, вӑл  вӗреннӗ ҫыи, ялти шкул 
пуҫлӑхӗ иккенне те манатӑн. Ҫывӑх-ҫывӑх ҫын пек туйӑ- 
нать вара  Улька, Ольга М атвеевна тесе калас  та килмест 
ӑна... Тепёр тесен, туйӑнать кӑна  мар, вӑл чӑннипех ҫывӑх- 
ха, мӗн ачаранах  ҫывӑх юлташ. Анчах... юлташ кӑна. 
Мӗншӗн тесен Улька вунҫиччӗсенчех, В анькка ӑна ю рата 
пуҫланӑ чухнех, ялти учитель ачине Д а в и д  Н икифорова 
савса пӑрахнӑччӗ. Лешӗ, чӑнах та  ӗнтӗ, ҫав тери ырӑскер- 
ччӗ, шел, граж дан  вӑрҫинчен таврӑнайм арӗ .  Телегин куҫӗ 
умӗнчех вилнӗ вӑл. Ҫапах хӗр, унтанпа вӑхӑт  пайтах ирт- 
рӗ пулин те, кӑм ӑлне улӑш тармасть.

У латӑра  экеҫсем кахал  апачӗ тӗлне ҫитрёҫ. Вырӑс 
купцисемпе мещенсем революцмччен пӗр-пёринпе ӑмӑрт- 
м алла лартса  тултарнӑ капмар та эреш лӗ ҫуртсене кӑштах 
курса ҫӳресен, кинотеатра кайрӗҫ. Унта вӗсепе тӗлӗнтер- 
мӗш кино кӑтартичченех темӗн чухлӗ тӗлӗнтерчӗҫ. Ара, 
сеанс пуҫланиччен куракансене чӑваш ҫӗршывӗпче ҫутӗҫпе 
культура, сывлӑха сыхлас ӗҫ епле аталанса  пыни ҫинчен 
лекци вуласа пачӗҫ-ҫке. Мӗн кӑна илтсе пӗлмерӗ пулӗ 
Телегин. С ӑмахран, республикӑра шкул ҫулне ҫитнӗ ача- 
сен ҫурри ытла вёренет-мӗн. Ш утласан, ку улш ӑну Экеҫре

те лайӑх  палӑрать. Ванькка астӑвасса икҫӗр аллӑ  киллӗ 
ялта икӗ класлӑ  ш кула пӗтӗмпе те вӑтӑр  ачаран ытла 
ҫӳреместчӗ. Халӗ Ольга Матвеевна — ултӑ класлӑ шкул 
пуҫлӑхӗ... Ҫитес ҫулсенчех республикӑри ачасене пурне 
те пуҫламӑш пӗлӳ пама тытӑнаҫҫӗ иккен. Чӑннипех тӗлӗн- 
мелле мар-и-ха ҫакӑ. Вуникӗ-вунвиҫӗ ҫулхи шӗвӗрсем хай- 
хи ашшӗ-амӑшӗсенчен нумайрах пӗлекен пулаҫҫӗ-ҫке. Ҫӑ- 
марти чӑххине вӗрентме тытӑнмӗ-и ун пек чухне?.. Мӗн 
чухлӗ вулав ҫурчӗ, библиотека туса лартнӑ тата. Вӗсенче 
вуламалӑх  чӑваш рах  хаҫат-ж урнал, кӗнеке чылай тухса 
тӑрать. Ч ӑваш  театрӗ, музыки аталанать . Ш упаш карта 
симфони оркестрӗ йӗркеленӗ. Унта тем тӗрлӗ вӑйӑҫсем пӗр- 
ле ӗҫлеҫҫӗ тет. Ҫав оркестр текен йыш калам а  ҫук кӑткӑс 
кӗвӗсене ним мар ш ӑран тарм а пултарать иккен. Радио 
текен темле тӗлӗнтермӗш те сарӑлм а тытӑннӑ тата. Хӑлха 
ҫине темскер тӑхӑнтартатӑн  тет те таҫта аякр а  пупленине, 
юрланине-ташланине илтетӗн тет. Телефон тесен, Телегин 
астӑвать, вӑл  ӗлӗкхи ҫартах  пурччӗ. Аса хума май ҫук 
япалаччӗ-ха та, ҫапах сасӑ пралук тӑрӑх  каять  тенине 
ӗненме пулатчӗ. Радио вара  сывлӑшри хумсене тытсах ка- 
лаҫать  тет. Сасӑсене ҫав куҫа курӑнми хумсем илсе ки- 
леҫҫӗ-мӗн. Тата, акӑ, чӑвашсемех кино ӳкерсе кӑтартаҫҫӗ. 
Вӑл вара тӗлӗнтермӗшрен те тӗлӗнтермӗш. Кӗҫех ӑна ху- 
лар а  кӑна мар, ялсенче те кӑтарта пуҫлаҫҫӗ имӗш.

— Илтетӗн-и, Ванькка, мӗнле ӳссе пыратпӑр эпир! — 
ахаль чухне лӑпкӑ  Улька та, ӑна чавсипе тӗке-тӗке, лекци 
вӑхӑтӗнчех кала -кала  илчӗ.— Ёҫ-пуҫ каплах кайсан, пирӗн 
артистсем тепӗр ҫирӗм-вӑтӑр ҫултан ҫулталӑкра  теҫетке- 
шер кинокартина ӳкерсе кӑларм а  тытӑнӗҫ, кашни хуларах 
симфони оркестрӗ пулӗ!

Вӗри сӑмахсемпе пӗрле хӑлхана хӗр ӑшши те ҫапнӑран 
Телегин хӑй те хӗрӳленсе-хӗрӳленсе пычӗ. Симфони орке- 
стрӗ текен яп ала  мӗн иккенне вӑл ҫапах та тӗплӗн ӑнланса 
ҫитеймерӗ, ҫавӑнпа унаш кал йыш кашни хуларах  кирли- 
кирлӗ марри пирки нимех те калаймӗ. Кино тесен, чӑнах 
та, тӑвап халӑх  пурнӑҫне ҫапла илемлӗ сӑнласа кӑтарт- 
нине камӑн курас килмӗ. П аллах , социализмпа комму- 
низмра унаш кал  майсем кашни халӑхӑн  пулмалла... Т ата те- 
пёр хыпар та тӗлӗнтерсе, хӑп артлантарса  ячӗ Телегина, кӑш- 
тах ӑмсантарчӗ те. Ай-хай хӑю ллӑ ҫынсем пур-ҫке халӑх- 
ра! Тӗрлӗ хуласенче 660 чӑваш ҫамрӑкё аслӑ пӗлӳ илет 
нккен. М ускавпа Л енинградрап пуҫласа Киев, Астрахань, 
Омск таранах  вӗренеҫҫӗ вӗсем. Ш ухӑш лӑр-ха, амикке: ас- 
лӑ  пёлӳ илеҫҫӗ! Чӑвашсем!

«Сарпике» ятлӑ кинокартина, ӗлӗкхи чӑваш хӗрарӑмӗн

ка л а м а  ҫук тертлӗ те синкерлӗ пурнӑҫне кӑтартса пара- 
канскер, вулӑс активисчӗсене пурне те ҫав тери хурлан- 
тарса-пӑлхантарса  ячӗ. К а я л л а  таврӑннӑ чухне мӗн р азъ 
езда ҫитичченех вӗсем вакунра ш ӑпӑрт пычӗҫ, унтан пир- 
вай вӑрман хӗррипе, кайран уйпа килелле утнӑ чух та, 
куҫ ҫӗрлехи тӗттӗме кӑшт хӑнӑхиччен ытахальтен пӗр-ик 
сӑмах перкелешсе илнине ш утлам асан, пач пуплешмерӗҫ, 
ӗнерхи ҫумӑр хыҫҫӑн урапасем иртсе кӑтраш калан тарн ӑ  
хытӑ ҫулпа тӑнкки-танкки пускаласа пычӗҫ.

Ҫул юппинче экеҫсем — Телегин, унӑн йӑмӑкӗ Тарье, 
избачра ӗҫлекенскер, тата  Ольга М атвеевна,— вулӑсри 
ытти ял ҫыннисенчен уйрӑлса, сулахаялла  кукӑрӑлса  кӗ- 
рекен ҫулпа виҫҫӗнех утрӗҫ. Тунмасӑр каласан , ҫакнаш кал  
самантсенчен Телегин яланах  кӑш т шикленет, мӗншӗн те
сен, унтанпа ултӑ ҫул иртнӗ пулин те, улахрах  ҫӗрте О ль
га М атвеевна унран час-часах хӑйӗи савнийӗ Д ав и д  мӗнле 
вилни ҫинчен каласа  пама ыйтать. Ара, Телегин шурӑ по
ликсен аллинче унпа пӗрле пулпӑ-ҫке, тыткӑнрап унпа, 
хӑйӗн командирӗпе, пӗрле тарнӑ; ун чухне ӗнтӗ, хамӑрӑн- 
нисем патне ҫитсе-ҫитсе пынӑ самантра, Никифорова тӑш- 
ман пули пырса тирӗнчӗ... Чӑн  та, хальхинче Ольга М ат
веевна, те Тарье пӗрле пынӑран, ӑна-кӑна асӑнмарӗ, «Сар- 
пике» ҫинчен сӑмах тапратрӗ.

— Ванькка, Тарье, мӗнле, килӗшрӗ-и сире картина? — 
ыйтрӗ вӑл. Кинотеатртан тухнӑ-тухманах ҫапла ыйтнӑччӗ- 
ха хӑй, хӗрӳленнӗ чухне пуплешнине маннӑ пулас.

— Килӗшмесӗр. Эпӗ ӑна курнӑранпа, пӗлетӗр-и, халӗ 
те тӑна кӗрейместӗп,— тӳрех хавхаланса  ка л а ҫа  пуҫларӗ 
Тарье.— М ӗнле-ха вӑл, шурӑ пир ҫинчех пурнӑҫа ҫапла 
чӑн-чӑнла кӑтартм а пулать, э? Кӗнеке тесен, пирвай хутла 
вӗренмелле, кайран та вуласа мӗн чухлӗ вӑхӑт  ирттеретӗн. 
Кунта вара  ҫӑвар  карса кӑна лар , веҫех куҫ умӗнче.

— Ку япала  мана та тӗлӗнтермеллипех тӗлӗнтерчӗ, 
п атька,— пёлтерчӗ В анькка та.— Чӑвашсеннех-ҫкс карти- 
ни — вӑт ҫакӑ  м ӑнаҫлантарать  тата. Нивушлӗ пирӗн ҫын- 
семех ӑна тума пултараҫҫӗ? Хам куҫпа хам курнӑ ҫӗртех 
ҫакна халӗ те ӗненес килмест.

— Ҫапла, М аксимов-Кошкинскипе Тани Юн ку карти- 
нӑпа хӑйсене кӑна мар, пӗтӗм чӑваш халӑхне ҫӗклерӗҫ,— 
терӗ Ольга М атвеевна.— «Сарпикене» халӗ  М ускавра та 
кӑтартаҫҫӗ-ҫке. «Трудовая газета» хаҫат  ҫапла ҫырать.

—  Камсем, камсем? — тӳрех ӑн ланайм арӗ  Телегин.
— «Чӑвашкинона» Иоаким Степанович М аксимов-Кош- 

кинский йӗркелесе янӑ. «Сарпике» картинӑна та  вӑлах  
лартнӑ. Сарпике рольне вара  Тани Юн вылярӗ. Ҫав тери

пӳлтаруллӑ артистка,— тёпленрех ӑнлантарчӗ Ольга М ат
веевна,— Ара, картина пуҫланас умён пурин ҫинчен те 
ҫырса кӑтартрӗҫ-ҫке...

Телегин тӗттӗмре Ольга М атвеевна питне курасшӑн 
пулчё те ун еннелле пёр тӑпра муклашкинчен такӑничче- 
нех пӑхса пычӗ. Хӑйӗнчен тӑрӑхланине-мӗнне асӑрхам арӗ  
вӑл, ҫавӑнпа хисеплесе каларӗ:

— Эсӗ, Ольга М атвеевна, питӗ тимлӗ ҫын ҫав, ман 
хӑраххи мар. Эпӗ, тӗрӗссипе, мӗн ҫырнине вуламаш кӑн 
тавҫӑрса та илеймерӗм, картинӗсем часрах пуҫланасса 
кӑна ҫӑвар  карсах  кӗтсе лартӑм.

— В анькка,— чарӑнса тӑрсах асӑрхаттарчӗ ӑна хӗр,— 
миҫе хут каланӑ  сана: Улька тесе чӗн мана, юратьчи? 
Тантӑшсем-ҫке эпир, пӗрле ӳснӗ туссем.

— Ҫапла та... Эс пирӗн хӑраххи мар-ҫке, нумай вӗрен- 
нӗ ҫын, педтехникум пӗтертӗн. М анӑн вара  ку тӗлӗшпе 
пит ӑнсах каяймарӗ-ха... — терӗ Телегин пӑшӑрханнине пы- 
тармасӑр.

Хӗр ӑна питрен тимлесе пӑхрӗ, анчах, каччӑ куҫӗ сӳн- 
мен кӑвар  пек йӑлкӑш са илнисӗр пуҫне, тӗттӗмре нимех те 
асӑрхаймарӗ. Ҫапах, курмасан та, унӑн тӑр ӑх л ар ах  тип- 
шӗм питне Улька унсӑрах лайӑх  пӗлет. Хӑш-хӑш самантра 
Ваньккана ҫав тери ҫирӗп кӑм ӑл л ӑ  ҫын пек кӑтартать  вӑл. 
Ун пек чухне хулӑнах мар тута пӗрӗнсе-пӑчӑртанса тӑрать, 
пысӑк мар тӳрӗ сӑмса ҫунаттисем пӗр сарӑлаҫҫӗ те пӗр 
пӗрӗнеҫҫӗ, пит шӑмми уҫӑмлӑрах  палӑрать, тӗксӗмрех ӳт 
лапкӑш пех хытса хурҫӑланнӑн туйӑнать. Тепӗр чухне вара 
пачах урӑхла: Улька ӑна питрен пӑхсан, Телегин ҫав тери 
йӑваш  та мӗскӗн ҫын пек курӑнса каять. Именнипе питҫӑ- 
марти хӗрупраҫӑнни евӗр хӗрелсе тӑрать  унӑн, тути хупӑн- 
ма манать, куҫӗ ҫынна питрен пӑхаймасть, ҫавӑнпа, ниҫта 
кайса кӗме пӗлмесӗр, чӑл-чал вылянать. Ыттисен умӗнче 
вӑл ку сӑнпа сайра курӑнать-и те, Улька умӗнче ҫакнаш- 
калли час-часах пулкалать. Нумай-нумай ҫул ҫапла ӗнтӗ. 
Хӗр пӗлет, тахҫантанпах питӗ лайӑх  пӗлет: юратать ӑна 
Ванькка, савать. Ҫ авӑнпа ку таранччен мӑшӑр ҫук унӑн. 
Ч ӑваш  шучӗпе, ватӑ хусах ӗнтӗ вӑл. Ҫынни вара  сӑнран 
та, кӑмӑлӗпе те чиперскер, пултаруллӑ, правур, ӗҫчен. Н у
май вӗреннӗ ҫын мар тет-ха та хӑйне, вулӑса, сакӑр  ҫух- 
рӑмри Х уралам а ҫӳре-ҫӳре, хресчен ҫамрӑкӗсен шкулне 
пӗтерчӗ вӑл. Ун пекки ялӗпе пӗрре...

Темшӗн-ҫке, Улька хӑйне Ванькка умӗнче айӑплӑн 
туйрӗ, вара  унпа ҫемҫенрех, йӑваш ш ӑнрах калаҫм а  ты- 
тӑнчӗ.

— Вӗренӳ тенӗрен... Ванькка, эс халь  ӗнтӗ, хресчен ҫам-

рӑкӗсен шкулне пётернӗ хыҫҫӑн, м алал ла  мӗн тума шут- 
л атӑн? — ыйтрӗ вӑл.

Телегин, калас-и, калас  мар-и тенӗн, кӑшт ш ухӑш ласа 
тӑчӗ те иккӗленерех хуравларӗ:

—  П урӑна киле Вӑрнарти ялхуҫалӑх техникумне сӗ- 
кӗнсе пӑхас тетӗп-ха та, тем пулӗ ӗнтӗ.

—  Епле маттур эсӗ, Ванькка. Пурте йӗркеллех пулать, 
курӑн акӑ. С ана вӗренме илмесен, кам а илмелле тата  
унта,— хавхалантарчӗ  ӑна Улька.

Эй, вёсен халӗ ҫапла пули-пулми ҫинчен калаҫса  пы- 
м алл а  мар та ҫавӑ! Сахал-им тӗнчере ҫӗрле валли урӑх 
сӑмах. Авӑ, ҫурла пек курӑнакан  уйӑх пур тӗпсӗр тӳпере, 
пин-пин йӑл-йӑл ҫӑлтӑр...

Вӗсем иккӗшӗ те уни-куни к алаҫкал ан ӑ  майӑн хуллен- 
рех ута пуҫларӗҫ. Экеҫе ҫитсе пыратчӗҫ ӗнтӗ. Ҫапах, урам- 
сем аялта ,  ҫырмасен хӗррисемпе вырнаҫса тухнӑ пирки, 
кунтан ял  палли курӑнмасть-ха. Ҫитменнине, тӗттӗмрех 
ҫав кӗҫӗр, ҫурла пек уйӑхӑн тавран а  ҫутатм алӑх  та  хевти 
ҫитеймест. Ҫ апах ют ҫын куҫӗ кӑна умрине нимех те 
асӑрхаймасть , ачаран  кунта ӳссе ҫитӗннӗ ҫынсем вара, 
тӗттӗм пулин те, нумай-нумай яп алана  кураҫҫӗ, сисеҫҫӗ, 
илтеҫҫӗ, туяҫҫӗ: унталла-кунталла  кукӑрӑлса  выртакан  
урамсене те, кил-ҫуртпа хуралтӑсене тӑр -кӑнтӑрлах  тӗтре 
пек хуплакан  кӑтр а  йӑмрасемпе тирексене те, революци- 
ччен темиҫе ҫул м аларах  кӑна-ха туса лартнӑ  ҫутӑ пуҫлӑ 
чиркӗве те, унран инҫех те мар, тӗрӗсрех каласан , унӑн 
тӳртумӗнчех туп ӑш м алла  вырнаҫнӑ шкул ҫуртне те, ял 
вӗҫӗнчи кантӑр пӗвине те — пурне те, пурне те. Ҫав ҫак 
самантра куҫа питех курӑнман урамсенчен, йывӑҫ-курӑк- 
ран, ҫырмасенчи пӗчӗкҫеҫ ш ӑнкӑр юханшывсемпе пӗве- 
сенчен темле ырӑ-ырӑ ӑш ӑ килет пек те к ӑ м ӑл а  ҫӗклен- 
терсе ярать  пек.

Т ӑван  ял... Тӗттӗм-ха вӑл халлӗхе, чухӑн, тӗксӗм. Анчах 
ҫутта тухӗ, тулӑх пурнӑҫпа пурӑнма тытӑнӗ, ҫуталӗ, якалӗ, 
чиперленӗ. П аянхи лекци, ун хыҫҫӑн курнӑ кино ҫакна 
ҫирӗп шантараҫҫӗ. Телегин та  ку ӗҫре алӑ  усса лармӗ, 
ялхуҫалӑх  ю лташ лӑхне ҫынсене ы тларах та ы тларах  явӑҫ- 
тарӗ. Емӗтӗнче — колхоз туса ярасси. Ун чухне халӑх  ыр- 
лӑх  патне хӑвӑртрах  ҫитессе ҫирӗп ш анать  вӑл. Ара, сов- 
хозсемпе колхозсем тӗл-тӗл пур ӗнтӗ, вёсен ӗҫ-пуҫ ӑнса 
пыни ҫинчен хаҫатсем ҫырсах тӑраҫҫӗ. Вӗренесчӗ кӑна вӑт, 
тахҫанхи ӗмӗте пурнӑҫласа, агронома тухасчӗ. Унсӑрӑн 
ҫынсене те пулӑш аймӑн, колхоз йӗркелеме те пӗлеймӗн. 
Хӗреснашшӗ, нумай пӗлекен Крапивин, гр аж дан  вӑрҫи ҫу- 
лӗсенчех ҫине-ҫине калатчӗ ӑна: ҫӗрӗҫе ҫӗнӗлле, наука

вӗрентнӗ пек туса пым алла тетчӗ. В ара пирӗн тӑм лӑ  ҫӗр- 
сем те хальхинчен чылай тухӑҫлӑрах  тырӑ пама пуҫлӗҫ, 
нумай-нумай выльӑх тӑрантарса  усрама май килӗ тетчӗ. 
Эх, хӑҫантанпа ӗнтӗ ҫав хаклӑран  та  хаклӑ  ҫынна кур- 
манни! Ун чухне вӑл чекистчӗ, халӗ кам-ши?.. Вӗренесси 
тесен, техникума илччӗрччӗҫ кӑна, Телегин ӑна пӗтерӗччех 
вара. Халь майсем пур пек ӗнтӗ. Вунтӑххӑрмӗш ҫулта, 
хӗреснашшӗ ӑс панӑ чухне, ку шухӑш юмах евӗр кӑна 
туйӑнатчӗ.

Ванькка ун чухне фронтран вӑхӑтлӑха, суранне сипле- 
се пӗтермешкӗн, таврӑннӑччӗ яла. Ҫав шутлӑ кунсенче те 
пулин хӗреснашшӗне — чекиста — таврара  аш кӑнса пурӑ- 
накан, хураха тухнӑ таркӑн  салтаксене ты тмаш кӑн пулӑш- 
ма тиврӗ. Хӑйне те фронтран тарнӑ салтак  тесе, Ванькка 
вӗсемпе явӑҫса кайнӑ пек турӗ, вӑрманта ӑҫта пытанса 
пурӑннине пӗлчӗ. Ушкӑн пуҫӗсем экеҫсемехчӗ тата . П ӗри— 
чи чипер хӗрарӑм  Сӑпани упӑшки, ялти чи хисеплӗ Ҫ ӑпата 
Матвин ы вӑлӗ Веняччӗ. Х алӑх шучӗпе, чипер арӑмне 
ытарайманнипех тарса кнлнӗччӗ вӑл Хӗрлӗ Ҫартан. Теп- 
ри — Совет влаҫӗн чӑн-чӑн тӑш манӗ — ҫӗрме пуян К аш кӑр 
Микулин ывӑлӗ Алюшчӗ... Сипленсе ҫнтсен, Ванькка кал- 
лех фронта тухса кайрӗ. Хура-шурра нумай тӳсме тиврӗ 
ӑпа. Ш урӑ поляксен аллине тыткӑна лексе те курчӗ, ун
там тарса тухсан, каллех Хӗрлӗ Ҫарта хӗсметре тӑчӗ. Яла 
таврӑнсаи  та пирвайхи ҫулсенче, кил-ҫурта, хуҫалӑха йӗр- 
кене кӗртсе, пайтах нуш аланма тиврӗ. Ара, Ванькка ача- 
ранпах тӑлӑх-турата юлнӑ ҫын. Унӑн ашшӗ Урапа Ҫтаппа- 
нӗ, чнп-чипер пурӑннӑ ҫӗртех, ялти ҫӗрме пуян К аш кӑр 
Микули вӗслетсе хӗнеттернипе ҫирӗм ҫул каял л а  ҫӗре 
кӗчӗ. Унтан ам ӑш с те хуйха пула нумаях пурӑнаймарӗ, 
упӑшки хыҫҫӑн ӑсанчӗ. Хуҫалӑха Ванькка пиччӗшӗ тытса 
тӑм а тытӑнчӗ. Ана та пӗрремӗш тӗнче вӑрҫи тухнӑ-тухман 
салтака илсе кайрӗҫ, таврӑнайм арӗ  вара унтан. Хресченӗн 
пӗтӗм нуши, ҫитӗннӗ ҫынна та курпунланса ҫӳреттерекен- 
скер, хайхи пӗтӗмпех Ванькка ҫине тиенчӗ. Ҫитменнине, 
унӑн та вунҫиччӗмӗш ҫулхн хӗлле салтака  кайм а ят 
тухрӗ...

Эй ҫав, вӑхӑчӗ ҫавнаш кал  асар-писерччӗ мар-и. Халё 
ӗнтӗ Ванькка аптрамасть, сывлӑш ҫавӑрса янӑ, хуҫалӑха 
йӗркелесе ҫитернӗ темелле. Й ӑм ӑкӗ  Тарье те пӗве кӗчӗ, 
качча^ кайрӗ. Упӑшки халлӗхе салтакра-ха, анчах вӑрҫӑ 
вӑхӑчӗ мар-ҫке, самани капла чпперех тӑрсан, таврӑнӗ. 
Ҫавна пула Тарье, чӑн та, пиччӗшӗн килӗнчен уйрӑлса 
тухман-ха. Анчах ку вӑл В аньккаш ӑн пушшех лайӑхрах...  
Ҫапла, пурнӑҫ йёркеленсех пырать темелле. Эппин, вӗрен-

мелле те Телегинӑн, тахҫанхи ӗмӗте — агронома тухас ӗмӗ- 
те — пурнӑҫа кӗртмеллех. Ҫ авӑ  пулӗ-и, тен, чун уҫҫи?

Тарье, м алта пыраканскер, хуллен утакан пиччӗшпе 
Ольга М атвеевна енне темиҫе те чӑтӑм сӑррӑн  ҫаврӑна- 
ҫаврӑна  пӑхрӗ, юлашкинчен тӳсеймерӗ:

— Эп киле васкарах  каям-ха, сирӗнпеле ирччен ҫитеес 
ҫук,— терӗ те вӗсене пӗчченех тӑратса  хӑварчӗ.

Халӗ ӗнтӗ В анькка ш алтах  аптӑрарӗ. Чӗлхи вуҫех ҫых- 
ланчӗ унӑи, алли-ури чӑлханчӗ. У наш калли пуласса сайра 
пулать, ҫапах теплерен пӗрре ӑнсӑртран  Ольга М атвеев- 
нӑпа, ачалӑхра  ҫивӗтрен те турткаласа  курнӑ Ҫ ӑпата Уль- 
кипе, куҫа-куҫӑн ю лкаланӑ  чухне вӑл хӑйне ялан  ҫапла 
арпаш уллӑ туять. Ахаль хӗр мар-ҫке Улька уншӑн, мӗн 
астӑвасса кӑм ӑллан ӑ , каярах  чунран ӗмӗр хӑпӑтайми юрат- 
са пӑрахнӑ пике. Анчах Улька чёрн ҫам рӑкранах  урӑххи 
енне туртӑнчӗ. Чӗрене вара хушнипе мар, ӑс панипе те 
итлеттереймӗн... Ҫапла, Д ав и д  Никифоров вилнӗренпе ул- 
тӑ ҫул ӗнтӗ, ҫапах Улька никама та качча тухмарӗ, тухма 
ш ухӑш ламасть  те пулас. Хӑй вара, ял виҫнпе шутласан, 
ватӑ  хӗр ӗнтӗ, ӑна качча илес йӗкӗтсем тахҫанах  авланса 
пӗтнӗ, темиҫешер ача ӳстереҫҫӗ. Ҫитменнине, Улька пед- 
техникум пӗтернӗ, пысӑк пуҫлӑх, унаш каллисене вара 
чӑваш  хресченӗ ҫемьене кӗртесшӗнех мар: вӗреннӗ ҫынна 
хисеплессе хисеплет вӑл, анчах, ҫав ҫын хресчен ҫемйинче- 
нех тухнине пӗле тӑркач, хура ӗҫре ӑна ш анмасть. Пӗр 
В анькка ҫеҫ ҫаплипех авланман-ха, учительницӑпа ҫемье 
йӗркелессинчен те вӑл хӑрас ҫук та ҫав...

И ӑм ӑкӗ  пӑрахса кайнӑ хыҫҫӑн именнипе нимӗн калам а  
пӗлмерӗ пулин те, Телегина хӗрпе ю нашар ҫапла васка- 
масӑр утмаш кӑн  ырӑрап  та ырӑ. Анчах, тем пек хуллен 
пырсан та, чи вӑрӑм  ҫулӑнне те вёҫне тухатӑнах. Хӗвел- 
тухӑҫ ш упкалм а тытӑннӑ тӗлелле Улька килӗ патне ҫитрӗҫ 
те калинкке умӗнче калаҫса  тӑм асӑр ах  уйрӑлчӗҫ.

Килӗ ку, тӗрӗсрех каласан , Улька ашшӗн, Ҫ ӑпата  Мат- 
вин-ха. Ҫапла, пёр ты мартанах  помидор та, пӑрӑҫ  та ӳсет 
тесен, никам ӗненмӗ. Анчах, чӑн сӑмахӑн суйи ҫук, ялти 
шкул пуҫлӑхӗ, таса  чунлӑ Ольга М атвеевна та, вунтӑххӑр- 
мӗш ҫулта чипер арӑмӗн асам лӑ туртӑмне пула пуҫне 
ҫухатнӑ Веня та — унӑн ачисем. Вӗсенчен аслӑрах  хӗр те 
пулнӑ Ҫ ӑпата  Матвин, Альтюк ятлӑскер, В анькка хӗрес- 
нашшӗн малтанхи юратӑвӗ. Вӑл та пурнӑҫне синкерлӗ 
вӗҫлерӗ — К аш кӑр  Алюшне прӗксӗртен качча тухпӑскер, 
савнийӗ Хӗлимун Крапивин яппун вӑрҫинчен таврӑнсан, 
хуняҫи арманӗн пӗвине сиксе вилчӗ... Ҫапах Ҫ ӑпата Матви 
пурнӑҫ тӑнӑҫлӑхне ҫухатманччӗ, тӗрӗслӗхшӗн хытӑ тӑратчӗ.

Революцичченех-ха ялта ниме ушкӑнӗ йӗркелерӗ вал. Уш- 
кӑна кӗнӗ хресченсем, пӗр-пӗрне пулӑш а-пулӑш а ӗҫлесе, 
нуш аллӑ ҫулсене ирттерсе ячӗҫ, К аш кӑр Микули патне 
пуҫҫапма каймарӗҫ. Лешӗншӗн ҫакӑ ют ампарти мула хӑй 
валли илсе тухас самантра алӑка  сӑлӑп  ярса питӗрнӗпе 
пӗрех пулчӗ. Ҫавӑнпах вунулттӑмӗш ҫулхи кӗркунне хӑти- 
не тӗрмене хуптарчӗ вӑл, юрать часах февральти револю- 
ци кӗрлесе иртрӗ те, Ҫ ӑпата Матвине пӑртакранах  ирӗке 
кӑларчӗҫ. Ы вӑлне Веняна йӗрлесе тытнӑ Крапивина та 
пӗртте ҫилленмест вӑл, пӗтӗмпех, пӗтӗмпех ӑнланаканскер. 
Ку ӗҫе В анькка та хутшӑннине вара  пӗлмест те-и, тен. Е 
пӗлет те-ши. Апла-и, капла-и те, Телегинпа питӗ туслӑ, 
хисеплет ӑна, пурӑна киле вӑл унӑн кӗрӳшӗ пуласса ша- 
нать курӑнать. Ванькка та мӗн ачаран хисеплет старике. 
Вӗсем иккӗшӗ ӗнтӗ ҫирӗм иккӗмӗш ҫулта, Атӑл тӑрӑхӗнче 
выҫлӑх пуҫлансан, ниме ушкӑнне тепре аса илчӗҫ те ӑна 
ҫӗнӗрен пухрӗҫ. Экеҫри хальхи ялхуҫалӑх ю лташ лӑхӗ шӑ- 
пах ҫавӑнтанпа йӗркеленсе кайрӗ...

А ллӑ-утмӑл х ӑлаҫ  утсан, Телегин чарӑнчӗ те, каял л а  
ҫаврӑнса, Матвисен виҫӗмҫул лартнӑ пысӑках мар ҫӗнӗ 
пӳртне пӗрремӗш хут курнӑ пек чылайччен пӑхса тӑчӗ. 
Ҫапла, улш ӑнать  пурӑнӑҫ, хуллен-ерипен пулин те, лайӑххн 
еннех улшӑнать. Ҫичӗ-сакӑр ҫул каялла  ҫеҫ-ха кам шутла- 
ма пултарнӑ Ҫ ӑпата Матви кӗҫ-вӗҫ тӳнсе каяссипе хӑрата- 
кан суккӑр ҫуртран ҫакӑн пек пӳрте куҫма пултарасса. 
Ытти чухӑнсем те, кӑм ака  тӑрринче ҫурӑм хӗртессине ӗҫ- 
рен мала  хуманнисем, пӑртак  пуҫ ҫӗклерӗҫ ӗнтӗ, вӑй илчӗҫ. 
Чӑнах, пурнӑҫра ырри пӗрчӗн-чӗптӗмӗн хушӑнсах пырать. 
Анчах ҫавӑнш ӑн кӑна пурнӑҫ лай ӑхлан ать  теме юрать-шн? 
Акӑ, Телегинӑн тем кӗтмелле ӳлӗмре. Ара, ҫав тери вӑйлӑ, 
хӑю ллӑ, маттур, ҫӳле вӗҫет пулин те, йӑха тӑсайман ӑмӑрт- 
кайӑк  — усӑллӑ кайӑк мар. Тен, авл ан м ал л а  та В аньккан— 
ӗҫӗ пӗттӗр. Ун ҫулӗнчп хӗрсем путлисем, паллах, пурте 
качча тухса пӗтнӗ те-ха, ҫамрӑкраххисем пур-иҫ, тен, пӗри- 
пӗри унӑн арӑм ё пулма килӗшӗ. Ҫемье чӑмӑртансан, ывӑл 
ҫуралсан, хайхи У лька та манӑҫа тухса пырӗ... Ш ел, урӑх 
хӗрсем патне чун пач туртмасть, мӗн тӑвӑн  ун пек чухне...

У латӑра кайнӑ та килнӗ чухне пулса иртнине татах  
та татах  аса илсе, ҫав вӑхӑтрах  пуҫа ҫавӑракан  шухӑш- 
ӗмӗтпе айкаш са выртса, Ванькка кӑвак  ҫутӑлла кӑна ка- 
нӑҫсӑр ыйхӑпа тӗлӗрсе кайрӗ. Хайхи вӑхӑт  нумай иртрӗ-н, 
сахал-и, сасартӑк  такам  пӳрте янраттарсах  кантӑкран  шак- 
кани ш артах  сиктерсе вӑратрӗ ӑна. Ы рӑ м ара сиссе, 
Ванькка тумланса та тӑмарӗ, утиял вырӑнне витӗннӗ чап- 
панне уртрӗ те аялти  кӗпе-йӗм вӗҫҫӗнех чӳрече патне чупса

пычӗ. У рам алла  пӑхрӗ те тӗлӗннипе тӑпах  чарӑнчӗ. Ана 
вӑратаканни...  Улька, Ольга М атвеевна иккен. Йӗрет хӑй, 
ҫав вӑхӑтрах , кил хуҫине хы палантарса , татах  та татах  
ш аккать  кантӑка. В анькка чӳрече куҫне сул ах аял л а  турт- 
са уҫрӗ те пуҫне кӑларчӗ.

— Мӗн пулчӗ? — хыпӑнса ӳкрӗ ҫавӑнтах.
— Пирӗн киле... хурахсем пырса тапӑнчӗҫ,— лӑпланм а 

тӑрӑш са, аран-аран  ӑнлантарчӗ Ольга М атвеевна.— Юл- 
таш лӑх  укҫине пёр пус юлми илсе кайрӗҫ. Атте хирӗҫ 
тӑчӗ те, ӑна йӑлт хӗнесе хӑварчӗҫ...

Ялхуҫалӑх  ю лташ лӑхӗн халлӗхе уйрӑм кантур ҫук 
та, укҫа-тенке правлени казначейӗ М атви пичче хӑй килӗн- 
чех упратчӗ. Ана ятар л аса  тимӗр ещӗк те туянса панӑччӗ...

Тепёр тесен, халӗ уни-куни ш ухӑш ласа тӑм алли  самант 
мар. Телегин кӑвак  гимнастеркине, хура пуставран ҫӗленӗ 
галифине, кирза аттине салтак  чухнехилле вӑр-вар тӑхӑн- 
са ячӗ те ҫенӗк алӑкне тул енчен питӗрмесёрех урам а сир- 
пӗнсе тухрӗ, ӗнтӗ чылай аякка  кайм а ӗлкӗрнӗ О льга М а т 
веевна хыҫҫӑн чупрӗ.

В анькка пырса ҫитнӗ чухне Ҫ ӑпата  М атви арӑм ӗ та- 
тӑлса йӗретчӗ. Кил хуҫи хӑй, тӑн ҫухатнӑскер, йывӑҫ кра- 
вать ҫинче выртатчӗ. М аччаран  ҫакнӑ ҫиччӗллӗ краҫҫын 
лампи ҫутинче вӑл темле хӑруш ш ӑн курӑнать: пуҫне ҫапса 
ш ӑтарнӑ пулас та, юхса тӑнӑ юн, кӑлкан  пек шурӑ ҫӳҫе 
т ӑрм алан тарса ,  тем анлӑш  кӗвелсе хытнӑ; сулахай  алли 
кравать  хӗрринчен лӗнчӗр усӑннӑ; кӗпине тӑрш ш ӗпех ҫур- 
са янӑ та, хырӑмӗ ҫинче кӑвакарн ӑ  вырӑнсем палӑраҫҫӗ...

Телегин, пукан йӑтса, кравать  ҫумне пырса ларчӗ.
— М атви пичче, мӗн пулчӗ сирӗн кунта? М атви пичче, 

мён пулчӗ? — ҫине-ҫинех ыйтрӗ вӑл, урӑх нимӗн тума та, 
нимӗн калам а  та пӗлмесӗр.

М атви сам антлӑха  тӑна кёчӗ, куҫ хӗррипе ӑна аран-аран 
пӑхса илчӗ.

— Пӗтрӗмӗр, В анькка ачам,— йӑваш ш ӑн каларӗ  вӑл 
ӑна ҫам р ӑк  чухнехи ятпах. Ара, уншӑн Телегин вунӑ ҫул 
к а ял л а  та ы вӑл вырӑнӗнче пулнӑ, халӗ те ҫаплах...— Ха- 
лӑх  тӑрӑш ни йӑлтах хар ам а  кайрӗ.— Мӗнпур укҫана... улт- 
ҫёр тенкё... путсӗрсем туртса илчӗҫ. Каҫар, ачам, эп те, 
ҫемье те хирӗҫ тӑтӑмӑр, пурпӗр ч арайм арӑм ӑр . Чылаййӑн- 
ччё вӗсем, кашни вӑйпитти, ҫитменнине, пурте пӑшалпа...

М атви каллех  тӑн ҫухатрӗ, асаплӑн йынӑшма, ахлатма 
тытӑнчӗ. Унӑн сасси чӗрене ҫурать, хурахсене тарӑхнипе 
ш ӑ л а  ҫырттарать. Анчах мӗн тӑвӑн, вёсен хӳри вӗҫӗ те 
курӑнмасть  ӗнтӗ. Т ата ун шухӑшӗ те мар халӗ.

— Ольга М атвеевна, аҫуна пульницана леҫмелле, тух-

тӑр кана пулӑш ма пултарать ӑна,— терӗ Телегин.— Эпӗ 
халех лаш а  кӳлсе килетӗп, эсир унччен хатӗрленӗр.

М атви арӑмӗ, Ванькка пынӑ хыҫҫӑн йӗме чарӑннӑскер, 
мӑш ӑрне ҫула пуҫтарас тесе, ун-кун чупкала пуҫларӗ. 
Ванькка та хыпаланчӗ, кнлкартине тухса лаш а кӳлчӗ, ҫем- 
ҫерех пултӑр тесе, сарай маччинчен улӑм антарса урапа 
ҫине хучӗ. Ара, йӗпреҫри  пульницана ҫитме Экеҫрен ҫирӗм 
ҫухрӑм ытла кайм алла, хӗнесе ш ӑмш акне ватса пӗтернӗ 
ҫынна вара  кашни тӑнкӑр-танкӑр  кисренӳ пек туйӑнать 
пулӗ. Ванькка, граж дан  вӑрҫинче пӗрре ҫеҫ мар аманнӑ- 
скер, вилес пек йывӑр чирлесе те курнӑскер, ҫакна лайӑх  
ӑнланать.

Л ав  ҫине йӑтса вырттарнӑ хыҫҫӑн Матви, те уҫӑ сывлӑ- 
ша тухнӑран, каллех самантлӑха тӑна кӗчӗ. Ҫавӑнпа, кай- 
ран темле пулӗ тесе, Телегин кирлине тӳрех ыйтса пӗлме 
тӑрӑшрӗ.

— М атви пичче, кала-ха: хурахӗсене палласа  юлай- 
марӑн-и?

Ку питӗ кирлине ӑнланса, М атви мӗнпур вӑйне пухса 
хӑйне хытарчӗ, мӗн асӑрхаса юлшше пӗтӗмпех. каласа  
кӑтартрӗ:

— Ҫыннисем — ютран, Ванькка. Юланутсемпс кил- 
иё. Тӳрех пирӗн пата кӗчӗҫ-няк. Эппин, укҫа ӑҫтине пӗлнӗ... 
М ана хӗненӗ чухне пӗрн ӑнсӑртран утам анӑн ятне персе 
ячӗ: «Калюк, вӗлермеллех-и ӑна?» — тесе ыйтрӗ. Л еш ё 
вӗлерме хушмарӗ курӑнать... Хӑй, утаманӗ, сӑран пиншак 
тӑхӑннӑ... Ия... Тахӑшне тата  Йысна теҫҫӗ. Хурахсем 
хушшинче тутарсем пур, калаҫнинчен паллӑ...

Эппин, Калюк-ха. й у л м а  пултарать. Ун пек-шп унӑн 
чӑн ячё, урӑхла-шн — кам пӗлет. Анчах юлашки вӑхӑтра 
К алю к ятлӑ хураха унта та кунта асӑнаҫҫӗ. Вӑл чӑваш- 
сем хушшипче ҫулларанпах пртёхет ӗнтӗ. Х алӑхра Калю к 
ертсе пыракан вӑрӑ-хурахсен эшкерӗ ҫинчен пӗринчен теп- 
ри хӑруш ӑрах  сӑмах ҫӳрет. Ахальтен мар иккен... Л еш  
Йысна текеп ҫыннн вара унӑн тӑванӗ-ши?..

—  Эсӗ, Ольга М атвеевна, манпа пырса ан ҫӳре. Аҫуна 
пульницана эпӗ пёчченех леҫӗп. Эс халех Ш иков патне 
кай та мён пулса нртнине пётӗмпех каласа  кӑтарт. Вӑл 
вулӗҫтӑвком членӗ, пулӑш ма тнвӗҫ. Унтан иксӗр пӗр тӑх- 
таса тӑм асӑр  вулӑса мар, тӳрех участока* вӗҫтерёр, мн-

* 1927 ҫулхи октябрьте районсем туса хуриччен республикӑрн 
Н К В Д  органӗсем, уессем ытла пысӑк пулнипе, хӑйсен уйрӑмӗсене учас- 
токсем (районссм) тӑрӑх вырнаҫтарса тухнӑ. Ҫавӑнпа уесра темиҫе 
милици уйрӑмӗ пулнӑ. (Авт.)

лицие евитлӗр. М ал ал л а  мӗн тумаллине милици хӑех пӗлӗ.
Ҫ апла каларӗ  те Ванькка, тилхепене туртрӗ, хыпалан- 

сах пульнмцана ҫул тытрӗ.
Телегин ҫак  старикшӗн вӑл Улька аш шӗ е ю лташ лӑх 

казначейӗ пулнӑран кӑна хыпса ҫунмасть. М атви вӑл, 
калар ӑм ӑр  ӗнтӗ, ялти хресченсен уш кӑнла пурнӑҫне йӗр- 
келесе ярас  тӗлӗшпе Экеҫре мӗн ӗлӗкрен пуринчен ы тларах 
вӑй хунӑ ҫын. Вӑл пухнӑ ниме ушкӑннех-ха В анькка хӗ- 
реснашшӗ, большевика тухнӑ Крапивин, пысӑка хунӑччӗ, 
м алаш лӑх  палли тесе шутлатчӗ, ӳлӗм те ҫапла пурӑнмаш- 
кӑн революцичченех сӗннӗччӗ. Эппин, М атви пиччене упра- 
са хӑварайм анни  Совет влаҫӗн ялти тӑш манӗсене ытла 
хытӑ савӑнтарӗччӗ. К аш кӑр  Микули ялта тахҫантанпах 
ҫук та-ха, хураха тухнӑ ывӑлне пулӑшса тӑнӑш ӑн, Совет 
влаҫне хирӗҫ тунӑ ытти ӗҫсемшӗн ӑна вунтӑххӑрмӗш ҫул- 
т а х т ы т с а  кайрӗҫ, ҫапах унӑн хӳрешкисем Экеҫре халӗ 
те пур-ха. Ҫав ҫӗрме пуянсем ялхуҫалӑх  юлташ лӑхне, ӗлӗк 
ниме уш кӑнне К аш кӑр  М икули курайман пекех, тӳсме 
пултараймаҫҫӗ, май килсен, ӑна ҫунтарса, кӗлне ҫилпе вӗҫ- 
терсе ярёччӗҫ. Мӗншӗн тесен, сам анана кура, ю лташ лӑх 
кулакӑн  туратти-ҫулҫине кӑна мар, тымарпе те хӑртать. 
Колхоз туса ярсан, тен, ялта кулака  пӗтӗмпех пӗтерме 
пулёччӗ... Ҫ ак  ҫӗнӗ ӗҫшӗн те, чӑннипе, М атви пичче п у 
ринчен ы тларах  ҫуннӑ. Ҫулӗпе ватӑ, сывлӑхӗ япӑх пулни 
кӑна чӑрм антарнӑ ӑна. Ҫ авӑнпа ӗнтӗ вӑл Телегина юлташ- 
лӑх  правленийӗн председательне суйлаттарчӗ. Хӑй пӗрех- 
май калатчӗ: «Вӗрен, ачам, хӑвӑртрах  вӗрен. Хресчен ӗҫ- 
пе ялта халӗ санӑн тытса пымалла. Пӗлӳсӗр вара  колхоз 
тӑваймӑн, хам ӑр  пек чухӑнсене пуян-куштан танатинчен 
хӑтарайм ӑн» ,— тетчӗ. Акӑ, халӗ ҫак  ы тарайми ырӑ ҫын 
инкеке кӗрсе ӳкнӗ. П ул ӑш м ал л ах  ӑна, ах, пулӑш малла!

Анчах Телегин тем пек васкарӗ  пулин те, л аш ан а  чуп- 
тарм аш кӑн  май ҫукки пӗтерчӗ. Е чуптарни те пулӑшай- 
мӗччё-ши... Пӗр сӑмахпа, Ҫ ӑпата М атвине пульницана ил
се ҫитерессе ҫитерчӗ вӑл, ирччен ун патӗнчен хӑпмасӑр  
ларчӗ. Ҫапах тухтӑрсем те хӗне кайнӑ ҫынна нимпе пулӑ- 
шаймарӗҫ. Хӗвел тухнӑ тӗлелле М атви сы влам а пӑ- 
рахрӗ...

П ульницара Л аптев  граж данин  вилни ҫинчен кирлӗ 
хут тутарсан, Телегин Ҫ ӑпата М атвине каял л а  турттарса 
кайрӗ, ҫула май Х уралама, вулӑс кантурне кӗртсе, ят 
хураттарса тухрӗ. Халӗ ӗнтӗ л аш ан а  чуптарма юрать 
темелле, лавҫи ҫапах ӑна х ӑвалам арӗ .  Вилнӗ ҫыннӑн та 
суранё ы ратассӑн  туйӑнчӗ. Ҫ авӑнпа пёрлех тата  хуйха 
Л аптевсен  килне хӑвӑрт  ҫитерес килмерӗ. М атви пичче

ҫемйине мӗн калам аллй , мӗнлерех йӑпатмалли, мӗнпе пу- 
л ӑш м алли  ҫинчен пуҫ тавра  ҫавӑрттармаш кӑн  та  вӑхӑт  
кирлӗ...

Ҫ акнаш кал  шухӑшсем п ӑраланӑ  хуш ӑрах пуҫа тата  
тепри пырса кӗчӗ: «Эппин, хурахсен утаманӗ М атвие хӗр- 
хенчӗ иккен-ха, вӗлерме хушмарӗ... Ну, Калюк, сана-и, 
сан пеккнсене-и!» Апчах шӑмарнипе мӗнех тӑвайӑн  ӑна...

Телегин лавӗ  Экеҫе таврӑниччен чылай м аларах  учас- 
токра милици отрядне тревогӑпа ҫӗкленӗччӗ. Ҫула васка- 
са тухрӗ пулин те, отряд  начальникӗ лайӑх  пӗлет: паллах, 
ку таранччен ю ланутлӑ вӑрӑ-хурахсен йӗрӗ те юлман, вӗ- 
сене тытасси халӗ ҫиле сӗрекене ҫаклатассипе пӗрех...

Следователь Экеҫре кунӗпех ҫӳрерӗ, хурахсем тунӑ 
путсӗр ӗҫпе ҫыхӑннӑ ыйтусене ҫынсенчен ыйта-ыйта пӗлчӗ. 
Анчах Лаптевсен ҫемйи те, ялти ытти ҫынсем те ӑна пит 
тӗплех каласа  кӑтартаймарӗҫ. Ы тла хӑвӑрт, ире хирӗҫ, 
килсе кайнипе хурахсене куракансем те пулман-мӗн.

Ҫапах та Экеҫри пӑлхану К алю кпа унӑн хурахӗсем 
пырса кайнипе кӑна вӗҫленмерӗ. Тӑватӑ-пилӗк кунтан яла  
каллех икӗ милиционер килсе ҫитрӗ. Ш икки Ваҫҫине чӗн- 
се тухрӗҫ те, унпа, вулӑс представителӗпе, тӳрех Иван 
Телегин патне вӗҫтерчӗҫ, ҫур сехетрен ӑна ялтан тӑрантас 
ҫине лартсах  илсе кайрӗҫ. Аптӑранӑ экеҫсем кун пирки 
нимӗн калам а  пӗлмерӗҫ, ҫапах ку ӗҫе ы тларах  К алю к 
хурахӗсен ӗҫӗпе ҫыхӑнтарма тӑрӑшрӗҫ. Ваньккан хӑйӗн 
пуяс килнӗ-мӗн те вӑл ҫав путсӗрсене йыхӑрса илнӗ... Ял 
активисчӗсем халӑха  путлӗн нимӗн калаймарӗҫ. «Тахҫан- 
хишӗн, граж дан  вӑрҫи вӑхӑтӗнчишӗн лектерчӗҫ-няк ача- 
на»,— текелерӗ ҫеҫ Ш икки Ваҫҫи, милиционерсемпе темиҫе 
сӑмах перкелешсе илме ӗлкӗрнӗскер.

Кирек мӗнле пулсан та, кашниех ҫакна ӑнланчӗ: ялху- 
ҫалӑх  юлташлӑхӗн пуҫлӑхӗн Иван Степанович Телегинӑн 
влаҫ умёнче темле пысӑк айӑп пур. Унсӑрӑн чип-чипер 
ӑслӑ-тӑнлӑ влаҫ  кӗҫ-вӗҫ тырӑ вырма тухас хӗрӳ кунсенче 
хресчене нихӑҫан та тытса каяс  ҫук.

2

Ш упашкар. 1927 ҫул. Июль уйӑхӗн вӗҫӗ. Вырсарникун. 
Виҫӗмкун ҫеҫ-ха чӗреслетсе ҫумӑр ҫурӗ, ун хыҫҫӑн та ӗнер 
ҫанталӑк  ӑмӑрччӗ, пӑт-пат ҫумӑр та ӳккелетчӗ, хӗвеланӑ- 
ҫӗнчен катрам  пӗлӗтсем капланса килнине кура ҫӗрле 
каллех  чӗреслетсех ярасса та кӗтме пулатчӗ; паян ир 
вара  пачах урӑхла  — хӗвел тухрӗ те, тӗксӗм пӗлӗтсем са- 
мантрах таҫта кайса ҫухалчӗҫ, тЯврана ҫап-ҫутӑ сӑн кӗчӗ,

ҫйл чарӑнчӗ, тӳлек те аш ӑ кун пуҫланчӗ. Чӑнах, ӑнланса 
пӗтереес ҫук утӑ уйӑхӗн кӑмӑлне.

Введенски собор ҫывӑхӗнчи урам ра икӗ хваттерлӗ йывӑҫ 
ҫуртра пурӑнакан  Крапивин, кӗҫӗр ку уйӑхра пӗрремӗш 
хут ҫывӑрса тӑраннӑскер, сакӑр сехет тӗлнелле тин тутлӑн 
карӑнса  илчӗ те вырӑн ҫинчен ю лхавлӑн  тӑчӗ, аялти  кӗпе 
вӗҫҫӗнех чӳрече патне пырса, ӑна яри уҫса ячӗ, нӳрӗ те 
уҫӑ сы влӑш а кӑкӑр  тулли сывларӗ.

Картишӗнче пӳртӗн тепӗр хваттерӗнче пурӑнакан  кӳр- 
шӗ, «К анаш » х аҫатра  ӗҫлекен журналист, тӑрм аш ать. Сӑ- 
м авар  чӗртет вӑл, ӑна атӑ  кунчипе хупланӑ та, хӑййа ҫу- 
лӑм  в ӑй лӑрах  хыпса илтӗр тесе, пикенсех вӗртерет. Акӑ, 
кӑвайчӗ чиперех ҫунма тытӑнчӗ курӑнать  те, арҫын хайхи 
аттине илсе айккине пӑрахрӗ, сӑм авар  ҫине Г саспалли 
пек кукӑр  мӑрье тӑхӑнтартса лартрӗ.

— Салам, Филимон Петровчӑ! — уҫӑ чӳречерен пӑхса 
тӑракан  Крапивина асӑрхаса, хавассӑн  салам л ар ӗ  кӳршӗ,— 
Тепӗр ҫур сехетрен икерчӗ ҫиме каҫӑр. А рӑм яла  кайнӑччӗ 
те, йӳнӗ хакпах  тулӑ ҫӑнӑхӗ туянса килнӗ, шеремет. Халӗ 
пикенсех кӑ м ак а  вучахӗ умӗнче тӑрмаш ать. Ак, сӑмавар 
вӗреме те кӗрӗ... Шел, чейӗ фруктовый текенни кӑна.

—  Хаваспах каҫӑп! — килӗшрӗ Крапивин.— Чейне в а 
ра, чӑн-чӑннине, хам илсе пырӑп. Вӑтам Азирен туссем 
симӗсси ярса панӑччӗ.

Тепӗртакран вӑл  картиш не тухрӗ, ф и ззарядка  пекки 
туса хӑл аҫл ан кал ар ӗ ,  пусӑран шыв ӑсса, айккииерех кай- 
рӗ те пилӗк таран  лайӑх  кӑна ыш -ышлатсах ҫӑвӑнса уҫӑл- 
чӗ, унтан хваттерне кӗрсе тумланчӗ те, симӗс чей пачкине 
илсе, кӳрши патне каҫрӗ. П аллах ,  икерчӗ ҫиес килнӗрен 
кӑна мар. К ая  юлчӗ пулин те, вӑл  кӳршипе паян пулла 
кайса килме калаҫса  килӗшесшӗнччё. Пулли кнрлех те 
мар-ха Крапивина, пур-и, ҫук-и вӑл  сӗтел ҫинче — аса та 
килмест, теплерен пӗрре май килнӗ чухне анлӑ Атӑл вар- 
ринче кимӗре вӑлта  тытса ларасси  мӗне тӑрать. Еҫрине 
те, килтине те лайӑххи-япӑххине вуҫех вӑх ӑтл ӑх а  манатӑн 
вара, пӗтӗм тимлӗх вӑлта  ш акки  ҫинче кӑна  санӑн. Тепӗр 
чух кун каҫа  икӗ-виҫӗ кӑртӑш ран  ытла тытаймастӑн , ҫапах 
унран кирлёрех ӗҫ ҫут тӗнчере ҫук та тейӗн... Ҫ апла пулӑ- 
ра ҫур кун та пулин л ар са  ирттеретӗн те, тӗлӗнмелле, 
хӑвна вӑй кӗнине, кӑм ӑлу  ҫирӗпленнине туятӑи. Крапивина 
вара  вӑй та, кӑм ӑл  ҫирӗплӗхӗ те ялан ай-яй нумай кирлӗ. 
Угрозыскра ӗҫлесси чекист пулнӑ ҫыншӑн та ҫӑм ӑл  мар 
ҫав.

Кӳрш ӗ арӑмӗ, чӑнах та, тӳпелесех пӗр пысӑк чаш ӑк 
икерчӗ пӗҫерсе хунӑ, ш ӑвӑҫ куркапа услам ҫу ш ӑратса

лартнӑ. Мӗн тери рехет-ҫке техӗмлӗ вӗри икерче тин шӑ- 
ратиӑ ҫупа пуҫса ҫимешкӗн, чӑн-чӑн чейпе сыпса антар- 
машкӑн. Тупата, сӗтел хушшинчен тухас та  килмест. Ку- 
наш кал ырлӑх халлӗхе час-часах пулаймасть-xaj ҫӑнӑх 
та, сахӑр та кооператив лавккисенче сайра сутаҫҫӗ, ахаль 
хуҫасем вара  хаксене ай-яй ӳстерсе янӑ — ш алу укҫипе 
кӑна пурӑнакан  ҫын пырса та ан перӗн.

Крапивин тесен, ш алӑвӗ  ытлашшипех ҫитет-ха ӑна, 
пӗччене, анчах икерчӗ пӗҫерекенни килте никам ҫук-ҫке. 
Ёмӗрне пӗчченех пурӑнса ирттерет вӑл, хӗрӗх ҫичче ҫит- 
нӗскер. Эхчӗ те ҫав, унӑн хваттерӗнче те ҫапла хӗрарӑм 
кӑм ака умӗнчен сӗтел патне вӗри икерчӗ йӑтса кускала- 
санччӗ. Вӑтам пӳрен ҫӳллӗрехскер, яш такаскер пултӑрччӗ 
вӑл. Т ӑрӑхларах  питлӗ, ал туни хулӑнӑш ҫивӗтлӗ. Каҫӑр- 
тарах сӑмса, м ӑкӑрӑларах  таракан  тута, тарӑн  та пысӑк 
кӑвак  куҫ, пёр самантрах вут-хӗм те, лӑпкӑлӑх  тӗтри те 
сапма пултараканскер, ҫыпни ку ҫирӗп, ҫав вӑхӑтрах  ачаш 
кӑм ӑллӑ  иккенне кӑтартаҫҫӗ... Чим, кама аса илет-ха К р а 
пивин? Тупнӑ аташ м алли  вӑхӑт. Унӑн, ҫав хӗрарӑмӑн, 
ахӑртнех, Крапивин килӗнче икерчӗ пӗҫерес шухӑш мар, 
ӑна епле те пулин тавӑр ас  шухӑш. Вӗлтрен Хӗлимунне 
ҫӗр ҫӑттӑр е аҫа  ҫапса кӗллентертӗр тесе кашни кун кӗл- 
тӑвать  пулӗ вӑл.

— Пӗлетӗр-и, Филимон Петровчӑ, ӗнер яла, Ҫӗрпӳ леш 
ение, кайса килтӗм,— каласа  парать кӳршё арӑмё, хӑна 
умне татах  та  татах  икерчӗ пыра-пыра хунӑ май.— Пирён 
унта пӗр ҫын шыв арманӗ тытать. Ҫав тери хытӑскер, ну, 
чисти тимӗр пӑрҫа, Ҫавскер сасартӑк тыррнне те, ҫӑнӑхне 
те мён пуррине пӗтёмпех сута пуҫланӑ. Йӳнёпех парать. 
Ял ҫыинисем каланӑ тӑрӑх , ӑна темле Мина ятлӑ хурах 
пырса тустарнӑ иккен. Ҫавӑн хыҫҫӑн хайхи хуҫан пуяс 
шухӑш пач пӗтсе ларнӑ, вӑл тыррипе кӑна мар, арманне 
те веҫех сутса ямашкӑн шут тытнӑ. Ял халӑхӗ  те ш алт 
аптӑранӑ халӗ: ӑҫта тырӑ авӑртм алла  ӗнтӗ малашне? Ара, 
хурахсснчен хӑраса, арм ана иикам туянасшӑн мар. Хуҫи 
те урӑх унпа ҫыхланмастӑп тесе хӗрес хывсах калать-мӗн...

С ӑм ахлам а  ухута хӗрарӑм  татах темле те пӗр хыпар пӗл- 
теретчӗ пулӗ те, алӑкран  такам  ш аккарӗ, унтан пӳрте 
Н К В Д  посыльнӑйӗ кӗрсе тӑчӗ.

— Сирӗн кӳршӗ Крапивин юлташ... — ыйта пуҫларӗ 
вӑл, ҫавӑнтах сӗтел хушшинче ларакан  Крапивина хӑйне 
асӑрхарӗ те: — Филимон Петрович, сире халех комисса
риата канаш лӑва  пыма хушрӗҫ: вуннӑра пуҫланать,— терӗ.

— Вуннӑра? Тепӗр ҫур сехетренех-и? Мӗншӗн капла 
кая юлса килтӗн вара? — паян та Атӑл ҫинче канма май

килмессе ӑнланса илнӗскер, кӑм ӑлсӑррӑн  калар ӗ  Крапивин.
— К аҫарӑр , м аларах  аякрисене пӗлтерме тиврӗ,— ху- 

р ав л ар ӗ  посыльнӑй, хӑй ҫавӑнтах, сӑмах ш а л а  кӗрсе каяс- 
ран асӑрханса, вӑш т ҫеҫ тухса шӑвӑнчӗ.

Эппин, канаш л ӑва  чылай ҫынна чӗннӗ-ха. Вырсарнику- 
на пӑхмасӑр... Ахальтен мар, паллах.

Крапивин тар ават  кӳршӗсене тав туса тухрӗ те, хват- 
терне сам антлӑха  кӗрсе, тумтирне хӑп ӑл-хапӑл  улӑш тарса 
тӑхӑнчӗ, вара тӳрех Н К В Д н а  васкарӗ. Тепӗртакран унта 
ытти ҫынсем те пырса ҫитрӗҫ.

К ан аш лӑва  шалти ӗҫсен комиссарӗ хӑй уҫрӗ.«Халиччен- 
хинчен у рӑхларах  пуҫларӗ вӑл ӑна — пирвай аякри ялтан 
янӑ ҫы рӑва вуласа пачӗ:

«Пучинке (Ҫӗнӗ Чураш ) ял  халӑхӗн  приговорӗ.
Ҫав К алю к шайкки текен вӑрӑ-хурахсен эш керӗ пирӗн 

ял кооперативне икӗ хутчен тапӑнса питӗ нумай сӑтӑр 
турӗ: малтанхи хутӗнче — 700 тенкӗлӗх, иккӗмӗшӗнче — 
1300 тенкӗлӗх. Председателе хӗнесе тӑкса, чирлӗ ҫын туса 
хӑварчӗ. Кооператив ӗҫӗсем м ала каяссине нумайлӑха 
чарса лартрӗ. Вӑрӑ-хурахсене хытӑ айӑплам а , чи путсӗр- 
рисене персе п ӑр ахм аллах  тума ыйтатпӑр».

— Приговор айне кооперативӗпех — 60 кил ҫыннисем— 
ал ӑ  пуснӑ,—  терӗ комиссар пӑлханса.— Ҫ акнаш кал  ҫыру- 
сем Н К В Д н а  та, республикӑри ертсе пыракан  органсене те 
ю лашки вӑхӑтра  килсех тӑраҫҫӗ. П аян та, акӑ, ҫӗнӗ хыпар 
ҫитрӗ. Каллех К алю к эш керӗ ҫинчен. Хальхинче хурахсем 
Экеҫ ялӗнчи ялхуҫалӑх  юлташ лӑхне тапӑннӑ, ултҫӗр тен- 
кӗ укҫа ҫаратнӑ, казначейне ҫав тери тискеррӗн хӗнесе 
хӑварнӑ, лешӗ кайран  пульницара вилсе кайнӑ...

К ӑна илтсен, Крапивин чсри кӑрт! турӗ. Ара, Экеҫ ҫин- 
чен, вӑл  ҫуралса ӳснӗ ял ҫинчен калаҫҫӗ-ҫке! Ахӑртнех, 
ю лташ лӑх казначейӗ те вӑл пӗлекен ҫынах, Кам-ши? Ан
чах халӗ  ыйтса чӑрм антарм а аван мар...

Комиссар м а л а л л а  каларӗ:
— Пурте хурахсене ай ӑп лам а ыйтаҫҫӗ. А йӑплама! Ан- 

ланатӑр-и? А йӑплас тесен, малтан вӗсене ты тас пулать. 
Пирӗн вара ку таранччен ҫав хурахсен йӗрри-паллн те 
ҫук. Вӗсем иртӗхнине кӑтартакан  хыпарсене икӗ уйӑх ытла 
илсе тӑратпӑр  ӗнтӗ... Енер пире, комиссарпа унӑн замес- 
тителӗсене, парти обкомӗн секретарӗ Кузюков юлташ чӗн- 
се илчӗ. Тӳрех пӗлтерем: питӗ хытӑ ятларӗ. Чӑнах  та, 
намӑс пире. Республика коммунизм патнелле хӑватлӑн  
талпӑиать . Ялта ю лташлӑхсем, кооперативсем чӑмӑртанаҫ- 
ҫӗ, темиҫе совхоз ӗҫлет. Промышленность та вӑй илсех 
пырать. Культура, ҫутӗҫ аталанаҫҫӗ, халӑх  сывлӑхне сых-

ласси лайӑхланать . Ҫ авӑнпа пӗрлех ҫакна ан манӑр, юл- 
ташсем: ҫӗрш ы вӑмӑрта ӑнӑҫусем пысӑк пулнипе пӗрлех 
класс кӗрешӗвӗ ҫивӗчленсе пырать. Пы тарма кирлӗ мар, 
экономикӑри ҫӗнӗ политика халӑх  тӑшманӗсене вӑхӑтлӑха  
пуҫ ҫӗклеме май пачӗ. Ялта та кулаксемех пуҫпуласшӑн, 
чухӑнсемпе вӑтам хресченсене ҫул парасш ӑн  мар. Ялхуҫа- 
лӑхӗ вара  халӗ те юлса пырать. Ҫавӑнпа пирӗн халӑха  
Совет влаҫӗ ҫирӗп иккенне кӑтартса ӗнентермелле. Эпир 
вара ҫав хурахсене ку таранччен тытаймастпӑр... Ҫ апла 
приказ паратӑп: паянтан К алю к эшкерӗпе кӗрешмешкӗн 
оперативлӑ ушкӑн туса хурас, унӑн ӗҫне йӗркелесе пымаш- 
кӑн угрозыск начальникне Крапивин юлташ а хушас. Ко- 
миссариатӑн ытти пайӗсем, халех, паянах, К алю к эшкерӗ 
ҫинчеи мӗнле материалсем пур, пӗтӗмпех пухӑр та ӑна 
парӑр. Крапивин юлташ, сире ытларикунччен хурахсене 
тёп тумалли план хатӗрлеме хушатӑп...

«Акӑ ме сана, Филимон Петрович, Атӑл варринчи ки- 
мӗ, ытарайми вӑлта ш акки,— ӑш ра хӑйӗнчен тӑрӑхласа  
илчё Крапивин.— Темиҫе эрне кураймӑп ӗнтӗ вӗсене».

К аяр ах  тата  хӑйне пырса панӑ материалсемпе паллаш а 
пуҫларӗ те вӑл, канаш лура пуҫа кӗнӗ ш ухӑша пачах улӑш- 
тарчӗ. Ҫук ача, ку ӗҫе темиҫе эрнерех вӗҫлеймӗн. К алю к 
эшкерӗ пӗтӗм республикипех алхасать-мӗн, хӑшпӗр чухне 
Тутар АССРне те кӗркелесе тустарать. Ҫ ав тери чее пулас 
хӑйсем, йышлӑн. П ы сӑк ушкӑнпах ҫӳремеҫҫӗ пулин те, 
вӗсене пӗлтерсе тӑракансем  самаях  курӑнать. Унсӑрӑн 
ӑҫта мӗн ҫаратм аллине пӗлме те, хӑвалакансенчен вӑхӑт- 
ра тарса пытанма та  пултараймӗччӗҫ. Ҫитменнине, К алю к 
хӑй чӑннипе кам иккенни те, унпа ҫӳрекенсен чӑн ячӗсем 
те паллӑ  мар. Ш ай ккӑра  чӑвашсемпе тутарсем пулни кӑна 
иккӗлентермест. Т ата чӑваш ла таса  калаҫм ан  ҫын, тен, 
тутар та  мар, калӑпӑр , ирҫе, мӑкшӑ, ҫармӑс, пушкӑрт?..

Темиҫе хут та вуларӗ Крапивин юлташӗсем пырса па- 
нӑ документсемпе хыпарсене. Унтан халлӗхе ирӗкре ҫӳре- 
кен преступниксене аса илме пуҫларӗ. Ара, тен, ҫапла 
майпа К алю к кам пулнине тавҫӑрма май килӗ? Ҫ апла 
шутласан-шутласан, вӑл  К алю к пӗлтӗр кӗркунне Етӗрне 
тӗрминчен тарнӑ К алю ков пулма пултарать  тесе шутларӗ. 
Пӗрремӗшӗнчен, утам анӑн  ячӗпе таркӑн  хушамачӗн тӗпӗ 
пӗр килеҫҫӗ. Тен, вӑрттӑн  ят та мар вӑл К алю к тени, ху- 
ш ам ата  чӑваш ла калани ҫеҫ? Ҫӗршывра ытти ҫӗрте вӑрӑ- 
хурахсен эшкерӗсемпе кӗрешнинчен вара хӑрам ан  утаман- 
сем хӑйсен хушамачӗсемпе ячӗсене пач пытармасӑр  ҫӳре- 
ни те паллӑ. Иккӗмӗшӗнчен, курнӑ ҫынсем каласа  кӑтарт- 
нӑ тӑрӑх, унӑн сӑн-пичӗпе Калюков сӑн-пичӗ пӗр килеҫҫӗ...

21



Тен, Крапивин йӑнӑш ать те пуле, ҫапах халлӗхе, пуҫа 
лайӑхрах  шухӑш пырса ксреймепраи, ҫак  варианта тӗпе 
хучӗ. Унпа оперативлӑ ушкӑн ҫыннисем те килӗшрӗҫ. К а 
люк вӑл К алю ковах  пулма кнрлӗ тесе шутларӗҫ, ҫавӑнпа 
унӑн ӗҫне пурте теплён пӑхса тухрӗҫ. Анчах ҫавна май 
хайхи ӑн л ан м ал л а  мар, пӗр-пӗрне пач хирӗҫле япаласем 
чылай тупӑнчӗҫ.

Чӑнах , калӑпӑр , мӗншӗн хураха тухма пултарнӑ-ха 
Калюков? Ялти вӑтам  хресчен, тӗрӗсрех, тимёрҫӗ ывӑлӗ. 
Ҫирӗммӗш ҫулсен пуҫламӑшӗнче вӑл — хӗрлӗ армеец, Ху- 
санти пӗр чаҫре хӗсметре тӑнӑ. Хӗрлӗ Ҫартан таврӑнсан, 
ашшӗне тимӗрҫӗ лаҫҫинче пулӑшса пурӑннӑ. Авлансан, 
тӳрех уйрӑлса тухнӑ, хресчен ӗҫӗпе тӑрм аш нӑ. Эппин, 
янтта мар, хӑй тар тӑкса тунӑ ырлӑх-пурлӑха ш аннӑ те
мелле. Вӑл Совет влаҫне килӗштерменни е, калӑпӑр , ул- 
тав л ӑ  майпа пуйма тӑрӑш ни ҫак  хуш ӑра сисӗнмен. 1926 
ҫулта вара  К алю ков сасартӑк  кӳршӗ ялта пӗр хӗрарӑма 
вӗлернӗ. Мӗншӗн? Ю рату тес — хӗрарӑмӗ унтан чылай 
аслӑ. Пуяс шутпа тес — вӑтам  хресчен арӑмӗ кӑна... След- 
стви материалӗсенчен те вӗлернин сӑлтавӗ уҫҫӑн курӑн- 
масть. Тӗрӗсрех каласан , сӑлтавсӑрах  вӗлернё пек пулса 
тухать. Ннвушлӗ сӑлтавсӑрах? П урнӑҫра ӑнсӑртран  унаш- 
калли  те пулкалать-ха, анчах... Калю ков чип-чипер тӑн- 
лӑ-пуҫлӑ ҫын-ҫке, нимсӗр-мӗнсӗр апла хӑтланм а кирлӗ мар 
пек... Етӗрне тӗрмине хупса лартсан, К алю ков пирвай 
унта хӑйне ҫав тери йсркеллӗ тыткалать, сентябрь уйӑхӗн- 
че вара  Валет текен преступннкпа пӗрле сасартӑк  тухса 
тарать. 'Гепӗртакран вёсен йӗрё сам аптлӑха  Етёрне уесӗн- 
чи Ш ӑм ат  вулӑсӗнчи Й ӳҫпӑхан ялӗнче мӗлтлетсе илет те 
тӑнч ҫухалать. К ӑҫалхи  июнь уйӑхӗччен х ал ӑх р а  Калю ков 
ҫинчен те, К алю к ҫинчен те сас-хура пач илтӗнмест. Тӗ- 
рӗсрех каласан , июнь уйӑхӗнче те унӑн ятие асӑнмаҫҫӗ-ха. 
Чы лай япаласене тӗпчесе пӑхнӑ хыҫҫӑн, ун чухне хурахла- 
са ҫӳрекенсем те К алю кпа унӑн тусӗсем пулнине ӗненте- 
реҫҫӗ. Ҫапах пӗлтӗрхи сентябрьпе кӑҫалхи июнь — сакӑр  
уйӑх — хушшинче вӑл ӑҫта, мӗн туса пурӑннӑ? Мёншӗн 
каярах  тискерлене-тискерлене пынӑ? Пирвай хурахсем ку- 
лаксемпе арман хуҫисене ҫеҫ ҫаратнӑ, каярах  кооператив- 
сене, влаҫри ҫынсене тапӑна  пуҫланӑ...

Ш ӑп  К алю к хурахӗсене тӗп тумалли  планпа хӗрсе ӗҫ- 
ленӗ вӑхӑтра  Крапивин патне обком секретаре Кузюков 
ш ӑнкӑравларӗ .

—  Ну, ӗҫӳ еплерех пырать сан, Филимон Петрович? — 
сывлӑх суннӑ-сунман ыйтрё вал.

— Халлёхе нимёнех те калайм астӑп-ха ,— тӗрӗсне ху-

равларӗ  Крапивин, обком секретарӗ мён ҫинчен ыйтнине 
тӳрех тавҫӑрса.

—  Хӗлимун, асту: ку ӗҫе эпӗ хушнипе ертсе пыратӑн 
эсӗ. Ш ан атӑп  сана, ӑнланатӑн-и, мӗн ӗлӗкрен пӗлнӗрен 
ҫирӗп ш анатӑп . Ҫав эш кере тӗп тӑвассине эпир обкомра 
политикӑлла пӗлтерӗшлӗ пысӑк ӗҫ вырӑнне хуратпӑр. Ман 
шутпа, К алю к хурахӗсем ҫаратса  пуяс шутпа кӑна ҫӳре- 
меҫҫӗ. Такам  ертсе пынипе, вёсен йышшисем пӗтӗм Раҫ- 
ҫейӗпех унта та  кунта Совет влаҫӗн ҫирӗплӗхне тӗрӗслеҫ- 
ҫӗ. Эппин, пирӗн те хам ӑр  вӑя кӑтартм алла ,  влаҫ автори- 
тетне ҫирӗплетмелле...

Ш ӑп ҫирӗм ҫул ӗнтӗ Крапивин Кузюковпа паллашни, 
хӑй вӑхӑтӗнче большевиксен ретне те вӑл пулӑшнипе, куҫ 
уҫтарнипе тӑчӗ. Ҫавӑнтанпа мӗн астӑвасса Константин 
Дмитриевич вӑл е ку  пулӑма ҫапла тарӑннӑн, анлӑраххӑн  
курать.

Тепӗр тесен, К алю к эшкерӗ чӑваш  халӑхӗш ӗн чӑнни- 
пех хӑруш ӑ вӑй иккенни, ӑна пӗр тӑхтам асӑр  кӑкласа  тӑк- 
ма кирли Крапивина та  уҫҫӑн курӑнать. Кузюков курӑмӗн 
анлӑшӗпе кӑна  пӑхса ӗлкӗреймен-ха вӑл ку ӗҫе.

Крапивин икӗ т ал ӑ к  ҫӗр ҫывӑрмасӑр тенӗ пек ӗҫлерӗ, 
юнкун вара  планне аслисене кайса кӑтартрӗ-кӑтартрех. 
Лешсем ӑна, пӗтӗмӗшпе илсен, ырларӗҫ. Ҫавӑн хыҫҫӑнах 
Крапивин хурахсем ҫӳрекен тӑрӑхри  милици уйрӑмӗсен 
началыш кёсемпе телефонпа калаҫса илчӗ, хӑй часах пу
рин патне те пырса каясси ҫинчен пӗлтерчӗ. й ӗпреҫри  
милици начальникне вара  Экеҫре пурӑнакан Телегин Иван 
граж данина пёр тӑхтамасӑр  Ш упаш кара леҫме, ун ӗҫне 
граж дан  вӑрҫи вӑхӑтӗнчи айӑппа ҫыхӑннӑ тесе ӑнлантар- 
ма хушрӗ.

Ҫ апла вара  К алю к е Калюков бандине тӗп тумалли 
операци пуҫланчӗ. Анчах вӑл м алал ла  мӗнле пынине ку- 
риччен эпир те оперативлӑ уш кӑна кӑсӑклантаракан  ый- 
тусенчен хӑшне-пӗрне пӑхса тухар-ха.

иккемеш с ы п а к  

1

Етӗрне уесӗнчи Уравӑш  вулӑсне кӗрекен Утар ялӗ тав- 
рари ытти чӑваш ялӗсенчен нимӗнпех те уйрӑлса тӑм асть 
темелле. П ы сӑках  мар вӑл, пулсан пулӗ хӗрӗх-аллӑ кил. 
Тӗпрен илсен, пёр урам унта. Унӑн ҫӳл енӗ кӑшт сӗвекрех 
тӳпемре сарлакан  та ярт тӳрӗ тӑсӑлса  выртать, аял ар ах

енӗ вара, ҫЫрмапа пысӑках мар сӑрт хёррисене вырнаҫнӑ 
май, кукӑрӑлса  сапаланать . Ытти ялсенчи пекех, урам 
икӗ енӗпе йӑмрасем ӳсеҫҫӗ. Ҫырмана ял варринче пӗве- 
ленӗ, хур-кӑвакал  унта мӗн пӑр лариччен ш ам пӑлтатса  
ырӑ курать. Апла пулин те, темле майпа-ҫке, ш ы вра пулӑ 
нумай ӗрченӗ. Ача-пӑча кӑна мар, ҫитӗннисем те тепӗр 
чухне, техӗмлӗ шӳрпе сыпса пӑхас килнӗ самантсенче, 
пӗве хӗррине вӑлтап а  тухса лараҫҫӗ, йӑпӑлт-япӑлт пулла 
ӑм анпа ул тал ам а  тӑрӑшаҫҫӗ... Ялӑн пӗртен-пӗр уйрӑм лӑхӗ 
вӑл — ая л ар ах р а  ҫырма хӗррипе тӑрш шӗпех л арса  тухнӑ 
тимӗрҫӗ лаҫҫисем. Чӑнкки-чанкки, чӑн-чан! ӑм ӑртм алла  
ян ӑратм а тытӑнаҫҫӗ вӗсем ир-ирех. Пиллӗкӗн харӑс. П ал- 
лах, ун чухлӗ тимӗрҫӗ ӑсталанӑ  япаласем, пӗринчен тепри 
лай ӑхрах  пулин те, пӗчӗк ялта саланса пӗтеес ҫук. Ара, 
какӑриччен тӑраннӑ ҫыннӑн пӑш ӑхланӑ  кӑ ва к ал  тукмакки 
те анмасть тенешкел, пӗр-пӗр хресчене, калӑпӑр ,  ампар 
алӑкне вунӑ тӑпса ҫине ларттарайм ӑн , х ӗрарӑм а  кӑм ака- 
ран кӑвар  харӑсах  пилӗк-ултӑ турчӑкапа  турттараймӑн. 
Тимӗрҫӗсен ирӗксӗрех таврари  пасарсене ҫӳреме тивет. 
Кӗҫнерникунсемпе вырсарникунсенче тул ҫутӑлнӑ тӗлеллех 
лаш а  кӳлеҫҫӗ те вӗсем е Н урӑса, е Ишеке, е Аччана, е 
ытти ҫӗре те туха-туха каяҫҫӗ. Яра куна кӗр-кӗр пасарта 
ирттереҫҫӗ вара. Чӑн  та, теприсем, вӑхӑт  шеллесе, сутӑ 
тума ывӑлӗсене яраҫҫӗ, анчах кашниннех ҫук-ҫке-ха вӗсем. 
П а сар а  ҫӳренисӗр пуҫне тимӗр тупассине, турттарса ки- 
лессине шута илсен, мӗн чухлӗ нуша тиенет тимӗрҫӗсем 
ҫине, мӗн чухлӗ ӗҫлес вӑхӑт  сая каять. Ун пек чухне пуйса 
ы рлӑхра  какӑр са  кӑн а  пурӑнасси ҫинчен калаҫса , паллах, 
ҫӑвар  тутине сая яма та  кирлӗ мар...

Ҫ авӑнпа ӗнтӗ тимӗрҫӗсенчен чи асли те чи ӑстараххи— 
К алю к Й ӑванӗ  — икӗ ывӑлӗнчеп пӗрне те хӑйӗн ӗҫне ӗмӗр- 
лӗхех явӑҫтарм а ш утлам арӗ. Ҫакна вӑл 1925 ҫултах, аслӑ 
ывӑлӗ Антун Хӗрлӗ Ҫартан  таврӑннӑ ятпа хӑна-вӗрле пух- 
сан, пӗгӗм халӑх  умӗнче пӗр пытарм асӑр  каларӗ.

— Ну, ывӑлӑм, тав  сана ,— терӗ вӑл симпыл чӑмп тул- 
тарнӑ  йывӑҫ куркана ҫӗклесе.— Чиперех таврӑнтӑн , турра 
шӗкӗр, вӑрҫӑ  тавраш не курмарӑн, рехмет ҫакӑнш ӑн сама- 
нана. Улӗм те курм аш кӑн турӑ ан хуштӑр. Халь ӗнтӗ сан 
м алаш л ӑх  пирки ш ухӑш лам алла . Кёҫех авл ан тар ӑпӑр  акӑ, 
эпир аннӳпе пулас кине куҫ хывса хунӑ ӗнтӗ. Санӑн халь  
ҫемйӳне тӑрантарса  усрам аш кӑн  май паракан  тӗрӗс ҫул 
суйласа илмелле. Вӑт, нтле мана, ват ҫынна, ы вӑлӑм. Ман 
пек ан пурӑн, тимӗрпе мар, ҫӗрпе туслӑ пул. Ҫёр вӑл ӗҫчен 
ҫынна нихӑҫан та пӑрахмасть. Ну, эс ачаран  йывӑҫ кас- 
ка л а м а  ю рататтӑн  тата . К ӑн а  та  ырлатӑп. Хресченӗн ҫӗр-

ӗҫӗнчен пушаннӑ самантра алла  пуртӑ-пӑчкӑ тытмаллах. 
Тимӗрпе вара  — ан ҫыхлан. Эсӗ хӑвна вӑйлӑ, хӑватлӑ  тесе 
шутлатӑн, ӗмӗр тӑршшӗпе хӗртетӗн те аватӑн, хӗртетӗн те 
аватӑн ӑна, анчах тӗрӗссипе вӑл хӑй хуҫать сана. Ҫавӑн- 
пах сывлӑхӑм йӑшрӗ, ачам, ҫурӑм курпунланчӗ. Тата акӑ 
мӗн, Антун. Пирӗн пеккисем кунта, Утарта, ҫур ял... Чух- 
латӑн-и? Ялӗ пӗчӗкскер кӑна, утар пекскер. Пёр ӗне вара, 
сӗт ҫав тери нумай антарсан  та, ҫӗр ҫын валли ҫитереймӗ. 
Пире те, ҫавӑн  чухлӗ тимӗрҫе, Утар халӑхӗ  тӑрантараймӗ...  
Халлӗхе мана л аҫр а  шӑллу, Ҫемен, пулӑшӗ, каярах  вӑл 
та ҫӗрӗҫне куҫӗ... Эсир арҫынсем, ял  ҫыннисем. Сирӗн тӗп 
тивӗҫ ҫавӑ пулмалла. Хӗрӗм пирки эпӗ ун пек каламастӑп . 
Аппу, П ӑлаки , ав, нумай вӗренчӗ, тавах  уншӑн Совет влаҫ- 
не, халӗ хӑй Етӗрнере шкулта вӗрентет. Мӗнех, хӗрарӑм а 
хутпа аппаланни те юрать. Сире вара эпӗ хресчен пурнӑҫ- 
нех пиллетӗп. Вӑт ҫапларах, аслӑ ы вӑлӑм. Анӑҫу сунса, 
эсӗ таврӑннӑ ятпа ӗҫетӗп! Анлантӑн-и?

Й ӑван  симпыла курка тӗпне пурне те кӑтартсах  ӗҫсе 
ячӗ, унтан ыттисене х ӑн ал а  пуҫларӗ.

Хӑнасем, уйрӑмах ялти ытти тимӗрҫӗсем, унӑн сӑмах- 
не ы рласа йышӑнчӗҫ. Антун, симпыл курки черечӗ хӑйне 
ҫитсен, ашшӗне куҫран чӑрр! пӑхрӗ.

— Яснӑ, атте,— терӗ те вӑл, кил пуҫӗ пекех, симпыла 
тӗппи ӗҫсе ячӗ. Унтан каллех ҫирӗплетсе каларӗ: — Яснӑ!

Антун ашшӗ сӑмахӗпе ӑна хисепленӗрен, итленӗрен кӑна 
килӗшрӗ тени тӗрӗс мар пулӗччӗ. Тимӗрҫӗ ӗҫне, темшӗн, 
хӑй те ачаранах  пит кӑм ӑл л ам ар ӗ  вӑл. Тапса тӑран  хавал- 
не ниҫта чикме пӗлмен ҫам рӑка  таса  мар л аҫр а  пӗр евӗрлӗ 
йывӑр ӗҫпе вӗҫӗмсӗр аппаланни йӑлӑхтаратчӗ. Пӗртен-пӗр 
усӑ та ҫав ӗҫрен — ал ӑ  сенкерлисем хӑйсем авакан  тимӗр 
пек хытса вӑйланни кӑна-и, тен. Вӑтам пӳрен п ӑртак  ҫеҫ 
ҫӳллӗрехскер, вӑл вунулттӑ-вунҫиччӗсенчех икӗ пӑт пукан- 
не вы лянтаратчӗ кӑна... Уйра, ирӗкре ӗҫленӗ чухне вара  
ачан кӑм ӑлӗ  пач улшӑнатчӗ. Унта та  ӗнтӗ, калӑпӑр , лаш а- 
па пӗр ана ҫинче кӑна суха тӑватчӗ те-ха, ҫапах  тӗнче 
анлӑшне, хӑватне, илемне чунпа, пӗтӗм ӳт-пӳпе туйса тӑ- 
ратчӗ пек. Л аш а п а  ӗҫлеме тесен вара  Антун тем пама 
хатӗрччӗ. Ут кётӗвне кӗтме черет ҫитсен, кун каҫа тимёр- 
ҫӗ лаҫҫинче мӑн м ӑлатук сула-сула ывӑннине пӑхмасӑр, 
ш ӑллӗне лаш асем  патне яхӑнне ямастчӗ, выртмана ялан 
хӑй тухса вӗҫтеретчӗ.

Пӗр сӑмахпа, ашшӗ ӗҫкӗре пиллесе каланине вӑл чун
па йышӑнчӗ.

Часах, ҫимӗкре, Калюксен килӗнче туй кӗрлесе иртрӗ. 
Кӳршӗ ялти Ҫекёл П авӑлӑн  хёрӗ Санюк й ӑ в а н  кинӗ пулса

тӑчӗ. Аптрамасть пек арӑм, килӗшет Антуна: сӑнран та 
чиперскер — вӑтам  пӳллӗ, тӑпӑл-тӑпӑл  кӗлеткеллӗ, кӑшт 
тӑр ӑх л ар ах  питлӗ, куҫ харш и — чӗкеҫ ҫунатти пек, куҫӗ 
вара, пысӑк та чакӑрскер, пӗрре пӑхсанах ҫунтарса илет; 
ӗҫре-мӗнре те акӑш -м акӑш  правурскер — мӗне пуҫлать, ҫа- 
вӑ ӑнать  ун аллинче; кӑм ӑл  тӗлӗшпе вара  чӑн-чӑн кӑва- 
карчӑн, унӑн ҫӑварӗнчен хӑҫан  та  пулин сивӗ сӑмах тухма 
пултарать  тесен, тупата, никам ӗненес ҫук.

Антунӑн пурнӑҫӗ ҫапла йӗркеленсе кайнӑччӗ, чип-чи- 
перех хӑй еккипе пыратчӗ. А влансанах вӑл салтакран  
таврӑннӑ хыҫҫӑн ӗҫлесе пухнӑ тата  хуньӑшӗ панӑ укҫапа 
пӳрт лартрӗ, ашшӗнчен уйрӑлса тухрӗ. Ҫапах кӑм ӑл а  пу- 
ринчен ы тларах  ҫы рлахтараканни  уншӑн ку мар, урӑххи 
пулчӗ. Хӗле кӗрсен, ҫӗнӗ ҫул умён, выльӑх йӳнелме тытӑн- 
нӑ вӑхӑтра , вӑл, ашшӗпе хуньӑшӗнчен укҫа кивҫен илсех, 
ҫӗр вӑтӑр  тенкӗ парса ӑйӑр туянчӗ. Чӑн  та, лешён ӑйӑр 
ячӗ кӑначчӗ, ҫавӑнпа хуҫи йӳне сутрӗ те ӑна. Антун пурпӗр 
кулянмарӗ. Л а ш а  х ак лам а  чиканран пӗртте кая  мар вӗ- 
ренсе ҫитнӗскер, вӑл .у н р ан  чӑн-чӑн урхам ах пуласса шан- 
чӗ. Мӗскӗн янавар  халлӗхе тин ҫеҫкерен тухнӑ пӑрҫа ху- 
таҫҫи пек ырханни, хӑвӑр ӑл са  ҫитни вӑл — хуҫи тулӑксӑр- 
тан. Те чухӑннипе, те кахаллипе, выльӑх апачӗ ҫителӗклӗ 
хатӗрлеймен курӑнать, нуш алантарнӑ вара  чип-чипер вы- 
льӑха...

Антун, ӗнтӗ ю лашки укҫипе темелле, сӗлӗ туянчӗ. Утӑ- 
улӑма, мал  ӗмӗтпе пурӑнаканскер, зап ас  кутран тапмасть 
тенешкел, аш шӗ килӗнче чухнех хӑй валлн  те ҫителёклӗ 
хатӗрленӗччӗ. Ара, вӑрман ҫумрах-иҫ, хирӗҫре пурӑнакан- 
сен анкартийӗсем хыҫӗнчех. Ан ӳркен кӑна, тата  стрелук- 
ран ан хӑр а  — хайхи санӑн угӑ пулать те... Тӑрантарчӗ  
вара  Антун утне, киввине пӑрахӑҫласа , ҫӗнӗрен Т ӑвӑл  ят 
хунӑскере. Ҫитерчӗ, шӑварчӗ, тасатрӗ, картиш не кӑлара-  
к ӑ л а р а  чуптарчӗ... Н умай  иртрӗ-и вӑхӑт, сахал-и  — Тӑвӑл- 
ран, чӑнах та, чип-чипер урхам ах  пулса тӑчӗ. К ӑв ак  тӗс- 
лӗскер, хуҫине курсан, малти урипе ҫӗре кукалесе, пуҫне 
мӑнаҫлӑн  ухса кӑна тӑрать, ача. Ҫавӑнпа-ши, тӗсне кура 
мар ҫуталса каять, ӑна темле йӑлтӑр ункӑ яв ак л аса  илет 
тейӗн. Утне кура лавӗ  пулм алла, паллах. Т ӑв ӑл а  ӗнтӗ 
пули-пулми ҫуна-урапа турти хушшине тӑр атм а  та аван 
мар пек. Ашшӗ пулӑшнипе Антун хайхи шинласах, эреш- 
летсех чаплӑ кӑна хыҫлӑ ҫуна ӑсталарӗ. Тупата, ӗлӗкхи 
пек, улпут пулас-тӑк, ӑна та  л арса  пыма намӑс мар-тӑр. 
Ы вӑлӗпе ашшӗ ҫуркуннеччен тата  чаплӑ ҫатан  урапа тума 
та шут тытрӗҫ.

Антун Т ӑв ӑл а  халӑх  умне ы тахаль кун мар, ҫӑварнире

кӑлар м а  шут тытрӗ. Тем тесен те, пысӑк уяв-ҫке, этемшӗн 
кӑна мар, выльӑхшӑн та хаваслӑ  самант. Тата, тунма 
кирлӗ мар, Антунӑн кӑш тах мухтанас та  килчӗ. Ан тив, 
пурте курччӑр вӑл ҫынна епле хӑвӑрт  тухса пынине. Кур- 
ччӑр та ӑмсанччӑр. Антун вара  халӑха  малаш не татах  
тӗлӗнтермӗшсем кӑтартӗ-ха. Ия, вӗҫӗмсӗр тӗлӗнтерӗ мӗнпе 
те пулин.

Ҫӑварни кунӗ, арӑм ӗ сӗтел ҫине пӗр ывӑс икерчӗ пыр
са хурсан, Антун ӑна пилӗкӗнчен ачаш ш ӑн ы таласа тыт- 
рӗ те:

— Атя, Санюк, пӗрле ларса  ҫиер, праҫник ячӗпе ҫур- 
шар стакан эрех те ӗҫер, вара  катаччи чупма тухӑпӑр, 
тӗнчене тӗлӗнтерӗпӗр. Яснӑ? — терӗ кӑмӑллӑн .

— Кай, тем ан аташ, тӗлӗнтерӗн халь  тӗнчене. Ав, 
йӑраплансем вӗҫеҫҫӗ пулать те... — хирӗҫленӗ пек туса 
хуравларӗ те Санюк, пӗвне йӑрст пӑрса, вӑш т ҫеҫ хӑтӑлчӗ 
ытамран. Ҫ апах хӑй мӑш ӑрӗ ҫумӗнчен каймарӗ, ӑна куҫ- 
ран ӑшшӑн-ӑШшӑн вӗлт те вӗлт пӑха-пӑха илчӗ.

— Эй, йӑраплан  тен. Мӗнех вара  вӑл, тимӗр купи кӑ- 
на. Тем пек ава-ава, тем тӗрлӗ тӗлӗнтермӗш тусан та, 
чунӗ ҫук унӑн. Л а ш а  вара  вӑл чунлӑ, ҫав  тери сисӗмлӗ 
чунлӑ. Эпӗ ак ҫилҫунатӑма кӳлӗп, ҫуна ҫине пике-арӑма 
лартӑп... Вӑл та, ку та харӑс  камӑн пур ялта чи чапли, э? 
Атя, ларсам , Санюк, юнашар... — мӑшӑрне каллех пилӗ- 
кӗнчен ы таларӗ  Антун.

—  Тархасшӑн, тем ан аташ, Антун, ҫын курсан, мӗн 
калӗ,— вӑтанчӗ Санюк. Ҫакна пула унӑн кӑм ака  умӗнче 
хӗрелнӗ пичӗ кӗренленсех кайрӗ. Эх, епле чипер-ҫке С а
нюк! Пиҫсе ҫитнӗ ҫы рла вӑл халӗ, ҫеҫкине тин ҫурнӑ мӑ- 
кӑнь. Утарта унаш кал арӑм, тупата, урӑх никамӑн 
та ҫук!

—  Кам куртӑр пире, иксӗмӗр кӑна-иҫ килте,— каллех 
ӑш ш ӑн та  юратса кулчӗ Антун.— Атя, лар, икерчӗ сивӗнӗ. 
Ҫиме тытӑниччен, апат анмалӑх  пӑртак  ӗҫсе пӑхар. Внер 
кооператив лавккинчен ятарласа  каҫунккӑ туянса килнӗ- 
ччӗ. «Красный восток» ятлӑскер. Кукӑль-пӳремеч кӑм акан а  
лартм а ӗлкӗрӗн, кӑвар  туртмалла та пулайман-ха...

Сашок ытти кирек хӑш арҫынна та ҫунтарса яма пул- 
таракан , упӑшки ҫине пӑхсан вара  сасартӑк  й ӑваш ланакан  
пысӑк куҫне мӑч-мӑч тутарчӗ те, мӑшӑрне хирӗҫлеме хӑяй- 
масӑр, стакана  тытрӗ, чӑпӑрт сыпса пӑхрӗ, хаяр  эрехе 
хӑнӑхманскер, ҫавӑнтах  чыхӑнса кайрӗ, ал лаппине ҫӑварӗ 
умӗнче сулла-сулла, аран-аран  сывлӑш ҫавӑрса ячӗ. Ҫакна 
пӑхса л ар ак ан  Антун, хӑйӗн стаканне пёр-пккӗ сыпсах 
пушатнӑскер, телейне ниҫта ш ӑнӑҫтарайм асӑр  савӑнса

кулчӗ, м аш ӑрне хулпуҫҫинчен ҫатӑр  ҫупӑрласа хай ҫумне 
пӑчӑртарӗ  те:

— Эх, Санюк, пӑрчӑканӑм , пурӑнатпӑр пурнӑҫа! — терӗ 
саванӑҫлӑн .— Курӑн акӑ, пиртен телейли ялта урӑх  никам 
пулмӗ. Яснӑ?

Вут хутса пӗтерсе кӑм ак ар ан  кукӑль-пӳремеч кӑларнӑ 
тӗле тултан  хаваслӑ  шӑв-шав сам аях  илтӗне пуҫланӑччӗ. 
Ҫ ам р ӑк  Калюковсем те урам а тухма пуҫтарӑнчӗҫ. Санюк 
шурӑ кӗрӗк, тарӑн  калуш лӑ шурӑ чуссӑнкки тӑхӑнчӗ, пуҫне 
хӗрлӗ чечеклӗ хура ш аль тутӑр ҫавӑрса  ҫыхрӗ. Вӑл кӑма- 
ка карнисӗ ҫине ч алӑш тарса  тӑратнӑ  куҫкӗски умӗнче тӑр- 
машнӑ вӑхӑтра  Антун картишне тухрӗ, Т ӑвӑла  васкамасӑр , 
киленсе кӳлчӗ, пӗкке тахҫан ҫак ӗмӗтпех Н урӑс пасарӗнчен 
туянса килнӗ хӗрлӗ те кӑвак  пурҫӑн хӑюсемпе эрешлетрӗ, 
ункӑран  йӗс ш ӑнкӑрав  ҫакса ячӗ, унтан, хапха уҫса, ӑйӑра 
урам а  кӑларса  тӑратрӗ. Санюк калинккерен йӑпӑрт тух- 
рӗ ҫеҫ, Антун ӑна тытрӗ те утӑ тултарнӑ ҫуна ҫине вӑшт 
кӑна йӑтса лартрӗ. Ҫ ам рӑк  хӗрарӑм, хӑранҫи туса, кӑш кӑр- 
са илме те ӗлкӗреймерӗ.

—  А ну, Т ӑвӑл  тусӑм, яра пар! — мӑш ӑрӗпе юнашар 
л арса  ӗлкӗрнӗ-ӗлкӗрмен ӑйӑра  пушӑпа хӑмсарчӗ Антун.

Л еш ӗ ҫакна кӑна кӗтнӗ тейӗн, вырӑнтанах сиккипе яра 
пачӗ. Унӑн кайри ури айӗнчен сирпӗнсе тухнӑ юр мук- 
лаш ки  Антуна питӗнчен самай вирлӗ пырса лекрӗ. Анчах 
лавҫӑ  ыратнине туймарӗ, савӑнӑҫлӑн  кулса ячӗ те, кубан
ка ҫӗлӗкне хывса, питне кӑм ӑл л ӑн  ш ӑлкаларӗ .  Санюк ҫав- 
р ак ар ах  питлӗ, сарӑ ҫӳҫне пула темле ҫуттӑн курӑнакан  
упӑшкн ҫине куҫ хёррипе кӑ-ӑш т пӑхрӗ те, тӳсеймерӗ, пӗкӗ 
айӗнчи йӗс ш ӑнкӑравпа  ӑм ӑр тм ал л а  кулса ячӗ.

Умра ялти чи пуян ҫынсенчен пӗрин Апликан Хӗлипӗн 
лавӗ  пыни курӑнчӗ. Хӗлип Антунран пилӗк-ултӑ ҫул кӑна 
аслӑрах , ҫапах, пуян ывӑлӗ пулнӑрац, х ӑвӑрт  вӑй илчӗ. 
Ҫынна вӑл ним вырӑнне хумасть, хӑйне ҫав тери мӑнаҫлӑ 
тыткалать, тӗнчене ӳпӗнесрен хёрринчен тытса тӑрать  
тейӗн.

— Атя, иртсе каяр  ҫав каппайчӑкран,— сӗнчӗ Антун, 
савнӑ мӑш ӑрӗ килӗшессе кӗтмесӗрех тилхепене хӗреслет- 
се, ӑй ӑр а  купарчаран  ҫатлаттарчӗ. Тепӗр тесен, Санюк ӑна 
пурӗпӗр хирӗҫлес ҫукчӗ. Унӑн халь  хӑйӗн те ҫунат хушӑн- 
нӑ тейӗн, вӗҫес килет тӗнче ҫийӗн, хӑйӗн телейне кашни 
ҫынна кӑтартас  килет.

Ахаль те тӑрӑш са чупакан Т ӑвӑл  карт! туртрӗ те ма- 
л а л л а  ҫил пек ыткӑнчӗ. Урисем асӑрхаса  ӗлкӗрмелле мар 
вӗлтлетсе пынипе, тупата, вёсен шучӗ те ҫук пек туйӑнать. 
Хӗлип хӑйне хы ҫалтан  ятарласа  хӑваланине асӑрхарӗ  пу-

лас. Ҫуна ҫине арӑмӗпе хӗр пултӑрне лартнӑскер, намӑс 
курас темерӗ, лашине пушӑпа пӗррех туртса илчӗ. Акӑ 
пуҫланчӗ ӑмӑрту! Л авҫӑсем  утсене эхэхейлетсе хӑвалани, 
йӗс ш ӑнкӑравсем  пикенсех тннкӗлтетни, хуҫнсен кӑмӑлне 
сиснӗ лаш асем  хастаррӑн  тулхӑра-тулхӑра илни^ вёсен 
такан ҫапнӑ урнсем ҫул хыттине тӑпӑртӑк-тӑпӑртӑк  кӳп- 
леттерни, ҫуна сулнӑка ҫапӑннӑ самантсенче хӗрарӑмсем 
сехӗрленсе кӑш кӑра-кӑш кӑра  яни кӑна илтӗнсе тӑрать. 
Укӑлча хапхи те вӗлтлетсе юлчӗ ӗнтӗ, У равӑш алла каякан  
мӑн ҫул хӗрринчи сайра маяксем — хыр-чӑрӑш лӑссисем— 
мӗлтлетме тытӑнчӗҫ. Тӑвӑл, курӑр-ха, ҫӗрме пуян ӑйӑрне 
хӑваласа ҫите пуҫларӗ. Ҫакна куран Хӗлип утне ҫине-ҫи- 
нех пушӑпа ислетсе пычӗ. С асартӑк  вёсен ҫунн черетлӗ 
сулнӑка хӑяккӑн  хытах ҫапӑнчӗ те тӳнчӗ кайрӗ. Ҫунари 
ҫынсем кӗптӗрт-кептӗрт тухса ӳксе юлчӗҫ. Антун ӑйӑрӗ 
вӗсене таптас мар тесе хӑех ҫулран пӑрӑнчӗ, юра-мӗне 
пӑхмасӑр вӑш латтарса  иртсе кайрӗ. Чӑн-чӑн тӑвӑлах  ҫав 
ӗнтӗ.

— Яснӑ?! — арӑмӗ енне пуҫне пӑрса, м ӑнкӑм ӑллӑн  
кӑшкӑрч1ГАнтун.— Улӗм пурнӑҫра ялан ҫапла пулӗ. Хам- 
ран никама ирттерместӗп!

Яла таврӑнсан, вӗсем ытти ҫамрӑксемпе пӗрле тӑвай- 
ккинчен шӑн тенкелпе ярӑнакан  Ҫемене курчӗҫ.

— Ш ӑллӑм , пӑрах  ачапчалла аппаланма, атя пирӗн- 
пе! — лаш а чарсах чӗнчӗ ӑпа Антун.

Леш ё хаваспах килӗшрӗ, тенкелне кӳршё ачине парса, 
ҫуна ҫине чупса пырса ларчӗ. Ҫ апла виҫҫӗн пӗр-икӗ сехет 
те пулё катаччи чупрӗҫ. Ял урамӗ кӗскипе, каллех уя та, 
мӑн ҫул ҫине те тухрӗҫ, юлашкинчен кӳршӗ яла  та  ҫитсе 
пӑхма шут тытрӗҫ.

— Килнӗ-килнех, атте-анне патне кӗрсе тухар мар-и?— 
сӗпчӗ Санюк, Уравӑш укӑлчи хапхинчен иртсен.

Антун ӗҫ-пуҫ ҫапла ҫаврӑнса килессе м алтанах  шутла- 
са хунӑ пулас, хайхи кӗрӗк кӗсйинчен пёр кӗленче «К рас
ный восток» туртса кӑларчӗ  те:

— Ма кӗрес мар, кӗрес, ахальтен ӑш ӑтса ҫӳрерӗм-им 
ҫак эрехе,— терӗ, ҫавӑнтах  тилхепене сулахай енчен турт- 
рӗ те ывӑнма пӗлмен Тӑвӑл  сарлака  урам а чуппине ча- 
карм асӑр  вӗҫтерсе кӗчӗ.

Ҫекӗл П авӑлӗпе  м ӑш ӑрӗ ҫам рӑк  хӑнасене ҫав тери та- 
рават  кӗтсе илчӗҫ. Кӗрӳ кӑм ӑл а  кайнӑ чухне ҫапла ӗнтӗ 
вӑл. Сӗтел ҫине сам антрах кукӑль-пӳремеч, кӑм ак ар а  пӑ- 
ш ӑхласа пӗҫернӗ хур тущки, тӑварланӑ  хӑяр, йӳҫӗтнӗ ку- 
пӑста, карас  пылӗ, сӑра  кӑларса  лартрӗҫ. Мӗн калӑн, ҫӗр- 
ме пуян темех ҫук та, тулӑх пурӑнаҫҫӗ Крюковсем. Ара,

халь  ӗлёкхи мар, ӗҫчен ҫыннӑн тулӑх пурӑнмалла та.
— Кӗрӳ, Ҫемен, Санюк хӗрӗм, эсир хӑвӑр  ҫитрӗр-ха, 

тавах  пире, ватӑсене, манманшӑн. Тулӗк сирӗн хӑтасене 
те илсе килмеллеччӗ,— ҫав хуш ӑрах пӑш ӑрханчӗ Антун 
хунямӑш ӗ.— Уяв уявах, ара, п ӑртак  ш ӑкӑл -ш ӑкӑл  калаҫса  
лараттӑм ӑр , курманни нумай пулать-иҫ.

— Ара, вӗсене илсе килмешкӗн хал ӗ  те кая  юлман,— 
сиксе тӑчӗ Антун.—  Л аш а н а  тӑварманччӗ-ха, ман Тӑвӑлпа 
У тара кайса килесси мӗн вӑл. Ҫиҫӗм ҫиҫсе ӗлкӗреймӗ, эпир 
каял л а  персе те ҫитӗпӗр. Атя, Ҫемен, кунта уни-куни ха- 
тӗрленнӗ самантра, чӑнах та, иксӗмӗр аттепе аннене кайса 
илер.

Пиччӗшӗпе ш ӑллӗ  хӑпӑл-хапӑл  тумланчӗҫ те картишне 
тухрӗҫ. Ч асах  хапха н ӑтӑртатса уҫӑлни, ҫуна тупанӗ юра 
ҫухӑрттарни — кун каҫ енне кайнӑ ҫав ӗнтӗ, ҫан тал ӑк  си- 
вӗтнӗ — илтӗнчӗ те сам антрах шӑп пулчӗ.

Ҫӗкленӳллӗ кӑмӑлпа, Т ӑв ӑл а  ҫӑм ӑл  юртӑпа чуптарса 
кӗрсе кайрӗҫ тӑван  Утар ялне Антунпа Ҫемен. Калюковсен 
тӗп килне ҫитесси инҫе юлманччӗ, ҫырма хӗрринчи тимӗрҫӗ 
лаҫҫисем патнелле ҫывхарса пыратчӗҫ ӗнтӗ, ҫак  самантра 
Апликан Хӗлипӗн килӗнчен тухнӑ пӗр уш кӑн хӗрӗнкӗ ҫын- 
сене тӗл пулчӗҫ. Урам сарлакӑш ӗпе саркалансах  таш ла- 
са -ю рласа пыраҫҫӗ вӗсем.

— Ахӑ, манран иртекенсем таврӑнаҫҫӗ-няк! — анаталла  
анакан  Калюковсене тӳрех асӑрхарӗ  Хӗлип.— Ну-кӑ, курар 
вёсен ӑйӑрне! Мӗнпе уйрӑлса тӑрать-ха вӑл маннинчен?

Хӑй ҫавӑнтах  ҫул варрине сиксе тухрӗ те,— хӗрӗнкӗ 
ҫав, асӑрханулӑх  чаракне ҫӗтернӗ ӗнтӗ,— Т ӑв ӑл а  чӗлпӗртен 
пырса тытрӗ. Айӑр, ӑна-кӑна кӗтмемскер, хӑранипе-ши е 
ҫынна таптас  мар тесе сы лтӑм алла  карт! пӑрӑнчӗ те, ча- 
рӑнма ӗлкӗреймесёр, тимӗрҫӗ лаҫҫи тӑррипе тан хӳсе 
лартн ӑ  кӗрт ҫине паш! кӗрсе кайрӗ, вырӑнӗ ҫырма хӗрри 
пулнӑ май, юр ӑш не хы рӑмпа вы ртм аллах  путса аннӑскер, 
хайхи ни м алал ла ,  ни каял л а  каяйм асӑр  тап ал ан а  пуҫларӗ. 
Хӗлип, чӗлпӗртен вӗҫерӗнсе, тепёр енне пӑлтӑрт! сирпӗнсе 
ӳкрӗ, тар ӑх са  кӑш кӑрса  ячӗ, ҫавӑнтах  тата , Т ӑвӑл  юр 
ӑшне паш латнине курчӗ те, ҫиллине чарчӗ, юлташӗсем пу- 
лӑшнипе ура ҫине тӑрса, ахӑлтатса  кула пуҫларӗ:

— Ну, ӑйӑр та  вара  сан, Антун, ну рыса-ак, ну, урха- 
ма-ах! Курӑр-ха, халӑх , юр ӑшӗнчен тухаймасть, э. Курӑр- 
ха, епле тапӑлтатать.. .

Антун ҫуна ҫинчен сиксе аннӑччӗ ӗнтӗ, Т ӑв ӑл а  кӗрт 
ӑшӗнчеи тухмаш кӑн пулӑш ма тытӑнпӑччӗ. Ҫемен те, ун 
хыҫҫӑн аннӑскер, ҫунана каял л а  эхлете-эхлете туртатчӗ.

—  Эс, Хӗлип, ытлашши ӗҫсе лартнипе ӑсран  тайӑлнӑ-

им?! — ҫилленсе кайрё Антун.— Пӗтерен вӗт ӑйӑра. Ху 
та сусӑрланаттӑнччё.

Хӗлип, паҫӑр катаччире намӑс курнине манма пулта- 
райманскер, йсркеллӗ калаҫм а шутламарӗ.

— Айӑр тет тата ,— пушшех шӑл йӗрчӗ вӑл. Ӑна кура 
унӑн хӑнисем те, Калюковсене йӗкӗлтесе, ахӑра пуҫларӗҫ.— 
Ейпух, тепӗр ват кёсре те унран вӑйлӑрах. П аҫӑр  манран 
иртсе кайрӑм терӗн пуль. Ансӑртран ҫуна тӳнмен пулсан, 
вӗлерсен те хуса ҫптейместӗнччӗ. Ҫо-ок, Аблигановраи 
Утарта пикам нихӑш енёпе нихӑҫан иртеймӗ, ӑссӑр пуҫун- 
та эс ҫакна ӗмӗрлёхех картса хур! Темполӗ ҫакӑн пек 
шкелет хуҫисем...

Антун ӑна каласа пётерме памарӗ.
— Эс ху шкелет! — ш ӑмарсах  кайрӗ ӗнтӗ вӑл.— Айӑра 

кӑшт та пулин сиен кӳтӗн-тӗк-и! Ш ӑмму-ш аккунта ватман 
вырӑн хӑвармастӑп. Яснӑ? А ну, пӑрӑн ҫул ҫннчен!

Антун, Хӗлипе аллипе сирсе, Т ӑв ӑл а  татах  кёрт ӑшӗн- 
чен тухма пулӑшрӗ. Вёсем Ҫеменпе тепӗртакран л ава  ҫул 
ҫине кӑларчӗҫ ӗнтӗ, м алал ла  кайма хатӗрленсе, пӗр-пӗрне 
ш акка-ш акка юртан тасалчӗҫ. Тек хӑртм алли  нимӗнле сӑ- 
мах тупайман Хӗлипӗн вӗсенчен каплах  ыррӑн хӑпас кил- 
мерӗ курӑнать.

— Эс мана-и?! Ватман вырӑн хӑвармастӑн-и?! — урса 
кайнӑн кӑш кӑрчё вӑл, Антун каланине тин ӑнкарса илнӗ 
пек.— Халӑх, илтрӗр-и, ҫак манка хытти мана хӑратм а 
хӑять. Ах, ш ӑркалчӑ! Эп... Ак эп сана!

Хӗлип Антун патне чупса пычё те ӑна питӗнчен чӑмӑ- 
рӗпе пӗррех тӑрӑнтарчӗ. Лешӗ, кунаш каллине кётменскер, 
сулӑнса кайрӗ, ҫапах ӳкмерё. Халӗ ӗнтӗ Антунӑн та ҫилли 
тулса ҫитрӗ. Вӑл Хӗлипе сулахай аллипе — кӗрӗк ҫухавин- 
чен, сылтӑммипе — ш ӑлаварӗнчен ҫатӑрласа  тытрӗ те ярӑн- 
тар а  пачӗ тип кӑна ӑйӑр тапаҫланнӑ кӗрт ӑшне.

— Кӑраву-ул! Хура-ах! Вӗлерет эср ем ет!—;ҫухӑрса 
ячӗ Хӗлип арӑмӗ.— Халӑх, ратне-тӑваи пуль эсӗр, мён 
пӑхса тӑратӑр?  Ҫав кӗлмӗҫсене мӑш кӑллаттарма-и...

Хӗрёнкӗ арҫынсем — ҫичӗ-сакӑр ҫын — хайхи Антун ҫи- 
не те, ун хутне кӗнӗ Ҫемен ҫине те сиксе ӳкрӗҫ. Йыш 
йышах ҫав. Тем пек хирӗҫ тӑчӗҫ пулин те, Калюковсем 
ҫӗнтереймерӗҫ. Хытах, ҫапнӑҫемӗн хаярланса  пырса ис- 
летрӗҫ вӗсене Апликан Хӗлипӗн хӑнисем, ураран  ӳксен 
кӑна, вы ртакана ҫапмаҫҫӗ тенине ҫапах та  асра тытса, 
пӑрахса хӑварчӗҫ...

Ҫакӑн хыҫҫӑн, паллах, пиччӗшӗпе ш ӑллӗн ашшӗпе 
амӑшне кӳршӗ яла хӑнана  леҫес шухӑш пулмарӗ ӗнтӗ. 
Вӗсем, нимӗн ӑнланм асӑр  пӑхса тӑракан  Т ӑв ӑл а  чӗлпӗртен

ҫавӑтса, тӗп киле мар, Антунсем патне кайрӗҫ, ҫӑвӑнса 
тасалкаларӗҫ ,  ҫипуҫа пултарнӑ таран  йӗркене кӗртрӗҫ.

— Ку Хӗлипе-и? Хуть вилсе выртам, анчах тавӑратӑ-  
пах ӑна ,— темиҫе те калар ӗ  Антун.— Унран ӗмӗрне те 
никам иртеймест иккен. Тупӑннӑ... Эс тата  мӗнле, ҫав пут- 
сӗре тӑн кӗртмешкӗн пулӑшӑн-и мана? — ыйтрӗ ҫавӑнтах 
шӑллӗнчен.

— П улӑш атӑп! — пӗр иккӗленмесӗр килӗшрӗ Ҫемен. Ним 
айӑпсӑр  патак  ҫинӗскер, вӑл  Апликансене пиччӗшӗнчен 
ка я  мар тарӑхнӑччӗ.

— Эппин, кайрана х ӑвар ар  мар ку ӗҫе, унсӑрӑн каю 
шӑтӗ. У равӑш ра халь  вӗсем, хурӑнташӗсем патне ӗҫке 
кайрӗҫ пулас. Хӑнисем ҫавсемччӗ. Атя, вӗҫтерер ҫавӑнта. 
Унта мӗн тумаллине куҫ курӗ...

Вӑл, п ӑртак  ш ухӑш ланӑ хыҫҫӑн, кӑм ака  умӗнче кӗтесе 
тӑрӑнтарса  хунӑ вӑрӑм  ҫӗҫҫе, выльӑх пусма кирлӗскере, 
илчӗ те атӑ кунчине чикрӗ.

— К айрӑмӑр! — терӗ вара  кӗскен.
У равӑш а вӗсем лаш апах  тухса вӗҫтерчӗҫ. Апликан Хӗ- 

липӗн хурӑнташӗсен тӗлне Антун пӗлет, ҫавӑнпа унта хӑ- 
вӑртах  ҫитрӗҫ. Кунта, чӑнах та, ҫӑварни ӗҫки кӗрлет ик
кен, купӑс каласах  ташлаҫҫӗ, юрлаҫҫӗ, тӑр-тӑр-тӑр  кӑна 
чӗтресе тӑраҫҫӗ чӳрече хӑмисем. Хапха калинккине шал- 
тан сӑлӑп  ярса питӗрнӗ. Ют ҫын килсе чӑрмантарасран  
ӗнтӗ.

Антун пушӑ аврипе калинккерен ш аккарӗ  те пӑртак  
тӑн л аса  тӑчӗ. Ш ал та  илтмерӗҫ пулас, ҫаплипех таш ш а 
ҫапаҫҫӗ. Антун татах  ш аккарӗ, унтан никам та тухман- 
нине кура, калинккене атӑпа  тапа-тапа кисрентере пуҫла- 
рӗ. Тинех ҫенӗк алӑкӗ  чӗриклетсе уҫӑлни илтӗнчӗ.

—  К ам унта? — ыйтрӗ сасӑсене тӑсараххӑн  калакан  
темле хӗрарӑм .— Кунта веҫех хам ӑр  ҫынсем пирӗн.

— Уҫ-ха эс, сӑмах пур! — чӑтӑм сӑррӑн  кӑш кӑрчӗ Ан
тун.

— М ӗнле сӑмах пултӑр халь, ҫёрлене хирӗҫ,— кӑмӑл- 
лӑнах  пуплешмерӗ хӗрарӑм , ҫапах калинккене пырса уҫрӗ.

Ку вӑл  кил хуҫи арӑм ӗ Наҫтуҫ аппа пулчӗ. Вӑл та Ка- 
люковсене п алласа  илчӗ.

— Наҫтуҫ аппа, халех Апликан Хӗлипне чӗнсе кӑлар ,— 
хуш рӗ Антун.

— Мӗн тума кирлӗ пулчӗ вӑл  сана? — сисчӗвленчӗ Наҫ- 
туҫ, паҫӑр Утарта пулса иртнӗ ты тӑҫӑва  хӑй куҫӗпе кур- 
нӑскер.

— П ар ӑм а  татм ал л а  ман. Халех. Ы рана никаккуй хӑ- 
варм а юрамасть...

Хӗрарӑм Калюковсем мӗн тума килнине тавҫӑрса  илчӗ 
ӗнтӗ. Хӗрӗнкӗ пулин те, пуҫӗ ӗҫлет умӑн.

— Антун, ачам, тем аташ са ан ҫӳре, ман киле намӑса 
аи яр,— ӳкӗтлеме тытӑнчӗ вӑл .— Н икама та чӗнсе кӑлар- 
мастӑп эп, хӑв ӑр а  та кӗртместӗп. Ы тах кӑм ӑлӑр  пур-тӑк, 
кайран, ытти ҫӗрте татӑлӑр  пӗр-пӗринпе.

— Чӗнсе кӑлара-ан ,— шӑл витӗр сӑрхӑнтарчӗ Антун.— 
Унсӑрӑн... Унсӑрӑн кил-ҫуртна хӗрлӗ автап ярса пӗтереп,— 
хӑратасш ӑн пулчӗ мён пуҫа килнипе.— Асту, кайран-мал- 
тап мӗн пуласса пӑхса тӑмӑп. П ар ӑм р а  юлма юратмастӑп 
эпӗ, ҫавӑнпа ҫав анчӑкпа паянах татӑлм алла .  Яснӑ?

— А-ы-ых! Хӗрлӗ автан яран пать-ха! Эпир саншӑн ан- 
чӑк пула-ать! — тулхӑрса кайрӗ Наҫтуҫ.— Кӑраву-ул! Х а
лах! Вут тӗртеҫҫӗ! Вӗлереҫҫӗ-ӗ!

— Мӗн ҫухӑраш ан? — саппун умӗнчен ҫатӑрласа  тытрӗ 
ӑна Антун.—- Ч арӑн  халех! Унсӑрӑн...

Анчах каккун чарӑнма, Наҫтуҫ пушшех хы тӑрах кӑш- 
кӑрашрӗ. Ҫ акӑ  Антуна тарӑхтарса-тарӑхтарса  пычӗ, тн- 
лӗртсех ячӗ. Вӑл атӑ кунчннчен ҫӗҫӗ туртса кӑларчӗ те 
хёрарӑм кӑкӑрӗ  тӗлне тытрӗ.

— Чарӑнатӑн-и  эс, чарӑнмастӑн-и ҫухӑрашма! — кӑш- 
кӑрса пӑрахрӗ хӑруш ш ӑн.— Атту ҫакӑптах  чнксе пӑрахап!

Наҫтуҫ сехӗрленмеллипех сехӗрленсе ӳкрӗ, куҫне-пуҫне 
чарса, пёр самант сывлӑш ҫавӑрайм асӑр  тӑчё. Унтан тем 
пулчӗ ӑна: те ҫӗҫҫе арҫын аллинчен туртса илме ӑнтӑлчӗ, 
те ӑна пӑрса ярса, кӗрсе тарасш ӑн  хӑтланчӗ: «Кӑраву- 
ул!» — тесе хӑруш ш ӑн кӑш кӑрса ячӗ те Антун ҫине сике 
пачӗ. Л еш ӗ хӳтӗленес шутпа-ши е чнкес тесех — хӑй ҫав 
самантра та, кайран та  ӑнланм арӗ  ҫакна — ҫӗҫӗ тытнӑ 
аллнне ун еннелле тӑсрӗ. Хӗрарӑм ҫавӑнтах... лӑш тӑр  
пулчӗ те хуллен-хуллен ҫӗре авӑнса ӳкрӗ, ҫӗҫҫе халё те 
алӑран  вӗҫертмен Антуна, хӑйпе пӗрле сӗтӗрсе, ирӗксӗрех 
куклентерчӗ. Антун аллнне ӑшӑ та йӑмпӑлкка шӗвек йӗ- 
петнине туйрӗ...

— Наҫтуҫ аппа, мӗн пулчӗ сана, Наҫтуҫ аппа?! — сасар- 
тӑк  сӗвӗрӗлсе, чӑнласах  сехёрлеичӗ Антун.— Ҫемен, тыт- 
ха ӑна, ура ҫине тӑратар!

Анчах Наҫтуҫ тӑрайм арӗ  те, ларай м арӗ  те ӗнтӗ.
Антуна сасартӑк  сивӗ-сивӗ пулса кайрӗ, вӑл  темле ӑн- 

л ап м алла  мар хыттӑн чстрс пуҫларӗ, ӑш лӗкленсе килни
пе туйрё.

— Вҫо, Ҫемен ш ӑллӑм , ҫам рӑк  пуҫӑма ҫирӗм эпӗ,— 
терӗ те вӑл ӑҫта тӑнӑ ҫавӑнтах  л ак  ларчӗ.

Тепёр ир-ирех Утара милиционерсем ҫитрӗҫ. Вӗсем ял 
ҫынннсенчен, уравӑшсенчен тем ыйта-ыйта пӗлчӗҫ, кӑнтӑр-

л а  иртсенех каял л а  тухса вӗҫтерчӗҫ, хӑйсемпе перле К а 
лю к Й ӑванӗн  икӗ ывӑлне те лартса  кайрӗҫ. Лешсем — 
ни Антунё, ни Ҫеменӗ — хирӗҫлемерӗҫ. Хирӗҫлеме тет-ха, 
ҫапла пуласса кётнё те ӗнтӗ вӗсем, ҫула хатӗрленсе, ку- 
тамккасене апат-ҫимӗҫ те чиксе хунӑччӗ.

Тепрер уйӑх иртрӗ-и — Ҫемен яла  таврӑнчӗ. Антуна 
вара  суд тунӑ, Етсрне термине нумайлӑха хупса лартнӑ 
терӗҫ.

2

Антун хӑй айӑпсӑр тесе сам антлӑха  та  ш утламарӗ, 
следстви вӑхӑтӗнче те, суд умӗнче те пӑркаланм арӗ , шӑл- 
лӗн, Ҫеменӗн, ним айӑп ҫуккине кӑна пурне те ӑнлантар- 
ма тӑрӑш рӗ. Нумай ҫуллӑха  хупм алла  тунине илтсен те, 
приговора хирӗҫлемерё, никама нимӗн калам ар ӗ  пулин те, 
ӑшӗнче хӑйне мӗн тивӗҫнине вӗҫне ҫитиччен тӳссе ирттер- 
мешкӗн тӗв турӗ. Ҫак шухӑш Етӗрнерех пурӑнакаи  аппӑ- 
шӗ П ӑлаки  унпа тӗрмене пырса курнӑҫнӑ хыҫҫӑн пушшех 
ҫирӗпленчӗ. Ара, П ӑлакие, нумай вӗреннӗ ҫын тесе, Антун 
кӑна  мар, Калюковсен йӑхӗнче аслисем те хисеплеҫҫӗ, 
унӑн сӑмахне кирек хӑш  ӗҫре шута хураҫҫӗ.

— Ш ӑллӑм , тӗрмене лекрӗн пулсан та, тархасш ӑн, тем 
ан аташ. М ал аш л ӑх  пӗтмен-ха санӑн. Хӑвна йӗркеллӗ тыт. 
Тен, м аларах  кӑларӗҫ,— ӑнлантарчӗ П ӑлаки .— Ҫемйӳ пир- 
ки ан пӑш ӑрхан, Ҫемен те, атте те пулӑшӗҫ, ялтах  пурӑ- 
наҫҫӗ. Хам та ҫӳресех тӑрӑп...

Аппӑшне итлемесен, Антунӑн кам а итлес халӗ. К ал ю 
ковсен ҫемйинче кӑна мар, Утар ялӗпех ҫук ун чухлӗ 
вӗреннӗ ҫын. С акӑр  ҫул вӗренмелли шкулта ӗҫлет-ҫке вӑл!

Антун тӗрмере пӗр виҫӗ уйӑх чиперех пурӑнчӗ темелле. 
Вӑл йывӑҫ к аскалам а  ӑста иккенне пӗлсен, ӑна тӗрлӗ ӗҫ 
хуша пуҫларӗҫ: е столовӑйри сӗтел-пукана ю сам алла ,  е 
пуҫлӑхсен пӳлӗмӗсенче урай  у л ӑш тар м ал л а ,  е караул  
пӳртӗнче нарсем туса лартм алла .. .  Тӗрме вӑл  — пысӑк ху- 
ҫалӑх, к аскалам а  пултаракан  ҫын валли  унта ӗҫ тупӑнсах 
тӑрать. Ёҫре вара  тепӗр чухне ху кунта мӗншӗн, хӑҫанлӑха  
лекнине те манатӑн, темле ҫӑм ӑллӑн рах  туйма тытӑнатӑн. 
Ҫӗрле кӑна эс пуш анасса кунӗпе кӗтсе ывӑннӑ шухӑшсем 
ярса илеҫҫӗ те сана й ӑвалантараҫҫӗ  вара  хытӑ нар ҫин- 
че енчен енне... Ҫ апла  ҫулталӑк  та, икӗ, виҫӗ ҫул та ^уллен 
иртетчӗҫ-и, анчах тӗрмери пурнӑҫ вӑл, хуранти пӑтӑ пек, 
ялан  пӗр ҫсрте пӑтраш ӑнать  пулин те, пӗр евӗрлӗ мар, 
пачах урӑхла, кунсе^ен улш ӑнса пырать. Мӗншӗн тесен 
ристаисем пӗрисем тухса каяҫҫӗ, вёсен вырӑнне теприсем

килеҫҫӗ. К ам ӑл  тӗлёшпе кашни расна вӗсем. Т ата ирӗкрен 
тӗрлӗ хыпарсем те ҫитсех тӑраҫҫӗ, хӑшӗсем пӗр хӑлхаран  
кӗрсе тепринчен тухса каяҫҫӗ, хӑшӗсем вара  уйрӑм ҫынсе- 
не самаях витӗм кӳреҫҫӗ. Ҫавӑнпа тӗрмере, калар ӑм ӑр  
ӗнтӗ, кашни кун мӗн те пулин улшӑнатех. Антуншӑн ҫав- 
нашкал пысӑк улшӑну сентябрь уйӑхӗнче пуҫланчӗ. Ун 
чухне вёсен камерине кӑшт маларах  ирӗке тухнисем вы- 
рӑнне харӑсах  тӑватӑ ҫынна пырса ячӗҫ. К анаш  станцийӗн- 
чен кӑнтӑралла  каякан  пуйӑс ҫинчен тытса антарнӑ вӑрӑ- 
сем тет-и. Ҫавсем шӑпах Антунпа тепӗр ристан кӑна юлнӑ 
камерӑна лекрӗҫ те ӗнтӗ. Вӗсенчен пӗри, сӑнӗпе этеме 
мар, ы тларах упана аса илтерекенскер, алӑкран  кӗнӗ-кӗ- 
мен унталла-кунталла чӑл-чал пӑхса илчӗ, Антунпа юлта- 
шӗн аялти нар ҫинчи — ыттисем тухса кайсан, тахҫанах  
ҫирӗпленнӗ йӑла-йӗркепе, вӗсем унта куҫнӑччӗ — япали- 
сем ҫине тачка пӳрнипе тӗллерӗ те:

— Халех тасатӑр  ман вырӑна ҫав ӑпӑр-тапӑртан! — 
хушрӗ хӑйпе килнӗ тусӗсене.

Лешсем,— ҫав тери сӑпайлӑ ҫынсем тейӗн ҫав,— пуҫ 
тайрӗҫ те, нар патне пырса, ҫын япалисене урайне кӑпӑр- 
капӑр ш ӑлса  ывӑтрӗҫ. Упа пекки, пӗҫҫисене чаркаласа, 
вӗсем урлӑ йӗрӗнчӗклӗн пуса-пуса каҫса кайрӗ, аялти нар 
ҫине пырса ларчӗ, ик аллнне чӑмӑртаса, юлташӗсене тав 
турё, унтан канлӗн кӑна тӑсӑлса выртрӗ.

— Эсир те канма пултаратӑр ,— терӗ ыттисене темле 
ҫав терн пысӑк ырлӑх панӑ пек.

Тусӗсем ӑна каллех хисеплесе пуҫ тайрӗҫ, Антунпа те- 
пӗр малтанхи ристан япалисене тата  айккинерех тапа- 
тапа сирпӗтсе, нар ҫине унпа ю наш ар пырса вырнаҫрӗҫ. 
Ҫакӑ Антуна тарӑхтарсах  ячӗ. Чӑпах, мӗн тери сӗмсӗрсем! 
Кам вырӑнне хураҫҫӗ-ши хӑйсене...

— Эй, эсир,— асӑрхаттарчӗ вӑл тин килннсене,— хӑвӑ- 
ра этемле ты ткалам а пӗлместӗр-им?

— Мӗнле, мӗнле? — тачка кӳлепнне кура мар яшт! 
тӑрса ларчӗ упа пекки. Ахӑртнех, вӑл кунта кӗнӗ-кӗмен 
хӑйне чи асли вырӑнне хучё, ҫавӑнпа ҫакнаш кал  асӑрхат- 
тару  та ӑпа килӗшмерё курӑпать.— Кунта этемсем те 
пур-и?

Вӑл йӗри-тавра пӑхса ҫаврӑнчӗ, ҫула май тенешкел, 
Антуна та куҫран пӑхса, м ӑш кӑлласа  кулчӗ.

— Эп нимӗн те курмастӑп, Валет, кӑтарт-ха, хӑш  тӗл- 
те ҫав этемсем? — йёкӗлтерӗ хӑй.

Валет текенни, ҫирӗм пиллӗксенчи яш така сарӑ арҫын, 
яшт! сиксе тӑчӗ.

— Хисеплё Король, тӗрмере этемсем ҫук, пулма та

пултараймаҫҫӗ. Кунта престугшиксем кӑна. Вӗсем хушшин- 
че пӗр эсӗ ҫеҫ пуҫпулма п у л т а р а т ӑ н !— мӑнаҫлӑн  каларӗ  
вӑл.

Антун кусем хӑйӗнчен куҫкӗрет м ӑш кӑлланине ӑнлан- 
са илчӗ. Унран, хӗрлӗ армеец пулнӑ ҫынран, ялти хисеп- 
лӗ  тимӗрҫӗ ывӑлӗнчен, ҫак  ӑҫтиҫуксем кулаҫҫӗ иккен-ха. 
Ҫу-ук, кун пеккине тӳсме юрамасть. Халь тивӗҫлипе хирӗҫ 
тӑрайм асан , кайран  вӗсем ӗнсе ҫине утланса ларӗҫ. Унаш
кал пуҫпулма тӑрӑш акансене  вӑл курнӑ ӗнтӗ. Чӑн  та, 
унчченрен унпа юлнӑ тепӗр ристаиӗ тӳрех х ӑраса  ӳкрӗ 
курӑнать, ш арлам асть ,  эппин, ӑна шаыма кирлӗ мар. 
Ҫ апах Антун пӗччен те аптӑрамӗ, хӑйӗнчен м ӑш кӑллат- 
тармӗ.

— Ҫапла, тӗрмере- преступниксем кӑна. Анчах король- 
сем те ҫук. Тӗрлӗ номерлӗ ристансем ҫеҫ кунта. Ҫ авӑнпа 
пурте пёр тан. К ам та кам ҫакна асра тытмасть, пӗр-пӗр 
чипер сам антра хӑй миҫемёш номерлӗ ристан пулиине те 
манса кайм а пултарать, яснӑ?! — хытах каласа  хучӗ вӑл.

— Ай-юй-юй-йу-уй! —  ҫӑварне савук кӗреҫи евӗр ал 
лаппипе хупларӗ упа пекки.— Хӑранипе ш ӑл ыратса кай- 
рӗ. Ачасем, пӗтрӗмӗр-иҫ. капла. Ирхи-каҫхи тӗрӗслевсенче 
х ам ӑр  номерсене аса илеймерӗмӗр-тӗк, сивӗ карцера  пӗре- 
рӗн-пӗрерӗн хупса пӗтерӗҫ пире, э... — Ҫавӑнтах, Антун 
енне ҫаврӑнса, мӗкӗрсе ячӗ:— Эй, эс, шӗпӗн! Пире хирӗҫ 
тепӗр сӑмах к а л а м а  хӑйсан, ш ӑрш лӑ ҫӑварна самантрах 
п ӑк ӑ л а са  лартатӑп!

Антун хӗрсе кайрӗ ӗнтӗ, юлташ ӗ ҫаннинчен туртнине 
пӑхм асӑрах ,  хирӗҫ лаплаттарчӗ:

— Ч ӑм ӑр  вӑл кашниннех пур!
Тин килнисен утаманне ку пушшех килӗшмерӗ. Хӑйне 

хирӗҫ каланине итлемешкӗн пач хӑнӑхм ан  курӑнать  вӑл.
—  Валет, хупла-ха ҫав шестерка ҫӑварне! —  терӗ вӑл .— 

С ы влам а ҫук ш ӑрш  кӗрет.
В алет текенни, хӑйне хула ҫынни пек ты ткалам а  тӑ- 

рӑш аканскер , Антун л ар ак ап  тӗле пычӗ, сулахай аллине 
ш ӑлавар  кӗсйине чиксе, ҫӑварне йӗрӗнчӗклӗн йӗрсе, пуш- 
мак пуҫӗпе урайне ш аплаттарса  тӑчӗ-тӑчӗ те, сасартӑк  
туртӑнса, пӗррех! сулса ячӗ сылтӑм чӑмӑрне. Антун сыхӑ 
л ар н ӑ  ӗнтӗ, вӑш т ҫеҫ сул ах аял л а  пӑрӑнчӗ, вара  чӑмӑр 
пӗтӗм сулӑмпа кирпӗч стена ҫине тӑрӑнчӗ. Валет ыратни- 
пе кӑш кӑрса-йы нӑш са ячӗ, ҫавӑнтах  нӑк! кӑна шӑпланчӗ. 
Антун чӑм ӑрӗ пырса кӳплетнипе сывлӑш ҫавӑрай м асӑр  
антӑхрӗ вӑл, варне сулахай аллипе тытса, пӗр вырӑнта 
ҫӗлен пек авкаланчӗ. Ҫакпа пӑхса л ар ак ан  утаман ӗнтӗ 
хӑй тӑчӗ.

— Маттур! — ырланӑ пек пулчӗ вӑл Антуна.— Анчах 
эс, шестерка, ман ҫынна кӳрентертӗн. Ҫ авӑнпа сана ниеп- 
ле те каҫарм а пултараймастӑп.

Антун хӑйӗнчен хӑрпӑкрах  курӑннипе, Король унран 
хӑрам арӗ курӑнать. Аҫтан нӗлтӗр-ха вӑл ҫынни ку хӑй 
вӑхӑтӗнче тимӗрҫӗ лаҫҫинче пысӑк мӑлатука  кунӗ-кунӗпе 
сула-сула самаях  вӑй пухнине. Хайхи Король сулахай 
аллипе Антун енне сулам пек турӗ те, сылтӑммипе пӗтӗм 
вӑйран туртса ҫапрӗ. Антун пӑрӑнса ӗлкӗреймерӗ, тӑхлан  
муклашки пек сулмаклӑ чӑмӑр ӑна хулпуҫҫинчен пырса 
лекрӗ. Ай-яй йывӑррӑн ҫапӑнчӗ вӑл, пӗр пӑт пуканӗпе кӳп- 
леттерчӗ тейӗн. Анчах ӑна-кӑна виҫсе х аклам алли  самант 
мар. Антун нар хушшине вӑш т сиксе тӑчӗ те Короле чӑ- 
мӑрӗпе карланкӑран  тӑрӑнтарчӗ. Л еш ӗ стена ҫумне кайса 
ҫапӑнчӗ, Валет пекех, чылайччен сывлӑш ҫавӑрайм асӑр  
аптӑрарӗ. Ҫ апах пӗччен пӗчченех ҫав, Антуна Валетпа 
тусӗсем хупӑрласа илчӗҫ ӗнтӗ, виҫҫӗн виҫӗ енчен пырса 
усӑнчӗҫ. Хайхи Короле те чун кӗчӗ. Антун тем пекех хас- 
таррӑн хирӗҫ тӑчӗ, пӗрне кӑвапаран  аял ар ах  лектерсе 
тӑнран кӑларчӗ, тепринне сӑмсине нимӗрлентерсе ячӗ... 
Пурпӗр Корольпа тусӗсем ӑна аял а  персе чикрӗҫ, вара 
тӑнран кӑларичченех тапрӗҫ те ҫапрӗҫ, ҫапрӗҫ те тапрӗҫ...

— Ҫитӗ, вӗлерсех пӑрахар  мар, срока тӑсса парӗҫ,— 
тенине кӑна илтрӗ Аитун тӑнне ҫухатиччен.

...Ирхине вӑл пуҫ та, ш ӑм ш ак та ҫав тери ыратнипе 
вӑранса кайрӗ, йынӑшса ячӗ, ҫавӑнтах, каҫхине мӗн пулса 
иртнине аса илсе, хӑйне алла  илчӗ те шӑлне ҫыртрӗ.

— Ахӑ, эс халь  те чёрех-и? — илтрӗ вӑл тепӗр самант- 
раи хӑйӑлтӑк  сасса.

Кӗҫех ун патне Король м ӑш ӑлтатса пычӗ.
— Тулёк эсир, путсӗрссм, ҫакпа ан манӑр: хам а вӗле- 

риччен эп сиртен пӗр-иккӗшне леш тӗнчене ӑсататӑпах . Ун
та хам а кичем ан пултӑр... Яснӑ? — ҫирӗппӗн каларӗ  
Антун.

Татах темпе вӗҫленетчӗ ку тавлаш у — калам а  хӗн. Ҫак 
самантра надзиратель уҫҫнпе ал ӑк  ҫӑрине чӑнкӑр-чанкӑр 
тутарни илтӗнчӗ.

— К амера, туалета кайса килме, ҫӑвӑнм а пилӗк минут 
паратӑп, унтан ирхи апатчен картиш ш ӑлм а тухӑр! — хуш- 
рӗ надзиратель.— Калюков, сан вара столовӑйра ӗнерхи 
ӗҫе вӗҫлемелле! Чим, мӗн пулнӑ сана? Питӳ-куҫу кӑн- 
кӑвак.

— Нимех те пулман, нар ҫинчен ӳкрӗм,— ал ӑ  сулчӗ 
Антун, вара, ш ӑм ш акё пур тӗлте ыратпнпе пӑхмасӑр, ҫи- 
рӗппӗн утса, коридора чи ппрвай тухрӗ. Н адзиратель  пӗр-

ре ана, тепре КорольПа юлташӗсене иккӗленсе пӑхрӗ, ан
чах ш арлам арӗ .  Ара, ҫынни хӑй нимех те пулман тет те, 
хушш а пустуях кӗме кирлӗ-дии? Ристансем хушшинчи 
кашни хирӗҫӗвех тӗпчес пулсан...

Столовӑй ҫуртне Антун конвойсӑрах кайрӗ. Ара, ӑна, 
хӑйне йӗркеллӗ тытакан ҫынна, кунта ю ранӑ таран  шанат- 
чӗҫ ӗнтӗ. Картишӗнче ш ӑпӑр тытса тӑракан  Король, ҫакна 
курсан, кам ерӑра  унчченренпе пурӑнакан  тепӗр ристан 
патне пычӗ те:

— Вӑл мӗн, фискал-им? — тесе ыйтрӗ.
— Ҫу-ук,— х ӑраса  пуҫне сулчӗ лешӗ.— Сӗтел-пукан 

ӑсти вӑл, платннк те. Еҫ хушнӑ ӑна. К ам а та пулин сут- 
нине ку таранччен курмап.

— Эппин, ма конвойсӑрах ҫӳрет? — ӗненесшӗн пулма- 
рӗ Король.— Мёнле чёнеҫҫӗ-ха ӑна?

— Калю ков вӑл. Т арм а ун сӑлтав  ҫук. Хӑйне йӗркеллӗ 
ты ткаласа, м алар ах  тухма ӗмӗтленет. Ҫитменнине, тарас  
тесен те, чул хӳме урлӑ сиксе каҫаймӑн...

— Ахӑ, ӑхӑ ,— килӗшнӗ пек турӗ Король. В ӑл тата  тем 
ыйтасшӑнччӗ, хураллакан ни  пурне те хы тӑрах  ӗҫлеме, 
ирхи апатчен картиш не пӗтӗмпех ш ӑлса  тасатм а хушрё.

К аҫпа  Короле хайхи тем пулчӗ, вӑл  хӑйне Антунпа 
пач урӑхла  ты ткаларӗ. Х уҫкаланмасӑр, шӑл йӗрмесӗр, йӗр- 
келлӗ калаҫрӗ. Ҫ ак упа этем ӗретлӗ те пулма пултарать 
иккен.

—  Эс, тусӑм, ӗнерхишӗн каҫар пире,— терӗ, унпа юна- 
шар пырса ларса .— Пирӗн халӑхӑн  унаш калли  пулкалать. 
Чӑн-чӑн этем-и эс е шестерка — ҫавна пӗлесшӗн пултӑ- 
мӑр. Как-никак, пӗрле иумай пурӑнм алла  пирӗн... Ҫирӗп 
к ӑм ӑл л ӑ  эсӗ, хам ӑр  ҫын, шестерка мар. Кӳр аллуна, мир- 
лешер...

Антун хӑйне тӑсса панӑ ҫӑм лам ас  алӑ  ҫине пӗр хушӑ 
иккӗленсе пӑхса ларчӗ, унтан тытса чӑмӑртарӗ. Ара, ҫын- 
ни чӑнласах  калать-тӗк, мӗнех, килӗштерме те юрать. Ч а 
нах та, пӗр кам ерӑра  нумай пурӑнм алла-ха  вёсен, тӑрш- 
шӗпех ҫапӑҫаймӑн.

— К ала-ха , эс кунта мӗншён лекнӗ? — тӳртен ыйтрӗ 
Король.

Антун ӑна куҫран тӗсесе пӑхрӗ, ш арламарӗ .
— Ш анмастӑн  пулать... Хм. Ну, хӑвӑн мӑнтӑр кӑм ӑлу ,— 

кӳренчӗ Король.— Эс пӗр япалана  кӑна ан ман: Король 
вӑл — тӗрмесен ветеране. Аҫта кӑна пулса курман-ши 
эпӗ! М ӗнле кӑна тёрмесенче лармап-ши! Хусан, Арзамас, 
Ҫӗрпӳ, Ш упашкар...  Ну, ку вӑл — тьху кӑна, пӗрре сур- 
малӑх. Чи кирли — эпӗ ӗнтӗ саккунсене прокурортан ла-

йӑхрах пӗлетӗп, чухлатӑн-и? Пӗр ҫыравҫӑ калаш ле, пур- 
нӑҫ университетне пӗтертӗм.

— Эппин, мӗншӗн лекрӗн кунта? — тӑрӑхларӗ  Антун.
— Мӗншӗн тесен ҫав чаплӑ саккунсене пӗлессе пӗле- 

тӗп, анчах пурнӑҫлама шу-утсӑр юратмастӑп. К ӑм ӑл  турт- 
масть. Ҫил пек шуххӑн ҫӳрес килет манӑн, кайӑк  пек 
ирӗклӗн пурӑнас килет ҫакӑ ҫутӑ тӗнчере, хе-хе,— ҫапла 
шӳтлеме пултарнӑш ӑн хӑйне хӑй савӑнса хуравларӗ  К о
роль.

— Пурӑнмаллаччӗ, кам чарнӑ сана ,— ӑна тарӑхпи хал- 
лӗхе пӗтӗмпех иртсе кайманран, унпа ӑш ш ӑнах калаҫас- 
шӑн пулмарӗ Антун.

— Май ҫук, тусӑм, ӑнланатӑн-и, май ҫу-ук. Ҫил пек 
ҫӳремешкӗн — кӳлепе пысӑк манӑн. К айӑк  пек пурӑнмаш- 
кӑн — каллех кӳлепе мишетлет. й ы в ӑр р и  кӑна мар, пӗтме 
маннӑскер, тумтир, апат нумай ыйтать тата. Эппин, хӑвах 
чухлама тивӗҫ, нухрат та нумай кнрлӗ.

— Ёҫле, вара  пулать,— ытахальтен сӑмах хушрӗ Ан
тун.— Халь ӗлӗкхи мар.

— Ёҫлетӗп, тусӑм, ӗҫлетёп, чн йывӑр та кӑткӑс ӗҫре 
тӑрмаш атӑп . М едвежатник эпӗ, упа тытаканни.

— Упа тытаканни-и? — тӗлӗнчӗ Антун.— Аҫта пурӑнан 
вара  эсӗ? й ӗп р еҫ  вӑрманӗнче-и? Е Ш ӑм ӑрш ӑ енче?

Король ахӑлтатса ячӗ, ӑна кура юлташӗсем те ихӗл- 
теткелерӗҫ.

— П улкаланӑ ,  тусӑм, Йӗпреҫ енче те, Ш ӑм ӑр ш ӑ енче 
те пулкаланӑ ,— терӗ Король кулма чарӑнсан.— Тулӗк вӑл 
енче мана кирлӗ «упасем» сахалрах. Ю лаш ки хут эпӗ ку 
'тӗлӗш пе К ан аш р а  ӑнтарнӑччӗ, анчах, хӑвах  курагӑн , 
«упи» вырӑнне капкӑна хам лекрӗм... Анланмарӑн-и? Упа 
тытакан тени вӑл, хам ӑр чӗлхепе, сейф уҫакан  тенине пӗл- 
терет. Чухлатӑн-и, эпӗ нимӗн те пытармастӑп. Санӑн та 
пытарма кирлӗ мар. Тен, эпир сана пулӑшма, канаш пама 
пултаратпӑр.

Тёрмерн ҫыпиа саккун тӗлӗшпе канаш пани вӑл шарит- 
ленӗ кӑ ва к ал а  пурӑнма вӗрентнӗ пекех те-ха, ҫапах тепӗр 
чухне кунта ҫынпа ӗретлӗ калаҫса ларни теме тӑрать, чуна 
кӑш тах уҫӑлтарать, тунсӑха пусарать.

Ытти кунсенче те Король Антунпа ҫапла ш ӑкӑл-ш ӑкӑл  
калаҫрӗ. Ҫынна пач улӑш тарчӗҫ тейӗн ҫав. Тен, чӑнах та, 
ытла япӑх этем мар вӑл, вӑрӑ пурнӑҫӗ кӑна, ыттисен айне 
пулм алла мар тесе, ялан  ҫиеле тухма тӑрӑш м аш кӑн  ху- 
шать?.. Ю лаш кинчен Антун ӑна хӑй унччен еплерех пу- 
рӑнпи, мӗн ӗмӗтленни ҫинчен те, тёрмене епле лекни ҫинчен 
те пӗчӗккӗн каласа  кӑтартрӗ-кӑтартрех. Ара, пёр шутла-

саи, суд туса хупса хунӑ хыҫҫӑн мӗн пытармалли. Ҫитмен- 
нине, вӑл  следствие улталам ан , пёр яп ал а  пирки те тун- 
ман. Эппин, унччен п ал л ӑ  пулман пӗр-пӗр усал ӗҫ тӑрӑ 
шыв ҫине тухасран хӑрам алли  ҫук.

—  Ёҫ-пуҫ сан эпӗ шутланӑ пек мар иккен, шутсӑр 
япӑх,— терӗ вара  ӑна Король.— Эпир хам ӑр  уш кӑнпа кун
та нумаях лармӑпӑр-ха. Ҫитес ҫул Совет влаҫӗ вунӑ ҫул 
тултарать. Ҫав ятпа, паллах, амнисти пулатех. Анчах сана 
вӑл та  ҫӑлас  ҫук. Санӑн, тусӑм, приговорта мӗн чухлӗ вӑ- 
хӑт  кӑтартнӑ, ҫавӑн  чухлӗ л ар м а  тивет. Пӗр кун юлми... 
Ш ел, ҫынни лайӑхскер эсӗ, ҫамрӑк, вӑйпитти... Тӗрмерен 
тухнӑ чухне миҫере пулатӑн-ха? Хӗрӗх урлӑ каҫатӑн-и? 
А птрамасть те-ха, тепре авланса яма та юрать. Сывлӑху 
унччен чиперех юлсан. Тулӗк, пӗлетӗн-и, ҫак  кирпӗч ҫурт 
вӑл, хӗлле-те ,  ҫулла та нӳрӗскер, ҫынна чаххуткӑ ертме 
шутсӑр ӑста. Н умай ларакансенчен сывӑ тухакана  сахал 
пӗлетӗп эпӗ. Пӗлместӗп тесен тӗрӗсрех те пулать...

Антунӑн Король каланине ӗненес килмерӗ. М ӑш кӑл- 
лать-ши вӑл? Ҫук, сӑнран пӑхсан, апла  туйӑнмасть. Улта- 
лать  тесен, мӗн пайти курӗ вӑл уншӑн? Эппин, пӗр шутла- 
сан, мӗншӗн ӗненмелле мар ӑна? Япӑххине илтес-курас 
килменрен-и? Анчах пурнӑҫ вӑл никам а пӑхӑпмасӑр , хӑй 
йӗрӗпе, хӑй еккипе пырать-ҫке, пирӗн ш ухӑш -кӑм ӑла  пит 
ш ута хурасш ӑнах мар...

— Мӗншӗн-ха эсир амнистипе тухатӑр пулать, манӑн 
в ара  ш ӑхӑрса  ю лм алла?  — ыйтрӗ Антун пӗррехинче.

Король тачка питне ун енне пӑрчӗ те, мӗн тӗслине 
тӳрех калам а  хӗн куҫӗпе ш ӑтарасла  пӑхса, ӑнлаптарчӗ:

— Мӗншӗи тесен эсӗ, тӳре-шарасен шучӗпе, чи-чи хӑ- 
рушӑ преступник, ҫынвӗлерен. Вӗсене ӗлёк те пит хисеп- 
лемен, ку влаҫ саккунӗсем вара  пачах та каҫармаҫҫӗ...

Антун хирӗҫ нимӗн кала  пӗлмерӗ.
— Мӗншӗн тата  манӑн, тепӗр вунпилӗк ҫултаи тӗрмерен 

тухсан, ҫӗнӗрен авл ан м ал л а  пулать? М ан арӑм  пур, кӗтет 
вӑл  мана... — терӗ аптӑранӑ  енне.

К ӑна илтсен, Король, хӑйне сӑиайлӑ ҫын пек кӑтартм а 
тӑрӑш нӑ ҫӗртех, чӑтаймарӗ , кӗсрене курнӑ ӑйӑр  кӗҫеннӗ 
пек ахӑрса  ячӗ.

— Хи-их! — терӗ хӑй ахӑлтатнӑ  хуш ӑрах .— Х ӗрарӑм 
сана вунпилӗк ҫул кӗтет пуль? Х ӗрарӑм вӑл, куш ак пек, 
вӑхӑт  ҫитсен кусмасӑр тӳсеймест.

Антун куҫӗ умне Санюк тухса тӑчӗ. Сӗтел ҫине пёр ывӑс 
икерчӗ хурать вӑл, хӑй упӑшкине ю ратса-ю ратса пӑхать. 
Унӑн ытарайми чакӑр куҫӗ чуна нитӗрех нлст, кӑм ӑла  
ҫемҫетст. Ш ӑр ӑх р а  таса ҫӑлкуҫраи  шып ёҫсе уҫӑлнӑнах

туйӑнать вара. Ы таласан  та, Санюк никам ҫук ҫёртех 
хӗр чухнехилле вӑтанатчӗ-ҫке...

— М ан арӑм  ун пек хӑтланас ҫук,— ҫирёппӗн каларӗ  
Антун.

— Э-эй! — алӑ  сулчӗ Король.— Эс хӑвӑн маткуна ша- 
нан, тепри — хӑйӗнне... Кусакан хӗрарӑм, эппин, ӑҫтан 
тупӑнать? Тӑнла, арӑму путсӗр, кӗрт ами, сана юратмасть 
тесшӗн мар эпӗ. Вупше, хӑй те айӑплӑ мар ҫакӑнш ӑн хӗр- 
арӑм, ҫутҫанталӑк ҫапла ҫуратса янӑ ӑна. Амӑшӗ-иҫ вӑл, 
унӑн этем раттине м алал ла  тӑсмалла.

Антунӑн ку сӑмахсене пурпӗр ӗненес килмерӗ. Ҫапла, 
хӑшӗсем пек, авланиччен каҫ-каҫ тӗл пулман вӗсем Са- 
нюкпа, вӑйӑ картинче ҫума-ҫумӑн тӑман, пӗр-пӗрин алли- 
сене ӑш ш ӑн-ӑш ш ӑн чӑмӑртаса, юрату юрри ш ӑрантарман, 
пӗве хӗрринче ю наш ар ларса, шапасем юрланине тӑнланӑ  
май ачаш сӑмахсем каласа  пуплешмен, ашшӗ-амӑшӗсем 
ҫураҫнипе кӑна мӑш ӑрланнӑ. Анчах кайран пӗрне-пӗри ҫав 
тери хытӑ юратса пӑрахрӗҫ. Тепӗр чухне ҫӗр варринчех 
калаҫса каятчӗҫ те, унччен епле-ха иккӗшӗн, кӳршӗ ял- 
сенче пурӑнаканскерсен, тӗл пулма тӳр килменнинчен 
ш алт тӗлӗнетчӗҫ... Эх, темлерех пурӑнать ӗнтӗ хал ӗ  С а 
нюк. В ӑхӑтран вӑхӑта тӑвансемпе курнӑҫма ирӗк параҫҫӗ 
кунта, анчах мӗншӗн килмест-ха арӑм ӗ Антун патне? Те- 
пӗр тесен, ку ыйту тупсӑмӗ часах тупӑнчӗ. Тӑвансемпе 
курнӑҫма ирӗк параҫҫӗ тенӗрен, Антуиа тӗрмене хупнӑрап- 
на пилӗк уйӑх ы тларах  иртсен, чӑнах та, ун патне Етӗр- 
пери аппӑшӗ П ӑлаки  пырса кайрӗ. Вӗренӳ ҫулӗ пуҫлани- 
ччен вӑл яла, Утара, ҫитсе килнӗ-мӗн те, унтн хыпарсене 
ш ӑллӗне курнӑҫу вӑхӑчӗ май панӑ таран  пӗтӗмпех к а 
ласа  кӑтартрӗ. Ашшӗсем унчченхи пекех пурӑнаҫҫӗ-мӗн. 
Ҫемен вара  пуҫлӑха тухнӑ, ялта кредит ю лташ лӑхӗ йӗр- 
келенӗ те, ӑна ертсе пырать. Вулӑсри пулӑшу комитетне 
те суйланӑ ӑна. Антун пултӑрӗ, Ҫекӗл П авӑлӗн  ы вӑлӗ Ех- 
рем, ял Советӗнче ӗҫлет-мӗн. Исполнитель тет-и. Санюк 
та чиперех пурӑнать иккен. Хуҫалӑха тытса пырас тёлӗш- 
пе ӑна Ҫемен иумай пулӑшать. М аттур, тавах  шӑллӗне. 
Ҫемен, авӑн ҫапса пӗтерсен, тетсшне килсе те курасшӑн 
тет-ха. Сашок вара часах килеес ҫук-мӗн. Й ы вӑр ҫын вӑл.

Мёнех, вӑхӑт  шунӑҫемӗн пурнӑҫ та хӑй еккипе мала- 
л лах  пырать. К ал ар ӑм ӑр  ӗнтӗ, Антуна хупни те ҫур ҫула 
яхӑн иртрӗ. Пнрвай тӗрмери пуриӑҫа хӑнӑхм а йывӑрччӗ, 
ҫапах вӑл хӑнӑхса ҫитрӗ. Анчах кашни эрне, кашни кун 
иртиӗҫемӗн тунсӑх вӑйлӑрах  ,та вӑйлӑрах  пуса пуҫларӗ. 
П ӑлаки  килсе кайни, пӗр енчен, савӑнтарчӗ ӑна, каярах  
вара  ҫавпа пула тунсӑх чуна пушшех хытӑрах кишеклеме

'Штӑнчё. Ҫемйи, таванёсем, пӗлӗшӗсем ҫйнчен каласа  кӑнӑ 
панипе ниепле те ҫы рлахаймарӗ Антун, унӑн Санюка, аш- 
шӗпе амӑшне, шӑллӗне, ялйыш а хӑйён куҫёпе курас килчӗ. 
Ҫав тери, сам антлӑха  та пулин курас килчӗ. Ҫапах мӗн 
тӑвӑн... Н икам а май кнлмесен, Саню ка кӑна куҫран пӑхса 
илесчӗ те ҫав... Тен, кӗҫех ы вӑл ҫуратса парӗ вӑл. Халь- 
хи пурнӑҫпа хӗр те аптрамасть. Антун ашшӗ пулса тӑрӗ...

Ҫаплаччӗ те ҫав, эх, анчах! Мӗн усси ачана унаш кал 
ашшӗнчен. У тьӑкка сиктереймӗ вӑл ӑна, хӑй ӗҫлесе илнӗ 
ҫӑкӑр а  ҫитерсе ӳстереймӗ, пурӑнма вӗрентеймӗ. Антун тух- 
нӑ тӗле унӑн ачи эй-эй мӗн мӑнӑш  ӳссе ҫитӗнӗ. Тен, аш- 
шӗне п ал л ас  та темӗ. Ара, тӗрмере л ар н ӑ  ҫынпа хӑш  ҫам- 
рӑкӑн  мухтанас кплтӗр...

П ӑлаки  килсе кайнӑ хыҫҫӑн, ҫапла ш утла-шутла, Антун 
мӗскӗнленсех кайрӗ. Вӑл ялан пӗччен ҫӳреме тӑрӑшрӗ, 
никампа та питех хутшӑнмарё, кулӑ тавраш ӗ вара  унӑн 
питӗнче ӗмёрне пулман тейӗн.

— Антун тусӑм, эс мӗн пит ш ухӑш а кайса ҫӳрен? — 
терӗ ӑна пӗррехинче Король, каҫхи апат  хыҫҫӑнхи пушӑ 
вӑхӑтра  ун ҫумне пырса ларнӑскер.

А халь чухне Антун унпа унаш кал япала  ҫинчен сӑмах- 
лас  ҫук та-ха, тӑвӑл са  ҫитнӗ сам антра ҫыннӑн чунне уҫас, 
капланнӑ тунсӑха ҫапла майпа кӑларса, кӑш т лӑп лан ас  
килет-ҫке.

— Ара, кил ҫннчен ш ухӑш латӑп-ха ,— терӗ Аптун.— 
Арӑм йывӑр ҫын манӑп. Кӗҫех ача ҫуралӗ, эпӗ вара  вӑл 
мӗнле ӳснине кураймӑп. Анланатӑн-и, эпӗ таврӑннӑ тӗле 
вӑл мӗн пысӑкӑш пулать ӗнтё,— аллине ҫӳлелле ҫӗклесе 
кӑтартрӗ ҫавӑнтах.

— Пит ан кулян, эсӗ таврӑннӑ тӗле ун пекки кӑна мар, 
пӗчӗкреххи те пулӗ-ха,— тӳрех лап латтарса  хучӗ Король.

—  Аҫтан пултӑр ӗнтӗ,— хаш! сывларӗ Антун.— Хам — 
кунта, арӑм  — унта.

Король, хӑй ӑссӑн тем ш ухӑш ласа, кулса ячӗ. Тепӗр 
чух ҫапла  тем пулать ӑна, никампа сӑм ахлам ан  ҫӗртех, 
л ар ат ь -л ар ать  те — сасартӑк  ахӑрм а тытӑнать. Темшӗн- 
ҫке чун сӳ-ӳ! каять  вӑл ахӑрнӑ  чухне.

— К аҫар ,— Антуна хулпуҫҫинчен ю лташ ла ҫапрӗ Ко
роль,— эпӗ санран кулас тесе мар... Ҫапах, пёр истори аса 
килчӗ те... Вӑт, ҫавӑнпа сана тӳрех, арҫынла калам . Эс 
кунта пулни вӑл ача ҫуратмаш кӑн  пӗртте чӑрмав  кӳрес 
ҫук. А рӑму чиперскер пулӗ? Ун пек тесен, пушшех те... 
Валет,— пуҫне хӑйӗн «адъютанчӗ» енне пӑрчӗ вӑл ,— хӑ- 
вӑн ю лташу ҫинчен каласа  пар-ха...

Валет ӑна пуҫ тайрӗ, питӗ кирли ҫинчен сӑмах пынӑн, 
ҫав тери хӑпартланса кала  пуҫларӗ:

— Ю лташ  пурччӗ манӑн. Иртнинче пӗрле ларнӑччӗ 
эпир. Ана, чӑн та, кӑшт м аларах  кӑларчӗҫ. Эпӗ те ирӗке 
тухсан, пӗррехинче унпа ресторанра тӗл пултӑмӑр. П ал- 
лах, ҫав тери хӗпӗртерӗмӗр, хӑвӑрах  чухлама тивӗҫ, кур- 
нӑҫнӑ ятпа п ӑртак  лешне мӗн турӑмӑр... Ун пек чухне 
чӗлхе ҫӑм ӑллан ать  ҫав. «Ну,— тетӗп,— мӗнле пурӑнатӑн? 
Ҫемйӳ епле?» — «Ҫемье ман хам кирпӗч ш утланӑ вӑхӑтра 
самай хушӑннӑ,— тет ку.— Виҫӗ ҫул хушшинче икӗ хӗр 
ҫуралнӑ».— «Ара, эс тӗрмере ларнӑ  пулсан, ҫветтуй сыв- 
лӑш ран  тӗвӗленнӗ-и в ӗсем ?» — тетӗп.— «Эпӗ те арӑмран  
ҫаплах ыйтрӑм,— тет юлташ.— Вӑл вара  мана ҫапла кала- 
рӗ: астӑватӑн-и, эс асӑнм алӑх  сӑнӳкерчӗк хӑварнӑччӗ, ҫав- 
на пӗрехмай пӑхнипе пулчӗ пуль терӗ...»

Пурте ахӑрса ячӗҫ. Ара, ристансемшӗн мӗн, кулса пул- 
тӑр. Антун кӑна  шӑл шурри те кӑтартмарӗ. Валет калавӗ  
ӑна пӗртте килӗшмерӗ, тарӑхтарчӗ ҫеҫ.

— Х алапра  тем те пулӗ,— хирӗҫлерӗ вӑл ,— М ан ар ӑ м — 
чӑн чӑваш хӗрарӑмӗ, унаш кал аташ ас ҫук. Яснӑ?

— Ара, эпир ун пирки нимех те каламастпӑр-иҫ,— ки- 
лӗшенҫи турӗ Король.— Тулӗк сан сӑмаххунтан эп ҫакна 
пӗлтӗм: арӑму йывӑр ҫын пулни ҫинчен эс ху та аппунтан 
кӑна илтнӗ. Анланмастӑп: юратнӑ мӑш ӑру кун пирки мӗн- 
шӗн-ха сана малтанах, хӑвна тытса каяс умӗнех систер- 
мен, э? Вупше, ку вӑл ман ӗҫ мар, паллах...

Ҫ акнаш кал  калаҫусене Корольпа Валет, ӑнсӑртраи  те- 
нӗ пек, ҫине-ҫинех пуҫарса пычӗҫ. Ёнтӗ хӑй те сисмерӗ, 
Антун Санюк пирки те, хӑй тӗрмерен чип-чнпер тухаяс 
пирки те иккӗленме тытӑнчӗ.

— Эх, яла  пср кунлӑха кӑна кайса килесчӗ, йӑлтах 
хам куҫпа хам ӑн  курасчӗ! — кулянса калар ӗ  вӑл пёрре- 
хинче.

— Ахӑ! Эп сан вырӑпта пулсан-и, тусӑм, пӗр кунлӑха 
мар, саҫҫимех тухса тар м ал л а  кунтан,— хӗтӗртрё ӑна Ко
роль.

— Мёнле вӑл — саҫҫимех?
— А мӗн ҫухатан эс? Пуҫу ӑна-кӑна ҫавӑрттарм а  пӗл- 

сен, лягавӑйсен аллине час лекмӗн. Тен, саҫҫимех те ҫак- 
ланмӑн. Ҫ аклансан  та... калӑпӑр...  тепӗр ҫич-сакӑр... вунӑ- 
вуникӗ ҫултан... Унччен патша пек пурӑнса юлап-ҫке. П а л 
лах, каларӑм  ӗнтӗ, пуҫу чипер ӗҫлет пулсан... Ҫитменнине, 
тӗрмерен, кирлех-тӗк, татах  тарма та пулать.

Антун хирӗҫ нимӗн те ш арламарӗ . Король сӑмахне вӑл 
шӳт вырӑпне кӑиа хучӗ. Ҫапах, темшӗн-ҫке, ӗҫе е уҫӑлса

ҫӳренӗ чухне унгалла-кунталла  ҫивӗчрех пӑхкаларӗ. Ҫук 
ӗнтӗ, кунтан тарасси  ҫинчен ш ухӑш лам а та  кирлӗ мар. 
Хапха патӗнче — часовойсем. Чул хӳме — тем ҫӳллӗш... 
Тата мӗншӗн тар м ал л а  унӑн? Айӑпа чӑннипех кӗнӗ ҫын- 
нӑн хӑйне пӳрнӗ нушана вӗҫне ҫитиччен тӳссе ирттермелле.

Корольпа Валет хӑйсен юррине тепре ю рла пуҫла- 
еан, Антун тӳсеймерӗ:

— Хӑвӑр ма-ха ҫаклантӑр  кунта? Ҫак йышпах? — тесе 
ыйтрӗ.

Король ӑна кӑм ӑлтан ах  ӑнлантарчӗ:
— Пирӗн урӑх ӗҫ. П ы тарм асӑр  каласан , эпир Канаш  

чугун ҫул станцийӗнчен чаплӑ сейф сӗтӗрсе тухрӑмӑр. 
Ҫӑри кӑткӑсскер, мур, пире ӗҫлеме те чӑрмантарчӗҫ. Хайхи 
икӗ ю лташ  ӑна кирлӗ ҫӗре илсе кайрӗҫ. Эпир юри «ҫак- 
лантӑмӑр». Ментсем юлташсен йӗрӗ ҫине ан ӳкчӗр тесе. 
К ап ла  ҫулталӑк  ы тларах  л ар ӑп ӑр  та, амнистипе тухӑпӑр. 
Л еш  сейфӗнчи хам ӑртах  юлӗ. Кунтан тухсан, эпир, пӗле- 
тӗн-и, пурте чӑн-чӑн корольсемпе тузсем пулӑпӑр! Сан 
вара, тусӑм, пурнӑҫу раснарах.

— Ҫ апла тесен те, епле тарӑн  кунтан? — иккӗленчӗ 
Антун.— Ш ӑп ам ӑр  пӗрех ӗнтӗ пирӗн.

— Эй, тусӑм, этем тӑвайман  ӗҫ тӗнчере ҫук. Эпир са 
на, пӗлетӗн-и, савӑнсах пулӑш ӑттӑмӑр. Анчах санӑн кай- 
ран лере, ирӗкре, пире пӗр ӗҫре пулӑш м алла ,— ш ахвӑртрӗ 
К ороль.— Ҫ ӑкӑр-тӑвар  хире-хирӗҫ теҫҫӗ.

—  М ӗнле ӗҫре? — кӑсӑкланчӗ Антун.
Тарасси пирки чӑнласах  ш ухӑш лам арӗ  те-ха вӑл, ҫапах 

ӑсра та пулин ирӗке тухса курма юрамасть-им. Ҫ авӑнпа 
Антун ҫав  «ирӗкре» еплерех пурӑнм аш кӑн  тӳр килессине 
пӗлме тӑрӑшрӗ.

— Л еш  пирӗн сейфа илсе кайнӑ юлташсене кайса тё- 
рӗслемелле. Вӗсем, канальйӑсем, тен, уҫнӑ ӑна. Уҫнӑ та, 
ш алта  мӗн пуррине пӗтӗмпех хӑйсен кӗсйине пӗтӗрсе чик- 
нӗ. В ара эпир кунта мӗншӗн, мӗн туса л ар атпӑр  пулать- 
ха? Чухлатӑн-и?

— Ара, эп ӑҫтан тупам вӗсене? Ҫитменнине, вёсем ик- 
кён тетӗр.

— Ахӑ, тӗрёс,— пуҫне сулчӗ Король, кӑш т ш ухӑшла- 
сан.— Юрӗ, пӗччен пулмӑн эс. Санпа Валет пырӗ. Ну, 
лере, ирӗкре, мӗн тумаллине мксӗр хӑвӑрах  тӗшмӗртӗр... 
Пӗр сӑмахпа, суклаҫ пулсан, тарм а пулӑшӑп. Ҫук-тӑк, 
урӑх кун пирки пуплешсе ҫӑвар  тутине сая ям ӑпӑр. Эпир 
сана калап ӑ  вӑрттӑнлӑх  хал ӑх а  тухсаи вара, асту...

Антун ку калаҫӑва  шӳтле-мӗнле кӑна  хутшӑннӑччё те, 
тӗрмерен тарасси ҫинчен Корольпа юлташёсем ҫапла шан-

чӑклӑн пуплешни хайхи ӑна иккӗлентерсех пӑрахрӗ. Енчен 
ирӗке ҫапла ним мар тухма май килет-тӗк, чӑнах та, вӑл 
мӗн ҫухатӗ? Кунта нумай-нумай вӑхӑт пӑнтӑхса ларни 
лайӑхрах-н е, таркӑн  пурнӑҫӗпе пулин те, прӗкре пурӑнни? 
Хуть те мӗн каласан  та, тӗрмере чи-чи вӑйпитти ҫулсем 
иртеҫҫӗ-ҫке, ним усӑсӑр кӗлленсе пӗтеҫҫӗ. Ҫав ҫулсенче 
ирӗкре шурӑнса ирттерсен, тытчӑрах кайран тепре, хупса 
лартчӑр...

— П ӑр так  ш ухӑш лам-ха,— терӗ те Антун ирчченех ҫӑ- 
вар уҫмарӗ.

«Пӑртакӗ» икӗ куна пычӗ. Ҫавӑн чухлӗ ш ухӑш ласа 
ҫӳренӗ хыҫҫӑн Калю ков тӗрмерен тарм а татӑклӑн  шут 
тытрӗ, ирӗке тухсан, В алета пулӑш ма та сӑмах пачӗ. В а
ра пкӗ ҫынпа тарм аш кӑн  мӗнлерех май тупмаллине тӗп- 
лӗн сӳтсе яврӗҫ те хатӗрлене пуҫларӗҫ. П латник ӗҫӗпе 
ҫӳренӗ май Антун кӗсйине виҫӗ шпиль пӑти, пӗр татӑк  пра- 
лук чиксе пытарчӗ. К ам ерӑра  ҫав тӗреклӗ пӑтасене, таҫта 
хӗстере-хӗстере, аран-аран  аврёҫ, виҫӗ еннелле тӑрм ак- 
лаптарса, пралукпа ҫыхса ҫирӗплетрӗҫ. Ҫ апла вара  виҫӗ 
юплӗ чӑн-чӑн якӑр пулса тӑчӗ. Корольпа унӑн шайккн, 
ҫирсп ҫӗтёк, ытти япаласем пуҫтарса, самаях чӑтӑмлӑ 
хулӑпах мар вӗрен яврӗҫ, ун пуҫне якӑр ҫыхса хучӗҫ. 
Чӑп та, чи пуҫне мар, аршӑн ҫурӑ хӑварса. Вӗренӗн ҫав 
татӑкӗ чул хӳмен тепӗр енне усӑнм алла нккен, вара  ун 
тӑрӑх  аяла  чиперех анма пулать... Халӗ ӗнтӗ, тарм аш кӑн  
меллӗ самант кӗтсе, уҫӑлм а тухнӑ чухне Антун ҫак  вӗрене 
хёвне чиксе ҫӳрерӗ. Валет вара яланах  унпа юнашар 
пулма тӑрӑш рӗ, пккёшне ҫыхса япӑ тейӗн.

Пӗр каҫхине — сентябрь уйӑхӗн ҫирӗммӗш кунӗччӗ ун 
чухне — меллё самант тупӑнчӗ-тупӑнчех. Ҫ ан талӑк  пӗлӗт- 
лӗччӗ те, ап ӑҫалла  паҫӑрах  куҫнӑ хсвел курӑнмастчӗ, ҫа- 
вӑнпа тавралӑха  сӗм ҫапа пуҫланӑччӗ, кӑш тах йӗпхӳ ҫӑ- 
ватчӗ. Ристансем картишӗнче уҫӑлса ҫӳренӗ сам антра 
Король ют камера ҫыннисемпе хутӑшрӗ те такам па чӑк- 
раш ма тытӑнчӗ, лешӗ парӑм ра юласшӑн пулмарӗ курӑ- 
нать. Кусем хайхи чӑнласах ҫапӑҫа пуҫларӗҫ. Т ы тӑҫӑва 
самантрах вёсен юлташӗсем тс явӑҫса кайрӗҫ. Хуралҫӑ- 
сем, хӑвӑртрах  йёрке тӑвас тссе, унталла васкарӗҫ. Анчах 
тарӑхсах  тӳпелешекен ристансене ӑ ҫ т а н т ӳ р е х  чарӑн...

П ӑтӑрм ахпа усӑ курса, Антунпа Валет тӗттӗмрех кӗ- 
теселле шӑвӑнчӗҫ. Ҫумрн ристансем ҫакна курчёҫ пулнн 
те ш арламарёҫ. Ара, вссене мён ӗҫ... Хурал^ӑсем ҫук ҫёре 
ҫитсеп, Аитун хёвӗнчеи вёрен туртса кӑларчё, якӑрлӑ  
пуҫие хӳмс тӑррине ывӑтрё те, вӑл чул ҫине чаклатсан, 
туртса пӑхрӗ: лайахах  ҫакланнӑ! Вӑл ҫӳлелле йӑпӑр-япӑр

хӑпарса  кайрӗ, як ӑр а  тата  лайӑхрах  ҫирӗплетрӗ, вара 
вӗренӗн хӳме леш  енче усӑнса тӑракан  пуҫӗнчен уртӑнса, 
а я л а л л а  кӑш тах анчӗ те ҫӗре сикрӗ. Валет та ҫаплах 
турӗ. И ккӗш ӗ те тӗрме тулаш не анса тӑрсан, Антун хула 
варринелле туртӑнчӗ.

— Аҫта каясш ӑн  эс? — ҫанӑран  тытса чарчӗ ӑна Валет.
— Anna патне. П ӑртак  укҫа ыйтас. Тен, тумтир тупса 

парӗ. Ристан ҫипуҫӗпе ҫӳреймёпӗр ӗнтӗ.
— Эпир тарнине асӑрхасан, пире ш ыраса, лягавӑйсем 

чи пирвай аппу патне вӗҫтерсе пырӗҫ,— асӑрхаттарчӗ В а
лет.— Л уччӑ атя хӑвӑртрах  хуларан  тухса вӗҫтерер. Укҫа 
та, тумтир те кайран тупӑпӑр.

— М ӗнле вӑл — тупӑпӑр? — ӑнланм арӗ  Антун.
Анчах вӑхӑчӗ унаш кал ыйтусене сӳтсе явм алли  мар- 

ччӗ ҫав. Валет унпа тек пуплешмерӗ, м ал ал л а  алӑ  сул- 
чӗ те, Сӑр еннелле тапса сикрӗ. Антунӑн мӗн тӑвас  — вӑл 
та ун хыҫҫӑн вӗҫтерчӗ. Кӗҫех вӗсем ҫы рана ҫитрӗҫ. Валет 
ҫурри таран  ҫӗр ҫине кӑлар са  хунӑ кимӗсенчен пӗрне 
суйласа илчӗ, унтан вӗсем Антунпа иккӗшӗ ӑна шыва тӗк- 
се антарчӗҫ. Ку ӗҫпе иккӗшӗ те аппаланса  курманскерсем, 
кимме ш а л а л л а  ытлашш ирех те кӗртсе ячӗҫ пулмалла, 
ҫавӑнпа, лешӗ кӑтра хумсем ҫинче сӑмсине пӑра  пуҫла- 
сан, ун ҫине аран  выртса ӗлкӗрчӗҫ...

Кӗҫех кимӗ каҫ сӗмне пушшех ҫӑр ал атакан  йӗпхӳ ӑшӗн- 
че пач курӑнми пулчӗ...

...Халӗ ӗнтӗ вулакана  ку ӗҫ 1926 ҫулхи сентябрь вӗ- 
ҫӗнче пулса иртнине тепӗр хут аса илтерер те 1927 ҫула 
таврӑнар .

В И Ҫ Ҫ Ё М Е Ш  СЫГ1АК 

1

М илиционерсем ӑна уеса мар, Ш упаш карах  илсе каяс- 
са пӗлсен, Телегин ш алт аптарарё. Ҫ авӑнта ҫнтн сётсрмс- 
лӗхех мси усалли тунӑ вӑл? Мӗн айӑпа кӗнӗ? Тем пек шу- 
х ӑш ласан  та, вӑл хӑйне мӗншӗн тытса кайнине ӑнланай- 
марӗ. «Тен, арестлемен мана?» — ш ухӑш ларӗ вара. Анчах 
милиционер вӑл хулран ҫепӗҫҫӗн тытса пыракан  майра 
мар, ахальтен ҫӳремест....

Тӗлӗннипе тата  пӑш ӑрханнипе пӗрлех Телегина ялйыш- 
ран шутсӑр нам ӑс пулчӗ. Ара, конвойпах таҫта илсе кай- 
нӑ ҫын ҫинчен никам та ырӑ ш ухӑш лас  ҫук. Пуртс ӑпа 
х алӑх  умӗнче вӑрӑ  е хурах ӗҫӗпе, е влаҫ умӗнче темле хура

ёҫпе айӑпа кӗнӗ тесе шутлаҫҫӗ ӗнтӗ. Телегин вара  пер 
пуслӑх япалана  та ыйтмасӑр ӗмӗрне илмен, вӑрҫӑрине 
шутламасан, пикам ҫнне алӑ  ҫёклесе курман. Влаҫ тесен, 
вӑл мар-и-ха хӗреснашшӗне, Филимон Петрович Крапиви
на, ялти пек каласан, Вӗлтӗрен Хӗлимунне итлесе, ёненсе, 
революцичченех большевиксем майлӑ пулчӗ, вёсене пул- 
тарнӑ таран  пулӑшса пычё, кайран Совет влаҫӗшӗн г р а ж 
дан вӑрҫин фрончёсенче юн тӑкрӗ, паян та  уншӑн чунне 
пама хатёр. Ана вара, курӑр-ха, тӑш ман вырӑнне хураҫҫӗ 
тем? Ҫ акнаш кал  тӗрӗсмарлӑх кама тарӑхтармӗ! Ялйыш 
умие, Ольга М атвеевна, йӑмӑкӗ умне мӗнле курӑнм алла 
халӗ унӑн? Мен каласа тӳрре тухмалла?

Телегин ҫул тӑршшӗпех нимӗн чӗнмесӗр ш ухӑш ласа 
пычӗ. Ч урачӑка  ҫӗр выртма кёрсен, хӑйне милици уйрӑ- 
мӗнчи темле пӳлӗме хупса хурас умӗн кӑна конвойӑн ас- 
линчен ыйтрӗ:

— Кала-ха , юлташ, мӗншӗн арестленӗ мана? Мӗн айӑпа 
кӗнӗ эпӗ?

— Ю лташ  мар эпӗ саншӑн, гражданин! — калаҫасш ӑн  
пулмасӑр пат татрӗ лешӗ.

Те ристан шухӑшсемпе ҫав тери асапланнине туйса, те 
унӑн сӑнӗ пӗртте хурахӑнни пек маррине курса, тепӗр кун 
вӑл  ҫапах та  кӑмӑлне кӑш тах ҫемҫетрӗ, ирхи апат хыҫ- 
ҫӑн каллех ҫула тухсан, Телегина урапа ҫине хӑпарса ла- 
рнччен самантлӑха тытса чарчӗ тс:

— Сана граж дан  вӑрҫи вӑхӑтӗнчи темле айӑпшӑн ты т
са килчӗҫ пулас. Мӗн тунӑ эсӗ унта — ман ӗҫ мар, пурӑ- 
нан пурнӑҫра, уйрӑмах вӑрҫӑра, тем те килсе тухма пул- 
тарать. Анчах ҫынни эсӗ кӑм ӑлупа чмперскерех пек курӑ- 
натӑн, ҫавӑнпа ырӑ канаш  паратӑп  сана: асту, следстви 
умӗнче кутӑнлаш са ан тӑр, айӑпна пӗтӗмпех йышӑн, хӑв- 
на кайран ҫӑм ӑлрах  пулӗ,— терӗ.

К ӑна илтсен, Телегмнӑн куҫӗ хуралса кнлчӗ. Вӑл ҫан- 
тал ӑк  уяртнӑ май тавралӑх  епле ҫуталса кайннне те, ҫу- 
мӑр вӑхӑтӗнче йӗрлесе пӗтернӗ ҫул хытнипе урапа тепӗр 
ҫӗрте ӑш а кисретмеллех танкӑртатнине те, хӗвел ӑшши 
питрен ачаш ш ӑн лӑпканине те асӑрхам арё. Эппин, г р а ж 
дан вӑрҫи вӑхӑтӗнчи айӑпшӑн-ха... Ҫапла, Телегинӑи ун 
чухне айӑп пулнӑ. П ы сӑк ӑйӑп. Ана вӑл хӑй те ку таран- 
ччен манаймасть, Ольга М атвеевнӑна курсанах аса илет. 
Чӑн та, ун чухне ҫав япалана  айӑп вырӑпне хумарӗҫ, халё 
вара шухӑш улшӑннӑ курӑнать...

Ш упаш кара  илсе ҫитерсен, Телегина пӗччен ларм алли  
камерӑна хупса хучӗҫ. Хӗвеланӑҫ ен пулас кунта, тусанпа 
вараланса  пӗтнӗ тӗксӗм кантӑкран ал ӑк  ҫине каҫхн хӗвел

ҫути ӳкет. Камери, пӗччен ҫын валли  пулсан та, самаях 
пысӑк, урлӑш ӗ виҫӗ х ӑл аҫ  ытларах, тӑрш ш ӗ в ар а  пиллӗк 
таранах . И ы вӑҫ кравать  ҫине улӑм  тӳшек сариӑ, ӑна нумай 
ҫунӑран  саралнӑ ш урӑ ҫитӗпе витнӗ. М ам ӑк  минтер, ҫӑм 
утиял пур. Сӗтел ҫинче «Канаш», «Ҫ ам рӑк  хресчеи» ха- 
ҫатсем, ч ӑваш ра тинтерех тухма тытӑннӑ «Капкӑн» ж у р 
нал выртаҫҫӗ. К ам ер ӑн а  хупсан нумаях та вӑхӑт  иртмерӗ, 
апат  илсе пычӗҫ, аш пах пӗҫернӗ купӑста яшки, самаях 
пысӑк татӑк  ҫӑкӑр  пачӗҫ. Тӗрмере ристансене аван  пӑхаҫ- 
ҫӗ иккен-ха, Ванькка, ав, килте аш хӑҫан  ҫинине асту- 
масть: хресчен ҫулла  пули-пулмишӗнех выльӑх пусмасть- 
ҫке. Ҫ апах  апат анмарӗ, х аҫат  та вулас килмерӗ. Ун шу- 
хӑшӗ-и читлӗхе хупнӑ кайӑкӑн! Н адзи ратель  ч аш ӑка ил
се тухсанах вӑл, кун пек ҫӗрте вӑхӑт  ҫитмесӗр апла тума 
юраманнине чухлать пулин те, вырӑн ҫине тумтнрпех тӑ- 
сӑлса выртрӗ. Чӑн та, надзиратель алӑкри  тӑватк ал  шӑтӑ- 
ка уҫса пӑхрӗ, анчах, темшӗн-ҫке, нимён те ш арламарӗ.. .

Эппин, конвойласа килекен милиционер ӑна граж дан  
вӑрҫи вӑхӑтӗнчи айӑпа аса илме, ӑна пӗтӗмпех йыш ӑнма 
сёнчӗ-ха. Эх, пур-ҫке айӑпс, пу-ур. Ҫ апах уншӑп Телегина 
хупмаллаччӗ-ши? Вӑл  вӑрҫӑра  Совет влаҫӗшӗн ҫапӑҫса 
икӗ хут, ты ткӑнран тарнӑ чухнехине шутласан , виҫӗ хут 
ам аннӑ, уншӑнах ытти ӗҫсем те сахал  мар тунӑ. Нивушлӗ 
вссем шута кӗмеҫҫӗ, айӑпа каҫар м ал ӑх  ҫитмсҫҫӗ?

Ҫ апла пулӗ ҫав, ҫптмеҫҫех пулӗ. В анькка ун чухне 
хӑйӗн юлташне, командирне х ӑтарса  хӑварайм арӗ-ҫке . Ҫав 
юлташ, командир вӑл  ялти учитель ачи, Урапа Ваньккин 
пӗрле ӳснӗ тантӑш с, Ҫ ӑпата  Улькин савнийӗ Д а в и д  Ни- 
кифоровчӗ. Телегин куҫё умӗнчех вилсе выртрӗ вӑл... Пӗ- 
рехмай ҫавӑн  ҫннчен каласа  пам а ыйтать те ӗнтӗ Ольга 
М атвеевна Телегинпа куҫа-куҫӑн юлнӑ чухне. Тӗрӗсрех, 
ыйтатчӗ темелле. Тек вӑл В аньккана куҫпа курасшӑп, хӑл- 
хапа илтесшӗн пулмӗ. Эх, анчах та ҫав!

...Кӗркуннене кӗцӗ май ҫӗр вӑрӑм ланнӑ, ш ухӑш ласа  
вы ртм алӑх  пур. Ирчченех куҫ хупмарӗ Телегин, граж дан  
вӑрҫинче епле ҫапӑҫнине, ты ткӑна лекнине, унта пурӑнни- 
не, кайран  мӗнле тарнине пӗтӗмпех ҫӗнӗрен аса илчӗ...

Эппин, ун чухне пулса иртнине эпир те, уйрӑм сыпӑк 
тусах, тӗплӗн каласа  парар-ха.

2

1920 ҫул пуҫламӑшӗнче Урапа Ваньккин иккӗмӗш хут 
ам аннӑ хыҫҫӑн фроитран яла  таврӑн м а тиврӗ. К унаш калли  
унӑн ҫур ҫул каял л а  та пулнӑччӗ-ха. Ун чухне ӑна пӗр-

ремӗш хут ам аннӑ хыҫҫӑн сывалма янӑччӗ. Чиперёх с й п - 

ленсе ҫитнӗччӗ Ванькка, Ч К р а  ӗҫлекен хӗреснашшӗне К р а 
пивина Экеҫпе Х уралам тӑрӑхӗнче алхасакан  хурахсен 
ушкӑнне тытма та пулӑшнӑччӗ: вӗсем вӑрманта ӑҫта пу- 
рӑннине тупса кӑтартнӑччӗ. Экеҫ ҫыннисемех — ялти ҫӗр- 
ме пуян К аш кӑр  Мик.ули ывӑлӗпе Алюшпа лаш а  вӑрри 
Пикмӑрса кӗрӳшӗ, вӑлах  Ҫ ӑпата М атви ывӑлӗ, Ольга 
М атвеевна пиччӗшӗ Веня ертсе пыратчӗҫ вӗсене. Хӑйсем 
иккӗшӗ те пӗтрӗҫ, Алюш ашшӗпе Веня хуняшшӗне, хурах- 
сене пулӑшнӑш ӑн, ялтан  кӑларса  ячӗҫ. В анькка вара  
каллех фронта тухса кайрё... Анчах ку хутёнче час сппле- 
нессе мар, сы валма пултарасса та ш анма хёнччё, мёншён 
тесен Ванькка ҫул ҫинче тифпа чнрлесе ӳкнӗччӗ. Ҫулӗ 
тертлӗ пулчӗ ҫав, пуйӑс, вутӑ пӗтиипе е пӑравус ванса 
кайнипе, уй варрннчех ч арӑна-чарӑна  ларатчӗ, вакунсенче 
шыв шӑнатчё — хӗл ҫав тери сивӗ тӑчӗ вӑл вӑхӑтра , сур- 
чӑк ҫӗре ӳкиччен пӑрланатчӗ. П аллах , ун пек чухне таса 
пурӑнаймастӑн, кӗпе-йӗм ҫӗввнсенче пыйтӑ кӑткӑ пек хӗ- 
вӗшетчӗ... Пёр сӑмахпа, Ванькка килне ҫитсе ӳкрӗ кӑна, 
ҫул ҫинчех пуҫ ыратнипе аптранӑскер, ҫӗрле ҫав  тери вӗри- 
ленсе кайрӗ. й ӑ м ӑ к ӗ ,  Тарье, унаш каллнне халиччен кур- 
манскер, нимӗп тӑва  пӗлмерӗ, ппччёшё вырӑн ҫинчех вил- 
се каясран хӑраннпе, ҫӗрӗпе чӑлӑм куҫ хупмарӗ, нрхине 
вара  шурӑмпуҫпах М атвн пиччӗшӗ патне тухса чупрӗ. 
Матвнпе Ш ӑхранта  учителе вӗренекен Улька, шӑпах тата  
хӗллехи каникула таврӑннӑскер, В аньккана пырса пӑхрӗҫ 
те пулы ш цана леҫме йышӑнчӗҫ. Унччен Тарьене вут хутса 
кӑларм а, пиччӗшӗн кӗпе-йӗмне к ӑм ак ар а  шаритлеме хуш- 
рӗҫ. Ҫ апла вара  килте сывалас вырӑнне Ванькка Йёпреҫ 
пулышцпне лекрӗ...

Ваннӑйра ҫуса, таса кёпе-йём тӑхӑнтартсан , сестрасем 
Ваньккана уйрӑм пӳлӗме нлсе кайеа вырттарчӗҫ. Кайран 
ӑна тухтӑр питӗ тӗплӗн те тимлӗн пӑхрӗ, унтан умпӳлёмре 
кӗтсе лар ак ан  М атвипе Улька патне тухрӗ.

— Эснр чирлё Телегпн ашшӗ-и? — ынтрӗ вӑл Матвнрен.
— Ҫук, кӳршё эпӗ,— ӑнлантярчӗ Матвн.
— Эснр вара  унӑн мӑшӑрӗ? — ыйтрӗ тухтӑр Уль- 

каран.
— Ҫу-ук, мӗн калаҫатӑр  эсир,— хёрслсе кайрё Улька.— 

й ӗ р л е  ӳснӗ тантӑш сем эпир.
— Аван,— терӗ тухтӑр,— апла снрӗнпе уҫҫӑнах калаҫ- 

ма юрать. йёлетёр-н , Телегин шутсӑр йывӑр чирленё. 
Температури хёрӗх градуса ҫптет. Тиф... Хытӑ шӑннӑ... 
Суран пур тата... С ы валас пнрки ш антарса калайм астӑп  
сире. П аллах , фронтовика ура ҫине тӑр атас  тесе, эпир

мен кирлине пурпе те тӑвӑпӑр . Анчйх ӑна лайӑх  пӑхмаШ- 
кӑн пирӗн майсем ҫукрах. Ҫын ҫитмест, нумай сестрасемпе 
санитаркӑсем фронта кайса пӗтрӗҫ. Телегин патӗнчен вара 
халлӗхе ҫын т атӑл м ал л а  мар...

— Ю расан , каникул пӗтиччен эпӗ пӗр эрнелӗхе юлма 
пултаратӑп ,— терё Улька, ашшӗне куҫран пӑхса илсе.

М атви килӗшсе пуҫне сулчӗ.
— Питӗ аван, питӗ аван,— хавасланчӗ тухтӑр.— Эпӗ 

те ҫакнах сӗнесшӗнччӗ, анчах эсир пӗрле ӳснӗ тантӑш  ҫеҫ 
терӗр те хӑвӑра...

Улька каллех  хӗрелсе пуҫне усрӗ.
В анькка  тӑватӑ  кун тӑна  кӗреймесӗр выртрӗ. Улька 

ҫав кунсене, теплерен пӗрер тенӗ пек, тӑрсан-тӑрсан  чӗрӗк 
сехетлӗхе куҫ хупса кӑна пурӑнса ирттерчӗ. Тухтӑр панӑ 
эмелсене ёҫтерчӗ вӑл  ӑна, тарне шӑлса-типӗтсе тӑчӗ, ытти 
енӗпе те пулӑшрӗ. Тухтӑр хӑй те п алатӑна  кунне тӑваттӑ- 
пиллӗк кӗре-кӗре тухатчӗ, сестрасем те Телегина ман- 
мастчӗҫ. Ҫ апла пурте тӑрӑшнипе, пиллӗкмӗш кунне В ань
кка тӑна  кӗчӗ-кӗчех. Куҫне уҫрӗ те... тӳрех Улькана курчӗ, 
савӑннипе йӑл кулам пекки те турӗ, ҫавӑнтах, унталла- 
кунталла  п ӑхкаларӗ  те нимӗн те ӑнланманнипе канӑҫсӑр- 
рӑн туртӑнса илчӗ.

—  Аҫта выртатӑп  эпӗ? Улька, эсӗ мӗнле лекнӗ тата  
кунта? — тӗлӗнсе ыйтрӗ вӑл.

— Йӗпреҫре эсӗ, пульницара. Эпӗ те пиллӗкмӗш кун 
ӗнтӗ сан ҫумӑнта л ар ат ӑп ,— кӗскен ӑнлаптарчӗ Улька.

Халь тин Ванькка ам аннӑ хыҫҫӑн сипленмешкӗн фронт- 
ран килне епле таврӑннине, унтан хытӑ чирлесе кайнине 
аса илчӗ. Эппин, пульницанах леҫнӗ-ха ӑна. Т авах  М атви 
пиччене. У лькана тавах.

— Эсӗ чӑнахах  ман ҫумра ҫавӑн  чухлӗ лартӑн-и? — 
тӗлӗнчӗ Ванькка, ҫавӑнтах  ӑш ра хӑйне ятласа  илчӗ: «Ара, 
Улька пустуй пуплешес ҫук, каларӗ-тӗк, ларн ах  ӗнтӗ»,— 
Мӗн тери телей ку маншӑн, пӗлесчӗ санӑн...

—  Путишле этем эсӗ,— йӑл кулчӗ Улька.— Чирлесе 
выртнинче мӗн телейӗ пултӑр...— Ҫавӑнтах, хӑйне тухтӑр 
кунта мӗншӗн хӑварнине аса илсе, ҫирӗппӗн каларӗ: — Эс 
халлӗхе сахалрах  калаҫ, вӑй пух.

Кӗҫех вӗсем патне тухтӑр пычӗ. В анькка тӑна  кӗнине 
курсан, вӑл  та хӗпӗртерӗ, кравать  хӗррине ларса ,  ӑна ал 
тунинчен тытрӗ, юн таппине тӗрӗслерё, унтан хул хушши- 
не градусник лартса  пӑхрё.

— Вӑтӑр  саккӑр  та иккӗ,— пурне те пӗлтерчӗ вар а .— 
М аттур, салтак, маттур, халь  ӗнтӗ вилӗме ҫӗнтертӗн тесен 
те юрать. Эсир вара, хӗрӗм, паян килӗре таврӑнм а пулта-

ратӑр, халь ун ҫумӗнче ҫын хӑпмасӑр ларни кирлех мар. 
Спаҫҫипех сире пулӑшнӑшӑн.

— Эпӗ те чӗререн тав тӑватӑп  сана,— терӗ Ванькка 
ҫирӗпленсе ҫитеймен сасӑпа.— Ёмӗр парӑм ра эпӗ сан умӑн- 
та, Улька...

Тепӗр уйӑхран пульницаран тухсан, В анькка уеса кай 
са килчӗ. Тухтӑрсен комиссийӗ ӑна тата  уйӑх килте пурӑн- 
ма, сывлӑха ҫирӗплетме хушрӗ. Епле савӑнчӗ Ванькка ун 
чухне ялта татах  пурӑнмӑ май пурришӗн. Чӑннипе вара 
пӗртте савӑнм алла  пулман-мӗн. Эх, ҫавӑн чухне тӳрех 
фронта тухса каясчӗ унӑн! Вара вӑл Ҫӑпата Ульки умӗн- 
че айӑпа кӗрес ҫукчӗ, тен, Д авидп а пӗрле тыткӑна та лек- 
местчӗ. Анчах пулни пулнах ӗнтӗ, халь  тин ӑна ҫук тӑ- 
ваймӑн.

Сывалса ҫитмешкӗн панӑ вӑхӑт иртсен, май уйӑхӗнче 
Ваньккана медицина комиссине тепре чӗнтерчӗҫ. Халь- 
хинче ӑна ҫара  кайма ю рӑхлӑ терӗҫ, анчах фронта ямарӗҫ. 
Ҫак вӑх ӑтал ла  1900 ҫулта ҫуралнӑ яшсене Хӗрлӗ Ҫ ара 
илме тытӑннӑ иккен те, вӗсене салтак  ӑсталӑхне вӗренте- 
кенсем кирлӗ тесе, Телегина Хусанта йӗркеленекен пехота 
полкне ӑсатрӗҫ. Ҫ авӑнта тӗл пулчӗҫ те ӗнтӗ Ваньккапа Д а 
вид Никифоров.

Кунта ҫакна каласа  хӑварни вырӑнлӑ. Пёр ялта, пӗрле 
ӳснӗ тантӑшсем пулин те, вӗсем пурнӑҫ ҫулне кашни хӑй 
тӗрлӗ утса тухнӑ. Ванькка шкулта пӗр ҫултан ытла вӗре- 
неймерӗ. Чӑн та, Никифоров учитель, каярах  тата  хӗрес- 
н а ш ш ӗ —'больш евика тухнӑ Филимон Крапивин, унӑн 
юлташёсем ӑпа кӗнеке, хаҫат-ж урнал  вуласах тӑм а хӑ- 
нӑхтарчёҫ. Ш ӑпах революци умён П етербургра хӗсметре 
тӑни те куҫа уҫмашкӑн чылай пулӑшрӗ. Ҫапах ятар л аса  
вёренннне мён ҫиттёр... Д ав и д  вара — учитель ачи ҫав — 
Чӗмпӗрти чӑваш  шкулӗнче вӗренчӗ, патша ҫарӗнче чухнех 
офицера тухрӗ. Тен, Улька та ҫавӑпш ӑнах Ваньккана мар, 
ӑна юратса пӑрахрӗ? Ара, хӗрӗ вӑл хӑй те ҫутталла ҫав 
тери хӑватлӑн  туртӑнаканскер-ҫке, кӗҫех Ш ӑхранти пед- 
техникумран вёрснсе тухмаллаччӗ... Крапивинпа туслашнн 
те Д ав и д а  В аньккана усӑ кӳнинчен нумай ы тларах  усӑ 
кӳчӗ: часах вӑл  хӑй те чӑн-чӑн большевик пулса тӑчӗ. 
Ҫавӑнпа, патша ҫарӗнчех офицера тухнӑскер, Хӗрлӗ Ҫарта 
вӑл хӑвӑрт ӳссе пычӗ... Хусана ҫитсен, Ванькка шӑпах унӑн 
батальонне лекрӗ те ӗнтӗ.

Ванькка ун патне лекнӗшӗн батальон командирӗ Д а 
вид Никифоров чӑннипех савӑнчӗ. Пёрле ӳснё ентешпе, 
юлташпа тёл пулнишӗн кӑна мар, паллах. Вӑл Телегин 
ӗлӗкхи ҫарта та, Хёрлӗ Ҫарта та пултаруллӑ салтак  пул-

нине лай ӑх  пёлет. Тин хӗсмете кнлнисене вӗрентмешкӗп 
ш ӑпах ҫавӑн  пеккпсем, вутпа ҫулӑм витӗр тухнисем, кир- 
лӗччӗ ӑна.

Ҫ ам р ӑк  Совет Раҫҫейӗ ун чухне пысӑк хӑруш лӑхраччӗ- 
ха. Апрель уйӑхӗн вӗҫӗнче ӑна бурж уалла  П ольш а тапӑн- 
нӑччӗ те, Украинӑн пысӑк пайне, вӑл шутра Киев хулине 
те, тытса илнӗччӗ. Ҫавӑнпа пӗрлех империалистсем Крым- 
ра кӗпӗрленсе тӑракан  Врангель ҫарне те Раҫҫей ҫинех 
вӗслетсе янӑччӗ. Чӑн  та, Совет влаҫӗ нумаях пулмасть-ха 
Колчакпа Деникин ҫарӗсене ҫапса аркатнӑччӗ, анчах ун 
хыҫҫӑн вӑй илсе ӗлкӗрейменччӗ-ха. Партин тӑххӑрмӗш 
съезчӗ хыҫҫӑн ҫӗршыври ӗҫхалӑхӗ хуҫалӑха  ура ҫине 
тӑр атм а  пуҫӑннӑччӗ кӑна, империалистсемпе вёсен эшке- 
рӗсем ӑна, авӑ, каллех пырса тапӑнчёҫ. Халӑх влаҫӗ вӑй 
илни ниепле те ҫы рлахтарайм асть  курӑмать вёсеие. Апла-и, 
капла-и  те, ирӗке тухнӑ ҫёршывӑн хӑйне хӳтёлемешкӗп 
ю лашки вӑя пухмаллаччӗ. Ҫ авӑппа Хёрлӗ Ҫар команди- 
рӗсен пӗр ушкӑнне, вӑл  шутра Никифорова та, Кӑнтӑр- 
Х ӗвеланӑҫ фронтӗнчен Атӑл тӑрӑхне ҫывӑх вӑхӑграх  ҫӗнӗ 
чаҫсем йӗркелеме янӑччӗ. Анчах ҫӗнӗ ҫар чаҫӗ йӗркеле- 
нипех ӗҫ тухмасть-ҫке, унӑн йыш кӑна мар, тӑш манпа ҫа- 
пӑҫм алӑх , ӑна ҫёнтермелӗх хӑват, ӑсталӑх  пулм алла. Хӗр- 
лӗ армеецсем пурте тенё пскех ҫара  тип кӑна лекнӗскерсем 
иккенне шута илсен, ҫӗнӗ чаҫсепче ҫавн аш кал  хӑватпа 
ӑсталӑх  ҫинчеп калаҫм а  иртереххи сӑм ахсӑрах  паллӑ. Куп 
пек чухне вӑрҫӑра  пнҫӗхнӗ Телегпн йышши «ватӑ каш кӑр- 
сем» батальона темиҫе кӑна лекни те ҫав  тери, ҫав  терн 
пы сӑк 'пулӑш у.

Б атал ьо н а  тин ҫитнӗ салтаксем хушшинче пӗрле ӳснӗ 
тантӑш не курсан, Никифоров ӑпа развод  хыҫҫӑпах хӑй 
патне чӗнсе илчӗ.

— Ну, салам, Ванькка! Эппин, татах  тӗл пултӑмӑр 
санпа, э? — савӑнӑҫие пы тармасӑр  алӑ  пачӗ ентешне.

— Тӗл пултӑмӑр-^а,) командир юлташ! — хуравларӗ  
Ванькка, унӑн аллнне ҫирӗппӗн чӑм ӑртаса.

С ӑнраи пӑхсан, вӑл та хёпёртенӗ иск туйӑнать. Ҫав 
вӑхӑтрах , тсмшӗп, хӑйне хӑю сӑртарах  тыткалать.

— Эй, мур ачи, эс мӗн, маипа этсмле калаҫасш ан  та 
мар-и-ха? — хулпуҫҫинчен вӑйпа тсксе илчӗ ӑна Д авид . 
Ҫав вӑхӑтрах , ҫӳллех марскер, пуҫне кӑш т каҫӑртса, куҫ- 
ран тӗсесе пӑхрӗ.— Асра тыт: эпӗ саншӑн стройра чухне 
кӑпа командир, ахаль  чухне — ачаран пёрле ӳспс юлташ, 
ырӑ ентеш. Е эсё мапа ёнтё юлташ вырӑпне хумастӑн-и?

— Мӗн калаҫатӑр  эсир, командир юлтатн,— аваимар- 
ланчӗ Ванькка.

— Эппин, атя-ха, ларсах  пуплешер пӗрре. Хӑҫантанпа 
калаҫман ӗнтӗ эпир санпа...

Вӗсем плац  хёрринчи пёр сак ҫине кайса ларчӗҫ. Д а 
вид карттусне хывса хучӗ, ӑна кура Ванькка та  хёрлё 
армеец шлемне хыврӗ, тарланӑ  пуҫне уҫӑлтарчӗ. Ҫанталӑ- 
кӗ ӑшӑччӗ ҫав. Ҫурхи хӗвел ҫулла ҫӗр ҫине ӑш ӑ еплерех 
сапмаллине халех тӗрӗслесе пӑхать пулас. Ҫавна май пӗ- 
тӗм тӗнче чӗрӗлнӗ. Гарнизон хула варринче вырнаҫиӑ пу
лин те, унӑн хӳми ҫумӗпе лартса тухнӑ йывӑҫсем ҫинче 
ҫулҫисем кӑна мар, ю рлакан  кайӑксем те нумай. Кӳршӗ 
батальонра салтаксене стройпа ҫӳреме вӗрентекен коман- 
дирсем кӑш кӑрни те, хӳме леш енче тӑрсан-тӑрсан т р ам 
вай чӑнкӑртатса иртни те вёсен юррине хуплаймасть пек. 
Е этем хӑлхи хӑй ҫутҫанталӑк юрри-кӗввине тимлесерех 
итлет-ши....

Д ав и д  чӗнмесӗр нумай лар м а  памарӗ, В аньккаран  ӑна 
та кӑна ыйта-ыйта пӗлме тытӑнчӗ:

— Ялта мӗнле унта? Ман аттепе анне еплерех пурӑ- 
наҫҫӗ? Хӑвӑн йӑмӑку тата?

Улька ҫинчен кӑна, темшӗн, пӗр сӑмах та  ыйтмарӗ.
Ванькка мӗн пӗлнине пӗтӗмпех каласа  кӑтартрӗ.
— Хӑвӑн сывлӑху еплерех тата? Чирлесе нумай вырт- 

нӑ терӗҫ,— татах  тёпчерё Давид.
— Сывлӑх чиперех-ха, комисси пӑхнӑ мана... Эп чир- 

лени ҫинчен эсир... эс ӑҫтан пӗлен? — кӑсӑкланчӗ Ванькка.
— Канмалли кунсенче Ш ӑхрантан У лька килкелесе 

каять. Ара, чугун ҫулпа ҫӳреме меллё те... Вӑл каласа  
кӑтартрӗ...

Д авид  У лька ҫинчен авӑ мӗншӗн пӗр сӑмах та  ыйтма- 
рӗ иккен! Хӗр епле пурӑннине пӗлет кӑна мар, унпа тӑтӑ- 
шах курнӑҫса тӑрать  вӑл... Улька Никифоров савнийӗ 
пулни Ваньккана тахҫанах паллӑ  та-ха, ҫапах унӑн чёрн 
хӗссе-хӗссе илчӗ, кӑм ӑлӗ  те сӳрӗкленчӗ. Мӗн тӑвӑн, чӗрене 
те, кӑм ӑл а  та хушнипех лӑплантараймӑн...  Д ав и д  ҫакна 
асӑрхамарӗ, хӗрсех м алал ла  калаҫрӗ:

— Ванькка, эсӗ ман батальона лекнпшӗн эпё ҫав тери, 
ҫав тери хӗпӗртетёп. Пӗрремӗшӗнчен, туссем эпир санпа, 
ептсшсем. Иккёмӗшӗнчен, салтаксем кӑна мар, пирӗн ко- 
мандирсенчен те нумайӑш ӗ халлӗхе тӑхлан ҫумӑр айӗнче 
ҫӳресе курмай-ха. Ҫ авӑнпа вӗсене ҫар ӗҫне питӗ тӗплӗ 
вӗреитмелле. Вӑхӑчӗ вара  пирӗн нумай мар. Хӑвах пӗле- 
тён, хӗвеланӑҫӗнче шурӑ поляксем нртӗхеҫҫӗ. П олкӑн кӗ- 
ҫех фронта тухса кайма тпвӗ. Вӑт, эпӗ санран  салтаксене 
хӗҫпӑш алпа пӗлсе, ӑста усӑ курмаш кӑн вӗрентме ыйтас- 
шӑн. *

— Ара, эпӗ хам та салтак  кӑна-иҫ,— иккӗленчӗ В ань
кка.— С алтак  салтака  вёренттёр-и?
) — Пёлекенни пёлменнине вёрентет тесе татӑлӑп ӑр .
Ю рать-и? С алтак  тенёрен, сана эпё пулемет командин 
командирё туса хуратӑп. Ю рать-и?

Б атальона,  чӑнах та, нумай вёренсе хатёрленме пама- 
рӗҫ, тепӗр ултӑ эрнерен кӗҫех салтаксене пётём полкёпех 
хёвеланӑҫнелле илсе кайм алла  текен хыпар ҫитрӗ. Ҫакӑн  
ҫинчен Д ав и д  систернипе-ши е, канмалли куна тесе, ахаль 
ҫеҫ — вырсарникун Хусана Улька пырса кайрё. Вёсем 
Д авид п а  хулара  чылай ҫӳрерӗҫ, Ш ӑхрана каял л а  таврӑ- 
нас умён вара  Улька Ваньккапа та кӑш тах калаҫрӗ.

— Эсир пӗрле иккенне пӗлсен, эпё ҫав тери савӑнтӑм ,— 
терё чанахах хёпёртесе.— Ванькка, тархасш ӑн, упра ӑпа, 
юрать-и? Питӗ хӗрӳ ҫын вӑл. Эс вара  пӗр-пӗр ӗҫе тӑвиччен 
тӗплӗн ш ухӑш латӑн , васкамастӑн .

— Пӗлетӗн-и, эпӗ ун ҫумӗнче ҫӳреместӗп... Анчах пул- 
тарнӑ таран  пӑхсах тӑрӑп. Эс мана вилӗмрен ҫӑлтӑн, эп
пин, эсӗ хушнине эпӗ яланах  пурнӑҫлӑп,—- шантарчӗ 
Ванькка.

—  Уншӑн калам астӑп  эпӗ,— хӗрелсе кайрё Улька...
Тунтикун хайхи салтаксене вакунсене лартрӗҫ те, эше- 

лонсем хӗвеланӑҫнелле тапранса кайрӗҫ, темиҫе кунран 
Украинӑнах илсе ҫитерчӗҫ. Л ьвов хули патне ҫывхарсан, 
салтаксене пуйӑс ҫинчен антарчӗҫ, м алал ла  ҫуранах утма 
тиврӗ. Кӗҫех полк хуларан  ҫичӗ ҫухрӑмра чарӑнчӗ, вырӑна 
ҫитнӗ-ҫитмен позици йышӑнчӗ.

Кунта Хӗрлӗ Ҫ ара  шурӑ поляксем вӑйлӑ  хӗснӗ пулнӑ 
иккен, ҫавӑнпа, тем пек хнрӗҫ тӑрсан  та, майёпен чаксах 
пыма, Л ьвов хулине тӑш ман аллине х ӑварм а тивнё. Вёр- 
ҫёнӗ полк килсе ҫитни фронта ку тӗлте ҫирёплетме кӑштах 
пулӑшрӗ-ши, пулӑш аймарӗ-ш и те, Хӗрлӗ Ҫар чаҫӗсем ҫа- 
кӑн хыҫҫӑн уйӑх ытла чиперех тытӑнса тӑчёҫ. Чӑн та, 
салтаксен шучӗ куҫ умӗнчех чакса пычӗ, мӗншӗн тесеп 
ҫапӑҫм асӑр  пёр кун иртмерӗ темелле, шурӑ поляксем нас- 
туплени хыҫҫӑн наступление кёре-кӗре пӑхрёҫ. Хушма йыш 
вара, темшӗн, ҫав-ҫавах  урӑх пёртте илсе пымарёҫ-ха. 
П урӑпа киле противник ҫакпа сисрё пулас, пӗррехннче 
ирех тупӑсенчен вӑйлӑ кӑна персе тӑнӑ хыҫҫӑн вирлӗ нас- 
туплени пуҫласа ячӗ. Никифоров батальонӗ ю лашки вӑя 
пухса ҫапӑҫрӗ, тӑш м ан а пурпӗр м алал ла  ирттермерӗ. Ан- 
чах кӑнтӑрла  тӗлне сылтӑм кӳршёри батальон тӳсеймен- 
ии, поляксеп кавалерийӗ, фронта татса, полк тылнс тух
ни ҫинчен хыпар ҫитрӗ. Кун пекки, ҫнтменнине, Вапькка- 
сен полкӗ йышӑнса тӑнӑ тӑр ӑх р а  кӑна мар, тата  темиҫе

йыранта та пулнӑ йккен. Ҫаванпӑ, ҫаварса  илесрен сыхЛан- 
са, пурне те чакма приказ пачӗҫ. Тепӗр тесен, хӗрлӗ ар- 
меецсем унсӑр та тек тытӑнса тӑраймастчӗҫ ӗнтӗ. Н ики
форов батальонӗнче пурӗ те ҫӗре яхӑн салтак  юлнӑччӗ, 
ытти подразделенисем те ҫавӑн пекех пысӑк ҫухату тӳс- 
нӗччӗ.

Ч акасса  фронтпа мар,— унӑн йӗрки-латти пӗтнӗччӗ 
ӗнтӗ,— кам мӗнле пӗлнӗ ҫапла, ы тларах вӑрмансенче пы- 
тана-пытана, чакса пычӗҫ. Ҫ апла сапаланса ҫӳренӗ май, 
юлашкинчен полк ытти чаҫсемпе тӑрсан-тӑрсан тытакан  
ҫыхӑнӑва вуҫех ҫухатрӗ. Вӑл кӑна мар, батальонсем те 
пӗр-пӗринчен уйрӑла-уйрӑла пӗтрӗҫ.

Ч акм а ты тӑннӑранпа тӑватӑ  кун иртсен, Никифоров 
вӑрманта хӑйӗн ҫыннисене пӗр ҫӗре пухрӗ. Ытти тӗрлӗ 
подразделенисемпе чаҫсеичен килнисене шута илсен те, 
пӗтӗмпе утмӑл икӗ ҫын, икӗ пулемет кӑна юлнӑ иккен. Ҫит- 
меннине, кашни винтовка пуҫне вунӑ-вуникӗ патрон, пу- 
леметсене пӗрер тулли лента кӑна тивет.

— Хӗрлӗ армеец юлташсем! Ку йышпа эпир, паллах, 
пиртен темиҫе хут нумайрах вӑйпа тапӑнса килекен тӑш- 
мана тытса чарайм ӑпӑр. Ҫавӑнпа, вӑрмансемпе чака-чака, 
пирӗн хамӑрӑннисем тӑракан  вырӑна тухмалла . Против
ника асӑрхасан, ҫапӑҫӑва  кӗмесӗр, вӑрттӑн иртсе кайма 
тӑрӑш ӑп ӑр ,— хушрӗ пурне те Никифоров.

Ума та айккисене хурала  тата  разведкӑна икшер-виҫ- 
шер ҫын яра-яра, вӗсем ҫапла икё кун утрӗҫ. К арттӑ  ҫине 
пӑхсан, Львов хулинчен хӗвелтухӑҫнелле 240 ҫухрӑм чакса 
тухнӑ пулать. Салтаксен хӑмӑрӑннисем патне чип-чиперех 
ҫитес ш анчӑк ам аланм а тытӑнчӗ. Чӑн та, фронт пурри-ҫук- 
кине, пур пулсан, ӑҫтнне никам та пӗлмерӗ. Ҫапах, кун 
чухлӗ чакнӑ хыҫҫӑн, хамӑрӑннисем патне ҫитсе пым аллах  
пек-ҫке... Ҫ ак  шухӑшпа хавхаланнӑ хӗрлӗ армеецсем тем
ле чугун ҫул патне ҫитсе тухрӗҫ. Никифоров хушнипе 
разведчиксем, ун урлӑ каҫса, йывӑҫсем хушшине ҫӗр хӑла- 
ҫа яхӑн кӗрсе пӑхрӗҫ.

— Никам та ҫук! — пӗлтерчӗҫ таврӑнсан.
Ахаль чухне разведкӑна тӗплӗнрех тӑватчӗҫ пулӗ те, 

хальхинче, кӗҫех хамӑрӑннисем патне тухас ӗмӗтпе хав- 
халаннӑскерсем, капла тӗрӗслесе пӑхнипех ҫырлахрӗҫ.

— Чупса каҫма хатӗрленӗр! — терӗ Никифоров. Теми- 
ҫе мннутран, пурте хатӗррине курса, хушрӗ: — К айрӑмӑр!

М алта  — разведчнксем, унтан — Никифоровпа пулемет- 
чиксем, хыҫалта — ыттисем... Ҫак йӗркепе чугун ҫул урлӑ 
васкаса каҫма тытӑнчӗҫ. Ч упмалла терӗ те-ха Никифоров, 
чупмашкӑн вӑй юлмаиччё ӗнтӗ, внҫҫӗмёш кун апат ҫимен-

ни пурне те халран  янӑччё, салтаксем утасса та хам ӑрӑн- 
нисене кӗҫ-вӗҫ курас хавалпа кӑна утатчӗҫ.

Разведчиксем леш  енчи йывӑҫсем хушшине кӗме тытӑн- 
нӑччӗ кӑна — сасартӑк  флангсенчен икӗ енчен те тӑш ман 
пулемечӗсем ш атӑртаттарм а  пуҫларӗҫ. З а сад а  пулпӑ-шн 
кунта е хӗрлӗ армеецсене пӗр-пӗр пысӑк подразделениех 
ятар л аса  кӗтсе тӑнӑ — халь тнн уни-куни ш ухӑш лам а ҫук. 
Никифоров сам антлӑха  х ы ҫал ал л а  нӑхса илчӗ. Ҫурри 
ы тла ку енче ӗнтӗ, каял л а  тарас-тӑк, чугун ҫул урлӑ тепре 
каҫнӑ чухне пурпе те ҫулса тӑкӗҫ. Кунта выртнипе те ёҫ 
тухмасть, ҫара  ҫӗрте пурте, ахӑртнех, ал ӑ  тупанӗ ҫинчи 
пек курӑнаҫҫӗ.

— Пулеметчиксем, тӑшмам пулемечёсене путланта- 
рӑр! — хушрӗ ҫавӑитах  Никифоров.— Ыттисем — малалла , 
марш-марш!

Хӗрлё армеецсенчен чылайӑш ӗ чугун ҫул ҫине выртса 
юлчӗ. Д ав и д а  хӑйнс те пуля сылтӑм пӗҫрен тнрёнчӗ, вӗри 
п ӑш атан  пек пӗҫертсе, витӗрех тухса кайрё. Анчах вӑл 
ӑна-кӑна  пӑхса тӑмарӗ, м ал ал л ах  талпӑнчӗ, часах ытти
сем хыҫҫӑн тӗмсем хушшине чӑмрӗ. Т аракансене хӳтӗле- 
кен В анькка пулеметран кӗске черетсемпе кӑна печӗ пу
лин те, лентӑри патронсем часах пӗтрӗҫ...

Хальхинче вуннккӗн тарса хӑтӑлнӑ  иккен, вӗсеичен тӑ- 
ваттӑш ӗ аманиӑ. Ванькка Никифорова хул ай ӗп е  ы таласа 
нлчӗ те м алал ла  иккёшӗ пёрле утрӗҫ. Ытти сывӑ хӗрлӗ 
армеецсем те аманнисеие пулӑш са пычёҫ. Анчах нумаях 
каяймарӗҫ, уҫланкӑрах  вырӑпа тухсанах вӗсепе поляксен 
кавалерийӗ хупӑрласа  илчӗ. К аллех  хӳтӗленсе ҫапӑҫма 
тиврӗ. Пур-ҫук патрона ҫур сехетрех персе пётерчӗҫ, тата  
икӗ салтак  пуҫ хучёҫ, ҫапла майпа поляксене вӑхӑтлӑха  
ҫывхартмарӗҫ. Ҫапах ам апса пӗтнӗ, ырса ҫитиӗ, патронсӑр 
юлнӑ хӗрлӗ армеецссм пысӑк йышлӑ тӑш м ан а  мёнех тӑ- 
вайӗҫ...

— Большевиксем! Сире пур енчен те хупӑрласа илнӗ! 
П арӑнӑр! — кӑш кӑр а  пуҫларёҫ лешсем.

— Мӗн тӑвӑпӑр?  — пӗр-пӗриппе канаш ларӗҫ  хӗрлӗ а р 
меецсем.— Патрон пӗтрӗ. Хӑшӗсеи, ав, штык та ҫук.

—  М ӗнле вӑл  — «мӗн тӑвӑпӑр?»  —  х ӑтӑр са  тӑкрӗ  вё- 
сене Н икифоров.— Тӑш маппа мёп май пур таран  ҫапӑҫ- 
малла , ҫавӑнпа салтак  теҫҫӗ пире.

Ҫапӑҫу  чарӑнпӑ самаптпа усӑ курса, В анькка батальон 
командирӗн урине ҫыхса ячӗ. Унтан, кӑш т ш ухӑш ласан, 
вилнё хӗрлӗ армесц тумтнрне хыврё те Никифорова ҫипуҫ 
улӑш тарм а  сӗнчӗ.

—  Мӗншӗн? — ӑн ланм арӗ  лешӗ.

— К аяр ах  мён пуласса кам пӗлет. К апла  эс командир 
иккенни палӑрмӗ...

Ҫапла, кунаш кал лару-тӑрура асӑрханни пӑсмасть, Д а- 
видӑн В анькка сӗнӗвӗпе ирӗксӗрех килӗшме тиврӗ. Телегин 
унӑн патронсӑр наганне айккинелле ывӑтрӗ, улӑш тарнӑ 
тумтирне, тӑш ман  вёсен чеелӗхне тавҫӑрса ан илтӗр тесе, 
вилнӗ салтака  тӑхӑнтартрӗ.

П оляксем хӗрлӗ армеецсен патрон пӗтсе ҫитнине ӑнлан- 
чӗҫ пулас, пур енчен те атакӑна  ҫӗкленчӗҫ. Пӗчӗк ушкӑн 
юлашки вӑй юлмиччен хирӗҫ тӑчӗ, анчах ҫӗнтереймерӗ. 
Тата икӗ ҫын пуҫ хучӗ, ыттисем тыткӑна лекрӗҫ.

Тепӗр тӑватӑ  кунтан тыткӑнрисен колоннине Тернополь 
хулине илсе ҫитерчӗҫ, чӳрече-алӑка ватса-ҫӗмӗрсе пӗтернӗ 
казарм ӑна хупрӗҫ. Сывлӑх тӗлӗшпе ахаль  те-хавш аса  ҫит- 
нӗ Д авид  казар м ӑр а  ҫил вылянине пула чирлемеллипех 
чирлесе кайрӗ. Халӗ ӑна эмел кӑна  мар, лайӑх  апат та 
питӗ кирлӗччӗ. Анчах ӑҫта-ши вӗсем... Ҫав вӑхӑтрах  к аш 
ни кун ӗҫе илсе туха пуҫларӗҫ: е чугун ҫул станцине ш ӑлса 
тасаттараҫҫӗ, е пекарньӑра шыв йӑттараҫҫӗ, вутӑ татса 
ҫуртараҫҫӗ... Пӗррехинче вӗсене л аш а урапипех ут кар- 
тинчи тислӗке уя кӑлар м а  хушрӗҫ. Ваньккасем, пӗр ба- 
тальонран юлнӑ сакӑр ҫын, хӑйсем пӗр лав  йышӑнчӗҫ. 
Д авид, хавш асах  пыракапскер, путлӗн ӗҫлеймерӗ, ют ҫын- 
семпе пӗр турта хушшине лекес-тӗк, тем тӑватчӗҫ ӗнтӗ 
ӑна. К апла  вара  сӑмӑх-юмах пулмарӗ, В аньккапа юлташӗ- 
сем, ыттисенчен юлас мар тесе, пӗтӗм вӑйран тӑрӑшрӗҫ.

Ҫ анталӑкӗ  вара  — пӗтӗм тӗнчене темле хӑватлӑ  кӑма- 
капа хӗртеҫҫӗ тейӗн. Тупата, кун пек ш ӑрӑха  чӑваш ра ни- 
хӑҫан курман пулӗ. Мӗп калӑн, август уйӑхӗ пырать...

Ашша пиҫнӗскерсене кӑнтӑрла кӑш тах канма ирӗк па- 
чӗҫ. Пурте урапана  ӑҫта тӑратнӑ ҫавӑнта, пуҫа ун хӳтти- 
пе чиксе, тӑсӑлса  выртрӗҫ. Ванькка кӑна, Д ав и д  ырат- 
нипе питне пёркелентерсе асаплд.ннине кура, ӑна мӗнпе 
те пулнн пулӑш ма пулчӗ. Й ӗри-тавралла п ӑхкаланӑ  май 
ут витисенчен аллӑ-утм ӑл  утӑм ра офмцерсен столовӑйӗ 
пуррпне асӑрхарӗ. Ун пуҫёнче самаптрах шухӑш ҫуралчӗ: 
енчен столовӑйра ҫиекенсенчен ҫӑкӑр  е ытти ҫимӗҫ ыйтса 
пӑхсан? Д ав и д  валли. Л ай ӑх  апат кирлӗ ӑна, унсӑрӑн 
сывалса вӑй илме мар, вуҫех хӗне кайма пултарать.

— Ҫ авӑнта кайса кплме юрать-и? — ыйтрӗ Ванькка 
конвопртан, аллпне столовӑй енне тӑсса.— Ҫ ӑкӑр  ыйтса 
пӑхас тетӗп.

Конвоир, хытанка питлӗ, ш ӑнӑрлӑ  пысӑк ал ӑл л ӑ  лӑп- 
лапрах  салтак, ахӑртнех, хресчен ҫемйинчен тухнӑскер, 
тем ш ухӑш ларӗ те килӗшсе пуҫне сулчё:

—  Уттар. Тулӗк куҫран ан ҫухал...
Ара, мӗн хӑрам алли  унӑн, тыткӑнри ҫын ҫӳллӗ хӳмел- 

лӗ картиш рен пурпӗр тараяс  ҫук.
Ванькка  ҫипуҫне тасаткаларӗ ,  шыв пички патне пырса 

ҫӑвӑнчӗ, унтан столовӑй еннелле утрӗ. Кухня умӗнчи вӑрӑм  
сӗтел хушшинче темиҫе офицер апат ҫисе ларатчӗ. В ань
кка, мён пулать те мён килет тесе, хёрринчи хорунжий 
патне пычё те:

— Офицер пан, каҫарӑр  та, чирлӗ ҫын валли пёр татӑк  
ҫӑкӑр  памӑр-ши? — терӗ.

— Халех паратӑп ,— ш ӑл витӗр сӑрхӑнтарчӗ хорупжнй, 
унтан тӑчӗ те В аньккана питӗнчен ҫупа-ҫупа ячӗ.— Халё 
кай, большевиксен сысни, ӗҫле!

Сӗтел хушшинче л ар ак ан  ытти офицерсем ахӑрса ячёҫ, 
хӑйсен чӗлхипе тем калаҫрӗҫ. Ваньккан куҫӗ хуралса кил- 
чӗ. Хӑй пӗччен кӑна пулсан, тупата, халь  вӑл хорунжий 
ҫине каш кӑр  пек сиксе ӳкмелле, туласа тӑкм алла .  Анчах, 
мӗн тӑвӑн, унӑн Д ав и д а  ура ҫине тӑр атм ал л а ,  ӑпа пулӑ- 
шӑп тесе вӑл тахҫан У лькана сӑмах панӑ...

— Спаҫҫип сире, офицер пан,— шӑл витӗр сӑрхӑнтар- 
чӗ вӑл  та, унтан пӑрӑнса утрӗ, урапа  патне ҫитсен, юлта- 
шӗсем хушшине нимӗн ш ар лам асӑр  кӗрсе выртрӗ.

— Ну, мӗн, ҫӑкӑр  пачӗҫ-и? — вырӑс сӑмахӗсене пӑтраш- 
т ар к ал ать  пулин те, ӑн лан м аллах  ыйтрӗ конвоир. П аллах , 
вӑл Ваньккана куҫран вёҫертмесӗр пӑхса тӑнӑ.

—  Пачӗҫ,— терӗ В анькка кӗскен.
—  Тупнӑ кам ран  ыйтмаллине,— хаш! сы вларӗ конво

ир.—  Ҫынпа пулӑш ма пӗлес-тӗк, пан пулма пӑрахӗччӗҫ 
вӗсем, пире те большевиксемпе пустуй ҫапӑҫтармёччӗҫ... 
Мӗн, ҫав тери выҫса ҫитрӗн-им? Ыттисем тӳсеҫҫӗ-ҫке.

В анькка конвоира сӑнарӗ. Ҫынни ытахальтен ыйтмасть 
пек туйӑнать, мӑш кӑллам асть ,  тыткӑна лекнисене чӑнла- 
сах хӗрхенет пулас.

— Пӗлетӗн-и, салтак  пан... — аптранӑ енне унран пу- 
лӑш у ыйтма шут тытрё Ванькка. Ара, урӑх май ҫукчӗ 
ӗнтӗ.

— П ан мар эпӗ,— тӳрлетрӗ ӑна конвоир.
— Вӑт, юлташ, эппин... Ппрён кунта пӗри аманнӑ, 

ҫитменнине, чнрлерӗ...
— Анлантӑм,— пуҫне сулчӗ конвоир. — Эпӗ эс хӑвӑн 

хы рӑмуш ӑн кастарса ҫӳрет тесе... Эппнн, нтле. Эпӗ йӑпӑрт- 
л ӑх а  конюхсен пӳлӗмне кёрсе тухам, эсир ш ӑпӑртах  выр- 
тӑр. Унта аптечка пулма кирлӗ. Уйра ю лташ ӑрӑн  суранне 
тасатса ҫыхса ярӑр...

Конвоир, чӑнах та, бинт тӗркипе йод илсе тухрӗ, ун-

талла-кунталла  пӑхса илчӗ те, офицерсем ҫуккине курса 
ӗненсен, япаласене В аньккана тыттарчӗ.

Апат хыҫҫӑн каллех уя ӗҫлеме тухсан, конвоир Теле- 
гинсене тулли урапана айккинерех илсе кайса тӑктарчӗ, 
унта фляж кине пиҫнххинчен вӗҫертрӗ те В аньккана пачӗ:

-— Пирвай суранне ҫуса тасатӑр, унтан тин ҫыхса ярӑр...
Ваньккапа хӗрлӗ армеецсем ҫапла турӗҫ те. Д авид  

суранне йодпа сӗрсе, таса  бинтпа ҫыхрӗҫ. Унтан конвоир 
панӑ ҫӑкӑр  таткине ҫитерчӗҫ.

П аллах , пёр чӗл ҫӑкӑр  ҫинипех ҫын ни сывалса ҫитес 
ҫук, ни вӑй илес ҫук темелле. Ҫапах хӗрлӗ армеецсем ҫак 
татӑкш ӑн  та поляк конвоира тав турӗҫ. Ҫ ак ӗҫ темле 
халлӗхе ӑн лан м алла  мар шанӑҫ кӳчӗ вӗсене...

П урӑнӑҫ нуш аллӑ пулин те, вӑхӑчӗ хӑй еккипех иртет. 
Кӗр те ҫнтрӗ, пурӑнсан-пурӑнсан, пнрвайхи юр та ҫуса 
кӑтартрӗ. Кунта вӑл чӑваш тӑрӑхӗнчинчен чылай каярах  
ӳкет. Эппин, Экеҫре хальччен урамсене кӗрт те хӗве-хӗве 
кайнӑ ӗнтӗ. Хӗл Мучи пӗренесене ш артлаттарса  ҫура-ҫура 
та кӑтартрӗ пулӗ. Кунта хӗл аплах сивӗ мар, анчах чылай 
нӳрӗрех. Те ҫавӑнпа, те йывӑр ӗҫе тӳсейменнипе, те тата  
сахӑр тиеме пӑрахнӑ хыҫҫӑн пурнӑҫ каллех япӑхланнипе, 
тыткӑнри салтаксем чирле пуҫларӗҫ. Ю рать-ха ҫак вӑхӑт- 
ра Тернополе Хӗрлӗ Хӗрес обществин ют ҫӗршыв предста- 
вителӗсем килсе тухрсҫ. Вӗсем тыткӑнри салтаксем мӗнле 
пурӑннине кунӗпех пӑхса ҫӳрерӗҫ. Ҫ акӑ пулӑшрӗ пулинех, 
хайхи грузчикра ӗҫленё хёрлӗ армеецсене пурне те Злочев 
хулине плсе кайрӗҫ, пёр уйӑх ӗҫе илсе тухмасӑр сиплерӗҫ. 
Уколсем, эмелсем пачӗҫ. Апат п алӑрм аллах  лайӑхланчӗ. 
Сывалса ҫитес умён тата  пурне те кнвё шинель, ҫӗлӗк, 
алса тӑхӑнтарчӗҫ.

В ара вӑтӑр ҫынран тӑракан  ҫак командӑна, темшӗн- 
Ҫ р ,  каялла  Тернополе мар, Санок-Перемыш ль станцине, 
тӗрёсрех каласан , ун ҫумӗнчи хӑм а ҫуракан завода — ӑна 
кунта тартак  теҫҫӗ — илсе кайрӗҫ. Еҫ унчченхи станцирин- 
чен кая  та, ҫӑм ӑл  та марччӗ: вӑрман касмаллаччӗ, турт- 
тарса кӑлармаллаччё , вакун ҫиие хӑма, вёрлӗк тиемеллеч- 
чӗ. Канмалли кунсенче те ӗҫлеттерчӗҫ те, сипленӗ чухиехи 
шайпах ҫитерчӗҫ пулин те, апат ҫитмн пулчӗ. Вӑрман ка- 
сасси пульницарн койка ҫинче выртасси мар ҫав, вӑй ну
май пётерет. Б аракӗнче тата  ҫав тери сивӗ. Унччен вӑл 
темле склад  пулнӑ та, пӗртен-пӗр кӑм акан а  ирпе каҫ хут- 
сан та, ӑшӑ тытӑнмасть.

Пӗррехинче Никифоров хӑйӗн батальонӗнчи салтаксе
не — кунта вӗсем тӑваттӑн  лекнӗччӗ — пухрӗ.

Ака мён, туссем,— терё шӑппӑн.— Пирӗннисем по-

ляксене хӑвӑртах  ҫӗнтерӗҫ те пире ирӗке кӑларӗҫ  тесеттӗм 
эпӗ. Еҫ-пуҫ аплах пулса тухмарӗ... Эпӗ илтнӗ тӑрӑх, пирӗн 
ҫӗршыв бурж уалла  П ольш ӑпа вӑхӑтлӑх  килӗшӳ тунӑ ик- 
кен, ҫапӑҫма чарӑннӑ. Ҫ апла вар а  ҫывӑх вӑхӑтра  пире 
Хӗрлӗ Ҫар килсе ирӗке кӑларасса  ш анм а ҫук... Пӗр сӑмах- 
па, мӗнле ш утлатӑр, юлташсем, тыткӑнра ытла нумай 
пурӑнмастпӑр-и эпир? П ольш а буржуйӗсене мул ытлаш- 
шипех те пухса памастпӑр-и? Ҫирӗм пӗрремӗш ҫула кӗр- 
се кайрӑм ӑр  вӗт, э...

— Тӗрӗс калан, командир юлташ! \
—  П аян  тесен паян тарм а  хатёр эпир!
—  Ҫул пӗлменни кӑна  чӑрм антарать ,—  хаваслан са  ка- 

лаҫрӗҫ хёрлё армеецсем.
— Эппин, пурте килёшрёмёр: тарм а хатёрленетпёр,— 

татӑклӑп  калар ё  Никифоров.— Анчах ку вӑл паян-ырап 
тумалли  ӗҫ мар. Ш ухӑш а пурнӑҫлама ҫӑм ӑлах  пулас ҫук. 
М ан шутпа, хамӑрӑннисенчен чылай аякра  халь  эпир. 
Эппин, пирён пирвай Хӗрлӗ Ҫар ӑҫта тӑнине тӗп-тӗрӗс 
пӗлмелле, унта еплерех ҫитмелли ҫула п алӑртм алла .  Кай- 
ран мӗн тумаллине куҫ курӗ...

Х аллӗхе уҫҫӑн темех п алӑртайм арӗҫ  пулин те, тыткӑн- 
ри салтаксен  кӑм ӑл  ҫӗкленчӗ. Вӗсене умра темле ҫутӑ 
ш анчӑк  пур пек туйӑнчӗ, ун патне ҫитмелли майсемпе 
меслетсене кӑна тупмалла...

Христиансен мункунӗ ҫитсен, пӗтӗм команда ячӗпе, 
Н икифоров !хӑйсене хураллакансен  аслинчен тыткӑнри 
салтаксене ҫывӑхри пӗр-пӗр православи чиркӗвне илсе 
кайм а ыйтрӗ. Ж а н д ар м  офицере завод  хуҫипе канаш ласа  
пӑхрӗ те ирӗк пачӗ. Вара пурте пилёк ҫухрӑмра пурӑна- 
кан К ар п ат  леш енчи украинецсен ялне уттарчӗҫ. Чиркӗве 
кӗресси, чӑн та, пулаймарӗ. Конвойлаканнисем вӑл  костел 
пекех ӗҫлет тенӗ-ши, тыткӑнри салтаксене яла  каҫпа кӑна 
илсе кайрӗҫ, анчах вӗсем ҫитнӗ тӗле каҫхи кӗлӗ вӗҫлен- 
нӗччё ӗнтӗ.

—  Конвоир пансем, йӑлана  кёнӗ йӗркепе, христиансем 
мункунра пурте пӗр-пӗрин патпе ҫӳреҫҫё, пёр-пӗрне тутлӑ 
апат-ҫимӗҫпе сӑйлаҫҫӗ. Тен, кӗлле ӗлкӗреймен вырӑнне, 
пире килӗрен ҫӳреме ирӗк паратӑр? — ыйтрӗ Никифоров, 
тем шут тытнӑскер.

Аслӑ конвоир кӑш тах иккӗленсе тӑчӗ те:
— Пурне те, паллах , ирӗк парайм астпӑр ,— терё.— Эсир 

нумаййӑн, саланса пӗтсен, кайран пуҫтар-ха сире. Пёр внҫӗ 
м ӑш ӑра  ҫӳретме пултаратпӑр . Ан пӑш ӑрхапӑр , вӗсем ҫи- 
мӗҫ пурин валли те ҫителӗклех пухӗҫ.

Ҫ апла  ҫӳресен-ҫӳресен, тыткӑнри салтаксем  чылай ҫи-

мӗҫ пухса таврӑнчӗҫ. Ҫ ӑмартана, кукӑль-пӳремече пурне 
те валеҫсе ҫирӗҫ. Кулача вара  Никифоров никама та  пар- 
тармарӗ, чӗллӗн-чӗллӗн касса, барак  маччи ҫине сарса хур- 
тарчӗ. Тепӗр эрнерен хайхи пӗр хутаҫ сухари хатӗр пулчӗ. 
Командир хушпипе ыттисем тс ҫула пикенсех хатӗрленчӗҫ. 
Майоров хӑйне локомобиль юсама хушнипе усӑ курчӗ. 
Вӑл, таҫтан хуҫӑк ҫава татӑкӗ тупса, тӑватӑ  пекӗ турӗ, 
пурне те хӑйраса ҫивӗчлетрӗ. Ҫ армӑс салтак  икӗ курупкӑ 
ш ӑрпӑк хатӗрлерӗ. Ванькка, вари ан та  каннӑ самантсенче 
кӑмпа пухма тесе, пёр конвоиртан кивӗ салтак  кутамкки 
ыйтса илчӗ... Ҫ апла ушкӑн тарм а хатӗрленсе ҫитрӗ, меллӗ 
самант тупӑнасса кётрӗ.

Май уйӑхӗн вӗҫӗнчи шӑматкун каҫ хӗрлӗ армеецсене 
вӑрмантан бар ак а  илсе таврӑнсан, ж ан д ар м  офицерӗ кон- 
воирсене хӑй чӗлхипе тем хытарсах каларӗ  те,— лайӑхрах  
сыхлама хушрӗ тем, урӑх  мӗн пултӑр,— тӑрантас  ҫине 
ларсах  таҫта тухса кайрё. Хурал салгакӗсем ӑна тимлӗ 
итлерӗҫ пулин те, каҫпа пӗрин хыҫҫӑн тепри таҫта кая-кая  
ҫухалчӗҫ. Пурте ҫамрӑкчӗ ҫав, ҫитменнине вӗсем, хӗрлисем 
кунтан ытла аякрине пӗлекенскерсем, тыткӑнри ҫынсем 
тарм а пултараҫҫӗ тесе ш утламастчӗҫ курӑнать.

— Командир, кунтан лайӑхрах  самант урӑх  тупӑиаяс 
ҫук,— Никифоров патне пырса, хӗрӳллӗн к а л а р ӗ '  ҫармӑс 
салтак.— Кӗҫӗр тар м ал л ах  пирӗн. Вырсарнн пулнӑ май, 
эпир ҫуккине, теп, ырап та тӳрех асӑрхамӗҫ.

— Хам та ҫаплах шутланӑччӗ,— килӗшрӗ Д ави д .— Ха- 
тӗрленӗр. Пирӗипе пырас текенсем тата  пуррипе ҫуккине 
ы йткаласа пӗлтӗр-и?

— Т арас  кӑмӑллисем тата  иккӗи пур,— пӗлтерчӗ са л 
так.— Ыттисем хамӑрӑпннсем патне ҫитессе ӗненмеҫҫӗ. 
Чӑн та, пуринчеи те ыйтса тухаймарӑм, хам шанакаини- 
семпе кӑна калаҫрӑм...

— Ю рать. Эппин, кала  вӗсене, тӗттӗмленсен тухатпӑр,— 
хушрӗ Никифоров.

Вӑхӑт ҫитсен, поляксен хурала юлнӑ пӗртен-пӗр сал- 
такӗ, винтовкине кӑкӑр  умӗнче тытса, пурне те строя тӑ- 
ратса тӗрӗслерӗ те ҫы вӑрма выртмашкӑн хушрӗ, бар ак а  
питӗрсе илсе, караул  ҫуртне кайрӗ.

— Унӑн винтовкине туртса илер мар-и? — сӗнчӗ ҫарм ӑс  
салтак .— Тен, караул пӳртӗнчи хӗҫпӑшал пӳлӗмне те 
уҫӑпӑр?

— Ун пек тӑвас-тӑк, часовойне вӗлерме тивет,— асӑр- 
хаттарчӗ В анькка.— Пирӗн вара  шав ҫӗклеме юрамасть. 
Ҫул вӑрӑм, хамӑрӑннисем патне те ҫитейӗпӗр. Тытсан, 
поляк салтакне вӗлернӗ тесе, хам ӑра  та персе пӑрахӗҫ,

кунта ю лакан  юлташсене те хён кӑтартӗҫ. А халь ҫеҫ тар- 
сан, ӗҫ ӑнмасан  та  чӗрех ю ласса ш анма пулать.

Ун шухӑшӗпе ыттисем те килӗшрӗҫ.
Тёттёмленсен, хы танка В анькка чӳрече рамине шӑппӑн 

кӑларчӗ те картиш не тухрӗ, ал ӑ к  патне пырса, ҫӑрана  
унчченех хатӗрленӗ уҫӑпа уҫрӗ. Пурте шӑппӑн тухрӗҫ те 
ал ӑк а  каллех  питӗрсе илчӗҫ. Завод  картишӗнчен иртсе, 
станци урлӑ каҫрӗҫ, унтан тӳрех мӑн ҫул ҫине ӳкрӗҫ те 
м а л а л л а  талпӑнчӗҫ.

Эрнерен апат пӗтсе ҫитрӗ. Пӗр хутаҫ сухари ултӑ вӑй- 
питти арҫыншӑн мӗнех ӗнтӗ. Ҫитменнине, вӑл  та ҫумӑрпа 
исленсе пӗтнёччӗ те, перекетлӗ ты ткал ам а  май килмерӗ... 
Таркӑнсем пурпӗр тата  икӗ кун м ал ал л ах  талпӑнчӗҫ, вӑр- 
ман хӗррине ҫитрӗҫ те, каҫчен уя тухас мар тесе, выртса 
канчӗҫ. Хёвел ансан, ҫулсӑр-мӗнсёрех таплаттарчӗҫ. Тав- 
рана сӗм ҫапнӑ в ӑх ӑтал л а  темле тулли те хытӑ юхакан 
шыв хӗррине ҫитсе тухрӗҫ. С ар л акӑш ӗ пёр вӑтӑр  хӑлаҫ  
кӑна та, юххин хӑвӑр тл ӑх ӗ  ытла пысӑк-ҫке. Пурин те вӑй 
пӗтнӗ, ҫарм ӑс  каччи ишме те пӗлмест, иҫмасса...

—  Мӗн тӑвӑпӑр?  — ыйтрӗ Никифоров Телегинран.
Ентешӗ пурнӑҫ тӗлӗшпе сам ай  тавҫӑруллине пӗлекен-

скер, вӑл  унпа час-часах канаш лать.
В анькка  йӗри-тавра пӑхкаларӗ. Сулӑ тӑвас  — вӑрмаи 

чылай аякка  юлчӗ. Ку енче урӑх  нимех те курӑнмасть, ун- 
т ал л а  та, кунталла та тӑрш ш ӗпех ҫаран. Ю ханш ыв тепӗр 
енче, хирёҫри ҫыранра, ут кӗтӗвӗ ҫӳрет. Кӗтӳҫӗсем кӑвайт 
чӗртнӗ те ун тавра  хӗвӗшеҫҫӗ. Ачасем пулас, тӗнчери пур 
ачасем пекех, ирӗкре каҫса кайса выляҫҫӗ, алхасаҫҫӗ. Ле- 
ререх, ҫухрӑм ҫурӑра, самай пысӑк ял курӑнать. Ун ҫумӗн- 
чех — пысӑках мар ращ а. Эх, халех ҫавӑнта  ҫитсе вырт- 
санччӗ те ҫав!

— Тен, епле те пулин каҫса кайӑпӑр ,— терӗ Ванькка 
ш ухӑш ласан-ш ухӑш ласан .— Анчах пирӗн тӑватӑ  пекӗрен 
сахалтан  виҫҫӗшӗнпе сы впуллаш ма тнвет.

— Мӗншӗн? — ӑнлан м арӗ  Майоров.
—  Выртмари ачасенчен хам ӑра  л аш ап а  илсе каҫарм а 

ыйтӑпӑр. Анчах вӗсем паллам ан  ҫынсем патне так  ахаль 
каҫас  ҫук. Ҫитменнине, йышлӑн эпнр, ача куҫӗпе пӑхсаи, 
пиртен кӑш тах шмкленмелле. Пекёпе илӗртсен кӑна. Урӑх- 
ран пирӗн ни укҫа, ни путлӗ япала  ҫук. Ну, украинла кам 
маҫтӑртарах , калаҫӑр . Икӗ ҫынна илсе каҫнӑш ӑн — пӗр 
пекӗ тейӗр.

М айоров, хӑй вырӑс пулнӑ май, тыткӑнра украинла та, 
полякла  та  нумай сӑмах вӗреннӗччӗ ӗнтб. Чӗлхисем пӗр 
йӑхраи тет-и... Тепср тесен, Никифоров та М айоровраи

кая калаҫмасть  кунти халӑхсен чӗлхисемпе. Ку ӗнтӗ вӑл 
та вырӑсла лайӑх  пӗлнӗрен пулё.

— Эй, ачасем, асли хӑш ӗ сирӗн? Кунта, ҫыран хӗррине 
килтӗр-ха! — кӑш кӑрчӗ Майоров, украинла калаҫм а тӑ- 
рӑшса.

Тин кӑна хӗвӗшекен ачасем ш ӑпӑрт пулчӗҫ, пёр са 
мант хытса тӑчӗҫ. Ара, алхаснӑ май, ҫывӑха ют ҫынсем 
килсе тӑнине асӑрхам ан  та вӗсем. Кӗтмен япала  вара  яла- 
нах иккӗлентерет, шиклентерет.

— Ан хӑрӑр , эпир никама та тивес ҫук! — ӳкӗтлерӗ Н и 
кифоров та.

Ачасенчен пӗри, вунтӑваттӑ-вунпиллӗксенчи, ыттисен- 
чен пысӑкрахскер, м аларах  тухрӗ.

— Эпир ахаль  те хӑрамастпӑр! — кӑш кӑрчӗ вӑл мӑн- 
камӑллӑн , унтан хуллен ҫыран хӗррине пырса тӑчӗ.

М айоровпа Никифоров хӑйсем мӗн ыйтнине ӑнлантар- 
чӗҫ, кӗсъерен пекӗ кӑлар са  кӑтартрӗҫ.

— Ҫав тери ҫивӗч, аҫу пур-тӑк, унпа бритва вырӑнне 
сухал хырма пултарать ,— мухтарӗ Майоровӗ хӑй ӑстала- 
нӑ япалана.

Ю лашкинчен ача тӳсеймерӗ, виҫӗ пекӗшӗн пулӑш ма 
пулчӗ, кӑвайт умӗнчи тусӗсем патне таврӑнса , тем каларӗ. 
Часах вӗсем внҫҫӗн нкшер л аш ап а  ку енне каҫрӗҫ. Ҫ апла 
вара, лаш асене утланса, тепӗртакран пурте леш енне чи- 
перех каҫса ӳкрёҫ.

Хӗрлӗ армеецсем ачасене тав турӗҫ те ҫулпа ял еннел- 
ле васкарӗҫ.

— Эй, панове! — сасартӑк  кӑш кӑрчӗ вӗсене выртма 
ачисенчеи пӗри.— Пирӗн ялта кӗҫӗр полици нумай, Гу
цульский пан парӑм татайм ан  хресченсене тӑн кӗртесшӗн 
тет.

Темшён калам а  шут тытрӗ вӑл кун ҫинчен — кам пӗлет, 
анчах таркӑнсене хӑруш лӑх пирки питӗ вӑхӑтра  систер- 
чӗ. Эх, ҫак хыпара юханшыв урлӑ каҫичченех пӗлсенччӗ! 
Анчах халь тин мӗн тӑвӑн. Пурте ура ирттерейми ывӑнса 
ҫитнӗ ёнтӗ, хырӑм тирӗ те ҫурӑм шӑммнпе ҫыпҫӑнса ларнӑ  
пулӗ...

Ю лаш ки вӑя пухса, таркӑнсем ҫулран пӑрӑнчӗҫ те 
пирвай — улӑхпа, ял ҫывӑхнерех — тулӑ пуссипе утрӗҫ, 
хӳтлӗх шыраса, сылтӑмри ращ ана ҫул тытрӗҫ. Ҫитрӗҫ те— 
ш алт  тӗлӗнчӗҫ. Аякран вӑрман пек курӑнакан  тӗксӗм тӑрӑх  
пачах та ращ а мар иккен. Ахӑртнех, леш Гуцульский пан 
текен помещик сачё ку. Чаи та, самай пысӑкскер, улма- 
ҫы рла кӑпа мар, ытти йывӑҫссм те йышлӑ кунта. Анчах 
ниҫта пытанма ҫук: вёсене урамӑн-урамӑн лартса  тухнӑ,

хушшисемпе утса ҫӳремеллн сукмаксем ун талла  та кун- 
тал л а  тӑсӑлаҫҫӗ. Пӗр икҫӗр х ӑл аҫр а  л ар ак ан  икӗ хутлӑ 
ҫурт ҫутисем сад хӗрринченех курӑнаҫҫӗ. Ҫитменнине, уй- 
ӑх тулли, тавран а  вӑйлах  ҫутатать.

—• Халех пӑрахса  кайм ал л а  кунтан,— терӗ М айоров.— 
Ирхине пахчаҫӑсем тухӗҫ те... Ялта, ав, полици тет.

—  Аҫта кайм ал л а?  — килӗшмерӗ ҫар м ӑс  салтак .— Те- 
пӗр ял ӑҫтине эс пӗлетпе? Ута-ута, ура туйми пулчё ёнтё, 
пёр пёрчӗ вӑй юлмарӗ.

— К ам ран  та пулин ҫул ыйтӑпӑр та...
—  Ҫул ыйтас-тӑк, каллех  ҫын куҫӗ умпе тухм алла ,— 

килёшмерӗҫ ыттисем.— Ку тӗлӗшпе халиччен ӑнса пычӗ 
тс-ха, ялан  апла пулас ҫук. Полнци пур ялта теветкеллен- 
ме кирлӗ мар.

Ҫ апла  шӑппӑн т ав л аш к ал ан ӑ  май таркӑнсем  карта 
хӗррипе сад  вӗҫнерех утрӗҫ. Ҫак сам антра  помещик ҫурчӗ 
енчен хӗрарӑмсем  кула-кула калаҫни, йытӑ сассисем ил- 
тёцчӗҫ. Ахӑртнех, такамсем ҫы вӑрас умён уҫӑлм а тухнӑ...

—  К арта  урлӑ сикёр! — хушрӗ Никифоров.— Ку анчӑк- 
сем пире сиссен — пӗтрӗмёр.

Пёр пӗрчӗ вӑй ю лм арӗ текен ҫарм ӑсӑн  ӑҫтан тупӑнчӗ 
хӑвачӗ — икӗ арш ӑн  ҫӳллӗш карта урлӑ  вӑш т ҫеҫ каҫса 
кайрё, пуринчен тӗреклӗрехскер, леш епче ыттисене тыта- 
тыта антарчӗ. Й ы тӑсем  вӗсене чӑнахах  сисрӗҫ ӗнтӗ, юлхав- 
лӑн хӑр-хар  тукаласа ,  карта патнелле ыткӑнчӗҫ. Таркӑн- 
сен ӑҫта пытанас? Т ӑватӑ  ураллисем халё  вӗсене карта 
урлӑ нимӗн те тӑваймӗҫ-ха, вӗсем хыҫҫӑн килекен икӗ 
ураллисем  ш ӑв-ш ав ҫӗклесен — пӗтрӗ пуҫ вара!

Никифоров ун талла-кунталла  пӑхса илчӗ. Вӗсем улпут- 
па ю наш арти хресчен хуҫалӑхнс лекпӗ пулас, инҫех 
те мар хуралтӑсем  курӑнаҫҫё. Пӗрин умӗпче улӑм  купи 
ларать.

— Пурте купана чӑмӑр! — хушрӗ Никифоров.
Хӗрлӗ армеецсем мӗнпур вӑя пухса чупрёҫ те куна леш 

еине кайса ларчёҫ. Улпут майрн йытӑ мар, чупса ҫӳрес 
ҫук, ҫавӑнпа леш  хӗрарӑмсем, карта патне ҫаплах  ҫитей- 
мснсксрссм, вӗсене курса ӗлкёреймерёҫ, аичах халё тата, 
ютсене сиссе, хресчен апчӑкӗ ҫинҫе сассипе каҫса кайсах 
левле пуҫларӗ. Кӗҫех пӳрт алӑкё, каяр ах  — хыҫалтн хапха 
калинкки чӗриклетни илтӗнчӗ, уйӑх ҫутинче сенӗк тытпӑ 
арҫын курӑнса кайрё.

— Кам унта?! — кӑш кӑрчӗ вӑл, ҫавӑнтах  улӑм  купи 
ҫумне йӑпшӑннӑ ҫынсене асӑрхарё: — Мён кирлё сире? 
Халех полицие чёнеп!

Ним тума ҫук, хуравлам ах  тиврё. Куп пек чухпе суй-

нинчен усси пулмӗ. Енентереймесен шӑв-шав пушшех ҫёк- 
ленӗ...

— Ы рӑ пан,— терӗ вара  Никифоров,— пытармасӑр  тӳр- 
рине калатпӑр: хурахсем мар эпир, тыткӑна лекнё ҫар 
ҫыннисем. П ӑр так  канса илес тесеччӗ.

Хресченӗ тавҫӑруллӑскер  пулчӗ курӑнать, тыткӑпа л ек 
нё салтаксем тарм а  тухнине тӳрех ӑнланчӗ. Тепӗр тесен, 
епле ӑнланмӑн, ҫак айсарӑмлӑх  улӑм купи кутне конвойпа 
килсе яман ӗнтӗ вӗсене...

— Пӳрте кӗрӗр,— терӗ вӑл, таркӑнсем йышли е йышлӑ 
маррине ы йтмасӑрах.— Эсир кунта ларас-тӑк , ман йытӑ 
вӗрме чарӑнмӗ, хам ӑра  та тӑнран кӑларӗ, кӳршёсене те 
пӑлхатӗ... Атьӑр, атьӑр, эп сире сутас ҫук.

Чӑн сӑмахӑн суйи ҫук, унпа килӗшмех тиврӗ.
Килтисене ш уйхатас мар тесе-ши, хуҫа кӗтмен хана- 

сене пӳрте кӗртмерӗ, сарай ҫумӗнчи ҫулла пурӑнма тунӑ 
хӑма ҫурта ертсе кайрӗ. Чӳрече каррисене карса, тӑрпасӑр  
лампа ҫутрӗ, часах тӗп пӳртӗнчен ҫӑкӑр , сыр, нӳхрепрен 
сӗт илсе килчӗ.

— Анӑҫсӑр вӑхӑтра  лекрӗр эсир кунта,— хаш! сывларӗ 
хуҫа, выҫса ҫитнӗ таркӑнсене апат хура-хура панӑ май.— 
Паян яла полицн кӗтӗвӗпех килсе ҫитрӗ.

— Т акам а  шыраҫҫӗ-и? — сисчӗвленчӗ Никифоров. Па- 
ҫӑр выртмари кӗтӳҫсем темле Гуцульский пан тарӑхӑвё  
пирки каларӗҫ те-ха, ача-пӑча сӑмахне ӑҫтаи ӗненсе пё- 
терӗн.

Хуҫа ӑна куҫран чӑрр пӑхрӗ, лӑплантарчӗ:
— Ҫу-ук, сире ш ы рамаҫҫӗ вӗсем. Гуцульский пана пи- 

рён ҫӗре, япаласене туртса илсе параҫҫӗ. Ҫавӑн пек улпут 
пурӑнать кунта, шӑпах манпа юнашарта, пӗтме маннӑскер.

— Мӗнле вӑл — «туртса нлсе параҫҫӗ»? — ӑнланм арӗ  
Ванькка.— Эсир унччен ун ҫӗрне валеҫнӗ-пм?

u — Ҫу-ук,— алӑ  сулчё хуҫа, унтан каласа  пачӗ: — Кам 
мӗнле парӑм а кӗнӗ — ман ӗҫ мар. Хам эпӗ пнлӗк ҫул каял- 
лах-ха лаш а  туянма унран кнвҫен укҫа илнӗччӗ, кайран 
тата, виҫӗмҫул, вӑрлӑх  ҫитмерӗ те пилӗк пӑт тулӑ ыйтма 
тиврӗ. Уншӑн ҫемйнпех мӗн чухлӗ ӗҫлерёмӗр-ши помещик 
уйӗнче. Управляю щ ийӗ пӗлтёр хӑй каларӗ: «Ну, Сашко, 
сан парӑму татӑлчӗ, ннм хуйхӑсӑр пурӑн»,— терӗ. К айран 
0ӑл таҫта куҫса кайрӗ, ун вырӑнне Германирен килнё ни- 
мӗҫ ӗҫлеме тытӑнчӗ. Ҫавскер эрне каял л а  ман пеккнсене 
вуникӗ ҫынна пухрӗ те калать: «Эсир, хнсеплӗ пансем, 
парӑм а хӑҫан  тататӑр?  — тет,— Процентсем нумай ӳссе 
кайнӑ сирӗн. Пирӗн улпут вӑхӑтлӑха  финанс тӗлӗшпе йы- 
вӑрлӑха  кӗрсе ӳкнӗ, ҫавӑнпа пӗр эрне хушшннче тӳлесе

татма ыйтатӑп...» Ҫ ав процентсене пула ман татӑлнӑ  па- 
рӑм чакманпа пӗрех иккен... П аллах ,  пиртен нумайӑшӗ 
пӗр эрнерех ун чухлӗ укҫа тупаймарӗ. Халӗ, ав, пирӗн 
ҫӗрсене ҫав  парӑмсемш ӗн туртса илесшӗн. Мӗн тӑвӑн  вӑя 
хирӗҫ...

Таркӑнсем  чиперех ҫӗр каҫрӗҫ. Хуҫа, хӑйӗн нуши пы- 
сӑккине пӑхмасӑр, ирхине те вӗсене манмцрӗ, апат ҫитер- 
се хӑварчӗ.

—  Полици кайиччен сирӗн тухма ю рамасть пуль,— 
асӑрхаттарчӗ хӑй.—  Вӗсем, уйра ҫӗр пӑхса ҫӳренӗ май, 
эспр ялтан тухнине тӳрех асӑрхёҫ.

Анчах уйра ӗҫ-пуҫ парӑм лӑ  хресченсем ш утланӑ пек 
пулса пыман курӑнать. Хуҫа кайнӑранпа виҫӗ сехет те 
иртмерӗ — вӑл килне каялла...  икӗ полицейскипе пӗрле 
питӗ ш авлӑн  персе ҫитрӗ.

«Нивушлӗ пире тыттарасш ӑн?» — сехӗрленчӗҫ таркӑн- 
сем.

Хуҫапа полицейскисем ӗрлешнине тӑнларӗҫ  те, вёсен 
тавлаш ӑвӗнчен ҫакӑ  паллӑ пулчӗ: хресченсем хирӗҫ тӑни- 
не шута хурса-ши е урӑх сӑлтавпа, улпут ҫӗре туртса иле- 
сех тесе ҫине тӑман-мӗн, ун вырӑнне, п арӑм а  татм алӑх  
тесе, кивҫене кӗнисен япалисене пуҫтарса илме, кайран 
аукционра сутма хушнӑ. Ку полицейскисем ш ӑпах ӗнтӗ 
сутма ю рӑхлӑ яп ал а  пухса ҫӳреҫҫӗ.

— Ачасем, полицейскисем кунта ҫитиччен пирӗн тухса 
т ар м ал л а ,— хушрӗ Никифоров.— Вӗсем, ухтарнӑ май, ҫак 
пӳрте те кӗрсе пӑхаҫҫех.

Л еш сем  сарайне урапа-ҫуна пӑхма кӗрсен, хӗрлӗ ар- 
меецсем хӑвӑр т  кӑна хӑма пӳртрен тухрӗҫ те, улӑм купин- 
че пытанас тесе, хыҫалти калинккерен пахчана вӗҫтерчӗҫ. 
П урте йӗркеллех иртетчӗ-и те, ухмах йытӑ таркӑнсене 
каллех  вӗре пуҫларӗ.

— Мён унта? — картишне тухса пӑхрӗ пср полицей- 
скийӗ.— К алинкке шалтлатрӗ...  Кайса тӗрӗсле-ха,—  хуш- 
рӗ ҫавӑнтах  хӑйӗнчен кӗҫӗнрех юлташне.

Тепӗр полицейскийӗ калинккене уҫса пӑхрӗ те... хапха 
ҫумне лӑпчӑннӑ ҫынсене курах кайрӗ.

— Эй-йо-о! — тӗлӗннипе ҫӑварне карса  пӑрахрӗ вӑл, 
аллине капурӗ патне тӑсрӗ. Анчах уҫса ӗлкӗреймерӗ, вӑй- 
лӑ ҫарм ӑс  ӑна хулпуҫҫинчен пӗррех туртрӗ те, полицейски 
пахчана вӗҫсе тухса ӳкрӗ. Ыттисем те аптӑраса  тӑмарӗҫ: 
Никифоров унӑн револьверне кӑларса  илчӗ, В аньккапа 
М айоров портупейне салтса аллисене ҫыхса лартрӗҫ, пӗри 
ҫӑварне карттуспа пӑкӑларӗ, тепри уринчен тытрӗ...

— Мӗн мӗшӗлтетен эс унта? — тарӑхрӗ  пӗрремӗш по-

лицейски.— Ёҫе хӑвӑртрах  вӗҫлес пулать. К апла  эпир киле 
каҫчен те таврӑнаймӑпӑр.

Ю лташӗ ҫав-ҫавах шарламаннине кура, вӑл та уҫӑ к а 
линкке патне пычӗ. Унччен те пулмарӗ — ун умне Ники
форов тухса тӑчӗ.

— Аллуна ҫӗкле! — хушрӗ вӑл ӑна, револьверпа кӑкӑр- 
тан тӗллесе.

С амантрах ш урса-кӑвакарса кайнӑ полицейски ним сӑ- 
махсӑрах парӑнчӗ. Унӑн револьверне Ванькка илчӗ, хӑйне, 
ҫыхса хурса, юлташӗпе ю наш ар кайса лартрӗҫ.

Хӗрлӗ армеецсем картишне кӗчӗҫ кӑна, вӗсем патне 
кил хуҫи чупса пычӗ. П ахчара мён пулса иртнине вӑл  тав- 
ҫӑрса илчӗ ӗнтӗ.

— Мён туса хутӑр эсир, мён туса хутӑр? — пӑшӑрхан- 
чӗ вӑл.— М ача тинех пӗтереҫҫӗ ӗнтӗ, тытса каяҫҫӗ, хупса 
лартаҫҫӗ.— Ҫ авӑнтах  йӑлӑнса ыйтрӗ: — М ана та ҫыхса 
пӑрахӑр  пӗрех хут, вара, тен, сирӗнпе каварлаш н ӑ тесе 
шутламӗҫ. А рӑма кӑна тепӗр сехетрен пахчана тухса пире 
«тупма» хушса хӑварӑр . Хӑвӑр вара улпут пахчи хӗррипе, 
хӳме хӳттипе тарӑр . Ан хӑрӑр, полици ҫук унта: хуҫисем 
В арш авӑна ял тепӗр енчи мӑн ҫулпа тухса кайрӗҫ, ытти- 
сем вӗсене ӑсатаҫҫӗ... Ҫурҫӗр-хӗвелтухӑҫ енче тепӗр пилӗк 
ҫухрӑмран пысӑк вӑрман пуҫланать...

Таркӑнсем ҫаплах турӗҫ, кил хуҫине ҫыхрӗҫ те, вирлӗ 
ятла-ятла, полицейскисен хушшине пырса пӑрахрӗҫ. Ун- 
тап сад карти хӳттипе уялла  тапса сикрӗҫ... Пӗр-ик ҫухрӑм 
чупсан, ҫӗрпе пӗлӗт пӗрлешнӗ тӗлте хура кӑвак  йӗр ку- 
рӑнчё. Таркӑнсем унталла каякан  темле ҫул ҫине тухрӗҫ 
те уйра ҫынсем хӑйсене курасси-курмассине шута илме- 
сёрех талпӑнчӗҫ. Хура кӑвак  йӗр ӳссе-ӳссе пычӗ, ҫавна 
май тӗсне те шёветрӗ, часах симӗс тумлӑ пулса тӑчӗ... 
Тара ӳкнӗ хӗрлӗ армеецсем ҫӑра вӑрм ана ҫӗр-ҫӗр аллӑ  хӑ- 
лаҫ чупса кӗчёҫ те, чарӑнса, тарӑннӑн  сывласа ячёҫ. 
Вӑрман... Вёсен ҫак самантра чи ҫывӑх та ш анчӑклӑ тусӗ... 
Тупата, кашни хурӑна, вӗренене, чӑрӑш а, ю мана тыта- 
тыта ыталӗччӗ Ванькка, кашни йывӑҫа тав туса тухӗччӗ.

Тепӗр икё кун иртрӗ-ши, виҫҫӗ-ши — утатчӗҫ ҫапла пра- 
чакпа. М алта  пыракан Майоров сасартӑк кӑшкӑрчӗ:

— Х ӑвӑртрах вӑрмана кӗрср!
Ана-кӑна нимӗн тавҫӑрайм асӑрах , пурте юман хушшинчи 

шӗшкӗлӗхе чӑмрӗҫ. Ҫ авӑнтах  прачакпа юланутҫӑсем нрт- 
се кайрёҫ. Поляксен кавалерисчӗсем. Вунӑ ҫыпна яхӑн. 
Хыҫалта лав  пырать. Унран ҫӑкӑр  шӑрши ҫапнӑи туйӑпчӗ. 
Выҫса ҫитнипе кӑна туйӑнчё пулӗ ҫав, ҫакӑн пек инҫетре- 
нех ӑҫтан сисён мён шӑрши кӗнине. '

—  Ю лташсем, Российӑпа П ольш а хушшинчи вӑхӑтлӑх  
чикӗ патнелле ҫывхарса пыратпӑр,-— тавҫӑрса  илчӗ Н ики
форов.— М алаш не поляксен ҫар чаҫӗсем кашни утӑмрах 
тӗл пулм а пултараҫҫӗ. Ҫавӑнпа асӑрхан м алла .  П аян лӑха  
ҫӳресе ҫитӗ, ш алар ах  кӗрер те канм а вырнаҫар.

Ҫ апла  хальхинче ҫӗр выртмаш кӑн хӗвел аничченех ча- 
рӑнчӗҫ.

—  Ю лташсем, хамӑрӑннисем патне каҫиччен таврари  
лар у -тӑр ӑва  лайӑх  пӗлмелле. Вӑй та  кирлӗ пулать. Ҫа- 
пӑҫм а та, тарм а та тивӗ,— терӗ Никифоров.— Пӗр сӑмах- 
па, пирӗн кама та  пулин разведкӑна  ям алла .  В ӑлах  апат 
тупма та  тӑрӑш тӑр . Л ар у -тӑ р ӑв а  кура майне-меслетне 
хӑех ӑсласа  кӑларӗ...

Р азв ед кӑн а  Ваньккан  кайма тиврӗ. Револьвер пур унӑн, 
тавҫӑр у л лӑ  тата  вӑл, пурнӑҫра хурапа ш урра сам ай  кур- 
калан ӑ  салтак...

В анькка чи пирвай ҫакна ӑнкарса илме тӑрӑш рӗ: па- 
ҫӑрхи кавалеристсем ӑҫта кайрӗҫ-ши? Е ӑҫтан таврӑнаҫҫӗ? 
Ҫ апӑҫӑва-м ӗне ҫӳремен-ха вӗсем, вӑрҫӑ  чарӑнни чылай 
ӗнтӗ. П атруль  тавраш ӗсем те мар: пӑш алсем  ҫумра ҫукчӗ, 
тумтирӗсене те йӳле янӑччӗ, хы ҫалта л ав  пурччӗ. Чим, ҫав 
л авр ан  ҫӑкӑр  ш ӑрш и кӗнӗ пек туйӑннӑччӗ. Туйӑнчӗ ҫеҫ-ши? 
Тен, чӑнах ҫапла? Тин пӗҫернӗ ҫӑкӑр  шӑрш и таҫта ҫити 
ҫапать, техӗмӗпе аякран ах  ыррӑн-ыррӑн илӗртет. Ялта, 
ав, урам па иртсе пынӑ чухне те хӑш  килте к ӑ м ак ан а  мӗнле 
ҫӑкӑр  лартнине пӗлетӗн. К аяр ах  кӑна, куш ӑрканӑҫемӗн, 
унӑн техӗмлӗ ш ӑрш и чакса пырать. Эппин, кавалеристсем 
таврӑннӑ енче вӗсене такам  ҫӑкӑр  пӗҫерсе парать . Ҫар 
кухни пӗҫермест ӑна...

Ванькка, сых енне прачака  тухмасӑр, ун айккинчи йы- 
вӑҫсен хӳттипе асӑрханса  утрӗ. Виҫӗ квартал  ы тларах  
кайсан, куҫ умне тӗреклӗ хуралтӑсем , пысӑк йывӑҫ пӳрт 
тухса тӑчӗҫ. Ахӑртнех, стрелук пурӑнать  кунта. Пӗчченех- 
ши? Ун патӗнче ҫар ҫыннисем пур-тӑк? П аҫӑрхи  к авал е
ристсем ҫакӑн та  килнӗ пек туйӑнать. Стрелук арӑм ӗ ҫӑкӑр  
пёҫерсе парать  пулӗ-ха вӗсене. Эппин, ҫар ҫыннисемпе 
ҫыхӑну тытаҫҫӗ... Тен, кунтан иртмелле те м ал ал л а  ут- 
мала, пӗр-пӗр ял а  ҫитсе, мён кирлине унта ыйтса пӗлмел- 
ле? Ҫук, яла кӗме пушшех хӑруш ӑ. Стрелукӗ патӗнче ҫар 
ҫыннисем ҫук-тӑк, унран ӑн а-кӑна  ыйтса пӗлме шанчӑк- 
лӑр ах  та. Кавалеристсене ҫӑкӑр  пӗҫерсе парать  тесеи... 
Мёпех вара, укҫалла  ҫын кама мӗн ӗҫ туса памасть-ши. 
Ы тах кил хуҫисем Ваньккана сутас тесен, пирвай ӑна 
ты тм алла-ха  е ҫӑра вӑрм анта ш ы раса тупмалла...

Ванькка, уҫланкӑ айккипе ҫӳресе, стрелук хуҫалӑхне

чылай сӑнарӗ. Никам та  курӑнмасть, ш ӑв-ш ав илтӗнмест. 
Пӗр хӗрарӑм  кӑна, урай ҫунӑ пулас та, ш ӑвӑҫ тазри  таса  
мар шыва ҫырмана тухса тӑкрӗ. Кӗпе аркине, ӗҫленӗ чух 
пилӗк ҫыххи хушшине хӗстернӗскерне, вӗҫертмен те хӑй. 
Эппин, вёсен килӗнче ют арҫын ҫук...

Тепӗртакран В анькка хуллен стрелук пӳрчӗ енне утрӗ. 
Калинкке патне ҫитеймерӗ вӑл, йыттисем вӗрнине илтсе, 
ӑна хуҫа хӑй тухса кӗтсе илчӗ.

— К ам а шыратӑр? — ыйтрӗ вӑл тӳрккесреххӗн.
—  Хисеплӗ пан, эсир ҫак картун хуҫи пулсан, эпӗ си- 

рӗнпе калаҫса  пӑхасшӑнччӗ,— пӗлтерчӗ Ванькка.
Стрелукӗ ку ҫам рӑк  мар ӗнтӗ, аллӑсенчискер, калаҫнин- 

чен украинец та, поляк та марри сисӗнет; ахӑртнех, ннмӗҫ 
е австриец. Хытанка та  ҫӳллӗскер, вӑл симӗс куҫӗпе ҫӳл- 
тен темле сиввӗн, ш анм асӑр  темелле-и, пӑхать. Унӑн тип- 
шӗм тӑр ӑх л а  пнчӗ кулма та, хурланма та пӗлмест пулас.

—  Эппин, калаҫар ,— терӗ те хуҫа, калинкке уҫса, хӑ- 
нана м алал ла  ирттерчӗ, хӑй ун хыҫҫӑн утрӗ. Кабинет евӗр 
пӳлӗмне кӗрсен, вӑл  Телегинӑн вараланса-ҫурӑлса пӗтнӗ 
тумтирне куҫ хӗррипе пӑхкаларӗ  те, ҫемҫе пукан пур ҫӗр- 
тех, хыҫсӑрри ҫине л ар м а  сӗнчӗ. В анькка кӳренмерӗ. Ара, 
кунаш кал ҫипуҫпа, чӑнах та, таса сӗтел-пукана в ар ал аса  
пӗтерӗн.

— Эсир вырӑс-и? — куҫне хӗсерех пӑхрӗ стрелук.
— Раҫҫейрен.
— О-о, Раҫҫей вӑл пысӑк ҫӗршыв! — «р» сасса лай ӑхах  

кӑларай м асӑр  калаҫрӗ хуҫа.— Э-э... конкретлӑрах илсен, 
ӑҫтан пулатӑр?

— Атӑл тӑрӑхӗнчен эпӗ, Хусан ҫывӑхӗнчен. Чӑваш . 
Тен, илтнӗ пулӗ?

— Тш ӑваш ? О-о, илтнӗ кӑна мар, питӗ лай ӑх  пӗлетӗп. 
Ҫав тери лайӑх. Вунҫиччӗмӗш ҫулччен эпир хуҫапа шӑпах 
сирӗн патӑрта ӗҫленӗ. Хӗр шывӗ тӑрӑхӗнчен ҫывӑхрн стаи- 
цисене вӑрман турттараттӑмӑр. О-о, тш ӑваш  вӑрм анӗ тӗн- 
чипе чаплӑ вӑрман. Германие, Австрие, Великобритание, 
Италие... пӗлетӗр-и, йывӑҫпа пуян Скандинави ҫӗршывӗ- 
сене те ӑсатнӑ эпир ӑна. Анчах вунҫиччӗмӗш ҫул... Вӑт, 
халӗ эпё кунта, лесникре, хуҫа вара  таҫта... Чӑн та, вӑл 
аптӑрас  ҫук-ха, унӑн капиталӗ пысӑк, тытасса та Европӑ- 
ри банксенче тытнӑ вӑл ӑна. Эпё вара... дурак... тш ӑваш - 
л а  мӗнле-ха — ухмах, я-я*, ухмах — пӗтӗм укҫана Российӑ- 
ра, Улатӑр, П етербург банкӗсенче усрарӑм. П урӑна киле 
сирӗн енче хам ӗҫ уҫасшӑнччё... Вӑт халӗ, ак, кунта...

* Я — ҫапла (нимӗҫ.).

«Ку стрелук ҫЫнна сахал  курнипе тунсӑхласа ҫитнё 
пулас,— ш ухӑш ларӗ  Ванькка.— Калаҫтӑрах ...  — Ҫ авӑнтах  
пуҫа урӑххи те пырса кӗчӗ:— Енчен, революцие пула мул- 
не ҫухатнӑш ӑн тарӑхнӑскер , вӑл  пире чӗререн курай- 
масть-тӗк?..»

Анчах хуҫа ун шухӑшне сисрӗ тейӗн, сасартӑк  чарӑн- 
чӗ те:

— К аҫарӑр ,  п акӑлтатсах  кайрӑм. Эппин, эсир — боль
шевик? М ӗнле лекрӗр кунта? Эсир манран ан хӑрӑр . Эпӗ 
ҫилленместӗп сире, мӗншӗн тесен хам ухмах, я-я, ухмах... 
К алӑр-ха ,  мӗнпе пулӑш ма пултарӑп сире? — терӗ.

—  Больш евик мар эпё,— хуравларӗ  Ванькка,— вёсен 
ҫарӗнче пулнӑ салтак  кӑна. Х алӗ ты ткӑнран  таратӑп...  Ҫа- 
вӑнпа пӗлес килет: чикӗ пекки кунтан инҫе-ши? Ун патне 
ҫитме, урлӑ  каҫма ӑҫтан меллӗрех?

— О-о, большевиксем кунтан инҫе мар, вунпилӗк-ҫи- 
рӗм ҫухрӑмра...  Пӗлетӗр-и, хӑруш ӑ вырӑн кунта, хам эпӗ 
Австрие куҫса каясш ӑн, хӗрача чирли кӑна  тытса тӑрать... 
Но... большевиксем патне ҫитме питӗ кансӗр. С у л ах ай р а— 
кавалери  чаҫӗ, пёр эскадроне кунта ю наш арах  тӑрать. 
С ы лтӑм ра — пехота полкӗ. Вӗсем хваттере тӗрлӗ ялсене 
саланса пӗтнӗ, ҫавӑнпа пур ҫул ҫинче те патрульсем ҫӳ- 
реҫҫӗ. Чӑн  та, ҫурҫӗр-хӗвеланӑҫ енче ш урлӑх пур, ултӑ- 
ҫичӗ ҫухрӑма тӑсӑлать . Ун урлӑ каҫма пулать, сукмакне 
турат хуҫа-хуҫа паллӑ  тунӑ. Но... лерелле хӑш  ҫулпа кай- 
сан лай ӑхрах  — ӑна пӗлместёп,— ӑнлантарчӗ стрелук.

«К авалеристсем  ҫинчен тӗрӗсех калар ӗ  вӑл ,— шухӑш- 
л арӗ  В анькка.— Эппин, ытти те тӗрӗсех пулӗ?»

Ёнтӗ вӑл мён кирлине ыйтса пӗлчӗ те-ха, тепёр нуша 
пирки сӑмах ниепле те пуҫлаймарӗ, ҫавӑнпа тухса кайма 
васкамарё.

— Хёрлё салтака  тата  тем кирлёччё? — ыйтрё стрелук, 
вӑрӑм  пӳрнисемпе сӗтеле тӑкӑртаттарса .

—  К ал ам а  та аван мар, лесник паи,— терё вара  Вань
кка ,— ҫав тери выҫса ҫитнӗ эпё. Апат сутӑн илмешкён 
укҫа ҫук... Тен, кӑш тах пулӑш ӑр?

Стрелук сам антлӑха  куҫ хӗссе тем ш ухӑш ларӗ те ту- 
л а л л а  кӑшкӑрчӗ:

—  М арта , кил-ха кунта!
П ӳлём е хайхи паҫӑр ҫырмана таса мар шыв тӑкакан  

хӗрарӑм  кӗчӗ.
—  М арта , большевик ю лташ  выҫса ҫитнӗ. Унӑн хӗр- 

лисем патне каҫса кайм алла .  Эппин, вӑй кирлӗ ӑна... Ҫур 
ҫӑкӑр  парса яр,— хушрӗ хуҫа. Ҫ авӑнтах  Телегинран ыйт
рё: — Тен, юлташ  пӗччен мар? Тен, ыттисем те выҫӑ?

Ванькка пӗр хушӑ иккӗленсе тӑчӗ. Мӗн калас  ку ҫынна? 
Пӗччен тес — ҫӑкӑр  сахал  парса ярӗ; улттӑн тес —  тем- 
шӗн, сиввӗн пуплешмест пулин те, стрелука пит ш анасах  
килмерӗ.

— Внҫҫӗн эпир,— терӗ ҫапах та.
Хайхи ӑна пӗр ҫавра ҫӑкӑр, ал лаппи пысӑкӑш салӑ 

тыттарчӗҫ.
— Пысӑк тав, спаҫҫип сире,— пуҫ тайрӗ Ванькка.— Ы рӑ 

тунине ӗмӗр манмӑп.
— Ю рать, юрать, ӗмӗр манманни лайӑх  вӑл ,— ӑсатрӗ 

ӑна кил хуҫи.
Ю лташӗсем патне таврӑнеан, лешсем апат ҫинӗ хуш ӑра 

Ванькка пурне те стрелук мён пӗлтерни, хӑйне мёнле тыт- 
калани ҫинчен каласа  пачё.

— Пётёмпех ш анар мар стрелука,— терё Никифоров.— 
Унӑн пире ю ратма сӑлтав  ҫук. Ҫавӑнпа, ирхине ҫула ту- 
хиччен, Майоров, манӑн револьвера ил те, картунран сыл- 
тӑм еннелле разведкӑна  кай. Пехота полкӗн чаҫӗсем вӑл 
енче чӑнах тӑраҫҫӗ-и? Ҫавна пӗлсе кил. М ал ал л а  мён ту- 
малли ҫинчен кайран канаш лӑпӑр.

Ирхине Майоров разведкӑра  сахалтан виҫӗ сехет ҫӳ- 
рерё, юлташёсем ун пирки пӑш ӑрханма та тытӑннӑччӗ ён- 
тӗ. Ю лашкинчен вӑл пач тепёр енчен, сулахайран персе 
ҫитрӗ.

— Ну, мёнле? — сырса илчӗҫ ӑна пуртс.
— Стрелук суймасть,— терё М айоров.— С ылтӑмра, ча 

нах та, пехота подразделенийӗсем тӑраҫҫӗ. И кё яла  ҫит- 
рём, иккёшёнче те пур. Ялӗсем хушшинче патрульсем ҫӳ- 
реҫҫӗ. Пӗри мана асӑрхарӗ  пек туйӑнчӗ те, хыҫҫӑн кунта 
ан килччёр тесе, сулахаяллах  тартӑм, унта кавалеристсен ут 
кётёвне пырса тӑрӑнтӑм...  Ҫар чаҫӗсем хушшинче, ҫурҫӗр- 
хӗвсланӑҫ енче, чӑнах та, ш урлӑх тӑсӑлать.

— Ну, хӗрлӗ армеец юлташсем, мӗн тӑвӑпӑр? — каш- 
нинех куҫран пӑха-пӑха ыйтрӗ Никифоров.

Пср хушӑ пурте ш ӑпӑрт  ларчӗҫ.
— Ш урлӑхпах кайма тивет.
— К аялла  кайса, ҫӗнӗ ҫул ш ырама тытӑнсан, тӑш ман 

аллине лекес хӑруш лӑх пушшех пысӑк.
— Ш урлӑх тесе, тен, вӑл тӗлте шӑпах поляксен ҫар 

подразделенийӗсем сахал? — пӗлтерчӗ кашнн хӑйӗн шу- 
хӑшпе.

В ӑрӑм  туясем хатӗрлерӗҫ те ҫур сехетрен ҫула тух- 
рӗҫ, ш урлӑх патне ҫитсен, пӗрин хыҫҫӑн тепри асӑрханса 
утса, ш ы влӑ-лачакаллӑ  ҫӗре кӗрсе кайрӗҫ. Кунта, чӑнах 
та, турат хуҫа-хуҫа паллӑ тунисем пур. Вёсен айккипе,

чӗркуҫҫи таран, тӗллӗн-тӗллӗн ы тларах  та  ура путать пу
лин те, чиперех утма май пур... П ирвай м алта револьвер- 
па Никифоров, хы ҫалта — Телегин пычӗҫ. Ш ал ар ах  кёр- 
сен, хы ҫалтаи  ӑнсӑртран пырса тапӑнас  хӑруш лӑх пӗтсен, 
В анькка та  мала  иртрё.

Хуллен утнӑран тата  ҫав тери асӑрханм а тивнёрен 
вӑхӑт  ш утсӑр вӑраххӑн  шурӗ. Ҫ апах кирек мёнле ҫулӑн 
та вӗҫӗ пурах. К ӑн тӑрла  тӗлне умра, пёр ҫӗр ал л ӑ  хӑлаҫ- 
ра, ҫӳллех мар тӳпем курӑнчӗ. Эппин, типӗ вы рӑна ҫит- 
рӗҫ-ха...

Ш урлӑх  ҫул тем пек йӑлӑхтарчӗ  пулин те, Никифоров 
типӗ ҫӗре васкаса  тухма ш утламарӗ. Алӑ ҫӗклесе, вӑл  пур
не те чарчӗ, ҫы рана тата  тавр ан а  тӗплӗн сӑнама хушрӗ. 
Сисчӗвлентерекенни темех ҫук пек те, ҫапах...

—  Акӑ мӗн, юлташсем,— шӑппӑн ка л а р ӗ  Никифоров.— 
Темшӗн, ӗнерхи стрелука ш анас  килмест. П улӑш асса  пу- 
лӑш рӗ  те, хӑй вӑл  пирӗн майлӑ  ҫын мар пек туйӑнать. 
Нумай пулнӑ-и унӑн мулӗ, сахал-и, — вӑл  ӑна революци 
хыҫҫӑн Раҫҫейре пӑрахса хӑварнӑ. Эппин, тепӗр хут кала- 
тӑп, вӑл, тем тесен те, пирӗн влаҫ майлӑ мар.

— В ара? — ӑнлан м арӗ  ҫар м ӑс  салтак.
—  Мӗн — вара? — хӑтӑрса  илчӗ ӑна М айоров.— Ҫул 

кӑтартрӗ  пулин те, вӑл пире хирӗҫ пӗр-пӗр усал ӗҫ тума 
пултарнӑ, чухлатӑн-и?

—  Умри ш урлӑх хыҫри пек мар ӗнтӗ, пит путмасть,— 
терё Никифоров, командир пулсан та, приказ париччен 
хӑй мӗншӗн ҫапла хушнине ӑнлантарм а тӑрӑш аканскер .— 
Атьӑр, сых енне, тӳртен мар, тёмсем хушшипе айккинерех 
пӑрӑнса тухар...

Пурте утса йӑлӑхнӑ та ҫав, командир сӑмахӗнче чӑн- 
ни пурах. Ҫапла, асӑрханни пӑсмасть. Хӗрлӗ армеецсем, 
ывӑннине пӑхмасӑр, сы лтӑм алла  пӑрӑнса, типӗ тӳпеме 
пӗр икҫӗр х ӑлаҫ  айккинерех тухрӗҫ.

Никифоров тӗрӗсех иккӗленнӗ-мӗн. Хӗрлӗ армеедсем 
л ар са  ура тӑлисемпе чӑлха пуҫӗсене пӑрса типӗтме кӑна 
тытӑннӑччӗ, пӗри сасартӑк  ш ӑппӑн систерчӗ:

—  Поляксем!
Вӗсем тухм алла  пулнӑ енче, чӑнах та, тёмсем хушш ин

че пӗр-икӗ ҫын пуҫӗ мӗлтлетрӗ те ҫухалчӗ. Поляксем хӗр- 
лӗ армеецсене зас ад ӑр а  кӗтсе ларн ӑ  пулас та, лешсем 
ш урлӑхран  урӑх тӗлте тухнине асӑрхаса, вӗсем патнелле 
йӑпшӑнаҫҫӗ.

— Х ӑвӑртрах  вӑрм ана чупӑр! — хушрӗ Никифоров.— 
Телегин, эпир хӳтӗлеме юлатпӑр!

Анчах ҫӗкленме те ӗлкереймерӗҫ — ҫывӑхри тӗмсем

хыҫёйчен п ӑш ал  сӑссисем илтӗнсе кайрӗҫ. Пӗр хӗрлӗ а р 
меец ҫавӑнтах ҫӗре тӑрӑнчӗ, ыттисем лӑпчӑнса выртрӗҫ. 
Халӗ пиллӗкӗн кӑна ӗнтӗ вӗсем...

Кӗҫех поляк салтакӗсем сиксе тухрӗҫ те, хӑйсене хирӗҫ 
пеменнипе хӑю лланса, тӳрех хёрлӗ армеецсем ҫине ыткӑн- 
чӗҫ. Ванькка пит ш ухӑш ласа тӑмарӗ, револьверне ҫӗклерӗ 
те ҫывӑхри салтака  персе ӳкерчӗ, Никифоров теприне 
амантрӗ. Кун пеккине кӗтмен поляк салтакӗсем вӑш т кӑ- 
на тарса ҫухалчӗҫ. Майоров аптӑраса  тӑмарӗ, Ванькка 
персе ӳкернё салтак  винтовкипе патронташне ярса илчӗ.

Хӗрлӗ армеецсем, тӗллӗн-тӗллӗн хырӑмпа шуса, тӗллӗн- 
тӗллӗн чупса, каял л а  чака  пуҫларӗҫ. Урӑхран май ҫук, по
ляксем вӗсене хупӑрласа илесшӗн пулас, сылтӑмра та 
кӗтеслӗ тӑр ӑл лӑ  карттуссем мӗлт-мӗлт курӑнкалаҫҫӗ. Ҫит- 
меннине, кӑш т ҫӗкленсенех, асар-писер переҫҫӗ. Акӑ, пӗр 
тӑхлан  татӑкки  Ваньккан  френчне ш ӑтарса  тухрӗ, хул- 
пуҫҫине чӗрсе илчӗ. Суранӗ хӑруш ах мар пек те, пурпӗр 
юн юхать, ҫыхмашкӑн вар а  май ҫук. Тарӑхнипе вӑл  ҫине- 
ҫинех поляксем енне икӗ хут персе ячӗ, юрать-ха хӑй ӑс- 
сӑрла  хӑтланнине ҫийӗнчех тавҫӑрса илчӗ: ара, леш по- 
лицейскисене, шел, патрон нумай паман, ҫавӑнпа Вань- 
ккапа  Никифоровӑн та сахал юлчӗ...

Тем пек тӑрӑш рӗҫ пулин те, халран  кайнӑ хёрлё а р 
меецсем тарса хӑтӑлаймарӗҫ , поляксем вӗсене хупӑрласа 
пычӗҫ-пычӗҫех.

— Д авид , тек ш урлӑх хёррипе чакса пыма юрамасть, 
капла ьёсем пире пӗтереҫҫӗ! — тӑш ман ан ӑнлантӑр  тесе, 
пёр ҫирӗм х ӑл аҫр а  выртакан  Никифорова чӑваш ла кала- 
рё В анькка.— Атя, чакас  вырӑнне, м алал ла  каяр. Халё 
вёсем, пире хупӑрлас тесе, сапаланса пётнё, эппин, пёр 
тӗлте нумаййӑнах мар...

Никифоров пёр самант ш ухӑш ларӗ те килёшрё.
Отря-ад! — кӑш кӑрчӗ вӑл, хёрлё армеецсем самаях 

йышлӑ пек кӑтартм а тӑрӑш са ,— Ман хыҫҫӑн — м алалла!
Хӑй, чӑнах та, м алал ла  ыткӑнчӗ, ун хыҫҫӑн — Теле- 

гинпа М айоров, хӗҫпӑш алсӑр ҫармӑспа тепёр салтак  хы- 
ҫалта  пыраҫҫӗ. Кун пек чӑрсӑрлӑха  кётмен поляксем,— 
пёр отделение яхӑн,— х ӑраса  ӳксе, айккинелле вирхӗнчӗҫ. 
Пӗрне, сам антлӑха  ҫаврӑнса пеме хӑтланнӑскерне, Н ики
форов персе антарчӗ, теприне — Майоров.

— Х ӗҫпӑш алланӑр! — кӑш кӑрчӗ Ванькка хыҫалта пы- 
ракаи  юлташӗсене.

Лешсем ӑна-кӑна  хӑйсем те лайӑх  тёшмӗртеҫҫӗ-ха, 
вилнисен винтовкисене хӑпӑл-хапӑл  ярса тытрӗҫ. Ҫ акӑ 
пурне те вӑй кӗртрӗ тейӗн, хёрлё армеецсем халӗ  хӑю ллан-

сах кайрӗҫ. Ара, ал ӑр а  пӑш ал пур чухне ҫапӑҫура хӑвна 
урӑхла  туятӑн ҫав...

Ҫ апла м а л а л л а  пӗр-икӗ ҫухрӑм чиперех чупрӗҫ. Ёнтӗ 
умра вӑрман  та ҫуталса пычӗ, тепӗртакран  хёрлё арм еец
сем ун хӗррине ҫитсе тухрӗҫ. Халӗ мӗн тум алла  ӗнтӗ? Тӗт- 
тӗмленме тытӑниччен вӑхӑт  нумай-ха. Ҫав вӑхӑтрах  хыҫ- 
ран та  поляксем персе ҫитме пултараҫҫӗ...

Урӑх ш ухӑш ласа  тӑм а май килмерӗ, поляксем килсе 
ҫитни пӑш ал  пенинченех палӑрчӗ, унтан куҫа та  курӑнчӗ. 
Пӗр ҫӗре пухӑннӑ пулас та, самаях йышлӑ, вӗсене хирӗҫ 
тӑрасси ҫинчен ш ухӑш лам а та кирлӗ мар.

Умра тырӑ пуссисем саплӑкӑн-саплӑкӑн  тӑсӑлаҫҫӗ. Ун
та тарса  пытансан кӑна... Ю лаш ки вӑя пухса, хёрлё а р 
меецсем у ял л а  чупрӗҫ. Хыҫран тӑтӑш рах  пеме тытӑнчӗҫ. 
Акӑ, ҫар м ӑс  салтак  тӑрӑнса  анчӗ. В анькка ун патне ҫитсе 
выртрӗ, ю лташ не хы паш ларӗ. Вилмеллех лектернӗ ачана... 
Унӑн аллинчи винтовкӑна илсе, В анькка тӑчӗ те, унталла- 
кунталла  пӑркаланса ,  Никифоров патне васкарӗ. Ӑна хуса 
ҫитме ӗлкӗреймерӗ — Д ав и д  та, сулахай аллипе хырӑмне 
тытса, чарӑнса тӑчӗ, унтан м алал ла  сулӑна-сулӑна хул- 
лен чупрӗ. В аньккана сивӗ тар  тапса тухрӗ: командира, 
ентеше, амантрӗҫ! Вӑл, Д ав и д а  сылтӑм енчен ыталаса , 
м ал ал л а  талпӑнчӗ. М айоровпа тепӗр салтак, чӗркуҫленсе 
персе, хӑвалакан сене  чарма тӑрӑш аҫҫӗ.

Хресченсен пуссисем, паллӑ  ӗнтӗ, пысӑк мар, кашни 
тӗрлӗ тырӑ акать  тата. Калчасем  сам аях  ӳснӗ, анчах ур- 
папа тулӑ  ҫӳллӗ мар, вёсен хушшинче питех пытанаймӑн. 
А яккарах  пулин те, Ванькка ам аннӑ юлташне ыраш пус- 
синелле сӗтӗрчӗ. Унта ҫитсен, халран  кайнӑскерсем, иккӗ- 
шӗ те лап! ӳкрӗҫ. Д а в и д  йынӑш са ячӗ.

—  Ванькка, тусӑм, спаҫҫип сана, анчах мана тек ан 
сӗтӗр,— пӳлӗне-пӳлӗне калар ӗ  Д ави д .— М анран  тарасси 
пулас ҫук, хы рӑм па та ш ӑвайм астӑп  ав... П урӑнас  ҫын мар 
эпӗ...

М айоровпа салтак  та чакса килчӗҫ, калча  ӑшне кӗрсе 
выртрӗҫ. Ванькка, вӗсене пулӑшса, поляксене виҫӗ хут 
печӗ, пӗрре те тивретеймерё. Ӑлӑ ывӑннӑ, чӗтрет...

—  Эс, командир, тем ан аташ ,— терё Ванькка.— Сан 
пурӑнас пулать. С ана упратӑп  тесе, У лькана сӑмах панӑ 
эпё.

—  У лькана? Ах, Улька-а...
Д ав и д а  вӑй кӗчӗ тейӗн, вӑл  хӑрах  аллипе Ваньккана 

ы таласа , м а л а л л а  ҫирём-вӑтӑр х ӑл аҫ  шурё. Анчах хёрӳлӗх 
нумая пымарӗ. Хыҫра вара  пӑш ал  сасси вӑйлансах  килчӗ. 
Патрон  перекетлекен М айоровпа юлташӗ хирӗҫ сайра

хутра, лайӑх  тӗллесе ӗлкӗрнӗ самантсенче кӑна  печӗҫ. Ҫа- 
пах поляксем вӗсем патне ҫывхарма шикленчӗҫ. Тата миҫе 
патрон юлнӑ-шн юлташӗсен?

— Майоров! —  кӑш кӑрчӗ Ванькка,— Эсир вӗсене айк- 
кинелле илӗртсе кайӑр. Командир хытӑ аманнӑ, хӑвӑрт 
шӑваймасть.

М айоровпа тепӗр хёрлё армеец ӑна ӑнланчӗҫ, айкки- 
нелле пӑрӑнса, ытти пусӑсем урлӑ тар а  пуҫларӗҫ. П о л як 
сем халлӗхе вӗсене пӗтӗм ушкӑнпах хӑваларӗҫ-ха . Ҫакӑн- 
па усӑ курса, Ванькка Никифорова аяккарах  илсе кайма 
тӑрӑшрӗ. Д ав и д  япӑхлансах пычӗ, аташ ма тытӑнчӗ.

— Ванькка,— терӗ вӑл  тӑна кӗрсен,— Телегин, приказ 
итле: пӑрахса хӑвар  мана. Куратӑн, манран пурӑнасси пу- 
лаймасть.

— Ҫук, пурӑнмалла санӑн, пурӑнмалла! — килӗшмерӗ 
В анькка.— Хамӑрӑннисем патне ҫитспср акӑ, нумай юл- 
марӗ, унта сывалӑн...

—-  В ӑхӑта сая ан яр, Ванькка. Ман пурнӑҫ вӗҫленчӗ 
ёнтё. Халь сан пурӑнмалла, сан! Тӑван  ҫӗршывшӑн, Уль- 
кашӑн, илтетӗн-и, Улькашӑн. Санран ҫывӑхрах ҫын урӑх 
ҫук унӑн... текех...

Д ав и д  каллех тӑн ҫухатрӗ. Ванькка ӑна м алал ла  сӗ- 
тӗрчӗ.

Поляксем таркӑнсен ушкӑнӗ икке уйрӑлнине тавҫӑрса 
илчӗҫ пулас, пёр отделение яхӑн салтак  каял л а  ҫаврӑнчё 
те ыраш пуссине кӗчӗ. Хуҫӑлса пӗтнӗ хӑм ӑл  таркӑнсем 
ӑҫталла  кайнине лайӑх  кӑтартать. Халӗ ӗнтӗ м алал ла  
ш ӑвас  шухӑш мар. Ванькка, аманнӑ хулпуҫҫи ыратнине 
пӑхмасӑр, винтовкӑна ҫӗклерӗ те калча ҫийӗн курӑннӑ 
иуҫ еннелле персе ячӗ.

— Эсӗ мӗншӗн халӗ те тармастӑн? — вӑйсӑррӑн  кӑш- 
кӑрчӗ ӑна тӑна кӗнӗ Д ави д ,— Хӑвар мана, илтетӗн-и, пӑ- 
рахса хӑвар!

В анькка ӑна итлемерӗ, тӗллесе, тепре печӗ. Ҫав са- 
маитрах хыҫра та револьвер кӗрслетрӗ. Ванькка ҫаврӑн- 
са пӑхрӗ те хӑй курнине хӑй ӗненмерӗ. Турӑҫӑм! Д авид  
пуҫран перӗнне иккен. Упраса хӑварайм арӗ  ӑна Ванькка...

Халӗ ӗнтӗ мён тӑвӑн... Ш ухӑш ласа тӑм аш кӑн  ерҫӳ ҫук. 
Ванькка, умлӑн-хыҫлӑн персе, хӑвалакансене  ҫӗре вырт- 
тарчӗ т е . т ӑ р с а  ниме пӑхмасӑр  чупрӗ. Тепӗртакран к а л 
лех ҫаврӑнса печӗ, каллех чупрӗ. Патрон пӗтсе ҫнтсен, 
винтовкине^ те, револьверне те пӑрахрӗ, каллех чупрӗ... 
Умра, айлӑмра, пысӑк ял тӑсӑлса выртать. Ун патнелле 
ҫывхарнӑҫемӗн варринчи пысӑк ҫурт тӑрринче хӗрлӗ пӑн- 
чӑ курӑнчӗ. Вӑл ӳссе-ӳссе пычӗ, часах ҫил ҫинче мӑнаҫлӑи

ял кӑш са  вӗлкӗше пуҫларӗ. Хӗрлӗ ялав! Хамӑрӑннисем!
Унччен те пулмарӗ — ялтан  юланутҫӑсен уш кӑнӗ сик

се тухрӗ, В анькка еннелле вӗҫтерчӗ. Поляксем тинех пеме 
пӑрахрӗҫ, к а ял л а  тёк татнӑ пек тапса сикрӗҫ.

В анькка патне пӗр юланутҫи ҫитсе чарӑнчӗ.
—  Ю лташ , чӗрех-и эс, сывах-и?
— Чӗрех, с ы в а х !— терё те Ванькка, тӗшӗрӗлсе анса, 

чӗркуҫленсе ларчӗ, ҫӗре чӑмӑрӗпе ҫапа-ҫапа, сасӑпах йӗр- 
се ячӗ.

. ..Поляксем патӗнчен ты ткӑнран таракансем  татах  чы
лай  иккен. Ҫав кунах яла  М айоров ҫитрӗ. Пӗчченех. Те- 
пӗр икӗ кун хушшинче тата  виҫӗ ҫын тарса  килчӗ. В ара 
вӗсене пиллӗкӗшне те пёр лавп а  кунтан 90 ҫухрӑмри Ше- 
петовка хулине леҫрӗҫ. Вунпиллӗкшер-ҫирӗмшер ҫухрӑм- 
ран  л аш а  улӑш тара-улӑш тара ,  унта виҫҫёмӗш кунне 
ҫитрёҫ. Ты ткӑнран таракансене пур енчен те кунта илсе 
килеҫҫӗ иккен, мунча кӗртеҫҫӗ, ҫӗнӗ ҫар тумӗ параҫҫӗ, 
сиплеҫҫӗ... Пӗр утмӑл-ҫитмӗл ҫынна ҫитсен, пурне те 
пуйӑс ҫине лартрӗҫ те Киевах, ты ткӑнран тарса  тухакан- 
сене пухакан  пункта, илсе кайрӗҫ. Унта вара  поляксен 
аллине хӑш чаҫрен, хӑҫан, ӑҫта, мӗнле майпа лекни, ӑҫта 
пурӑнни, епле тарни ҫинчен виҫшер хут ҫыртарчӗҫ те ҫӗнӗ 
документсем пачӗҫ. Ҫав виҫӗ хутран пӗри уеса каять  
терӗҫ Ваньккана...

Темиҫе кунран хайхи ты ткӑнран  тухнисене суйла пуҫ- 
ларӗҫ. Аслӑраххисене демобилизаци йӗркипе киле ячӗҫ, 
1898 ҫулта тата  каяр ах  ҫуралнисене каллех  хӗсмете ӑсат- 
рӗҫ. Ҫ апла  И ван Телегин хальхинче Киевски маршевӑй 
полка лекрӗ.

Ҫ арта  пурнӑҫ хӑвӑр т  улш ӑнать. Кӗҫех полка хӗвелту- 
хӑҫнелле, М ускав ҫывӑхӗнчи Ходинка станцине куҫарчӗҫ. 
Н ум аях  та вӑхӑт  иртмерӗ, кунта ҫамрӑксене ҫар ӗҫне 
вӗренте пуҫларӗҫ. В анькка пеккисене вара, ҫар ӗҫне ӗнтӗ 
тахҫанах  пуҫӗнчен пуҫласа вӗҫне ҫитиччен пӗлсе ҫитни- 
сене, батальон командирӗ пӗррехинче ятарласа  пухрӗ.

— П латник, столяр ӗҫне пӗлекенсем ^сирӗн  хуш ӑра 
пур-и? — ыйтрӗ вӑл .— К азарм ӑсене , ытти ҫурт-йӗре йӗр- 
кене кӗртмелле пирӗн.

П уртӑ-пӑчкӑ тытма пӗлмен хресчен пур-и вара. Т еле
гин тесен, вӑл, ҫитменнине, урапа-ҫуна ӑсталакан  ҫын 
ҫемйинче ӳснӗ, ҫавӑнпа Урапа Ванькки теҫҫӗ ӑна... Ю сав 
командине Телегина чи пирвай ҫырса хучӗҫ.

— Ш ел,— терё командир каярах ,— ӗҫ хатӗрӗсем с а 
хал  пирӗи. Ten, сиртен М ускавран  инҫе мар пурӑнакан- 
сем пур? Вӗсене, Хӗрлӗ Ҫарта хӗсметре чы лайранпа тӑ-

нине шута илсе, ӗҫ хатёрёсем илмешкён пёр эрнелёхе киле 
яма пултаратпӑр...

Ҫапла Ванькка 1921 ҫулхи август уйӑхӗн варринче, 
кайма-килме тӑватӑ  кун ирттерме тивнипе, тӑван  Экеҫре 
виҫӗ кун пулса курчӗ. Ҫавӑн чухне вӑл Д ав и д  мёнле пуҫ 
хунине Никифоров учительпе Улькана пётёмпех каласа  
пачё.

Анчах ҫав калаҫусене аса илес те килмест...

...Ентё ҫур ҫӗр те иртнё пулё, кунта автан сасси илтён- 
мест те, пӗлме ҫук. Ванькка вара  улӑм тӳшек ҫине тум- 
тирпех месерле выртнӑ та  ҫичӗ ҫул каял л а  тыткӑна мёнле 
лекнине, кайран унтан епле тарнине мён астунӑ таран  
тёплён аса илме тӑрӑш ать.

Ҫапла, синкерлӗ вӗҫленчӗ унӑн тыткӑнри пурнӑҫӗ. Вӑл 
хӑйӗн ентешне, юлташне, командирне ҫӑлса хӑварайм арӗ, 
Улькана панӑ сӑмаха тытаймарӗ. Ҫ акӑнш ӑн хӑйӗнчен 
ы тларах  кам асаплантарм а пултарӗ ӑна? Ҫ авӑнпах ӗнтӗ 
В анькка халӗ те-ха Ольга М атвеевнӑпа куҫа-куҫӑн юл- 
ма — ҫав самантсене мӗн тери кӗтнӗ ҫӗртех! — хӑрать. 
Ҫ авӑнпах ӑна хӑйӗн ю ратӑвӗ ҫинчен уҫҫӑн, татӑклӑн  к а 
ласа  уҫӑ, татӑкл ӑ  явап ыйтма ку таранччен хӑяймасть. 
Ҫапах, тепӗр енчен, тыткӑнра ирттернӗ вӑхӑта Ванькка 
усӑсӑр пӗтнӗ тесе шутламасть. Ҫав тапхӑрта  вӑл, тен, 
хӑйшӗн чи кирлӗ яп алана  ҫирӗп ӗненсе ҫитрӗ: Октябрьти 
революцие Раҫҫейре кӑна мар, ытти ҫӗршывсенчи хура 
халӑх  та ы рласа йышӑннӑ; хӗвеланӑҫӗнчи украинсемпе 
поляксем те, авӑ, ӑна мухтатчӗҫ, ӳлӗм хӑйсем патӗнче те 
улшӑнусем пуласса шанатчӗҫ; эппин, революци пуҫӗнче 
тӑракан  большевиксен партийӗ кӑтартакан  ҫул уншӑн та, 
чӑваш  хресченӗшӗн те, пӗртен-пӗр тӗрӗс ҫул. Граж дан  
вӑрҫи хыҫҫӑнхи йывӑр ҫулсенче те, нэп пуҫлансан та ҫак 
ӗненӳ Ваньккана яланах  вӑй-хал парса тӑнӑ. Ҫук ёнтӗ, 
вӑхӑтлӑх  йывӑрлӑхсем Телегина иккӗлентереймӗҫ, кирек 
хӑҫан та, кирек мӗнле лару-тӑрура  та вӑл Совет влаҫӗн 
ҫӗнтерӗвӗшӗн вӑй-халне, пурнӑҫне шеллемесӗр кӗрешӗ...

Анчах ун вырӑнне, акӑ, вӑл  тӗрмере ларать. М ӑш кӑл- 
ран та  мӑш кӑл мар-и вара  ҫакӑ? Тыткӑнра чухне-и, мала- 
рах е каярах-и Совет влаҫӗ умӗнче мӗнле айӑпа  кӗнӗ-ши? 
Ҫ акна Иван Телегин ниепле те ӑнланаймасть. Эппин, 
мӗншӗн тытса хупрӗҫ ӑна?



ТАВАТТАМЕШ СЫПАК

I

Телегина илсе килессе Крапивин тем пекех кӗтнӗччӗ, 
унпа тӳрех калаҫм а  шут тытнӑччӗ. Ҫитменнине, хӑйне ун 
умӗиче айӑплӑ  туйрӗ. Ара, калаҫса  татӑл м асӑр ах  арест- 
лерӗҫ-ҫке ӑна. В анькка, яланхи пекех, пурне те ӑнланас- 
са, пулӑш м а килӗшессе шанчӗ... Анчах ш ухӑш ланӑ пек 
ялан пулмасть ҫав. Ш ӑпах  ҫак  кунсенче, август пуҫла- 
мӑшӗнче, республикӑн кӑнтӑр енчен пӗринчен тепри хӑру- 
ш ӑрах  темиҫе хыпар ҫитрӗ. Такамсем иртӗхеҫҫӗ иккен 
унта: ҫаратаҫҫӗ, хӗнеҫҫӗ, вӗлереҫҫӗ... П атӑр ъел  уесӗнчи 
милици уйрӑмӗсенчен пӗлтернӗ тӑрӑх, ҫав тискер ӗҫсене 
пётӗмпех К алю к хурахӗсем тунӑ пек курӑнать. Пёр енчен, 
пулма та пултарать. Тепӗр енчен, ку донесенисене ӗнене- 
сех те килмест. Ара, хурахсем ҫиҫӗм евӗр хӑвӑрт  ҫӳренӗ 
пек пулса тухать-ҫке. П аян  пӗр ҫӗртен хыпар ҫитет ун 
пирки, ыран ҫав вӑрӑ-хурахсем  ҫинченех пач тепӗр ҫӗр- 
тен пӗлтереҫҫӗ...

Эрне к а ял л а  кӑна-ха, июлӗн вӑтӑр пӗрремӗшӗнче, пи- 
лӗк хурах, Кивӗ М ӗлӗш ри шыв арман хуҫи Румянцев пат
не пырса, тискер ӗҫ туса хӑварнӑ, лешӗ ӗнентернӗ тӑрӑх, 
икӗ пин те виҫҫӗр ҫирӗм тенкӗлӗх ытла яп ала  ҫаратса 
кайнӑ. Августӑн тӑваттӑмӗш ӗнче вӗсем Тутар республи- 
кине, П ӑва  кантонӗнчи Тӑмпай ялне ҫитнӗ. Хӑяр хурал- 
ҫине персе вӗлернӗ, хирӗҫ тӑнӑ виҫӗ ҫынна амантса хӑ- 
варнӑ. Тепӗр кунне Ч иркӳллӗ Ч урачӑк  ҫыннине, арм антан  
таврӑнаканскере, штыкпа чиксе пӑрахнӑ, лаш ипе урапине 
туртса илнӗ. Августӑн улттӑмӗшӗнче вара пӗр кунтах 
темиҫе хӑруш ӑ ӗҫ тума пултарнӑ... Ҫ авӑнпа Крапивипӑн 
пӗтӗм ӗҫе пӑрахсах  вы рӑна тухса кайма тиврӗ. Вӑл пурне 
те хӑй куҫӗпе курса тишкерме шут тытрӗ.

Крапивин Йӗпреҫе ҫитрӗ те тӳрех милицие кӗчӗ. Кунта 
ш ӑпах осоавиахим отрячӗн ҫыннисемпе калаҫатчӗҫ. Ӗнер 
отряд вӑрм ана  вӗренӗве кайнӑ пулнӑ. Ҫул ҫинче сасартӑк  
хурахсен ушкӑнӗ сиксе тухнӑ та  икӗ ҫынна ам антса хӑ- 
варнӑ.

Милици начальникӗн заместителӗ Т ар ас  Д емин ҫав- 
рака питлӗ, вӑтам  пӳллӗ пӑлатна ҫын. Ут-пӗвӗнчен те, 
с ар лака  ҫамка айӗнчи кӑвак  куҫӗсемпе ш ӑтар асла  пӑх- 
нннчен те унра хӑв ат  пурри сисӗнет. В ӑтӑра  ҫитмен пу
лин те, Т ар ас  Д емин чӑваш  милицийӗнче опытлӑ ҫын шут- 
ланать . Вунтӑххӑрта Хӗрлӗ Ҫ ара  кайнӑскер, вӑл Кӑнтӑр  
фронтӗнче Врангель ҫарӗпе ҫапӑҫнӑ. В ӑрҫӑра  паттӑрлӑх

кӑтартнӑ салтака  каярӑх  милицире ӗҫлеме сӗннӗ.. Мус- 
каври милици шкулӗнчен вӗренсе тухнӑ унаш кал кадрсем 
ҫам рӑк  Чӑваш  республикинче сахал-ха. Вӗреннипе кӑна 
мар, милици ӗҫӗнче хастарлӑх, тавҫӑрулӑх, паттӑрлӑх  
кӑтартнипе п алӑрса  тӑрать  вӑл. Ҫ авӑнпа Крапивин ӑна 
осоавиахим отрячӗн ҫыннисемпе калаҫм а чӑрмантарм арӗ, 
хӑй те тимлӗн итлесе ларчӗ. Анчах лешсем нимех те к а 
ласа  кӑтартаймарӗҫ. О тряда тапӑнакансем  улттӑн пулни, 
пурин те хӗҫпӑш ал пурри кӑна палӑрчӗ. Т ата  хӑшпӗри 
мӗн тумланни кӑштах паллӑ  пулчӗ. Хурахсем юланутпа 
ҫӳренӗрен тата  кӗтмен тытӑҫу самантрах вӗҫленнӗрен 
ҫынсен сӑн-питне никамах та астуса юлайман. Ҫ акӑ Д е 
мина тарӑхтарчӗ курӑнать.

— Миҫен пулнӑ эсир? — кӑмӑлне пытармасӑр ыйтрӗ 
вӑл отряд  командирӗнчен.

— Ҫирӗм саккӑрӑн ,— хуравларӗ лешӗ.
— Ҫав йышпа ултӑ ҫынна нимӗн те тӑваймарӑр-и? Эх, 

меммесем! — м ӑш кӑлл ар ах  каласа  хучӗ Демин.
Отряд  командирне ҫакӑ килӗшмерӗ.
—  Хӑвӑр пирӗн вырӑнта мӗн тӑвайӑттӑр-ш и? — хирӗҫ- 

лерӗ вӑл .— Пнрӗн пурӗ те пӗр пӑш ал  кӑначчӗ. Ҫитмен- 
нине, эпир ҫуран... Ҫынран кулма лайӑх  вӑл. Хӑвӑр, ав, 
ҫав хурахсене ку таранччен чараймастӑр...

Кусем чӗрре кӗрсех тавлаш м а тытӑнасса сиссе, К р а 
пивин юлашкинчен Д емина хӑйпе Ҫёнӗ М ӑрата  пыма сӗн- 
чӗ. Чи хӑруш ӑ хыпар унтан килнӗччӗ. Чӗрӗк сехетрен вӗ- 
сем, сых енне тепӗр икӗ милиционер илсе, ҫула тухрӗҫ.

Халӑх вы рм ара ӗнтӗ. Уйра унта та кунта хресчен ҫем- 
йнсем ӗҫлени курӑнать. С ылтӑмра вара темле кооператив 
ҫӗрӗ пулас, харӑсах  ҫнрӗм ҫын ытла вырать. Ы раш  пус- 
сине самаях ш акл ал ан тар м а  ӗлкӗрнӗ вӗсем. Кутран ларса  
тухнӑ кӗлте тӗмӗсемпе ҫӗмелсем кусен тырри ӑнса пул- 
нине пӗлтереҫҫӗ. Ҫ апла ҫав, ушкӑнпа тытӑнсан ӗҫ кал- 
калрах  каять. Крапивин ҫирӗп ӗненет: м алаш не пӗчӗк ко- 
оперативсем кӑна  мар, пысӑкраххисем — колхозсем те 
пулӗҫ-ха. Вӗсем ҫинчен сӑмах пырать ӗнтӗ. Совхозсем 
тесен, вӗсене чӑваш ра та темиҫе йӗркеленӗ. Ҫав колхоз- 
семпе совхозсем ҫӗклӗҫ ҫам рӑк  Совет ҫӗршывӗн ялхуҫа- 
лӑхне. Анчах вӗсене йӗркелес тесен, пирвай паянхн коопе- 
ративсемпе ю лташлӑхсене вӑй илтермелле, мӗн ӗмӗртен 
уйрӑммӑн ӗҫлесе пурӑнма хӑнӑхнӑ хресчене уш кӑнра мел- 
лӗрех те, ҫӑм ӑлрах  та иккенне ӗнентермелле.

Эх, ҫак енӗпе ӗҫлесчӗ те ҫав Крапивинӑн! Хресчен-ҫке 
вӑл, юнӗпе те, чунӗпе те хресчен. Анчах ш ӑпа пӑрать те 
пӑрать  ӑна ҫӗрӗҫӗнчен айккинелле. Юри тейӗн.

Крапнвин ҫур ҫул каял л а  парти обкомӗнче пулса иртнӗ 
калаҫӑва  аса илчӗ. Обком секретарӗнчен Кузюковран хӑй- 
не парти е Совет ӗҫне, пӗр сӑмахпа, халӑх  хуҫалӑхне 
ҫӗклессипе ҫыхӑннӑ ӗҫе яма ыйтнӑччӗ вӑл.

— Филимон Петрович, халӑх  хуҫалӑхне ҫӗклесси вӑл, 
паллах, ҫав тери пысӑк пӗлтерӗшлӗ ӗҫ,— терӗ ӑна ун чух
не Кузюков.— Социализм капитализма ҫӗнтересси, юлаш- 
кинчен, шӑпах ӗнтӗ, ҫавӑнтан  килӗ. Анчах халлӗхе пирӗн 
Совет влаҫне ҫирӗплетмелле, ӑна тулаш ри тата  ш алти 
тӑшмансенчен хӳтӗлемелле.

Ку ӗнтӗ ӑна милицирех хӑварасса  пӗлтернине К рапи
вин ӑнланчӗ. Анчах ҫак ш ухӑш па унӑн килӗшесех кил- 
мерӗ.

Константин Дмитриевич, халӗ  Совет влаҫӗ нихҫан- 
хинчен ҫирӗп ӗнтӗ,— хирӗҫлерё вӑл .— Г раж дан  вӑрҫинче 
ҫӗнтертӗмӗр, интервентсене кӑларса  ывӑтрӑмӑр...

Кузюков, сӗтел хушшинче лараканскер ,  сиксе тӑчӗ, пӳ- 
лёмре каллӗ-м аллӗ  уткаларӗ, Крапивин умӗнче чарӑнчӗ 
те, вӑтам  пӳллӗскер, ӑна аялтан  ҫӳлелле пӑхса, ӑнлан- 
тара  пуҫларӗ:

— Тёрёсех калатӑн , Филимон Петрович, тӗрӗсех. Ҫапах 
чикӗ леш енче те, ш алта  та тӑш ман татах  нумай-ха пирӗн. 
Вӑт, ш алти  тӑш мансемпе кӗрешме эпир сана, опытлӑ 
большевика, хуш рӑмӑр. Асту, вӗсем хальхи пек вӑхӑтлӑха  
ш ӑпланм а пултараҫҫӗ, анчах май килсенех сассисене па- 
рёҫ, пуҫӗсене ҫӗклӗҫ. К ласс кӗрешӗвӗ вӗҫленмен-ха. Ҫа- 
вӑнпа эсӗ халлӗхе хӑвӑн  ӗҫнех туса пыр, юрать-и?

Тунмасӑр каласан , ун чухне Кузюков патӗнчен К рап и 
вин кӳренсе тухса кайрӗ. Пӗр-пӗрне вӗсем революциччен- 
ренпех пӗлеҫҫӗ. Пӗлеҫҫӗ кӑна мар, ҫывӑх юлташсем те 
мелле. Тӗрӗссипе, калар ӑм ӑр  ӗнтӗ, шӑпах Кузюков 
унӑн куҫне уҫрӗ, большевиксен ретне ҫитерсе тӑратрӗ. 
Ҫ авӑнпа Крапивин халиччен яланах  ш анатчӗ Константин 
Дмитриевича, кунче вара вӑл обком секретарӗ хӑйне тем 
сӑлтавпа пысӑк ӗҫрен пӑрнӑ пек туйрӗ... Анчах халӗ ку- 
рать: ҫук, апла  мар. Совет влаҫне ура хуракансемпе, 
чӑнах та, ҫине тӑрсах кӗрешме тивет. Унсӑрӑн вӗсем ҫум- 
курӑк  пек самантрах  тымар яма, таса ҫёкленӳ пуссине 
хупласа илме пултараҫҫӗ. Ав, чӑваш  ҫӗрӗ ҫинче вӑрӑ-ху- 
рахсем иртӗхеҫҫӗ те...

Виҫӗ-тӑватӑ ҫухрӑмран ҫул сӗм вӑрм ана  кукӑрӑлса  
кёчё. Кунта^ тёрлӗ шухӑшсемпе айкаш са пыраймӑн ӗнтӗ, 
кашни йывӑҫ, кашни тӗм хыҫӗнчен пӑш ал  кӗрслеттерме 
пултарать. Чӑн та, хурахсем пӗр-пӗр тискер ӗҫ тунӑ хыҫ- 
ҫӑн вӑхӑтлӑха  пытанаканччӗ, ҫапах кам пӗлет...

К алю к банди чӑнахах пытаннӑ е таҫта урах ҫёре кай- 
нӑ пулас, Крапивинпа юлташӗсем Ҫӗнӗ М ӑр ата  чиперех 
ҫитрӗҫ. Демин ҫул ҫинче кунта ёнер мён пулса пртнине 
тепёр хут каласа  кӑтартрӗ. Анчах вӑл та тёплён нимех те 
пёлмест иккен...

Крапивинпа ыттисем милиди ҫуртне пырса кёнё чухне 
начальник хӑйӗн пӳлӗмӗнчехчӗ. Анчах... сӗтел ҫинче, хёр 
лё хӑм ачпа сӑрса тухнӑ юман тупӑкра. Пичӗ кӑна курӑ- 
нать пулин те, ӑна пӑхма хӑруш ӑ. Ахӑртнех, хурахсем 
милици начальникне ҫав тери тискеррӗн вӗлернӗ. Юна- 
ш арах — ҫавӑн  пек тепӗр тупӑк. Унта та милици тумне 
тӑхӑннӑ ҫын выртать... Крапивин карттусне хыврӗ, пӗр- 
икӗ минут шӑп тӑчӗ. Унтан, пуҫне иккӗмӗш тупӑк енне 
сӗлтсе, шӑппӑн ыйтрӗ:

— Ку тата  кам?
—  Пӗрремӗш участок милиционерӗ Орлов,— пӗлтерчӗ 

ӑна кунти начальник заместителӗ.
—  Эх, Борис, Борис! — хаш сывларӗ Крапивин.— Хе

ру ҫынччӗ эсӗ, ҫав тери хӗрӳччӗ... Иккӗшне те ҫарти пек 
чыс туса пытарӑр. Вӗсем тӑван ҫӗршывшӑн ҫапӑҫса пуҫ 
хунӑ... Ҫемйнсене пулӑш ӑр,— хушрӗ вара начальник за- 
местительне. Тепёр тесен, кӑна унсӑрах пӗлеҫҫӗ пулӗ те-ха...

Тепӗртакран начальник заместителе Крапивина К П З- 
на кӗрсе пӑхма сӗнчӗ. Унта ӗнерхи тискер ӗҫпе ҫыхӑннӑ 
пӗр ҫынна хупса хунӑ-мӗн.

— Хурахсем ӑҫта ӗҫкӗ "ӗҫнине те пӗлтӗмӗр эпир, анчах 
ҫав кил хуҫи хӗрарӑмне халлӗхе тытса килмерӗмӗр,— терӗ 
начальник заместителӗ.— Чӑн та, ялтан ниҫта та  кай- 
м алла мар тесе ҫирӗп асӑрхаттарса  хутӑмӑр.

—  Ю рать,— килӗшрӗ Крапивин.— Вӑл яла  пирӗн пӗ- 
рех ҫитсе килмелле. Ун чухне калаҫӑпӑр...

Вӗсем кам ерӑна кӗрсен, унта лар ак ан  пӗртен-пӗр 
ҫын,— хуп-хура ҫӳҫлӗ, хура шёвӗр сухаллӑ, вӑтӑрсенчи 
пӗчӗк тутар,— сак ҫинчен якӑлт сиксе тӑчӗ...

— Айӑплӑ мар эпё, начальник юлташ, ш айтан пӑсрӗ 
мана, хам пӗртте айӑплӑ мар,— ш ӑнӑрлӑ  пӗчӗк чӑмӑрӗпе 
кӑкӑрне ш аккарӗ  хайхискер, тӳрех Крапивин умне пырса. 
Ахӑртнех, вӑл кунта чи асли иккенне самантрах тавҫӑрса 
илчӗ.

—  Ш ӑпрах калаҫ  эс,— чарчӗ ӑна Крапивин,— хӑвна 
лӑпкӑнрах  тыткала... Ш уйттан айӑплӑ-тӑк, судра, тен, 
ӑна та шута илӗҫ. Анчах, эп пӗлнӗ тӑрӑх, унта ҫынна чи 
пирвай суймасӑр каласа  панӑшӑн кӑш тах ҫӑм ӑллӑх  кӳ- 
реҫҫӗ.

—  Анланатӑп, начальник, веҫех ӑнланатӑп ,— пуҫне

сӳЛа-сула килӗшрӗ тутар.— Эп ӗнте сирёнпе килне н а 
чальнике пӗтӗмпех ка л а са  патӑм...

— К у аван ,— терё Крапивин.— М ана тепре каласа  
пар-ха эппин.

— Ю рать,— пуҫларӗ сӑмахне тутар,— Сераситдинов 
эпӗ, Ш амшутдин. Урмаелӗнче пурӑнатӑп. Ёҫӗ вара  ҫапла 
пулса иртрӗ...

2

Августӑн улттӑмӗшӗнче, хӗвел шит ҫӳллӗш хӑпарсан, 
Чиркӳллӗ Ч урачӑк  енчен Урмаелне ултӑ юланутҫӑ ҫитсе 
кӗчӗҫ. Вӗсемпе пӗрлех хы ҫалта лавҫӑсӑр  лав  пырать. С а 
маях  туллискер вӑл, анчах мӗн тиенине пӗлме ҫук, ҫиел- 
тен тӑхарпа витнӗ. Юланутҫисем, тӗрлӗ тумланнӑскерсем, 
ҫар ҫыннисем те, милици тавраш ӗ те мар пек туйӑнаҫҫӗ.

Урмаел —  мӑн ҫул ҫинчи тутар ялӗ, ун витӗр темле 
ҫын та ҫӳрет. Ҫ авӑнпа ял хӗрринче пурӑнакансем юланут- 
ҫӑсене пит пӑхмарӗҫ. Лешсем, ю наш ар урам а пӑрӑнса, 
Курносовсен килӗ умне чарӑнсан кӑна  кӳршӗсем ку хӑна- 
семпе кӑсӑкланчӗҫ. Вӗсемпе хирӗҫ пурӑнакан  Сераситди- 
новсен ҫемйинче вара  харкаш у пуҫланса кайрӗ.

— Куртӑн-и, Курносовсем патне пёр лав  япала  илсе 
килчӗҫ! — тӳрех ятлам а  тытӑнчӗ арӑмӗ Ш ам ш утдина.— 
Насретдинӗ ҫамрӑкскер  кӑна, ҫапах амӑшне ҫур ҫултах 
епле пуйтарса ячӗ. Эс вара... ы-ый, арҫын тен хӑвна... 
Кӗлмӗҫле пурӑнсах иртет ӗнтӗ ӗмӗрӗм...

Х ӗрарӑм йӗрсе ячӗ. Те чӑнласа, те юри — пӗлсе пӗтер 
ӑна...

— Ч арӑн , шайтан ами! Х ӗрарӑм эс, ш ӑпӑрт  пул!— сӗ- 
теле ҫапса кӑш кӑрчӗ  Ш амш утдин.— Пӗлетпӗр ҫав манка 
хытти мӗнле пуйнине! Л екет-ха пӗрре, пуҫне ҫиет.

— Л ексе курнӑ вӑл, ҫапах пуҫне ҫимен. Ав, пӗтӗм ха- 
лӑх  умӗнче ним х ӑр ам асӑр  ҫӳрет...

— Ч ар ӑн  тенӗ сана, ш айтан ами! — пушшех тарӑхса 
кӑш кӑрчӗ те Ш амш утдин пӗррех кӳплеттерчӗ арӑмпе пи- 
тёнчен.

Лсшӗ, упӑшкинчен ҫӳллӗрех те тёреклӗ хӗрарӑм , ҫа- 
пӑҫса кайсан, тёк вӗҫтерсе тустарм алла-ха  та ӑна, арҫын- 
на хирӗҫ тӑрса ҫы лӑха  кӗме ю рамасть. Ҫав вӑхӑтрах  
кӳршӗ куҫ умӗнче пуйса пыни те чӑтма ҫук вӗчӗрхентерет, 
ҫавӑнпа мӑш ӑрне ка л а с  тенине каласах  килет. Анчах 
лешӗ, пӗрре ал ӑ  ҫӗклерӗ-тӗк, тепрехинче арӑмне пӗр-пӗр 
яп алапа  лектсрме те пултарать. Ҫилли кӑра  унӑн, вӗтӗ 
пӑрӑҫ пек хаярри ҫук тесе ахальтен  калам ан  пуль. Ы рат-

нипе мар, нимӗн тӑвайман енне уласах йӗрсе ячё те хӗр- 
арӑм кӗтесе кайса хӗсӗнчӗ.

Ш амшутдин, алӑка  хытӑ ш алтлаттарса , картишне тух- 
рӗ, хӑй те ӑшӗнче арӑмӗнчен кая мар вӗчӗрхенекенскер, 
хапха хӑми хушӑкӗнчен Курносовсем енне пӑхрӗ. Анчах 
мӗн курӑн унта, пурте паҫӑрах  картишне кӗрее кайнӑ ӗн- 
тӗ, куҫран ҫухалнӑ.

Ҫапла, ҫав ҫамрӑк Курносов хӑҫантанпа тарӑхтар- 
масть-ши Сераситдинова. Пурӑннӑ чухне унӑн ашшӗ те 
лаш а  вӑрласа пуятчӗ. Экеҫ ҫыннипе П икмӑрсапа пнтӗ 
туслӑ тетчӗҫ ӑна. Леш ӗ — вӑрлаканни, ку — вырнаҫтара- 
канни... Ун чухнех, тин авланнӑскер, Ш амшутдин ҫав Кур- 
носов-аслине мӗн чухлӗ ӑмсанман-шн. Мӗн чухлӗ ыйт- 
ман-ши унран хӑйне те «ӗҫе» илмешкӗн. Л еш ӗ лашанни 
пек сарӑхнӑ шӑлне кӑна кӑтартатчӗ... С акӑр  ҫул каял л а  
П икмӑрса текеннц сасартӑк  таҫта ҫётрӗ. Хайхи Урмаелне 
ҫёрлесепче лаш а хӑвала -хӑвала  кнлме пӑрахрӗҫ. Урӑх 
ӗҫпе тӑранса пурӑнма пӗлменскер тата пёлесшӗн те пул- 
манскер, Курносов-асли вӑрра хӑй ҫӳре пуҫларӗ курӑ- 
нать те, ҫавнаш кал  «сунарта» пӗррехинче пуҫне ҫирӗ пу
лас. Пӑч ҫухалчӗ этем: ни сасси, ни ӳчӗ, ни япали ҫук. 
Юнӗ пур пулас ҫав вӑл йӑхӑн, ак, ашшӗ вырӑнне ывӑлӗ, 
Насретдин, ҫӗмӗрттерет. В унсаккӑрта кӑна хӑй, ҫапах 
тӗрмене лексе унтан тарм а ӗлкӗрнӗ. Халь темле ҫав тери 
хӑватлӑ  вӑрӑ-хурахсемпе ҫыхланса кайнӑ теҫҫӗ. Ҫавсемех 
мар-ши-ха унпа килнисем? Ара, урӑх камсем пулччӑр... 
Курӑр-ха вӗсене, тӑр-кӑнтӑрла  никамран х ӑрам асӑр  ҫӳ- 
реҫҫӗ. Насретдин амӑшӗ Халиме ana* патне милицирен 
иккӗ-виҫҫӗ те килсе кайнӑ ӗнтё. Мӗн ҫинчен пуплешнӗ 
унпа — Халиме никама та ш арламасть. Тепёр тесен, ка- 
лам асӑрах  паллӑ: ывӑлӗ пиркиех ҫӳреҫҫӗ ун патне. Ҫа- 
пах, курӑр-ха, Насретдинпа тусӗсем каллех персе ҫитрӗҫ. 
Нивушлӗ вӗсене нпмӗн тума ҫук? Ун пек пулма пулта- 
раймасть. К алӑпӑр , ҫак самантра Курносовсен ҫуртне 
хупӑрласа илес-тӗк, ӑҫта кайса кӗччёр вӗсем. Шел, ми- 
лицисем пӗлмеҫҫӗ... Ннчен пӗлес-тӗк?

Ш амшутдин хуш ӑкрап урам алла  тепре пӑхрӗ. Ҫук, 
нимӗн те курӑнмасть. Анчах ун вырӑнне Курносовсен 
кнлӗнче хуткупӑс янӑраса кайрӗ. Апла-тӑк, час тухса каяс 
ҫук вёсем...

Тупата, милици уйрӑмӗ ҫывӑх пулас-тӑк, Ш амшутдин 
хӑраса тӑм ал л а  мар, кайса евнтлемелле. Х алӑхра епле
рех сӑмах-юмах ҫӳренине шута илсен, влаҫ аллине лек-

*  Аппа, ннке (тутар.).

сен, ку ҫынсенчен пӗри те чӗрӗ ю лмаллискерсем мар, кай 
ран  килсе тавӑр аср ан  х ӑрам алли  ҫук. Т ата ӑҫтан пӗлнӗ 
пулӗччӗҫ вӗсем хӑйсене кам сутнине? Шел, милици уйрӑ- 
мӗ инҫетре, Ҫӗнӗ М ӑратра .  Унта ҫитсе килме вӑхӑт  нумай 
кирлӗ. Тухса кайӑн та, ҫав самантра, кӳршӗ тесе, Кур- 
носовсем хайхи ун патне к а ҫ ӗ ^  хуҫа ӑҫта тейӗҫ...

«Чим,— сасартӑк  тавҫӑрса  илчӗ Ш амш утдин,— мӗн- 
шӗн Ҫӗнӗ М ӑр ата  ҫити ҫӳремелле манӑн? Участокри ми
лиционера кӑна кайса пӗлтермелле. Кӳршӗ ялтах вӑл... 
Тутар тутара  сутмасть те-ха, ку Курносовӗ ытла хӑвӑрт  
ӑм ӑр ткай ӑка  тухасшӑн...»

Ш амш утдин тек ш ухӑш ласа  тӑм арӗ, арӑмне калам а- 
сӑрах, пахча хыҫӗпе ҫул ҫине тухрӗ те кӳршӗ яла  шӑл- 
тар а  пачӗ. Телее, участок милиционерӗ килӗнчехчӗ, темле 
хутсем пӑхса ларатчӗ. Ш амш утдин пӳрте вирхӗнсе кӗчӗ 
те сывлӑх сунмасӑрах, сывлӑш ҫавӑрса ям асӑрах  каласа  
хучӗ:

—  Орлов иптеш... юлташ, пирӗн яла  леш эсир шы- 
ракан  Курносов таврӑннӑ.

— М ӗскер? — сиксе тӑчӗ милиционер, ҫавӑнтах  стена 
ҫинче капурта ҫакӑнса  тӑракан  револьверне ярса тытрӗ.— 
Курносов? Насретдин таврӑннӑ-и? Пёчченех-и?

— Пӗччен мар. Тӗп-тӗрӗсех ш утлаймарӑм  та, улттӑн 
килчӗҫ пек туйӑнчӗ. Ю ланутпа.

Х аль-халь  Урмаелне тухса кайм а тӑнӑ милиционер пӗр 
самант ш ухӑш ларӗ те:

— Т а-ак ,—  терӗ,—  пӗччен вӑл уш кӑна тытма май кил- 
мест. Эс, Ш амш утдин, килнех уттар, эп Ҫӗнӗ М ӑрата  
вӗҫтерем. Енчен эпир вёсем ялтан  тухса кайиччен ҫитей- 
месен, эс пире хурахсем мён тунине, ӑҫтал л а  ҫул тытнине 
каласа  пар, юрать-и? С ӑна вара...

Сераситдинов килӗшсе пуҫне сулчё те тӳрех килнелле 
вӗҫтерчӗ. Питӗ вӑхӑтра  таврӑнчӗ вӑл: пӳрте кӗрсе ларнӑ- 
ранпа чёрёк сехет те иртмерё — ун патне Халиме апа 
пычё.

—  Ш амш утдин, ман хӑнасем сана чӗнеҫҫӗ,— терё вӑл. 
Терё кӑна мар, хушнй пекех каларӗ. Ҫав ватсупнӑна пӑ- 
хӑнма-и! Анчах каймасан  тем ырӑ мар ш ухӑш лам а пул- 
тараҫҫӗ. Кайсан тата , ак  хайхи, хӑй чӗннӗ милиционерсем 
хурахсене килсе хупӑрлӗҫ те, перкелешӳ пуҫлансан, Ш ам- 
шутдина хӑйне те лектерёҫ. Мим мар пулма пултарать  
ун пекки...

Курносовсен килӗнчи ҫынсем Ш амш утдина тахҫантан- 
па пӗлекен юлташ пекех кӗтсе илчӗҫ. Ҫ ап-ҫамрӑк Н асрет
дин ӑна хӑйпе тантӑш  ҫын вырӑнне хурсах ы таларӗ. Чӑн

та, унсӑр пуҫне никама та палламасть  тесе те калайм асть  
Сераситдинов. Акӑ, Урмаел ҫынниех Атий Куччанов ла- 
рать. Ҫав тери чаплӑ вӑйӑҫ, алла  купӑс тытсан, тупата, 
чирлӗ ҫын сиксе тӑрса таш ш а ярӗ. Халӗ самантлӑха айк- 
кине хунӑ вӑл  ӑна, хӑрах  аллине ҫур стакан  каҫунккӑ, 
теприне ш уратнӑ ҫӑмарта тытнӑскер, Сераситдиновпа К ур
носов патне пычӗ те ҫывӑх тусне тӗл пулнӑ пек савӑнса 
каларӗ:

— Ш амшутдин, эх, ме-ха, пӗрре ӗҫсе пар тӗл пулнӑ 
ятпа...

С арӑ  ҫӳҫлӗ те ҫавра питлӗскер, сӑнран вӑл, чӑнах та, 
ырӑ кӑм ӑл л ӑ  пек курӑнать. Ҫухависӗр симӗс кӗпи ш ӑла- 
варӗнчен тухса кайнӑ та, ҫакӑ хуҫин мӑнтӑр кӳлепине 
пушшех сам ӑртарах  кӑтартать . Атий кунӗн-ҫӗрӗн тӗнче 
касса ҫӳрет тесен, пӗлмен ҫын ӗненес те ҫук.

Мӗн тӑвӑн, Ш амш утдин тытрӗ те янклаттарчӗ эрехе, 
пӗрре хыпсах ҫӑм артана  ҫӑвара  чикрӗ, кӑш т чӑм лакала-  
сах ҫӑтса ячӗ те пырне лартрӗ, пёр самант сывлаймасӑр 
аптӑраса тӑчӗ.

— Э-э, сӑра ӗҫ, сӑра,— вӑл сывлаймасӑр ларнине асӑр- 
хаса, сӗтел ҫинчи тулли стакана Ш амш утдина тыттарчӗ 
тепёр тутар. Вӑтам пӳллӗ вӑл, хура ҫӳҫӗ хӑйӗн мар пек, 
пӗчӗк пуҫа юри хупласа выртнӑн туйӑнать. Куҫ харш и 
хура та ҫӑмламас, ҫавӑнпа-ши, кулнӑ чухне те куҫӗ темле 
чалӑш са, хайӑрса  пӑхать пек. Ку та палланӑскерех, Тукай 
Мишер ҫынни, Ш амш утдинран пилӗк-ултӑ ҫул кӗҫӗнрех 
Сатретдин Хуснутдинов вӑл.

Тен, хӑйсем те ӑна пӗлнӗрен хавас  кӗтсе илчӗҫ Ш ам 
шутдина кунта?

Ыттисем виҫҫӗшӗ чӑвашсем пулас, Ш амш утдин вӗсене 
пӗрремӗш хут курать. Сӑнран уйрӑмах пӗри, яш так пӳл- 
ли, палӑрса  тӑрать. Вырӑс пекех сарӑскер, сухалне пӳрне 
хулӑнӑш  ӳстернӗскер, хӑйне ыттисенчен пач урӑхла  тыт- 
калать  вӑл. Хула ҫынни пек темелле-и... Анчах асли вӑл 
мар пулас кунта. Пурте, вӑл  шутра тутарсем те, ы тларах 
тепӗр сарӑ чӑваш а итлеҫҫӗ. Вӑтам пӳрен кӑш т ҫӳллӗрех 
вӑл, хытанка. Питне ҫавра  теме те юрать, анчах янахӗ 
шӗвӗррипе вӑл аял  енче виҫкӗтесленет. К ӑв ак  куҫӗпе ка- 
ҫӑртарах  сӑмси ку ҫын усал мар тесе ӗнентереҫҫӗ. Анчах, 
тимлӗрех сӑнасан, ҫак кӑвак  куҫ темле ш анмасӑр та сив- 
вӗн пӑхнине, ҫӳхе тути ялан кулмасӑр, ҫирӗппӗн чӑмӑр- 
танса тӑнине асӑрхатӑн. Ҫ анталӑк  ш ӑрӑх пулин те, вӑл 
сӑран  пиншак, хром атӑ тӑхӑннӑ... Пурте К алю к та  К а 
лю к теҫҫӗ ӑна хисеплесе. Тепӗр хӑрпӑк  кӗлеткеллӗ чӑваш ӗ 
кӑна, хура та хаяр  сӑнлӑскер, ҫӑра  сухалпа витӗннӗ аисӑр

питӗнчи пӗчӗк хура куҫӗпе п ӑр ал ан ӑ  пек пӑхаканскер, 
хӑйне ирӗклӗ ты ткалать  — никама пӑхӑнманнине кӑтар- 
тасш ӑн тейӗн. Тумланасса та вӑл тӗлӗнмелле, пӗр тӗслӗ 
тумланнӑ. Кёпи те, ш ӑлавар ӗ  те хӑм ӑр  унӑн. Й ӳле янӑ та 
кӑкӑрӗнчен хӗрес мар, турӑ сӑнне ӳкернӗ тӑваткал  ме
дальон ҫакӑнса  тӑрать... Ҫапах ыттисем ӑна мар, К алю к 
текеннинех итлени сисӗнет.

Ш амш утдина тата  ҫур стакан эрех ёҫтерчӗҫ, чӑх тук- 
макки тыттарчӗҫ. Пёр шутласан, капла сӑйланинчен питӗ 
тӗлӗнмелле-ха, ача...

— Ҫи, ӗҫ, савӑн, тусӑм,— терӗ ӑна Атий,— кунта эпир 
пурте хам ӑр ҫынсем.

К ӑш т хӗрнӗскер, Сераситдинов хайхи хӑю ллӑнрах  ка- 
л аҫа  пуҫларӗ.

— Темскер, хальччен ун пеккине сисменччӗ эпӗ,— терё 
вӑл.

— Хальччен сисмен-тӗк, м алаш не сисӗн,— хулпуҫҫин- 
чен ю лташ ла ҫапрӗ ӑна Курносов.— Туйрӑн пуль, кӳршӗ- 
сенчен пёр сана кӑна чӗнтӗмӗр.

Сераситдинов ҫамки ҫине самантрах  сивӗ тар  тапса 
тухрӗ.

«Нивуш лӗ вӗсем эпӗ кӳршӗ яла  кайса килнине асӑр- 
ханӑ? — сехӗрленсе ш ухӑш ларӗ вӑл, тарне ал тӳрчӗпе 
ш ӑлса  илсе.— Халӗ вара  тӗп тӑвасш ӑн, унччен кӑш тах 
м ӑш кӑлласш ӑн-ш и? Луччӗ чарас  чӗлхене, хӑйсем калач- 
чӑр мӗн каламаллине».

— Эх, Кучан тусӑм, тӑсса яр-ха чӑваш ла, Валетпа 
таш ш а ҫапса илер пӗрре! — терӗ Насрстдин.

Куччанов ӳкӗтлеттермерӗ, купӑсне алла  тытрӗ те ҫа- 
вӑнтах  таш ӑ ҫемми ш ӑран тарм а  пуҫларӗ. Тӗреклӗ ҫын 
пулин те, темшӗн, хӑйне вӑл уш кӑнра чи кӗҫӗнни пек ты т
калать. Н асретдина та пӗрре каланипех итлет, ав. Хӑйне 
Кучан тенӗшӗн те ҫиленмест. Куччанов хуш ам ата  ҫапла 
ҫӑм ӑл л атса  калаҫҫӗ пулӗ те-ха, ҫапах кунта чӑвашсем те 
пур-ҫке. Вёсен чӗлхинче вара  кучан купӑста пуҫӗ е купӑс- 
та туни тенине пӗлтерет. Арҫыншӑн чӗр мӑшкӑл^ ят ку.

Куччанов купӑсне тем пек тӑрӑш са  турткаларӗ  пулип 
те, Валетпа Курносова кӑмӑл  туличчен таш лам а  май кил- 
мерӗ. К алю к текенни алӑ  сулчӗ ҫеҫ, пурте самантрах  шӑп- 
ланчӗҫ. Пӗри те ҫав териех ӳсӗр мар ҫав, тӑн ҫухатман.

— Ҫитӗ,— терё К алю к,— вӑхӑт  юлсан, каярах  та са- 
вӑнӑпӑр . Халӗ ӗҫ пирки татӑл м ал л а .  Ясна? й ы с н а ,  ӑн- 
лантар .

Ш амш утдин ҫумне Хуснутдинов — Йысна текенни ҫавӑ 
пулчӗ-ҫке — пырса ларчӗ  те ӑна ы таласа  илчӗ.

— Йтле, тусӑм,— калар ӗ  вӑл шӑппӑн, анчах пурте 
илтмелле,— эпир сана пуйтарас тетпӗр. Ж ум ба* ,— сӗлт- 
рӗ пуҫне Насретдин енне,— ав, кӳршӗре санран шанчӑк- 
лӑраххи  ҫук тет. Эпир ӑна ӗненетпӗр, сана хам ӑр йыша 
чӗнетпӗр.

— Ара, ҫӳрейместӗп эпё, Сатретдин, ху пӗлен, килте 
арӑм  пур ман, ачасем...— хӑраса  ӳкрӗ Ш амшутдин.

— Пирӗн те хӑшӗсен ҫемье пур, ҫӳретпӗр-ҫке...— лӑх- 
лӑх  кулчӗ Хуснутдинов. Ҫавӑнтах хаяррӑн  калар ӗ :— Асту, 
эпир так  ахаль  пуймашкӑн кашнинех сӗнместпӗр.— Ун
тан сассине ҫемҫетрӗ те ӑнлантарма тытӑнчӗ:— Сан пи- 
рӗнпе ҫӳреме кирлӗ те мар. Хӑран-тӑк, лар  мӑнтӑр арӑму 
ҫумне кутна хӗссе. Эс... эпир панӑ япаласене пытарса 
усра. П ырса иличчен. Тӳрех калатӑп: мул нумай пирӗн. 
Анчах ӑна пӗр ҫӗрте тытма юрамасть, ӑнсӑртран  ляга- 
вӑйсем тупрӗҫ-тӗк, так  ахаль пӗтет. Ҫ авӑнпа тӗрлӗ ҫӗрте 
пайӑн-пайӑн тытма тивет. Пёр пайне сана ш анса парас- 
шӑн. П аллах , песплат мар. Хамӑр ҫынсене эпир кӳрен- 
терместпӗр. Х алӑхра  калаш ле, нуж а калач  ашата**. Ну?

Ш амш утдин тӳрех нимӗн хуравлам а аптӑрарӗ. Ара, 
те чӑнласах  сӗнеҫҫӗ вӗсем, те кулаҫҫӗ... Ай-яй лекрӗ пӑ- 
тӑрм аха. Орлов вара  Ҫӗнӗ М ӑрата  ҫитсе пырать пулӗ 
ӗнтӗ...

— Е эс мул ю ратман ҫын-и?— куҫне хӗссе пӑхрӗ Хус
нутдинов, унтан аллине пилӗк ҫинче тытса, хӑрах  урине 
вылянтарса тӑракан  Курносовран ыйтрӗ:— Е эс, Ж ум ба, 
йӑнӑшнӑ, э?

—  Й ӑнӑш м ан!— терё Курносов, ялт! ҫеҫ туртӑнса. Чӑ- 
нах ш ампа пулӑ ҫав ӗнтӗ, питӗ тӗрӗс панӑ ӑна вӑрттӑн 
ятне...— Ш амшутдин, санпа сӑмах вылятмаҫҫӗ. Хӑвах 
ӑнлан, ман патра нимӗн те пытарма юрамасть, анне пат
не килсе ухтарсах тӑраҫҫӗ...

—  Асту, упрама хунӑ япаласене эсӗ пурне те сутма 
пултаратӑн. П ултаратӑн  кӑна мар, пурне те сутса пӗтер- 
сен, пушшех лай ӑх ,— ӑнлантарчӗ Хуснутдинов.— П аллах , 
ку ӗҫе асӑрханса тум алла ,  ху пӗлен... Акчан виҫӗ чӗрӗкне 
пире паратӑн, ытти хӑвна юлать. Эпнр сана вак-тӗвек 
мар, ҫӗршер, пиншер тенкӗлӗх япала  киле-киле парӑпӑр. 
Чухлатӑн-и, пайту мён чухлӗ пулать сан?

—  Тулёк ҫакна кӑна асра тыт: пӗр-пӗр пӑтӑрм аха
лексен, эс пире курман, илтмен, пӗлместӗн. Енчен шӑрш- 
лӑ  ҫӑварунтан  кирлӗ мар сӑмах тухсанах — капут баш-

* Шампа (тутар.).
** Нуша кулач ҫитерет (тутар.).

ка,— х аяр р ӑн  пӑхса, xyulca хучё пёчёк хура чӑваш. Ҫа- 
вӑнтах, ӑн л ан м ал л ар ах  пултӑр тесе, ал тӳрчӗпе мӑйне 
сӗрсе кӑтартрӗ.

— Эс, М ина, тӳрех ан хӑрат-ха. Ҫыннн ухмах мар, 
ӑн а-кӑна  хӑех ӑнланӗ,— терё К алю к ятли лӑпкӑн.

Ш амш утдина каллех  снвӗ тар витӗр ҫапрӗ. Хальхин- 
че — пӑлханнипе. Ара, чӑнласах  калаҫҫӗ  пек кусем! Эп
пин, чӑнах та, пуйма май пур. Укҫин пӗр чӗрӗкӗ алӑрах  
юлать, япалисене чеен сутма кӑна пӗлмелле. Ана тесен, 
пултарӗ-ха, К алю к текенни калаш ле, ухмах мар...

— Ы рӑ  ӗҫе ма килӗшес мар,— кулам пекки турӗ 
вӑл .— Енчен эсир м ана  ш анатӑрах-тӑк , эпӗ хаваспах...

— Ш анмасан , калаҫм ӑттӑм ӑр  та,— кӑм ӑл л ӑ  пулчӗ 
Хуснутдинов.— Эппин, кӳр, алӑ  ҫапар!

Ш амш утдин ал ӑ  тӑсса пачӗ, Хуснутдинов ӑна кӑмӑл- 
тан  тытса чӑмӑртарӗ. Унтан аллине вӗҫертрӗ те, Ш ам ш у т
дин ал лаппи ҫинче... ылтӑн ҫӗрӗ выртса юлчӗ.

— Ку сана — асӑнмалӑх! Ху куран, хытӑ ҫынсем мар 
эпир,— кӑм ӑл л ӑн  ахӑлтатрӗ  Хуснутдинов, унтан К урно
сов таҫтан  илсе кӗнӗ пӗр хутаҫа ты ттарчӗ:— Ак кусене 
в ар а  упрама паратпӑр. Халлӗхе нумаях м ар-ха та, пилӗк 
пин ҫурӑлӑх  кӑна. Асту, ылтӑн та кӗмӗл япаласем  унта...

Хӑйне хӑй ӗненмесӗр, пӑлханнипе тӑр-тӑр-тӑр  чӗтресе ла- 
рать  Ш амшутдин, туслаш нӑ ятпа тепӗр ҫур стакан  эрех 
ӗҫсен те ниепле лӑпланайм арӗ . Ара, пилӗк пин ҫурӑлӑх 
япала! Пин те ҫӗр тенки ал ӑр а  юлать. Пӗлсе сутсан, тен, 
ы тларах  та... Ҫитменнине: «Халлӗхе нумаях мар-ха та»,— 
терё Сатретдин. Эппин, малаш не тата  ы тларах  илсе 
килӗҫ.

«Чим, мён илсе килӗҫ, кӗҫех тытаҫҫӗ вӗсене,— сасар- 
т ӑ к  шухӑш пырса кӗчӗ Ш амш утдин пуҫне.— Орлов халь  
Ҫӗнӗ М ӑр атр а  пулӗ ӗнтӗ, тен, ҫак  самантра милици от- 
рядне тревогӑпа ҫӗклеҫҫӗ... Хайхи кунта ӗҫсе-ҫисе са- 
вӑнакансене тытса тӗпчӗҫ те, пӗри-пӗри паян кӑна мана 
яп ал а  упрам а Панине ка л а са  кӑтартӗ. Улӗмри юман юпа- 
на илме мар, картиш не кӗнӗ ҫӑка  вӗрлӗке упраса хӑва- 
раймӑп  капла...»

Мён тум алла?  Е пле пулсан та, инкек ҫинчен хӑвӑрт- 
рах  систермелле вӗсене. Унсӑрӑн пуясси мар, каллех 
арӑм  мӑртӑхнине итлесси кӑна юлӗ.

—  Аила, эсир пулатӑр-ха таврари  х ал ӑх а  х ӑр атса  пу- 
рӑнаканнисем?— ӑн ӑҫсӑртараххӑн  каласа  хучӗ вӑл.

—  Эпир пулатпӑр, вара  мӗн?— ун умне пырса тӑчӗ 
М ина текенни.— Т аврари  хал ӑх а  кӑна  мар, пӗтӗм чӑваш 
тӑрӑхне х ӑрататп ӑр . Тутарсене те. В ара  мён? Килӗш-

мест-им сана? Ак... — аллине ҫӗклесе хӑмсарчӗ вӑл.
—  Ара, уншӑн мар эпё,— хӑраса  ӳкнӗскер, калас  те- 

нине хӑвӑртрах  каласа  пётерме васкарё Ш амшутдин. Чӑ- 
нах, пӗлсе пӗтер ку ҫынсене. С ӑм аха  вӗҫлеме те памӗҫ 
ак.— П аҫӑр  уя тухса пӑхнӑччӗ эп. Ҫуртрисене вырма 
вӑхӑт  ҫитмен-ши тесе. Вӑт, кӳршӗ ялти Орлов, пирӗн 
участок милиционерӗ, мӑн ҫулпа таҫта  ҫав тери хыпа- 
ланса утатчӗ. Ун чухне ӑна-кӑна ӑнланмарӑм , халь, ак, 
шухӑшлатӑп: сирӗн ҫинчен пӗлтерме кайман-ши вӑл?

К ӑна илтсен, пурте самантрах сиксе тӑчӗҫ.
— Ш ухӑшла-атӑп...  М а паҫӑрах калам арӑн , ухмах!— 

Сераситдинова хӑтӑрса тӑкрӗ Калюк.— Яснӑ, пирӗн ҫин- 
чен пӗлтерме кайнӑ. Ну ничево-о, халех кунта килеймӗҫ- 
ха вӗсем, кӑнтӑрла  иртеспе кӑна персе ҫитӗҫ... Эй, тус- 
сем, мӗн тӑвӑп ӑр ?— ыйтрӗ ҫавӑнтах ыттисенчен.

—  Т ар ас  пулать хӑвӑртрах , урӑх мӗн тӑвӑпӑр ,— терӗ 
ӗнтӗ пуҫтарӑнм а та тытӑннӑ Куччанов.

К алю к унпа килӗшмерӗ.
— Вӗҫӗмсӗр тарса ҫӳресе йӑлӑхрӑм ,— терӗ вӑл ҫирӗп- 

пӗн.— М алаш не хӑйсем те тарччӑр пиртен... Эй, Ж ум ба, 
Халиме ana лав  ҫинчи япаласене пуҫтарса пӗтерчӗ-и?

— Пӗтерчӗ,— кӗскен пӗлтерчӗ Курносов.
— Эппин, ку лава, уя тухсан, ирӗке яратпӑр. Хамӑр 

мӑн ҫул ҫине, вӑрм ана тухатпӑр. Унта курӑнӗ мӗн тумал- 
ли. Енчен вёсен отрячӗ пысӑк пулсан — ш ал ал л а  кӗрсе 
пытанӑпӑр, енчен пысӑках мар-тӑк, пурне те...

Вӑл каласа  пӗтермерӗ, ал тӳрчӗпе мӑйне сӑтӑрса кӑ- 
тартрӗ.

Пурте кӑм ак а  хыҫӗнчи пӑшалӗсене туртса кӑларчӗҫ. 
Кашниннех наган, револьвер е кӗскетнӗ пӑш ал  пур иккен. 
Хӑшӗсен — вӑл та ку та. Кучан вара  пиҫиххинчен вин
товка штыкне те ҫакса ячӗ.

— Кайрӑмӑр! — хушрӗ Калюков, алӑкран  тухас умён 
Ш амш утдина асӑрхаттарса  хӑварчӗ:— Эс, мӑтри, ш ӑпӑрт 
пул! Сутса пӗтерсен, Халиме апана пӗлтерен. В ара тата  
илсе килсе парӑпӑр . Яснӑ?

Ш амш утдин ҫӗнӗ тусӗсене пуҫ тая -тая  ӑсатрӗ. Вӗсем 
мӑн урам а пӑрӑнса кӗрсен те чӗрӗк сехет картишӗнчех 
тӑчӗ, унтан пуҫне калинккерен кӑларса  унталла-кунталла 
пӑхкаларӗ  те, пысӑках мар хутаҫа кӗпе айне .пы тарса 
тухрӗ, кнлне йӑпӑрт кӑна чупса каҫрӗ, пӳрте кӗмесӗрех, 
сарайне кайса ал л а  кӗреҫе тытрӗ те пахчана, ун вӗҫӗнчи 
ҫырмана анчӗ...

Тем пек хыпаланчӗ пулин те, Орлов М ӑрата  вунпӗр
иртсен тин ҫитрӗ. и w

— Н ачальн ик  ӑҫта? — ыйтрё милици ҫуртне кёне-ке-
мен деж урнӑйран . и „

— Вулӑс ӗҫтӑвкомӗнче. Тин кӑна кайрё,— пелтерче 
лешё.— Л а р с а  кан эс, мён пит хыпӑнса ҫӳрен? Н ачальник 
часах тав р ӑн ас  ҫук. К ӑҫал  тырӑ хатӗрлесси ҫинчен канаш- 
лаҫҫӗ вӗсем.

— Итле-ха, ш ӑнкӑр авл а  ӗҫтӑвкома,— терё Орлов.— 
К алю к банди тупӑнчӗ пек туйӑнать. Урмаелӗнче Курносов 
хурах килӗнче ултӑ ҫын ӗҫкё ӗҫеҫҫӗ. Ахӑртнех, ҫав йыш- 
ранах  вӗсем. Тен, Калю кӗ хӑй те пур. Халех кайса тыт- 
малла , каҫчен каллех  тухса тарӗҫ.

— Калю-ук?
Д еж урн ӑй  тек нимён те пуплешмерӗ, тӳрех телефон 

аврине ҫавӑр м а  тытӑнчӗ, телефонисткӑран ӗҫтӑвкомпа
ҫы хӑнтарм а ыйтрӗ: „

— Ало! Милици уйрӑмӗн деж урнӑйӗ калаҫать .  One 
халех Борис Александровича телефон патне чёнсе пама 
ыйтатӑп. Мёнле?.. Пӗлетӗп, пурпӗрех чӗнӗр. Ҫав тери 
кирлё хыпар... Мёнле? Ю рать, кётетёп...^

Д еж урн ӑй  трубкӑна О рлова тыттарчё:
— Me, начальникпе ху калаҫ.
Темиҫе минутран трубкӑра  Александров сасси илтёнчё:
— Д еж урнӑй! Мён пулнӑ унта?
— Н ачальник юлташ, ку эпё-ха, пёрремёш участокри 

Орлов. Н ачальник юлташ, ман участока Калюк^ банди 
килчё пулас. Урмаелёнче, Курносов килӗнче, улттӑн ӗҫкӗ
ёҫеҫҫӗ... v „

— Мӗ-ӗн? Петр Степанович, эпе халех пыратап! lpyo-
кӑна д еж у р н ӑя  пар-ха...

Телефон трубкине каллех  деж урнӑй  тытре, пуҫлах мен
каланине тӑнларӗ.

— Ара, начальник юлташ, пётёмпе те иккен кана эпир. 
Т ата  ездовой пур... Васильев-и? Килӗнче ҫывӑрать. Ҫёрле 
д еж урствӑра  пулнӑ вӑл... Мӗн? Итлетӗп, начальник юл
таш! — текелерӗ хӑй калаҫнӑ  май.

Трубкӑна хурсан, деж урнӑй  хӑйпе деж урствӑра  шут- 
л ан акан  тепёр милиционера, ездовоя чӗнчӗ, хӗҫпӑшал- 
лан м а хушрӗ. О рлова инҫех мар пурӑнакан  Васильева 
чӗнме ячӗ. Л еш ӗ, арӑм ӗ каланӑ  тӑрӑх, тин кӑна ҫывӑрса 
кайнӑ-мӗн. Анчах, начальник хушсан, мён тӑвӑн...

Ҫур сехетрен, О рлова та лаш а  пачёҫ те, милици уйрӑ-

мён начальнике Александровпа виҫӗ милиционер: Орлов, 
Васильев, ездовой юланутпа Ҫӗнӗ М ӑратран  сиккипе тух
са вӗҫтерчӗҫ.

— Шел, пирён ытти ҫынсем ялсене кайса пӗтнӗ,— пӑ- 
шӑрханчӗ Александров, куҫлӑхне сӑмса тутӑрӗпе ш ӑлса 
тасатнӑ май.— Ҫапах аптӑрамӑпӑр. Пёр киле тӑваттӑн  
тӑватӑ  енчен хупӑрласа илсен, вӗҫертместпӗрех вёсене. 
Каҫпа, ялсенчен таврӑнсан, пирён пата ытти милиционер- 
сем те ҫитӗҫ...

П атӑръел  уесӗнчи пӗрремӗш районти милици началь- 
никне Борис Александрович Александрова К алю к е К а 
люков ячё кирек ӑҫта, кирек хӑш вӑхӑтра  илтсен те тӳрех 
чӗтрене ериччен тарӑхтарса  ярать. Хӑй чухӑн ҫемьере ӳс- 
нӗскер, килтисене пулӑш ас шутпа ача чухнех ялтан  ӗҫле- 
ме кайса нуша курнӑскер, тӳрӗ кӑм ӑлпа пурӑнма юрат- 
ман ҫынсене ахаль  те кураймасть вӑл. Ҫ авӑнпах граж дан  
вӑрҫи вӑхӑтӗнче хӑй ирӗкӗпе Хӗрлӗ Ҫ ара кайрё. Эх, ис- 
летрӗ те вара  шуррисене! «Шурӑ» сӑмах ӑна, темшӗн-ҫке, 
«ӗҫлеме юратман» тенӗ пек туйӑнатчӗ...

В ӑрҫӑ хыҫҫӑн Александров п ӑртак  К ав казр а  ӗҫлесе 
пурӑнчӗ. Анчах тӑван  ҫӗршыв вӑл тӑван  ҫӗршывах ҫав, 
хӑвачӗпе туртса илчӗ-илчех хӑй патне: 1923 ҫулта Борис 
Александрович Ч ӑваш  Автономиллӗ О блаҫне таврӑнчӗ. 
Ҫ авӑнтанпа милицире тӑрать. Ҫ авӑнтанпа каллех Совет 
влаҫӗн ш алти тӑш манӗсемпе пӗтӗм курайм анлӑхпа, чунне- 
вӑйне парса кӗрешет. Ҫав К алю кпа тусӗсем таҫтан ту- 
пӑнчӗҫ-ҫке кӑҫал. Пӗтӗм чӑваш ҫӗршывӗпе тенӗ пекех 
иртӗхсе ҫӳреҫҫӗ, эсреметсем. Унӑн хурахӗсенчен чылайӑшӗ 
ҫак  уесри пӗрремӗш район ҫыннисем. Ҫавна май ку тӑ- 
рӑхра хурахсем тӑтӑш ах  пулкалаҫҫӗ. Эппин, вӗсене тыт- 
машкӑн чи пирвай Александрова меллӗрех пек. Вӑл вара 
ҫав путсӗрсен хӳрине те курман-ха. Ҫитменнине, уесра та, 
Ш упаш карта та начальнике вырӑнти хурахсен йӗрӗпе бан 
да тӗлне тухайманш ӑн мӗн чухлӗ ятламан-ши! Ятламасӑ- 
рах пӗлет-ха Александров: К алю к эшкерӗ пек хӑруш ӑ
вӑрӑ-хурахсем чӑваш ра халиччен пулман, ҫавӑнпа вӗсене 
тытас ӗҫе пуринчен мала хумалла, ку тӗлӗшпе пӗчӗкҫеҫ 
май тупӑнсан та, унпа ҫийӗнчех усӑ курм алла.

...Вӑрманпа тӑсӑлакан  мӑн ҫул ҫине тухсан, Калюков- 
иа тусӗсем Урмаелӗнчен чылай аякка  кайрсҫ. Пуш аннӑ 
лавне вӗсем тӳрех нӑрахса хӑварчӗҫ. Халӗ, юлашки кун- 
сенче ҫаратса тухнӑ япаласене вырнаҫтарса пӗтерпё хыҫ- 
ҫӑн, лав  кнрлс мар ӗнтӗ. Ш ел, хуҫи ӑссӑрскерччё, лашнне 
ннепле те парасш ӑн пулмарӗ, чӑнласах хирӗҫ тӑм а хӑт-

ланса пӑхрӗ. Ун пек чухне нумай калаҫса  тӑм а ю ратман 
Куччанов ӑна штыкпа тирсе хӑварчӗ...

П ы сӑкрах  ҫул кукӑрне ҫитсен, Калю ков пурне те вӑр- 
мана ертсе кӗчӗ. Утсене аллӑ-утм ӑл  х ӑлаҫ  ш алар ах  илсе 
кайса тӑратрӗҫ  те хӑйсем, ҫул хёрринерех тухса, хирӗҫ 
пенинчен хӳтӗленмешкӗн меллӗ вырӑна выртрӗҫ. Ҫулӗ 
кунтан ик еннелле те ҫӗр-ҫӗр ал л ӑ  х ӑлаҫ  курӑнать, сасар- 
тӑк  тапӑнм а меллӗ. Енчен ӗҫ ӑнмасан, тарм а та  лаиӑх: 
перкелешӳ пуҫлансан, милиционерсем, паллах, малтан- 
лӑх а  выртӗҫ, ҫул кукӑрӗн тепӗр енпе сӑмса чикмешкӗн 
тӑруках  хӑяймӗҫ. Ара, унта хӑйне мӗи кӗтнине пӗлмесӗр, 
кам кайӗ малалла.. .

Калю ковӑн  ылтӑн вӑч ӑр ал л ӑ  сехечӗ вӑхӑт  пӗрре ирт- 
нине кӑтартать . Тепёр тесен, ку ахаль  те паллӑ-ха , хӗвел, 
ав, ш ӑпах пуҫ тӑрринче, ун ӑшши, йывӑҫ ҫулҫи хушшипе 
иртсе, карттус витӗрех лӗпкене хӗртет.

Ҫапла, ҫанталӑкӗ  питӗ лайӑх  тӑрать  ҫак  кунсенче. Кӑн- 
тӑр  енчи чӑвашсем вы рм ана тухрӗҫ ӗнтӗ. К ӑҫал  тырӑ 
кӑш ӑл  кӑна ӳсрӗ, х ӑвӑрт  ҫитӗнчӗ. Нӳрӗ те ҫителӗклӗ пул- 
чӗ ӑна валли, ӑшши те ӳсентӑрана вӑй илсе ҫитӗнме лайӑх  
пулӑш рӗ. К ӑнтӑр  енче кӑна мар, Утарта та х алӑх  кӗр- 
тырри уйне тухма кирлӗ ӗнтӗ. Антун ш ӑллӗ  Ҫемен халӗ 
пикенсех х ав халантарать  пулӗ хӑй ертсе пыракан  юлташ- 
лӑх  ҫыннисене. Пӗр ш утласан, тӗлӗнмелле. Пиччӗшӗ ху- 
рахра ҫӳренине пӑхмасӑр, ӑна ҫавӑн  пек ӗҫ ш анса панӑ. 
Ашшӗ ялта хисеплӗ ҫыи ҫав, унӑн ырӑ ячӗ ывӑлӗн усал 
ятне ҫӗнтерет курӑнать... Санюк мӗнле-ши тата  унта? 
Антун пултӑрӗ Ехрем пулӑш ать  те-ха ӑна, ҫынни, темшӗн, 
ш анчӑклах  пек туйӑнмасть... Ю лаш ки хут курнӑҫнӑ чухне 
Санюк ҫав тери кӑм ӑлсӑрччӗ, тарӑхать , йӗрет, кун пек 
пурнӑҫпа йӑлӑхса ҫитрӗм тет. Мён йӑлӑхм алли? Укҫа мӗн 
чухлӗ кирлӗ — ҫавӑн чухлӗ унӑн. Упӑшки ҫумра ҫук-ха та, 
мӗнех вара  уншӑн, хуҫалӑхри йывӑр ӗҫсене ҫынна тара  
тытса тутарм а пултарать . Антупа К ӑтра  М аш ук ҫумне 
хушса кӗвӗҫнипе хӑйне ҫапла ты ткалать  пулӗ ку Санюк 
тенӗччӗ. «Ара, ӗҫпе кӑна  ҫӳретӗп эпё ун патне. Ҫ акӑ  сана 
килӗшмесен, урӑх ура ярса пусмӑп. Яснӑ? — сӑмах пачӗ 
вӑл  арӑмне. «К ӑм ӑлу  пур-тӑк, ҫӳресем! — тесе кӑна хучӗ 
Санюк.— Хурах арӑм ӗ пулса пурӑнас килмест май, пӗ- 
летне, халӑхран  намӑс!» Тӳсеймерё Антун, чӑм ӑрпа пит
рен пӗррех тӑрӑнтарчӗ  арӑмне. К ӑш кӑрм арӗ ,  макӑрмарӗ 
Санюк, пачах урӑхла, ахлатса илчӗ те ӑҫта тӑпӑ ҫавӑнтах  
урайне ларчӗ, чакӑр куҫне чарса, пёр м ӑчлаттарм асӑр  
пӑхрӗ, пӑхрё вара  упӑшкине... Халӗ те асран  тухмасть ҫав 
самант. Ҫапла, йӑнӑш турӗ ун чухне Антун, ҫавӑнпа арӑмӗ

патне тепре кайсан, чи пирвай каҫару  ыйтм алла унӑн.
Эх, тепёр тесен, йӑнӑшне унсӑр та нумай тӑвать-ҫке те! 

Ак халь  мён туса выртать вӑл ҫакӑнта? Милиционерсене 
мӗншӗн вёлермелле вёсен? Хӑйсене ҫавӑрса илнӗ те тарм а 
май ҫук, ирӗксӗрех ҫапӑҫм алла  тесен татахчӗ... Пӗтӗмпех 
Минина пула тискерленме тивет. Ҫав арҫури пӑтратать  те 
пӑтратать  ыттисене. Кӗҫ-вӗҫ ҫурӑлса каяс мина пекех халь 
вӑл, ахальтен мар-тӑр ятне те ҫаплах пачӗҫ ӑна. «Калюк 
ытла ҫемҫешке кӑм ӑллӑ  ҫын, влаҫ умӗнче таса юлса, кай 
ран пире пӑрахса каясшӑн. Пӗтетпӗр эпир унпа»,— тенӗ 
вӑл  пӗррехинче Йӗпреҫ леш енчи утар хуҫине... Ун майлӑ 
ш ухӑш лакансем  сахал мар. Унсӑрӑн Антун персе кӑна 
пӑрахӗччӗ Минина... Ун вырӑнне, ак, каллех  хӑй хӑю ллӑ 
утаман пулнине кӑтартм а тивет. Ахальтен мён тума вё
лермелле ҫав милиционерсене...

Хӗвелӗ вар а  хӗрте-ет. Хыр-чӑрӑш лӑссипе ытти йывӑҫ 
ҫулҫисем чӑлханнӑран пулнӑ хулӑн тӑрӑ  та  чараймасть 
унӑн пайӑркисене. Эх, халь  л аш ан а  шыва кӗртсе кӑла- 
расчӗ те выртасчӗ хӗвел питтинче хӗртӗнсе! Е Санюкпа 
Утар ҫумӗнчи вӑрм ана кӑмпана каясчӗ. Ҫ умӑрлӑ кунсем 
хыҫҫӑн ӑш ӑтса ячӗ те, кӑмпа нумай кӑҫал. Авӑ, кунта 
ҫумрах майра кӑмписем ретпе кӑвак, сарӑ, кӗрен пуҫӗсе- 
не кӑнтарса лараҫҫӗ. Хӗлле уйрӑмах йӳҫӗтнӗ шурӑ кӑрӑҫ 
паха. В ӑкӑр кӑрӑҫӗ те аптрамасть... Ҫук ҫав ӗнтӗ, халӑх  
умӗнче мар, вӑрманта уҫҫӑн ҫӳресси текех пулаймӗ. Тем 
те пур Антунӑн: вӑй, укҫа, эрех, арӑм ҫук чух йӑпанмалли  
хӗрарӑм...  Тем те пур. Ҫын умӗнче уҫҫӑн, ирӗккӗн ҫӳре- 
мелли май кӑна ҫук...

—  Калюк, килеҫҫӗ! — тени шухӑшсене татрӗ, Антуна 
хӑй ӑҫта тата  мӗншӗн выртнине аса илтерчӗ.

Кучан чупса ҫитрӗ иккен. Ана ҫулӑн тепӗр 'кукӑрне 
милици отрячӗ килнине сыхлама янӑччӗ.

— Килеҫҫӗ! — терё Кучан каллех, бинокль тытнӑ ал- 
лине ҫул еннелле тӑсса.

— Отрячӗ пысӑк-и?
—  Т ӑватӑ  ҫын.
— П улма пултараймасть. Тен, малти дозор кӑна вӑл?
— Ҫук, пӗтём отрячӗ тӑватӑ  ҫынран тӑрать. М алта  

А лександровпа Орлов, хы ҫаларах тата  иккӗн пыраҫҫӗ. 
Н ачальник хӑй ҫӳремӗ ӗнтӗ тусурта... Чӗрӗк сехетрен кун
та ҫитӗҫ.

— Хатӗрленӗр! — хушрӗ Калюков.
Курӑр-ха, ӑна хирӗҫ тӑваттӑн  килеҫҫӗ!
Темшӗн, Калю ковӑн милиционерсене пурне те вӗлерес 

килмерӗ. Ара, хӑю ллӑ ҫынсем хисепе тивӗҫлӗ.

— Кучан, Мина, Ж у м б а ,  эсир Орловне тӗллетӗр, й ы с 
на, Валет, эпё — А лександровне,— хушрё утаман.

— Мӗншӗн апла  х ӑтл ан м ал ла?  — килёшмерё М ина.— 
Пирён тӑваттӑш не те пӗтерсе тӑкм алла .

— К аш ни пӗрер ҫынна тёллесен, пурне те тивертейё- 
пёр-и-ха... Тивертсен те, ам антӑпӑр  кӑна, тен. Милици на- 
чальникӗпе ӑна систерекен путсёре пирён вёлермеллипех, 
ш анчӑклӑн  вӗлермелле. Ыттисене мён тумаллине куҫ курё 
унта. Яснӑ? — татса хучӗ ӑна Калюков.

Мина тутине кӑм ӑлсӑррӑн  пӗрсе илчӗ, ҫапах та шар- 
лам арё .

й ы с н а ,  шӗшкӗ тураттине ҫӗҫӗпе хуппинчен тасатакан- 
скер, тем калас  тесе, иккёшне те пӑха-пӑха илчё, анчах 
ал ӑ  сулнипех ҫырлахрё, патака  пӑрахса, ҫапӑҫм а хатёр- 
ленсе выртрӗ. Килӗшмест ӑна ҫак икӗ ҫын пёрехмай пёр- 
пёринпе харкаш ни. Тем пек сӑлтав  тупӑнсан та, вёсен 
хирӗҫсе кайм а ниепле те ю рамасть. С ӑлтавсӑр  — пушшех 
те. Унсӑрӑн хӑйсем кӑна мар, ыттисем те ним мар пётме 
пултараҫҫӗ.

Кӗҫех ҫул кукӑрёнчен отряд  тухрӗ. Васкаҫҫӗ милицио- 
нерсем. Айккинелле пӑхкалаҫҫӗ  пулин те, усала сисмеҫҫӗ 
курӑнать. Хурахсем вӗсене Урмаелӗнчех таш ласа-ю рласа  
кӗтессе ш анаҫҫӗ ӗнтӗ.

К алю ков  аллине ҫӗклерӗ те пёр самант тӑхтанӑ  хыҫ- 
ҫӑн сулса ячӗ. Ҫ авӑнтах  темиҫе пӑш ал харӑссӑн  пени 
вӑрманти  ш ӑплӑха  кисрентерчӗ. Орлов тӳрех лӗнчӗрр! 
кайрё, пирвай пуҫне л аш а  мӑйӗ ҫине хучӗ, унтан хуллен- 
хуллен ҫӗре сӗтӗрӗнсе ӳкрё. Александровё хӑяккӑн  ча- 
лӑш рӗ, ҫавӑнтах  тата , арш ӑн  ҫӑтнӑ тейӗн, ярт! тӳрленсе 
ларчӗ  сам антлӑха ,  анчах капла  тытӑнса тӑрайм арё , пӗкӗ- 
рёле пуҫларӗ...

Юн ш ӑрш ипе шуйхаса кайнӑ лаш асем , кӗҫене-кӗҫене, 
пёр вырӑнта тап ӑртатса  илчӗҫ те, ҫаврӑнса, к а ял л а  вёҫ- 
тере пачӗҫ. Тепӗр икӗ милиционерӗ те учӗсене ҫавӑрчӗҫ, 
ҫул хӗрринчи тӗмсене тӗллемесӗрех пере-пере, вӗсем хыҫ- 
ҫӑн ыткӑнчӗҫ.

— Вӑт, тарчӗҫ! — тарӑхса  ӳпкелерӗ М ина.— Пирён 
пурне те пӑчлантарм а пулатчӗ.— Унтан вӑл, тискеррӗн 
кӑш кӑрса ,  ыттисене чӗнчӗ:— Х ӑвалӑр  хӑвӑртрах! Тарса 
ӗлкӗреймӗҫ.

Х ёрӳленсе-хаярланса кайиӑ хурахсем утаман мён ка- 
ласса  та кётмерёҫ, чи пирвай Кучанпа Ж ум ба , унтан Й ы с
на та М ина хыҫҫӑн сиксе тӑчёҫ, утсене хӑварн ӑ  пёчӗкҫӗ 
у ҫлан ка  вёҫтерчёҫ; Калю ковпа Валет кӑна нимӗн тума 
ап тӑр аса  юлчӗҫ.

— Атя, Петӗр, эпир те каяр ,— терё вара  К алю ков ирёк- 
сёртен.

— Ку Мина пётерет пире пёрре, Антун, чӑн-чӑн мина 
пекех, сирпӗнтерет пурсӑм ӑра та,— тарйхса каларё  В а
лет.— Х ӑтӑлм алла  пирён уиран.

В ӑл та ҫапла ш ухӑшлани Калю кова ҫырлахтарчӗ. Ҫа- 
пах ку сӑмаха м алал ла  тӑсасш ӑн  пулмарӗ.

— Халь ун ҫинчен пуплешмелли вӑхӑт  мар, яснӑ? — 
терё хыттӑн.— Х ӑвӑртрах  уткала! Ыттисем, ав, вӗҫтерчӗҫ 
ёнтё!

Халӗ вӑл  каллех  ҫирӗп кӑм ӑл л ӑ  та ҫивӗч утам ан  ёнтё, 
хирёҫ те, майлй та калаҫм а  кирлё мар унпа...

Тепёртакран Калю ковпа Валет, утсене утланса, ёрлеше- 
кен тусёсем патне ҫитрӗҫ. Лешсем, ытти милиционерсене 
хйваласа ҫитейменскерсем, аманнй Александрова тёп тй- 
ваҫҫӗ иккен. Хйшӗ тапать, хйшӗ прикладпа ҫапать... М или
ци начальникё чёрё те мар курйнать, Минйпа Кучан йна 
ҫаплах тӳпкеҫҫӗ-ха.

—  Ҫитӗ вилепе лйпйртатса! — мйнаҫлйн к алар ё  К алю 
ков.— Эпир никамран хйраманнине ухмах милиционерсене 
нумайрах вёлернипе мар, пёр кунтах тем те тума пултар- 
нипе кйтартса парйпйр. Атьйр, тйр-кйнтйрлах Хуралама 
кёрер те «Трактор» кооператива, ҫула май почтйна тус- 
тарса тухар. Анчах ку ӗҫе питӗ хйвйрт, сӳсленсе тймасйр, 
пуҫпа ш ухйшласа тумалла . Хуралам —  пысйк ял. Участок 
милиционерё те пур унта, халйхё те алла  пйшал тытма 
пултарать. Пёр сймахпа, вилнё лягавйя вёлересси мар 
ку,— йёкёлтенён Минин енне пйхса илчё вйл.— Хйратйр- 
тйк, тӳрех калйр, кайран осечка ан пултйр. Яснй? Унтан 
утар хуҫн патне каййпйр. Нумай ҫӳрерӗмӗр, пйртак канм а 
та юрать...

У тамана хирӗҫлекен пулмарё.
Тепёртакран вёсем Х уралам а Кётне юханшывё енчен 

юланутпа ҫил пек пырса кӗчӗҫ те пасар умнс ҫитсе чарйн- 
чӗҫ. Виҫҫӗн — кооператив кантурне, виҫҫён — почта кан- 
турне кӗрсе кайрӗҫ, анранй ҫынсене пйшалпа хйратса, 
сейфсене тустара пуҫларӗҫ. Чёрёк сехет те иртмерё — вйр- 
м аналла  тйсйлакан ҫул ҫийӗн хурахсем хыҫҫйн тусан кйна 
мйкйрланса юлчё.

Тепёр виҫӗ сехетрен вёсем, ялсене кёмесёр, чиперех 
Иӗпреҫ леш енчн вйрмана, тутар арманё текен вырйнтан 
пилёк-ултй ҫухрйм сулахайра вырнаҫнй утар патне ҫитрӗҫ. 
Чйн та, Иёпреҫрен ку енче вёсем стройпа пыракан  темле 
ҫынсен пысйк ушкйнне тӗл пулчӗҫ. Калюков чарса ёлкё- 
р ей м е р ё— чйрсйр Минйпа Кучан вёсем еннелле тёллеме-

сӗрех перкелесе илчӗҫ. Лешсем хирӗҫ тӑмарӗҫ, вӑрм аналла  
чӑл-пар саланса  пӗтрӗҫ.

Тепёр тесен, ку ӑнсӑрт тӗлпулу асра та  юлмарӗ...
— Ҫ ӑм ӑл  пулса кайса пӑх, мёнле унта? — хушрӗ К а

люков В алета , пуҫне утар  пӳрчӗ еннелле сӗлтсе.
Лешӗ, кӗскетнӗ пӑшалне ал ӑр а  тытса, лашине хуллен 

у н талла  уттарчӗ. У тарта йытӑсем пӗр-иккӗ хамлатни, унтан 
савӑнӑҫлӑн  нӑйкӑшни, такам  тем калани  илтӗнчӗ. Кӗҫех 
В алет  таврӑнчӗ.

— Мучи килтех. Пӗчченех,— пӗлтерчӗ вӑл.
Пурте карталан са  лашисене утар ал ла  уттарчӗҫ...

4

Сераситдинов хӑй мён пёлнине Крапивина каласа  пӗ- 
терчӗ те йӑлӑна  пуҫларӗ:

— Н ачальник, эп пӗртте айӑплӑ  мар. Хурахсем Урмае- 
лӗнче ӗҫкӗ ӗҫни ҫинчен Орлов иптеше хам систертӗм. А н
чах лешсем, шайтансем, эпӗ кӳршӗ ял а  кайса килнине 
курнӑ. Таврӑнсанах  мана хӑйсем патне тытса кайрӗҫ. Ҫу- 
рӑм ран  та, кӑкӑртан  та  пӑш ал кӗпҫипе тӗкрӗҫ те: «Аҫта 
кайрӑн, Орлов патне-и? Кала, вара каҫаратпӑр . К алама- 
сан, ҫакӑнтах  йытӑ вилӗмӗпе вилсе юлӑн»,— терӗҫ. Чӑт- 
рӑм, чӑтрӑм, кайран  тӳсеймерӗм вара... П урӑнас  килет-ҫке... 
Ара, ӗненмеҫҫӗ, шайтансем. Орлов патне ҫӳремен пулсан 
та  кайса к алар ӑм  темех тиветчё... А ллах  курать, айӑплӑ 
мар эпё, ярӑр  мана, начальник юлташ...

— Ш ӑп лан  эс, нумай ан пакӑлтат! — чарчӗ ӑна А лек
сандров заместителё.— П ирвай вырӑна тепре кайса пйхар- 
ха, кайран  куҫ курё...

Крапивин ҫав кун ялсемпе вӑрмансенче ҫӗрлечченех 
ҫӳрерӗ, Калю ков хурахӗсем пулнӑ вырӑнсене ҫитсе курма 
тӑрӑш рӗ. Урмаелӗнче чи пирвай Курносов амӑш не ыйтса 
тӗпчерӗҫ. Анчах ватӑ хӗрарӑм  нимех те калайм арӗ. Е ка-
л асш ӑн  пулмарӗ-ши?

— Ҫапла, ман ывӑлпа, пӗтме маннӑскерпе, тепӗр пилӗк 
ҫын килчӗҫ,—  тунмарӗ Халиме.— М ана пӳртрен кӑларса  
ячӗҫ. Хӑйсем дунгызнын да дунгызы*, ҫинӗ, ӗҫнӗ, варала-  
нӑ, тухса кайсан, урайне кусарпа хырсах тасатм а тнврӗ. 
Ҫыннисене паллам астӑп . Ы вӑлпа пӗрле пурӑнмастпӑр, ун 
тусӗсене никам а та пёлместӗп, пӗлессӗм те килмест. Ял 
ҫыннисенчен ман килте никам та пулман, мана х ӑвал аса  
ярсан  чёнсе килнӗ пуль, тен... Эй, ман пуҫа ҫимеллипех

* Сыснаран та сыспарах (тутар.).

ҫирӗ ҫав ывӑл, ашшӗ ҫулӗпе кайса, халӑх  умӗнче намӑса 
ячӗ... Ҫӗр ҫӑттӑр, аҫа ҫаптӑр ӑна...— йӗре-йӗре ылханчӗ 
Халиме.

Т ахӑш  самантра ӗненес те килчӗ ӑна. М акӑрасса  куҫҫу- 
лӗпех макӑрать-ха вӑл, чӗререн пек калаҫать. Ҫапах хӑш- 
пёр хуравӗсем иккӗлентерчӗҫ. Картишпе кил-ҫурта пӑхса 
ҫаврӑнсан, ҫак иккӗленӳ пушшех вӑйланчӗ. Акӑ, сӑмахран, 
картишӗнче урапа йӗрри палӑрать. Анчах урапи те, ут 
хатӗрӗсем те ниҫта курӑнмаҫҫӗ.

— Сирӗн миҫе лаш а? — ыйтрӗ Крапивин Халимерсн.
— Эй, мӗн лаши пултӑр манӑн. Ҫав ухмах ывӑл мӗн 

пуррине веҫех сутса пӗтерчӗ,— макӑрнине кӑтартас  мар 
тенён, питне ал лаппипе хупласа калаҫрӗ Халиме.

— Ку урапа йӗрри мӗне пӗлтерет тата?
Халиме пёр самант ш ухӑш ласа тӑчӗ.
— Эпё хам асӑрхаймарӑм , анчах вёсен, ҫав хурахсен, 

лав  та пурччӗ пулмалла. Ара, мансах кайнӑ... Вӗсем хыҫ- 
ҫӑн ҫенӗкре темле япаласен  купи юлчӗ. Ҫавсем лавпа  
турттарса килнӗ ӗнтӗ, эсреметсем. Тархасшӑн, япалисене 
илсе кайӑр, чӑлана кӗртсе хунӑччӗ эпӗ вӗсене...

Милиционерсем чӑлантан  тумтир, атӑ-пушмак, хуҫалӑх 
япалисем икҫӗр-икҫӗр аллӑ  тенкӗлӗх илсе тухрӗҫ, опись 
турӗҫ. Ытти ҫӗрте те пӑхкаларӗҫ, анчах нимех те асӑрха- 
марӗҫ. Ҫаплипех тухса кайрӗҫ вара.

— Ҫапах ку апа тӗрӗссине калам арӗ  пире,— терё К ра
пивин Ҫӗнӗ М ӑратри милици уйрӑмӗн начадьникӗн замес- 
тительне,— Ҫав япаласемш ӗнех хурахсем ҫын вӗлерсе ир- 
тёхес ҫук. Вёсем, ав, «Трактор» кооперативпа Хуралам 
почтинчен икӗ пин ҫурӑ ытла ҫаратса каннӑ. Мӗн вӑл 
вӗсемшӗн икҫӗр аллӑ  тенкӗ. Анчах ҫаратнӑ япалисене ӑҫта 
хунӑ? Кама суттараҫҫӗ? Пӗр сӑмахпа, Курносова граж дан- 
кӑна та, Сераситдинов граж данина та пирӗн сӑнасах тӑ- 
малла. Вӗсем хурахсемпе ҫыхӑннах пек туйӑнать.

Ку шухӑшпа Демин та килӗшрӗ.
— Мӗн, Сераситдинова К П Зран  кӑларатпӑр-им? — кӑ- 

мӑлсӑррӑн  ыйтрӗ Ҫӗнӗ М ӑратри  милици начальником за- 
местителӗ.

— К ӑларм а тивет. К аларӑм  ёнтӗ, ӑна та ш анас кил- 
мест. Анчах эпир туйӑм хыҫҫӑн ҫеҫ кайса ӗҫлеме пулта- 
раймастпӑр. Сераситдинова айӑплакан  фактсем вара хал- 
лӗхе ҫук. Ҫапах, тепӗр хут асӑрхаттаратӑп , ӑна та сӑна- 
сах тӑм алла .

— Сӑнасчӗ те ҫав, кам килӗшӗ ку ӗҫе? — хаш! сыв- 
ларӗ  начальник заместителӗ.— Хулара мар-ҫке, хирёҫрн 
киле милиии сотрудникне хваттере яраймӑн. Ялта пӗр-

пӗрне кӑна мар, кӳршӗсен ют ҫӗрти тӑванӗсене те пӗлеҫҫӗ. 
Вёсем пире пулӑш ма килӗшесшӗн мар. Хурахсем пурне те 
хӑратса-сехӗрлентерсе пӗтернӗ.

— Пурпӗрех майне тупмалла! — татса калар ё  К рапи
вин.

Милици отрядне тапӑннӑ вырӑна та ҫитсе пӑхрӗҫ. Ка- 
люкпа тусӗсем мёнле вырӑн суйласа илме пӗлнине, епле
рех тапӑннине — пурне те тӗпчеме тӑрӑшрӗҫ.

— Хурахсем хыҫҫӑн юлнӑ япаласене пӗтӗмпех пух- 
нӑ-и? —  ыйтрӗ Крапивин.

— Пӗтӗмпех,— пӗлтерчӗ начальник заместителӗ.— Ултӑ 
гнльза тупрӑмӑр. Тапӑнакансен пёр наган, икӗ револьвер, 
виҫӗ винтовка, ахӑртнех, кӗскетнисем, пулнӑ. Кашнинчен 
пӗрер персе ӗлкӗрнӗ.

Крапивин, хурахсем выртнӑ вырӑна пӑхса ҫӳренӗ май, 
тӗлӗнерех ш ухӑш ларӗ: «Ултӑ кӗпҫерен пенӗ. Икӗ ҫынна 
вӗлернӗ. Кашнине виҫшер пуля лекнӗ. Хурахсем мӗншӗн 
милиционерсене тӑваттӑш не те пӗтермен? Мӗншӗн виҫше- 
рӗн пӗрер ҫынна пенӗ? Ш утласан, А лександровпа О рлова 
икшерӗн, ытти милиционерсене пӗрерӗн пеме май килнӗ- 
ҫке. Пурне те вӗлересшӗн пулман-и? Эппин, мӗншӗн та- 
пӑннӑ? Т арм а та пултарнӑ-ҫке вёсем. Халӗ вара  хӑйсем 
пытанса выртса тапӑннӑ. Ун хыҫҫӑн пысӑк ял а  кӗнӗ, харӑ- 
сах кооперйтивпа почтӑна ҫаратнӑ. К айран тата  осоавиа- 
хим отрядне тапӑннӑ...  Н икам ран  хӑраманнине кӑтартас- 
шӑн-ши вӗсем? Х алӑха  сехӗрлентересшӗн-ши?

— Ку тата  мӗн япала? — ҫӗрте выртакан шуратнӑ шӗш- 
кӗ патакне асӑрхарӗ  Крапивин.— Е унччен вӑл кунта пул- 
ман-и?

Н ачальник заместителӗ патака  пӳрне вӗҫӗпе ҫӗклесе 
пӑхрӗ.

— Ш ӑпах  пӗр-икӗ кун к а ял л а  каскаланӑ ,— терӗ вӑл .— 
Тси, асӑрхам ан , тен, кирлех тесе шутламан...

— «Кирлех тесе шутламан...» Пире хурахсем тыткала- 
нӑ кашни патак мар, кашни тусан пёрчи кирлё! Вёссне 
тытсан, кам мён ӗҫ тунине уйрӑм ш арӑн  п ал ӑр тм ал ла  пу
лать. Мёншён тесен кашни хурах аййпне тёрёс пёлмелле, 
ҫавна кура хӑйне тивӗҫ наказани памалла .

— Эй, мён пӑхса тӑм алли  Еӗсене! — терё пӗрле ҫӳрекен 
милиционерсенчен пӗри.— Ирсӗр ӗҫӗсене пурте пӗрле ту 
на, пурин те пӗрлех явап  ты тмалла.

— Пӗрремӗшӗнчен, пур преступление те пӗрле туман,— 
тӳсӗмлӗн ӑнлантарчӗ Крапивин.— Эпё вёсен тӗрлӗ ҫӗрти 
ӗҫӗсене тишкерсе тухрӑм та ҫакна асӑрхарӑм : хӑшпӗр 
чухне тӑваттӑн-пиллӗкӗн  кӑна ҫӳренӗ вёсем, тепёр чухне —

ҫиччӗн-саккӑрӑн та. Ҫынсем хурахсен сӑн-питне сӑнласа 
панӑ тӑрӑх , вӗсен пӗтӗм йышӗ темиҫе теҫеткене ҫитет... П и 
рён кайран судра тӗп-тӗрӗс кӑтартса памалла-ҫке: ку е 
вӑл  тискер ӗҫе хӑшӗ-хӑшӗ тунӑ? Унта та, кунта та  пурте 
пулнӑ тесе калаймӑн.

— Ҫак патак палӑртӗ-и вара ҫавна? — куларах  ыйтрӗ 
ҫам рӑк  милиционер.

— Ҫак патак та палӑртӗ,— ӑнлантарчӗ Крапивин.— 
К алю к хурахӗсем кӑҫал  хӑйсен ирсӗр ӗҫне июньте, Тӑр- 
мӑш ялӗ ҫывӑхӗнче, тунӑ. Ун чухне ял  ут кӗтӗвӗ вӑрман 
хӗрринче ҫӳренӗ. Вӑрман енчен, ыраш ӑшӗнчен, пӑш аллӑ 
ултӑ ҫын тухать те тӑватӑ  лаш а утланса каять. Кӗтӳҫсем 
каласа  Панине шутласан, хурахсен сӑнӗсем Калюков эш- 
керӗнчи хӑшпӗр ҫынсеннипе пӗрешкел... В ӑт ҫавӑнта та, 
ыраш хушшинче, ҫакнаш кал  патак тупнӑ. Тен, пӗр ҫыннах 
шӗвӗртнӗ вӗсене? Л еш  патак ҫинче, сӑмахран, ҫӗҫӗ катӑкӗ 
хӑварнӑ ш ӑйрӑк пурччӗ. Унаш кал йӗр, куратӑр-и, ку патак 
ҫинче те пур. Тӗплӗн танлаш тарса  пӑхӑпӑр-ха вӗсене. Е н 
чен пӗр ҫӗҫӗпех шуратнӑ-тӑк, лере те, кунта та унӑн хуҫи 
пулнӑ. Ҫапла-и? Эппин, ӑна икӗ тискер ӗҫе хутш ӑннӑш ӑн 
айӑпламалла .. .

— Э-эх, эс те ҫав, йӗр йӗрлекен тӗпчевҫӗ,— ю лташ ла 
кулчёҫ тусӗсем ҫамрӑк милиционертан.

— Темех мар,— вӑтанса кайнӑ яш а л ӑп л ан тар ч ё  К р а
пивин.— М алаш не вӗренсе пырӑн-ха. Пиртеи никам та 
преступниксемпе кӗрешекен ҫын пулас темен. Пурнӑҫ ху- 
шать те, ирӗксӗрех вӑл ӗҫпе те тӑрм аш м а тивет. Тепӗр 
вунӑ-вунпилӗк ҫултан пирён професси, тен, пачах кирлӗ 
пулмӗ...

Сӑмах май, Крапивина панӑ материалсенчен ҫакӑ пал- 
лӑ: Калюков йӗрӗ пӗлтӗрех, вӑл тӗрмерен тарнӑ хыҫҫӑн 
тепӗр уйӑхран тупӑннӑ. Ун чухне Йӳҫпӑхан  ялӗнчи хрес- 
чен-активистсем пёр кулак  килӗнче паллам ан  икӗ ҫынна 
тытса чарма хӑтланнӑ. Анчах лешсем, япалисене пӑрахсах, 
тарса хӑтӑлнӑ. Калюков аппӑшӗ Пелагея Ивановна, Етӗр- 
нери учительница, палланӑ  тӑрӑх, ҫав яналасенчен хӑшё- 
нӗри ун шӑллӗн пулнӑ. Кайран вара Калюков йӗрӗ тӑнч 
ҫётнс. Акӑ, кӑҫал  тин тепре тупӑнчё вӑл.

...Крапивин хурахсем осоавиахим отрячӗпе тӗл нулнӑ 
ҫӗре те ҫитрӗ. Анчах кунта эшкер йӗрӗ ҫухалать. Аҫта, хӑш  
еннелле кайнӑ вӗсем? Иӗпреҫе кёмен. Ун айккипе иртсе, 
м алаллах , Утар еннеллех кайнӑ-ши? Е, осоавиахим отря- 
тёнчен ҫапах та кӑшт шикленсе, каялла  вӗҫтернӗ? Е вёсен 
вӑрманта варттӑн иурӑнмалли вырӑн нур?

«Эх, халӗ ҫакӑнта Сӑпани пулсанччӗ,— сасартӑк  аса

илчӗ Крапивин Экеҫре пурӑнакан  хӗрарӑма. Ҫав тери чап- 
л ӑ  сунарҫӑччӗ вӑл, пӗррехинче, вунсаккӑрмӗш  ҫултах-ха, 
упӑшки таркӑн а  тухман чухне, вӑрм анта  продотряда тӗп 
тунӑ кулаксене йӗрлесе тупма пулӑшнӑччӗ.— Тупата, ху
рахсем ӑҫталла  кайнине Сӑпани пӗлетчех ҫак вӑрманта...»

Тепёр тесен, уншӑн кӑна аса килмерӗ-тӗр Сӑпани. Хӗ- 
лимун пурнӑҫӗнче унӑн сӑнарне асра х ӑварм а тивӗҫ ытти 
сӑлтавсем  те пулман мар. Анчах чылай ӗнтӗ ӑна курманни, 
тӗрӗсрех каласан , сакӑр  ҫул. Ш ӑп ах  ӗнтӗ сакӑр  ҫул каял л а  
Сӑпани упӑшкине, ачаран  пӗлекен Ҫ ӑпата Бенине, 1919 
ҫулта, темшӗн-ҫке, Хӗрлӗ Ҫ артан  тарса тухнӑскере, тыт- 
нӑччӗ. Ҫитменнине, Сӑпани умӗнчех... Эппин, ҫук, Крапиви
на вӑл текех пулӑшмӗ. П улӑш м а тет, курасш ӑн та мар, 
паллах... Пурӑнасса, чӑнах та, кунтан инҫе те мар пурӑ- 
нать. Х уралам ра чухне Филимон Петрович унран ҫичӗ 
ҫухрӑмраччӗ. Л ай ӑх  утпа ҫур сехет кайм алӑх  ҫул...

Крапивин чӗри хӗссе-хӗссе килнине туйрӗ. В атӑлать-ш и 
е нивушлӗ Экеҫ енне халӗ те туртӑнать? Пӗр шутласан, 
мӗншӗн туртӑн м алла  мар унӑн? Тӑван  ял-ҫке. Унта ҫурал- 
нӑ, унта ӳснӗ, ҫынна тухнӑ. Анчах Крапивин ҫӳремест 
Экеҫе, халӗ те каймӗ. Тӑвансенчен ялта хреснай ывӑлӗ кӑ- 
на юлнӑ, вӑл  та пулин Ш упаш карта К П З р а  хӑйне мёншӗн 
хупнине пӗлмесӗр кулянса ларать. Туссем те ҫук... Ҫапах, 
ав, яла  аса илнипех чӗре хыттӑн-хыттӑн кӑртлата  пуҫла- 
рё. Аплах пулм алла  мар пек-ҫке. Нивушлӗ Сӑпани ячӗ 
чуна ҫапла иӑлхантарать?

Крапивин хӑйне алла  илме тӑрӑш рӗ. Ун пек айкаш мал- 
ли самант мар. Халӗ милици уйрӑмне кай м ал л а  та мӗн 
курни-илтнине пӗтӗмлетмелле. Ы ран, Ш упаш кара ' ҫитсе, 
К алю к е Калю ков ҫинчен ытти ҫӗртен пынӑ хыпарсене 
тишкерсе тухмалла . Унтан, малаллахи  ӗҫе тӗплӗн палӑрт- 
са, милици пайӗсемпе уйрӑмӗсен начальникӗсене пухса 
к ан аш л ам алл а .  В ӑраха  ямасӑр...

«Унччен В аньккапа ,— е халӑхра  ӑна халӗ И ван Степа
нович теҫҫӗ-ши,— калаҫса  пӑхм алла ,— ш ухӑш ласа илчӗ 
Крапивин ҫавӑнтах .— Ш упаш кара  ҫитсен, чи пирвай кур- 
м алла ӑна. Унсӑрӑн малашнехи ёҫ пирки ш ухӑш лани те 
пустуй пулӗ».

П И Л Л Ё К М Ё Ш  СЫПАК

1
1926 ҫулхи хура кёркунне, тӗрӗсрех каласан , октябрь 

вёҫӗнчс, ҫанталӑк  йёпс-сапаллине пӑхмасӑр, Йӳҫнӑхан  ял-

Не тӑрантаспа йкӗ ҫын пырса кӗче. Ёҫҫи мар вӑхӑтра ялта 
кирек мӗнле ҫанталӑкра  та чӳречерен пӑхса лар ак ан  ту- 
пӑнатех ҫав. Кусене те, паллах, куракансем пулман мар. 
Пӗрисем вӗсене, ҫак пылчӑкра нушапа ҫӳреҫҫӗ тесе, хӗр- 
хеннӗ пуле, теприсем, тен, тӑрри ш ӑтӑкӗ питӗрӗнмен ку 
ҫынсен тенӗ, виҫҫӗмёшӗсем так  ахаль ан аслакаласа  пӑхка- 
ланӑ... Анчах тӑрантасӗ ял  витӗр м алал ла  ытти ҫӗре ҫул 
тытман-мӗн, Ҫтаппан Ехвинӗн хапхи умне пырса чарӑннӑ. 
Ҫ акна хирӗҫре пурӑнакан хресчен те асӑрханӑ. Килнӗ ҫын- 
сем Ехвин тӑванӗсем те, тусӗсем те пулманни, хальччен 
ку яла  пач ҫӳременни, пурӗпӗр кил хуҫи вӗсене ҫав тери 
хапӑл  кӗтсе илни, лавне тӳрех хапха уҫса кӗртни ӑна кӑ- 
сӑклантарса  янӑ. Хайхискер м алал ла  мӗн пуласса чӳрече 
умӗнче куҫ сиктермесӗр пӑхса ларнӑ...

Анчах ҫав хресчен, Энтри Унеҫӗмӗ, йӑнӑшнӑ. Тӑран- 
таспа ҫӳрекенӗсем Йӳҫпӑхана, чӑнах та, пӗрремӗш хут 
килнӗ, ҫапах Ҫтаппан Ехвинӗ вӗсенчен пӗринпе паллашни 
чылай пулать ӗнтӗ. Ҫ авӑнпа вӑл хӑнасене урам ра курнӑ- 
курман тухса хапха уҫрӗ.

— Ну, атьӑр, л аш ӑр а  сарайне тӑратӑр ,— терӗ хӑй, урам 
тӑрӑх  унталла-кунталла чӑл-чал пӑхкаласа.— Нумайлӑха-и  
пирён пата? — ыйтрӗ ҫавӑнтах. Ы йтӑвӗ килӗшӳсӗррине тав- 
ҫӑрса илчӗ те хушса хучӗ: — Енчен хальтерехех каяс  мар 
тесен, ку ута ҫитерӗпӗр, ш ӑварӑпӑр , хӑвӑра  валли мунча 
хутса ярӑпӑр  теп-ҫке.

— Мунча пӑсмӗччӗ,— терё п аллам ан  ҫын. Тепри, Ехвин 
пӗлӗшӗ, унпа килӗшсе, пуҫне сулчӗ.

Л аш ан а  тӑварса, тӑрантаса  лупасайне кайса лартсан, 
Ехвин пӗлӗшӗ хуҫана куҫ хӗсрӗ те:

— Итле, чи кнрли пирӗн ҫак тӑрантасра, малти ларкӑч  
айӗнче,— терӗ.

Ехвин тӑрантасри утта сирчӗ те унта... тимӗр арча ку- 
рӑнса кайрс.

— Валет, мён кунта? — ҫав тери кӑсӑкланнине пыта- 
раймарӗ хуҫа.

— Мён кирли пурте пур унта,— хыттӑнрах каласа  хучӗ 
килнисенчен пӗри, Валет пекех сарӑ, анчах унран кӑш т 
пӗчӗкрех те хы танкарах  ҫирӗп арҫын.— П ытарса усранӑ- 
шӑн ииртен икҫӗр тенкӗ тухать. Ҫӗрӗшне халех паратпӑр, 
тепӗр ҫӗр тенкине илсе кайнӑ чухне илӗн...

Хуҫа, хӑнасенчен хӑш не итлемелле-ши тенешкел, ик- 
кӗшне те чӑл-чал куҫласа илчӗ.

— Э-э... ку, мён, ман юлташ,— паллаш тарчӗ ӑна В а
лет.— Антун. Й ӑх  ятне калам асан  та  юрать...

Ехвин нумай ш ухӑш ласа тӑм арӗ, кӗтесрен виҫё тимӗр

кӗреҫе илсе килчӗ те кашнинех тыттарчӗ, ӑҫта чавмаллине 
кӑтартрӗ. Ч асах  виҫӗ арҫын витере урай хӑмисене сирчӗҫ 
те, ик арш ӑн  тар ӑн ӑш  ш ӑтӑк  алтса, тимӗр арчана унта 
ярӑнтарчӗҫ, ҫиелтен л ай ӑх  витсе таптарӗҫ, урайне каллех  
сарса хучӗҫ. Кам ш утлатӑр  ҫакӑнта, выльӑх в ар ал аса  тӑ- 
ракан  хӑм асем  айӗнче, ҫавнаш кал  яп ал а  выртать тесе.

— Тӗлне х ӑвӑрах  пӗлетӗр,— терӗ хуҫа.— Ну, халь  атьӑр, 
пӳрте кӗрер. Ы вӑннӑ ҫинчен п ӑртак  хӗртӗнер. Эпир пуп- 
леш келенӗ хуш ӑра хӗрарӑмсем мунча хутса пултарӗҫ.

Тепёртакран  арҫынсем сӗтел хушшинче ш ӑкӑл-ш ӑкӑл  
калаҫса  ларчӗҫ ёнтё, пӗрер стакан  сӑмакун ӳпӗнтерчӗҫ, кӑ- 
м акаран  кӑлар н ӑ  купӑста яшки сыпрӗҫ.

— Эс, Валет, мӗнччи-ха,— сӑм ах  май ыйтрё кил хуҫи,— 
ҫав Корольпа ҫӳреместӗнччӗ-и-ха? Вӑл ӑҫта тата  халь?

— Вӑл-и? Вӑл Етӗрнере, виҫӗ ҫул канас терӗ-ха,— ӑн- 
лантарчӗ  В алет.— Эп вара, ав, ю лташ па тӗрмерен тухса 
тартӑм . Антун вӑл ку енчисемех. Итле, малаш не Короле 
ӗмӗрлӗхех манма сӗнетӗп. Вӑл ухмахпа ҫӳресе, икӗ ҫулта 
иккӗ лекрӗм. М алаш не эпир, ак, Антунпа ҫӳрӗпӗр. М ан пек 
вӗҫкӗн мар, Король пек тӑр так  мар вӑл, ӗҫе ш анчӑклӑ , 
тӗплӗ тӑв ак ан  ҫын. Аллинче — вӑйӗ, пуҫӗнче ӑсӗ пур. Л я-  
гавӑйсем пит хӑвӑртах  ҫаклатаймӗҫ.

— Аван, аван ,— ы рланӑ пек турӗ Ехвин.— Антун, эс 
ку енчисем терӗн те, ӑҫтисем вара?

Антун пӗрре хуҫана, тепре юлташне пӑхса илчӗ.
— Чӗлхе ты такан  ҫын вӑл, хӑрам а  кирлӗ мар,— шан- 

тарчӗ Валет.
Антун ӑна куҫне хӗсерех пӑхрӗ те:
— Эпӗ хӑр акан  йышши мар. Ҫитмсннине, м алаш не ку 

тӑр ӑх р а  пурӑнма ш утлам астӑп. Яснӑ? — терӗ.— Ехвин пич
че, пӗлессӳ килетех-тӗк, калам : Утар ялӗнчен эпӗ. Анчах 
эпир сан патра пулни ҫинчен пӗр ҫынна та пӗлтермешкӗн 
сӗнместёп. Хӑвна та  спаҫҫип калам сҫ  пирс хӑна тунӑшӑн, 
енчен пире сутсан... пирӗн алӑ  вӑрӑм .

— В ӑл паллӑ-ха ,— кӳренчӗ хуҫа.— Ш анмастӑр-тӑкки , 
яп ал ӑ р а  ма пытарса хӑвартӑр?  Чим,— ҫавӑнтах  урӑххи- 
не аса илчё вӑл .— Утартан, тен? Эппин, эс Апликан Хӗлнп- 
не пӗленех ӗнтӗ?

Антун куҫне хаяррӑн  ҫиҫтсрсе илчӗ.
— Пӗлмесӗр,— терӗ вӑл кӗскси.
— Ҫ ав ҫын пӗркун мап пата килсе. Я лтан  тарнӑ  тст. 

Тепре килӗп тенӗччӗ. Килеймерӗ. Опчествӑ тыррине вӑр- 
лан ӑ  иккен те, тытнӑ ӑна. Милици аллинчен тар м а  хӑтлан- 
нӑ тет те, тарайм ан  тет. Ҫ авӑн  чухне персе вӗлернӗ ачана... 
Ш ел, паллах.

— Мӗн шыранине тупрӗ,— ни ы рламасӑр , ни хурлама- 
сӑр каласа  хучӗ Антун.

Тӗрмере чух та, унтан тарсан  та вӑл ҫав Хӗлипе курнӑ- 
курман тем туса пӑрахм а хатӗрччӗ. Ана пула лекрӗ-ҫке 
Калюков инкеке, ӑна пула ристана, кайран  таркӑна  тухрӗ. 
Акӑ халӗ  тӑш манӗн шалҫи тулнине илтрӗ те, ку хыпар 
ӑна — тӗлӗнмелле! — ни хӗпӗртеттермерӗ, ни пӑш ӑрхантар- 
марӗ. Пулни иртнӗ ӗнтӗ, сӗвӗрӗлнӗ. Ёнерхине ырана куҫа- 
раймӑн. Пурнӑҫ ҫулӗ вара  ӗмӗрлӗхех урӑх  енне пӑрнӑҫса 
кайрӗ.

С ӑмах-ю мах тумхахлӑ вырӑнсенчен чиперех иртрё те 
м алалла  якан  шума тытӑнчӗ. Ҫ апла пурте йӗркеллех пу- 
лӗччӗ-и, анчах пач кӗтмен-туман пӑтӑрм ах  сиксе тухрё...

. . .М аларах асӑннӑ Унеҫӗм хайхи Ехвин патне килнӗ 
хӑнасем тухса каясса кӗтрӗ-кӗтрӗ, кётсе илсймерӗ. Нивуш- 
лӗ ҫӗр выртаҫҫӗ вара? Тӑван-ратнесем мар, ӑнсӑртран  хват- 
тер шыраса пырса кӗнӗ ҫынсем те мар (тӳрех Ехвин килӗ 
умне пырса чарӑнчӗҫ-ҫке!). Эппин, камсем вӗсем?

Унеҫӗм кӑсӑкланнӑҫемӗн кӑсӑкланса  пычӗ ӗнтӗ. Тӳсей- 
мерӗ вара, чӳречерен сӑнама арӑмне хушса хӑварчё те 
ю лташӗ патне тухса уттарчӗ. Ю лташӗ, ялти активист Ни- 
кандр Й ӑванӗ , пирвай куларах  кӑна итлерӗ ӑна. Ара, ҫын 
патне такам  та  килӗ, пурин пирки те иккӗлене пуҫласан...

— Ҫапли ҫапла пуль те, ку этемсем ман ӑса ниепле те 
кӗриймаҫҫӗ,— хӑйӗннех печӗ Унеҫӗм.— Ну, ниепле чун вырт- 
масть вёсем патне. Т ӑрантаспа чухнех куҫне-пуҫне вылян- 
тарса пыратчӗҫ. Утине, темшён тата, кут айне мар, ям ш ӑк  
л ар кӑчӗ  айне ы тларах  тултарса хунӑ. Ехвинё хапхине ыт
л а  час уҫрӗ, уҫнӑ чух та, хупнӑ чух та, темрен сыхланнӑ 
пек, урам тӑр ӑх  чӑл-чал пӑхса илчӗ... Еҫпе килнӗ пӗлӗшсем 
тес — хальччен мён туса л ар м а л л а  ку ҫанталӑкра?  Ы рӑ 
ҫын тӗттӗмлениччен килне ҫитме тӑрӑш ӗ.

— Тен, ҫӗр вы ртм алла килнӗ, э? — кӑш тах  ӗнене пуҫ- 
л ар ӗ  пулин те, хирӗҫлерӗ Й ӑван.

— Ҫёр выртм алла ратнс-тӑван ҫӳрет. Вёсем тӑван  та, 
хурӑнташ  та мар. Ехвинӗн ют ял  тӑванӗсене пурне те 
пӗлетӗп. Ҫук, тем тесен те, кусем тӑван  тавраш ёсем мар.

— Вара мён тӑвасш ӑн  эс? — аптӑрарӗ Й ӑван.
— Вара-и? С ӑлтав  тупса, тёрёслес пулать вёссне. Халь 

мёнле кӑна шулӗк ҫӳремест-ши. Темполё Ехвин камне пё- 
летпӗр. Ялан ҫавнаш каллисемпе ҫыхӑну тытать. Ахальтен- 
им йӳҫекен чуста пек хӑпарса-пуйса пырать.

й ӑ в а н  ӗнсине кӑтӑрт-кӑтӑрт  хыҫкаларӗ.

— Аван мар-ҫке ҫынна тӗрӗслесе ҫӳремешкӗн,— терӗ 
хӑй.

— Мён аван марри? Эс актӗвӗс пуль. Ҫинех тӗрӗслеме 
кайм ӑпӑр  эпир, пӗр-пӗр ӗҫпс пырса кёрёпӗр,^ э? Эй, ҫак 
этем. Мӗн, ӗҫӳ нумай-и сан? Ёнтересӗ мӗне тӑрать. Чипер 
ҫынсемех-тӗк, алӑ  парӑпӑр  та тухса кайӑпӑр. Мӗнех вара 
уншӑн.

Ю лашкинчен Н икантӑр Й ӑванёпе Энтри Унеҫӗмӗ таҫтан 
килнӗ ҫынсене тӗрӗслеме Ҫтаппан Ехвинӗ патне тухса ут- 
рӗҫ-утрӗҫех. Хӑйсен умӗнчен иртнӗ чухне Унеҫӗм кантӑк- 
ран халь те-ха пӑхса л ар ак ан  арӑмӗнчен, пуҫне сулса, мӗн 
кирлине ыйтрӗ. Л еш ӗ те пуҫне сулчӗ, анчах енчен енпе. 
Ҫыннисем ҫавӑнтах, ниҫта та  тухса кайман терё ёнтё...

...Ехвинпе хӑнисем ҫапла чиперех калаҫса  ларатчӗҫ, 
такам  калинккерен ш аккани илтёнчё. Пурте ш ӑпӑрт  пул- 
чӗҫ, нихӑшӗ те м ӑш ӑлт  тумарӗ. Ш аккӗ-ш аккӗ  те ҫын, ӑна 
кунта никам та кӗтменнине ӑнланса, м алал ла  уттарӗ тесе 
шутларӗҫ. Ку шухӑш тӳрре тухмарӗ, калинккерен ҫине- 
ҫинех тӳнлеттерчӗҫ. Аптранӑ Ехвин, канӑҫсӑррӑн  туртӑнса, 
чӳрече патне пычӗ, хӑяккӑн  тӑрса, ур ам ал л а  пӑхрӗ.

— Мур илесшӗ, ку курш анаксем  так  ахаль  хӑпӑнас 
ҫук,— терӗ тарӑхса.

— Камсем вара  унта? — ыйтрё Антун.
— Пӗр кӳршӗ пур хирӗҫре, пӗтме маннӑскер. Аҫта шӑ- 

тӑк  пур, ҫавӑнта сӑмсине чиксе пӑхатех. Хӑйпе ял акти- 
вӗсне илсе килнӗ тата . Эппин, ахальтен мар. Сире курнӑ- 
няк ҫав ҫӗр ҫӑтманскер.

Калинккерен вара  хапхана кисретсех ш аккам а  тытӑн- 
чӗҫ.

— Уҫмах тивет,— терё те Ехвин, сӗтел ҫинчен сӑмакун 
четвёрчӗпе стакансене пуҫтарса, кӑм ак а  хыҫне кайса пы- 
тарчӗ.— Сирӗн пирки сӑмах пуҫарас-тӑк, мӗн тес?^

А птӑранӑ Валет нимӗн к ал а  пӗлмерӗ, куҫне мӑчлаттар- 
са, Антун мён сӗнессе кӗтрӗ.

— Иртнӗ пасарта тӗл пултӑмӑр те. П уш м ак пӑру туя- 
насшӑн вёсем, халь Етӗрнене каяҫҫӗ, хак пирки килӗшсен, 
к а ял л а  таврӑннӑ чухне пӑрӑва  илсе тухаҫҫӗ те,— вёрентрӗ 
Антун.

Сехӗрленнӗ кил хуҫине тинех кӑш т чун кӗчӗ, ^вӑл ӗнтё 
картиш не хӑю ллӑнрах  тухрӗ, часах Й ӑванп а Унеҫёме ертсе 
кӗчӗ.

— Ай-яй, час уҫм арӑн  вара, чисти вӑрттӑн  ӗҫ тӑвакан  
ҫын пекех,— терӗ Й ӑван, алӑкран  кӗнӗ май.— Па, сан хӑ- 
иасем пур-иҫ, салам  пурсӑра та...

— Ара, хам мунча хутма кайнӑччӗ. Ю т ҫынсем тухсӑ 
уҫма хӑяймарӗҫ курӑнать,— ӑнлантарчӗ Ехвнн.— Эсир ир- 
тӗр-ха тӗпелелле, ларӑр , ӳсияс ҫук ӗнтӗ текех...

— Л ар сах  тӑм алла-ш и,— иккӗленчӗ Й ӑван .— Эй, лар, 
эппин, Унеҫӗм, пӑртак  канар та, м алал ла  каяр... Ехвин 
Ҫтаппанчӑ, мана вулӑс Совечӗ сан пата кӗрсе тухма хуш- 
рӗ. Самоплошени укҫи тӳлемен тет эс.

— Ара, ҫав, ара ,— качаканни пек сухалне силлентерсе, 
хӗсӗк куҫне сам антлӑха ҫиҫтерсе килӗшрӗ Ехвин.— Укҫа 
тупаймарӑм ку хушӑра. Ак, тупсанах пырса парап, ейпух.

— Мӗн-и, хӑнусем сан инҫетрисем-и? — калаҫӑва  хут- 
шӑнчӗ Унеҫӗм.— Хальччен курманччӗ пек те.

— Инҫетрисем,— терё Антун хӑех.
— Мӗн ӗҫпе нушаланса ҫӳретӗр-ши ӗнтӗ ҫак ҫанталӑк- 

ра? — куҫа кӗрсех тӗпче пуҫларӗ Унеҫӗм.
— Етӗрнене кайма тухрӑм ӑр,— каллех  лӑпкӑн  хурав- 

ларӗ Антун.
— Э-э... мӗн-ха, ҫак  ҫынсем иртнӗ пасарта курчӗҫ те 

мана, сан л ай ӑх  пушмак пӑру ҫук-и терӗҫ,—  ӑнлантарчӗ 
Ехвин.— Пур терӗм. Сутатни теҫҫӗ. Сутатӑп терӗм. Ара, 
каларӑм-иҫ, ҫавна сутсанах тӳлӗп самоплошени укҫине... 
Вӑт, Етӗрнене кайма тухнӑ та, пӑрӑва пӑхма кӗчӗҫ. Ҫӗр 
выртмах юлччӑр терӗм вара. Ҫулӗ инҫе, ҫанталӑкӗ  япӑх, 
пёрех ӑҫта та пулин чарӑнса ҫы вӑрма тиветчӗ.

— Ия, ия, ҫанталӑкӗ  чӑнах та ӗнтӗ... —  килӗшрӗ Йӑ- 
ван.— Токумӗнт пур пуль хӑнусен?

Валет каллех  Антуна куҫран пӑхрӗ. Леш ӗ хӑнк та мар.
— Какш ӑ, пур, паллах ,— суеҫтерчӗ вӑл лӑпкӑн.
— Тен, хӑрах  куҫпа пӑхса илме юрать вӗсене? — ыйтрӗ 

Унеҫӗм.— Сире, ырӑ ҫынсене, шанатпӑр-ха эпир, тулӗк 
халь  йӗри-тавра темле халӑх  та ҫӳрет, ҫавӑнпа тӗрӗслеме 
хушаҫҫӗ.

— Мӗнех, кӑтартм а пултаратӑп,— терё Антун.— Анчах 
токумӗнт ман сумкӑра юлнӑ. Сумкки — тӑрантасра. Сан 
тата  ӑҫта?— ыйтрӗ Валетран.

— Эй, манӑн та ҫавӑнтах ,— кӗсйисене х ы паш лакаланӑ  
май каларё  В алет.— Ара, ҫӗр выртасса шутламан та  пир
вай, япаласене вуҫех тӗкӗнмен... ҪиЧчас илсе кёретпёр.

Антунпа Валет, пӗри сӑран  пиншак, тепри пальто урт- 
са, картишне тухрӗҫ. Т ӑрантас патне пымарӗҫ те вёсем, 
пахча калинккине уҫрӗҫ те анкарти хыҫнелле вӗҫтере 
пачӗҫ.

— Чим, Ехвин, ара, сан хӑнусем тараҫҫӗ-иҫ?!— кӑш кӑр- 
са ячё чӳречерен картишне пӑхса ларакан  Унеҫӗм.— Таса 
чунлӑ ҫынсем мар пуль вёсем. Тытас халех!

— Кай, чӑнах та. Ӑт, тӗлёнтермӗш! — пӗҫҫйсене шарт! 
ҫапрӗ Ехвин.— Путсӗр этемсем пуль кусем. Атьӑр, хӑва- 
лар! Эй, турӑ ячӗ пулинех сире ман телее. Чип-чипер ҫарат- 
са каятчӗҫ эсреметсем...

И ӑванп а Унеҫӗм вӑл  эрленнине итлесе тӑм арӗҫ  — пах- 
чана сирпӗнсе тухрёҫ, таркӑнсене хӑвала  пуҫларӗҫ. Ехви- 
нӗн мӗн тӑвас? В ӑл  та вӗсем хыҫҫӑн лӑпӑстатрӗ  вара.

Тем пек хытӑ чупаҫҫӗ таркӑнсем , анчах вӗсем чаплӑ 
та  ҫӗнӗ ҫипуҫпа: пӗри — сӑран  пиншакпа, тепри — пальто- 
па, иккӗшӗ те хром атӑ тӑхӑннӑ. Й ӑванпа Унеҫӗм вара 
ҫӑпатапа, пёҫҫе с а р л а к а н -я м а  чӑрмантарм ан  пир йӗмпе 
ҫӑм ӑл л ӑн  кӑна  вӗҫтереҫҫӗ. Х ӑваласа  ҫитсе-ҫитсе пычӗҫ 
хайхискерсем Ехвин хӑнисене, кӗҫех Й ӑван  кайран чупа- 
кан ҫӳллӗрех те сарӑ яш а аллинчен ярса тытрӗ. Леш ӗн 
нимӗн тума ҫук, вӑл  та, ҫаврӑнса, хӑйне х ӑв ал акан а  тепӗр 
аллипе мӑйран ҫатӑрласа  илчӗ. И ккӗш ӗ сам антрах  чӑл- 
ханса ӳкрӗҫ. Ҫакна курсан, малти таркӑн  чупма чарӑнчӗ, 
хӑй патне персе ҫитнӗ Унеҫӗме пӗррех тӑрӑнтарчӗ  хырӑм- 
ран. Л еш ӗ ҫурм алла  хуҫланчӗ те, ахлатса та  илмесӗр, пак 
кӑна  йӑванса кайрӗ. М алти таркӑн  хайхи иккӗ-виҫҫӗ ярса 
пуссах ю лташ ӗ патне ҫитрӗ. Л еш не Й ӑван  парӑнтарнӑ ӗн- 
тӗ, аяла  пусса вырттарнӑ.

— Яр ӑна! — хӑрӑлтатрӗ  пӗрремӗш таркӑн , Антун.— 
У нсӑрӑн персе вӗлеретӗп.

Вӑл, чӑнах та, кӗсйинчен револьвер туртса кӑларчӗ, 
В алета  лектерес мар тесе, хӑяккӑн р ах  тӗллерӗ те пӗррех 
кӗрслеттерчӗ. Й ӑван  калп акӗ  ҫавӑнтах  пӗр-икӗ х ӑл аҫ  айк- 
кинелле вӗҫсе ӳкрӗ. Ун хыҫҫӑн хуҫи те, никам тӗкӗнмесӗ- 
рех, чалт! кӑна  сикрӗ, темле хӑват  вӗрсе сирпӗтрӗ тейӗн. 
В алет  хӑп ӑл-хапӑл  тӑчӗ  те, таркӑнсем  иккӗшӗ те м алалла ,  
ҫухрӑм ы тларахра  курӑнакан  вӑрм ан  еннелле, вирхӗнчӗҫ.

— Ай-яй-яй, турӑ ҫырлах, турӑ, ан пӑрах! Вӗлеретчёҫ 
вӗт, наччасра пурсӑм ӑра та тӗп тӑватчӗҫ! — аллисене ш арт 
та  ш арт ҫапать тин чупса ҫитнӗ Ехвин, халӗ  те ҫӗр ҫинче 
выртакан  й ӑ в а н п а  Унеҫӗм кутӗнче кускаласа.

— Нта, ача, пули пуҫ тирринех сӳсе кайрӗ,— тӑрса 
ларчӗ  И ӑван .— Пӳрне пуҫӗ чухлӗ ҫеҫ ая л ар ах  лекнӗ пул
сан?

Унеҫӗм те, ахлата-ахлата ,  ура ҫине тӑчӗ.
— Хӑй хы танка этем кӑна, чышки свай тукм акки пек,— 

пӗрремӗш таркӑнне тытса чарайм анш ӑн тӳрре тухма хӑт- 
ланчӗ вӑл.

— Ну, Ехвин, эс халь  мён тейён ёнтё, э? — терё й ӑ в а н ,  
к а я л л а  картиш не таврӑнсан .— Пантитсемпе ҫыхланса к а и 
на эс, вӑрӑсемпе. Уншӑн мён пуласса пёлетне, э?

Ара, мӗн ҫыхланни, чипср пул-ха, Й ӑван, мён ҫых- 
ланни. Ятне-шывне те пӗлместӗп вӗсенне. И ӗркеллӗ ҫын- 
семех пуль тесеччӗ. Ара, епле чипер тумланнӑскерсем те. 
Ухмах, хаклӑрахп а парас тесе, пӑрӑва мухтатӑп ҫав... Ей- 
п-ух, пӗлместӗп эпӗ вӗсеые. Ак лашисем, ак тӑрантасӗ, 
япалисем те унтах. Веҫех илӗр те кайӑр, манран чару  ҫук. 
Тулӗк эп пӗлместӗп вӑл  ҫынсене...

й ӑ в а н п а  Унеҫӗм евитленипе тепёр кун ял а  милиционер 
килсен те, Ехвин хӑйӗннех печӗ, ҫапла вара  чиперех хӑтӑл- 
са юлчӗ.

2

Калюковпа Валет, хӑйсене Ҫтаппан Ехвинӗ патӗнчен 
хӑваласа  кӑларнӑ арҫынсенчен аран-аран  тарса хӑтӑлсан, 
хаш ка-хаш ка вӑрмана чупса ҫитрӗҫ. Ҫулҫӑ ҫурри тӑкӑннӑ- 
ран самай ҫаралнӑ ӗнтӗ вӑл, питех пытанаймӑн кунта. 
Сарӑ, хёрлӗ, симӗс, кӗрен тӗссем халӗ илемӗпе куҫа илӗр- 
тмеҫҫӗ, мӗншӗн тесен лӗш-лӗш ҫумӑр вӗсене пурне те тӗк- 
ссм сӑн кӗртсе пӗрпеклетнӗ. Т авралӑх  сасси те пулин, {^м ас
са, масар ҫинчине аса илтерет. Иӗр кайӑк, хуть ҫерҫи чӗрик- 
летсе сасӑ паринччӗ. Ҫук, хӑшӗсем ӑш ӑ енне вёҫсе кайнӑ, 
юлнисем те иӑвисенче ҫывӑрма чӑмӑртанса ларнӑ ӗнте. 
Ура айӗнчн ҫулҫӑ тӳшек те пулин, витёр исленнӗскср, чаш- 
тартатмасть. Хӳтлӗх тссен, ҫумӑр тытакан  пӗр йывӑҫ ку- 
рӑнмасть ку варианта .

Ну, мунчара ҫапӑнса ыр куртӑмӑр-и, ӑш ӑ пӳртрс 
тараниччен ҫывӑртӑмӑр-и? — тарӑхса ыйтрӗ Антун Валет- 

Л5 Ш? паҫзр, яла  кёрсс умён, ӑна ҫак ырлӑхсемпе 
илӗртнӗччӗ. Халь вӑл ш арламарё .

Сана, Антун, ӗмёр маими тав ,— терӗ ҫеҫ тепёртак- 
рзн. Эс пулӑшмасан, Король патне тепре ӑсататчӗҫ. Вӑл 
вара  мана каҫарас ҫук хӑйне пӑрахнӑшӑн.

— Ҫапла^ пуль те-ха, халь ҫак самантра мӗн тум алла 
пирён? Ҫывӑхри ялсенче пӗлӗшсем ҫук. Ал айӗнче л аш а 
ҫук. Вӑхӑчӗ — кӗҫех ҫӗрле пулса килст. Вӑрманӗнчс ни- 
менле хутлӗх курӑнмасть. Укҫана та ҫурри ытларахӑш не 
ют ҫын патӗнче хӑвартӑм ӑр . Енчен сан леш  тусу, к а ч а 
на сухаллӗ Ехвинӳ, тнмӗр ещӗке уҫса пӑхсан? Е ун патне 
пирён пирки тӗпчеме килекен милиционерсене хӑранипе 
ты ттарса ярсан?

— Ун пирки ан пӑш ӑрхан ,— лӑплантарчӗ Валет,— Вӑл 
пире унччен те <ӑна-кӑна упраса панӑ. Уйрӑмлӑхӗ — хам ӑр 
ун naTFic килни ҫеҫ. Халиччен эпир унпа пасартан  пасара 
кӑна  тӗл пулаттӑмӑр... В ӑл пирӗн йышши мар, ҫемьепе

пурӑнма юратать, вилӗмрен, тӗрмерен хӑрать. Ҫавӑнпа, 
тем тери ӗмӗтсӗр пулин те, ҫын япалине тӗкӗнмӗ, хӑравҫӑ 
пулсан та, пирӗнпе ҫыхӑнни ҫинчен лягавӑйсене каласа  
памӗ... Ҫӗр выртасси тесен, кӗҫӗрлӗхе тӳсме тивет.

Антун, ҫав ҫӗр вы ртм алӑх  вырӑна курас тенӗ евӗр, ун- 
тал ла-кун талла  пӑхкаларӗ. П аллах , унаш калли  куҫа нимӗн 
тӑрӑнм арӗ. Ҫ авӑнпа вӑл, пёр самант ш ухӑш ланӑ хыҫҫӑн, 
татӑкл ӑн  каларӗ:

— «Тӳсме тиве-ет»... Хӑвӑн ш ӑлу  ш аккать. Эп сӑран  
пиншакпа-ха, эс вара... Мён тума кирлӗ сана пальто? 
Х аклӑ тумтир тесе мухтанасшӑн-и? Интеллигент пек ку- 
рӑнасшӑн-и? Вӑт халь, ав, витӗр йӗпентӗн... Атя, пӗрех 
хут, ял а  каятпӑр.

— Иӳҫпӑхана-и? — сехӗрленчӗ Валет.
— Унта та юрать.
— Ҫук, й ӳ ҫп ӑх ан р а  пире халь  пурте пӗлеҫҫӗ ёнтё,— 

килёшмерё Валет.— Тен, кӳрш ӗ ял а  кёрёпёр? Кунтан инҫе 
мар. Й ӳҫпӑхана  таврӑнассинчен те ҫывӑхрах. Тулёк, Антун, 
пирён ҫинчен халь  унта та илтнӗ ёнтё. Сначӑт...

— Ним те сначӑт мар. Пирён пурнӑҫра чи кирли в ӑл — 
нимӗнле «сначӑтран» та х ӑр ам а  юраманни. Ясна? Атя, 
халь ёнтё мана итле. Унсӑрӑн кӗҫӗр иксёмёр те леш тёнчене 
ӑсан м аллах  чирлесе кайӑпӑр ,— хушрё Калюков.

Вйрман хёррипе утсан-утсан, вёсем пёр пёчёк ял кур- 
чӗҫ. Тёрёсрех каласан , ялне те мар, унти пёр-ик килте 
мӗлтлетсе ҫуталнӑ краҫҫын ҫутине. Калюков пит шухӑш- 
ласа тӑм арӗ, хура уй урлӑ тӳртенех ярлаттарчё  унталла. 
Валет ун хыҫҫӑн ним ш арлам асӑр , тӑпра муклашкисенчен 
т акӑн а-такӑн а  пычӗ. Хӗрринчи ул ӑм  витнӗ пӗчӗк кил патне 
ҫитсен, Антун кантӑкран  ш аккарӗ. Ш алта хӗрарӑм ӑн  хӑ- 
ранӑ пичӗ курӑнчӗ.

— Кала-ха , инке, кӗҫӗр кам  хваттере яма пултарать 
пире? — ыйтрӗ Калюков.

— Эй, пирён патра май ҫук, тӑвӑр  кунта, таса мар,— 
сехёрленсе калаҫрӗ  хӗрарӑм.

— Ара, сан пата кёресшён мар эпир. Эс пире ҫемьере 
йыш сахал, анчах справнӑ пурӑнакан  киле кӑтарт.

— Ун пекки-и? Пур ун пекки,— чун кӗчӗ х ӗрарӑм а .— 
Х амӑр енчех, пиллёкмёш кил. Хӑма витнӗ, ур л ӑл л а  лартнӑ  
пӳрт. Пёр ывӑлӗ тахҫанах  уйрӑлса тухнӑ, тепри салтакра. 
Халь кил хуҫисем, упӑшкипе арӑмӗ, хӑйсем кӑна юлнӑ. 
Тен, ярӗҫ...

К алю ков ӑна итлесе пӗтермерӗ, ҫеремпе утма тӑрӑш са, 
м алал ла  таплаттарчё.

— Антун, пач сыхланмастӑн-ҫке эсё,— терӗ хыҫра тӗн-

кӗлтетекен Валет.— Енчен хӗрарӑмми пирён ҫинчен к а л а 
са парсан?

— Кама, мён каласа  парӗ вӑл? — кулса хуравларё 
Калюков.— Чухӑн хӗрарӑм  вӑл. Чухӑн ҫӑхавпа ҫӳремест. 
Ҫитменнине, куртӑн пуль, ахаль те сехӗрленчӗ вӑл, ӑна 
халь вӗлерсен те урама кӑлараймастӑн .

Часах  вӗсем хӗрарӑм  кӑтартнӑ пиллӗкмӗш кил патне 
ҫитрӗҫ. Калюков унталла-кунталла пӑхкаларё, урам ра пёр 
чӗрӗ чун ҫуккине курса ӗненсен, малтан кантӑкран  шак- 
карӗ.

— Кам унта? — ахӑртнех, ирех ҫывӑрма выртнӑскер, 
тутлӑ ыйхӑран вӑраннипе хӑйӑлтӑкрах  тухакан  сасӑпа 
ыйтрӗ ш алтан  арҫын.

— Уҫ, милици! — хушрӗ Калюков.
Пӳртре пӗр хушӑ шӑп тӑчӗ. Унтан темскер кӗмсёртетрё, 

ҫенӗк алӑкӗ  чӗриклетрӗ, ҫын, пылчӑк ҫӑрса, калинкке патне 
пырса тӑчӗ.

— Мӗн кирлӗччӗ? — уҫм асӑрах ыйтрӗ вӑл.
— Кирлӗ мартан ҫӳремеҫҫӗ,— хыттӑн каларё  Калюков.— 

Эс ма ҫав терн хӑран? Е влаҫ умӗнче айӑплӑ-и? Сӑмакун 
юхтарнӑ пуль-ха паян, э?

— Мӗн айӑп пур ман влаҫ умӗнче,— текелесе, кил 
хуҫи тинех йывӑҫ сӑлӑпа  туртса кӑларчӗ.

Калюковпа Валет картишне кӗчӗҫ, унталла-кунталла 
пӑхкаларёҫ. Мӗн-мӗнне тӗттӗмре уйӑрсах илме ҫук та, ура- 
па-ҫуна лупасай тулли пулни курӑнать. Аван...

— Хушамату мӗнле-ха сан? — ыйтрӗ Калюков кил ху- 
ҫинчен.

— Ҫитӑр Ваҫлейӗ теҫҫӗ. Ҫитӑрӑв, эппин,— чиперех к а 
ласа  пачӗ лешӗ.

— Ю р-рать. Ҫ итӑрӑв граж данин, акӑ мён. Сан пирс 
тӑрантаса лаш а кӳлсе пама тивет. Тӑрантас пур пуль? 
Е урапа кӑна-и?

— Тӑрантас пур-ха та,— ӗнсине кӑтӑрт-кӑтӑрт  хыҫрё 
хресчен,— лаш а  пӗрре кӑна ман. Ыран арм ана каясшӑн- 
ччӗ.

— Тепӗр кун каян ,— ҫирӗппён каларӗ  ӑна Калю ков.— 
Илтнӗ пуль, И ӳҫпӑхана хурахсем тапӑннӑ. Вӑт, ҫавсенс 
х ӑваларӑм ӑр . Пирӗн пёр ю лташа амантрӗҫ, мурсем. Тух- 
тӑр патне хӑвӑртрах  леҫмелле ӑна. Аманнӑ ю лташ ӑм ӑр  
халӗ те уйрах, ҫумӑр айӗнче выртать.

Ҫ апла пуль те... Ара, мӗншӗн ман л аш ан а  илмелле? 
Иккӗ-виҫҫӗ тытакансем нур ялта ,— пурёпёр пит килёшес- 
шёпех пулмарё хресчен. Ахӑртнех, вӑл чунёпе тсмле ырӑ 
м ара сисрё.

— Халь пирӗн шыраса ҫӳрес пулать-и ӗнтӗ! — тарӑх- 
нӑн кӑш кӑрса  ячӗ Валет, ю лташӗн вӑййине тинех ӑнлан- 
сан.— Л ере ҫын вилес пек выртать... Л аш ун а  ыранах кӳрсе 
парӑпӑр.

В ӑл тек калаҫм арӗ ,  витене кайса, ш ӑрпӑк  ҫутса пӑхрӗ, 
п ӑртакран  унтан лаш а  ҫавӑтса кӑларчӗ, ӑна лупасайӗнчи 
тӑрантаса  кӳлме тытӑнчӗ.

—  Эппин... э-э... токумӗнт парса хӑвар ,— ирӗксӗрех па- 
рӑнчӗ хресчен.— Л аш а  ҫапах та, куш ак мар...

— Мё-ён? Совет влаҫне ӗненместӗн-и эс? — хӑтӑрса пӑ- 
рахрӗ Калюков, ҫавӑнтах  кӗсйинчен револьвер туртса кӑ- 
ларчӗ те хуҫа сӑмси умӗнче сулларӗ: — Ак сана токумӗнт, 
яснӑ?.. Ан хӑра  эс, вӑт тӗттӗм ҫын. К аларӑм ӑр-иҫ, ыранах 
килсе парӑпӑр  лашуна...

Тепӗр чӗрӗк сехетрен икӗ юлташ, тӑрантасра  юнашар 
ларса , ялтан  чиперех тухса кайрӗҫ. Минренӗ хресчен вӗсе- 
не курӑнми пулсан та  чылайччен пӑхса тӑрса ӑсатрӗ, тум- 
тире йӗпхӳ витӗр иле пуҫласан кӑна, хаш! сывларӗ те, 
пӳрте кӗрсе кайрӗ.

— Аҫталла ҫул тытӑпӑр? — чун кӗнӗскер, х аваслӑрах  
калаҫа  пуҫларӗ Валет.

Калюков кун пирки паҫӑрах  ш ухӑш ласа хунӑ курӑнать.
— А рӑм а курма вӑхӑт  ҫитрӗ,— терӗ вӑл ҫирӗппӗн.— 

Тёрмерен тарн ӑранп а ӑҫта кӑна ҫитмерӗмӗр, тӑван  ялӑн  
ш ӑрш ине вара  ш ӑрш ласа  пӑхман-ха. Милицисем хальччен 
У тара сӑнам а пӑрахнӑ пулӗ ӗнтӗ...

В алет хирӗҫлемерӗ. Халӗ вӑл юлташне пӗтӗмпех шанчӗ.
Ҫул япӑххипе вӗсем Утара ҫур ҫӗр иртсен кӑна  ҫитрӗҫ. 

Калю ков л аш ан а  вӑрм ан  хӗрринче чарчӗ те тӑван  ял енне 
чылайччен-чылайччен тӗмсӗлсе пӑхса тӑчӗ. В ӑрм ан  хӗр- 
ринчснех пуҫланать вӑл. Кунтах, акӑ, хуп-хура пахчасем 
тӑсӑлса  выртаҫҫӗ, вёсен пуҫӗнче — пӳртсем, шучӗ ҫук ху- 
ралтӑсем  пӗр-пӗринпе тӗкӗнсе лараҫҫӗ. Урам урлах, ав, 
Аитун пӳрчӗ — кивелме ӗлкӗреймен-ха вӑл, |пӗр(енесене 
ылтӑи тӗс кӑна ҫапнӑ, ҫавӑнпа лай ӑхах  курӑнать  — кантӑ- 
кӗсемпе кунталла пӑхса ларать. Хуҫи таврӑнасса  кӗтет 
тсйӗн... Унтан темиҫе кил урлӑ — ашшӗ пӳрчӗ... Пӗчӗк 
кӑна, нимпех те палӑрм ан  ял. Анчах мӗншӗн-ха Калю ковӑн 
чӗри хӗссе-хӗссе килет? Урам варринчи пӗве, ҫырма хӗр- 
ринчи тимёрҫӗ лаҫҫисем, ю наш арах  тата  ампар пулас 
(самай пысӑкскер, пӗлтӗр кӑна ҫукчӗ-ха в ӑл ) ,  ҫулҫӑ тӑкса 
ҫаралнӑ йӑмрасем — пурте-пурте куҫа курӑнман темле 
асам лӑ вӑйпа хӑйсем патне туртаҫҫӗ, мӗншӗн тарса  ҫӳрен- 
ха эс, Антун, м ӑш ӑру ҫук-и сан, аҫу-аннӳ ҫук-и, эпир ҫук-и 
тесе чӗнеҫҫӗ пек. Эх, анчах та  ҫав!

— Хӑрушши нимех те курӑнмасть,— шухӑшсене тарт- 
са, Валет сасси кӗчӗ хӑлхана.

— Ҫапла, курӑнмасть пек-ха... Ман кил — ав ҫавӑ. Эс 
пёр сехетсем кунтах тӑр. Сыхланакана кӑна турӑ сыхлать. 
Енчен тепӗр сехетрен кантӑкра сам антлӑха  ш ӑрпӑк  ҫути 
курӑнсан, ман пата пыран. Л аш ан а , хӑм ӑт  пушатса, утӑ 
парса хӑвар. Унччен вӑл, мӑтри, хатӗр тӑтӑр . Темле-ха 
унта, лере,— пуҫӗпе ял  еннелле сӗлтсе к алар ё  Калюков.

Валет килӗшсе алӑ  ҫеҫ ҫӗклерӗ. Тӗлӗнмелле, хӑш са- 
мантра пуҫӗпех итлеме тытӑнчӗ вӑл ӑна? Унччен, тӗрмерен 
тарсан  та, хӑйне Антунран аслӑрах  та ӑслӑрах  ху- 
ратчӗ-ҫке.

Калюков пахча хушшипе тӑсӑлакан  тӳрӗ сукмакпа яла  
анчӗ, ш ӑпах Апликансен умӗпе иртсе, урам а кӗчӗ, анчах 
килне тӳрех каймарӗ, каллех  леш енчен пахча хыҫӗпе ҫав- 
рӑнса пычӗ, хыҫалти кантӑкран  хуллен шаккарӗ. Пӳртре 
сас-чӳ илтӗнмерӗ. Нивушлӗ Санюк килте мар-ши? Ашшӗ 
патне кайнӑ-ши вара? Калюков тепре хы тӑрах шаккарӗ... 
Ҫ ак  саманта, хӑҫантанпа ёнтё кӗтнӗ пулин те, хӗрарӑм  
пичӗ кантӑкра сасартӑк  курӑнса кайрӗ.

— Кам унта? — илтӗнчӗ тин тӑнӑ Санюкӑн халсӑр  сас
си.— Ай-уй! —  терӗ вӑл ҫавӑнтах, упӑшкине тӗттӗмре пал- 
л аса  илнӗскер.

Калюков мӑш ӑрӗ калинкке тухса уҫасса кӗтмерӗ, хӳме 
урлӑ вӑшт кӑна сиксе каҫрӗ, Санюк умне лешӗ ҫенӗк алӑк- 
не уҫнӑ самантрах  пырса тӑчӗ.

— Антун? — хӑй курнине хӑй ёненмен пек чӗнчё Санюк, 
унтан сасартӑк  йӗрсе ячӗ, пуҫне ун кӑкӑрӗ ҫине х у ч ӗ :— 
Ах, Анту-ун...

Арӑмне хӑй ҫумне хытӑ-хытӑ ҫупӑрласа илесшёнччӗ 
Калюков, лешӗн хырӑмӗ ачаш ш ӑн м ӑкӑрӑлса  тӑрать  те, 
хӑяймарӗ, хулпуҫҫинчен ал лаппипе ш ӑла-ш ӑла  ачаш ларё  
вара:

— Л ӑплан , ну, лӑплан . Мён эс... Килте никам та ҫук-и? 
Атя кӗрер, ш ӑнӑн тата...

Тепёртакран Санюк вучаха кӑвайт хучӗ, тивертрӗ, пӗ- 
чӗк хурана шыв ярса ҫакрӗ, чӗрӗк сехетрен ҫӑм арта  хытӑл- 
л а  пӗҫерсе антарчӗ, ҫенӗкрен пӗр кӑкш ӑм сӗт илсе кӗчӗ... 
й ы в ӑ р р ӑ н т а р а х  уткалать, паллах, пурпӗр вӑр-вар, ӗҫ вӗ- 
ресе кӑна тӑрать  ун аллинче. Ана-кӑна тукаланӑ  май, хӑй 
ялти хыпарсене каласа  кӑтартагь:

— Пӗр уйӑх каял л а  сана ш ыраса милицисем килчӗҫ, 
курсанах, пӗлтерме хушса хӑварчӗҫ. Ш ӑллу  халь пуҫлӑх, 
кредит юлташ лӑхне ертсе пырать. Тулёк тыррине тс, ук- 
ҫине те Апликан ҫаратса кайнӑ вёсенне.

— Милицисем хӑйне те персе пӑрахнӑ ӑна,— пӗлтерчӗ 
Калюков.

— Тёсси! — тарӑхса  к алар ё  Санюк.— Аҫупа аннӳ пу- 
рӑнаҫҫӗ-ха, тулӗк атте вӑл эс тӗрмерен тарнине илтнӗрен- 
пех темле йӑваш ҫӳрет...

Ҫ авӑнтах  вӑл к ӑм ак а  ҫумёнчи сак  ҫине ларчӗ те каллех  
йӗрсе ячӗ:

— Ах, Анту-ун, мён пулать ёнтё халь? Мӗн тӑвӗҫ сана 
тытсан, э?

К алю ков ун ҫумне пырса ларчӗ, ачаш ш ӑн ыталарӗ:
— Ун пирки кайран пуплешӗпӗр. Эс луччӑ кала-ха: 

ы вӑла хӑҫан  ҫурататӑн? — терӗ ӑшшӑн.
— Тепӗр уйӑх пурӑнап пуль теп-ха,—  вӑтанса пӗлтерчӗ 

Санюк.
Калю ков тӗрмере Король ш ӑл йӗрсе калакаланисене  

аса илчӗ те ӑсра п ӑртак  ш утласа ларчӗ. Эй, ача хӑйӗннех 
пулса тухать капла! Ат, ухмах! Ҫав путсӗр ӑҫтиҫук сӳпӗл- 
тетнине итлеме юрать-и вара...

— М а м аларах  калам ар ӑн ?  — савӑнса ыйтрӗ ҫавӑнтах.
— Ара, сана тытса кайнӑ чухне хам та путлӗн пӗлмен. 

К айран вӑхӑтсӑр  пӑлхан тарас  мар, ҫурагсан кӑна пӗлтерес 
терем... Ах, Анту-ун... — каллех  н ӑш ӑкл ам а  тытӑнчӗ Санюк.

— Ан кулян, Санюк, мӑш ӑрӑм . П ӗртте ан пӑш ӑрхан. 
Пёлетсн-и, пурне те ш ухӑш ласа  хунӑ эпӗ. Ҫӗпӗре куҫса 
кай м ал л а  пирён, унта ҫӗнӗ иурнӑҫ пуҫласа ям ал л а .  Укҫа 
пур... Санпа курнӑҫса чуна лӑп л ан тар тӑм  халӗ, ыранах 
инҫе ҫула тухса кайӑп. Чӑваш сем ӑҫта-ӑҫта  пурӑннине 
пӗлёп, пурӑнма л ай ӑх р ах  вырӑн тупӑп. Вара...

— Темле ҫав, унта та шырамӗҫ-и сана? — иккёленчӗ 
Санюк.

— Ҫ авӑнпа малтан  пӗччен каятӑп  та  ёнтё. Ы ттине кай 
ран куҫ курӗ. Ҫӳресе пӑхам-ха, майне-шывне пурнӑҫ, тен, 
хӑех тупса парӗ. К айран сана... тата  ы вӑла  килсе илӗп. 
Анчах эс никама та... Аттепе аннене те... Яснӑ? — хытарчё 
Калюков.

Тепёртак ӑш ш ӑн-ӑш ш ӑн калаҫса  ларсан, вӑл вӑрманта 
исленсе тар акан  тусне аса илчӗ, ур ам ал л а  тухакан  чӳрече 
патне пырса, пирус м ӑкӑрлан тарса  ячӗ; ӑна чёртнё чухне 
тивертнӗ ш ӑрпӑка  кантӑк  умёнче иккӗ-виҫҫӗ су л л акал аса  
илчё.

Ҫур сехетрен В алет  килсе ҫитрӗ. Еҫсе-ҫисе, кӑвак  ҫутти 
киличчен пӳртрех ҫывӑрса, нке таркӑн  тинех ӑшӑнчӗҫ, тум- 
тирёсене кӑм ак а  ҫине хурса типётрӗҫ. Ирпе ирех вара, 
мӗлкессм пек, пӳртрен те, ялтан  та  ш ӑппӑн тухса шӑвӑн- 
чӗҫ.

Кайсан-кайсан, Калюков лаш ана чарчё.
— Ну, Петӗр, тусӑм,— терё вара В алета ,— эп халь  Ян- 

кӑлча каятӑп , вйл енче никамах та п аллам ё мана, унтан 
пуйӑспа Ҫӗпӗре чавтарӑп. Асатас кӑм ӑлу  пулсан — пӗрле 
пыр, ҫук-тӑк, ҫакӑнтах  сывпуллаш ар.

— Мӗнле вӑл... Ҫӗпӗре? — нимӗн те ӑнланмарӗ В алет.— 
Мён тери ӑнӑҫлӑ пуҫларӑм ӑр санпа ирӗкри пурнӑҫа... 
Мӗншӗн — Ҫӗпӗре?

— Этемле пурӑнма тытӑнас тетӗп. Яснӑ? Мӗн ӑнӑҫлӑ 
пуҫларӑм ӑр эпир санпа? Эс мана хӑвӑр  в ӑр л ан ӑ  укҫана 
упракан ҫын патне илсе кайрӑн. Л еш ӗ нимӗн пӗлмене печӗ. 
Иксӗмӗр ӑна ирӗксӗрлесе тӗрӗссине калаттартӑм ӑр , тимӗр 
ещӗке туртса илтӗмӗр. В ӑрӑ  вӑрӑран  укҫа туртса илет... 
Вара мӗн? Укҫа кӗсъе тулли, хам ӑр кӗҫёр кӑш т кӑна шӑн- 
са пӑсӑлм арӑмӑр.. .  *

— Ҫ апах пӑсӑлмарӑмӑр-ҫке! — ҫине тӑчӗ Валет.— Пуҫ 
пулсан, ҫын ниҫта та аптрамасть. Мӗншӗн Ҫӗпӗре кай- 
м алла сан? Унта ш ырамӗҫ тетӗн-и? й ӑн ӑш а т ӑн .  Эпё, Ан
тун, ку енӗпе нумай пӗлекен ҫын, асту, унта та тупаҫҫех 
сана... Эпир халь  ӗҫе тивӗҫлипе йӗркелесе ярайман, ҫавӑн- 
па йывйр пире. В ӑхӑтлӑха .  Кайран, курӑн акӑ, ӑшши те, 
пӑшши те ҫителӗклех пулӗ. Король, ав, тӑртакрах  этемччӗ, 
ҫапах унпа та  мӗн тсри чаплӑ пурӑнтӑмӑр...

— Ну, ҫитӗ. Эп Ҫӗпӗрех кайса пӑхам. Кайран куҫ ку- 
рӗ! — пӳлчӗ ӑна Калюков.— Эс юлатӑн-и, пыратӑн-и?

— Асатма — пыратӑп. Ҫӗпёре — ҫук, пымастӑп,— терӗ 
Валет кӳренсе.

Тек вёсем нимех те ш арламарӗҫ.
К ӑн тӑралла  иртекен пуйӑс разъезда ҫитсе чарӑнсан, 

иккӗшӗ те пӗр-пӗрне хытӑ-хытӑ ыталарӗҫ, сӑм ахсӑрах  сыв- 
пуллашрӗҫ.

— Таврӑнсан, енчен эпё кирлӗ пулсан, К анаш ра хӑна 
ҫурчӗ ты такан  Волковран ыйтса пӗл,— терӗ ҫеҫ юлашкин- 
чен Валет.

Чӗрӗк сехетрен, каҫчен вӑхӑт чылай пулсан та, плац- 
картлӑ  вакунра пыракан Калюков ҫӳлти сентре ҫине хӑ- 
парса выртрӗ те куҫне хупрӗ. Ҫук, ҫӗрле тӑраниччен ҫы- 
вӑрман пулин те, вӑл тӗлӗрсе каяймарӗ. У наш кал  тӗллев 
те ҫукчӗ, ҫын куҫӗнчен сыхланни кӑначчӗ ку... Вакун кус- 
тӑрмисем тӑк-тӑк , тӑкки-тӑк  текелесе пӗр евӗрлӗ калаҫ- 
нине тӑнласа  пынӑ май куҫ умне тӗрмерен тарнӑ  хыҫҫӑн 
иурӑнса ирттернӗ кунсем черетленсе туха-туха пычӗҫ.

8. Н. М аксим ов. Синкер.

Калю ковпа Валет пӑлханчӑк Сӑр урлӑ чиперех каҫреҫ, 
ӑҫта тухнине хӑвалакансем  ан пӗлччӗр тесе, кимме ҫыран- 
ра тупӑннӑ ш алҫапа  юханшыв варринелле тёксе ячӗҫ те 
тӳрех вӑрм ана кӗчӗҫ. Кунта, вӑрманта, тӗттӗм ӗнтӗ, пал- 
л ам ан  вырӑн тата, ҫавӑнпа тинкерсе пӑхса пыма тивет те, 
куҫа йӗпхӗртет. Н ӳрӗк тӗрмеринчен те ҫӑрарах , вӑл ӗнтӗ 
ӳпкене хайӑрса  кӗрет, ристансен ҫӳхе тумтирӗ витӗр пӗтӗм 
ш ӑм ш ака  ҫапать. Ҫитменнине, йӗпхӳ ҫаплах  чарӑнмасть, 
унӑн йӗп ҫӑрти пысӑкӑш пӗрхӗмӗсем тӑкӑнса  пётеймен ҫул- 
ҫӑсем ҫинче пухӑнаҫҫӗ те, тумлам  пулса, ҫӗре пӑт та пат! 
тӑва-тӑва  ш аплатаҫҫӗ, ӑнсӑртран  пӗр-пӗр йывӑҫ туратнс 
ҫакланса  силлентер кӑна, самантрах  витререн ҫумӑр тӑкнӑ 
пек ш ӑварӑнатӑн .

—  Валет, тумтир тупм алла  пирӗн,— асӑрхаттарчӗ К а
люков, ҫапла майпа хӑй ҫине тепре ҫумӑр ш апӑртаттарнӑ  
хыҫҫӑн.— Эпё лачкам  йӗпе ёнтё. Тата... хӑҫан  та  пулнн 
пӗрех ҫын куҫӗ умне тухма тивет.

— П ӑр так  тӳс,— терё В алет ,— Пирӗн халӗ йӗр хӑвар- 
ма юрамасть, ҫавӑнпа кооперативсене тӗкӗнмёпёр. Хытӑ- 
рах утса ӑш ӑнар, ҫӗр вӑрӑм , тен, кирлё ҫӗре ирччен ҫитӗ- 
пӗр...

Тул ҫутӑласпа вӗсем, чӑнах та, темле ял  патне пырса 
тухрӗҫ. В алет  юлташне вӑрмана хӑварчӗ те хӑй тётре 
ӑшӗнче аран  п ал ӑр акан  яла  пёчченех кайрё. Унта вал ну
май тӑм арӗ ,  тепёр сехетренех пёр пысӑк тӗрке йӑтса тав- 
рӑнчӗ, ӑна Калю кова тыттарчё.

— Тӑхӑн,— терё кёскен.
Хӑй вӑл ристан пиншакне те, ш ӑлаварне те улӑш тарм а 

ёлкёрнё ёнтё.
Калю ков типӗ тумтире хаваспах  тӑхӑнса  ячӗ. П ӑр так  

ш алп ар тар ах  та, аптрамасть, типё тата  — ҫавӑ чи пахи...
— К айран л ай ӑхрах  ҫипуҫ туянӑпӑр,— ш антарчӗ В а 

лет.— Укҫа пур халӗ манӑн.
— Эс мӗн, ку ялсем-и? —  ыйтрӗ Калюков, ристан тум- 

тирне пы тарм аш кӑн  ш ӑтӑк  алтнӑ май.— Килӗнтен илсе 
тухрӑн-им кусене?

— Ҫу-ук, паллакан  юлташ пурӑнать кунта, ҫав пулӑш- 
рӗ,— терё Валет, ҫы вӑрас килнипе ан асласа .— Хам эпё 
сан У тарунтан инҫе те мар ҫуралса ӳснё. Ҫ ӑк а л л ӑ  Явӑш 
ялне илтнӗ пуль? Вӑт, ҫавӑнтан  эпё. Пстӗр Иванов. Ен- 
тешсем эпир санпа, хе-хе. Тулёк ял а  тек ҫӳреместёп эпӗ. 
Хӑруш ӑ. Тӑвансем те ҫук унта манӑн. Х амӑн ӗҫре эпё 
вара  — Валет ёнтӗ...

Валет ш естеркӑран мӗнпе уйрӑлса тӑнине Калюков 
ристансенчен илтнӗ ӗнтӗ, ҫавӑнпа тек нимӗн те ыйтмарӗ. 
Тепёр тесен, калаҫас  шухӑш-и халӗ, ура ывӑннипе тӑр- 
тӑр-тӑр чӗтрет, канма вара, Валет каланӑ  тӑрӑх, тепӗр 
виҫӗ-тӑватӑ сехетрен кӑна май пулать иккен...

Майӗпен этем ӗренкине кӗрсе ҫитсен, вӗсем сахалтан  
тата  икӗ эрне ҫӳрерӗҫ. Ю лашкинчен Король ушкӑнӗ Канаш 
станцийӗнчен ҫаратса тухнӑ тимӗр ещӗк йӗрне тупрӗҫ-туп- 
рӗҫех. Валет пӑхма кӑна  ҫӑмӑлттай  иккен, пуҫӗ самай 
ӗҫлет унӑн.

Анчах пулать-ҫке тепӗр чух: куҫ курать те ш ӑл вит- 
мест.

Темле майпа-ҫке укҫа ещӗкӗ Тукай Мишер ҫынни Хус- 
нутдипов патне лекнӗ. Ҫ ак хутла вӗренмен ҫам рӑк  тутар 
суд умне иккӗ тӑм а ӗлкӗрнӗ ӗнтӗ. Иккӗшӗнче те ӑна лаш а 
вӑрланӑш ӑн  айӑпланӑ. Хальхинче, ак, курӑр-ха, ун аллин- 
че — Король медвежатник «тупнӑ» япала . Ю рать-ха те 
тинтерех алла  илнипе, те каплипех упрама меллӗ тесе, 
ещӗкне уҫса укҫине сапаласа  пӗтереймен.

Тукай Мишер ҫынни терӗмӗр те, Хуснутдинова, паллах, 
килне кайса ш ы рам а май килмен. «Аллах умӗнчи мар» 
ҫылӑхсемшӗн унӑн ҫам рӑк арӑмӗ пурӑнакан ялтан айкки
нерех пӑрӑнса ҫӳреме тивнӗ. Ҫавӑнпа, ешӗк унра иккенне 
пӗлсен, Валет ӑна тӗнче тӑрӑх  шыраса ҫӳрес темерӗ, Ка- 
нашра кӗтме шут тытрӗ, унта урӑх ятпа хӑна ҫуртне выр- 
наҫрӗ, ҫапла майпах Калю кова та хӑйпе пурӑнтарчӗ. Хӑна 
ҫурчӗн хуҫи Волков, вӑтам  пӳрен кӑш т кӑна ҫӳллӗрех, сарла- 
ка та пӑлатна, аллӑсене ҫитсе пыракан арҫын, интеллигент 
пек тумланма юратаканскер, Валета лайӑх  паллать  пулас, 
унран та, Калю ковран та документ ыйтмарӗ, килен-каян- 
сен кӗнекине суйса каланӑ  хушаматсем ҫырса хунипсх 
ҫырлахрӗ.

— Дмитрий Николайч, ман санпа калаҫм алли  те пур- 
ччӗ,— хут тутарнӑ хыҫҫӑн шӑппӑн систерчӗ ӑна Валет.

— Тспрер сехетрен пыратӑп,— пуҫне сулчӗ хуҫа, ҫа- 
вӑнтах хӑй  ӗҫёпе пӑрӑнса утрӗ.

Чугун ҫул станцинелле пӑхакан пёчӗк пӳлёме вырнаҫ- 
сан, Валет тӳрех, атти-мӗнӗпех, тимӗр кравать ҫине йӑван- 
са кайрӗ.

— Уф! — тсрӗ хӑй кӑм ӑллӑн .— Тинех этемле ҫывӑраг- 
пӑр кёҫёр! Эс мён пӑхса тӑран  тата, Антун, вырт, кан!

Тӗрмерен тарнӑранпах  Калюков ун шучӗпе пурӑнчӗ-ха. 
Эрне каял л а  вара иккӗшӗ, укҫа кирлӗрен, пуйӑспа Вӑрма- 
ра ҫитсе, лавкка  ҫаратса килчӗҫ. Ун чухне те тӗп ӗҫе Валет

турӗ, Калюков хуралта кӑна  тӑчӗ. Ҫавӑнпа, паллах, Валет 
хӑйне асли пек тыткаларӗ.

— Енчен влаҫсем хӑна  ҫуртӗнче токумӗнт тӗрӗслеме 
тытӑнсан? —  ыйтрӗ Калюков, выртма васкамасӑр .

— Мӗн докуменчӗ... Хуҫа кӗнекинче эпир камне ҫырнӑ.
— Енчен тӗрӗслекеннисем эпир камне хӑйсем килсе 

курас тесен?
— Енчен, енчен... — тар ӑх а  пуҫларӗ В алет.— Эс леш 

вут ҫуракан  стариккине пӑхса тар акан  кар чӑк  пекех. Ай- 
тур-тур, енчен пирён хӗр пулнӑ пулсан, унӑн ача ҫуралнӑ 
пулсан, мӑнукӑм халь  кунта тӑнӑ пулсан, эс ҫурнӑ чухне 
сирпӗннӗ турпас ун куҫне лекнё пулсан, пӗтереттӗмӗр-иҫ 
мӑнукӑмӑра-а...  Кашни килен-каяна куҫпа курас тесен, тё- 
рӗслекенсем, пӗлетӗн-и, мён чухлӗ кирлӗ. У наш калли  ҫапах 
та пулас-тӑк, хуҫа аялта вентиляци тӑрпине виҫҫӗ шак- 
кать. Вӑл  ак ҫак стена ӑшӗпе ҫӳлелле хӑпарать, пӳлӗмре 
питӗ лай ӑх  илтӗнет шакканн. Вӑт, тӗрӗслекенсем килнӗ 
тӗле эпир чӳречерен тухатпӑр та  пёр метр айккинерехри 
пушар пусмипе анатпӑр, в ӑхӑтлӑха  таҫта  ӗҫпе кайнӑ пу- 
латпӑр...

— Яснӑ,— тинех лӑпланчӗ Калюков, вара  хӑй те тепёр 
кравать  ҫине тӑсӑлса  выртрӗ.

Хуҫа вентиляци мӑрйинчен те, ал ӑк р ан  та ш аккам арӗ ,  
хӑех темле ҫав тери шӑппӑн та сасартӑк  килсе кӗчӗ. Ка- 
л ар ӑм ӑр  ёнтё, ытла пысӑках мар вӑл, анчах сар лака  та 
тӗреклӗ, ун хыҫӗнче ал ӑк  пач курӑнмасть.

— Ну, мӗн каласшӑнччӗ? — тӳрех ыйтрӗ хуҫа Валетран.
Л еш ӗ тӑрса  ларчӗ.
— М анӑн  Хуснутдинов хуш ам атлӑ  е Иысна ятл ӑ  тута- 

ра ку р м ал л а ,— терӗ вӑл кӗскен.
— Курман, илтмен, пӗлместӗп,— хуравларӗ  хуҫа.— К а

дар, пӗлсен те калам ӑттӑм . Волков сӑмахӗ ҫерҫи мар.
В алет  пиншак кӗсйинчен ҫӗр тенкӗлех укҫа кӑларчӗ, 

сӗтел ҫине хучӗ. Хуҫа ҫӑра  куҫ харшине вылянтарчӗ, ал ӑк  
патӗнчи тӗксӗмре п алӑрсах  кайман хӗсӗк куҫне Калюков 
енне ҫиҫтерсе илчӗ.

— Х ам ӑр ҫын,— ш антарчӗ Валет, ӑна сӑм ахсӑрах  ӑн- 
ланса.— Тутара пӗрле ш ы ратпӑр  эпир.

Ҫ акӑ  Волкова ҫырлахтарчӗ курӑнать.
— Эпӗ ӑнсӑртран  илтнӗ тӑрӑх , Йысна ятлӑ темле ҫын 

тепӗр ик-виҫӗ кунтан К анаш а такам п а  тӗл пулма килмел- 
ле. М ан патра е Куттава ты такан  хӑна ҫуртснче чарӑн- 
м алла ,— терё вӑл, унтан сӗтел патне виҫҫӗ ярса пуссах 
ҫитрӗ те укҫана илчӗ, васкам асӑр  шалти кӗсйине чикрӗ.

— С ӑнран  мӗнлескер вӑл? — ыйтрӗ Валет,

— Вӑтам пӳллӗ, сан ҫулсенчи ҫын. Хура. Финкӑ кал- 
пакпа, хӗрлӗ кӑвак  йӑрӑм лӑ тутар кӗпипе, пиншакпа, сӑ- 
ран атӑпа ҫӳрет,— васкам асӑр  ӑнлантарчӗ Волков.— Ҫи- 
елтен пальто тӑхӑннӑ-ш и е туж урка — ӑна пӗлместӗп. Ҫын- 
ни питӗ ҫивӗч, тёк тӑраймасть, куҫӗ пӗрехмай вылянать... 
Пӗр сӑмахпа, кӗтӗр. Ы тларах  ман патра ҫӗр каҫаканччӗ 
вӑл. Енчен кунче Куттава ҫуртне кӑм ӑлласан  вара...

— Вӑл хыпаршӑн тата  аллӑ  тенкӗ хушса парӑп,— шан- 
тарчӗ Валет.

— Ю рать. Эпё ыйтман, ху сӑмах патӑн... Эппин, татӑл- 
тӑмӑр. Тулӗк эп сире нимӗн те каламан. Халь те... туе тесе 
анчах...

Хуҫа кӗнӗ чухнехи пекех шӑппӑн тухса кайрӗ. Ҫавӑн 
пек тӗреклӗ ҫын та ҫапла ҫӳреме пултарать тесе, тупата, 
никам ш утлас ҫук.

— М ӗнле этем пулчӗ ку? — тӗлӗнсе ыйтрӗ Калюков.— 
М ан шутпа, никаккуй шанма юрамасть ӑна. Кур-ха, хӑй 
чнтеллигент пек тумланать, ҫӳрессе шпион пек ҫӳрет...

— Ан хӑра, лягавӑйсене сутмӗ вӑл  пире. Х амӑр йыш- 
шисене тесен... Ну, ку вӑл расна япала... Пы-ысӑк ҫын 
пулнӑ хӑй вӑхӑтӗнче. Купса! Эп илтнӗ тӑрӑх , ашшӗ те ку 
тӑрӑхри  чи пуян хресченсенчен пӗри пулнӑ. Экеҫсем. Халь 
те пурӑнать тет. Таҫта Ҫӗпӗрте тет-и... Вунтӑххӑрмӗш  ҫул- 
та ӑна хупнӑ иккен. Кайран, Ҫӗпӗре шуррисенчен тасатсан, 
унта ссылкӑна кӑларса  янӑ. Ёмӗрлӗхех пулас... Ку вара, 
К аш кӑр Мӗтри, халь каллех  аптрамасть. Н эпмана тухрӗ. 
Хӑна ҫурчӗ ун, чайнӑй пур. Ытти майсемпе те укҫа ҫапать, 
ху куртӑн... Чим, сӑмах май, атя-ха, чайнӑйне анса, хырӑм 
ыйтнине тивӗҫтерер, э? Кайран канӑпӑр. Халь пирӗн ни- 
мӗнле ӗҫ те ҫук, леш тутара кӗтмелли кӑна юлчӗ. Уйра 
ӑна, ҫил шӑллӗне, шыраса тупаяс ҫук.

...Ҫапла вӗсем хӑна ҫуртӗнчен ниҫта тухмасӑр икӗ кун 
пурӑнчӗҫ ӗнтӗ. Виҫҫӗмӗш кунне сасартӑк  стенара такам  
шаккани илтӗннипе вӑранса кайрӗҫ.

— Э, мӗн? — чалт! сиксе тӑчӗ Валет.— Антун, эс нимӗн 
те илтмерӗн-и?

— Сан вентиляци тӑрпинчен ш аккарӗҫ,— терё Калюков, 
хӑй, чӳречерен тухса кайма хатӗрленсе, хӑпӑл-хапӑл  тум- 
лана  пуҫларӗ.

— Миҫе ш аккарӗҫ? Иккӗ кӑна пек туйӑнчӗ мана,— 
кӗпе ҫаннине ниепле тӑхӑнайм асӑр  нуш аланнӑ хуш ӑрах 
калаҫрӗ Валет.

— Иккӗ кӑна та, ҫавах  мар-им? — терё Калюков ӑна- 
кӑна питех ӑнланмасӑр .

Стенара каллех  сасӑ илтӗнчӗ. Ҫапла, икӗ хут шаккаҫҫӗ.

Валет, лӑш тӑр ах  пулса, вырӑн ҫине ларчӗ.
— Фу, мур,— терӗ савӑнса.— Ы рӑ хыпар ку. Сана к а 

лам а  маннӑ: иккӗ ш аккани  — ырӑ хыпар. Ахӑртнех, Хус
нутдинов К анаш а персе ҫитнӗ. Турра шӗкӗр. Атя, халь 
мӗшӗлтетме юрамасть. Ҫ ӑвӑнар  та аял а  анар. Тӗплӗнрех 
пӗлес пулать: кунтах пурӑнать-и е Куттава патӗнче? Куҫ- 
ран сам антлӑха  та вӗҫертме ю рам асть  ӑна. Ытти пирки 
каяр ах  ш ухӑш лӑпӑр.

Ҫӑвӑнса-хырӑнса тасалсан, аяла  анчӗҫ. Хуҫа вӗсене 
асӑрхаманҫи пулчӗ, пуҫне кӑна, ҫухава хӗснӗ пек туса, 
чайнӑй еннелле пӑрса илчӗ. Эппин, Хуснутдинов унта ла- 
рать-ха!

В алет  мӗнле-ши те, кирлӗ ҫынна Калю ков тӳрех пал- 
ласа  илчӗ. Ара, чайнӑйра ирхине халӑх  сахал, хӑна ҫур- 
тӗнче пурӑнакансем кӑна, вӗсенчен чылайӑш не сӑнран пӗ- 
лет ӗнтӗ. Ҫӗннисенчен хуҫа виҫӗмкун сӑнласа панӑ пекки 
пӗр арҫын ҫеҫ кунта... Ч ӑн  ёнтё, пальтопа та мар вал, 
финкӑ калпакпа та мар. Волков патнех хваттере кёнё ку- 
рӑнать те, пӳлӗмне кайса хы вӑнм а ӗлкӗрнӗ пулё. Тутар 
кёпи те урӑх  тӗслӗ. Ҫ апах  тёк ларайманни, йӑл-ял пӑхка- 
лаканни  кунта пӗр вӑл  кӑна... Тепёр тесен, Валет та ӑна 
асӑрхарӗ, патнерехри пушӑ сӗтсл хушшине кайса ларчӗ.

Хуснутдинов пӗчченех, так ам а  кӗтет пулас, аллк еннс 
куҫне чӑл та чӑл вылятса илет. Апат илме те васкамасть, 
официант пырса ыйтсан та, халлӗхе ан чӑрмантар  тенеш- 
кел, алӑ  кӑна сулчӗ...

— Мӗн т ӑ в ӑ п ӑ р ? — хӑйне ахаль  ӗҫ пирки калаҫнӑ  пек 
кӑтартм а  тӑрӑш рӗ  Валет.

—  Пӗр кӗнӗскер, апат ҫийӗпӗр. Пирӗн тус хӑш пӳлӗмре 
пурӑннине пӗлӗпӗр. Унта вӑл кӗретех. Тухса каяс  пулсан 
та, пирвай тумланмалла-ҫке...

— Енчен вӑл хӑнасемпе кӗрсен? — иккӗленчӗ Валет.
— Мӗнех, ун чухне тепре май киличчен тӑхтам а  тивет. 

Куҫран кӑна  вӗҫертес марччӗ... Ну, атя, лартса  панӑ апата 
сая ярар  мар...

Ч айн ӑйран  тухсан, Валет иккӗмӗш хута хӑпарса кайрӗ, 
Калюков аялтинчсх юлчӗ, коридор вӗҫне, тӗттӗм ҫӗре кай 
са тӑчӗ те, кӗсйинчен пирус кӑларса ,  туртса ячӗ, пусмапа 
хӑпаракансене  сӑнарӗ. Хуснутдинов чайнӑйран тухиччен с а 
маях кӗтме тиврӗ, сахалтан  тӑватӑ-пилӗк пирус мӑкӑрлан- 
са пӗтрӗ. Тутар иккӗмӗш хутра пурӑнать пулас, ҫӳлелле 
куш ак пек ҫӑм ӑл л ӑн  утса хӑпарчӗ.

Тепёртакран К алю ков та иккӗмӗш хута улӑхрӗ. Кори- 
дорта В алет  ҫук. Эппин, вӑл Хуснутдинов патне кӗнӗ. 
Ахӑртнех, халӗ калаҫаҫҫӗ  вӗсем. Хӑш пӳлёмре? Калюков

корйдорпа шӑппӑн утса тухрӗ. Ҫич-сакӑр пӳлӗм кунта, 
икӗ арҫын калаҫни нихӑшӗнче те илтӗнмест: пӗринче — 
темле хӗрарӑмпа ачасем шапӑлтатаҫҫӗ, тепринче— арҫын- 
па хӗрарӑм  ахӑлтатсах  кулаҫҫӗ, виҫҫӗмӗшӗнче — хӗрсех 
картла  ҫапаҫҫӗ пулас, тӑваттӑмӗш ӗнче — Антунпа Петӗр 
хӑйсем пурӑнаҫҫӗ... Калюков юлнӑ пӳлӗмсем умӗпе каллӗ- 
м аллӗ шӑппӑн уткаларӗ. Нихӑшӗнче те сас-чӳ ҫук. Е ху- 
ҫисем тухса кайнӑ, халлӗхе пушӑ вӗсем. Ҫ апах пӗринче икӗ 
ҫын пулма кирлӗ... С асартӑк  пӗр пӳлӗмре темскер шакӑрт! 
туса урайне ӳкни илтӗнчӗ. Антун унӑн алӑкӗ  патне пырса 
тӑчӗ, тимлерӗ. Ч ы лайран  такам : «Ну?» — терӗ, тепри пут- 
лӗн нимӗн хуравлайм асӑр  хӑрӑлтатрӗ. Эппин, ҫакӑнта 
вӗсем! Петӗр «калаҫӑвӗ» йӗркеллех иртмест пулас... «Ну?» 
текенни вӑл мар. Апла-тӑк... Ш ухӑш ласа тӑм а  юрамасть. 
Калюков ал ӑк а  хуллен туртса пӑхрӗ. Ш алтан  ҫекӗлпе ҫак- 
латнӑ, ҫапах пӳрне сарлакӑш  уҫӑлать. Ну, ҫекӗл вӑл  пи- 
тӗрсе илнӗ ҫӑра  мар... Антун лайӑх  кӑна хирӗнсе тӑчӗ те 
хулпуҫҫипе пӗррех! тӗртрӗ. Ҫекӗл те татӑлчӗ, те ункинчен 
вӗҫерӗнчӗ — шалт! турӗ. А лӑк самантрах  уҫӑлса  та  кайрӗ. 
П ӳлӗме вирхӗнсе кӗричченех Калюков урайӗнче Петӗр 
выртнине, Хуснутдинов, ун ҫине хӑпарса ларнӑскер , ӑна 
пуҫӗнчен револьверпа тӗлленине куҫ хӗррипе курса ӗлкӗр- 
чӗ. Сасса илтнӗ Хуснутдинов, вашт! сиксе тӑрса, револь- 
верне кӗрекен ҫын енне тытма хӑтланчӗ — ӗлкӗреймерӗ: 
Калюков унӑн аллине хӗскӗч пек хёссе лартрӗ.

— Ы-ых! — терё Хуснутдинов, анчах кӑш кӑрмарӗ, шӑл- 
не ҫыртрӗ. С ана пур ҫӗрте те милици шыранӑ чухне ӑҫтан 
кӑш кӑрӑн.

Ш урса-кӑвакарса  кайнӑ Валета тинех чун кӗчӗ, вӑл, 
йӑпӑрт сиксе тӑрса, ал ӑк а  кайса хупрӗ. Калюков ҫав ху- 
ш ӑра  Хуснутдинов аллинчи револьвера туртса илчӗ, хуҫи- 
не кравать  ҫине тӗксе ячӗ.

— Камсем эсир? Мён кирлӗ сире? — куҫне пӗрин ҫин- 
чен теприн ҫине чӑл-чал вылянтарса ыйтрӗ пӳлӗм хуҫи.

— Король тенине илтнӗ-и эс? — хуравлас вырӑнне ыйт- 
рӗ Валет.

Хуснутдинов ш арлам арӗ , анчах хура куҫӗ чӑлл! туса 
илни вӑл ку ята  илтнине кӑтартрӗ.

— Король вӑл, тӑванӑм , пирӗнни пек каласан , патша 
е хан тенине пӗлтерет,— Калюков пуррипе хӑю лланса, 
м ӑш кӑлл ар ах  пуплеше пуҫларӗ Валет.— Пирён, ахаль  
ҫынсен, валетсемпе шестеркӑсен, ӑна пӑхӑнас пулать. Вӑт, 
темле пуссурман эпир тупнӑ тимӗр ещӗке пытарса усрать. 
Король мана... пире, ак  ҫак  ю лташ па иксӗмӗре, ҫав ешӗке 
тупма, унта мӗн пуррине пёр пӗрчӗ юлмнччен илсе таврӑн-

ма хушрӗ. Хӑй вӑл  халь канура, анчах алли ун вӑ-ӑрӑм... 
Итле, ҫыннӑн, тӑванӑм , ӗҫ улӑш тарм а  юрамасть. Енчен 
эс л аш а  ю ратан  пулсан, упана ма хӑвалан?

— Темскер, ӑнланайм арӑм -ха ,  ами,— кутӑна печӗ Хус
нутдинов.—  Упа, король, тимӗр ещӗк... Мён кирлӗ сире?

— Чугун ҫул станцийӗн сейфӗ,— лӑпкӑн  к алар ё  К ал ю 
ков.

—  Нимӗнле сейф та  курман эп хам ӗмӗрте, аллах  умӗн- 
че калатӑп!

— А ллах  умӗнче кунта мар, урӑх  ҫӗрте к а л аҫм ал л а ,— 
каллех  лӑпкӑн , питӗ лӑпкӑн  к алар ё  Калюков.— Атя, тум- 
лан, ал л ах  патне кайӑпӑр  эппин...

Ҫ ак  сӑмахсем хуҫана Валет ш ӑл  йӗрнинчен нумай вир- 
лӗрех витерчӗҫ курӑнать, вӑл  пӗрре — чӳрече, тепре ал ӑк  
енне чӑл-чал пӑхса илчӗ.

— Ҫук, тӑванӑм , пиртен тараймӑн. Пирён туссем сана 
урам ра те кӗтсе тӑраҫҫӗ ,— терё Валет, ю лташ ӗн вӑййине 
ӑнланса. Ҫ авӑнтах  кӑш т суеҫтерчӗ: — А ллахупа тӳрех ка- 
лаҫм а ты тӑнам  тесе ан ӗмӗтлен. М алтан  пирӗнпех сӑмах- 
лам а  тивӗ. Тимӗрҫӗ лаҫҫинче. М ан юлташ  аллине туйрӑн 
пуль? Тимӗрҫӗ вӑл, санпа курнӑҫма я та р л аса  килнӗ.

— Н имӗнле сейф та курман эп,— пурӗпӗр тунчё Хус
нутдинов.

— Ну, юрӗ, тум лан ,— каллех  кёскен хушрё Калюков.
В ӑл ҫапла калаҫни  пӳлӗм хуҫине ҫав тери сехӗрлейтер-

чӗ. Ара, ку чӑваш вӑйне чухлать ӗнтӗ вӑл, ал туни, ав, 
вӑл ярса  тытнӑ тӗлте йӗри-тавра кӑвакарать .  Револьвера 
та  питӗ х ӑвӑр т  туртса илчӗ, ӑна тыткаланинчен хӗҫпӑшал- 
па усӑ курм а л ай ӑх  пӗлни сисӗнет. С ӑнран та, ытлашши 
калаҫманнинчен те ҫынни кирек мӗнле ӗҫе те пит иккӗ- 
ленсе тӑм асӑр , хӑп-хап кӑна туса хума пултарассӑн  туйӑ- 
нать.

— Ну! — терё те Калюков Хуснутдиновӑн п ӑтара  ҫа- 
кӑнса т ӑр а к ан  сӑран  пиншакне вӑтӑрса илчӗ, хуҫине персе 
пачӗ.

Хуснутдинов, пиншакне тытса, пӗр хушӑ тем шухӑш- 
ласа  ларчё. Унтан ӑна айккине илсе хучё.

—  Тимёр ещёк аякра ,  Тутар республикинчех,— терё 
шӑппӑн.

— Тёлне ка л а ,— хушрё Валет.
Хуснутдиновӑн халё ёнтё мён пытармалли. Кӗтмен хӑ- 

насене куҫне тем пек чалӑш тарса ,  хайӑрса  пӑхать тҫ ҫав, 
анчах вӑя хирӗҫ мӗнех тӑвайӑн.

— Тетӗш уесӗнчи Ш ункӑт ялӗнче,— терӗ вӑл, ассӑн 
сывласа.

120



— Тумлан! — хушрӗ ӑна Калюков.
— Ара, ещӗк ӑҫтине каларӑм-ҫке, сире тата  мён кир- 

лӗ? — тӗлӗнчӗ Хуснутдинов.— Ҫыннин ятне те пёлтеретёп: 
Мирун Петёрё.

— Пёрле кайса, илсе килӗпӗр. Унсӑрӑн... шанса пётер 
сана. Анчах асту: ҫул ҫинче е лере аташ ма хӑтланас-тӑк  — 
пёрремёш пуля сана витерет. Ясна? — асӑрхаттарчӗ К а
люков.

Вёсем Валетпа иккӗшӗ ку ҫынна ним мар парӑнтарни, 
итлеттерме^ пултарни, урӑхла каласан , ҫавнаш кал харсӑр 
тутар та вӑя хирӗҫ нимӗн тӑвайманни Калюкова килӗшрӗ. 
Ара, вӑйӗ вӗсенче, тӗрӗсрех, ҫак самантра Антунра хӑйӗн- 
че-ҫке...

Тепёртакран хӑна ҫурчӗн картишӗнчен эрешлӗ хура тӑ- 
рантас тухса кайрё. Чипер лаш а ӑна виҫӗ ҫын йывӑрӑшне 
туймасӑрах туртрӗ..

Хуснутдинов — Валет ӑна ы тларах Иысна тесе чӗнет— 
юлташӗпе сейфа уҫса пӑхнӑ иккен. Чӑн  та, хӑй ӗнентернӗ 
тӑрӑх, укҫине вӗсем, халлӗхе кирлех пулманран, нумаях 
пӗтермен. Тата ултӑ пин тенкӗ ытла юлнине пӗлсен, В а 
летпа Калюков уншӑн вӗсенчен лаш апа тӑрантас илнипех 
ҫырлахрёҫ, ыттине каҫарчӗҫ.

— Апла, тен, сейфа упрама кунтах хӑварӑпӑр , э? — 
сӗнчӗ ҫакна кура хӑю лланнӑ Йысна,— М алаш не пӗрле 
пурӑнӑпӑр?

— Пӗрле пурӑнма эпир хирӗҫ мар, анчах сейфа хамӑр- 
пах илсе каятпӑр ,— килӗшмерӗ Валет.

Вёсем, чӑнах та, Иыснапа малашне ҫыхӑиу ты тмаш кӑн 
калаҫса  татӑлчёҫ, вара, тнмӗр ещёке тӑрантасӑн  малти 
ларкӑчӗ  айне утӑпа витсе пытарчӗҫ те, каял л а  ҫула иккӗ- 
шех тухрёҫ.

— Эх, мӗн чухлӗ укҫа пустуй кӗтсе выртать Короле,— 
терё кайсан-кайсан Валет, сейфа урипе тан! тапса.

— Анланмастӑп, мёншӗн выртмалла-ха унӑн? — тӗлӗн- 
не пек калар ё  Калюков.— Иксӗмӗрӗн пирӗн, мӗн, хам ӑрӑн  
кӗсъесем ҫук-им? Королю-качку... Эпир хамӑр та тузран 
кая  мар.

— Чӑнах, Антун, чӑнах,— хаваспах килёшрӗ Валет, хӑй 
те ҫаплах ш утланӑскер.— Сана ӗҫре куртӑм та, вупше, тӑ- 
ванӑм, эсё Корольтен ирттеретӗн. Сурар эппин, ун ҫине... 
Ку УкҪзна ҫуррине яхӑн халех кёсъесене чикер, ыттине 
манӑн ӗлӗкхи ш анчӑклӑ туе патне ещёкӗпех хӑварӑпӑр . 
Унпа ҫул ҫӳреме хӑруш ӑрах  та-ха, тепёр тесен, ӑна, ахӑрт- 
нех, тахҫанах  ш ы рам а пӑрахнӑ. П ытарса усрама вара ук- 
ҫана сепфрах лайӑх...

П урнӑҫ юхӑмӗ ӑнсӑртран  туслаш тарнӑ икӗ ҫын ҫаплах 
сӑм ах  татрӗҫ те м алал ла  питӗ ҫӗкленӳллӗ кӑм ӑлп а  кай- 
рӗҫ.

4

Халӗ, акӑ, Антун Ҫӗпӗре каять. Ш ухӑш ӗ ку Валет ти- 
мӗр ещӗкри укҫана Короле парас мар тенӗ хыҫҫӑнах йӑ- 
ш ӑлтатм а тытӑннӑччӗ-ха, ҫапла тума сӑм ах  татсан  вара 
ҫирӗпленсех ҫитрӗ. Ҫавӑнпа, кирлӗ пулӗ тесе, Антун хӑна 
ҫурчӗн хуҫинчен ун аш шӗ Ҫӗпӗрте ӑҫта пурӑнни, унта чӑ- 
вашсем татах  пурри-ҫукки ҫинчен ыйтса пӗлме тӑрӑш рӗ. 
Лешӗ, эсремет, ҫавна та  каласа  парасш ӑн пулмарӗ. А ллӑ 
тенкӗ тӳлесен тин Волков аш шӗ патне хут ҫырса пачӗ...

...Пуйӑс Калю кова К расноярска илсе ҫитернӗ тӗле кунта 
пикенсех юр ҫӑватчӗ ӗнтӗ. Вырӑнти ҫынсем каланипе те, 
хӑй курнипе те Антун халӗ тайгана тухма ҫуккине ӑнлан- 
чӗ. Унӑн вара  Казачинское салинех ҫитмелле. С ахалтан  
икҫӗр аллӑ  ҫухрӑм кайм алла  теҫҫӗ. Кунта чылайранпа пу- 
рӑнакансем  Калю кова юханшыв портне кайса пӑхма сӗн- 
чӗҫ. В ӑл  района Енисейпа та  ҫитме пулать иккен... Телее, 
юрать-ха шӑп ҫав вӑхӑтра  К расноярскран  ан атал ла  юлаш- 
ки пӑрахут ҫула тухрӗ...

Анлӑ, х ӑватлӑ  юханшыв Енисей, Антуна вӑл сиввӗн, 
ҫӗленле чаш латса  кӗтсе илнӗн туйӑнать. Ш ывӗн тӗсӗ те 
тӑхлан  пек тӗксӗм-ҫке. Анчах, тӗлӗнмелле, ҫакӑ Калюкова 
пӗртте пӑш ӑрхантармасть , юханшыва пушшех хисеплетте- 
рет ҫеҫ. Ю ратать  вӑл  хӑвата ,  вӑя. Х ӑват тенӗрен, кунта 
вӑл  ю ханш ы вра кӑна  мар, пӗтӗм тавр ал ӑх р а  курӑнать. 
Ҫӳллӗ ҫыран икӗ айккипе вуншар, ҫӗршер ҫул ӳснӗ тӗрек- 
лӗ хыр-чӑрӑш, кедр, шур чӑрӑш , ая л ал л а  пӑхмасӑр, пӗлё- 
телле мӑнаҫлӑн  кармаш аҫҫӗ. Вӗсене ҫӗр ҫинче мён пулса 
иртни пӗртте пӑлхантарм асть  тейӗн. Ҫыран чӑнкӑш не юр 
ларман, тен, вӑл ӑна хӗл каҫипе те витмест. С арӑ  та хӗрлӗ 
тӑпра сийӗсем, кун тӗксӗмӗпе тавлаш нӑ  евӗр, тавран а  ҫутӑ 
сӑн кӗртеҫҫӗ. Курӑр-ха, ҫӗр те хӗвелпе тавлашать-иҫ...  Ҫап- 
ла , шыв юхӑмӗнче, ҫыран чӑнкӑшӗнче, кӗрешсен карм аш ӑ- 
вӗнче, ҫул инҫӗшёнче — Ҫӗпӗрте пуринче те, пуринче те 
хӑват  сисӗнет. Чуна уҫма май пурах кунта! «Л ай ӑх  ӗҫ 
тупм алла  та... П урӑна  киле ҫемьене те куҫарӑп-ха. Чипер 
хут кӑна тутарасчӗ,— ш ухӑш ларӗ Антун.— Иртни тесен... 
Ана тавӑрайм ӑн . Ӳлӗм кӑна  усаллипе урӑх ҫыхланма 
юрамасть...»

Казачинское салипе пӑрахут иркулём ҫитрё. Аслӑ ҫын- 
сем ҫӳрес ҫӗре тахҫанах  кайса килнӗ пулас ҫав, Антун ҫы-

рана пӗчченех анчӗ, тӳрех ниҫталла кайма пӗлмесӗр, пӑ- 
рахут кукӑрта курӑнми пуличченех ӑна пӑхса тӑрса ӑсат- 
рӗ, унтан йӑкӑр-якӑр  сукмакпа хуллен саланалла  хӑпарчӗ. 
Пирвай район е ял Совет ӗҫтӑвкомне кӗресшӗнччӗ вӑл, 
анчах, хӑй таркӑн  иккенне аса илсен, ку шухӑша пӑрахӑҫ- 
ларӗ. Кунтах шырамӗҫ те-ха ӑна, ҫапах, кам  пӗлет... Сых- 
ланмасан  сӑнчӑр тӑл ӑ  татӑлать , сыхлансан ҫип те татӑл- 
масть. В ара  Антун шыв ӑсма тухнӑ пӗр хӗрарӑм а курчӗ 
те ун патне пычӗ.

— Ҫакӑнтан  инҫех мар чӑваш ялӗ пулм алла,— терӗ 
вӑл  вырӑсла, ял  ятне каласа .— Тен, чӑваш ялех те мар-и, 
ҫапах пирӗн х алӑх  ҫыннисем йышлӑ унта. Ҫав яла  мӗнле 
ҫитмелле-ши?

Х ӗрарӑм, ют ҫын ку таврара  сайра ҫӳренӗрен-ши е 
кӑмӑлне кура, сӑмаха ухутаскер пулчӗ.

— Ия, илтнӗ ун пеккине,— хаваспах ӑнлантарма тытӑн- 
чӗ вӑл.— Тӑватӑ-пилӗк ҫул каял л а  куҫса килчӗҫ унта чӑ- 
вашсем. Атӑл хӗрринчисем мар-няк вӗсем, таҫтан  Пермь 
енчен килнӗ теҫҫӗ. Унта та чӑваш пур-шим?

Ку хыпар Калюкова кӑш т ш ухӑшлаттарчӗ. Ара, Волков 
кунта унӑн ашшӗ пурӑнать терӗ-ҫке. Епле-ха капла?

— Урӑх ҫӗртен куҫса килнӗ чӑвашсем ҫук-и ку т а в р а 
ра? — анкӑ-минкӗленсех кайрӗ вӑл.— Ҫав Пермь енчисем 
кӑна-и?

— Урӑх пирӗн енче, вырӑссемсёр пуҫне, никам та ҫук,— 
ӗнентерсех калар ӗ  хӗрарӑм.

Эппин, мён тӑвӑн, ҫав ялах  кайса пӑхма тивет. Таҫтан 
килнӗскерсем те ӗнтӗ, ҫапах чӑвашсемех, хӑваласа  ямӗҫ. 
К аялла  Чӑваш  республикине е Красноярска таврӑнасси 
ҫинчен ҫывӑх вӑхӑтра ш ухӑш лам а та кирлӗ мар.

— Хӑш еннелле кайм алла  вӑл яла? Т ата миҫе ҫухрӑм 
унта ҫитме? — ыйтрӗ Антун.

— Ара, инҫе мар терӗм-иҫ. Хӗрӗх ҫухрӑмсем кӑна пу
ле. Тен, аллӑ... Ҫулё вара унталла пӗрре кӑна, айккине 
пӑрӑнмасан , аташмӑи. Ак ҫак урампа кайсан, тӳ-ӳрех ун 
ҫине ӳкен...

«Хёрӗх ҫухрӑмсем... Тен, аллӑ...» Инҫе мар тет-ха. Вӑр- 
ман ҫулёпе ун чухлӗ утсан, атӑ тёпё татӑлса  тухӗ...

— Л ав  тытма май ҫук-ши унта ҫитмешкӗн? — кӑсӑк- 
ланчӗ Антун.

— Укҫу пур-тӑк, майё ма ҫук пултӑр,— йӑл кулчӗ хӗр- 
арӑм .— Ак, хам ывӑлах  леҫтерӗп. Ятне туса, пилӗк тенкӗ 
пар та...

Ю лашкинчен ӗҫ ҫапла ӑнни Калюкова чун кёртрӗ. Леш 
чӑвашссм Атӑл хӗрринчен килменни кӑна, паллах, ҫав-

ҫавах  пӑш ӑрхантарчӗ. Ҫ апах чӗлхе те, йӑла-йӗрке те пӗ- 
решкел пулӗ-ха...

Ҫӗпӗр лаш и те аптрамасть иккен, яр л аттар ать  кӑна 
м алалла .  Тайга та  юттӑн курӑнмасть. Ч ӑваш  вӑрманнех 
аса илтерет вӑл. Ҫ ак  капм ар та  чанккам а чӑрӑш семпе 
хырсене, вёсен хушшинче пилӗке илӗртӳллӗн карӑнтарса  
тӑр акан  яш така  хурӑнсене ҫавӑнтанах  илсе килнӗ тейӗн. 
Ҫын ури пусман вырӑнсем нумай пулас кунта: ҫул айкки- 
нелле юпленмест. Пӗр шутласан, ма пурӑнас мар кунта? 
Ҫӗр кӑна  пултӑр, ытти тесен, хресчене пӗр мар-им...

К ӑн тӑрла  иртнӗ тӗлелле тара  тытнӑ лавҫӑ  Калю кова 
кирлӗ ҫӗре илсе ҫитерчӗ. Чӑваш сем  ялӗпех мар иккен кун
та, анчах вёсем килӗсене пурте пёр урам а — Ҫӗнкаса ларт- 
са тухнӑ. Антун хӑй ш ы ракан  Волков ӑҫта пурӑннине ыйт- 
рё те, ӑна пёр арҫын тӳрех ҫул кӑтартса  ячӗ. Нивушлё ҫав 
Волков кунтах пурӑнать?

Кил хуҫи вӑтам  пӳллӗ, тӗреклӗ, ҫитмӗлсене ҫы вхаракан  
старик пулчё. Ҫӳҫӗ те, сухалӗ те кӑлкан  пек шурӑ, анчах 
ҫӑра. Тачка  та  ҫавр ака  питӗнче калӑпӑш ӗпе сӑмси палӑр- 
са тӑрать  пек те, куҫа вара  тӳрех унӑн хӗсӗк куҫӗ тӑрӑ- 
нать. Темле сӳлентерсе ярать  вӑл сана пӑхнӑ чухне: те 
тёпчет, те йӗплет, те пӑралать, те куҫ пӑвать... Ҫулне ку
ра, старикӗн ҫанҫурӑмё кӑш тах усӑннӑ, ҫапах вӑй чылай 
пулас-ха унӑн, кӑкӑр ,  хул сенкерлисем кӗпене сам аях  мӑ- 
кӑрӑлтараҫҫӗ .  Ш ӑпах  ҫак ватӑ ҫын хӑйне кирлӗ иккенни 
иирки халӗ ёнтё Калюков пӗртте иккӗленмерӗ: тимлесех 
пӑхмасан та, вӑл сӑнран  Канаш ри хӑна ҫурчён хуҫипе пё- 
решкелли курӑнать.

Калю кова хӑй патне ы вӑлӗ Мӗтри ҫул кӑтартса  янине 
пӗлсен, Волков пит пуплешсе тӑмарӗ.

— Иорь, ирт тӗпеле,— терё те куҫне хуш ӑран хушӑ 
хӑна енне вӗлтлеттере-вӗлтлеттере, ывӑлӗ ҫырнӑ хута ву- 
ласа  тухрӗ.

— Ахӑ, апла иккен,— терё юлашкинчен, ҫырӑва шухӑш- 
лӑн  хуҫлатнӑ май.— Ҫ апах ӑнланмасп-ха: мӗнпе пулӑш айӑп 
эп сана, ырӑ ҫыннӑм?

— Ну... манӑн пирвай ӗҫ тупасчӗ. Унтан хуҫалӑх  йӗр- 
келесе ярасчӗ. К айран ҫемьене илсе килӗттӗм,— кӗскеп ӑн- 
л антарчӗ  Антун.

— £ ҫӗ  кунта ш ы р ам асӑр ах  — сӑвалиҫ. Ҫ апла калаҫҫӗ 
пирӗнпе кӳрш ӗллӗ вырӑссем. В ӑрман  кас, утӑ ҫул, тырӑ 
ӳстер... Тулӗк мӗн усси. Эпӗ, авӑ, ӗлӗкхи йӑлапа, икё ӗне, 
виҫӗ пӑру, ытти вак выльӑх тытатӑп. В ара  мӗн? Пуяп 
тетне? Ҫо-ок, пуяймӑн кунта. Аҫта кайса сутас ман халь 
сӗт-ҫӑва, аш -пӑша? Чи ҫывӑх хула, Енисейпе кайсан, ик-

ҫӗр сакӑрвунӑ ҫухрӑмра. Тӳртенрех ҫӳремешкӗн ҫул ҫук...— 
ыррах ш антарм арӗ  ватӑ.— Токумӗнт тавраш ӗ пирки нимӗн 
калаймастӑп. Ы вӑлӑм  мана ӗлӗкхи пекех сумлӑ ҫын вы- 
рӑнне хурать пулас. Эп вара кунта — ҫӗнӗ ҫын, путлӗн ни- 
кампах та паллаш айм арӑм-ха. Вырнаҫтарасса та пире, ху 
куран, шуйттан ҫулталӑкра  пӗрре килсе кӗрекен ҫӗре выр- 
наҫтарчӗҫ. Ара, ку влаҫ ырӑ вырӑн парӗ-и пире... Вӑл-ку 
тарам а-ха  текех, анчах ман пеккисене кирлӗ путлӗ ҫын 
ҫук та кунта. Ҫавӑнпа хут тутарас енӗпе сана нимпе те 
пулӑшаймастӑп, ачам.

— Апла... мӗн тӑвас-ха ман? — ш алт аптӑрарӗ К алю 
ков.— К аялла  каяс  — ҫул ҫук, тем...

— Мӗн тӑвасси-качки... Халь ӗнтӗ, чӑнах та, сан кун- 
тах хӗл каҫма тивет. Ы вӑл  юлташне, паллах, ман пулӑш ас 
пать. Иорь, ятне туса, ҫуркуннеччен хам патра ӗҫлекеле. 
Унта куҫ курӗ,— килӗшрӗ хуҫа, ҫавӑнтах кантӑка чӗтрен- 
терсе мӗкӗрсе я ч ӗ : — Карчӑк, ҫемҫе айӑк, апат хатӗрле, 
хӑна килнӗ пирён пата!

Арӑмӗ унӑн кӑм ак а  леш енчи хӗсӗк пӳлӗмре, шӑши 
пек, пӗр сас-чӳ кӑларм асӑр  ларнӑ  пулас, упӑшки хушнине 
илтсенех кӑм ак а  умне кӑш тӑртатса  тухрӗ, ухват-турчӑка- 
па тӗрмешме тытӑнчӗ.

Ҫ апла пуҫланчӗ Калю ковӑн Ҫӗпӗрти пурнӑҫӗ.
Чӑннипе, вӑл Кашкӑр Микули патӗнче тарҫӑ вырӑнӗн- 

че пурӑнчӗ. Тепёр енчен, тарҫа хуҫа ҫапах та пӑртак тӳ- 
лекенччӗ. Антуна вара М икула пёр пус та пама шутла- 
марӗ, апат ҫитернипех ҫырлахрӗ. Ара, тарҫӑ шутӗнче мар, 
хӑна шутӗнче тытать пулать те-ха ӑна... Еҫӗ Кашкӑрсен 
хуҫалӑхӗнче хӗлле те мӑй таран  иккен. И кӗ ӗнепе пӑру- 
семсӗр пуҫне ытти вак  выльӑх пур терӗ те-ха М икула, ҫав 
вак  выльӑхё — ҫирӗм ытла сурӑх, пилӗк сысна, картйш 
тулли чӑх-чӗп, хур-кӑвакал-мӗн.

— Ҫӑм пӑсӑлмасть, тӗтӗмлесен — салӑ та ,— ӑнлантар- 
чӗ пӗррехинче хуҫа Антуна.— Вӑт, ҫавсене ҫулла хулана 
кайса суткалатӑп  вара.

— Эппин, енчен эпӗ те, хуҫалӑх йӗркелесе, сурӑхпа сыс- 
па ёрчетме тытӑнсан? — ӗмӗтленчё Калюков.

— Аванччӗ те ҫав,— хаш! сывларӗ М икула,— епле вы- 
рӑн илӗн-ха эс кунта? Токумӗнт кирлӗ-ҫке. Е патш алӑх 
йӗркипе куҫса килни ҫинчен, е леш мурне, ссылкӑна янине 
ӗнентерекенни.

Ҫапах М икула Антуна кунӗн-ҫӗрён ӗҫлеттерчӗ ҫеҫ тени 
те тёрӗс мар. Тепёр чухне тем пулать ӑна, кунёпе чёнмесёр 
ҫӳрет-ҫӳрет те каҫхине сӗтел ҫине пёр литр «Красный вос
ток» эрех кӑларса  лартать.

— Кил, ентеш, сыпар кӑш тах  кӑм ӑл а  ҫӗклемелӗх,— Тет 
вара  Антуна х ӑватлӑ  сассипе.

Ун пек чухне ҫур ҫӗрчченех калаҫса  лараҫҫӗ  вёсем. Тӗ- 
рӗсрех, кил хуҫи ы тларах  калаҫать : Экеҫ ялӗнче епле пу- 
рӑнни, кайран  мӗнле-мӗнле нуша курни ҫинчен. Валет суй- 
ман, Волков хӑй вӑхӑтӗнче, чӑнах та, ялта  пуринчен пуян 
пурӑннӑ-мӗн. Аслӑ ы вӑлӗ те, Калю кова ҫул кӑтартса  яра- 
канни, тавр ар а  паллӑ  купца пулнӑ, Ехрем хуҫапа тӑван- 
л аш м а хатӗрленнӗ. Совет влаҫӗ пуҫлансан та пурнӑҫа ӑн- 
тарнӑ Каш кӑрсем. Анчах пёр ухмах ывӑл, кӗҫӗнни, Алюш 
ятлӑскер  пулнӑ М икулан. Ҫ авӑ пирвай шуррисемпе ҫых- 
ланса кайнӑ, вӗсемпе те пулин путлӗ пурӑнайман, тарса 
килнӗ, ун хыҫҫӑн ирӗксӗрех хураха тухнӑ. М икула хӑй те 
Совет влаҫне пайтах сиен кӳнӗ иккен те, ӑслӑскер, пӗртте 
ҫакланман , пӗтӗмпех ӑссӑр Алюша пула инкеке лекнӗ. 1919 
ҫул вӗҫӗнче пирвай Ч ӑваш  ҫӗрӗнчен ҫурҫӗр енне, вӑрман  кас- 
нӑ ҫӗре илсе кайнӑ М икулапа арӑмне, кайран, ватлӑха  пула 
ӗҫлейменнине кура, Ҫӗпӗре ӗмӗрлӗхех ссылкӑна янӑ.

— Эх, виличчен пӗрре кайса курасчӗ Экеҫе! — ҫур пӑт 
кире пуканӗ мӑнӑш  чӑмӑрӗпе пӗррех! ҫапса илет М икула 
сӗтеле.— Мӗн япали вӑл  тӑван  ял, мӗн вӑл тӑван  халӑх  — 
ҫавна пӗлетӗн-и эсӗ? Эпё хам ҫакна аякри Ҫӗпӗрте кӑна  
витӗр ӑнланса ҫитрӗм, эх! Пӗлетӗн-и, эпӗ ял  халӑхне ак 
ҫакӑнта ,— чӑмӑрне Антун сӑмси патне илсе пырса пӑрка- 
лать  ҫавӑнтах ,— тытнӑ, ҫавӑнпа ялӗпех курайман мана. 
Асатнӑ чухне пӗри куҫҫуль кӑларм арё .  А ҫапах тупсӑхла- 
тӑп халӗ. Вӑт ҫапла-а... Эх, ӑнланас ҫук эсё!

М ӗншӗн ӑнланас  ҫук? Пӗр-ик уйӑхран Антун та кунран- 
кун ы тларах  та ы тларах  тунсӑхла пуҫларӗ. Утар ялӗ, арӑ- 
мӗ Санюк, сӑпкари ачи (те ывӑл ӗнтӗ вӑл, те хӗр ) ,  ашшӗ- 
пе амӑш ӗ, ҫырма хӗрринчи тимӗрҫӗ лаҫҫи ҫӗрлесерен черет- 
пе е тепёр чух пурте харӑсах  курӑнм а тытӑнчӗҫ тӗлӗкре. 
Хӑшпёр чухне тата  тӗрме курӑнса каять. Етӗрнери пек те 
туйӑнать  вӑл, унран вуншар хут пысӑкраххи пек те... У наш 
кал  ҫӗр хыҫҫӑн Антун кӑнтӑрла  та кунӗпе анкӑ-минкӗленсе 
ҫӳрет вара.

Ҫуркунне енне М икула ур ӑх л ар ах  калаҫа  пуҫларӗ.
— Итле, Антун,— терӗ вӑл  пӗррехинче,— вӑхӑт  тӗрӗс 

ҫул ҫине кӑ л а р ать  пулас пире. Эпир кунта шуйттан шӑтӑ- 
кӗнчех пурӑнатпӑр та-ха, хыпарсем пирён пата та ҫитке- 
леҫҫӗ. Нэп текенни сарӑлса  пырать теҫҫӗ Раҫҫейре. Турра 
шӗкӗр, каллех  хуҫасем вӑй илеҫҫӗ. Пульшивиксем вӗсемсӗр 
нимӗн те тӑв ай р ас  ҫуккине тинех ӑнланчӗҫ. Эппин, кӗҫех 
пурнӑҫ улшӑнӗ. Эпир киле тавр ӑн ас  самант та ҫитӗ-и, тен. 
Чухлатӑн-и, каллех  мул, пуянлӑх пуҫпулать. Вӑт, пӑхатӑп

та сана ш ухӑш латӑп: енчен чӑваш ра пурӑнма май килме- 
сен, чӑнах та, Ҫӗпӗрех куҫмалла сан. Тулӗк пушӑ алӑпа 
мар, токумӗнт тата мул тупса килмелле. Укҫа чул каста- 
рать, ху пӗлен. Укҫа кӗсъе тулли-тӗк, ҫӗнӗ ҫӗрте ырӑ пур- 
нӑҫ хӑех йӗркеленӗ. Ы тах лере токумӗнт тупаймасан, вӑл 
та кунта хӑех ҫырӑнӗ... А мён сана, пӗрре ҫы лӑха кӗнӗске- 
ре, ҫавах мар-им? Туятӑп, ман патра ӗҫлесе пурӑнмалли 
ҫын мар эсӗ, чӑн-чӑн ӑмӑрткайӑк! Ну, йорь. Нумай пупле- 
нӗшӗн ан ҫиллен, хӑвалать  ку тесе те ан шутла, хӑвӑнне 
ху пӗл...

К аярах  та  М икула ҫакнаш кал  сӗнӳсем ҫине-ҫинех пачӗ. 
Ахаль те киле ҫитсе курассишӗн хӗмленекен чуншӑн ҫуна- 
кан кӑвайт ҫине краҫҫын сапса тӑнӑ  пекех пулчӗ ку. Ю лаш- 
кинчен Калюков, чӑнах та, пӗрер ҫуллӑха Ч ӑваш  ҫӗршыв- 
нех таврӑнмаш кӑн, Ҫӗпӗрте пурӑнмалӑх мул ҫителӗклӗ 
пухмашкӑн шут тытрӗ.

Ҫуркунне Ёнисей ҫинче пӑр тапранасса аран-аран  кӗтсе 
илчӗ вӑл, вара Красноярска хӑп аракан  пӗрремӗш пӑрахут- 
пах ҫула тухрӗ.

— Эс, Антун, асту, Мӗтрипе ҫыхӑну тыт. Пуҫӗ маннин- 
чен ӑслӑрах  унӑн, мён тери кӑткӑс сам ан ара  ҫиелте пырать, 
чухлатӑн-и? Сана та пулӑшӗ,— ӑс парса ӑсатрӗ ӑна Каш- 
кар  Микули. Куҫӗнчи куҫҫульне ш ӑлм арӗ  те вӑл. Ара, 
шӑлатӑн-и, ҫук-и — тухсах тӑрать  вӑл, тунсӑх куҫҫулӗ, 
ватӑ  ҫыннӑн....

УЛТТАМЕШ  СЫПАК 

1

Ҫул ҫинче ҫав тери васкарӗ пулин те, Крапивин Шу- 
паш кара хёвел ансан кӑна  ҫитрӗ. Н К В Д н а  кӗрсе, хӗҫпӑша- 
ла  хурса хӑварчӗ, кӑш т-каш т ҫӑвӑнкаларӗ . К ӑш т-каш т кӑ- 
на мар, мунчана кайсах лайӑх  кӑна  тасалмаллаччӗ-ха, 
мӑш ӑр милӗкпе эхлете-эхлете ҫапӑнса, ҫак  кунсенче ӳт 
ҫине пухӑннӑ мӗнпур кирӗкпе тусана кӑларса  пӗтермеллеч- 
чӗ. Унтан, киле таврӑнса, ҫӑра кӑна чей ӗҫмеллеччӗ те 
ирчченех канм аллаччӗ ывӑннӑ ҫинчен. Анчах ку тӗлӗшпе 
вӑхӑчӗ меллӗскер мар ҫав.

Иӗпреҫре те, Вӑрнарта та Крапивин район йӗркелес 
тӗлӗшпе ӗҫлекен комиссисен председателӗсемпе тӗл пулса 
калаҫрӗ. Лешсем пӗр-пӗринпе сӑмах татнӑ тейӗн, иккӗшӗ 
те таврари  хурахсене хӑвӑртрах  тытса пӗтерме ыйтаҫҫӗ.

— Пӗлетӗр-и, Филимон Петрович, уессемпе вулӑссем

вырӑнне районсемпе ял  Совечӗсене тӗпе хунине халӑх  питӗ 
ы рласа йыш ӑнать,— терӗҫ председательсем.— Ара, пур енӗ- 
пе те тивӗҫтереҫҫӗ вӗсем. Нумай-нумай ыйтӑва малашне 
таҫти инҫете ҫӳремесӗрех, вырӑнтах татса пама пулать- 
ҫке... Ҫав вӑхӑтрах  хӑшпӗрисем ҫапла калаканнисем те 
пур: «Совет влаҫӗ капла  ҫирӗпленӗ-ши? П ы сӑк  уессем йӗр- 
ке тӑвайманнине, вӗсенчен темиҫе хут пӗчӗкрех районсем 
хурахсене тӗп тӑвайӗҫ-ши?» Ҫак К алю к банди вырӑнти 
х ал ӑх а  шутсӑр хӗсӗрлесе ҫитерчӗ-ҫке. Ҫынсем халӗ коопе- 
ративсене кӗме пӑрахрӗҫ. Хӑраҫҫӗ. К ассӑна ҫаратса  кай- 
сан, пурте ҫука ю ласран  та, кооператива кӗнӗшӗн вӗле- 
ресрен те хӑраҫҫӗ.

Ҫапла, мён курни-илтнине шута илсе, Н К В Д н а  килнӗ 
ҫӗнӗ хыпарсемпе паллаш са, К алю к эшкерне епле майпа 
тытасси ҫинчен тӗплӗн те татӑкл ӑн  ш ухӑш лам а вӑхӑт. 
У наш кал шухӑшсем вара, темшӗн-ҫке, ӗҫре чухне пуҫа 
х ӑвӑр тр ах  пырса кӗреҫҫӗ.

Киле кайм а чараканни тепёр япала  та пур. Тӗрӗсрех 
каласан , яп ал а  мар вӑл, чёрӗ ҫын, Крапивиншӑн, тен, тён- 
чери чи ҫывӑх, ӑна тӑван  ҫӗрпе-шывпа, ам ӑш ӗ ҫуратса 
ӳстернӗ ялпа ҫыхӑнтарса тӑр акан  пӗртен-пӗр ҫын. В ӑл — 
Урапа Ванькки, Крапивинӑн хреснай ывӑлӗ. В анькка аш- 
шӗне, Урапа Ҫтаппанне — Филимон Петровичӑн ялта  чух- 
нехи пӗртен-пӗр чӑн-чӑн юлташне, тӗрӗссипе, ял  кулакӗ  
К аш кӑр  Микули ӑна пула вӗлерттернӗ-ҫке.

В улакана  ӑнланм а ҫӑм ӑлрах  пултӑр тесе, кунта ҫакна 
каласа  х ӑварм алла* .

1906 ҫулта яппун вӑрҫинчен таврӑннӑ салтак  Хӗлимун 
Крапивин хӑруш ӑ хыпар пӗлет: унӑн савнӑ хӗрне Альтюка 
К аш кӑр  М икулин кӗҫӗн ывӑлӗ Алюш вӑйпах качча илнӗ 
иккен. Ку ҫеҫ мар, тепӗр ҫулхине, мӑш кӑлпа пусмӑра тӳ- 
сеймесӗр, Альтюк шыва путса вилет... Ҫ илли-тарӑхӑвӗ тул- 
са ҫитнӗ Хӗлимун чӑтаймасть, савнийӗ вилкӗ каҫах, тавӑ- 
рас шутпа, Каш кӑрсен кил-ҫуртне те, шыв арманне те вут 
тӗртсе ҫунтарать, хӑй ялтан  тухса тарать. Куславккана, 
яппун вӑрҫинче пӗрле ҫапӑҫнӑ ю лташӗ патне каять  вӑл. 
Ю лташ ӗ ӑна унтах ӗҫе вырнаҫтарать. К аяр ах  Хӗлимун ун 
урлах  большевиксемпе паллаш ать, Хусана куҫать. Ҫавӑн- 
танпа туса пырать те ӗнтӗ парти ӗҫне...

П аллах , Крапивин ӑҫта тарса пурӑннине К аш кӑр  М и
кули ш утсӑр пӗлесшӗн пулнӑ. Ҫав тӗллевпе унӑн тусӗсем

* «Синкер» романри чылай геройсен унчченхи пурнӑҫӗпе вулакан- 
сем «Тапӑ» романра паллашнӑ. Ҫапӑнпа кунта ун ҫинчен, «Тапӑна» 
вулайман ҫынсене ӑнлан.чалла пултӑр тесе, кӗскен ҫеҫ тӗллӗн-тӗллӗн  
ҫырса кӑтартнӑ,— Авт.

пӗррехинче В анькка ашшӗне Урапа Ҫтаппанне вӑрманта 
тытса чараҫҫӗ. Анчах Хӗлимун ӑҫта пурӑннине Ҫтаппан 
пӗлмен, пӗлсен те, ахӑртнех, каласа  парас ҫукчӗ. Ҫ авӑн  
чухне вӗлерес пек хӗнеҫҫӗ те ӗнтӗ ӑна М икула ту- 
сӗсем...

Эпгшн, Крапивин халӗ В аньккаш ӑн хреснай ашшӗ кӑна 
мар, вӑл уншӑн халӗ чӑн-чӑн ашшӗ пекех. Ҫав вӑхӑтрах  
ӑна, пач айӑпсӑр ҫынна, тӗрмене хуптарса, миҫе кун асап- 
лантарать  ёнтё. Ара, Телегина илсе килсенех унпа кала- 
ҫасшӑнччӗ Крапивин, мӗншӗн ҫапла пулса тухнине ӑнлан- 
тарасшӑнччӗ, ӗҫ-пуҫ урӑхларах  явкаланса  пыни чӑрман- 
тарчӗ... Пёр шутласан, В аньккапа ыран ир тӗл пулсан та 
темех марччӗ темелле. Умра тӑракан  ҫавнаш кал пысӑк ӗҫ- 
сем ҫумӗнче пӗр ҫын тепре кӑна хӑйне мӗншӗн хупнине 
пӗлмесӗр ҫӗр каҫни нимех те мар-тӑр. Анчах Крапивин 
пӗр ҫӗр куҫ хупмасӑр ирттересси те мён тери йывӑррине 
питӗ лайӑх  пӗлет. Ҫын тепӗр чух ҫав ҫӗр каҫах кӑлкан  
пек ш уралса каять, вунӑ, ҫирӗм ҫул иртнӗ чухнехинчен 
ы тларах  ватӑлать...

Ҫавӑнпа Н К В Д р ан  Крапивин килне мар, тӳрех тӗрменс 
ҫул тытрӗ.

— Телегин хӑйне мӗнле тыткалать? — ыйтрӗ вӑл аслӑ 
надзирательрен, Ванькка ларакан  камера патне ҫывхарнӑ 
май.

Лешӗ, пысӑк начальник ристан патне ҫапла кая  юлса 
ҫӳренинчен тӗлӗннёскер, хулпуҫҫине сиктерсе илчӗ.

— Выртать,— терё нимӗн калам а  ап тӑраса .— Хӑвӑр 
хушнӑ пекех, эпир ӑна тӗкӗнмерӗмӗр.

Крапивин унпа урӑх калаҫмарӗ. Темскер, тӗрмере ӗҫле- 
кенсем хушшинче те ш анчӑксӑр  ҫынсем пур пек туйӑнать. 
Ахальтен-им кӑҫал  кунтан Минин хуш ам атлӑ хӑруш ӑ прес
тупник тухса тарнӑ. Хурахсен утаманӗ пулма пултаракан  
Калюков Етӗрне тӗрминчен тарнипе танлаш тарсан, чылай 
кӑткӑсрах  ӗҫ ку. К амерӑран  тухакан кӑм ака  мӑрйине са- 
латса , мачча ҫине, унтан тӗрме тӑррине улӑхнӑ, вара аяла, 
картишне аннӑ. Урам енне анса тарм а май ҫук — йӗри- 
тавра^ чул хӳме тытнӑ. Картишӗнче вара ҫын тӑнч ҫухалнӑ, 
ӑна ҫӗр ҫӑтнӑ тейӗн. Мӗнле майпа, ӑҫта кайса кӗнӗ — нимӗн 
те паллӑ мар. Ҫакна кӑна  калам а  пулать: Минин тӗрмерс 
ӗҫлекенсем пулӑш масӑр  тарайман. Анчах айӑплисене пӗрне 
те тупайман-ха. Эппин, ҫав ҫынсем халӗ те кунтах ӗҫлеҫҫӗ. 
Енчен Минин Калю кпа ҫыхӑннӑ-тӑк? Апла, тен, вӑл — Шу- 
пашкарти,^ лешӗ — Етӗрнери тӗрмесенче мӗн-мӗн пулса 
иртнине пӗтӗмпех пӗлсе тӑраҫҫё? Ҫавӑнпа Телегина мён- 
шӗн илсе килнине тёрмере ӗҫлекенсене к алам а  чарнӑччё,

л ай ӑх р ах  пӑхса усрама кӑна  хушнйччё. Ун кӑм ӑлне ҫем- 
ҫетмешкён тесе...

Крапивин кам ерӑна  кӗрсен, вырӑн ҫинче выртакан  Те
легин тӑрса  ларчӗ, анчах ура ҫнне ҫӗклснмерё. Тёттёмрех- 
чӗ ёнтё, ҫавӑнпа кам  кёнине пӗлмерӗ вӑл, надзиратель пу- 
лӗ  тесе шутларӗ.

—  Эппин, хреснай аҫуна ҫапла кӗтсс илсн-ха,— терӗ 
Крапивин, кравать  ҫине В аньккапа ю наш ар ларса .

Телегин ӑна куҫран пӑхрӗ, п алласа  илчё, ун патнслле 
туртӑнчӗ, ҫавӑнтах  хӑйне ал л а  илчӗ.

— Эсех-и ку, хреснай атте? — терё ӗненмен пск.
— Эпё, тӑванӑм , эпӗ!
Крапивин тӑчӗ, В аньккана  та аллинчен туртса тӑратрӗ, 

унтан хытӑ-хытӑ ыталарӗ. Хирӗҫ ыталанине туймарӗ. Алйк- 
ри ш ӑтӑкран  надзиратель  те пӑхма пултарать, ҫавӑнпа 
тӳрех вӗҫертрӗ ӑна, сӗтел ҫумӗнчи пукан ҫине кайса ларчӗ.

— Эп вара, ав, кунта... — терё Телегин айӑплӑн.
— Пӗлетӗп, Ванькка, пӗлетӗп. Тӳрех калам : ним айӑп 

та ҫук санӑн, тӗрӗссипе, сана кунта илсе килсе, саккун 
умӗнче хам ӑр  айӑпа кӗтӗмӗр, ҫавӑнпа эсӗ халь  тесен халь 
тухса кайм а пултаратӑн...

Телегин вӑл мён каланине тӳрех ӑн ланм арӗ  курӑнать, 
пёр кана  нимӗн ш ар лам асӑр  ларчё. Унтан тӑчӗ.

— Эппин,— терё х ӑр ӑлт ӑк  сасӑпа, пуҫне ал ӑк  енне 
сӗлтсе,— эп... халех... Э?

—  К ӑм ӑлу  пулсан, тепёр хут калатӑп , каймд пултара- 
тйн,— ш антарчё Крапивин.— Анчах ан васка. Пирвай пи
рён с ӑ м а х л а \1алли пур. Ҫитменнине, ҫӗрле ёнтё, халь эсё 
пёрех яла  тухса к аяяс  ҫук, ман пата тесен, хамсйр пырай- 
мйн. Атя, лар...

— Эп вара... ш алт  аптрарйм, тупата, пӗтӗм пурнйҫа 
аса илсе тухрйм ҫак  кунсенче, Совет влаҫне хирёҫ тунй 
пёр ёҫ тупаймарйм,— тесе, Телегин каллех  хйй вырйнне 
ларчё.

Крапивин йна тёсесе-тёсесе пйхрё.
Ҫ апла, Ҫтаппан ывйлӗ ҫак ҫулсенче чылай улшйннй. 

Халь йна, ҫывйхрах курнй хыҫҫйн, Ванькка тесе чёнмеш- 
кён те аван  мар. Иван темелле пулё малашне. Ш ймш акё, 
ашшённи пекех, хытанкарах , анчах кашни хусканурах ку 
ҫыннйн вйй пурри сисёнет. Тепёр тесен, В анькка сйнран 
та аш ш ё пекех: тӗксӗмрех ӳтлӗ кйшт тйрйхла пит ҫинче 
тӳрӗ сймса, ҫӳхе тута, хура куҫ харши уҫҫйн палйрса тй- 
раҫҫӗ. Ҫ апах  пичё унйн ашшённи пек ййвашскер мар, сйм
са ҫунатти еплерех вылянинчсн, ҫӳхе тута пёрёнсе-чймйр- 
танса тйнинчен, тӗксём камерйра хуран курйнакан куҫё

тӑрсан-тӑрсан  йӑлтӑртатса илнинчен ҫынни ку хытти-ху- 
рине сам аях  тӳссе ҫирӗпленме ӗлкӗрнине туятӑн. Ара, мӗн 
тӑвӑн, вӑхӑт  шӑвать. Халӗ ҫирӗм тӑххӑрта  пулма кирлӗ 
Ванькка. Иван Степанович. Крапивин ӑна, хӑйӗн хреснай 
ывӑлне, юлашки хут курнӑранпа та сакӑр  ҫул ҫитрӗ ӗнтӗ.

Телегин та  хӗреснашшӗне тӗсесе ларчӗ, вӑл  та  чылай 
улшӑннине асӑрхарс. Хӗсӗкрех хӑмӑр куҫӗ унчченхинчен те 
витӗртерех пӑхать. Куҫ тавра  вӗтӗ-вӗтӗ пӗркеленчӗксем 
пайӑркаланса  тӑнинчен ҫапла туйӑнать пулас. Ҫӳҫӗ унччен- 
хи пекех ҫӑра унӑн, анчах тикӗт пек хура мар ёнтё, ы тла
рах кёл тӗслӗ. М ӑйӑх ӳстернипе-ши, кӗске сӑмсин каҫӑрӗ 
тата  тута тачкӑш ӗ халӗ палӑрсах  каймасть, ҫавӑнпа, пӗтӗ- 
мӗшпе илсен, Крапивин пнчӗ ҫирӗппӗнрех курӑнать. М или
ци тумӗпе вал, анчах ҫав тум, ахаль милиционерсеннипе 
танлаш тарсан, ҫутӑрах та якарах. Ахӑртнех, лайӑхрах  
пуставран ҫӗленӗ ӑна...

Ҫапла, пысӑк ҫын пулас та хӗреснашшӗ, пурнӑҫӗ унӑн 
пыл та ҫу мар курӑнать. Тепёр тесен, Ванькка салтакра  
чухнех ҫакна асӑрханӑ: командир мӗн чухлӗ пысӑкрах, 
ҫавӑн  чухлӗ унӑн пурнӑҫӗ те канӑҫсӑртарах.

— Ну, мёнле п у р ӑн ан ?— ӗҫ ҫинчен тӳрех калаҫас  те- 
мерё Крапивин,— Авланман-и-ха?

— Ҫук. Эс ху тата? — хӑю лланса ыйтрӗ Ванькка.
— Эй, каларӑн...  Ман ӗнтӗ вӑхӑчӗ нртнӗ,— алӑ  сулчӗ 

Крапивин.— Эс вара ахалех  тӑсан ку ӗҫе. Ну, юрӗ, кура- 
тёп: кӑм ӑл а  каякан  сӑм ах  мар ку саншӑн... Ялта мӗнле?

— П урӑнатпӑр  майёпен,— хаш! сы вларӗ В анькка.— 
Матви пиччене вӗлерчӗҫ, ав.

— Пӗлетёп. Питӗ шел... Ыттпсем мёнле? Никифоров 
учитель епле пурӑнать? Унӑн Давичёпе пулнӑ-ҫке-ха эсё 
шурӑ поляксем патӗнче.

— Ҫ авӑнпа,— хыпӑнса ӳкрё Ванькка.— Анчах упраса 
х ӑварайм арӑм  ӑна... Ҫ авӑнш ӑн тытса хупрӗҫ пуль тесеттӗм. 
Ашшӗ вара ялта мар халь, уесра, ҫутӗҫ пайӗнче ӗҫлет.

— Н ивушлӗ унта ҫитнӗ? — тӗлӗнчӗ те, савӑнчӗ те К р а
пивин.— Ш ел, кӑна м аларах  пӗлмен. Пӗлес-тӗк-и, ку та- 
ранччен тёл пулаттӑмах унпа... Т ата ыттисем ҫинчен те 
каласа  пар эс, пётёмпех, пётёмпех каласа  пар.

«Сӑпани ҫинчен тс»,— тесшӗнччё вёл, анчах чӗлхи ҫав- 
рёнмарё.

— Астӑватӑн-и, революцнччен эпнр, темиҫе чухӑи ҫемье, 
пёр-пёрне пулёшса пурёнма тытённёччё. Ч ёваш  йёлипе — 
нимелле. М атви пиччене тёрмене хупнёччё уншён, мана 
х алӑх  умӗнчех хёненӗччё... Вёт, ҫав уш кӑниа ялхуҫалӑх  
ю лташ лёхё йёркелерёмёр. К аярах ытти чылай хресченсем

те явӑҫса кайрӗҫ пирӗнпе. С амай пысӑк ӗмӗтсем пурччӗ 
пирӗн. Анчах пӗтрӗ вӗсене пурнӑҫласси. П урте эпир пӗр
каҫрах  кӗлмӗҫе тӑрса юлтӑмӑр...  Темле Калю кпа тусӗсем 
мӗнпур укҫана илсе кайрӗҫ... Ольга Матвеевна, М атви пич
че хёрё, ш кул заведующийё... М ан йӑм ӑк  та, Тарье, пёле- 
тён-и, интелёкента тухрё: избач вӑл халь. П ёлтёр качча 
кайрё. Упӑшки салтакра ,  ҫавӑнпа йӑмӑк халлёхе ман пат- 
рах пурӑнать-ха,— тёплён каласа  пачё Телегин.

— Ял пуянёсем тата  мён ҫӗмӗрттереҫҫӗ?
—  Вёсем-и? Вёсен пурнӑҫӗ — пыл та  ҫу. К ӑтра  Симун 

каллех  сутӑ тӑвать, патент илнё. Ун ш ӑллӗ, Тиххӑн, Мус- 
кавра  тет... Пуянсем ыттисем те аптрам аҫҫӗ халь, патша- 
л ӑх  ирӗк пачё вӗсене. К аш кӑр  М икулин аслӑ  ы вӑлӗ Мӗтри 
К анаш ра хӑна ҫурчӗ, чайнӑй тытса пурӑнать. Атте те ман 
Ҫӗпӗрте каллех  пуйса кайнӑ тесе мухтанать тет экеҫсене 
курсан. Ш утласан, тӗлӗнмелле: каллех  пуянсемех ырлӑхра 
пурӑнаҫҫӗ. Революцие мӗншӗн тунӑ эппин, э?

Крапивин хреснай ывӑлне куҫран пӑхрӗ те ҫирӗппӗн 
каларӗ:

—  Эс, Иван, революци пирки пӗртте ан иккӗлен. Халь 
мул хуҫисене панӑ ирӗк вӑл  вӑхӑтлӑх  яп ал а  кӑна . Совет 
влаҫӗ паян та, ыран та — ял анах  чухӑнсене, ӗҫлекен ҫын- 
сене хӳтӗлӗ.

— П алл ах ,  пӗтӗмӗшпе илсен, хӳтӗлӗ. Анчах пирён коо
ператива, ав, хӳтӗлеймерӗ. Халь мӗн ту м алл а  ӗнтӗ пирӗн, 
э? Хӗлле ӗҫлемешкӗн чӑпта ҫапм алли  станоксем туянас- 
шӑнччӗ эпир кӑҫал, курӑс нумай хутса хӑварнӑччӗ — пё
тёмпех харам а  кайрӗ,— куляннине пы тармарӗ Телегин.

— Ҫ апла ҫав, К алю к эш керӗ хытӑ алхаса  пуҫларӗ. Ун 
пекки чӑваш ра халиччен пулман... Вӑт, Иван, халь  ёнтё 
калам : ш ӑпах  ҫав хурахсене тытма пулӑш м аш кӑн  сӗнесшӗн 
зпӗ сана ,— тӗп сӑмахне хускатрӗ Крапивин.

— М ӗнле-ха капла? — тӗлӗнчӗ Телегин.— Милицисем 
тытайманнине, эпӗ мӗнех тӑвайӑп-ш и? Тата... ҫак кунсенче 
тырӑ выра пуҫларӗҫ. Пирён вара ахаль те ю лташ лӑх  са- 
ланса кайрӗ пулӗ.

Крапивин тӳрех хуравламарӗ, хреснай ы вӑлӗ сӗнӗве 
тар ӑнр ах  ӑнланса илессе кӗтрӗ. Унтан м а л а л л а  каларӗ:

— Кооператив пирки каяр ах  пуплешӗпӗр. Халь унран 
та кирлӗреххи ҫинчен сӑмах татар. Астӑватӑн  пулӗ, вун- 
тӑххӑрмӗш  ҫулта эс пире хам ӑр  ялтан  тухнӑ утамансем 
ертсе пыракан  хурахсен уш кӑнне ты тм аш кӑн  пулӑшрӑн. 
Эпӗ вӑл вӑхӑта  ӗмӗрне манас ҫук... С ӑм ах  май, кала-ха, 
Веня арӑмӗ... э-э... Сӑпани мӗнле пурӑнать халь?

— Кам пӗлет,— хулпуҫҫине сиктерчӗ В анькка .— Халӑх

ҫине тухсах ҫӳремес!- вал. Кӗркуннесемпе хёллесенйе су- 
нарпа аппаланать. Ҫавна май пасарсене ҫӳре пуҫларӗ, Ка- 
наш ра час-часах кураҫҫӗ ӑна ҫынсем. Ольга Матвеевна 
калатчӗ, ун ачи питӗ ӑслӑ, ҫав тери лайӑх  вӗренет тетчӗ. 
Халӗ Сӗнтӗрвӑрринче, вӑрман техникумӗнче тет-и ҫав...

— Апла иккен-ха,— ш ухӑш а кайрё Крапивин.— Ну, юрӗ, 
атя, ӗҫ пиркиех сӑмахлар...  Вӑт, ҫавӑн чухне эс пире пу- 
лӑшнине аса илтӗм те санпа тепре калаҫса пӑхас терӗм. 
Пӗр шухӑш пур манӑн. Чӑн  та, хальхинче сана йывӑр ки- 
лӗ, мӗншӗн тесен хурахӗсем кусем, вунтӑххӑрмӗш ҫулта 
тытнисемпе танлаш тарсан , чылай чеерех, асӑрхануллӑрах  
та путсӗртерех. Ку пӗрре. Иккӗмӗшӗнчен, санӑн халӑх умӗн- 
че усал ят илтме тивет. П аллах, вӑхӑтлӑха, хурахсене ты т
са пӗтериччен...

— Мёнле усал ят т а т а ? — тӗлӗнмеллипех тӗлӗнчӗ Те
легин.

— «Путсӗр ҫын» пулса тӑм ал л а  санӑн, ҫапла майпа 
хурахсем умӗнче ш анӑҫа кӗрсе, вӗсене тытма пулӑшмалла...

— Мӗнле... путсӗр ҫын пулам эп? — ӑнланаймарӗ, тӗ- 
рӗсрех, ӑнланасш ӑн пулмарӗ Телегин.

Крапивин ӑна хулпуҫҫинчен туртса илчӗ, ӑш шӑн пӑчӑр- 
тарӗ.

— К алӑпӑр , эс гр аж дан  вӑрҫи вӑхӑтӗнче киревсӗр ӗҫ 
тунӑ. Ну... поляксем патӗнчен тарнӑ чухне Д ав и д а  пӑрахса 
хӑварнӑ тейӗпӗр.

— П ӑрахса  хӑварм ан  эпӗ ӑна! — сиксе тӑчё Телегин,— 
Эс мён, хреснатте... Нивушлӗ мана ҫавнаш кал  путсӗр вы- 
рӑнне хуратӑн?

— Пӗлетӗп-ха эс айӑпсӑррине, лайӑх  пӗлетӗп,— лӑп- 
лантарчӗ ӑна Крапивин.— Анчах Калюковпа тусӗсем умӗн- 
че ш анӑҫа кӗрес тесен, сана пирвай тӗрмене хупмалла. 
Эппин, витӗмлӗ сӑлтав  кирлӗ. Вёсен, пур ҫӗрте те мар та, 
ҫапах  хӑлха нумай. Тыткӑнра ҫапла пулса иртнӗ тесе в а 
ра ӗнентерме май пур. Эс ҫырнӑ ӑнлантару хутне, ҫар 
пайӗнче халӗ упранаканскере, туртса кӑларӑпӑр , унта суй- 
нӑ тесе айӑплӑпӑр  сана. Тӗрмене хупӑпӑр. Кайран эсё 
таратӑн...  Анланмалла-и?

— Ҫук, ӑн лан м алла  мар,— терё Телегин пӑртакран ,— 
Ялйыш умӗнче, уйрӑмах Ольга М атвеевна умӗнче эпӗ, 
вӑхӑтлӑха  кӑна тесен те, Д авид а  вилӗмрен ҫӑлас вырӑннс 
пӑрахса хӑпарнӑ ҫын пулаймастӑп.

— Ара, ялйыш пёлмӗ ун ҫинчен. Экеҫсем сана тыткӑн- 
ра чухнехи темле ӗҫшӗн хупса лартнӑ тенине илтӗҫ. Мӗнле 
«ӗҫ» вӑл — хурахсене кӑна паллӑ пулӗ. Ху каланинчен. 
Тата, тен, хӑйсем темле майпа тёрӗслейсен...

Телегин унпа пурпёр килӗшесшён пулмарӗ, хирӗҫлесе 
пуҫне сулкаларӗ.

— Ыттисем эпё мёнле «ӗҫ» тунине чухлайм асан  та, 
О льга М атвеевна тавҫӑрса илме пултаратех. Эпё ӑна Д а-  
видпа ты ткӑнран  епле тарнине темиҫе те каласа  панӑ. 
Хёреснатте, Ольга М атвеевна вӑл... У лька вӑл... маншӑн, 
пӗлетӗн-и...

Крапивин вал  каласа  пётермесёрех пурне те тавҫӑрса 
илчӗ, ҫавӑнпа ӑна каллех  хулпуҫҫинчен ӑш ш ӑн пӑчӑртаса 
лӑплантарчӗ. Ҫапла, л ай ӑх  ӑнланать  вӑл  хреснай ывӑлне, 
ах, мён тери л ай ӑх  ӑнланать-ҫке.

К ал ар ӑм ӑр  ӗнтӗ, вунтӑххӑрмӗш ҫулта — ун чухне К р а
пивин чекистчӗ — Х уралам  вӑрманӗнчи хурахсен утаманне 
Веняна вӑл  Сӑпани умӗнче тытрӗ. Упӑшкине — арӑм ӗ умӗн- 
че. Епле вӗҫленетчӗ-ши ун чухне тытӑҫу — ҫакна татса 
к алам а  йывӑр. Веня та, Крапивин та нагансемпеччӗ. Ик- 
кӗшӗ те пӗр-пӗрне хирӗҫ тӑнӑччӗ. Ҫак самантра вёсен хуш- 
шине Сӑпани вирхӗнсе кӗчӗ, иккӗшне те чарӑнм а чёнсе 
кӑш кӑрчӗ. Нимӗн тӑвайм ан  енне Веня вара  хӑй перӗнсе 
вилчӗ. А рӑмӗ каланине те итлемерӗ, ӑна ҫав тери юратнӑ- 
скер... Крапивин, паллах, Сӑпани чӗннине пӑхса тӑмастчӗ, 
тытса каятчех Веняна. А н ч а х — халӗ ҫакна ҫирӗппӗнех 
к а л а м а  пулать — Крапивин та  Сӑпание Венямин Лаптев- 
ран кая  юратман-ҫке. К аш кӑр  Алюшӗ вӑйпа качча илнӗ 
Альтюк вилӗмӗ унӑн  кунҫулне пач урӑх  енне пӑрса яман 
пулсан, кам  пӗлет, тен, Сӑпани ӑна качча тухатчӗ, иккӗшӗ 
вара ку таранччен пӗрле м ӑш ӑр  кӑвакарчӑн  пек пурӑнат- 
чёҫ...

Эх, мӗн кӑна тутармасть-ш и юрату! Веняна ҫав юрату 
Хӗрлӗ Ҫ артан  Экеҫ ҫывӑхне тартрӗ, хураха кӑларчӗ . Ҫын- 
ни, тӗрӗссипе, пӑсӑк марччӗ. Крапивина вара  сакӑр  ҫул 
хушши ӗнтӗ тӑван  Экеҫрен айккинелле пӑрӑнса ҫӳретте- 
рет...

Ҫ апла, хреснай ывӑлӗн туйӑмне, ш ухӑш -кӑмӑлне К ра
пивин ҫав тери, ҫав  тери ҫивӗч ӑнланать , чӗре патне хурса 
йышӑнать. Анчах К алю к эшкерӗпе явӑҫса кайм аш кӑн , 
ҫапла майпа ун ҫинчен мён кирлине пӗлмешкӗн Телегинран 
л айӑхрах  пултаракан  ҫын паллакансенчен урӑх ҫуккине 
те аван ӑнланать.

— Иван, итле-ха, санӑн хурахсемпе паллаш ас  тӗлӗшпе 
пӑртак  опыт пур. Эпир хам ӑр  ҫынсене К алю к эшкерне 
вы рнаҫтарма хӑтланса нӑхрӑм ӑр  ёнтё, шел, ӗҫ тухмарё. 
Хӑйсен тӗп уш кӑнӗ пысӑках мар курӑнать  вёсен, анчах 
унта, тен, никамах та  йыш ӑнасш ӑн мар. К алю к ҫывӑхӗнче 
пулас тесен, пысйк шанчйка кёмелле,— терё Крапивин

ҫамрӑк тусӗнчен нимӗн те пытармасӑр.— Эсӗ кӑна пулӑш- 
ма пултаратӑн  пире.

— Опыт... Ун чухнехи мӗн вӑл. Тата салтак  пулнӑ ун 
чухне. Хӗреснатте, эс ӑнлан: эпё Совет влаҫне темпе те 
пулӑшма хатёр. Халь эп — хресчен. Хам ӗҫпе ӗҫлесен, ҫав 
пулӑшу пысӑкрах пулӗччӗ, ман шутпа. Эпӗ, авӑ, ниме уш- 
кӑнне вӑй илтересшӗнччӗ. Кӗркуннепе хӗлле, пуш ӑрах чух
не, укҫа ӗҫлесе пухмашкӑн, кайран  молотилкӑпа триер 
туянмаш кӑн тесе, кооперативӗпех чӑпта ҫапма шутланӑччӗ. 
Кун пирки Ч ӑв аш  производсоюзпа та калаҫса  татӑлнӑччӗ. 
Ниме ушкӑнӗнчи килсенче сахалтан  ҫирӗм станок лартм а 
палӑртнӑччӗ. В ара ман халь мӗн-и-ха, пӗтӗм ӗҫе пӑрах- 
м алла  пулать-и? Ҫитменнине, кассӑна ҫаратнӑ хыҫҫӑн, 
кооператив ахаль те нушана кӗрсе ӳкрӗ, каларӑм-ҫке , тен, 
вӑл тек тытӑнса та тӑраймӗ... — килӗшесшӗн пулмарӗ Те
легин.

Ентӗ Крапивин та ӑна хирӗҫлеме пӗлмерӗ.
— Юрӗ,— терё вара,— эс, Иван, халь  мана итле, ирччен 

шухӑшла. В ара татӑкл ӑ  сӑмахна пӗлтерӗн. Халь пирӗн 
ҫӗршывра лару-тӑру йывӑр та  кӑткӑс, ху пӗлен. Ҫ авӑнпа 
К алю к хурахӗсене пӗтересси вӑл пысӑк пӗлтерӗшлӗ ӗҫ. 
Ҫав тери пысӑк пӗлтерӗшлӗ. Унашкал хурахсем пуҫтах- 
ланса пурӑнни Совет влаҫне вӑйсӑр пек кӑтартать , халӑха  
пӑлхатать, экономикӑна сиен кӳрет. Тата ҫакна ан ман: 
Совет влаҫӗ — хам ӑр влаҫ, халӑх  влаҫӗ тетпӗр. Эппин, ӑна 
хӳтӗлессе те хамӑрӑн, пӗтӗм халӑхӑн  хӳтӗлемелле. Мили- 
цие кӑна шаннипе ӗҫ тухмӗ...

Телегин пӗр хушӑ ш ухӑш ласа ларчӗ-ларчӗ те:
— Мён тум алла  пулать манӑн? — терӗ.
— Еҫӗ нумай. Халь эпӗ кӗскен кӑна каласа  тухам. Эс 

килёшсен, пурне те тӗплӗнрех сӳтсе явӑпӑр. П ӗрремӗш ӗ — 
хурахсемпе явӑҫса каясси. Иккӗмӗшӗ — вёсен йышне, вё
сем час-часах пулакан вырӑнсене, вӗсене камсем пулӑш- 
нине пӗлесси. Виҫҫӗмӗшӗ — хӑвна майлӑ агентсем хатӗр- 
лссси, вӗсем пулӑшпипе хурахсем хӑш кун ӑҫта пулассине 
пӗлсе тӑрасси. Ну, ку енӗпе пирӗн хам ӑрӑн  ы тларах  ӗҫле- 
мелле пулать-ха, эс пирвайхи икӗ тӗллеве пурнӑҫлайсан 
та  тем пекехчӗ. Ытти каяр ах  курӑнӗ... Нҫӗ ҫав  тери кӑт- 
кӑс... Сан пек, ҫарта та, ты ткӑнра та, хурахсем хушшинче 
те пулса курнӑ ҫын кӑна  пултарӗ ӑна. Ҫ авӑнпа чӗнтертӗм 
сана. Хам яла  пырса калаҫнӑ  пулсан, хурахсем тавҫӑрм а 
пултаратчӗҫ. Экеҫре хӑйсен ҫынни пур пулас вёсен, ах аль 
тен пыман унта, кооператив укҫи ӑҫта упраннине те тӳрех 
пӗлнӗ... К апла сана тытса кайнӑ, мӗншӗнне Ш икки В а г и 
не каласа хӑварнӑ. Халё ӑна ш ӑпах ял Совет председа-

тельне суйланӑ... П ире пулӑш ма килӗшмесен, я л а  таврӑ-
нӑн та  йӑнӑш па илсе кайрӗҫ тесе ӑнлантарӑн . Эпир кун 
ҫинчен ӗҫтӑвкома хут ҫырса ярӑпӑр...

Крапивин тата  тепӗртак ӑнлантарчӗ те, тутлӑ тӗлӗк 
курма сунса, тухса кайрё. Анчах В анькка  выртма шухӑш- 
л ам ар ӗ  те. Каккуй тутлӑ тӗлӗк курма унта! Куҫ умне урӑх- 
хисем, тахҫан  пулса иртнисем, халь  куракан  чӗрӗ сӑнсемпе 
пулӑмсем пекех туха-туха тӑраҫҫӗ.

Ҫапла, вунтӑххӑрмӗш ҫулта, чӑнах та, В анькка хӗ- 
реснашшӗне хурахсен ушкӑнне тытма пулӑшнӑччӗ. Анчах 
хӑй паттӑррипе туман вӑл ку ӗҫе, ӑнсӑргран  ҫеҫ хутшӑнчӗ 
унта. Ҫав вӑхӑтра  вӑл, ам аннӑ хыҫҫӑн сипленме таврӑн- 
нӑ хёрлё армеец, ялти ҫӗрме пуян К аш кӑр  Микули ҫӑва- 
рӗнче... ашшӗн чӗлӗмне курчӗ. В ара  вуникӗ ҫул каял л а  
Асакасси вӑрманӗнче ашшӗне кам  хушнипе вӗлересле хӗ- 
ненине тӳрех ӑнланса илчӗ. Анланчӗ те, путсӗр ҫынсене, 
К аш кӑр  М икулипе ун йышшисене, тав ӑр ас  ӗмӗтпе ҫунма 
тытӑнчӗ. Ҫавӑнпа килӗшрӗ те хӗреснашшӗне пулӑшма. 
Мӗншӗн тесен леш ӗ ӑна хурахсен ушкӑнӗнче К аш кӑр  М и
кули ы вӑлӗ Алюш та пулма пултарни ҫинчен каласа  па- 
нӑччӗ...

Анчах халӗ  вӑл вӑхӑт мар. Ваньккан тӗп тӗллеве пур- 
нӑҫласси ҫинчен ы тларах  ш ухӑш лам алла , вунҫиччӗри кач- 
чӑ мар текех. Ҫӗрӗҫ кооперативне Телегинпа Ҫ ӑпата М ат
ви ӑнсӑртран  йӗркелемен. Уншӑн вӗсем, к а л ар ӑм ӑр  ӗнтӗ, 
революцичченех тӑрӑш нӑ. Ара, ун чухнехи ниме ушкӑнӗ, 
тӗрӗссипе, хальхи ниме уш кӑнӗ пекех чӑмӑртаннӑ-ҫке. 
Г р аж д ан  вӑрҫи хыҫҫӑнхи пирвайхи ҫулсенче те В анькка 
ҫак  ӗҫшӗн сахал вӑй хуман. Аҫтан манӑн-ха, калӑпӑр , ҫав 
тери хӑруш ӑ выҫлӑха епле тӳссе ирттернине...

2

1922 ҫул. Апрель пуҫламӑшӗ. Мускав ҫывӑхӗнче самаях  
ӑш ӑтрӗ. Ҫ апах  — те юлашки хут ӗнтӗ — ҫӗре лӗпӗш пек 
ҫӑмӑл  юр ӳккеленӗ те, халӗ йывӑҫ ҫинчен, пӳрт тӑрринчен, 
ытти ҫӗртен тумламсем ая л ал л а  пӗр-пӗринпе ӑм ӑр тм ал л а  
ывтӑнаҫҫӗ, хӗвел ҫутинче, ахах пӗрчисем пек, йӑлтӑр  та 
ялтӑр  туса илеҫҫӗ. Кӑнтӑр  кайӑкӗсем килсе ҫитеймен-ха, 
ҫерҫисемпе кӑсӑясем  вара пикенсех чик-чӗриклетеҫҫӗ... Кун 
пек ҫан тал ӑкр а  салтак  чунӗ те ӑш ӑнать , хавасланать . 
Стройра утма кӑна мар, ҫар ӗҫне вӗренме те урам а кӑлар- 
нӑшӑн хёрлё армеецсем текех кӑм ӑлсӑр  мар, команда пар- 
сан, к а зар м ӑ р ан  хӗпӗртесех кӗптӗртеттерсе чупса тухаҫҫӗ.

Отделени командирӗ Телегин та  савӑнӑҫлӑ  ҫӳрет. Ҫур-

кунне ҫитнёшён кӑна мар. Пурте йӗркеллех пулсан, кӑҫаЛ 
унӑн ҫарти хӗсмечӗ вӗҫленмелле. Ҫ улла тинех тӑван  яла  
таврӑнӗ вӑл, юратнӑ хресчен ӗҫӗпе пурӑнма тытӑнӗ. Чӑ- 
ваш ра кӑҫал  питӗ йывӑр, хура выҫлӑх текен хыпар ҫитрӗ 
кунта. Вӑл  та хӑратмасть  ӑна. Мӗнех, халӑхпа пӗрле тӳссе 
ирттерӗ нушана, тепӗр ҫул вара  пурнӑҫ йӗркеленсе кайӗ- 
ха. Тепӗр ҫул мар, тен, кӑҫалах , кӗртыррисем пухса кӗрт- 
сенех йӗркеленме тытӑнӗ. Ҫӗр вӑл  — ырӑ анне, кирек мён
ле инкекрен те ҫӑлатех, пулӑшатех...

Ёнтӗ каҫхи апата кайм алли  вӑхӑт  ҫывхарса ҫитетчӗ. 
Ҫавӑнпа Телегин, пӗтӗм взводпа вӗренӳ ирттерекенскер, 
унччен канса илччӗр тесе, хӗрлӗ армеецсене салатса  ячӗ 
те хӑй карта ҫумӗнчи сак  ҫине кайса ларчё. Унпа пӗрле 
темиҫе салтак  та пычӗ. Пурте чикарккӑ авӑрларӗҫ, махор
ка м ӑкӑрлантарса  ячӗҫ.

— Ну, мӗнле, ентеш, ҫуркунне вӑй кӗрекенччӗ, м алаш 
не катемпие штыкпа витӗрех чикме пултарӑн-и? — юлташ- 
л а  тӑр ӑх л аса  ыйтрӗ Телегин хӑрпӑкрах  хӗрлӗ армеецран.

Леш ӗ кӳренмерӗ.
— Эсир вара, командир юлташ, вӑл тӗлӗшпе чӑн-чӑн 

маҫтӑр,— терӗ ҫеҫ, ыррӑн ӑмсанса.
— Вӑл пӑш ал пеннне курасчӗ сан,— терӗ ӑна тепри.— 

Ҫын вӑрҫӑра пулни тӳрех сисӗнет. Шел, эпир унта хутшӑн- 
ма ӗлкӗреймерӗмӗр.

— Ну, тусӑм, куншӑн кулянма кирлӗ мар,— хуравларӗ 
ӑна Телегин.— Х утш ӑнмалла та ан пултӑр, ырри ҫук унта, 
вӑрҫӑра...

Ҫ апла калаҫкал аса  ларн ӑ  хуш ӑра такам  казар м ӑр ан  
тухрӗ те: «Почта-а!» — тесе кӑшкӑрчӗ.

Хёрлё армеецсем, уйрӑмах хӗсметре пӗрремӗш ҫул тӑ- 
раканнисем, чикарккӑ тӗпӗсене сӳнтерсе, ҫӳп-ҫап ещӗкне 
пӑрахрӗҫ те казарм ӑна  чупрӗҫ. Ыттисем те вёсен хыҫҫӑн 
утрӗҫ. Ара, килтен килекен хыпар вӑл салтака  киле хӑй 
некех туртать.

П аян  Ваньккан та телей пулчӗ. Вӑл Тарье йӑмӑкӗнчен 
ҫыру нлчё. Ҫырӑвӗ кӗске, Ванькка ӑна сам антрах  пӑхса 
тухрӗ, унтан тепре васкам асӑр  вуларӗ. Килтен килнӗскер 
пулин те, ҫыру ӑна савӑнтармарӗ . Инкек ҫинчен пӗлтерет 
вӑл, пӑш ӑрхантарать .

Стройпа апата  кайса килнӗ хыҫҫӑн, салтакӑн  харпӑр  
хӑйне тивӗҫекен вӑхӑт  пуҫлансан, Ванькка каллех  казар м а  
умӗнчи сак ҫине тухса ларчё, вара  шухӑш ларӗ, шухӑш- 
ларӗ...

— Телегин, эс мён пуҫна усса ларан? — такам  сасси 
сасартӑк  кӗчӗ хӑлхана.

Рота командирӗ иккен, килне кайм а тухнӑ пулас. В ань
кка тӑрса  чыс тум а хӑтланчӗ, анчах командир ӑна аллипе 
тытса чарчӗ, куҫран пӑхса ыйтрӗ:

— Сӑну пит салху сан. Тем пулман пуль?
— Пулни-качки... Хамӑн ман пурнӑҫ йёркеллех-ха, хы- 

рӑм тутӑ...—  хуравларё  В анькка.— Я лта вӑт... Ак, йӑмӑк- 
ран ҫыру илтӗм. Ҫимелли пӗтрӗ тет. Я лта выҫӑпа нумай 
вилеҫҫӗ иккен. Хам таврӑниччен йӑм ӑк  та  вилсе выртсан? 
В ара  ман мӗн тӑвас? Пӗртен-пӗр тӑван  чун-ҫке вӑл.

Командир, килне васкатчӗ пулин те, Телегинпа ю нашар 
ларчӗ.

— Ҫ апла-а ,— хаш! сы вларӗ вӑл .— Атӑлҫире кӑҫал  хӑ- 
руш ӑ выҫлӑх теҫҫӗ... Эппин, йӑмӑку пӗчченех пурӑнать-ха 
сан?

— Пӗчченех ҫав, командир юлташ. М ӗнле тӳсет, мӗс- 
кӗн. П илӗк ҫул ӗнтӗ хуҫалӑха пӗччен тытса пырать. М ана 
салт ака  пӗрремӗш хут, В ӑх ӑтл ӑх  правительство ҫарне илсе 
кайнӑ чухне вуниккӗре кӑначчӗ. Халӗ — вунҫиччӗре...

Рота командирӗ тем ш ухӑш ларӗ  те:
— Акӑ мён, Телегин, эс ан пӑшӑрхан, чиперех выртса 

ҫывӑр. Ы ран ирхи развод  хыҫҫӑн тӳрех ман пата кӗр. Мӗн 
те пулин ӑсласа  к ӑ л а р ӑп ӑр ,— терӗ.

Унтан сы впуллаш рӗ те К П П  еннелле утрё.
Эх, «ан пӑш ӑрхан» теме ҫӑм ӑл  та, анчах епле пӑшӑр- 

ханмӑн! Й ӑм ӑкӗн  ҫеҫ-и, Ҫ ӑп ата  М атвипе ҫемйин, кӳршӗсен, 
пӗтӗм Экеҫ пурнӑҫӗ ш ухӑш латтарать  халӗ  В аньккана. Яла 
таврӑниччен, ҫуллаччен, вӑхӑт  нумай та  ю лман пек. Анчах 
ҫын вы ҫӑлла  уйӑх та  пурӑнаймасть, тен... Ҫитменнине, 
хӗсметрен запаса  тухмалли вӑхӑт  ҫывхарнӑҫемӗн кунсем 
вӑр ӑм лан са  пынӑ пек туйӑна пуҫларӗ. Унччен эрне те, уйӑх 
та сисмесӗрех нртетчӗҫ, халь  ирпе каҫ хушшн эрнене тӑсӑ- 
лать  тейӗн...

Тепёр кун развод  хыҫҫӑн, взвод командирӗнчен ирӗк 
илсе, Телегин ротнӑй патне кайрӗ.

— A -а, Иван, эсӗ-и? Килях. И рт кунтарах,— килти пекех 
кӗтсе илчӗ ӑна рота командирӗ.

Телегин чыс турӗ те, сӗтел патнерех пырса, пукан хӗр- 
рине ларчӗ.

Командир ӗнер ахальтен  пуплешмен пулас, сӑм аха  асра 
тытса, тӳрех кирли ҫинчен калаҫа  пуҫларӗ.

— Эппин, килте йӑм ӑку кӑна  юлнӑ-ха. Апла ӑна, пӗч- 
чене, ҫӗнӗ тырӑччен е ҫӗрулмиччен пурӑнма апат-ҫимёҫ 
нумаях та  кнрлӗ мар,— терӗ вӑл .— Итле-ха, укҫу пӑртак  
та пулин пур-и сан? Чаҫрен тухса ҫӳренӗ чухне, хӑшпёри- 
сем пек, ӗҫсе-супса аташ м астӑн  эсӗ...

— П ӑр так  пур, паллах. К ӑҫал  киле таврӑнм а ӗмӗтле- 
нетӗп те, пултарнӑ таран  пухкаларӑм. Ҫ апах салтак  укҫи 
вӑл, хӑвӑрах  пӗлетӗр...

— Ну, калӑпӑр , Минск кӗпӗрнине кайса килмешкӗн 
ҫитӗ-и?

—  Ун чухлех пур-ха та, кӑш т ы тларах  та, тен... Анчах 
мён тума кайм ал л а  ман унта? — ӑнланм арӗ Телегин.

— Итле, Иван, сана эпё вунпилёк куна отпуск пама 
пултаратӑп. Бобруйск хулине кайса кил. Унта ман юлташ 
пур, ҫар комсндатуринче ӗҫлет. Вӑл  ҫырнӑ тӑрӑх , белорус- 
сен пёлтӗр тырпул аван ҫитённӗ. Вӑт, пултарнӑ таран  туян 
та йӑмӑкна леҫсе пар. Тен, вунпилёк кун хушшинчех унта 
та, кунта та ҫитсе килме ӗлкӗрсймӗн. Ан пӑшӑрхан, от- 
пускна пӑртак  тӑснӑ тесе шутла. Кун пирки батальон ко- 
мандирӗпе калаҫҫа татӑлнӑ . Тӳрех нум айлӑха яма юра- 
маннипе кӑна отпуск хутне ҫур уйӑхлӑха ҫыртӑмӑр...

— Ентӗ... Командир юлташ, сире мёнле тав  тумаллине 
те пӗлместӗп,— савӑнса кайрё Телегин.

— Тав тума кирлё мар. Эс халь салтаксене аслйрах 
командирсемпе тан вёрентетӗн. Хӑшпӗрисенчен, тен, лайӑх- 
рах та... Ҫитменнине, отпуск сана ахаль те тивӗҫмелле 
ёнтё. Хёсметре сан чухлӗ тӑраканни пирён ротипе те виҫӗ 
ҫын кӑна. Т ата акӑ мён. М анӑн акӑлчансен шинелё пур. 
Тӑхӑнас ҫук эп ӑна. Пуставӗ ҫав терн паха, унаш каллине 
ҫӗвӗҫсем кӑмӑллаҫҫӗ. Илсе кай, ты рӑлла  улӑш тарӑн . Укҫа 
та памалла  сана, анчах вӑл тӗлӗшпе, шел, ман ҫемьере 
хӗсӗкрех-ха...

Командир ҫавӑнтах  шкапне уҫрӗ те унтан лайӑх^ чӗрке- 
се ҫыхнӑ тӗрке кӑларчӗ, Телегина тыттарчӗ. Вӑл ӑна ки- 
лӗнченех хатӗрлесе килнӗ пулас.

— Ара, мён эсир...— аванмарланчӗ Тслегин.
— Ил, ил, ахалех  выртать вӑл... Ну, батальон штабне 

кайса, кирлӗ хутсем ҫыртар... Ан ман вара, ҫул укҫи сана 
Ш ӑхран  станцине ҫитсе килмелӗх кӑна параҫҫӗ. Бобруйска, 
шел, хӑв шутупах ҫӳреме тивет, йӗрки ҫапла...

С алтакш ӑн  отпуск ахаль  те мён тери пысӑк савӑнӑҫ. 
Ҫав отпуск вӑхӑтӗнче эсӗ килте пулса курма кӑна мар, 
тӑван  йӑмӑкна, тен, хӑвна ҫав тери ҫывӑх ытти ҫынсене 
выҫлӑх ҫавинчен хӳтӗлесе хӑварм а пултарайсан — вӑл са- 
вӑнӑҫ та, ӗмёр манми телей те. Телегин вара  Бобруйска 
ш ӑпах ҫак п архатарлӑ  ӗмётпе тухса кайрё.

Рота командирён тусӗ ӑна самаях  пулӑшрӗ: ком енда
тура салтакӗсемпе пурӑнма ирӗк пачӗ, хӑех пасар ӑҫтннс 
кӑтартса  ячӗ.

Кунта пасара  ҫӑнӑх, чӑнах та, нумай тухать иккен. Хак-

лаш сан-хаклаш сан , В анькка акӑлчансен  шинелне тӑватӑ  
пӑт ҫӑнӑхпа улӑш тарчӗ , хӑй укҫипе ҫирӗмшер кӗрепенкке 
вир тата  пӑрҫа, ҫул ҫинче ҫиме п ӑртак  кӑлпасси, кӗрепенк- 
кишӗн ҫичӗ пус парсах виҫӗ кулач, чӑмӑр пысӑкӑш виҫӗ 
ка т ӑк  сахӑр  туянчӗ. Д ем обилизаци  чухне кирлӗ тесе пух- 
нӑ укҫине шеллемерӗ, билет туянм алӑх  кӑна хӑварчӗ. Ара, 
демобилизаци шухӑшӗ-и халӗ. Мӗн усси пуЛӗ унӑн малаш  
парнисенчен, енчен ҫав парнесене памалли  ҫыннисем те 
чӗрӗ юлмасан...

Рота командирӗн тусӗ ӑна каял л а  чугун ҫул станцине 
пырсах ӑсатса ячӗ. Ю рать ҫапла турӗ вӑл. Кунта Ванькка, 
хӑй ҫул ҫӳреме пӗлменнипе, кӑш т кӑна пӑтӑрм аха  лекмерӗ. 
Ара, б агаж а  икӗ пӑт таран  кӑна  тӳлевсӗр йышӑнаҫҫӗ-мӗн, 
ыттишӗн укҫа парас  пулать. Телегин япалисемш ӗн комен
датура  офицерӗ тӳлерӗ вара...

Вӑл  Ш ӑхран а  ҫитнӗ чухне чӑваш  ҫӗрӗнче ш ӑпах ҫураки 
вӑхӑчӗччӗ. Кӳршӗ ял чӑвашӗ, станцинчен таврӑнаканскер , 
ӑна ҫур кулачш ӑн килне ҫитиех леҫсе хӑварчӗ. Хӑй ҫав 
тери сӑм ах  в акл ам а  ю ратаканскер  пулчӗ тата , вӗҫёмсӗр 
калаҫрӗ.

—  Та, ача, кӑҫал  тӗнче пӗтет пуль тесеттӗм. К унаш кал 
выҫлӑха, чеснӑй калап , чӑваш  астумасть. Кур-ха лаш ана :  
типӗтнӗ пулӑ пек хӑвӑрӑлчӗ. Ну, вӑл аптрамӗ-ха, курӑк 
ҫнне тухрӗ. Этемӗн мӗн тум алла?  Ю лаш ки пур-ҫук пӗрчё- 
сене акать  вӑл, тырри хӑҫан ҫитӗнӗ-ха. Этем вара  выльӑх 
мар, курӑкпа  тӑранса  пурӑнаймӗ, патька...

В анькка  пирвай ӑна, аван  мар тесе, итлекелерё, кайран  
ҫынни ку хӑй тёллён  те калаҫм а  пултарнине ӑнланчӗ те 
тимлеме пӑрахрӗ. Унпа пуплешсе пырас шухӑш-и халӗ...

Ҫ апла, ҫутҫанталӑк  чӗрӗлнӗ тесен те юрать. Иывӑҫсем 
ҫулҫӑ сарм а ты тӑннӑ, ҫӗр пичӗ симӗс кавирпе витӗннӗ. 
У лӑх-ҫарана такам  сарӑ, кӑвак , шурӑ чечексемпе тӗрлесе 
тухнӑ тейӗн. К урӑк йӑш ӑл хӑпарнӑ ӗнтӗ, кӗтӳ ҫӳремелӗх 
пулнӑ. Тискер чӗрчун, выльӑх-чӗрлӗх, вӗҫен кайӑк  тек ап- 
трамӗҫ. й ӑ л к ӑ ш  хӗвел, лӗп сывлӑш, сипетлӗ шыв, юр тыткӑ- 
нӗнчен хӑтӑлнӑ  хыҫҫӑн туллин сывласа янӑ ҫӗр вӗсем вал- 
ли ап ат  хатӗрлесех тӑрӗҫ. Этем тенин вара  тӗп апачӗ, чӑ- 
нах та, хӑҫан  пулса ҫитӗ... Ҫ апах  ӑна та халӗ кӑш тах  ҫӑ- 
мӑлрах  ӗнтӗ. Вёлтӗрен, серте пур, кёҫех кӑтра кӑмпасем 
тухӗҫ. Яшкине пӑрта-ак  та пулин ҫӑнӑхпа юрма май кил- 
сен, нушана хӑнӑхнӑ чӑваш  чиперех пурӑнӗччӗ те ҫав... 
Ҫ апла  ш ухӑш ласа , В анькка хӑйён миххипе хутаҫӗсене, 
чёрӗ ҫынна ач аш ланӑ  пек, ал лаппипе к ӑ м ӑл л ӑн  ш ӑлка- 
ларӗ.

Л ав ҫӑ  япаласене  пуш атсанах  к а ял л а  кайрё. В анькка

вара  килне кӗме васкамарӗ, ӑна тулаш  енчен чылайччен
пӑхса тӑчӗ. Пӳрт те, хуралтӑсем те самай тӗксӗмленнӗ. 
С улахайри чӳрече хуппи хӑрах  петле ҫинче кӑна тытӑнса 
тӑрать. Хапха хӑми ҫӗре пуҫланӑ, юпи чалӑш нӑ. Ч ӑн  та, 
хапхаран  урапа тухса ҫӳрени палӑрать. «Темле йывӑр пул
сан та, л аш ана  упра»,— тенӗччӗ В анькка иртнинче килсе 
кайнӑ чухне. Асра тытать-ха, эппин, йӑмӑкӗ пиччӗшӗн сӑ- 
махне... Анчах хӑй ӑҫта-ши? Нивушлӗ уйран халь те тав- 
рӑнман? Килтех-тӗк, лав  ҫитсе чарӑннине, ун ҫинчен япала  
пушатнине илтмелле пек-ҫке, кантӑкран  пиччӗшне курса, 
урам а вирхӗнсе тухм алла  пек...

В анькка тулли михӗпе хутаҫсене, черетпе йӑта-йӑта, 
кӗлет умне пырса лартрӗ. П ӑхрӗ те — алӑкне питӗрмен те 
иккен. Уҫса ячӗ. Ш алта тӗттӗм, пӑнтӑх шӑрши кӗрет. Ахӑрт- 
нех, кунта чылайранпа ҫын пулман. Куҫ хӑнӑхсан, хӑйне 
хӑй ӗненмерӗ: кӗлет пуш-пушах, утнӑ чухне сасӑ пӑнк! 
пӑнк! туса янӑрать. Паччушки, Урапасен кӗлетӗнче мӗн 
астӑвасса пулман кун пекки!

Ванькка ш ӑвӑҫпа сӑрнӑ л ар а  уҫрӗ те, шӑшисем ан 
тапӑнччӑр тесе, ҫӑнӑха та, вирпе пӑрҫана та  унӑн пӳлми- 
сене ячӗ, унтан, кутамккине хулпуҫҫинчен ҫакса, пӳрте 
кайрё. Кутамккара , салтак  ш ӑкӑр-м акӑрне ш утламасан, 
пӗр кулачпа сахӑр катӑкӗсем  кӑна юлнӑччӗ. Ыттине ҫул 
ҫинче ҫисе ям ах  тиврӗ.

Ванькка ҫенӗк алӑкне туртрӗ. Ш алтан  питӗрнӗ иккен. 
Тӗлӗнмелле... В анькка чӑмӑрӗпе ал ӑк а  виҫҫӗ-тӑваттӑ тӳн- 
леттерсе илчӗ, пӑртак  тӑнласа  тӑчӗ. Ш алта  сас-чӳ илтӗн- 
мерӗ. Мӗн амакӗ? Питӗрӗннӗ-тӗк, ҫын пулмаллах. Сехӗр- 
леннипе чӗре хӑлха илтмеллех туклатма тытӑнчӗ, кӗскен 
кастарнӑ ҫӳҫ йӑшӑлл! турӗ. Н ивушлӗ Тарье выҫҫа тӳсей- 
мен?.. В анькка алӑка  вӑйпах шанлаттарчӗ. Тинех такам  
кӑш тӑртатса тухнӑ пек туйӑнчӗ.

— Кам у н т а ? — илтӗнчӗ вӑйсӑр сасӑ. Чирлӗ карчӑк 
сасси.

— Эпё ку, Ванькка! Отпуска килтӗм! — кӑш кӑрчӗ Т еле
гин, килте ют ҫын пулӗ те, сасӑран  тӳрех паллай- 
мӗ тесе.

Ҫенӗк алӑкӗ  шӑлт-шалт! уҫӑлчӗ, унтан типсе-хӑрса 
кайнӑ кӗлетке курӑнчӗ. Чим, карчӑк мар, Тарье-иҫ ку!

— В анькка тете, эс таврӑнтӑн-и? — туртӑнчӗ вӑл пич- 
чӗшӗ патне, ҫавӑнтах  пичӗпе ун кӑкӑрӗ ҫине л ап латрӗ .— 
Ах, тете! Таврӑнтӑн...

Т ӑварлӑ  куҫҫуль гимнастеркӑна та, аялти кӗпенс тс ви- 
тӗрех йӗпетрӗ. й ёп етр ӗ  кӑна мар, ӳте касса-ҫурса тухрӗ 
тейӗн.

141



— Ну, ну, йӑмӑкӑм , ма йӗрен, савӑнм алла  халь! — йӑ- 
патрӗ В анькка Тарьсне.— Атя, пӳрте кӗрср, кунта сулхӑн- 
рах пск.

Пӳрте кӗрсен, вӑл йӑмӑкне айккинчен кӑш т пӑхса илчӗ. 
П а л л а м а  ҫук ӑна! Чӑн-чӑн карчӑк пекех ырханланса-пӗ- 
кёрӗлсе кайнӑ. Куҫӗ кӑна, пысӑкскер, пушшех ҫавракалан- 
нӑ пек, пушшех ҫулӑм лӑрах  пск. Ҫӳҫӗ тата , амӑшённи пе- 
ксх ҫӑра та вӑрӑмскер, ҫивӗтленёскер, пилёкрен аял ар ах ах  
тӑсӑлать...

— Мӗн, ҫав тери начарлантӑм-им? — вӑтанса ыйтрӗ те 
Тарье сулӑнса кайрӗ, ӳкесрен асӑрханса , хӑвӑртрах  сак 
ҫине ларчӗ.

— Ничево-о, аптрам ӑп ӑр!— йӑпатрӗ ӑна Ванькка, хул- 
пуҫҫинчен л ӑпкаса ,  ҫавӑнтах  кутам ккара  мён пуррине аса 
илчӗ те: — Чей вӗрет-ха,— терё.— Чим, эс лар, эп хамах...

Ч асах  вӑл  вучахра пӗчёк хуранпа, иртнӗ ҫулла типӗтсе 
хунӑ cap ҫип утине ярса, шыв вёретрӗ, унтан сӗтел ҫине 
чӑваш  ҫӑкӑрӗ  пысӑкӑш кулач, сахӑр  кӑлар са  хучӗ.

— Атя, сӗтел хушшине лар ,  кӑш т ҫы рткалар ,— терӗ йӑ- 
мӑкне.

Тарье, хӑй куҫне хӑй ӗненмен пек, шанк хытса кайрё, 
унтан хӑп ӑл-хапӑл  пырса ларчӗ, пиччӗшӗнчен тем тери 
вӑтанчӗ пулин те, ҫӑвар  ӑшчиккине вӗри чейпе пӗҫерте- 
пӗҫерте ҫиме тытӑнчӗ. В анькка тыткӑнра чухне выҫӑхнӑ 
хыҫҫӑн п ӑртак  ҫинипех епле асапланнине аса илчӗ те, йӑ- 
мӑкӗ валли тепёр чёл касса, кулача сентре ҫине кайса 
хучӗ.

— Ш еллет тесе ан шутла, тӑруках  нумай ҫиме юра- 
масть сана, тепёртакран  татах  касса парӑп,— ӑнлантарчӗ 
хӑй.

П ӑр так  лӑплансан , В анькка ялти пурнӑҫ ҫинчен ыйтса 
пёлме тытӑнчӗ. Хӗл каҫа Экеҫре ҫын нумай вилнё икксн. 
Ҫ ураки те нуш аллӑ иртет. Н умайӑш ё вӑрлӑх  ҫитмсннипс 
аптӑрать, ним акма ҫуккипе ҫӗре Кӑтра Симуна, Н якак  
Ҫӳппине тата  ытти пуянсене туса илес тыррӑн чӗрӗкӗшӗнсх 
ҫу л талӑкл ӑх а  парать.

— Пирӗн хам ӑрӑн  ӗҫ-пуҫ еплерех тата?  — ыйтрӗ В ань
кка.

Тарье пуҫне усрӗ.
— Виҫӗ ҫурпилӗк ахалех  выртать,—терё шӑппӑн, унган 

йёрсех ячӗ: — Тусеймерӗм, пичче, вӑр л ӑх л ӑх  тырра веҫех 
ҫисе ятӑм... Виҫмине Симун пичче килме пулнӑччӗ. Пирён 
ҫӗр ҫине вӑл ҫӗрулми лартасшӑн...

— Ну-ш ш ӑ, ҫу-ук! — сиксе тӑчӗ В анькка ,— Хам кунта 
чухне ҫӗре ҫынна парса лармӑпӑр-ха...  Эс, йӑмӑкӑм , ан

кулян. Ы ранах акса пӑрахӑпӑр. Ик ҫурпилӗк валли вир 
пур манӑн, теприне пӑрҫа сапӑпӑр.

— Эс вӑрлӑх  илсе килнӗ-и? — савӑнса кайрё Тарье.
П ӑрҫапа  вир в ӑрлӑхлӑх  марччё те-ха...
— Илсе килтӗм, йӑмӑкӑм, илсе килтём,— терё В ань

кка.— К ала-ха, ҫӗрулми тёлёшпе еплерех тата? Вӑл та 
пётнё-и?

Тарье каллех  пуҫне айӑплӑн усрӗ.
— Вал та питё сахал тухрӗ пӗлтӗр,— ӑнлантарчӗ вара .— 

Укҫа кирлёччё те, кӗркуннех пӑртак сутма тиврё. Ы тти
не... хӗл каҫа ҫисе ятӑм... В ӑрлӑхлӑх  улмана кёҫӗн кӑрлач  
уйӑхӗчченех упраса пурӑнтӑм, кайран тӳсеймерём... Ҫн- 
мелли урӑх нимӗн те ҫукчӗ... Каҫар, тете.

— Ну, юрӗ, юрё. Ху чёрс — ҫавӑ чи пахи. Халь ӗнтӗ 
майӗпен ура ҫине тӑрӑн... М атви пиччесем мӗнле пурӑнаҫ- 
ҫӗ тата?

— Ыттисем пекех, япӑх пуль. Эп кайса ҫӳремен,— йӑ- 
ваш ш ӑн хуравларӗ Тарье.

Апат ҫинё хыҫҫӑн ӑна ыйхӑ пуса пуҫларӗ ӗнтӗ, вӑл анас- 
лам а  тытӑнчӗ, хупӑнакан куҫне аран-аран  уҫкаласа  ларать.

— Эппин, ҫы вӑрар ,— сӑмаха вӗҫлерӗ Ванькка.
Тепёр кунне вӑл пӗчченех виҫӗ ҫурпилӗк ҫӗре кайса ак-

рӗ, сам аях  ӗшеннине пӑхмасӑр, ҫӗрулми пахчипе мӗн ту- 
маллн ҫинчен калаҫса пӑхмаш кӑн каҫпа Ҫ ӑпата Матвн 
патне тухса утрӗ.

Лаптевсен те пурнӑҫӗ самай хӗсӗнсе ҫитнӗ курӑнать. 
М атвипе арӑм ӗ ш ӑрпӑк пекех ырханланса кайнӑ. Ю рать-ха 
вёсен хӗрё Улька, пӗлтӗр кӑна педтехникумран вӗрснсе 
тухнӑскер, ялта учительре ӗҫлет. Ана паракан  ҫӑнӑхпа 
кӑна яш ка ю ркаласа  пурӑнаҫҫӗ-мён Лаптевсем. Анчах, ҫит- 
меннине, учнтельсене те ҫӑнӑх юлашки нкӗ уйӑхра пач 
паман иккен. Кайран пётёмпех тнвёҫтерме пулнӑ тет-ха 
та, хырӑм паянах  ыйтать-ҫке.

— Темех мар, халӑхпа пӗрле пурӑнса ирттерӗпӗр,— терӗ 
Улька лӑпкӑн.

Вӑл Ванькка пынӑ чухне килтехчӗ, тетрадьсем тӗрӗслесе 
ларатчё. Ш урса кайнӑ, Тарьерен те ы тларах ырханланнӑ, 
алли хёрлӗ кӑран таш а та вӑйлӑн  пусса ҫыраймасть; чун 
хавалёпе кӑна тытӑнса пурӑнать пулас, епле тӳсет тулӗк...

Ана хӗрхеннипе Ваньккан  чунё тӑвӑнса-тӑвӑнса ҫитрӗ. 
Ара, санш ӑн х аклӑр ан  та хаклӑ  ҫын ҫапла нушаланннне 
лӑпкӑн  пӑхса л ар м аш кӑн  ӑҫтан хал ҫитерӗн.

— Матви пичче, кӳр-ха пӗр михё, эп сирс ҫиччас ҫӑнӑх 
илсе килсе паратӑп ,— снксе тӑчӗ Ванькка.— Н умаях мар 
та, пӑртаклӑха  ҫитӗ.

— Эс, Ванькка, пирӗншӗн ан пӑш ӑрхан, йӑмӑкна пӑх,—
вӑйсӑррӑн  хирӗҫлерӗ Матви.

— Эй, ара, т ӑв атӑ  пӑт илсе килтӗм эпё, халлӗхе Тарь- 
ене виҫӗ пӑт та ҫитет,— ӑнлантарчӗ Телегин.

— Атте, кивҫенле илер эппин,— терё Улька.— К аярах  
параҫҫех мана, ун чухне татӑлӑпӑр.. .

Ҫур сехет те иртмерӗ, В анькка пӗр пӑт ҫӑнӑх йӑтса та 
килчӗ. М атви килйышӗ самантрах  чӗрӗлчӗ. Унӑн арӑмӗ 
вучаха вӗлтрен яш ки пӗҫерме ҫакрӗ, унта пӗр ҫӑмарта , 
хайхи кӑш тах  ҫӑнӑх ячӗ. Пурте, паян чипер апатах  ҫиессе 
шанса, самай хавасланчӗҫ.

Ҫ ак  хуш ӑра В анькка  кил хуҫипе кирлӗ сӑм аха  тап- 
ратрӗ.

— П аян  тырӑ акрӑм , М атви пичче,— каласа  кӑтартрӗ  
вӑл .— Ҫӗрулми вар а  пач юлман. Тем ту м алл л а  — йӑлтах  
аптриш.

— Ҫӗрулми вӑрлӑхӗ  вӑл хам ӑран  та ҫук ха,— ӗнсине 
кӑтӑрт-кӑтӑрт  хыҫрӗ М атви.— М ан кӑна-и — ҫур ялӑн  ҫук. 
М урӑм  станцийӗнче в ӑр л ӑх л ӑх  улма параҫҫӗ терӗҫ. Вулӑс 
Советӗнче хут тутар м ал л а  тет те. Тулӗк инҫе-ҫке, мӗнле 
кайса илмелле ӑна? Л аш а п а  унта ҫити ҫӳреес ҫук. Чугун 
ҫулпа тес — темиҫе пӑтш ӑн вакун тытаймӑн... Эх-ха-ха-ай, 
ҫав пёчченшер пурнӑҫа пулах нуша куратпӑр та ҫав!

— Ара, М атви пичче, мӗншӗн уйрӑм ш ар пурӑнм алла  
пирӗн,— хӗрӳллӗн ӑнлантара  пуҫларӗ В анькка .— Эп ӗнтӗ 
ю лаш ки вӑхӑтра ,  хӗсметрен зап аса  тухма хатӗрленнӗ май, 
малаш нехи пурнӑҫ ҫинчен ы тларах  та  ы тларах  ш ухӑш ла- 
тӑп. В ара  ҫакӑн  пек шут тытрӑм: ӳлӗм пирӗн уш кӑнпа ӗҫ- 
лесе пурӑнм алла. Ав, революциччен те, кайран  та ниме уш- 
кӑнӗпе ӗҫлесе пӑхрӑм ӑр. Ҫӑмӑлрахчӗ-ҫке. Пирӗн ҫав ҫул- 
палах  кайм алла . Унсӑрӑн хресчене халь  те, влаҫ хам ӑрта  
чухне те, ҫӑм ӑл  килмӗ. Ҫ анталӑк , ав, ялан  пӗр мар, кӑмӑл- 
ие те унне пӗлсе пӗтереймӗн. Ушкӑнпа вара  нушана, йы- 
вӑра  ҫӗнтерме ҫӑмӑлрах .

— Тӗрӗс калан-ҫке те, ачам. Хӑҫан таврӑнӑн-ш и сал- 
такран?  Сансӑр пуҫне пирӗн йыша пӗр чӑм ӑр а  пӗрлештер- 
ме пултаракан  ҫын та  ҫук халь ялта.

— М а ҫук? — хӗрсех хирёҫлерӗ В анькка.— Эс ху тата, 
М атви пичче?

— Эй, эпӗ ӗнтӗ, ачам,— ал ӑ  сулчӗ М атви,— йӑшнӑ 
ҫын. Куҫ курмасть тата . Хвершӑлсем калаҫҫӗ, траххум сан 
теҫҫӗ...

Пёр самант ш ӑпӑр тах  пулчӗҫ. Телегин куҫ хӗррипе 
Улька мӗнле ӗҫленине пӑхса ларчӗ. Ҫивётне хыҫал енне 
пӗр чӑм ӑра  ҫавӑрса  ҫыхнӑскер, вӑл пуҫне кӑш т чалӑш тар-

на та тетрадьре мён ҫырнине васКамасӑр вулать. й ӑ н ӑ ш  
курсан, кӑранташ па паллӑ  тӑвать, тетрадьне хупса хурсан, 
хаш! сывласа илет. Пӗртте тӗкӗнме кирлӗ мар тетрадь 
лексен, унӑн пичӗ ҫуталать, хура куҫӗ кӑм ӑллӑн  йӑлкӑ- 
шать... Пёр шутласан, ӗненес те килмест: Ваньккапа пӗр 
класа ҫӳренӗ хӗрача — ялти чи чухӑн ҫын ачи — халӗ хӑй 
хутла вӗрентет. Ванькка вара, иккӗмӗш класрах  шкула 
ҫӳреме пӑрахнӑ Ванькка, ӑна кӗтсе авланмасӑр  пурӑнать. 
Хӗрлӗ Ҫар командирне, нумай вӗреннӗ Никифоров Д ав и д а  
юратнӑскер, ахаль  хӗрлӗ армееца, хресчене кӑм ӑл л ас  ҫук 
ӗнтӗ вӑл текех. Ҫапах теме, пулма пултарайманнине те, 
ш анас килет. Совет влаҫӗн ҫулӗсенче чухӑн хресчен хӗрӗ 
учителе тухрӗ-тӗк, мӗншӗн-ха вӑл хресчен ывӑлне юратма 
пултараймасть? Ҫитменнине, Ванькка та пурнӑҫра ӑна- 
кӑна самай куркаланӑ, ял  ҫынни пӗлмен нумай яп ал ан а  
пӗлет. М алаш не, тен, вӑл та вӗренӗ-ха, ҫынна тухӗ...

Ҫук-ха, халь  ун ҫинчен ш ухӑш ламалли  самант мар. 
Ҫураки пырать. Ҫӗрулми лартм а вӑхӑт  ҫитнӗ. В ӑрлӑхӗ  ҫук. 
П ур тет, ав, таҫта  инҫере...

— Матви пичче, енчен эпир, калӑпӑр , ниме ушкӑнӗ... 
пӗрле пухӑнӑпӑр та, ҫын ярса, ҫӗрулми пурин валли те ва- 
кунпах илсе килёпӗр, э? — сӗнчӗ Ванькка.

Матви ӑна-кӑна пуҫ тавра  ҫавӑрттаркаларё  те пӑртак  
хавасланчӗ.

— А мӗн, тен, ӗҫ тухӗ? — терё, унтан арӑмне хуш 
р ё : — Чуп-ха, чӗнсе кил... — кам а-кам а йыхрав тумаллине 
каласа  тухрӗ ҫавӑнтах.— Ҫав тери вашнӑ сӑмах те... Янши
не эпир хам ӑрах  пӑхкалӑпӑр .

Ч асах  Матвисен килне Кӗсен Петти ывӑлӗ М ишша, 
ҫатӑлти ашшӗ пек мар чӗмсӗр те лӑпкӑ  ҫам рӑк  (Телегин 
унчченрех вӑл Тарьене кӑм ӑлланине сиснӗччӗ-ха), каярах  
Кёсен Петти хӑй те (тахҫан вӑл К аш кӑр Микули ҫумӗнчен 
хӑпма пӗлместчё, лешне тытса кайсан, ӑна-кӑна тавҫӑрса 
илчӗ курӑнать те, мул хуҫисемпе халлӗхе ҫыхланмасть-ха),  
Кӑртти Йӑванӗ, пӗрремӗш тӗнче вӑрҫипе гр аж дан  вӑрҫи 
пӑхӑтӗнче арҫынсӑр юлнӑ кил хуҫи хӗрарӑмсем тата  ялти 
активист, вулӗҫтӑвком членӗ Ш икки Ваҫҫи килчӗҫ. Ҫ апла 
пурӗ вуникӗ ҫын пухӑнчӗ.

— Ялйыш,— терё вӗсене М атви,— В анькка салтакран  
курма килнӗ те, ав, ӑслӑ шухӑш сӗнет. Пирён каллех ӗлӗк- 
хи ниме ушкӑнне пӗрлеш мелле тет.

— Ара, Матви кум, эс ҫаншӑн чӗнтӗн-и пире? — шан- 
чӑк  сӗвӗрӗлнӗ евӗр калар ӗ  тахӑш ӗ.— Эп хы паланап  ҫав... 
Кун пирки каярах  та пуплешме пулатчӗ. Ниме шухӑшӗ-и

халь. У лма л ар тм ал ла ,  тӗпсакайӗнче ҫерҫи ҫӑмарти  пысӑ- 
кӑш п аранкӑ  пӗр витре пулинччӗ...

— Н име ушкӑнӗн ӗҫне ш ӑпах  вӑрлӑх  кӳрсе килнинчен 
пуҫлам алла  пирӗн,— ӑнлан тарм а  тытӑнчӗ Телегин, паҫӑр 
М атви пиччене к а л а н ӑ  шухӑша уҫса пачӗ.

— Тӗрӗс калан , Ванькка тусӑм! — хавхаланса  кайрӗ 
Ш икки Ваҫҫи.— Ы ранах  тухса кай м ал л а  вӑр л ӑх  патне. 
С ана асли тӑвӑпӑр .  В улӑсра  ирех хут тутар  та, Ш ӑхран  
станцине тухса вӗҫтер. В улӗҫтӑвкомра каланӑччӗ, вакун 
ҫавӑнта  илмелле тенӗччӗ.

— Ия, ия,— килӗшрӗҫ ыттисем те, ҫӑлӑнӑҫ  курӑннӑран 
сам антрах  хавасланса  кайнӑскерсем.— В аскас  пулать, ат- 
туш ҫӗр типет.

К унаш кал  хӗрӳлӗхе кӗтменскер, Телегин аптраса ӳкрӗ.
—  А нланӑр-ха эсир,— хирӗҫлеме хӑтланчӗ вӑл ,— эп 

хӗсметри ҫын, отпуска ҫеҫ килнӗ. А халь те т ӑв атӑ  куна 
кая  ю лтӑм ӗнтӗ. Ч аҫе  ҫитме тата  икӗ кун кирлӗ.

Ҫапли ҫаплах  ӗнтӗ, хӗсмет вӑл  хӗсметех. Анчах вакун- 
па М урӑм а  ҫити кам  кайса килме пултарать? М атви тес, 
ватӑ ӗнтӗ вӑл, куҫӗ те курмасть. Ш икки Ваҫҫине хӑйне 
ярас  — х ӑр ах  алӑллӑскер , мӗнех тӑвайӗ  вӑл. Кӗсен Петти, 
к а л а м ас ӑр ах  паллӑ, ку ӗҫе пултараяс ҫук. Унӑн ывӑлӗ 
М ишша ытла ҫамрӑк . Кӑртти И ӑванӗ  вара ватӑ. Хёрарӑм- 
сем тесен, вӗсенчен нумайӑш ӗ ку таранччен пӑравус та 
курман-ха, вы рӑсла та пӗр сӑм ах  пӗлмеҫҫӗ. Вӗреннӗ ҫын 
тесе, У лькана яр ас  — унӑн ш култа ӗҫлемелле. Тиесси-пу- 
шатасси те хӗрарӑм  ӗҫӗ мар.

Аила та, капла  ш ухӑш ласа  пӑхрӗҫ, В аньккасӑр  пуҫне 
ку ӗҫе тума пултараканни  никам та тупӑнмарӗ.

— Итле-ха,— сӗнчӗ ӑна Ш икки Ваҫҫи,— атя, ыран ву- 
л ӑса  токумӗнт тума пӗрле каяр . Ҫар  комиссаре патне кӗ- 
рӗпӗр. Тен, пирён нушана ӑнланса, сана отпуск тӑсса 
парӗ, э? Хӑвах куран: сансӑр май ҫук.

Телегин хӑйне рота командирё отпускран темнҫе кун 
каяр ах  ҫитсен те юрать тенине аса илчӗ те килёшрӗ. Ҫап- 
ла  татӑл сан  тин пурте лӑпланчӗҫ. Унтан каллех  ниме yui- 
кӑнӗ ҫинчен сӑмах тапратрӗҫ.

— Ниме вӑл л ай ӑх  япала-ха, чӑваш ӑн  мён авалтан  
пыракан  йӑли,— терё М атви.— Ҫапах, вӑт, аптриш. Х ам ӑра 
кирлӗ чухне, пурнӑҫ хӗсӗк чухне аса илетпёр ӑна, йёркел- 
лех пурӑннӑ чухне каллех  манатиӑр. Темле ш анчӑклӑ  мар... 
Ялан пӗрле ӗҫлесе пурӑнм алла  тӑвасчё, э?

— Эп те мён чухлӗ шутламан-ш и кун пирки,— терӗ 
Кӑртти И ӑванӗ .— Чӑнах, ҫуракинче, вырмара пулӑш ка- 
л атп ӑр  пӗрне-пӗри. Кайран каллех  к а ш н и — ҫӳпҫинчен уй-

рӑлнӑ хупӑлча. Матви кум калаш ле, ялан  пӗрле пулм алла 
тӑвасчӗ, ача.

— Мӗнле вӑл — ялан  пӗрле? — ӑнланмарӗ Кӗсен П ет
ти.— Хайхи леш коммунисмӑ текеннине тӑвасшӑн-и? Пес- 
плат пурӑнмаллине? Апла пулсан, эп хаваспах  килӗш- 
мелле...

Пурте кулса ячӗҫ. Арҫынсен калаҫӑвне тимлесе лараКан 
Улька сасси вёсен ах ӑлтатӑвӗ  хушшинче тинкӗл шӑн- 
кӑрав  пек илтӗнчё.

— Коммунизмччен, юлташсем, пӑртак пурӑнмалла-ха ,— 
терё Улька.— Аттспс Шиков вара, ман шутпа, урӑххи ҫин- 
чен — кооператив ҫинчен калаҫҫӗ. Пӗлетӗр-и, ҫавӑн пек 
пӗрлешӳсем, ӑн лан м алларах  каласан , ю лташ лӑхсем пур. 
Ҫынсем пӗр-пӗр ӗҫе пӗрле тума килӗшеҫҫӗ те пая кӗреҫҫӗ. 
Ёҫлеҫҫӗ вара. Тупӑшне кайран пӗрле пайлаҫҫӗ.

— Во, эпир те вӑрҫӑччен ҫавӑн пек тума шутланӑччӗ,— 
аса илтерчӗ Ванькка.— Астӑватӑр-и, хӑшне хӑй ӗҫленине, 
хӑш не лашипе усӑ курнине шута илсе тӳлерӗмӗр юлаш- 
кннчен.

Ш ухӑшӗ ку хресченсене килӗшрё-ха, мӗншӗн тесен ӑна 
пурте чи тӗрёсси тесе шутларӗҫ.

— Ҫ апах тӗлӗнмелле япала-ха ,— пурпӗр иккӗленчӗ 
Кӑртти Й ӑванӗ .— С ӑмахпа яка тухать те, чӑннипе темле 
пулӗ ҫав. Ун пек тесен, кам мӗн чухлӗ ӗҫленине, мӗнпе пу- 
лӑшнине питӗ тӗплӗн шута илсе пымалла-ҫке. Ҫитменнине, 
ӗҫ те вӑл тӗрлӗ пулать. Пӗри ҫӗр чавӗ, тепри — хуралта 
анасласа ларӗ... Ёҫ-пуҫа пӗлсе йӗркелесе пыракан ҫын кир- 
лӗ  кунта. Тӳрӗ чунлӑ, ӑслӑ, хутла пӗлекен ҫын кирлӗ. Ҫа- 
вӑн ертсе пымалла ниме ушкӑнне.

— Ара, Ванькка-иҫ вӑл! — терё М атви.— К аснӑ-лартнӑ 
ҫавӑ. Урӑх кам  кирлӗ тата  пире?

Ку шухӑш а пурте ырларсҫ.
— Каларӗ-ҫке: хӗсметре терё,— аса илтерчӗ ҫак  са- 

мантра пӗр хӗрарӑмӗ.
— В ара мӗн? Ҫыннин кӑҫал  пурпӗр тавр ӑн м алл а ,— 

ҫине тӑчӗ Ш икки Ваҫҫи.— Тен, Ванькка, хӗсмете ҫитсе те 
ёлкёреймӗн, каял л а  тухса килмелле те пулӗ... Ун чухне... 
Улька, мӗн терӗн-ха? Кӑператив-и? Вӑт ҫавна йӗркеле- 
меллипех йӗркелесе ярӑпӑр . Халь вара, тусӑм, кайиччен 
ҫӑлса хӑвар  пире, тархасш ӑн, ҫитсе кил ҫав Мурӑма...

Ҫ апла сӑм ах  татрёҫ те саланчӗҫ. У лька В аньккана ӑсат- 
ма тухрӗ.

Ҫӗрлеччӗ ӗнтӗ. Уйӑх тепёр май ҫаврӑннӑ. Тӳпе тасалса  
ҫитнӗпе пӗрех. Тӗллӗн-тӗллӗн кӑна сурӑх тирӗ пысӑкӑш 
кӑтра пӗлӗт таткисем курӑнкалаҫҫӗ. К ӑнтӑрла кӑнтӑр-хӗ-

велтухӑҫӗнчен сулхӑн кӳрсе тӑнӑ  ҫил те лӑпланнӑ . Эппин, 
ҫанталӑк  уяр тӑрасса . Эх, л ай ӑх  кунсем-ҫке! Ш ӑп ах  ҫав- 
н аш кал  кунсенче л ар т м а л л а  та  ӑна, ҫӗрулмине!

Анчах Ваньккан , темшӗн, ҫав питех те кирлӗ ӗҫ ҫинчен 
ш ухӑш лас  килмест. Пин-пин ҫӑлтӑр  айӗнче У лькапа юна- 
шар вёсем пекех шӑппӑн ҫунса-ялкӑш са тӑр ас  килет халӗ. 
Хӗр ӑшшине, ҫав ӑш ӑпа пӗрле пӗтӗм ӳт-пӗве ыррӑн вите- 
рекен тӳлеклӗхе туять вӑл. Яланах , ӗмӗрӗпе туйса пурӑ- 
нӗччӗ те ҫав...

—  Ванькка, ун чухне хӑш вӑхӑтчӗ? — ыйтрӗ сасартӑк  
Улька.

— Хӑҫан... ун чухне?
—  Эсир Д ав и д п а  шурӑ поляксен тыткӑнӗнчен тарнӑ 

чухне. К ал аса  пар, тархасш ӑн, мӗнле пулчӗ ҫав синкер?
«Ара, мӗн курнине, мӗн пӗлнине тахҫан ах  пӗтӗмпе к а 

ласа  патӑм сана»,— тесшӗнччӗ Телегин, хӗре куҫран пӑх- 
рӗ те — хӑяйм арӗ. Тӳпери ҫӑлтӑр  пекех йӑлкӑш нӑн  туйӑн- 
чӗ унӑн куҫӗ, ҫав вӑхӑтрах  У лька хӑвӑрт-хӑвӑрт  еы влама 
тытӑнни илтӗнчӗ... К аласа  пачё вара Ванькка, ҫавна май 
ҫулталӑк  к а ял л а  пулса иртнӗ хӑруш ӑ ӗҫе хӑй те тепре аса 
илчӗ. Пётёмпех, пёр сам анта  манса х ӑварм асӑр . Ара, ӑҫ- 
тан манӑн. Вал кун асран  нихӑҫан та  тухаймё ёнтё.

— Хӑвна ху ахалех ҫунтаран эс, Улька... О льга М ат 
веевна,— терё Телегин юлашкинчен.— Халь мён тӑвӑн  ёнтё. 
Пуҫ хунисем асра пулччӑр, чёррисен вара  пурӑнмалла.

Хёр ни апла, ни капла хуравлам арё. Телегин унпа тек 
сӑм ах л ам а  хӑяйм арӗ  вара, сы впуллаш рё те хуллен кил- 
нелле уттарчё.

Тепёр кун вёсем Ш икки Ваҫҫипе Х уралама, вулсовет 
ӗҫтӑвкомне кайса килчӗҫ, В анькка отпускне тӑстарчӗҫ, ял  
хресченӗсем валли ҫӗрулми турттарм аш кӑн  вакун пама тре- 
бовани ҫыртарчӗҫ. Унтан ниме ушкӑнӗнчи кашни ҫемьерен, 
ҫавӑн  пекех чылай чухӑн хуҫалӑхран  пӗрер ҫын пуҫтарӑн- 
чӗҫ те, михӗ илсе, икӗ лавпа Ш ӑхрана тухса кайрӗҫ. Стан- 
ди начальникӗ вӗсене тепӗр ирех вакун тупса пачӗ, Мурӑ- 
м алла каякан  составран кӑкарса  ячӗ.

Ҫӗрулмийӗ М урӑм  хыҫҫӑнхи иккӗмӗш станцире иккен. 
Вырӑссем Атӑлҫи халӑхӗсем  валли ятар л аса  пуҫтарнӑ-мён 
ӑна. В ӑрлӑхлӑх  кӑна  мар, ҫимслӗх те пӑртак  параҫҫӗ. 
Ҫирӗм ҫынна пӗр вакун — 730 пӑт тивӗҫрӗ. Чӑваш сем  стан
цире ӗҫлекенсене ҫакӑнш ӑн  мӗн чухлӗ тав  тумарӗҫ пулӗ.

— Пире мар, вырӑс хресченӗссне тав  тӑв ӑр ,— теҫҫӗ 
лешсем кӑм ӑллӑн .

Тепёр икӗ кунран ниме ушкӑнӗпе ытти хӑш пёр хрес- 
ченсем хайхи Экеҫе ҫсрулми тиесе таврӑнчӗҫ. Ҫ апла вара,

ҫимӗк ҫитес умён кӑна пулин те, вӗсем ӑна лартса  хӑварм а 
пултарчӗҫ-пултарчӗҫех.

В ӑл  вӑхӑтра  хайхи, чӑнах та, Телегин тантӑш ӗсем сал- 
такран  таврӑнм а тытӑнчӗҫ. Унӑн мён тум алла  ёнтё халӗ?

— Эй, В анькка тусӑм, ю лм алла  сан! — татӑкл ӑн  к а л а 
рё Ш икки Ваҫҫи.— Ак, ял халӑхӗ ячёпе приговор ҫырӑпӑр 
та  вулӑс комиссарё патне кайӑпӑр. Х алӑхш ӑн кирлӗ ҫын- 
ҫке эсӗ, пули-пулми мар! Мӗнле нушаран ҫӑлтӑн  пире.

Ҫынни хӗрӳскер вӑл, каланӑ  ӗҫе тӑватех. Тепёр кунах, 
ҫӗрулми хучӗсене леҫмелле пулнӑ май, Телегинпа иккӗшӗ 
каллех  вулӑса ҫитрӗҫ, чи пирвай ҫар комиссарё патне кӗр- 
се кайрӗҫ.

— Эпӗ ку ыйтӑва, шел, татса параймастӑп ,— терё ко
миссар вӗсене тимлӗ итленӗ хыҫҫӑн.— Анчах уесри комис
сариата сире пулӑшма ыйтса эпё те рапорт ҫырӑп...

Ҫапла Телегинӑн тепёр кун юланутпа уесах кайма тиврё. 
Унти ҫар комиссариатёнче те ӑна тимлӗ итлерӗҫ, хучёсене 
пӑхса тухрӗҫ те:

— Ну мёнех, салтак, хӑвӑн  тивӗҫне эсӗ, чӑнах та, ҫи- 
телӗклех пурнӑҫланӑ. Атя, мирлӗ ӗҫе пуҫӑн!— терӗҫ, ӑш шӑн 
алӑ  парса.

...Ҫапла йӗркеленсе кайрё ялти ҫӗрӗҫ кооперативӗ. Те
легин ҫӗнӗ ӗҫре пӗтӗм чунне парса тӑрӑш рӗ. Унта та  кунта 
чӑм ӑртанм а тытӑннӑ ытти кооперативсен ӗҫӗ-хӗлӗпе пал- 
лашрӗ, каяр ах  чӑваш ҫӗрӗ ҫинчи пирвайхи совхозсене те 
кайса курчӗ. Мсн курни-илтнине хӗллесенче хресченсене 
хӑй йӗркеленӗ ҫӗрӗҫ кружокӗнче к ала -кал а  кӑтартрӗ, ун
тах  хаҫат-ж урналра  сайра хутра ялхуҫалӑхӗ ҫинчен туха- 
кан статьясене вула-вула пачӗ. Тӑрӑшни хар ам а  каймарӗ. 
Экеҫ кооперативӗ халӗ таврари  чи лайӑххисенчен пӗри — 
ҫапла ҫырнӑччӗ нумаях пулмасть ун ҫинчен хаҫатра. Ун 
майӗсене Телегин тата сарасшӑнччӗ, хресчен хӗлле те укҫа 
ӗҫлесе илме пултартӑр тесе, к а л ар ӑм ӑр  ӗнтӗ, чӑпта ҫаптар- 
ма тытӑнасшӑнччӗ. Анчах станок туянма пухнӑ укҫана пё
тёмпех ҫаратса  кайрӗҫ. Ых, ҫав Калю к хурахӗсене-е! Ҫит- 
меннине, ш ӑпах  ҫак инкеклӗ сам антра Телегинӑн юлташӗ- 
сене пӑрахма тивет-и ёнтӗ? Хӑйӗн ӗмӗтне пӑрахм а тивет-и? 
Тӗрӗсрех, ӗмӗчӗсене? Ара, кам пӗлет, тен, Ольга М атвеевна 
та унран, «путсӗртен», ҫак тапхӑрта ӗмӗрлӗхех сивӗнсе 
пӑрӑнё? Тнн кӑна вӑл Ваньккапа пӑртак ӑш ш ӑнрах  калаҫ- 
ма тытӑннӑччӗ... Тепёр енчен, ты тмаллах  леш хурахсене, 
пётермеллех вёсен киревсӗр ӗҫӗсене. Ы тла иртӗхсе кайрӗҫ. 
Ав, хӗреснашшӗ каланӑ  тӑрӑх , Ваньккана Ш упаш кара  
тытса килнӗ хыҫҫӑнхи темиҫе кунрах тата мён терн тискер 
ӗҫсем туса пӗтернӗ вӗсем...

Халӗ ӗнтӗ хӑйне усалш ӑн  хупса лартманнине пӗлет 
пулин те, Телегин каллех  ҫӗрӗпе куҫ хупмарӗ. Ир енне 
вара  т атӑ к л ӑ  шухӑш тытрӗ...

Крапивин кам ерӑна  пырса кӗнӗ чухне Телегин ура ҫин- 
чеччӗ ӗнтӗ, чӑтӑм сӑррӑн  алӑкӑн-тӗпелӗн  уткалатчӗ.

— Хӑ, эс тӑм а ӗлкӗрнӗ-и? — терӗ ӑна Филимон П етро
вич ал ӑ  тытнӑ май, ҫавӑнтах  тата  В анькка куҫӗ хӗрелнине 
асӑрхарӗ .— Е эс кӗҫӗр ҫы вӑрма ш утлам ан  та-и? Ун пек 
юрамасть, тусӑм...

Телегин милицие пулӑш ма килёшнине пӗлсен, вӑл  пӗрт- 
те тӗлӗнмерӗ.

— Ш аннӑ эпё сана, тавтапуҫ,— терӗ ҫеҫ ӑш ш ӑн.— Эп
пин, паянтанах  операцие хатӗрленме ты тӑнар. Сана пӗр 
эрне хушши «допроса» илсе ҫӳрӗҫ. Ҫав «допроссенче» эпир 
иксӗмӗр сана К алю к хурахӗсемпе явӑҫса кайма май пара- 
кан  пур майсене те тӗплӗн пӑхса тухӑпӑр. К айран эсӗ 
тёрмерен тухса тарӑн... Ку коридорти надзирательсем м а
лаш не чи ш анчӑклисем  пулӗҫ. Вёсем сана апат  уйрӑммӑн 
илсе килсе ҫитерӗҫ, хаҫат-ж урнал  вулаттарӗҫ. Ҫӗршыв, 
хам ӑр  республика мӗнле пурӑннине лайӑх  пӗлни пирӗн 
ӗҫре пӑсмасть, тусӑм, пачах та  пӑсмасть...

Н ум аях  та вӑхӑт  иртмерӗ, ирхи апат хыҫҫӑн Телегина, 
чӑнах та, кам ерӑран  кӑларса ,  допроса конвойласа илсе те 
кайрӗҫ.

— Х ӑвӑртрах  ут, мӗн лӳпперленсе пыран! Путсӗр ӗҫне 
тунӑ чухне хы паланнӑ пуль-ха! — юриех хыттӑн кӑш кӑрса  
пычӗ хыҫалта надзиратель.

К П З уйрӑмӗпе ю нашарти камерӑсенчен вуншар мӑш ӑр 
куҫ пӑхса ӑсатрӗ вӗсене. Кам пӗлет, вёсем хушшинче, тен, 
К алю к ҫыннисемпе ҫыхӑну тытаканнисем те пур...

3

Крапивин «допроса» илсе килнё Телегинпа кӑнтӑрлач- 
чснех калаҫрё. Унтан, тӗрме урамӗнчи чайнӑйра апат  ҫырт- 
калан ӑ  хыҫҫӑн, Н К В Д н а  кайрё, паян районсенчи милици 
начальникёсемпе канаш лу ирттермеллине асра тытса, К а 
лю к эш керӗ ҫинчен пухӑннӑ хыпарсене- тишкерсе тухрё. 
Хыпарӗсем кунран-кун хушӑнсах пыраҫҫӗ, ш ухӑш лам алӑх  
пур.

К алю к вал  Етёрне тёрминчен тарна Калю ков иккенни 
пирки Крапивин иккёленмест ёнтё. Ана курнӑ кӳнтеленсем 
каласа  пани ҫак ш ухӑш а пётёмпех ҫирӗплетет. Анчах чи 
малтан  ҫакӑ тёлёнтсрет: 1926 ҫулхн кӗркуние йёр ҫухатсан, 
К алю ков хӑйне кӑҫалхи июньччен — ҫур ҫул ытла! — пач

палӑртман. Ӑҫта, мӗн туса пурӑннӑ вӑл ҫак хуш ӑра? Июнь- 
те Т ӑрм ӑш  ял кӗтӗвӗнчен тӑватӑ  л аш а вӑрланӑ чухне вӗсем 
улттӑн пулнӑ ёнтё. Камсем, мёнле майпа, ӑҫта, хӑҫан 
пӗрлешсе кайнӑ ҫав ҫынсем? Ч ӑн  та, камсем иккенни 
майӗпен i алӑрса  пырать. Акӑ, июлӗн иккӗмӗшӗнче Ункӑ 
ҫинче шыв арманӗ ты такан  хуҫа лашине вӑрланӑ. Мили- 
ципе угрозыск агенчӗсем йӗр ҫине тӳрех ӳкнӗ. Вӑл  Ҫӗрпӳ 
енчи Ч у р ачӑкал л а  тӑсӑлнӑ. Хайхи Санькассипе Тӗрер ялӗсем 
хушшинчи вӑрманта вӑрра хупӑрласа илме май килет. 
Арман хуҫин лашине тупаҫҫӗ, вӑрлаканни вара  куҫран йӗп 
пек ҫухалать. Ҫапах лаш а ҫумӗнче юлнӑ япаласенчен вӑл 
Анатри Тӗрер ҫынни, Ш упаш кар тӗрминчен тарнӑ Василий 
Минин пулни палӑрать. Кӳнтеленсем вӑрӑ-хурахсем ҫинчен 
кала -кал а  Панине Крапивин татах  аса илчӗ те лешсем уш- 
кӑнра Минин сӑнлӑ ҫынна час-часах курнинс палӑртрӗ. 
Эппин, Калюковпа Минин пӗр-пӗринпе ҫыхӑннӑ теме пу
лать. Ку вара ҫав тери хӑрушӑ. Минин унчченех шутсӑр 
хаяр та тискер ӗҫсем тунипе палӑрнӑ.

Ш ӑп тепёр вунӑ кунтан Ҫавалкасси-Хирпуҫ ялӗнчи ар- 
ман хуҫин рысакне вӑрлаҫҫӗ. й ы тти  ш ӑв-ш ав ан кӑлартӑр  
тесе, хурахсем ӑна кӳршӗ сурӑхне пусса параҫҫӗ. Эппин, 
арман хуҫин килӗнче йытӑ пуррине, кӳршин вара ҫуккине 
пёлекен пур ушкӑнра. Ахӑртнех, ҫав ялтанах. Тен, хӑй 
ыттисемпе ҫӳремест, ҫул кӑна кӑтартнӑ... Ҫав каҫах хурах
сем Кивмӗлӗш ялёнчи хресчен тӑрантасне кӳлсе каяҫҫӗ. 
Арман хуҫин кӑм ӑла  кайман-ши вара? Ку та  ҫитмен, икӗ 
эрнерен виҫӗ хурах ҫӗрле арман хуҫи патне килнех пыраҫ- 
ҫӗ. Хуҫи вӗсенчен пӗрне — Утарти паллӑ тимӗрҫӗ ывӑлне 
Калюков Антуна — паллать, тепрн чӑваш  мар, ахӑртнех, 
тутар пулнине палӑртать.

— Сан лаш уна эпир вӑрлан ӑ ,— тӳрех пӗлтерет Калю- 
ковё.— Хлль вӑл пире кирлӗ мар. Ху куран: пиртен каш- 
нин ут пур. Рысаку сан чаплӑ, сахалтан  виҫҫӗр тенкӗ тӑ- 
рать. Эсё унччен унӑн хуҫи пулнине шута илсе, сана ӑна 
ҫӗр аллӑ  генкопех сутма хатӗр. Рысаку ӑҫтине кӗҫех пӗлӗн. 
Кайса ил те, ҫӗр аллӑ  тенкӳне ҫумрах усра. Пирӗн ҫынсем 
пӗр-пӗр чпиер самантра кӗрсе илӗҫ...

Ч ӑнах  та, икӗ кунтан, июлӗн вӑтӑр пӗрремӗшӗнче, ар 
ман хуҫин рысакӗ У равӑш ра, вулӑс Совет ёҫтӑвком ҫурчӗ 
умӗнче кӑкарӑнса  тӑнине кураҫҫӗ...

Ҫав уйӑхрах тата  чылай ҫӗрте лаш а  вӑрланӑ ,  Еншик 
чиркӗвӗнчен икҫӗр вӑтӑр  тенкӗлӗх яп ала  ҫаратса  кайнӑ...

Тутарстанри П ӑва  кантонӗнчи Страта ялӗнчи пуян хрес
чен патне хурахсем ҫиччӗн пынӑ, ылтӑн япаласем  ыйтнӑ. 
Лешё, иаллах, ҫука пене. Хурахсем хуҫан мён пурри-ҫук-

КйМе л ай ах  пёлйё пулас ҫӑв, кунашкал хуравна ҫырлӑхмӑН, 
хуҫа арӑмне хачӑ вӗҫӗпе йӗплеме тытӑннӑ. Х ӗрарӑм тӳсей- 
мен, ылтӑн япаласене пурне те кӑлар са  панӑ. Кил ҫынни- 
сене тӗпсакайне хупса хӑварса, хурахсем тӑр -кӑн тӑрлах  
ялтан  чип-чипер тухса кайнӑ... Милиционерсем пырсан, кил 
хуҫине темиҫе сӑнӳкерчӗк кӑтартнӑ. Вӗсем хушшинче вӑл 
Ш ункӑт ялӗнчи Мирун Петӗрне, Тукай Мишер ялӗнчи 
Хуснутдинов Сатретдина п алласа  илнӗ. К аярах , вӑрттӑн  
хуралта  ларса , милиционерсем Мирун Петӗрне тытаҫҫӗ, 
анчах леш ӗ милици уйрӑмне ӑсатнӑ чухне тар м а  хӑтла- 
нать те, ӑна вилмеллех персе лектереҫҫӗ... Июлӗн вӑтӑр 
пӗрремӗшӗнче пилӗк хурах, сӑнласа кӑтартнӑ  т ата  сӑн- 
ӳкерчӗксенчен п алланӑ  т ӑ р ӑ х — Калюков, Минин, Хуснут
динов тата  икӗ ҫын — Кивмӗлӗш ялӗнчи шыв арман хуҫи 
патне пыраҫҫӗ, х ӑратса  та  арӑм не йӗплесе мён кирлине 
туптарнӑ хыҫҫӑн икӗ пин те виҫҫӗр ҫирӗм тенкӗлӗх япала  
ҫаратса  каяҫҫӗ. Стратри пекех. Эппин, Стратра Калю ковпа 
Минин та пулнӑ пулас.

Ҫ акн аш кал  хыпарсем Крапивин сӗтелӗ ҫинче туллиех. 
Вӗсене пӗтӗмӗшпе илсен, мӗн курӑнать-ха?

В ӑрӑ-хурах  эш керӗ пач кӗтмен ҫӗртен йӗркеленсе кай- 
нӑ та кӗске вӑхӑтрах  вӑйланса ҫитнӗ. В ӑл  ӗнтӗ пӗтём Чӑ- 
ваш республикинче пуҫтахланса ҫӳрет, Тутар республи- 
кине те кӗркелесе тухать. й ы ш ӗ  унӑн чылаях  пулма кирлӗ, 
анчах пурте пӗрле пухӑнмаҫҫӗ курӑнать. Ҫ акӑ  харӑсах  
темиҫе ҫӗрте тискер ӗҫсем тума пултарнинчен те палӑрать. 
й ы ш  пуҫӗнче кам тӑни те, утам анӑн  чи ҫывӑх ҫыннисем 
те, вӗсем хӑш  районтан, хӑш ялтан  пулни те паллӑ. Ҫит- 
меннине, пурте вӗсем тӑрсан-тӑрсан  килӗсене кӗре-кӗре 
тухаҫҫӗ, анчах халлӗхе пӗрне те тытма май килмен-ха. Я л
та  вӑрттӑн  хурал пуррине е милиционерсем килнине вёсем 
пёлсех тӑраҫҫӗ. Эппин, хурахла ӗҫсем тӑвакансемсӗр  пуҫне, 
эшкерӗн чылай ҫӗрте «куҫпа» «хӑлха» пур. Ҫапах, вӗсене 
ку таранччен пӗтереймесен те, чылай аркатм аш кӑн  майссм 
пулнӑ, милици яиӑх ӗҫлени ҫеҫ чӑрмантарнӑ. Мирун Пе- 
тӗрне милиционерсем кирлӗ ҫӗре тӗрӗс-тӗкел илсе ҫитерес- 
тӗк, ун урлӑ  хурахсен кӑнтӑр  енчи ҫыннисене тупса тытма 
пулатчӗ, тен. Ҫитменнине, ҫав Ш ункӑт тавраш ёнчех мили- 
ционерсемпе угрозыск агенчӗсем хурахсен ушкӑнӗпе куҫа- 
куҫӑн та  тӗл пулнӑ, анчах район чиккине тухсан, кунта 
йӗрлесе ҫӳресси пирӗн ӗҫ мар тесе, хӑвал ам а  пӑрахнӑ... М и
нина Санькассипе Тӗрер ялӗсем хушшинчи вӑрм анта  ху- 
п ӑрласа  илнӗ ҫӗртех алӑран  вӗҫертнипе те мухтанмалли 
ҫук. В ӑрм анӗ пысӑках та мар... Ҫ авӑнпа пӗрлех пӗтӗм эш-

кере уйрӑм район вӑйӗпе кӑна пӗтерме май ҫукки те у л а 
нах палӑрать...

У йрӑмах ҫакӑ ш ухӑш латтарать: малтанхи тапхӑрта, 
курӑнать ӗнтӗ, Калюков вӑрӑ-хурахӗсем мул кӑна шыранӑ, 
ахаль  ҫынсене ҫеҫ тапӑннӑ. П урӑна киле вӗсем коопера- 
тивсене те, патш алӑх учрежденийӗсене те, чиркӳсене те 
ҫарата  пуҫланӑ. Пирвай хурахсен кашни уш кӑнра пӗр-ик 
кӗпҫе кӑна пулни курӑнать. Халӗ пурин те револьвер, н а
ган е кёскетнё винтовка пур. Куракансем калан ӑ  тӑрӑх, 
уйрӑм ах  пысӑк уш кӑнпа чухне Калюков хӑй тӑрантаспа 
ҫӳрет, тӑрантасӗнче — пулемет. Пӗрле л арса  пыракансем- 
пе юланутҫӑсен аллинче вара — кӗскетмен винтовкӑсемех. 
Кооперативсемпе патш алӑх учрежденийӗсене Калюков ук- 
ҫа шыраса кӑна тапӑнать-ш и е унӑн урӑх тӗллев те пур? 
Енчен ҫав урӑх  тӗллевӗ те ҫак  хӑвӑртлӑхпах  аталанса  пыр- 
сан? Тата пулемет, винтовкӑсем, ытти хӗҫпӑш ал ӑҫта тупнӑ 
хурахсем? Пулеметпах ҫӳремешкӗн патрон та  ай-яй нумай 
кирлӗ. Ҫ авнаш кал  хӗҫпӑш ала ҫаратса та тупаймӑн, лав- 
ккара  е пасарта та сутӑн илеймӗн. П аллах , уйрӑм ҫынсен 
аллинче граж дан  вӑрҫи вӑхӑтӗнчен юлнӑ хӗҫпӑш ал пур- 
тӑр. Анчах никам та: «М анӑн винтовка пур, атьӑр, килсе 
туянӑр!» — тесе кӑш кӑрса ҫӳремест-ҫке. Пулемет тесен, 
вӑл халлӗхе милици уйрӑмӗсенче те кашнинчех ҫук-ха, мӗн- 
шӗн тесен Н К В Д  кашни уесах темиҫе оперативлӑ района 
пайласа тухнӑ хыҫҫӑн уйрӑмсен йышӗ самаях  хушӑнчӗ. 
Эппин, ҫавӑн чухлӗ хӗҫпӑш ал хурахсем ӑҫта тупаҫҫӗ?

К ӑнтӑрла иртсен районсенчен килнӗ милици начальни- 
кӗсемпе ирттернӗ канаш лура ҫак шухӑшсене Крапивин тӗп- 
лӗн уҫса пачӗ.

— Ҫ апла вара, юлташсем,— терӗ вӑл юлашкинчен,— 
Калюков хурахӗсем ирӗкре пӗр эрне, пӗр кун ҫӳрени те уй- 
рӑм граж дансене кӑна мар, пӗтӗм Совет влаҫне пысӑк 
сиен кӳрет. П урлӑх  енчен ҫеҫ мар. Капла х алӑх  пирён 
вӑя шанми пулӗ, влаҫа хирӗҫле элементсем пушшех пуҫ 
ҫӗклӗҫ. Ахальтен мар парти обкомӗпе республика прави- 
тельстви пиртен вӑрӑ-хурахсен эшкерне хӑвӑртрах  пӗтер- 
ме ыйтаҫҫӗ...

К аярах  ҫак задачӑн а  мӗнле пурнӑҫлас пирки чылай 
канаш ларӗҫ.

— Пирӗн ҫакна асра ты тм алла ,— асӑрхаттарчӗ К рапи
вин.— Районсенчи милици уйрӑмӗсен пӗр-пӗринпе тачӑ 
ҫыхӑну тытас пулать. Хурахсен тӑван  кил пур ялсенче каш 
нинчех пире пӗлтерсе тӑракан  активистсем пулччӑр. Вёсен 
тёп задачи яла  хурахсем килни ҫинчен хыпарласси ҫеҫ мар. 
У наш кал хыпар района ҫнтиччен, куртӑмӑр ёнтӗ, эшкерӗн

йӗрӗ те юлмасть. Активистсеи хурахсем м алал ла  ӑҫта кай 
ма шутланине, ял а  хӑҫан килессине пӗлме тӑр ӑш м алл а .  
Ку ӗҫе уйрӑмах комсомолецсене явӑҫтарни вырӑнлӑ.

...Яланхи пекех, Крапивин килне тӗттӗмленссн кӑна тав- 
рӑнчё. Кӳршисем ҫывӑрма выртнӑ пулас, краҫҫын ҫути 
ҫук. Е кил хуҫийӗ Атӑл варринче, кимӗре-ши? Е, тен, Шу- 
паш карти журналистсен клубӗнчс ш ахм атла  выляса ла- 
рать? Эх, тепёр чухне Крапивинӑн та ҫавнаш кал  пурнӑҫпа 
пурӑнас килет те ҫав. Чӑнах, лайӑх-ҫке ӗҫре сакӑр  сехет 
вӑй хунӑ хыҫҫӑн урӑх  нимён ҫинчен те ш ухӑш лам асӑр  Атӑл 
хӗрринче вӑлта  тытса ларм аш кӑн . Сипетлӗ нӳрӗ сывлӑш 
чуна уҫать, кун каҫа лӗпленсе ҫитнӗ шыв ш ӑм ш ака ҫемҫе- 
тет. Ҫур ҫӗр иртеспс анакан  тётре хайхи тав р ал ӑх а  сёт 
пек шурӑ мам ӑкпа хуплать тейӗн. Ҫут тӗнчере никам та  
ҫук вара ,  пӗртен-пӗр эсӗ кӑна чӳхенетӗн унӑн рехетлӗхӗнче...

Ҫ аплаччӗ те, пулла е ш ахм атла  вы лям аш кӑн  ҫӳреме 
мар, унаш кал  япаласем  ҫинчен ш ухӑш ламалӑх-ӗмӗтленме- 
лӗх вӑхӑт  ҫук халӗ. Угрозыск валли ӗҫ тупӑнсах пырать, 
Калюков хурахӗсен ушкӑнне халӗ те пӗтерейменни вара 
пушшех сам ан тлӑха  та лӑш  сывласа илме памасть. Асли- 
сем пӗрмай аса илтернӗрен кӑна  мар, х ал ӑх  умӗнчи тивёҫе 
туйнӑран  л ӑпланайм асть  Крапивин. Ара, хурахсем ирӗкре 
чухне кашни кун кам а та пулин инкек кӳрсҫҫӗ. Ҫитмсн- 
нине, путсӗрсен ирсӗр ӗҫӗсем, сӑртран кусса анакан  юр 
чӑмакки пек, самантсерен ӳссе-хушӑнса пыраҫҫё. Вӑхӑтра 
аркатм асан , мён мӑнӑш пулса кайӗ-ши ҫав чӑм акка?

Ҫапла, тӑрӑш ать-ха  вӑл хурахсене тӗп тӑвас тесе, ҫине 
тӑрсах  тӑрӑш ать .  Ҫ апах мён пултарнине пурне те тӑ- 
вать-ши?

«Халӗ чи кирли — хурахсен уш кӑнне хам ӑр  ҫг.ниа выр- 
наҫтарасси,— тепре ш ухӑш ларӗ Крапивин, уҫӑ чӳрече умен
ие пирус м ӑкӑрлан тарса  тӑраканскер .— Эпш.п, пӗтӗм шан- 
чӑк Ваньккара» .

Анчах Телегин милицие пулӑш ма килёшнӗ хӑю ллӑ 
ҫын кӑна мар. Телегин — Крапивинӑн хреснай ывӑлӗ, ӑна 
тӑван  ялпа, Экеҫпе ҫыхӑнтарса тӑр акан  пӗртен-пӗр чёрӗ 
тӗпренчӗк. В анькка (ӑшӗнче ҫаплах, ача чухнехи пекех 
чёнет ӑна Крапивин) хӑюлӑхӗ, тавҫӑрулӑхӗ  пирки иккӗ- 
ленме кирлӗ мар. Ана вӑл гр аж дан  вӑрҫинче те, Х уралам 
ҫывӑхӗнчи хурахсен ушкӑнне тёп тума пулӑш нӑ чухне те, 
кулленхи пурнӑҫра та ҫителӗклех кӑтартса  панӑ. Ҫав вун- 
тӑххӑрмӗш  ҫулта, ҫитменнине, Крапивинӑн хурахсемпе кӗ- 
решес тӗлӗшпе опыт тени ҫукпа пӗрехчӗ. Ана, вунпӗр ҫул 
хушши революци ӗҫёпе пурӑннӑ ҫынна, тип кӑна Хӗвелту- 
хӑҫ фронтне контрреволюцие хирӗҫ кёрешме яиӑччё. Ҫ апах

Крапивин ун чух та лайӑх  чухлатче, халӗ ӗнтӗ ҫирӗп пелет: 
операци ӑнӑҫлӑхӗ агент тавҫӑрулӑхӗпе харсӑрлӑхӗнчен кӑ- 
на мар, унӑн ӗҫне епле йёркеленинчен те ҫав тери нумай 
килет. Эппин, Телегин ӑнӑҫлӑхӗ валли Крапивин ҫирӗп 
никёс хывайрё-и-ха? Пёр шутласан, мён кирлине пурне те 
тунӑ пек. Ҫ апах пурне те-ши? К алю к Антунёпе, хут ҫинчи 
пек каласан, Антон Калюковпа тусӗсем вунтӑххӑрмӗш ҫул- 
та алхаснӑ хурахсем мар. Лешсем пек лагерьте пурӑнмаҫҫӗ, 
хӑйсем ҫав тери тискер, ҫынна ним мар вӗлереҫҫӗ, шутсӑр 
асӑрхануллӑ тата, нумай-нумай ялсенче хӑйсен ҫыннисене 
тытса тӑни сисёнет. Тен, ялсенче ҫеҫ те мар. Енчен кӑш т 
та  пулин йӑнӑш сан — В анькка пётрё. Хурахсене тытасси 
те вӑраха кайӗ. Ара, В анькка камне пӗлсен, вёсем ӑна 
пӗтереҫҫӗ ҫеҫ мар, ют ҫынсене хӑйсен уш кӑнне йышӑнма 
пач пӑрахӗҫ. Ш ыраса туп вара  путсӗр эшкер йӗрне... Ҫав 
вӑхӑтрах  Телегинӑн хӑйӗн ӗмӗт-шухӑш пуррине те манма 
юрамасть. Вӑл тахҫанах  агронома тухасшӑнччӗ. Крапивин 
хӑй каласа  панӑччӗ ӑна ҫавнаш кал професси пурри ҫинчен. 
Халлӗхе Ванькка ку ӗмӗтне пурнӑҫлаймарӗ-ха, ҫапах  ачи 
маттур, хресчен ҫамрӑкӗсен шкулне пӗтерчӗ-пӗтерчех. Х а
ле ӗнтӗ ялхуҫалӑх  техникумне илсе пыракан ҫул уншӑн 
уҫӑ. Ҫак операцие ӑнӑҫлӑ  вӗҫлесен, ӑна унта кӗме пулӑш- 
маллах... Ваньккан  чӗрине ҫунтаракан  тепӗр пысӑк ӗмӗт — 
Ҫ ӑпата М атви хӗрӗ Улька, Альтюк йӑмӑкӗ... Каччӑпа ка- 
лаҫкалап ӑ  хыҫҫӑн ку вӑл уншӑн кӑткӑс ыйту иккенне К р а
пивин тӳрех ӑнланчӗ. Ана Калюков хурахӗсене ты тас ӗҫе 
явӑҫтарни ҫак  ыйтӑва пушшех ҫивӗчлетсе ям а, тен, тӗппи- 
пех аркатма иултарать. Ун пек ан пултӑр тесен, халех тем
ле май ш ухӑш ласа тупмалла. П аллах , Ольга М атвеевнӑна, 
вӑл  ш анчӑклӑ хёр пулсан та, И ван Телегин хурахсемпе 
эпир хушнипе ҫӳрет тесе калаймӑн. Ҫ апах ӑна В анькка 
нимӗнле усал ӗҫ те туманннне, унаш кал ӗҫе явӑҫма пулта- 
райманнине ш ахвӑртса та пулин систермеллех, ҫынни ӑс- 
лӑ , ыттине, тен, хӑех тавҫӑрса  илӗ.

Телегина «хураха кӑларм алли »  никёсе татах  та  ҫирӗп- 
летме, Ольга М атвеевнӑпа «ӑнсӑртран» тёл пулса калаҫ- 
ма татӑклӑ  шут тытсан кӑна Крапивин канӑҫлӑ  ҫывӑрса 
кайре.

...Тепёр виҫӗ кунтан Иван Телегинӑн тёрмерен «тарма» 
вӑхӑт ҫитрӗ. Ристансен пёр ушкӑнне Атӑл хёрринчен вутӑ 
турттарма илсе тухнӑччӗ. Ё ҫӗ  ку ирӗксӗрех пайланса ӗҫ- 
лемеллискср: пёрисем сулӑпа килнё кӗрешсене ҫырана кӑ- 
лараҫҫӗ, теприсем татса  сыпӑлаҫҫӗ, виҫҫӗмёшсем татнӑ  
сыпӑсене лав  ҫине тиеҫҫӗ, тӑваттӑмёш сем вӗсене тӗрме 
картишне турттараҫҫӗ. Ҫавна май, паллах, пур ҫӗре те

хурал куҫё ҫитерме кансер... Ҫ апла чиперех ёҫлетчӗҫ, хайхИ 
кӑнтӑрлахи  апата кайм а тесе ристансене строя тӑратрӗҫ  
те, пӗр ҫын ҫитмест. Тӗрӗслесе пӑхрӗҫ — И ван Телегин ҫук. 
«Мӗн ҫӑвар  карса  тӑнӑ эсир, услапсем? Телегин ӑҫта? 
Т артрӑр  эппин! Халех пурсӑра та  хуптарӑп!» — кӑш кӑраш - 
рӗ хураллакансен  аслийӗ, аптӑраса  ӳкнӗ конвоирсене ят- 
ласа . Ҫ авӑнтах  пӗрне тӗрме начальникӗ патне чуптарчӗ, 
хуларан  тухакан  ҫулсене хуптарма ыйтрӗ, темиҫе конвоир 
пристань тавраш ӗнчи урамсене ҫитсе ҫаврӑнчёҫ. Анчах 
капан  ҫине ӳкнӗ йӗпе ӑҫтан тупӑн...

Телегин тӗрмерен «тарнине» пӗлсен, тепёр ир Крапивин 
утлӑ резервран  пёр взвод илчӗ те ҫула тухрӗ. Тревогӑпа 
тӑратнӑскерсем , милиционерсем пит пуплешмерӗҫ. В асиль
ев х у ш ам атл ӑ  кӗҫӗн милиционер кӑна, халап-ш ӳт кала- 
кала ,  ю лташӗсене култарм а тӑрӑш рӗ, каярах , лешсем пит 
хаваслах  маррине сиссе, вӑл  та шӑпланчӗ. Стройра ҫӳреме 
хӑнӑхнӑ утсем малти  урхам ах  хыҫҫӑн хӑйсемех кирлӗ чух
не ю ртӑпа та, сиккипе те пычӗҫ.

М ӑн  Ҫ авал  юханшывӗн хӗррине ҫитсен, арман хуҫи пӳр- 
тӗнче кӑнтӑрлахи  апат турӗҫ. У тлӑ резерври милиционер
сем, тӗпрен илсен,— ҫам р ӑк  халӑх . Ҫ ан тал ӑк  япӑхланчӗ 
пулин те, апатлансан , лаш асене ҫитерсе ш ӑварсан , вӗсене 
х авасл ӑ  чун кӗчӗ тейӗн.

Иӗпхӳ ҫукаланине пула пӳртре те ҫенӗкрех канакан- 
скерсем, пӗр-пӗринчен тӑр ӑх л ам а ,  ш ӳтлеме-кулма тытӑнчӗҫ.

Тахӑш  сам антра Крапивин патне Васильев пычӗ.
—  Н ачальник юлташ, эпир паян пысӑк ӗҫе тухнӑ пу

лас? — ыйтрӗ вӑл .— Тен, ҫав К алю к йӗрӗ ҫине ӳкнё? Кӑн- 
т ӑ р а л л а  взводпах кайнӑран  калатӑп-ҫке.

Сӗтел хушшинче хут тишкерсе л ар ак ан  Крапивин а р 
ман хуҫи ҫине пӑхса илчӗ. Лешӗ, хӑй ӗҫӗпе аппаланнӑ пек 
курӑнм а тӑрӑш са , начальник мён каласса  сам аях  кӑсӑк- 
ланса  кӗтет пулас, пуҫне кирлӗрен пӑрнӑ пек туса, сула- 
хай хӑлхине ун еннелле кӑнтарчӗ. Тепёр тесен, кунаш кал 
калаҫу  кам а  кӑсӑклантарм ӗ, Калю к ятне илтсен, халс 
кашни чӑваш  ш артах  сикӗ.

—  Эсир, кӗҫӗн милиционер юлташ, шикленместӗр пулӗ 
те? — хуравлас  вырӑнне куларах  ыйтрӗ Крапивин.

— Эпӗ-и? — Васильев хӗрелсе кайрӗ.— Эпӗ, сӑмах май, 
В ӑтам  Азире басмачсемпе ҫапӑҫнӑ. Кунта та  милицие ху- 
рахсемпе кӗрешсс тесе кӗтӗм. Шел, Ч ӑ в аш р а  халиччен 
пысӑк ӗҫех тупӑнмарӗ-ха. Ы йтасса вара  пӗлес килнипе 
ҫех ыйтрӑм. Пӗлме ю рамасть-тӑк , каҫарӑр...

Ч ӑ н а х ах  кӳренчӗ пулас ку ҫамрӑк , ав, пнчё хёрелчё, 
ӑслӑ кӑвак  куҫӗ мӑч-мӑч тӑвать . Кӗскен кастарнӑ  шурӑ

ҫӳҫӗ те пулин, вирелле тӑнӑн  курӑнаканскер, Ку ҫыннӑн 
кӑм ӑлӗ  туртӑнкӑ иккенне палӑртасш ӑн  тейӗн... Ҫук, бас- 
мачсемпе ҫапӑҫнӑ хыҫҫӑн милицие кӗнӗскерӗн, мулкач чунӗ 
мар унӑн, ӑсӗ те пур. К ӑм ӑл  туртӑнкӑ пулни вара, мӗнех, 
тепёр чухне самаях  кирлё.

— К аҫарӑр , эпё сире кӳрентерес теменччӗ,— йӑл кулчӗ 
Крапивин. Тимлесех итлекен хуҫа енне куҫ хӗррипе пӑхса 
илчӗ те хушса хучӗ: — Хальхинче Калю ка мар-ха, унран 
темиҫе хут хӑруш ӑраххине ты тм алла  пирён. Иван Телегин 
тарнӑ тӗрмерен.

Васильев ҫамкине пӗркелентерсе илчӗ.
— Тӗрмерен темле Телегин тарнине илтнӗ-ха. Хама та  

Етӗрне ҫулӗ ҫине ӑна тытма кӑларнӑччӗ. Анчах вӑл... ҫав 
тери хӑруш ӑ преступник пулнине пӗлмен,— айӑплӑн  хурав- 
л ар ӗ  вӑл.— К аҫарӑр  та, мӗншӗн Калю ковран та  тискер вӑл?

А халь чухне Крапивин унаш калли ҫинчен ют ҫын умӗн- 
че пуплешес ҫукчӗ, халё  вара  пикенсех ӑнлантарчӗ:

— Калюков вӑл ахаль  хурах кӑна. Эпир ӑна пурпёр 
тытӑпӑр. Телегин вара — Совет влаҫӗ умӗнче тахҫанах 
айӑпа кӗнӗ ҫын, ку таранччен чип-чипер пытанса пурӑнма 
пултарнӑ. У наш кал ҫынсем ахаль хурахран вуншар хут 
хӑруш ӑрах...  Ну, ҫитӗ палкаса, кала  ачасене, ҫула тухма 
хатӗрленччӗр.

«Ку ҫам рӑка  тӗплӗнрех тӗпчесе пӗлмелле. Басмачсемпе 
ҫапӑҫнӑскер, пирӗн ӗҫре пысӑк усӑ кӳме пултарать»,— шу- 
х ӑш ларӗ  хӑй Васильев тухсанах. Тӳррипе, пирвай вӑл  ӑна 
ыттисенчен уйӑрманччӗ. Ара, вӑтам  пӳллӗ, хы танкарах 
ҫам рӑк  кӑна вӑл. Ҫиелтен пӑхсан, ҫемҫе кӑм ӑл л ӑ  пек 
туйӑнать  Васильев. Хӗвел лекмен шурӑ ӳт, тӑр ӑх л ар ах  
типшӗм пит, тӑр м ал ан чӑк  сарӑ ҫӳҫ, каҫӑр  пӗчӗк сӑмсапа 
к ӑвак  куҫ... Мӗн хӑю лӑх палли пултӑр вӗсенче? Анчах 
Крапивин ҫынна пӗрре пӑхсах хак пама тахҫанах  пӑрахнӑ 
ӗнтӗ. Кёреш пек тӗреклӗ ҫын хӑравҫӑ пулнине, сӑнран хӑ- 
ю ллӑ марри вара тепӗр чух пысӑк харсӑрлӑх  кӑтартнине 
пӗрре кӑна мар асӑрханӑ вӑл...

Ҫул ҫинче, ӑнсйртран тенешкел, Крапивин Васильевна 
тата  пӗр-иккё кала ҫк а л аса  илчӗ. Ку ҫынна пысӑкрах ӗҫ 
ш анса пама юранине ӑнланчӗ вӑл.

Вӑрнарта отряд  ҫӗр каҫма шут тытрӗ. Ара, пылчӑклӑ 
ҫулпа утса, лаш асем  ывӑнса ҫитрёҫ ёнтё. Ку района тин 
ҫеҫ йсркеленӗ те, административлӑ пайӑн пёр взвод йышӑн- 
м алӑх  вырӑн та, лаш асем  валли вите те ҫукчӗ-ха. Ш упаш- 
картан  килнӗ юланутҫӑсене ҫавӑнпа нкшерӗн-виҫшерӗн 
тӗрлё ҫӗре вырнаҫтарса тухрёҫ. Пай начальникӗ сённипе, 
Крапивин ҫёр каҫма угрозыск агенчё В арламов  патне кӗчё.

К алю ковпа унӑн хурахӗсем района, Утар ялне пыра-пыра 
кайнине сӑнаса тӑм аш кӑн  начальник ӑна хушнӑ-мӗн. К ра
пивин ӑна хурахсен ушкӑнне вы рнаҫмаш кӑн  Телегина яни, 
ӗҫ чиперех ӑнса пырсан, унпа ӑҫта, мӗнле, хӑҫан  ҫыхӑн- 
малли ҫинчен ка л а са  кӑтартрӗ. Эшкерӗн тёп вырӑнӗ хӑш 
тӗлтине пӗлменскер, вӑл В анькка валли ҫыхӑну майӗсем 
чылай районсенче туса хума тӑрӑшрӗ...  П ы сӑках  мар пӑ- 
латна В арлам ов Крапивина килӗшрӗ. П ӑхм а ытла вӑш- 
ваш ах  та  мар пек, ҫапах темле тӑн ӑҫлӑх  сисӗнет унра. 
У наш кал ҫынсем ӗҫе тӗплӗн тӑвакан , ҫавӑнпа шанчӗ ӑна 
Крапивин. Анчах калаҫнинчен унӑн опыт ҫукки палӑрчӗ. 
Чее тӑш м ан а вара  хӑю лӑхпа та  ӑспа кӑна  витереймён, ӑна 
ҫӗнтермешкён пӗлӳпе чеелӗх те кирлӗ. «Васильевпа теми- 
ҫе милиционера кунтах х ӑв ар м ал л а ,— ш ухӑш ларӗ  Крапи
вин.— Тем тесен те, В ӑрнар т ӑ р ӑ х ӗ — Калю ков ҫуралса 
ӳснӗ тӑрӑх. Ана пуринчен ытла кунта тытма май пур пек 
туйӑнать. Унчченхи хыпарсене шута илсен, вӑл Утара ҫемйи 
патне пырса ҫӳрекелет. Эппин, ку районта вӑй ы тларах 
кирлӗ. Хӑйне тытма пултарасса чухлакан  Калюков, паллах, 
килне пӗччен ҫӳремест... Т ата Васильева вӑрттӑн  ӗҫсем 
тума хушсан аванрах, В арлам ова  кунта пурте пӗлеҫҫӗ...»

Ҫӗр каҫма Крапивин Васильева та  хӑй патне чӗнтерчӗ. 
Виҫҫӗшӗ ҫур ҫӗр иртичченех калаҫса  выртрӗҫ вара.

Крапивин тепӗр ир В ӑрнарта  утлӑ резервӑн пӗр отде- 
ленине хӑварчӗ те ытти милиционерсемпе ҫула тухрӗ.

Йӗпреҫе ҫитрӗ. Кунта та вӑл  кирлӗ ҫынсемпе калаҫрё, 
хурахсем район территорийӗнче ӑҫга-ӑҫта куҫса ҫӳренине 
сӑнам а, май пулсан, ҫийёнчех тытма, вёсене пулӑш акан- 
сене тупса палӑртм а хушрӗ. Вӑй ҫителӗклё пултӑр тесе, 
кунти милици пайне те пёр отделени уйӑрса пачӗ.

Административлӑ пай начальникӗ й ӗп р еҫр е  халлёхе 
ҫукчё-ха. Н ачальник заместителӗ Д ем ин вара пултаруллӑ 
ҫын, оперативлӑ лару-тӑрӑва  лайӑх  курса тӑрать, Аслӑ 
К аҫалран  тинтерех куҫса килнӗ пулин те, кашни ялти ак- 
тивистсене тата  совет саккунӗсене ю ратсах  кайман граж- 
дансене ятран  пӗлет вӑл.

« Ҫ апла, А лександровпа Орлов пек паттӑрсем халӑхӑ- 
мӑр л ӑп кӑ  пурӑнтӑр тесе пуҫ хураҫҫё пулин те, вёсен вы- 
рӑнне милицие пултаруллӑ , вёрсннӗ, ӗҫе л ай ӑх  пӗлекен, 
хастар  ҫынсем килсех тӑраҫҫё. Ҫу-ук, кивё тӗнче юлашки- 
сем нумай иртёхеймӗҫ, шалҫи тулатех вёсен. Ч ӑв аш р а  та, 
ҫӗршывӑн ытти кётесӗсенче те ӗмӗрлёхех тёп тӑватпӑр  
вёсене»,— ш ухӑш ларё  Крапивин.

К ӑн тӑрла  иртсен Филимон Петрович пӗрле юлнӑ отде- 
ленипе Экеҫе кайса килме шут тытрӗ. Тӑван  яла  — сакӑр

ҫул иртсен... Хальхи самана виҫипе шутласан, пӗр ӗмӗр ку!
Ҫапла, ҫак хуш ӑра тӑван  яла ҫитсе курмаш кӑн Крапи- 

винӑн сӑлтав  тупӑнмарӗ. Х ӑюлӑх та.ҫитеймерӗ пулӗ... Сӑ- 
пани куҫӗ тӗлне пулмашкӑн. Хӑй Веня вилӗмӗшӗн ун умӗн- 
че айӑплӑ маррине пӗлет-ха вӑл, лайӑх  пӗлет. Ҫ апах таҫта 
ш алта урӑх  шухӑш та йӑш ӑлтатать: «Тен, Веня Хӗрлӗ Ҫар- 
тан тарса хураха тухнӑшӑн эсӗ те айӑплӑ? Тен, сана пула 
уйрӑласш ӑн марччӗ вӑл мӑшӑрӗнчен?..» Ҫав вӑхӑтрах, тем- 
шӗн-ҫке, Сӑпание курас, унӑн тарӑн  куҫӗнчен пӑхса илес 
килетчӗ. Тата тахҫан, ӗмӗрте пӗрре пулни — ӑш ӑ-ӑш ӑ та 
ачаш -яка ӳт кӑкӑр а  сӗртӗнни халӗ те асран туха пӗлмест...

Анчах халӗ Крапивинӑн апла-капла ш ухӑш ласа тӑм а 
юрамасть. Ёҫ, пысӑк ӗҫ хушать ӑна Экеҫе кайса кил- 
мешкӗн.

Тӑван  ял... Аҫта кӑна ҫитсе курман Крапивин, халӑхри  
пек каласан , Вӗлтрен Хӗлимунӗ хӑйӗн ӗмӗрӗнче — яппун 
вӑрҫинче те пулнӑ, кайран, Каш кӑр Микулине пула чӑваш 
ҫӗрёнчен тухса кайсан, Хусанта, пӗрремӗш тӗнче вӑрҫи 
фронтӗнче, Петроградра, М ускавра, каллех  граж дан  вӑр- 
ҫи фронтӗнче революци ӗҫне туса пынӑ,— ҫапах  кӗркунне 
тёксӗм, хӗлле ҫутӑ, ҫуркуннепе ҫулла вара ем-ешӗл ҫак 
Экеҫ асран нихӑҫан та тухман, темле асам лӑ вӑйпа турт- 
сах тӑнӑ хӑй патне. Туртмасӑр. Ҫ ак ялта-ҫке ӑна ам ӑш ӗ 
чун панӑ, ҫак ялта  пулнӑ унӑн пӗрремӗш юратӑвӗ. Синкер- 
лӗ юрату. К аланӑччӗ ӗнтӗ, шӑпах халь Телегина ҫунтара- 
кан Улькан аппӑш ӗ Альтюкчӗ ҫав хӗр. Калюков хурахӗсем 
вӗлернӗ М атви пиччен хёрӗччӗ. Т ӑлӑх  ӳснӗ Хӗлимун ялти 
ҫӗрме пуян К аш кӑр Микули ывӑлӗ Алюш вырӑнне яппун 
вӑрҫине кайса нуш аланнӑ вӑхӑтра ҫав Алюшӗ ш ӑпах вӑй- 
па качча илнӗ ӑна, вара  мӗскӗн хӗрарӑм  тӳсеймерӗ, Хӗли- 
мун таврӑнсан-ха, пӗвене сиксе вилчӗ. Ҫ авӑнш ӑн К аш кӑр- 
сене хёрлё автан  ярса тавӑрнипех ӗнтӗ Хӗлимунӑн кайран 
тӗнче касса ҫӳреме тиврӗ. Ю рать, вӑрҫӑра пӗрле пулнӑ 
юлташӗ пулӑшнипе, вӑл ун чухне ырӑ ҫынсем тёлне пулчӗ, 
вӗссм пулӑшнипе, большевиксемпе явӑҫса кайрӗ, пурнӑҫӑн 
тӗп тымарне ваккисенчен уйӑрма вӗренчӗ, тӗрӗс ҫул ҫинс 
тухма пултарчӗ... Ҫ апах юрату хӗлхемӗ пач сӳнчӗ теме 
ҫукчӗ ҫав. Ана тепӗр тӗлӗнмелле хӗр, каярах  Веня арӑм ӗ 
пулса тӑнӑскер, ам алан тарса  ячӗ. Н ум аях  та хӗмленмерӗ 
ҫав ҫулӑм, анчах аса ӗмӗрлӗхех кӗрсе юлчӗ курӑнать. Ҫа- 
вӑнпах-и, тен, урӑх  хӗрарӑм  тупасси ҫинчен ку таранччен 
шухӑш та пырса кӗмен Крапивин пуҫне. Арҫын хӑюлӑхӗ, 
юмахри сарпике илемӗ, сунар кайӑкӗн ҫине тӑраслӑхё  пур- 
ччӗ ҫав тӗне кӗмен чӑваш хӗрарӑмӗнче Сӑпанире. Темле 
килсе тухрӗ-ҫке, хӑйне вунсаккӑрмӗш  ҫулта чекистсен уш-

кӑнӗпе Хӗвелтухӑҫ фронтне ярсан, каярах , тепӗр ҫулхине, 
Х уралам ҫывӑхӗнчи хурахсен ушкӑнне пӗтерме тиврӗ Кра- 
пивинӑн. Унӑн пуҫӗ Сӑпани упӑшки пуласса кам  пӗлнӗ... 
Тепёр тесен, тӳррине тӳрех к а л а м ал л а :  пӗлнӗ пулсан та, 
Крапивин, паллах, хӑйӗн тивӗҫне пурӗпӗр пурнӑҫлатчӗ... 
Ҫ авӑнтанпа ёнтё Филимон Петрович тӑван  ялта пулса 
курман. С акӑр  ҫул. Пӗр ӗмӗр...

Экеҫ сӑнӗ ҫак хуш ӑра чылай улшӑннӑ. Чиркӳ тӳрту- 
мӗнчи ш кулпа библиотека ҫуртне вунсаккӑрмӗш  ҫултах, 
революци хыҫҫӑнхи пӗрремӗш ҫулах, туса лартнӑччӗ-ха. 
Унран инҫех те мар тата  виҫӗ пысӑк пӳрт пур халӗ. Пӗрин 
ҫине «В улав  ҫурчӗ» тесе ҫырнӑ. «Апла, библиотекӑна унта 
куҫарнӑ-ха. Ун вырӑнне ш култа ҫӗнӗ класс уҫнӑ ӗнтӗ»,— 
тавҫӑрса  илчӗ Крапивин. Тепӗр ҫурчӗ кооператив лавкки- 
мӗн. Ана, тен, юриех ял пуянӗсем К ӑтрасем  мӗн ӗлӗкрен 
ты такан  лав ккан а  хирӗҫ лартнӑ. Кооператив лавкки  хы- 
ҫӗнче, ҫӑл  ҫырми ҫумӗнче, вунӑ кӗтеслӗ ам пар пур. Вӑл 
та, паллах , уйрӑм ҫыннӑн мар, ялти ялхуҫалӑх  ю лташ лӑ- 
хӗн пулма кирлӗ. К ӑш т а я л ар ах  ултӑ кӗтеслӗ тепӗр пысӑк 
ҫурт ларать .  Унӑн пӗр пайӗнче — ялхуҫалӑх  юлташлӑхӗн 
правленийӗ, тепринче вулӑс Советне пӗтернӗ хыҫҫӑн тин 
ҫеҫ йӗркеленӗ ял Совет ӗҫтӑвкомӗ вырнаҫнӑ. Милицин утлӑ 
отрячӗ ш ӑпах  ӗнтӗ ҫав ҫурт патне ҫитсе чарӑнчӗ.

Угрозыск ҫыннисем Телегина ш ы раса ҫӳренине пӗлсен, 
ял  Совет председателӗ Ш иков ш алт аптӑрарӗ.

—  Ара, ӑна нумаях пулмасть кӑна сирён ҫынсем тытса 
кайрӗҫ-ҫке,— тӗлӗнчӗ вӑл, пӗртен-пӗр аллине сарса.

— Ҫаплаччӗ те, шел, тӗрмерен тухса тарчӗ, мур ачи,— 
кӑм ӑл сӑр р ӑн  к алар ё  Крапивин.

Председатель  ҫав-ҫавах  тӗлӗнме пӑрахмарӗ.
— Кай, У рапа Ванькки преступник тесе пӗртте калас  

килмест манӑн,— терё вӑл, ахаль  чухне чӑл-чал вылянакан  
куҫӗпе ҫирӗп пӑхса.— Ара, Филимон Петровчӑ, эс ӑна ху 
та лайӑх  пӗлетӗн-иҫ. Хреснай ывӑлу-ҫке вӑл. В анькка М ат
ви пиччене вӗлерес ӗҫе хутшӑннӑ тесе калас  килмест ман. 
Вӗсем-ҫке-ха иккӗшӗ, ваттипе ҫамрӑкки, революцичченех 
пӗрле пулнӑ. П улӑш у ушкӑнӗ тунӑччӗ эпир вӗсемпе, ниме 
уш кӑнь теттӗмӗр. Ҫ авӑнш ӑн  М атви пичче тӗрмере ларса 
тухрӗ, В аньккана пӗтӗм халӑх  умӗнче вырттарса ҫаптарчӗҫ. 
Хальхи ялхуҫалӑх  ю лташ лӑхӗ те ялта вӗсенчен иккӗшӗнчен 
пуҫланчӗ. Х алӑхш ӑн  т ӑр ӑш ак ан  ҫынсемччӗ вӗсем, иккёшӗ 
те акӑш -м акӑш  ырӑ кӑмӑллӑскерсемччӗ. Н ивушлӗ ҫавнаш- 
кал ҫын укҫаш ӑнах  Совет влаҫӗн тӑш м анӗ пулса тӑнӑ-ши?

Крапивин Ш икова аван  пӗлет. Ҫирёп кӑм ӑл л ӑск ер  вӑл. 
П ёрремӗш тёнче вӑрҫинчен хӑрах  ал ӑсӑр  таврӑнсан  та

пуҫне усмарӗ. Вунсаккӑрмӗш ҫултанпах ял Совет ӗҫтӑвко- 
мӗн пуҫӗ, каяр ах  — вулӗҫтӑвком членӗ, халӗ каллех  — ял 
Совет председателӗ. Теприсем ҫак хушӑра чиновнике ту- 
хаҫҫӗ, аслисене ҫеҫ ҫӑвартан  пӑхса пурӑнма вӗренеҫҫӗ. Ку 
вара, акӑ, хӑй мӗн шухӑшланинех калать. Телегина тытса 
хупнӑ, лешӗ кайран тӗрмерен тарнӑ тенине илтсен те ӑна 
усалпа асӑнмасть. Маттур. Ҫапах сыхлӑх — сыхлӑхах, К р а
пивин председателе ӑш ра кӑна мухтарӗ, сӑмахпа вара 
хӑйӗннех печӗ.

— Пӗлетӗн-и,— ӑнлантарчӗ вӑл, Ш икова типшӗм пи- 
тӗнчен ӑш ш ӑн пӑхса,— М атви пиччене вӗлерес ӗҫе Телегин 
хутшӑннӑ-ши, хутшӑнман-ши — эпир ӑна, чӑннипе, кӑтарт- 
са парайманччӗ-ха, следстви кӑна пуҫланӑччӗ. Вӑт, следстви 
вӑхӑтӗнче Телегин тыткӑнра пурӑнни ҫинчен сӑмах кӗрсе 
кайрё те, ҫынна тем пулчӗ: путлӗн нимӗн ӑнлантараймасть, 
пӑркаланать...  Сехӗрленсех ӳкрӗ хайхи. К айран тата , авӑ, 
тар а  панӑ. Ахальтен мар-тӑр. Ш ы ратпӑр халӗ ӑна. Атя-ха, 
луччӑ Телегинсем патне кайса килер. Тен, йӑмӑкӗ пӗлет 
вӑл ӑҫтине? Тен, Ванькка хӑй те килӗнчех, пытанса пурӑ- 
нать?

— Эй, ача, тем те пулӗ ҫав,— пӗчӗк пуҫне п ӑркаларӗ  
Ш иков.— Эппин, атьӑр, кайса пӑхар, Анчах, темӗн, килӗн- 
чех-ши вӑл. Ачи ухмах мар, ун пек ҫӗртен тарнӑ-тарм ан  
яла  персе ҫитӗ-ши, ненай...

Ытти милиционерсене ял  Советӗнчех хӑварса, Крапивин 
Ш иковпа пёрле Телегинсем патне тухса утрӗ. Ҫула май 
вёсем кооператив лавккине кӗчӗҫ. Крапивинӑн туртмаллн 
пӗтнӗччӗ те, вӑл унта пёр пачка «Смычка» пирус туянчё. 
К аялла  тухма тесе тӑнӑччӗ ҫеҫ, лавккана  стайлӑ хӗрарӑм  
килсе кёчӗ. Сӑпани... Хура сатин сӑхман, тутарсен хӗрле 
аттинс гӑхӑннӑ вӑл, пуҫне хёрлё чечеклё хура тутӑр ҫыхнӑ. 
Уи айӗн ал туни хулӑнӑш  мӑшӑр ҫивӗт пилӗк таран  усӑн- 
са тӑрать. Пёвӗ, ҫам рӑк  чухнехи тейӗн, ҫурта пек яш така. 
Сӑнран та ӑна вӑхӑт палли тӗкӗнни сисӗнсех каймасть. 
Пичӗ кӑна хӗр чухнехинчен кӑ-ӑш т туллирех. Ытти — пӑр- 
так каҫӑр сӑмса, м ӑкӑр ӑлар ах  тӑракан  тута, тарӑн  та пы- 
сӑк кӑвак  к у ҫ — тахҫан юлашки хут куриӑ чухнехи пекех. 
Тата хӗрарӑм ӑн  пӗтӗм сӑнӗнчен, пӗтӗм кӗлеткинчен темле 
куҫа курӑнман, анчах чуна витерекен асам лӑ ҫутӑ ҫапса 
тӑрать  тейӗн. Тепёр тесен, вӑтӑр саккӑрти хӗрарӑм ӑн  ҫап- 
ла пулмасӑр...

— Филимон Петрович, эсирех-и ку? — тёлӗннён ыйтрӗ 
Сӑпани кӑкӑртан  тухакан  хуланрах  сассипе.

— Эпех, Сӑпани, эпех,— кӑм ӑллӑн  хуравларӗ ӑна Кра-
n itR IIH .

В ӑл  кӑкӑрта  сасартӑк  ӑш ӑ-ӑш ӑ, кӑм ӑл а  ырӑ-ырӑ пул
нине туйрӗ. Ҫавӑнпах-и, тем пек тӑрӑш сан  та, хӑйне чарай- 
марӗ, йӑлл  кулса илчӗ. И ккӗш ӗ пӗр-пӗринпе уйрӑлм ан  та, 
Крапивин унӑн упӑшкнне тытман та  тейӗн ҫав.

—  П аҫӑр  милицисем утпа анса кайрӗҫ. Эсир пултӑр 
пулӗ-ҫке. Халь те пӑрахман-и ҫав ӗҫе? — те ытахальтен 
ҫеҫ, те шеллесе, те хурласа калар ӗ  Сӑпани.

— П ӑр ах ай м ар ӑм  ҫав,— йӑл кулла халӗ  те сӳнтерейме- 
сёр калаҫрӗ  Крапивин. Кулли вырӑнсӑр иккенне те тавҫӑр- 
са илчӗ ӗитӗ хӑй, ҫапах... Сӑпани пач тарӑхм асӑр ,  курай- 
маннине пӗртте п алӑртм асӑр  пуплешни те, темшӗн, чуна 
ҫӑм ӑллатать .

— К аллех  пирён ялта хурах тупрӑр пуль? — хальхинче 
кӑш т тӑр ӑ х л ар ах  ыйтрӗ Сӑпани. Эппин, чунӗнче ҫапах 
кураймасть-ши вара  Крапивина?

— П улм а пултарать,— куллине тин пусарчӗ Филимон 
Петрович.

— Сунару ӑнӑҫлӑ  пултӑр эппин,— халь ӗнтӗ — пӗлсе 
пӗтер хӗрарӑм  кӑмӑлне! — Сӑпани пичё йӑлл турӗ.

Шиков, ҫӳрен л аш а  пек, пӗр уринчен теприн ҫине чӑ- 
тӑм сӑррӑн  пускаласа илнине асӑрхарӗ  пулин те, Крапивин 
л ав к к а р ан  тухса кайм аш кӑн  васкамарӗ. Куҫа курӑнман 
пӑяв  урине т ӑл л ас а  лартрӗ  тейӗн.

—  Х ӑвӑр  мӗнле пурӑнатӑр? Ҫемьеллӗ-и? Ачасем пур-и 
с и р ӗ н ? — кӑсӑклансах  ыйтрӗ Сӑпани.

— Ку тӗлӗшпе ёлӗкхи пекех, ӑн тарайм арӑм  эпӗ тем- 
скер,— кӗскен хуравларӗ  Крапивин. Унтан чӑваш  йӑлипе 
хӑй те ыйтрӗ: — Ху мӗнле пурӑнан тата?

Сӑпани сӑнё сам аитрах  тӗксӗмленчӗ, ҫӗр ҫине ӑш ш ӑн 
пӑхакан  йӑл-йӑл хӗвеле сасартӑк  пӗлӗт хупларӗ тейӗн.

— У пӑш касӑр  арӑм  пурнӑҫӗ паллӑ ӗнтӗ,— терӗ вӑл 
шӑппӑн, куҫне айккинелле тартса .— Ю рать ывӑлӑм, Хӗли- 
мун, ҫитӗнсе пырать. Каччӑ шутне кӗчӗ ӗнтӗ. Еҫре... ашшӗ 
пекехчӗ... маттурччё, мана ухутапах пулӑшатчӗ. Халё вӗ- 
ренме кайрӗ, Атӑл хӗррине, Сӗнтёрвӑрри хулине. Вӑрмаи 
улпучӗ пулас килет ачан...

Ҫ апах  пӗлӗт татӑкки  пысӑках пулмарӗ курӑнать, хӗве- 
лӗн тапса тӑр а к ан  ҫути каллех  ирӗке тухрӗ. Анчах... ӗнтӗ 
тек нимӗн ҫинчен те калаҫм алли  ҫук пек. Пӗр-пӗрне куҫран 
пӑхса тӑм аш кӑн  та ҫынран аван мар, ара, хурӑн ращи мар- 
ид кунта... Крапивин пуҫ сулса Ш икова чӗнчӗ те вӗсем 
иккӗшӗ хуллен тухса кайрӗҫ.

У рама тухсан, Шикоп анаталла  утрӗ, Крапивин вара, 
пирус тивертсе, сам ан тлӑха  чарӑнса тӑчӗ. Саманчӗ чылая 
тӑсӑлчс-и, тен, ш ӑрпӑкс тнвесшӗн пулмарӗ, пирусӗ те нӳ-

рсскер курӑнать. Кӗҫех ал ӑк  тепре уҫӑлчӗ те, Сӑпанп тух- 
рӗ. Яланхи пекех, пуҫне каҫӑртса, талп ӑн арах  утать вӑл, 
ҫапах Крапивин умӗпе иртнӗ чухне, темшӗн, уттине вӑрах- 
латрӗ, хӑю сӑртараххӑн  пускаларӗ.

— Сӑпани, эсӗ мана ҫав териех... ҫилленетӗн-и? — мӗн- 
шӗнне хӑй те ӑнланмасӑр  ыйтрӗ Крапивин. «Кураймас- 
тӑн-и?» — тесшӗнччӗ, аплах  калам а  чӗлхи ҫаврӑнмарӗ. 
Ы йтма мар, хуравне илтме хӑранипе.

— Сире-и? — самантлӑха тӑп чарӑнчӗ Сӑпани. Унтан 
куҫран тӗмсӗлсе пӑхрӗ те каласа  хучӗ: — Эх, Хӗлиму-ун...

Куҫӗ йӑлтӑр ҫиҫсе илчё хӗрарӑмӑн. Анчах тарӑху-ҫил- 
ленӳ хӗлхемӗ курӑнмарӗ унта, эй-эй, унаш калли мар, пач 
урӑххи, ӗненме те май ҫукки палӑрчӗ.

Сӑпани вӑрт! пӑрӑнчӗ те халӗ ӗнтӗ ҫирӗппӗнех тӑвалла ,  
'Гурикаса уттарчӗ.

Крапивин шак! хытса кайрӗ. Сӑпани мӗн каласш ӑн  пул- 
чё ӑна? Мӗншӗн сасси тӑвӑнса тухрӗ унӑн? Ҫав тери тӑ- 
вӑнса. Тата куҫӗ тӗлӗнмелле хӗлхем сирпӗтрӗ... Мӗне пӗл- 
терет ку?

Ял урамӗсем енне пӗртен-пӗр аллипе сула-сула тем 
ӑн л антаракан  Ш икова пач итлемесӗр утрӗ Крапивин Анат- 
каса. Урапасен килне кӗрсен кӑна тӑна  кӗчӗ, килкартине, 
пӳрте ухтарам  пек туса, кӑшт пӑхкаласа тухсан, шалт 
аптӑранӑ Тарьепе калаҫкал аса  ларчё. Унтан Ш икова, эс 
чӑрманса ан тӑр, манӑн калаҫм алли  татах  нумай текелесе, 
ҫула май Ольга М атвеевнӑна Телегинсем патне пымаш кӑн 
хушса х ӑварм а ыйтрӗ те ял Советне ячё.

Крапивин Тарьепе ытларах ял нурнӑҫӗ ҫипчен калаҫса 
ларчӗ, хӑй епле пурӑннине ыйгса пӗлчӗ. В анькка йӑмӑкӗ 
ҫулталӑк  каял л ах  качча тухнпне вӑл, паллах, Телегинра- 
нах пӗлнӗччӗ-ха. Упӑшки, Кӗсен Петти ывӑлӗ М ишша, ҫав 
терн лай ӑх  ҫын-мӗн, ашшӗне кура мар ӗҫчен, тӳрӗ кӑмӑл- 
лй. Хӗрлӗ Ҫарта хӗсметре тӑраканскер, таврансан  ҫурт 
лартса  уйрӑлса тухасшӑн. Мӗн калӑн , пурнӑҫ пурнӑҫах 
ҫав, япӑххи те, лайӑххи те алла-аллӑн  ҫӳреҫҫӗ... Пиччӗшӗ 
Совет влаҫӗ умӗнче айӑплӑ тенине вара Тарье ним тусан 
та ӗненесшӗн мар. Крапивин та ӗнентересшӗн тӑрӑш м арӗ,  
пачах урӑхла, ахалех тарнӑ тӗрмерен, следстви пӗтессе чи- 
персх кӗтмеллеччё тскелерё.

Ольга М атвеевна килсен, Тарье вёсене калаҫм а  чӑрман- 
тарасш ӑп  пулмарё, ӗҫ нумай тесе, картишне тухрӗ.

— М атви пиччене питӗ шел, упраса х ӑв ар ай м ар ӑм ӑр ,— 
тӳрех хурланса пӗлтсрчӗ Крапивин Улькана.

— Сывлӑхӗ ахаль те хавш аса ҫитнӗччӗ ҫав. Тепри пул
сан, тсн, сывалӗччӗ-и, атте пара... — хуравларӗ Ольга Мат-

веевна, сасси чӗтрене пуҫланине сисрӗ те йӗрсе ярасран  
шӑпланчӗ.

Крапивин вӑл лӑпланиччен нимӗн ш ар лам асӑр  ларчӗ, 
кайран  тин ӑш ш ӑн ыйтрӗ:

— Улька... Ҫ ам р ӑк  чухнехи ятпа чӗннӗшӗн ҫилленмес- 
тӗн-и? Вӑт, Улька, малаш не мӗнле пурӑнасш ӑн эсӗ? И ы вӑр 
пулать-ҫке сана.

— П урӑнӑпӑр ,— ҫирӗппӗн хуравларё  Ольга М атвеев
на.— Ш култа ӗҫ нумай. Илтнӗ пулӗ, кӑҫалтан  пурне те 
пуҫламӑш  пӗлӳ пама тытӑнатпӑр. Ҫ авӑнпа вӗренекенсен 
шучӗ чылай ӳсрӗ, учительсем вара  ҫитмеҫҫӗ. Вӑт, тепӗр 
чухне ш култан ир пуҫласа сём-ҫӗрлеччен тухаймастӑп. Ҫав- 
на май ҫемьене пырса ҫапнӑ хуйха та вӑхӑтлӑха  манатӑн...

Крапивин ӑна питрен сӑнаса пӑхрӗ. Ҫитӗннё ҫын Улька, 
тахҫанах  ҫитӗнсе ҫитнӗ хӗрарӑм . В аньккана тантӑш семех 
вёсем, ача чухне пӗр класа ҫӳренё пек астӑвать  Филимон 
Петрович. Ав, куҫ хӳрисем тӗлӗнче, халлёхе кӑ-ӑш т кӑна 
пулин те, пёркеленчӗксем палӑраҫҫӗ. Хура куҫӗ ы тларах  
ӑслӑн, шалтн туйӑмсене пытарса пӑхать. П ы сӑках  мар пиҫӗ 
тута кулӑпа  сайра сарӑлса  ҫӳхелни сисӗнет. Эх-ха-ха-ай, 
ун аш кал  п улм алла  марччӗ те ҫав Улька шӑпи...

— К аҫар  та, мӗншён ку таранччен пёччен эсӗ? — хӗр- 
хенсе ыйтрӗ Крапивин.— Эсё Д ав и д а  юратнине пӗлетӗп. 
Анчах мӗн тӑвӑн, пулни пулнах — ҫук ӗнтӗ вӑл, тахҫанах  
ҫук. Совет влаҫёшӗн кӗрешсе, нумай ҫын пуҫ хучё. Питӗ 
нумай. Ҫ апах тӗнче нӗтмен-ҫке, пурнӑҫ м алал лах  пырать. 
Ы ттисем вӗсемшён харпӑр  хӑй пурнӑҫне riycapca пурӑн- 
нине, тен, пуҫ хунисем ырлам ан  та  иулёччёҫ.

Ольга М атвеевна ӑна куҫран хурлӑхлӑн  пӑхса илчё те:
— Эсир тата, Филимон Петрович, авланнӑ-и? — терё. 

Л еш ё пуҫне п ӑркаласа  илсен, м алал ла  каларё: — Вӑт, хӑ- 
вӑр мана ӑс паратӑр...

— М анӑн  пурӑнӑҫ — пач расна яп ала ,— хӗрӳллён ӑн- 
лан тарчӗ  ӑна Крапивин.— Эпӗ ӗмёр тӑрш ш ёпе унта та кун
та пурӑнакан  ҫын, ҫавӑнпа манран ҫемьешён пархатар  
пулас ҫук. Эсӗ вара ялта, тӑван  ялта пурӑнатӑн.

— П урӑна киле, тен, эпё те ҫемьеллӗ п у л ӑттӑм -и ,— 
тунмарё Ольга М атвеевна,— Ю лаш ки вӑхӑтра  унаш кал  шу- 
хӑш пурччӗ. Анчах... ҫынни путсёрскер нккен. Тёлёнмелле! 
Ҫак таранччен ҫавна тавҫӑрса илсймен эпё... Урӑхран шан- 
чӑк ҫук ёнтё, ҫемье тавраш ё ҫинчен тек ш ухӑш лас  та  кил
мест.

— Эсӗ... Телегин Иван пирки-и? — ҫавӑн  ҫинченнине 
пӗлсех ыйтрӗ Крапивин.

— Ахӑ,— пуҫне сулчӗ Ольга М атвеевна, вара  тутнне

пӗрсе лартрӗ. Ахӑртнех, унӑн Ванькка ятне асӑнас та кил- 
мерӗ.

Крапивин чылайччен кирлӗ сӑмахсем ш ыраса ларчӗ. 
Тахӑш  самантра вӑл, ҫыннн ш анчӑклӑ тесе, Ольга Матве- 
свнӑна вӑрттӑнлӑха  уҫса пама та хатӗрччӗ. Анчах хӑй 
Ваньккана мён тери хӑруш ӑ ӗҫ хушнине аса илчӗ те к а 
л ам а  хӑяймарӗ: ҫав ӗҫе пурнӑҫа кӗртмешкӗн Телегина ни- 
мёнле ӑнсӑртлӑх  та кансӗрлемелле мар! Ҫ ав вӑхӑтрах  
юратнӑ хӗрӗ Ванькка ҫинчен усал ш ухӑш лани Крапивин 
чӗрине ыраттарчӗ, качча та, хӗре те харӑсах  шеллеттерчӗ. 
Анчах мӗн тӑвӑн. Халлӗхе...

—  Пӗлетӗн-и, Улька,— терё вара  шӑппӑн,— Ваньккан  
темле пысӑк айӑп пур тенине эпё те... Ну, мёнле калас, 
следствире тӗрлӗ пулать. Ы тларах  чухне, паллах, ҫынна 
айӑплани турре тухать. Ара, пач сӑлтавсӑр  ӑна тытса кай- 
маҫҫӗ. Анчах ҫынна айӑпсӑр тытса хупни те пулкалать  
пирӗн ӗҫре. С айра хутра ҫеҫ, паллах, ҫапах пулкалать. Ҫа- 
вӑнпа, следстви вӗҫленмесӗр, ҫын ҫинчен татса калар  мар, 
юрать-и? Шел, вӑл час вӗҫленеймӗ, мёншӗн тесен Телегин, 
темшӗн-ҫке, тёрмерен тухса тарнӑ... Пӗлетӗн-и, кун пек 
чухне халӑхра  темле сӑмах та ҫӳрет. Эсӗ халлӗхе никама 
та  ан итле, юрать-и? В анькка маншӑн та ют ҫын пулман, 
ҫавӑнпа унӑн ӗҫне хам тӗрӗслӗп. В ара  сана кайран, вӗҫне 
тухсан, чӑннине пётёмпех каласа парӑп.

— Ю рать, ара ,— «манш ӑн пулсан» тенӗн хулпуҫҫине 
сиктерчё Ольга Матвеевна. Пурпӗр ӑна ҫак самантра кӑ- 
ашт чун кӗнӗн туйӑнчӗ.

М ал ал л а  шкул, ял пурнӑҫӗ ҫинчен калаҫкаларӗҫ .  К р а 
пивин паҫӑр, яла  кёнё чухне, шухӑшлани тӗрӗсех-мӗн: 
Экеҫре ултӑ класлӑ  шкул уҫнӑ май библиотекӑна, вулав 
ҫурчӗпе пёрлештерсе, урӑх  ҫурта куҫарнӑ, пушаннӑ пӳлём- 
сене вӗренекенсене панӑ.

— Ҫапах кала-ха, сан шутпа, аҫу ю лташ лӑх укҫине кил
те тытнине кам пӗлме пултарнӑ? — ыйтрӗ каяр ах  К рапи
вин, Ольга М атвеевна л ӑпланса  ҫитнине курсан.— Хурах- 
сенс ҫакӑн  ҫинчен кам пӗлтерме пултарнӑ? Кашни ҫыннах 
ҫыхӑнаймасть-ҫке вӗсемпе? Лешсем те, хурахӗсем, пӗли- 
пӗлми ӗҫшӗнех ҫёр ҫӗмӗрсе ҫӳрес ҫук.

— Нимён калам а  та аптӑратӑп ,— терё У лька ,— Эпё хам 
та мён аттенс пытарнӑранпах пуҫ вататӑп  кун пирки. Пёл- 
мс т ӑр ӑш кал аса  та пӑхрӑм — ҫыхӑну йӗрне тупаймарӑм.

— Апла-ха, эппнн,— ура ҫине тӑчё Крапивин, чӑнла- 
сах асӑрхаттарчӗ: — Эс ку тӗлӗшпе тӑрӑш асса  тӑрӑш  та, 
асту, сыхлан. Хура.хӗсем кусем — хӑруш ӑ ҫынсем, тискер 
те хаярскерсем... Телегин пирки эпё каланине вара тёрёс

165



анлан. Ну, сывӑ пул. Тен, эпё ял а  ӳлӗм татах  килкелӗп, ун 
чухне тӗплӗнрех калаҫӑпӑр .

Ҫ апла килӗшсе уйрӑлчӗҫ.
Ялти ҫынсенчен Калю ковпа кам ҫыхӑнма пултарас пир

ки Ш иков та  уҫҫӑн калайм арӗ. «Ара, ял  пуянӗсем тес — 
вӗсем х ӑравҫӑрах  ҫынсем, хӗсӗнсе ҫитсен кӑна унаш кал 
хӑтланм а пултарӗҫ,— ш ухӑш ларӗ вӑл.— П урнӑҫӗ вара  халь 
вёсен япӑх  мар. Сутӑ тума ирӗк, арендӑпа ҫӗр паракан  
чухӑнсем те ҫителӗклех. Совет влаҫӗпе тӑш м ан лӑ  пулма 
вёсен халлӗхе сӑлтав  ҫук пек. Тепёр енчен, такам  мурӗ 
хурахсене йыхрав янах-ҫке...»

К аҫ  енне милици отрячӗ ялтан  тухса кайрӗ. Вӑл Экеҫе 
килсе ҫӳренинчен нимӗн усси те пулмарӗ пек. Аычах ӑна- 
кӑна ӑнланм ан  ҫынна ҫех ҫапла туйӑнать. Крапивин вара 
пӗлет: ял а  отряд килсе кайни кайран  В аньккана ай-яй 
п улӑш ма кирлё. Телегин тӗрмерен чӑнласах  тарнине, вал 
Совет влаҫӗ  умёнче самай пысӑк айӑпа кӗнине ҫирӗплетет- 
ҫке ҫакӑ.

С ӑрт  тӳпине х ӑпарса  ҫитсен, унти-кунти краҫҫын ҫути- 
семпе м ӑчл атакан  Экеҫе Крапивин ҫаврӑнсах  чылай пӑхса 
тӑчӗ. Темшён, унӑн паян кунтан пӗртте каяс  килмерӗ. Ял 
енчен темле ӑш ӑ, ырӑ-ырӑ ӑш ӑ ҫапать пек. Ҫав ӑш ша 
кӗрес килет унӑн, вӑл  пётӗм ӳт-пӗве ҫупӑрланине, чуна 
ачаш ш ӑн кӑтӑкланине туяс килет. Пӗр т ал ӑ к  та, пӗр ҫӗр 
те пулин ҫапла  пурӑнса курас килет! В ӑл  та этем мар-им 
пара, унӑн чун ҫук-им, тепёр тесен!

«Чим-ха, тем ан аташ »,— хӑйне чарчё Крапивин. Чӑнах, 
мӗн ӑшши ҫаптӑр ялтан... Анчах пурӗпӗр туять-ҫке ӑна 
Крапивин, питӗ ҫивӗч туять. Эппин, мён ӑшши вӑл, мӗн 
туртать  ӑна каял л а?

Куҫ умне, темшён, Сӑпани тухса тӑрать. Акӑ тата  — 
тахҫанхи самант... Тӗттём ҫенӗкри вырӑн, хёрарӑм  вёри 
тутипе пӑшӑлтатни...  Эй, тёнче! Пулнах-ш и ҫав самант? 
Тӗлӗк ҫеҫ мар-ши вӑл?

— Н ачальник  юлташ, мён пулчӗ? — илтрӗ Крапивин 
тахӑш  милиционер сассине.— Мӗн сӑнаса тӑр а т ӑр  эсир?

Вӑл, ҫам р ӑк  ҫын, угрозыск начальникё хурахссне тытас 
ёҫпе пач ҫыхӑнман темле шухӑшсемпе айкаш са тӑрасса , 
паллах, аса та илмест.

—  Пурте йӗркеллех, туссем, пурте йӗркеллех,— терё те 
Крапивин атӑ кӗлисемпе утне хуллен хёстсрчӗ. Хуҫине ҫн- 
вёч ӑн лан акан  ӑйӑр  сам антрах  тапранчӗ те, ура айӗнчен 
тӑпра  чӑмаккисем  сирпӗте-сирпӗте, м алал ла  вӑйлӑ юртӑпа 
вӗҫтерчӗ.

Крапивин каллех  сҫ ҫинчсн ш ухӑш лам а тытӑичӗ. «Де-

мина калам а  манас марччё,— аса илчё вал,— Телегин вы- 
рӑнне ю лташ лӑх  председательне халлёхе никама та  суй- 
л ам а  юрамасть. Ҫ акӑн ҫинчен районти ҫӗрӗҫ пайӗнче ка- 
лаҫса татӑлтӑр . Унсӑрӑн кайран, Ванькка таврӑнсан, пӑ- 
тӑрм ахсем  тухма пултараҫҫӗ...»

ҪИЧЧЁМЁШ СЫПАК 

1

Калю ковпа тусӗсем утарта эрне ытла пурӑнаҫҫӗ ӗнтӗ. 
Сӗм вӑрман кунта, ҫын ура ярса пусман тавралӑх .  Ҫывӑх- 
ра ял мар, стрелук картунӗ те ҫук. Утарҫӑ мӗншӗн ҫак 
пӗчӗк уҫланка вырнаҫнинчен тӗлӗнетчӗ Калюков. Ара, ку- 
наш кал чӑтлӑхра  пурӑнсан, упана тухӑн. Пылӗ, чӑн та, 
самай пухӑнать пулас кунта, анчах ӑна сутмашкӑн ҫулсӑр- 
мёнсёр таҫта ҫити турттарм алла-ҫке. Утарҫӑ ытла пахмат- 
сӑр ҫын, налук сахал  тӳлес тӗллевпе миҫе вӗлле тытнине 
кӑтартасш ӑн  мар пулӗ тесеччӗ тата. Апла мар иккен, вӗл- 
лисене хурт ҫемйи юлманнисене те ҫыртарнӑ-мён. К аярах  
кӑна Калюков питне ҫӑра сухал пусса илнӗ ҫак утарҫа 
утарӗ те, пылӗ те кирлӗ маррине ерипен тавҫӑра  
пуҫларӗ.

П ал л аш тар асса  вӗсене икӗ уйӑх каял л а  кӑна-ха Канаш- 
ри чайнӑй хуҫи Волков паллаш тарчӗ. Утарҫи ку, хӑйне 
Сидор тесе чёнтерексн вырӑс, ун чухнех мӑк пек сухал- 
паччӗ. Эппин, ӑна ӳстерме тытӑннӑранпа вӑхӑт  чылай 
иртнё...

— Питӗ хавас  маттур ҫынпа туслаш маш кӑн , пнтӗ ха- 
вас,— кӑм ӑл л ӑн  каларӗ  вӑл вырӑсла, Калю кова алӑ  парса.

Алли ҫинҫе те тап-таса хӑйӗн, ахӑртнех, хура ӗҫ нумаях 
курманскер. Ҫынни хӑй, вӑтам  пӳрен ҫур шит ҫӳллӗрех, 
яш така  кӗлеткеллӗ, пӑхма ҫинҫешке пулин те, сам аях  пиҫӗ 
те вӑр-вар пулас. Питне сухал хупланнне пула, ку вырӑс 
миҫерине калам а  та хён. Анчах тӳрӗ сӑмсапа тарӑна  выр- 
наҫнӑ мӑшӑр кӑвак  куҫ тавра  пӗркеленчӗксем ҫукпа пӗрех- 
хи ҫынни ку хӗрӗхе те ҫитменнине кӑтартать . Тен, вӑтӑр 
пнллёксенче кӑна. Тӑрчӑк ҫухавнллӗ кӑвак  сатин кӗпе, 
ёнӗк ш ӑлавар , кирза атӑ  тӑхӑннӑскер, хӑйне вӗреннӗ ҫын 
пек (е улпут пек темелле-и) ты ткалать  вӑл, пурҫӑн пиҫих- 
хи хушшине пуҫ пӳрнисене чике-чике, кӗпин пӗркеленчӗкӗ- 
сенс час-часах хы ҫалалла  хӑвалать. Пёр шутласан , ҫакӑ 
путншле темелле, анчах тимлесерех пӑхатӑн та, ҫапла хӑт- 
ланни Сидора килӗшет те пек. Вырӑс ҫав, тӗттём чӑваш

мар, ахӑртнех, таҫта  та ҫитсе, таҫта та пулса курнӑскер, 
ҫавӑнпа хӑйне ты ткалам а  пӗлет...

Вӗсем ун чухне нумаях калаҫмарӗҫ. В ӑхӑчӗ те ҫукрах- 
чё, сӑлтавё  тс тупӑнманччё. Тепёр тесен, Волков паллаш- 
тарнп ахаль  те иккӗшӗн пӗр-пёрне ш анма юранине пёлте- 
ретчё.

—  Ну-с, енчен теплерен пӗрре Йӗпреҫ вӑрманне ҫитсе 
тухсан, кӗме ан манӑр,— тенёччё Сидор, сасартӑк  чӑваш- 
лах  ка л а ҫа  пуҫласа. Сасӑсене тӗрёсех кӑлар ай м асть  пулин 
те, чиперех ӑнланм а пулать.— Утар ты татӑп  унта... Й ӑлӑх- 
тарчӗ халӑхпа пурӑнса, нэп пулӑшнипе, пыл сутса пуяс 
пӑртак, хэ-хэ... Эпӗ шӳтлесе мар, чӑнласах  чӗнетёп сана. 
Ман пата ҫапла ҫитмелле... — хут ҫине план пекки тусах 
ӑнлантарчӗ Сидор Калю кова, хутне ҫавӑнтах  чӑмӑртарё те, 
з аж и гал к ӑп а  тивертсе, ҫунтарса ячӗ.

Мён тетёр, вӑл хӑнана чӗнни кёҫех кнрлӗ пулчё. Ансӑрт- 
ран паллаштар.ман курӑнать  вӗсене К аш кӑр  Мӗтри. Унӑн 
аш ш ӗ те Ҫӗпёрте Калю кова ахальтен вӗрентмен пулӗ Мӗт- 
ри ҫывӑхнерех пулма.

Иӗррехинче ҫапла Калю ковпа тусӗсем, тем тсри асӑр- 
ханчӗҫ пулин те, кӑш т кӑна вӑрттӑн хурал аллине лекме- 
рӗҫ. Эй, хӑваларӗҫ  вара вёсене милиционерсем! Ю рать 
хурахсем в ӑр м ан алл а  пӑрӑнма ӗлкӗрчӗҫ те йӗрлекенсенчен 
хӑпрёҫ-хӑпрёҫех. Ч аплӑ  ҫав вёсен учёсем! Лайӑххисенчен 
лайӑххисене суйласа илеҫҫӗ-ҫке, урасӑр  пулнисене ҫийён- 
чех улӑш тараҫҫӗ. Ҫапах, хӑвалакансенчен  тарса ӳкрӗҫ пу
лин те, хурахсем сӗм вӑрманпа кашни сас-чӳрен хӑраса- 
шикленсе пычӗҫ. Ҫ апла икӗ-виҫё сехет аташ са ҫӳресен, 
чугун ҫул тёлне ҫитсе тухрёҫ.

— Ара, халё те В ӑрнар патӗнчен иртсймен-и эпир? — 
сехёрленсе тёлӗнчӗ В алет.— К апла пётрё пуҫ, тытаҫҫех 
пире.

— Ан хӑра, й е т ӗ р ,— те ӑна, те хӑйне л ӑплантарчӗ  К а
люков.— М ускав чугун ҫулӗ урлӑ эпир п аҫӑрах  каҫса кай- 
нӑ. Эсё ӑна хытӑ тарнипе асӑрхаса ю лаймарӑн. Ку вара 
К анаш ран  У лӑтӑр ал л а  каяканнн пулма кирлӗ. Чимӗр-ха,— 
аса илчё ҫавӑнтах ,— таҫта ҫак енче манӑн пӗр пёлӗш пу- 
рӑнать. Сём вӑрманта , тӑр-пёччен. Х ӑнана чённёччё вӑл. 
Халӗ ун патне лексен, пи-итӗ аванччё. Яснӑ?

Ҫ авӑнтах  вӑл Сидор хӑй ӑҫта пурӑннине хут ҫине ӳкерсе 
кӑтартнине астуса илме тӑрӑш рё, чугун ҫул хӗрринчи ҫух- 
рӑм юпине пӑхса, хӑйсем ӑҫта ҫитсе ҫапӑннине пӗлчӗ, вара 
ыттисене хыҫҫӑн пыма хушрё те ӑйӑрне м алал ла  юрт- 
тарчё...

Унтанпа вёсем ҫак утара  темнҫе те киле-киле кайрӗҫ

ӗнтӗ. Ханана час-час е сайра Хутра ҫӳресси вара  пӗтӗмпех 
хуҫа кӑмӑлӗнчен килет.

Сидор вёсене хальхинче те тар ават  кӗтсе илчӗ. Хӑна- 
ссне, яланхи пекех, вёлле пӳртӗнче вырнаҫтарчӗ. Пӳрчӗ 
ку хӑй пурӑнаканнинчен те аслӑрах. Ара, хӗлле чылай вёл
ле вырнаҫтармалла-ҫке унта. Ҫитменнине, Сидор вӗсене, 
чӑвашсем пек, тункатаран  мар, хӑм аран  тунӑ е тутарнӑ, 
ҫавӑнпа, пысӑкскерсем валли, паллах, вырӑн пушшех ну
май кирлё. Чӑн  та, ҫурри ҫӗр ӑшӗнче ларать  ку пӳрт, хы- 
ҫӗпе ҫырма хӗррине кӗҫ-вӗҫ чикеленес пекех усӑнса тӑрать; 
чӳрече те иккӗ кӑна. Анчах, кирлӗ пулсан, ҫак  ҫуртӑн хы- 
ҫалти, тӗрӗсрех, урайӗнчи вӑрттӑн алӑкӗнчен тӳрех ҫыр- 
мари чӑтлӑха чӑмма пулать. Алӑкӗ, чухларӑр пулӗ, урай 
касса тунӑскер, унтан тухнине никам курас ҫук. Ку пӳртре 
кирлех мар урайне те, ахӑртнех, ҫав тӗллсвпе кӑна сарнӑ.

— Ну, ӗҫӗрсем еплерех сирён, ӑм ӑрткайӑксем? Л ай ӑх  
пуйрӑр-н ку хутён че?— шӳтлерех калаҫрӗ Сидор.

Темшӗн-ҫке, ҫакнаш кал  ниме гӑман ы тахаль пуплешӳ- 
сенченех вӑл, кунтисем мар пулсан та, чӑвашсене тахҫан- 
танпах пӗлни, вӗсемпе пӗр чӗлхе тупмаш кӑн ӑсталанса 
ҫитни палӑрать. Таҫти инҫетрен ахальтен килсе ҫитмен-тӗр.

— Т упкаларӑм ӑр  хам ӑра май.
— Еҫсем яхшы* пирён,— хуравларӗҫ хурахсем.
Мина кӑна нимӗн те ш арлам арӗ , пӗчӗк хура куҫне ҫиҫ-

терсе илчӗ те тарават  хуҫа патӗнчен хӑвӑртрах  пӑрӑнса 
кайрё. Ю ратмасть вӑл ӑна. Е хӑрать-ши? Ара, хӑрам а  та 
сӑлтав  пур ҫав...

Иккӗмӗш хут килнӗччӗ-ши вёсем ун чухне кунта е виҫ- 
ҫӗмёш хутчё-ши? Еҫрӗҫ-ёҫрӗҫ те каҫ снне хайхн эрех пӗтсе 
ҫитрё.

«Эй, хуҫа! — чӗнсе илчӗ Мина хӑйӗнчен пӗр пуҫ чухлӗ 
ҫӳллӗрех Сидора.— Акӑ сана укҫа. Хӑш урхам аха  кӑмӑл- 
лан, ҫавна утлан та, эрех тупса кил. Эс ҫывӑхра ӑҫта ял 
пуррине пёлме кирлӗ».

«Ҫапла, пёлетёп,— лӑпкӑн  хуравларӗ Сидор,— Кирлех- 
тёк, ҫул кӑтартса яма пултаратӑп. Анчах сире унта ҫӳре- 
мешкӗн сёнместӗп. Усӗрле те, урӑлла  та. Ман шутпа, сирён 
ку таврара  ҫын куҫӗ умие пачах курӑнм алла  мар. Ун чухне 
кӑна манӑн утар  сирёншён чӑн-чӑн лӑпкӑ  вырӑн пулӗ».

«Вёрент, вырӑс, вёрент пире, ухмах чӑвашсемпе тутар- 
сене,— лӑх-лӑх  кулчӗ Мина.— Анчах асту, эпир хам ӑр  та 
там писменсем мар, ҫавӑнпа яла  сана ярасш ӑн. Ну, вӗҫтер 
хӑвӑртрах , лайӑх  тӳлёпёр!»

* Яхшы (тутар.). —  лайӑх.

Сидорӑн тарӑи  куҫӗ сасартӑк  хём сапса илчӗ, сылтӑм 
алли пилӗк тӗлне туртӑнчӗ, унта пистолет капурӗ пур тейӗн. 
Анчах ҫак  туртӑм  сам антлӑха  ҫеҫ палӑрчӗ, хӗрсе кайнӑ 
хурахсем ӑна асӑрхам арӗҫ те.

«Эпё лакей  мар!» — терё Сидор лӑпкӑн.
«Эс мён! — тарӑхрӗ  Мина.— Кампа калаҫнине чухла- 

мастӑн-им?»
Тем пулчё Сидора, вӑрт! пӑрӑнчӗ те вы рӑсла  кӑш кӑрса  

ячӗ:
«Н е сметь, скотина, со мной так  разговаривать!»*
Хӗрӗнкӗ М инӑна ку сӑмахсем уртарсах  ячӗҫ.
«А-э-э! — ура ҫине сиксе тӑчӗ вал.— Эс мана выльӑх 

вырӑнне хума-и? Эп сана куншӑн...»
Мина сылтӑм аллине ш ӑлаварӗн  юри тарӑн  ҫӗленӗ кёс- 

йине чиксе ячё. Анчах револьверне кӑлар м а  ӗлкӗреймерӗ— 
Сидор аллцнче икё пистолет курӑнса кайрё, вёсенчен пёрн 
кёрслеттерсе те ячё, ҫунакан ҫуртасенчен пӗрин пуҫё 
урайне патлатса ӳкрӗ.

«И ккӗмӗш  пуля сылтӑм куҫна ш ӑтарса  кӗрӗ!» — асӑр- 
хаттарчӗ Сидор М инӑна.

Л еш ӗ ш урса-кӑвакарса  кайрӗ, самантрах  ш ӑнса пӑр- 
ланнӑ пек, пач хускалми пулса тӑчӗ. Ыттисем те сӗтел 
хушшинчех хытса ларчӗҫ.

«М алаш не асра тытӑр, тусӑмсем: сире кӗтсе илмешкӗн 
эпӗ ял ан ах  хавас,— ҫавӑнтах  лӑпкӑн  к а л а р ё  Сидор.— Ан
чах кунта хӑна ҫурчё мар. Ҫ авӑнпа, пӗрремӗшӗ — ҫимелли- 
ёҫмелли хӑвӑр  илсе килӗр, иккӗмёшӗ — хӑвӑра  хӑвӑр  сых- 
л ам а  ан манӑр. Эпӗ кам? Пӗччен утарҫӑ. Пёр-пёр пӑтӑр- 
мах сиксе тухсан, эсир кунта ыйтм асӑр-тумасӑр, чӗр ҫилам 
килсе кӗнӗ, манӑн сире хирӗҫ тӑм а вӑй ҫук... Сирӗн вара, 
пуҫӑрта арпа  мар-тӑк, кунаш кал улах  хваттере куҫ шӑрҫн 
пек сы хлам алла ,  ҫавӑнпа, тепре калатӑп , таврари  ялсене 
пач кӗмелле мар... Ну, чипер канӑр, паттӑрсем!»

В ӑл пуҫне сулчӗ те вӗлле пӳртёнчен ҫаврӑнса пӑхмасӑр 
тухса кайрё, тулта кӗтсе тар акан  йыттине тем каласа ,  вас- 
кам асӑр  хӑйӗн пӳртне уттарчӗ. Х ӑвӑрт илет хӑйне алла, 
шеремет.

Ҫ авӑнтанпа М ина унпа пит калаҫсах  каймасть. Ытти 
хурахсем вара  Сидора хисеплеме тытӑнчӗҫ. Те п ӑртак  шик- 
ленеҫҫё те-ши унран. Вӑл ҫурта пуҫне тёллемесёрех персе 
антарнине халӗ те-ха ӑм санса аса илеҫҫӗ...

Хӗрӳ тытӑҫусем хыҫҫӑн килме тивнӗрен, укҫана шутла- 
масан, хурахсем утара  пушӑ алӑпах  ҫитрӗҫ. Анчах Калю-

* «Выльӑх, манпа ҫапла калаҫма ан хӑйнӑ пул!»

ков тепёр куннех Валетпа й ы сн ан а  ҫула кӑларса  ячё те, 
лешсем, ҫывӑхри ялсене ҫӳреме юраманнине асра тытса, 
чугун ҫулпах таҫта кайса килчӗҫ, каҫалап а  икӗ кутамккапа 
темиҫе ҫыхӑ йӑтса таврӑнчӗҫ. Пуҫланчӗ вара  ӗҫкӗ-ҫикӗ! 
Эрехе те, ш ӑрттана та, чӑкӑтпа ҫӑм артана  та, ҫӑкӑрпа пах- 
чаҫимӗҫе те хы рӑма кашниех кӳпӗниччен тултарчӗ. Сых- 
лӑх а  мансах ҫапла темиҫе кун аташ са пурӑнчӗҫ, юрать-ха 
Сидор йыттисене иккӗшне те вӗҫертсе ячӗ, хӑй те тавра- 
налла тухкаласах  тӑчӗ.

Ю лаш ки хӗрӳ кун хыҫҫӑн темшӗн никамӑн та «сунара» 
тухас килмерӗ. Ара, ку таранччен тем те хӑтланнӑ-ха вӗсем, 
ҫапах тискер ӗҫсем ю лашки кунри чухлӗ тум аш кӑн  тӳр 
килменччӗ. Ҫ акӑ  вӑрӑ-хурахсене те, тытӑҫу вӑхӑтӗнчи хӗ- 
рӳлӗх иртнӗ хыҫҫӑн, пӑртак  ш ухӑш латтарчӗ курӑнать. Пӗ- 
ри-пӗри, тен, ӳкӗнен пек те пулчӗ-ши, тепри тата  ҫав тискер 
ӗҫсемшӗн хӑйсене милици пушшех тӗплӗнрех шырасса, влаҫ 
тек ӗнтӗ пӑртак  та каҫарм асса ӑнланчӗ-тем... Апла-и, кап- 
ла-и те, ӗҫессе вара пурте эрех-сӑра ӗмӗрне курман пекех 
пахматсӑрланса ӗҫрӗҫ. Кам пӗлет, тен, куҫ умӗнчен кая  
пӗлмен тискерлӗхе ҫапла майпа тётрелентерчӗҫ вӗсем, тен, 
пачах урӑхла, хӑйсене тем тума пултаракан  паттӑр вырӑн- 
нех хучӗҫ, тен, кӑм ӑл  самантсерен улшӑннине кура, апла 
та, капла та ш ухӑш лам аш кӑн  ӗлкӗрчӗҫ.

Калюков та Сидор утарне ҫитсен пёрремёш кун ытти- 
семпе танах  ӗҫрӗ-ҫирӗ, кайран эрех-сӑра патне кӑм ӑл  турт- 
марӗ унӑн. Куҫ умне вӑрманта вӗлернӗ милиционерсем 
туха-туха тӑчӗҫ. У йрӑмах хӑваласа  ҫитсе юлашкинчен вӗ- 
лерни — П атӑр ъ ел  уесӗнчи пёрремёш районти милици на- 
ч алы ш кӗ Александров асран кая пӗлмерӗ. Мӗншӗн ӑна 
этемле те пулин вӗлермерӗҫ? Мӗншён тискеррӗн мӑшкӑл- 
ларӗҫ унран? Хӑйсен вӑйне, хӑватне кӑтартм а тӑрӑш рӗҫ- 
ши? Ҫук, К алю к Антунӗ ухмах мар, аманнӑ ҫынна ушкӑн- 
па ҫӗнтерни нимӗнле паттӑрлӑх  та, нимӗнле хӑват  та мар- 
рине лайӑх  ӑнланать. Ҫ апах турӗ-ҫке вӑл ҫак  тискер ӗҫе, 
турӗ. Алли те чӗтремерӗ. Хӑй М инӑран хӑю ллӑраххине, 
вӑйлӑраххине, пултаруллӑраххине, ӑслӑраххине кӑтартас- 
шӑн пулчӗ. Пулчӗ кӑна мар, ҫав самантра хӑй те чӑнласах  
ӗненчӗ ҫакна, халӗ те ӗненет. Анчах Ҫӗпӗртен таврӑнса  
вӑрӑ-хурах ӗҫнс чӑнласах пуҫӑннӑ чухне тӗллевё урӑхчӗ-ҫке 
Антунӑн, ҫын вӗлересси марччӗ, кирлӗ чухлӗ мул пухасси 
кӑначчӗ. Епле ҫитсе тӑчё вӑл ҫак шая, епле хӑпарчӗ тис- 
керлёх тӑвё ҫине? Халӗ унтан ни каял л а  анма, ни м алал ла  
кайм а ҫук: йёрп-тавра тӗпсёр авӑр...

П аян  та Калюков ирхине, умён пёр стакан  каҫунккӑ 
ӗҫсе, пӑш ӑхланӑ кайӑк кӑвакалне пёчченех пӗрне ҫисе ячӗ

те, ун хыҫҫӑн тата  пӗр алтӑр  сӑрапа  хырӑмне тир карӑнич- 
чен тултарсан , сӗтел хушшинчен ниҫта та  кайм а шутла- 
ман юлташӗсене пӑрахса, пӳртрен тухрӗ, пыл хурчӗсем 
сӑхасран  шикленсе, темшӗн-ҫке, ҫав нӑрӑлтисем эрех шӑр- 
шине тӳсме пултараймаҫҫӗ,— утар карти урлӑ каҫрӗ, ҫыр- 
ма хӗррине кайса ларчӗ.

«П ӑр так  ӑна-кӑна  пуҫ тавра  ҫавӑрттарса  пӑхмаш кӑн  
вӑхӑт  ӗнтӗ, Антун»,— ш ухӑш ларӗ те Калюков хӑйӗнчен хӑй 
м ӑш кӑлл аса  кулса илчӗ. Ара, вӑхӑт  ӗнтӗ мар, тахҫанах  
ш ухӑш ламаллаччӗ. Халь ӑна-кӑна  пуҫ тавра  ҫавӑрттарас  
тӗлӗшпе кая  юлнӑ, чавсана ҫыртаймӑн...

Чӑнах , мён пирки ҫитсе ҫапӑнчӗ-ха Калю ков ҫак шая? 
Хӑҫан та пулин ӗмӗтленнӗ-и вӑл ҫакнаш кал  пурнӑҫ ҫинчен? 
П ы тарм асӑр  каласан , пуринчен мала тухмаш кӑн  унччсн 
те хирӗҫ марччӗ-ха. Анчах тӳрӗ чунпа ӗҫлесе мул пухас- 
шӑнччӗ, ялти чи пуян ҫынсенчен ирттересшӗнччӗ, чи хи- 
сеплӗ ҫынсенчен пӗри пуласшӑнччё. Мӗнех, мул енӗпе ил- 
сен, ирттерчӗ, паллах. Ялти чи пуян Апликан Хӗлипӗ те — 
тӑпри ҫӑм ӑл  пултӑр! — халӗ унпа танлаш аймӗ. Хисеп 
тесен... Кам вӑл, Калю к Аитунӗ? Пӗтӗм чӑваш а хӑратса 
ҫитернӗ ҫын. Сехӗрленессе унран кашниех сехӗрленет-ха, 
хисеплемешкӗн тесен, темле ҫав...

Вӗлле пӳртёнчен ҫынсем тухрёҫ пулас, лутра алӑк , ча- 
лӑш ш ипе ҫӗре перӗнекенскер, хӑлт-халт туса уҫӑлчӗ. 
Т епёртакран  пӳрт ҫумӗнчи хӑм ла  ҫырли тӗмӗ ҫӑтӑр- 
ҫатӑр туни, арҫынсем ытлашши шӗвекрен эхлете-эхлете 
пушанни илтӗнчӗ. Кёҫех Минӑн ҫинҫе сасси янӑра пуҫларё:

— Эп кам тесе ш утлатӑр  эсир? Эп кунта — чи-чи-чи... 
Пӗлетӗр-и, тӗрмерен ман пек ӑслӑ, ман пек хӑю ллӑ тарни 
халиччен ӗмӗрне пулман...

Ахӑртнех, вӑл пӳртри к а л аҫӑв а  м алал ла  тӑсрӗ. Те ыр- 
ласа , те ахальтен ҫеҫ, Кучан ӑна... «Ахӑ, ӑхӑ» ,— текелерӗ. 
Ҫ акӑнш ӑн  хӑпартланнӑ Мина (миҫемёш хут снтӗ!) хай 
Ш упаш кар  тӗрминчен тухса тарни ҫинчен каласа  кӑтарт- 
ма тытӑнчӗ.

Тарасса  Мина тӗрмсрен, чӑнах та, ӑнӑҫлӑ  тарнӑ. Темле 
майпа ҫавскер ҫӳп-ҫапиа каяшсене хула тулаш не туртта- 
ракан  л авҫӑпа  калаҫса  татӑлнӑ . В ара кам ерӑри  кӑм ака  
тӑрпине салатнӑ та маччана хӑпарса кайнӑ, унтан ансан, 
каяш  турттарм алли  урапа ҫинчи шетнике ксрсе ларнӑ. 
Л авҫи  хайхи шетнике ҫӳп-ҫаппа витет те тёрме картишӗн- 
чен ним мар тухса каять... Ҫапах, пёр ш утласан, мен мух- 
танм алли  ҫав м ӑш кӑлтӑк  шыв шетникне л арса  тарнӑш ӑн? 
Калюков тесен, вёлсрсен тс кёрсс л ар ас  ҫук ҫав ш ӑрш лӑ 
савӑта...

— Калю к вара... К алю к вӑл... — илтӗнет Минӑн чан- 
кӑлти сасси.

Каллех утам ана хурлать ёнтё. Ун ялан  пёр юрӑ: вёлер- 
мелле, вёлермелле. В ара  хурахсене тупас текенсем те, су- 
тас  текенсем те, йёрлес текенсем те пӗтӗҫ тет. Ҫук ҫав, 
ухмахла шухӑш ку. Пӗтӗм ҫӗршыва тытса тӑракан  влаҫа 
хурахсене йӗрлеттерме пӑрахтараймӑн. Хӗрлӗ Ҫарта пулса 
курманнипе, ҫавна май Совет влаҫӗн вӑйне пӗлменнипе кӑ- 
на ҫапла сӳпӗлтетет Мина.

...Ю нашарта турат хуҫӑлчӗ. Сидор иккен. Калюков хыҫ- 
нех пырса тӑчӗ, унран кирлӗрех ӗҫ ҫук пекех, каснӑ шӗшкӗ 
турачӗсене ҫӗҫӗпе иртет. Ялан ҫапла  вӑл, пач кӗтмен са- 
мантра пырса тухать сан патна.

— Мӗн пит шухӑша кайрӑн, Калюк? — ы тахальтен  тенӗ 
иек ыйтрӗ Сидор, утам ана ыттисем пекех чӑваш  хушама- 
чӗпе чӗнсе.

Калюков нимӗн хуравлам а пӗлмерӗ, хулпуҫҫине ҫеҫ сик- 
терсе илчӗ.

— Ш ухӑш лам алӑх  сӑлтав  пур сан,— ӗнтӗ чӑнласах  ка- 
лаҫрӗ Сидор.— Мина каллех  темскер пӑтратать унта, с а 
на утаманран кӑларасш ӑн .

— Эй, унпала,— ал ӑ  сулчс Калюков.— Ёҫсен вӑл ялан  
ҫапла.

— Ҫ апла пуль те, асту, ӳсӗр чӗлхе урӑ пуҫ мӗн шухӑш- 
ланине уҫса парать, ху пёлен. Сирён вара апла-капла  пӑт- 
ранма юрамасть, нихҫанхинчен туслӑ пулм алла ,— куҫран 
ш ӑтарасла  пӑхрӗ Сидор.

Калюков пёр самант вӑрман чӑш ӑл-чаш ӑлне, хӑм ла 
ҫырли тёмӗ патӗнчен хӑпнӑ юлташӗсем каял л а  таплаттар- 
нине, пыл хурчӗсен пӗр евӗрлӗ сӗрлевне тӑнласа  ларчӗ.

— Эс калаш ле, те нихҫанхинчен те туслӑрах  пулм алла  
ӗнтӗ, те хӑвӑртрах  саланса кайм алла ,  шыври тӑвар  пек,— 
иккӗлснерех хуравларӗ  вӑл  Сидора.— М алаш не те каплах  
йышпа ҫӳресен, пире тытаҫҫех. В лаҫа хирӗҫле ӗҫсем пы
сйк пирён. Тытсан, тупата, пӗрне те каҫармӗҫ.

Сидор унпа ю нашар пырса ларчӗ, тасатса шӗвӗртнӗ 
патакне ҫӗре тӑрӑнтарчӗ.

— Тем ан аташ, Калю к,— лӑплантарчӗ вӑл.— Пӗччен- 
шерӗн пушшех хӑвӑрт тытса пӗтерӗҫ. Халлӗхе уш кӑнпах  
пурӑнмалла сирӗн, уш кӑнпа кӑна. К аярах  куҫ курӗ... А н
чах лай ӑхрах  хӗҫпӑш алланм алла .  Икӗ-виҫӗ пулемет кирлӗ 
сире, гранатӑсем.

Калюков ӑна тёлёнсс пахса илчӗ те пуҫне пӑркаларӗ:
— Аҫта тупм алла тет вёсене? Кооператив лавккинче 

еутмаҫҫё-иҫ.

—  .Ун пирки ан пӑш ӑрхан,— терё Сидор, Калю кова 
хулпуҫҫиичен лап-лап  тутарса.— Кнрлё-тёк, хам ах тупса 
парӑп. Пёр ю лташ пур манӑн, унӑн пӑртак  упран- 
са юлнӑ.

К алю ков ӑна куҫран чӑрр! пӑхрӗ. Сидор чӑнласах  ка- 
лать  пулас, питӗнче шӳт туни-мӗнӗ палӑрмасть. Куҫӗ вара, 
хӗвел ҫути ӳкмен ҫӗрте л араҫҫӗ  пулин те, йӑлтӑр-ялтӑр  
ҫиҫсе тӑрать. Сиввӗн, хӑруш шӑн.

— Пурпӗрех, тупӑпа хӗҫпӑш аллансан  та... — хӑйӗннех 
печӗ Калю ков.— В лаҫа  хирӗҫ тӑрайм ӑн.

—  Влаҫне ӑна кӗҫех ак ҫак  патакпа тӑрӑнтарнӑн  тӗп 
тӑвӗҫ, чӗреренех витерӗҫ,— тавр ар а  пикам ҫуккине пӗлнӗ 
ҫёртех ш ӑппӑн чаш кӑрчӗ Сидор.— Курӑн акӑ, нумаях та 
вӑхӑт  иртмӗ. Унччен тытӑнса тӑм ал л ах  сирӗн. Хӑюллӑ 
ҫынсем пире тепӗртакранах  кирлӗ пулаҫҫӗ.

— Камсене — сире? — кӑсӑклансах  ыйтрӗ Калюков.
—  К ӑна сан халлӗхе пӗлмесен те ю рать,— терё Сидор, 

ҫавӑнтах  урӑххи ҫинчен сӑм ах  пуҫарчӗ.— Л ягавӑйсене  вӗлер- 
се вара  эсир тӗрӗс тунӑ. Х алӑх Совет влаҫӗ ҫирӗп марри- 
не туйса илчӗ. Ҫ ак  ш ухӑша эсир — чӑвашсене, теприсем 
ытти халӑхсене ӗнентерсен, хайхи влаҫ ҫирӗплӗхӗ пушшех 
йӑш м а тытӑнӗ. В ар а  нумаях та  вӑхӑт иртмӗ — пирӗн тӗп 
вӑйсем ӑна ҫапса та антарӗҫ.

—  М ӗнле тӗп вӑйсем ҫинчен пуплешетӗн эсӗ? — те хи- 
рӗҫлерӗ, те ыйтрӗ Калюков.— Эпӗ Хӗрлё Ҫарта хёсметре 
тӑрса  курнӑ ҫын, пӗлетӗн-и эсӗ унӑн вӑйне?

Сидор ӑна пёчӗк ачана пӑхнӑ пек куҫласа илчё, йӑл 
кулчӗ.

— Эх, Калю к, Калю к, ӑслӑ ҫын эсӗ,— терё ва|)а юл- 
таш ла ,— анчах пёр яп ал ан а  пӗлейместӗн: патш алӑх  вӑйӗ 
вӑл ҫарта мар, экономикӑра. Раҫҫей экономики вара  м а
л а л л а  ниепле те каяймасть. Большсвиксен пуҫё ҫитмест 
ӑна йёркелесе ям аш кӑн . Ҫӗршыв хуҫалӑхне «урра» кӑш- 
кӑрнипех тытса пыраймӑн. Вӑт, большсвикссм хӑйсемсх 
парӑна  пуҫларёҫ ав. Нэп ахальтен  ҫуралчӗ тетӗн-им? Пёр 
сӑм ахпа, хӗрлисем кёҫ пуҫёпсх хавш аса  ҫитёҫ. Влаҫ ул- 
шӑнсан, санӑн  пач урӑхла  пурнӑҫ пуҫланӗ. Чухлатӑн-и: 
улпут пурнӑҫӗ. Ҫ авӑнпа Советсене тӗп тӑвассиш ӗн тата  
ы тларах  тӑр ӑ ш м а л л а .  М ан шутпа, сирӗн халӗ пёр-пӗр ял 
Совет пуҫлӑхне леш тӗнчене ӑсатм алла .  Влаҫш ӑн пурин- 
чен ьггларах хыпса ҫунаканнине. Е, пултарайсан, пысӑк- 
рах начальниксене те...

Сидор хӑй ҫсрс тӑрӑнтарнӑ  шёвёр патака туртса кӑлар- 
чӗ те атӑ кунчинчеи ҫапа-ҫапа тасатрё, кайм а тӑчё.

—  Чим,— тем аса илчӗ вӑл ,— сан хӑш  ачусем ӗнер

Йӗпреҫре пит маттур пулнӑ? Кунтисем, урӑлса курмай- 
скерсем, ниҫта та тухмарӗҫ-иҫ...

Калюков нимӗн те ӑнланмарӗ-ха, Сидор м алал ла  мён 
каласса кётрё.

— Ара, й ӗп реҫре  такам  «Кожтрест» кантурне ҫарат- 
нӑ,— ӑнлантарчӗ Сидор.— Чим, эсё пёлместён те-и? Эпё 
вара кантура сан йӗкӗтӳсем тустарнӑ тесе... А ҫапах та 
хӑю ллӑ ҫынсем тунӑ ҫав ӗҫе. Ку вӑл ялти ю лташ лӑха ҫа- 
ратасси мар, й ӗп реҫре  унта, ху пӗлен, халлӗхе уес центрӗ, 
милици, осоавиахим отрячӗ тата  ытти те пур... Эп пулсан, 
ҫав ҫынсене тупмаллах, вӗсене хам ӑр ӗҫе явӑҫтарм алла .

Калюков, сӑм ах  мӗн ҫинчен пынине ӑнланса илнӗскер, 
ҫав такамсем хӑйне ҫупкӑ парса нам ӑслантарнӑ пекех 
туйрӗ.

— Мён тума кирлӗ вёсем мана? — терӗ ҫавӑнпа.
— Каларӑм-иҫ, харсӑр ҫынсен пӗр чӑм ӑра  пухӑнмалла. 

Ан тив, санпа пӗрле, тен, ҫӳремӗҫ те вӗсем, ҫапах  ал айӗн- 
че пулччӑр, сана пӑхӑнса тӑччӑр. Ун пеккисем сан ялсенче 
те нумай-ха, ҫапах пултаруллӑ йӗкӗтсем йышланни пӑсас 
ҫук. Кирлӗ чухне пуҫтарӑнма та пулать... Ш ухӑш ла, Калюк. 
Чӑн  та, асӑрханасси ҫинчен те манма юрамасть, ку тӗрӗс, 
анчах «Кожтреста» ҫаратнӑ ҫынсене хӑвӑн уш кӑнна явӑҫ- 
тарни иӑсас ҫук. Е туссем пулӑр, е, этеммисем сире ура 
хурасшӑн-тӑк, меллӗ самантра вӗсене тӗп тӑвӑр . Унта куҫ 
курӗ...

Сидор, Калюков мӗн каласса кӗтмесӗрех, шуратнӑ па- 
такёпе вӗлтӗрен пуҫӗсене ҫапа-ҫапа, айккинелле утрӗ. Вӑл 
сӗннипе Калю ковӑн пӗр сӑмахсӑр килӗшмелле тейӗн.

Вӗлле пӳртснче каллех  шав пуҫланчӗ. Ҫ акӑ  Сидорӑн 
сӑнчӑрти йыттине те кнлӗшмерӗ курӑнать, вӑл унталла- 
кунталла туртӑнкаларӗ, хам латса илчӗ. Калюков тусӗсем 
пирвай темле юрӑ ӗнӗрлекелерӗҫ, кайран Мина тахӑш не 
пикенсех ятлам а  тытӑнчӗ. Нумай ӗрлешниие сасси хӑрӑл- 
тӑкланнӑ хӑйӗн, пурпӗр кӑш кӑрать , сӑмахпа та пулин ыт
тисене ҫӗнесшӗн. Вӑт ҫын, ялан малта, ялан ҫиелте пулас- 
шӑн. К ӑм ӑлӗ  пур та-ха, ӑсӗ ҫитсех каймасть-ҫке. 'Ген, ӑсё 
те ҫитет-и, анчах Калюковӑн ӑна пӑхӑнса пурӑнас килет- 
им тата. Ҫу-ук, унӑн никама та пӑхӑнас килмест: Минӑна 
та, Сидора та, ыттисене пушшех те. Анчах, темшӗп-ҫке, та- 
кама, куҫа курӑнманнине, пӑхӑнса пурӑннӑн туйӑна пуҫла- 
рӗ ӑна юлашки вӑхӑтра. Мёншён ҫапла туйӑнать-ха? Ара, 
пикам нимӗн хушмасть-ҫкс ӑна, вӑл хӑй хушать ыттисене, 
никама та  итлемест вӑл, хӑй пурне те, вӑл шутра М ииӑна 
fa ,  нтлеттсрст. Сндор тепёр чухне сӗнӳ паркалать-ха, сёнӳ 
вӑл хушу мар, кӑм ӑл а  кайсан, шута илетӗн ӑна, кӑм ӑл а

каймасан, суратӑн  ун ҫине — ӗҫ пӗтнӗ. Пурпӗр Антун хӑй 
ирӗкӗпе пурӑнмасть пек. Мӗншӗн ҫапла  туйӑнать-ши, 
мӗншӗн?

Вӗлле пӳртӗнче вара Кучана купӑс калаттар сах  юрлаҫ- 
ҫӗ. ХаЛьхинче — тутарла . Мина, тутарла  пӗлменскер, тӑр- 
сан-тӑрсан кӑна вӗсем хыҫҫӑн аяр ай л аткалать .  Калюков 
хӑй тусӗсен чӗлхине сам аях  чухлать ӗнтӗ, уҫҫӑнах калаҫай- 
масан  та, ҫын каланнне чиперех ӑнланать. Тепёр тесен, 
ку кирлех те мар: тутарӗсем, чӑваш  хушшинче пурӑнакан- 
скерсем, пурте ч ӑваш ла л ай ӑх  пуплешеҫҫӗ.

Пӳртри ӗрлешӳ ш ухӑш лам а кансӗрлет. Антунӑн вара, 
темшён, паян ш ухӑш лас, ҫак  ӑн л ан м ал л а  мар, канӑҫсӑр- 
л ан тар акан  туйӑм —  пӑхӑну туйӑмӗн тупсӑмне тупас ки
лет. Ҫ авӑнпа вӑл тӑчӗ те, хӑй сисмесӗрех аллипе сулм аклӑ  
капура хы паш ласа  пӑхса, ҫы рмана анчӗ, ҫӑра  тӗмсене 
сире-сире, тепёр енне каҫрӗ, пӗлтӗр-виҫӗмҫул тӑкӑн нӑ  йы- 
вӑҫ ҫулҫи витёр ш ӑтса тухнӑ сайра курӑк  ҫине тӑсӑлса  
выртрё.

Ҫ ан тал ӑк  ка л а м а  ҫук чипер. Ҫумӑр ҫуманни эрне ытла, 
вӑрм анта  та нӳрех мар халӗ. Тырӑ вы рм аш кӑн  ы рлӑх 
снтӗ.... Пуҫ тӑрринчех вӗрене ҫулҫисем шепӗлтетеҫҫӗ, ҫӳле- 
рех ю ман мӑнаҫлӑн  каҫӑрӑлса  тӑрать. Тӳпере тӗллӗн-тӗл- 
лӗн ш ап-ш урӑ «сурӑхсем» курӑнаҫҫӗ. Ҫав кӑтра пӗлӗтсем 
хуллен-ерипен Утар ялӗ еннелле куҫса пыраҫҫӗ, паянах, 
кӗҫех ҫитёҫ унта. К алю ковпа тусӗсем вара  ни ҫуран хул
лен-ерипен утса, ни утпа вӗҫтерсе ҫитеймерӗҫ Утара, ми
лиционерсем ҫула пӳлни кансӗрлерё вӗсене. Вӑт ирӗклӗ 
ҫын те хӑвна, Антун, мӗн тӑвас  килнине кӑна туса пурӑ- 
натӑп те... Ҫ апах ку кӑна та  мар Калюков хӑйне ирёклӗ 
туяйманнин сӑлтавӗ. Тем урӑххи, куҫа тӑруках  тӑрӑнманни, 
анчах милици засадинчен те хӑруш ӑраххи  пур кунта.

К алю ков паҫӑр Сидорпа калаҫнине аса илчё. Ч ӑнах  
та, тӗлӗнмелле ҫын ҫак утарҫӑ. Темиҫе пулемет та, гр ан а 
та та тупса пама иулчё. Ыйтсан, тупса парать, кун пирки 
пёртте иккёлснме кирлё мар. А халь те пӑш алсемпе револь- 
версем ы тларахӑш ӗ вӑл тупса панӑскерсем... Совет влаҫне 
кӗҫех тёп тӑвасси ҫинчен калаҫать .  Кам вара  вӑл, Сидор, 
иӗтӗм влаҫа хирёҫ тӑракаискер?  Утарҫӑ маррине Калюков 
тахҫанах  тавҫӑрса  илнё-ха. Ытти хура ӗҫе хӑнӑхнӑ ҫын та 
мар вӑл, шурӑ алӑллӑскер , хӑйне тепёр чухне улпутла 
ты ткалаканскер . Анчах улпут та мар, ытла чӗрӗ, сём в ар 
ианта пёр-пёччеи ним мар пурӑнма пултарать. Утарҫӑ ёҫне 
тепле те, сунар ӗҫне вара  самай пултарни сисёнет. Ҫав 
тери тӗл перет, шеремет. Ахӑртнех, ҫар ҫынни пулнӑскер 
вӑл? Ун патне хӑнана  ҫӳрекенсем Калю ковпа тусӗсемсӗр

те чылай пек туйӑнать. Антун курасса Сидор патёнче пёрре 
кӑна  темле ют арҫынна курнӑ та, утар хуҫи таврара  та, 
тёнчере те мён-мён пулса нртнпне тӗплӗ пӗлсе тӑни ӑн- 
сӑртлӑх  мар, паллах. Ав, ӗнер Иӗпреҫре такамсем «Кож- 
трест» кантурне ҫаратнӑ терё. Хӑй ёнер те, паян та кунтах 
ҫӳретчӗ пек, ҫапах илтме ӗлкӗрнӗ. Вӑл ҫав хыпара пёл- 
терчӗ кӑна мар, сӗнӳ пама та ӗлкӗрчӗ. Калюковӑн, курӑр- 
ха, «Кожтреста» ҫаратакансемпе туслаш м алла иккен, ҫап- 
ла  майпа татах  вӑйланм алла .

«Чим, Сидор мар-и-ха мана ирӗклё пурӑнма чӑрманта- 
раканни?»

Ҫак шухӑш, ӑнсӑртран кӑна килсе кӗнё темеллискер, 
сасартӑк  вӑйланса-вӑйланса пычӗ, ҫавӑнтах  пуҫа ҫирӗп 
вырнаҫрӗ.

Чӑнах, Сидорпа паллаш нӑ хыҫҫӑнхн пӗтӗм вӑхӑта аса 
илсен, Калюков яланах  унӑн сӗнёвёсене пурнӑҫланӑ пулса' 
тухать. Ҫак утара пирвайхи хут килсенех-ха вӑл Антуна 
ют чӗлхепе тем ҫырнӑ чаплӑ наган пачё. Ахаль мар, укҫал- 
ла  сутрӗ. Хӑй вара ҫапла калаҫкаларӗ:  «Ёҫе пӗр пуҫӑннӑ 
япала ,  сирӗн ӑна малашне ниме пӑхмасӑр, никама шелле- 
месӗр туса пымалла. Енчен, аван мар, капла ю рамасть 
текелесе, ҫынна хёрхенсен, ӗҫёр ӑнмё». Антун та, унӑн тёп 
тусёсем те Сидорпа килӗшрӗҫ, хӗрхенес-шеллес йӑлана 
пурӑна киле пӑрахса пычӗҫ. Тепрехинче тата Сидор ҫапла 
ӑс пачӗ: «П ӑхатӑп-пӑхатӑп  та, эсир пуянсене кӑна тустара- 
тӑр. Пуян пуянах та-ха, чӑннипе вёсем сире кирлӗ ҫынсем. 
Х ӑвӑра хирӗҫ ан тӑратӑр  вӗсене. Луччӑ ҫав кооперативсем- 
пе ю лташлӑхсене тустарӑр, укҫи-тенки вёсен те сахал мар- 
тӑр». Хурахсем ку сёнёвс те чиперех шута илчёҫ. Ҫитмен- 
нине, кооператива ҫаратма та ҫӑм ӑлрах  иккен, укҫи ялан 
тимӗр ещӗкре унӑн. Ҫёрме пуян укҫине ӑҫта пытарса усра- 
нине вара пӗлсе пӗтер-ха... Сидор каланипех ӗнтӗ К алю 
ковпа тусӗсем угрозыск агенчссем пек пулса та, хӑйсене 
влаҫ представителӗсем тесе те сахал мар ҫӳрерӗҫ. Ш утла- 
сан, хурахсен ушкӑнӗн ты тӑмӗ те Сидор вёрентнӗ пек йӗр- 
келенчӗ. Пирвай вёсем пурте пёрле ҫӳретчӗҫ, ҫапла хӑ- 
руш сӑртарах тссе шутлатчӗҫ. «Йышпа ҫӳрени аванах-ха 
вӑл,— терё Сидор псррехинче Калю кова.— Ҫ апах миҫен 
пухӑнма пултаратӑр  эсир? Пу, вуннӑн, ну, ҫирёмён... Чӑ- 
ваш хушшинче унаш кал йышпа та вӑрттӑн ҫӳреймӗн. Халӑх 
ҫӑра пурӑнать кунта, пысӑк йышпа пытанмалӑх вырӑн ҫук. 
Вӑрттӑн ҫӳрсймесен, сире пӗр-пӗр кун ярса илеҫҫех, тӗп 
тӑваҫҫех. М ан шутпа, йыша урӑхла ӳстермелле. Ялсенче 
куҫ та хӑлха кирлӗ сире, ӑнланатӑн-и, К алю к тусӑм? Аҫта 
мён пулса иртнине яланах  пӗлсе тӑм ал л а  пултӑр. Ун чухне

Псчск йышпа та хӑю лланах  ҫӳреме пулать. П аллах ,  ҫав 
тӗп уш кӑнра чи хӑюллисем, нимрен те хӑраманнисем, пӑ- 
ш ӑрханы а-кулянм а пӗлменнисем пулччӑр...» Калю ковпа 
тусӗсем ҫаплах  турёҫ. Хайхи, чӑнах та, пурӑнма капла 
ҫӑм ӑл р ах  пек туйӑнчӗ. Аҫта мул пуррине те, милици ҫын- 
нисем ӑҫта ҫӳренине те пӗлсе тӑнӑ чухне утлӑ хурахсем 
ӑнӑҫлӑ рейдсем ирттереҫҫӗ. Мина вара тёрмесенче лар ак ан  
тусӗсенчен хыпар илсе тӑрать, кам хӑҫан ирӗке тухнине, 
ӑна эш кере явӑҫтарм а  май пурри-ҫуккине шута илет. М и
лиционерсем хушшинче те Калю ковӑн халӗ хӑйӗн ҫынни 
пур. Телее, вӑл ш ы рам асӑрах  тупӑнчӗ...

Уйӑха яхӑн к а ял л а  Калюков Утара — килне кӗрсе тух- 
рё. Санюк ӑна пит хаваспах  кётсе илмерё.

— Антун, эсё-и? — терё ҫеҫ хавш анӑ сасӑпа, ҫенёк алӑк- 
не уҫса кӗртнӗ май.— П аян  шӑпах мунча хутнӑччӗ, сивӗ- 
ниччен кайса кӗр,— сӗнчӗ тата  ҫийёнчех.

Т ахҫантанпах путлён ҫӑвӑнса курманскер, Калюков сн- 
вёнсе ёлкӗреймен мунчара кӑҫалхи милёкпе киленсех ҫа- 
пӑнчӗ, пӗтӗм кирӗкне ҫуса тасатрӗ, пёчӗк чӳречене хура 
сатин татӑкӗпе  карса, ҫиччӗллӗ лам п а ҫутсах хырӑнчӗ. Вӑл 
халӗ те мӑйӑх  кӑна ӳстерет-ха, Мина пек, латсӑр  сухала 
пнчӗ ҫинче аш кӑрттармасть...  Пӳрте кӗнӗ-кӗмен, тунсӑхласа 
ҫитнӗскер, арӑм ӗ ҫумне пырса ларчӗ, ӑна ачаш ш ӑн ы таласа 
пӑчӑртарӗ. Санюк, хӑй те тинтерех кӑна мунча кӗрсе тух- 
нӑскер, паян уйрӑм ах  ҫав тери таса, ӑшӑ, илёртӳллӗ. Унӑн 
ӑшши, х ӑватлӑ  эрех пек, тӳрех пуҫа пырса ҫапрӗ, Антуна 
ӳсӗрӗлтерсе ячӗ тейӗн. Вӑл  ӗнтё мӑш ӑрне хы тӑрах та хы- 
тӑр ах  пӑчӑртарӗ, ы таларӗ, ачаш ларӗ, питҫӑмартинчен, вё- 
ри тутинчен чуптурӗ. Анчах, темшён-ҫке, упӑшки ачаш ла- 
нине туйман пекех, Санюк пач хускалм асӑр  ларчё. Сасар- 
тӑк  вӑл  чӗтренсе илчӗ, пуҫне Антун кӑкӑр ӗ  ҫине хучӗ те 
сасӑпах  м акӑрса ячӗ.

— Ах, Антун, мён пулӗ ӗнтӗ санпа, манпа, хӗрӗмӗрпе, 
мӗн пулӗ-ӗ! Мӗн тӑвӗ  пнре халӑх , э? Турӑ умӗнче ҫылӑхӑ- 
мӑдсене епле ка£арттарӑпӑр , чунӑ-ӑм! — ёсёкле-ёсёкл'е, 
тӑвӑнса  тухакан  сасӑпа калар ӗ  вӑл.

П ач  урӑх ш ухӑшпа хӗмленсе л ар ак ан  Калю кова пӑрлӑ 
вакка чиксе кӑларчӗҫ  тейӗн.

— Эс м ӗ н ? — пирвай тӗлӗнчӗ вӑл. Унтан тар ӑх а  пуҫ- 
ларё: — Тупнӑ калаҫм алл и  вӑхӑт. Ҫинех сан мӗн пӑшӑр- 
ханм аллн? Хёрёмӗн те. Укҫа сӑвалиҫ паратӑп  снре, ыттн 
тесен, пурӑнатӑр. Ҫ ылӑх вӑл манӑн кӑна, сире ҫыпӑҫмаи. 
Яснӑ? Эп вара турӑран  та, шуйттапран та хӑрам астӑп  
текех.

— Халӑх, халӑх  тата , Антун? — ӗсӗкле-ӗсӗкле, хӑйӗн- 
нех печӗ Санюк.— Вӑл мён калӗ пире.

— Сурам эпӗ халӑх  ҫине! — тарӑхм аллипех тарӑхрӗ 
Калюков.

— Епле сурӑн-ха, епле сурӑн, чунӑм,—  ӳпкелерӗ С а
нюк.— Х алӑхра пурӑнмалла-ҫке пирӗн, ҫын хушшинче пу- 
рӑнмалла-а...  У рама тухма пӑрахрӑм ӗнтӗ, кӳршӗсенчен, 
ялйыш ран намӑс мана, Антун...

— Намӑ-ӑс?! — кӑш кӑрса  ячё Калюков,— М анран укҫа 
илме вара намӑс мар-и? Ы-ых!

Вӑл, арӑмне ҫапса ярас  тесе, чӑмӑрне ҫӗклерӗ. Санюк 
пӑрӑнмарӗ, кӑш кӑрм арӗ, чакӑр куҫне кӑна чарса пӑрахрӗ. 
Куҫҫулӗпе тулли, тем ыйтакан, тархаслакан  куҫне.

— Э-эй, санпала! — лӑш ах  ячё Калюков аллине, унтан 
сӑран  гшншакне пӑтаран  вӑтӑрса илсе тӑхӑнчӗ те сывпул- 
л аш м асӑрах  тухса кайрӗ.

П ахча хыҫӗпе тухса, вӑл сулахайри ҫырмана анчӗ, пӗш- 
кӗнсе утса, ун хӳттипе урам урлӑ каҫрӗ те вӑрмана, утне 
тӑл л аса  хӑварнӑ ҫӗре кӗчӗ. Анчах ҫӗр варринче ниҫта та 
каяс  килмерӗ. Ҫитменнине, ӑҫтах кайӑн-ши? Кам кӗтет 
сана? Вара Калюков каялла ,  вӑрман хӗррине тухрӗ, ҫил 
вӗрнӗ май чалӑш а-чалӑш а чӗриклетекен хӑвӑл  ҫӑка ҫумне 
таянса, чылайччен тӑван  ял ҫине пӑхса тӑчӗ. Ҫывӑх пулнӑ- 
ран, кунтан уйрӑмах Кӑтра М аш ук кил-ҫурчӗ лай ӑх  курӑ- 
нать. Л ӑп к ӑ  пек унта, пӗр чӗрӗ чун ҫук пек. Ют кил лӑп- 
кӑлӑхӗ... Унта та  ӑш ӑ пулӗ-ха, ҫӗрлехи нӳрӗ витермест 
пулӗ. Х ӑтлӑ халӗ пӳртре... М аш ук — хӑйне кура самай 
илӗртӳллӗ хёрарӑм. Урамра-мӗнре тӗл пулсан, Антун енне 
куҫне йыхравлӑн вӗлтлеттерсе илекенччӗ...

Антун, карта ҫумёпе йӑпшӑнса утса, М аш ук пӳрчӗ пат- 
ие пычӗ те чӳречерен хуллен ш аккарӗ, темиҫе минутран, 
пнмӗнле сас-чӳ те илтӗнменнипе, кантӑка пӳрне вёҫёпе 
тспре кӑтӑртаттарчӗ . Ш алта  тинех темскер урайне шап- 
латса ӳкни, хӑм а чӗриклетки, такам  ҫарран  таплаттарни 
илтӗнчӗ, кантӑкран  хёрарӑм  пнчё курӑнчӗ.

— Кам унта? — сехӗрленсс ыйгрӗ Машук.
— Эс килте пёчченех-и? — хӑй камне пӗлтермесӗрех ка- 

лаҫрё Калюков.
— Пӗчченех, ара, пӗчченех,— ӑна палласа  илсе, урӑх 

иимӗи кала  пӗлмерӗ М ашук.
— Эппин, уҫ-ха...
М ашук, те хӑранипе, те урӑх сӑлтавпа , п ӑртак  шухӑш- 

ласа тӑчё, уитан ал ӑк  патие утрӗ... ^
Арӑмне тарӑхнӑскер , кнл хӑтлӑхӗшӗн тунсӑхласа ҫит- 

нӗскер, Калюков хӑйсенчен урам урлах  пурӑнакан  пӗччен

хӗрарӑм  патӗнче икӗ ҫӗр каҫрӗ. Ҫ авӑн  чухне ӗнтӗ пӗрре- 
хинче М аш ук, сӗтел ҫине ӗҫмелли-ҫимелли лартнӑ  май, 
кула-кулах  каласа  кӑтартрӗ:

— Ҫ ак четвӗрт сӑмакун мӗн хака ларнине пӗлместӗн 
пулӗ-ха эс, Антун. Ш ӑп та л ӑп  вунӑ тенкӗ пама тиврӗ 
уншӑн.

— Вунӑ тенкӗ? Кам эсрелё ҫавӑн  чухлӗ ыйтать пӗр чет- 
вёртшӗн? — тӗлӗнчӗ Калюков.

— Пур ун пек ҫын. Пирён участковӑй вӑл. Такам  ҫӑхав 
панипе-ши, шӑп эрне каял л а  ман пата килсе кӗчӗ ҫавскер. 
«Эс сӑмакун  ю хтаратӑн  тесе каларӗҫ» ,— тет. Эпё, ухмаххи, 
сак айӗнчех ты таттӑм  ҫак четвӗрте. П ы тарм а ӗлкӗреймерӗм, 
паллах. Туртса кӑлар чӗ  те: «Сана куншӑн ҫӗр тенкӗ ш траф 
тӳлеттерме тивет»,— тст. М ан мӗн калас? Пӗлетӗн-и, йӗр- 
се ятӑм  вӗт. Те ҫакӑ  ҫемҫетрӗ милиционер кӑмӑлне. «Ну, 
юрӗ, ш траф  тӳлеттермӗп,— терӗ хайхискер.— 'Гулӗк мана 
преступление пытарнӑш ӑн вунӑ тенкӗ паратӑн...» П арса 
ятӑм  вара. Ҫӗр тенкё мар ҫапах та...

— Хӑйне патӑн-и с ш траф  тӳлерӗн-и? — ыйтрӗ К алю 
ков, ку калавп а  кӑсӑклана  пуҫланӑскер.

—  Эп ӑҫтан пӗлем,— тачка хулпуҫҫине сиктерсе илчӗ 
М ашук.

— Хут ҫырса пачс-и вӑл сана укҫа илни ҫннчсн? Кви- 
танци теҫҫё ӑна,— ӑнлантарчӗ Калюков.

— Каккуй хут пама,— алӑ сулчӗ М аш ук.— «Мӑтри, 
кун ҫинчен эс никама та ан ш арла , унсӑрӑн тепрехинче ҫӗр 
тенкех ш траф лам а  тивет»,— терё те тухса кайрё. Кайран 
темле-ҫке кӳршӗсемпе калаҫса  кайрӑм  та, вӗсенчен те сӑ- 
макун ю хтарнӑш ӑн сӑптӑрса илнс нккен вӑл. Вӑт милици 
тесе шан ӑна... Эс, Антун, ёҫ-ха, ёҫсе пар...

Ҫ ав сам антра  Калю ков пуҫне хӑю ллӑ шухӑш пырса 
кӗчё. Апат ҫисе сётел хушшинчен тухсап вӑл хӑй ҫумнс 
лӑпчӑннӑ М аш ука ачаш ланҫи турӗ тс:

— Итле-ха, ҫав участковӑй ӑҫта пурӑнать? — терӗ.
— Ара, У равӑш рах, ӑҫта пултӑр. Эй, унпала, Антун, 

ҫав вунӑ тенкӗшӗн,— хӑйне май ӑнланчӗ ӑна М ашук.
Калю ков вӑл каланине хӑлхана чикмерӗ.
—  Акӑ мӗн,— хушрӗ хср ар ӑм а ,— эс ӑна паянах кунта 

чӗн-ха. Хӑнана... Ара, ан чстре эсӗ, пӳрнс вӗҫӗпе те тёкӗн- 
мӗп ӑна. К ал аҫм ал л и  пур унпа, яснӑ? Тулӗк пӗччен 
килтӗр.

— Ара, мӗн сӑлгавп а  чӗнес-ха ман ӑна? Тата кнлӗ-шн 
вӑл кунта? — иккӗленчӗ М ашук.

— Сан пек тутлӑ хёрарӑм  чснсен, унаш кал  арҫын таҫта 
ҫитӗ,— лӑх-лӑх  кулчё те К алю ков М аш ука пиҫё пилскӗнчен

чӗпӗтсе илчӗ. Л еш ӗ савӑнӑҫне ниҫта ш ӑнӑҫтараим асӑр  
кулса ячӗ...

Каҫпа М аш ук, чӑнах та, пысӑках мар, ӳт-пӗвӗпе чӑх 
ҫӑмартине аса илтерекен арҫынна ертсе килчӗ. Кёҫ-вӗҫ 
пуҫланас савӑнӑҫа кётсе, ҫенӗкренех ихиклетсе кёрекенскер, 
кӑм ака  хыҫӗнчен кӑнтарса таракан  револьвера курсан, 
милиционер ҫӑварне карнӑ халлӗнех хытса кайрё, никам 
хуш м асӑрах  аллине ҫӗклерӗ.

— К-к-калюк! Ан-т-тун! — кӑм ак а  хыҫёнчен тухакана 
палласа  илчӗ вӑл.— Турӑ ҫырлах...

— Эс мӗн, милицие кӗнӗренпе турра ӗненме тытӑн- 
тӑн-им? — йӗкӗлтерӗ ӑна Калюков.— Портупейна, пиҫиххи- 
не вӗҫерт, айккинс пӑрах, асту, аллуна капур патне ан 
тӑс,— хушрё ҫавӑнтах .— Ан чётрс, хӑвна йӗркеллӗ тытка- 
ласан, эп сана тивес ҫук... Ну, халь сётел хушшине лар, 
калаҫӑпӑр .  М ашук, кӑлар-ха мӗн пуррине.

Кил хуҫи сётел ҫине эрех, апат-ҫимӗҫ лартнӑ хушӑра 
милиционер пӑртак тӑна  кёчӗ, тарланӑ  ҫамкине, тачка 
ёнсине гимнастерка ҫанни вёҫӗпе ш ӑлса типӗтрӗ. Калюков 
ӑна ҫур курка эрех ярса пачӗ, хӑй стакана тултарчӗ.

— Ну, атя, паллаш нӑ ятпа пӑртак  сыпар-ха,— терё 
вара .— Яту мёнлеччё-ха сан?

— Михаил Оглоблин эпё. Ялта П услӑх Мишши тет- 
чёҫ,— паллаш тарчё милиционер.

— Атя, ӗҫсе пар, М ишша,— терё те Калюков, тёслёхе 
тесе, хӑй стаканнс янк кӑна пушатрё, ҫӑм арта  ш уратса тӑ- 
варпа пуҫрё, ӑна нӗрре хыпсах чӑмласа ҫӑтса ячё.

Оглоблинӑн мён тӑвас? Вӑл та пушатрё вара ш ӑвӑҫ 
куркана...

— П ӑхатӑп  та, М ишша, пурнӑҫ лайӑх  сан, ав епле са- 
мӑрӑлса кайнӑ,— айккинчен илсе пычё Калюков калаҫӑ- 
ва.— Енчеи мана х ӑв ал ам а  тивсен, чӑмӑрскер, нивушлё 
хуса ҫитён, э?

Оглоблин хёсёк куҫне мӑчлаттарса илчӗ, пуклак сӑм- 
сине иӑш латтарчӗ, сар лака  питне пушшех сарса, кулам 
пекки турё.

— Ну, юрё, тек шӳтлес мар,— терё вара Калю ков.— 
Пёлетён-и, эпё сапа тёрмерен хӑтарасш ӑн. Ҫав каҫуннӑй 
ҫуртра хам л арса  курнӑ та, тӳрех калам : лайӑх  мар унта, 
пӗлетӗн-и, ай-яй лайӑх  мар. Эс вара чипер ҫын пек курӑ- 
натӑн. Вӑт, ш угларӑм  хайхи: Пуслӑх Мишшин мӗншӗн 
нуш алан м алла  унта тсрӗм...

— М ана никам та хупасш ӑн мар, эс кулатӑн  манран,— 
кӳренчё Оглоблин.

— Пёрттс кулмастӑп, тӑван ӑм ,— хирӗҫлерӗ Калю ков.—

Пӗри сирӗн начальства пагне каясш ӑн-мӗн, эсӗ ҫынсене 
х ӑр ата-х ӑр ата  укҫа пухса ҫӳрени ҫинчен пётёмпех каласа  
парасшӑн. Уншӑн, ху пӗлен, сана, милиционера, ахаль  
ҫынран хы тӑрах  та хӗстерӗҫ. Совет влаҫӗн ятне яратӑн-ҫке. 
Яснӑ?

Оглоблин парӑнасш ӑн  пулмарӗ.
— К ам  вӑл ҫын? — чӗрре кӗчӗ хайхискер.— Кудрявцева, 

эсӗ-и? Эс мана нимёнле укҫа та паман. П анӑ пулсан та, 
ӑна никам курман. Токасать тӑваймӑн, ӑнлантӑн-и?

— Пӗччен вӑл, паллах , токасать  тӑвайм ӗ,— л ӑп кӑн  ки- 
лӗшрӗ К алю ков .— Енчен М аш ук  пеккисем вуннӑн, ҫи- 
рӗммӗн тупӑнсан? Ҫ авӑн  чухлӗ ҫынна судра нивушлӗ 
ӗненмӗҫ?

Оглоблин каллех  тар л аса  кайнӑ ҫамкине ш ӑлса нлчё, 
гимнастерка ҫухавине пёрре тӳмелерӗ, тепре вӗҫертрӗ. 
Хӑйне кунта ытахальтен  чӗнсе килменнине вӑл  тавҫӑрса  
илчӗ ӗнтӗ, серепене л ай ӑх  карса  хунине те ӑнланчӗ.

— Мӗн тутарасш ӑн  эсӗ мана? — ыйтрӗ вара Калкжов- 
ран хӑрӑлти  сасӑпа.

— Сана-и? Вуннӑ мар, ҫӗршер тенкё п арасш ӑн  тӑрсан- 
тӑрсан. Еҫӳ вара сан... Милицири хыпарсене мана пӗлтер- 
се т ӑм ал л а  пулать, ҫавӑ кӑна.

— Ара, чим-ха эс,— нимӗн тума ап тӑрарӗ  Оглоблин,— 
нӗлсен, мана куншӑн...

— Х алӑхран  вӑйпа укҫа пуҫтарнине пӗлсен тата?  — 
пӳлчӗ ӑна Калю ков.— Эс, М ишша, пӗртте ан хӑра, ҫакӑнта 
л ар ак ан  виҫсӗмӗрсӗр пуҫне, пирӗн килӗшӳ ҫинчен никам 
та пӗлмӗ. Хыпарсене М аш ука к ала -кал а  пар, вӑл мана е 
манӑн юлташсене систерӗ. Ҫ авӑ ҫеҫ. Ясна? Хам чӑнласах  
каланине ӗнснтерес тесе, ҫӗр тенкё сататкӑ ,  акӑ ме, халех 
паратӑп.

Оглоблин пӑртак  иккёленсе ларчё  те хут укҫана чӗтре- 
кен аллипе илчӗ, хуҫлатса гимнастерка кёсйине чиксе хучё. 
Ара, урӑх мён тӑвӗ вӑл кунаш кал  чухне...

Ҫ ав милиционер засадӑссм  ӑҫта-ӑҫта тӑратни  ҫинчен, 
ытти хыиарсене к ал а -кал а ,  Калю кова инкекрсн темиҫе тс 
хӑтарчӗ ёнтӗ.

...Пулни-иртнине аса иле-иле тишкерсе, Калюков курӑк 
ҫинче тата  чылай выртрӗ. Халё ёнтӗ вӑл ҫирёп ӑнланчё: 
чее Сидор ӑна та, унӑн ю лташӗсене те чӑннипе хӑйён ал- 
лине ярса илнё иккен. П аллах , Калю ков ун ҫине сурма та 
пултарать. Кану тесен, чӑваш вӑрманӗ аслӑ, улах  вырӑн 
таҫта  та тупӑнать, унш ӑнах  ҫынна пӑхӑпм а кпрлё мар. 
Анчах, тепёр енчен, Сидор ӑна ӑслӑ канаш семех панӑ-ҫке. 
Вӑл сӗннӗ пек иурӑннипех ёнтӗ хурахсен ӗҫ ӑнса пырать.

Эппин, ҫак тёлӗнтермёш утарҫӑпа малаш не те ҫыхӑнӑва 
татм ал л а  мар.

Ҫ апла ҫирӗп шухӑш тытнӑскер, Калюков тӑчӗ те, ҫа- 
тӑр кка  тӗмсене каллех  сире-сире, чӑнкӑ ҫы ранлӑ ҫырма 
урлӑ каял л а  каҫрӗ, вёлле пӳртне кӗчё. Вӑл сӗтел ҫинчи кӗ- 
ленчерен ҫур стакан  эрех ярса ӗҫрӗ, тинтерех тӑвар л ан ӑ  
хӑяр а  хуҫса, кӑм ӑрт-кӑм ӑрт  чӑмлам а тытӑнчӗ.

— Фҫо! — терӗ ҫисе ярсан .— Ёҫсе ҫитӗ. Ы ран каллех 
ӗҫе пуҫӑнатпӑр, яснӑ? Кӑнтӑрта нумай ҫӳрерӗмӗр, ҫурҫӗ- 
релле тепре кайса пӑхар.— Ҫ авӑнтах  тата  В алета уйрӑм 
ӗҫ хушрӗ: — Петӗр, эс халлӗхе кунтах юл. Иӗпреҫре темле 
маттурсем «Кожтрест» кантурне ҫаратнӑ. Хамӑрӑннисенчен 
ы йткаласа пӗл, тен, ҫыннисем паллӑ. Чиперскерсемех-тӗк, 
хам ӑр  йыша илӗпӗр, чипер мар-тӑк... Унсӑрӑн вӗсем тунӑ 
ӗҫсене те пӗлменнипе лягавӑйсем  пирӗн ҫине йӑвантарма 
пултараҫҫӗ... Мина, эс вара... Ҫук, эс мар, Ж ум ба , эсӗ ирех 
М аш ук патне тухса кай. Тен, милицирн ҫӗнӗ хыпарсене илт- 
нё вӑл. Лешсем халӗ сӗрлеҫҫӗ пулӗ-ха, пире тытас тесе, 
унта та кунта тапӑсем лартаҫҫӗ  пулӗ. Пётёмпех пӗлсе кил...

Ҫапла ёҫ хушса тухсан, Калюков пӗр кӗленче ҫутти ил- 
чӗ те тухрӗ, кӑш т ш ухӑш ласа тӑрсан, Сидор пӳрчӗ патне 
утрӗ, ҫитсен, алӑкран  ш аккам асӑрах  кӗрсе кайрӗ.

2

Яла милици отрячё пырса кайнӑ хыҫҫӑн темиҫе кунран, 
вырсарникун, Сӑпани ир-ирех лаш а кӳлчӗ те, ҫывӑхри Ху
ралам  пасарне мар, К анаш а тухса кайрӗ.

Усрав вӑрманӗпе масар хушшинчен иртсен ялти юлташ- 
лӑх  уйӗ пуҫланать. Чи лайӑх  ҫёре касса панӑ ӑна, ҫавӑнпа 
мӗн акнӑ ҫавӑ ӑнса пулнӑ. Кӗртыррисене вырса пӗтернӗ 
ёнтё кунта, ҫул хӗрринчи ҫӗмелсене те турттарса кайнӑ, уй 
пичӗ ш акла  кастарнӑ пуҫ тӳпи пек туйӑнать. В ӑрм ан  хы- 
ҫёнчен саркаланса  тухакан  хӗрлӗ сарӑ хӗвел ирхи сывлӑ- 
ма пӑслантарма тытӑннӑ, ҫавна пула сывлӑш кӑш т нӳрӗ- 
рех. Ҫил ҫук та, тӗллӗн-тӗллӗн курӑнакан  йывӑҫсем ҫӗрле- 
хи ыйхӑран халӗ  те вӑранм ан  пек туйӑнаҫҫӗ.

Сывлама ҫӑмӑл. Уҫӑ. Тӳлек.
Ҫапах Сӑпани чунне тем кишӗклет. Тӗрӗс тӑвать-и-ха 

вӑл К анаш а кайса? Унта пӗрре ҫитсе килни, авӑ, епле 
синкерлӗ вӗҫленчӗ: Калю ковпа тусӗсем Экеҫри ю лташ лӑх 
укҫине туртса илни ҫитмен, унӑн хуняшшӗне вӗлересле хӗ- 
несе хӑварчёҫ, лешё тек тӑрайм арё  вара... Ҫ акӑнш ӑн чн 
пирвай Сӑпани ҫине пысӑк ҫылӑх тиенчӗ. Ёмӗр каҫарм и 
ҫылӑх. Ҫапла, Хӗлимуна курасси питӗ хакла  ларчӗ. Ҫ ӑпата

М атви, чӑн та, ватӑччӗ ӗнтӗ, пурпӗр хӑйне май ҫӳрекелет- 
чӗ-ха. Ҫитменннне, тӑван-ҫкс вӑл, Сӑпанн упӑшки пулнӑ 
ҫыннӑн ашшё.

Ҫ авӑнпа, хурахсем хӗнесе хӑварнӑ хуняшшӗ вилнине 
пӗлсен, Сӑпани ҫав тери ӳкӗнчё, кулянса, хӑйне хӑй тарӑх- 
са пурӑнчӗ, ик-виҫӗ тал ӑк  путлӗн ҫы вӑраймарӗ. Анчах те- 
миҫе кун к а ял л а  Хӗлимуна тӗл пулчӗ те, акӑ, пӗтӗм куля- 
нӑвне, ӳпкелешӗвне, хуйхи-суйхине манса кайрӗ. Пӗр ӗмӗт 
ҫеҫ — унпа епле те пулин тепре курнӑҫас ӗмёт халё хӗр- 
арӑм  пуҫспе чӗринче.

Хӗлимун ҫак ҫулсеиче питӗ улш ӑннӑ. Ҫ ӑра ҫӳҫӗ те, 
мӑйӑхӗ те кӑлк ан  пекех. Куҫӗ ҫынна витӗр пӑхать. Ун т ав 
ра пайӑрка евӗр йӗрленсе тухнӑ пӗркеленчӗксем питне ҫн- 
рӗп к ӑ м ӑл  сӑнӗ кӗртеҫҫӗ. Тепёр тесен, питре кӑна  мар, Хӗ- 
лимун кёлеткинче те, уттинче тс унӑн пысӑк вӑй, пысӑк 
влаҫ пурри сисёнет. Кӑшт каҫӑртарах  сӑмси кӑна ҫынни 
ку хам ӑр  пекскерех, чӑваш ялӗнченех тухнӑскер, пулнине 
аса  илтернӗн туйӑнать... Сӑпание курсан, ҫак ҫирӗп кӑмӑл- 
лӑ  ҫын та именчӗ, сам ан тлӑха  ҫухалса кайнӑ пек пулчӗ. 
Эппин...

Эх, ҫав «эппин» хӑвалать  те ӗнтӗ Сӑпание Канаша! 
Тем тума, тем пама хатёр вал  Хёлимунпа... Филимон П ет
рович Крапивинпа тепре тел пулассишсн.

С акӑр  ҫул каял л а ,  хураха тухнӑ упӑшкине Веняна тыт- 
нӑ чухне курнӑччё Сӑпани Хёлимуна ю лашки хут. Темле 
пулса тухрӗ-ҫке: унӑн упӑшкине хӑй юратнӑ ҫыннии, К р а
пивин чекистӑн, тытма тиврё.

Сӑпани пёрремёш хут хёр куҫёпе курнӑ чухне, 1906 
ҫулта, Крапивина Вӗлтӗрен Хёлимунё тссс кӑна чӗнетчӗҫ-ха. 
Ҫ апах  ялти каччӑсенчсн вӑл ун чухнех уйрӑлса тӑратчё. 
Яппун вӑрҫин вут-хӗмӗ витёр тухнӑскер, ҫирёп те вӑйлӑ- 
скер, ҫулӗпе те ҫитӗнсе ҫи тн ёск ер — ҫирём улттӑраччӗ вӑл 
ун чухне,— тӑн ӑҫлӑ  та ш анчӑклӑ , х ӑватлӑ  ҫын пек курӑ- 
натчӗ. Ҫ авӑнпа вунҫиччӗри Сӑпани ӑна Турикас вӑййинче 
пёрререн-пёрре тёл пулсах юратса пӑрахрс. Анчах юра- 
тӑвё нумая пымарё. Хӗлимун чунё вӑрҫа кайичченхи сав- 
нийӗ Альтюк еннех туртӑннӑ курӑнать. Л сш ӗ те, ахӑртнех, 
м анайман  ӑна. Тепёр тесен, унаш кал  качча енле манӑн. 
Вара тӳсей.мен— К аш кӑр  М икулин арман пӗвине сиксс 
вилнӗ. Ҫав ҫёрех Хӗлимун Каш кӑреенс хӗрлё автан янӑ та 
ялтан  тухса тарнӑ. Ҫ ап ла  татӑлчӗ  Сӑпани юратӑвӗ. Пурӑ- 
нас килми пулнӑччӗ, вӑл та Альтюк хыҫҫӑнах сикме тӑ- 
нӑччӗ. Ш ӑп ҫав сам антра таҫтан-ҫке Веня тупӑнчӗ ун 
тӗлне, ӑна вӑйпах пёве хӗрриичен илсе кайрӗ. Араскал 
вырӑннех хучӗ вара Сӑпани Веняна, качча тухрӗ...

Кайран, чылай ҫулсем иртсен, Крапивин пӗр-икӗ хут 
яла  вӑрттӑн килсе кайнӑччӗ. Кашкӑрсенчен сыхланнипе 
ҫапла тунӑ вӑл  тесеччӗ Сӑпани. Халӗ пӗлет: патша влаҫне 
хирӗҫ тӑнӑ Хӗлимун, ҫавӑнпа вӑрттӑн ҫӳренӗ. Т ата  тӑнӑҫ- 
лӑрах , ш анчӑклӑрах , х ӑватл ӑр ах  арҫынччӗ вӑл  ун чухне. 
Темле тӗлӗнмелле, куҫа курӑнман асам лӑ вӑй пушшех тур- 
татчӗ ун патне. Сӑпани ӑнланса илчӗ вара: ҫук, манайман 
вӑл Вӗлтрен Хӗлимунне, ӗмӗрне те манаймӗ. Чӑваш  хӗр- 
арӑмӗн тивӗҫне ҫухатсах чӑн-чӑнласа юратса курчӗ вара 
сав килӗмсенчен пӗринче Крапивина.

Ҫапла, шӑпах Хӗлимунӑн ты тмалла пулчӗ вунтӑххӑрмёш 
ҫулта Веняна. Ешлек ҫырминче, шӑп Сӑпани упӑшки вал- 
ли ут ҫавӑтса пынӑ самантра, тытӑҫса ӳкрӗҫ вӗсем иккӗшӗ. 
Сӑпани вара хушш а пырса кӗчӗ. Арӑмӗ умӗнче Хӗлимуна 
пеме Веня хӑяймарӗ. Пӗлетчӗ вӑл Сӑпани ӑна юратнине. 
Вара.... хӑй перёнсе вилчӗ. Ҫитменнине, ун чухнех Сӑпани 
ашшӗпе амӑш не те хурахсене пулӑшса пурӑннӑшӑн 
ялти ҫсрмс пуянсемпе Кашкӑрсемпе пӗрле тытса кай- 
рӗҫ. Каш кӑр Микули халӗ таҫта Ҫӗпӗрте пурӑнать тет, 
Сӑпани ашшӗнчен П икм ӑрсаран  вара  пӗр сас-хура пулма- 
рё. Ку ӗҫе те Хӗлимун турӗ...

Ҫавӑн хыҫҫӑн темиҫе ҫул хушши Сӑпани чул пек хытса 
пурӑнчё. Пулса иртнишён вӑл никама та айӑплам арӗ, хӑй 
кӑна ҫунчӗ, ҫунчӗ... Ара, кам а айӑплӑн. Веня, Хёрлӗ Ҫар- 
тан тарса, хураха тухрӗ, влаҫ умӗнче те, халӑх  умӗнче те, 
эппин, чӑннипех айӑпа кӗнӗ. Анчах вӑл ҫакна чунӗ хура 
пирки туман. Арӑмӗ ӑм ӑрткайӑк  пек Крапивина юратннне 
пӗлссн, хӑй те ӑм ӑрткайӑкран  кая мар нккенне кӑтартма 
шут тытнӑ, ҫав тӗллевпе тарса килнё Экеҫ ҫывӑхне, мӑшӑ- 
рӗ патне... Чекист пулнӑ май, Крапивинӑн та ӑна тытмах 
тивнё, мӗншӗн тесен вӑл влаҫа хӳтёлекен, ҫирӗплетекен 
ҫын. «Ҫав синкершӗн айӑпли пӗртен-пёр эпӗ кӑна»,— шуг- 
ланӑччӗ ун чухне Сӑпани. Вӑл-ҫке-ха тахҫан, ҫам рӑкрах  
чух, тӳсеймерӗ, хӑй качча кайнӑ хӗрарӑм  иккенне мансах, 
Хӗлимунӑн вӗри юратӑвне тутанса пӑхрӗ. Чӗптӗм кӑна! 
Пӗр каҫӑн  пёр пайӗнче кӑна пулчӗ вӑл юратнӑ арҫынпа. 
Хёлимун тӑна хӑвӑрг  кёчӗ ҫав, тек ун патне ҫывӑха та  пы- 
марӗ. Сӑпани вара ӗмӗрлӗхех манаймарё чӑн-чӑн юрату 
тутине. Халӗ те хӑшпӗр чухне куҫ хупать кӑна  — ҫав пӗр- 
тен-пёр каҫ пётёмпех ума тухса тӑрать...

Сӑпанне упӑшки вилнё хыҫҫӑн внҫӗ-тӑватӑ ҫултан ҫеҫ 
чун кёре пуҫларӗ. Ара, ватӑ ҫын мар-ха вӑл, тепёр нкӗ 
ҫултан тин хёрӗхе ҫитет. Чунё нумай хушӑ хытса пурӑннӑ- 
ран-ши, туйӑмӗ ҫам рӑк чухнехиллех хӑватлӑн  тапа пуҫла- 
рё унӑн. Каллех Хёлимун аса киле пуҫларӗ. Тепёр чухне

ҫӗрӗ-ҫӗрӗпе куҫ хупаймасӑр нуш аланать  вара  Сӑпани, тах- 
ҫанри тӗттӗм каҫри пек, ю нашар Хӗлимун выртассӑн, унӑн 
ӑшши чӗри патнех ҫитессӗн, кӑкӑрӗ  ҫинчи ҫемҫе ҫӑмӗ пите 
ачаш ш ӑн кӑтӑклассӑн ах  сӗмленме тытӑнать. Айӑпа кёнӗ-и, 
кӗмен-и Хӗлимун тахҫан унӑн умёнче — Сӑпани ӑна пё
тёмпех, пётёмпех маннӑ, каҫарнӑ...

Тӗнче хӗсӗр мар теҫҫӗ. Пӗр ш утласан, урӑх  арҫынна та 
ю ратма пулать. Анчах ӑҫта вӑл, ҫав хӑю ллӑ, вӑйлӑ, илем- 
лӗ ӑм ӑрткайӑк , хӑш енче вӗҫсе ҫӳрет? Ялта, Экеҫре, у н аш 
кал  ҫын ҫук.

Туйӑм хӑватне ниҫта ш ӑнӑҫтарм а пӗлменрен, Сӑпани 
икӗ ҫул каял л а  каллех  ҫам рӑкрах  чухнехине аса илчё. 
Упӑшки пёрремёш тӗнче вӑрҫинче ҫапӑҫнӑ ҫулсенче вӑл 
ку тӑрӑхра  хӗрарӑм ш ӑн  тӗлӗнтермӗш ӗҫе — сунара явӑҫса 
кайнӑччӗ. Анчах хальхинче хӗллехи вӑрм ана виҫҫӗ-тӑваттӑ 
кайса килчӗ те урӑх  ҫӳремерӗ. Тилле е хир сысниие йӗр- 
лесе тупасси, х ӑвал аса  ҫитсе персе ӳкересси, темшӗн, кӑ- 
мӑла каймарӗ, ҫы рлахтараймарӗ. Сунар ытла ансат ӗҫ 
пек туйӑнчӗ: йӗр тупатӑн, йӗрлетӗн, хӑвалатӑн , чёрчунсен 
чеелёхне пӗлсе ҫитнӗ те, вёсен ултавне пӗрех ӑнланса 
плетён... Л ӑп л ан м а  пӗлмен к ӑ м ӑл а  тивӗҫтерес тесе, С ё л а 
ми пӗлтӗр-виҫӗмҫул каллех  тӑрсан-тӑрсан  сунара тухкала- 
рӗ те-ха, анчах ы тларах  тӗнче касса ҫӳреме юратрӗ, к а ш 
ни вырсарникун урӑх  пасара е ярм ӑрккан а  ҫитме тӑрӑш рӗ. 
Пӗррехинче таҫти аякри кӗҫнерни пасарне те, К уславкка 
енчи Энтри П асар  ялне, ҫӗр вы ртм аллах  кайса килчӗ. Я п а
ла туянас шутпа мар, унти халӑха  курас тесе. Ара, тӗрлӗ 
енче кашнинчех мён те пулин раснараххи, кӑсӑклантара-  
канни тупӑнать... Сӑпание уйрӑм ах  Канаш  пасарё килёшет. 
Таврари чӑвашсем те, вырӑссемпе тутарсем те, ирҫесемпс 
мӑкшӑсем те пыраҫҫӗ унта. Ҫитменнине, ҫӳреме те инҫех 
мар. Ҫ авӑнпа вӑл К анаш а тӑтӑш ах  кая-кая  килет.

Кӑҫалхи ҫу пуҫламӑшӗнче-ха пӗррехинче вӑл унта тавар
пӑхса ҫӳретчӗ.

— Сӑпани, эсех-и ку? — илтёнчӗ тахӑш  самантра хыҫра
сасӑ.

Сӑпани ҫаврӑнса пӑхрӗ. Унта ҫӳллех мар, пӑлатна та 
сар лака  кӗлеткеллё арҫын тӑрать. Хула ҫынни, аллӑсене 
ҫитнӗскерех, тен. Ҫутӑ кӑвак  юпӑнчӑ, п у ҫ н е ҫ а в ӑ н  тӗслех 
шлепке тӑхӑннӑ. Питӗнче мӗн курӑнаканни  пётёмпех тачка 
вара: питҫӑмарти, сӑмси, тути... Хӗсёк куҫа карниз евёр 
хуплакан  харши мӑк пек, сухалӗ ҫӑра, анчах ӑна вӑрӑм  
ӳстермсн, аял  еннелле шӗвёртсе янӑ. Я тарласах  касса- 
тирпейлесе тӑрать  пулас хуҫи ӑна.

— П аллайм арӑн -и  мана? — кулкаларё  арҫын.

186



— Ара, палланӑ  пек те туйӑнать. Тепёр енчен, хула 
ҫыннисене пит пӗлсех каймастӑп  та... — терӗ Сӑпани, ҫак 
таҫта  курнӑ ҫынна ниепле те аса илеймесӗр.

— Мӗтри эпӗ, К аш кӑр Микулин аслӑ ывӑлӗ,— аса ил- 
терчӗ ҫын.

Чӑнах  та-ҫке! К аснӑ-лартнӑ ашшӗ темелле, анчах лешӗ 
пуртӑпа чутланӑ пекчӗ, кӑна вара саваласах  якатнӑ... Ара, 
вӑл  ялтан кайни ҫирӗм ҫул ытла пулӗ те, ӑҫтан тӳрех пал- 
л аса  илӗн.

Мӗтри Сӑпанирен ял хыпарӗсене ыйтса пӗлкелерӗ, ка- 
лаҫм аш кӑн  тесе, хӑй тытса тӑракан  хӑна ҫуртӗнчи чайнӑя 
чӗнсе кёртрӗ. Сӑпанин унпа каясах  та килместчӗ (Пик- 
мӑрса йӑхӗ Каш кӑрсемпе нихӑҫан та туслӑ пулм ан), 
анчах ҫӗннине ш ырам а хӑнӑхнӑ кӑм ӑл  ҫӗнтерчӗ-ҫӗн- 
терчех.

П асарпа чугун ҫул станцийӗнчен инҫех те мар ларать  
Мӗтрин хӑна ҫурчӗ. И кё хутлӑ. Аялти хутне кирпӗчрен 
купалаиӑ, ҫӳлтине пёренерен пулас, тул енчен ҫӳхе хӑм апа 
сӑрса илемлетнӗ. Урлӑш-тӑршшӗпе илсен, ҫурчӗ сам аях  
пысӑк. Чайнӑй та пуррине шута илсен, Мӗтрин кӗсъене 
кӗрекен усламӗ вуншар тенкӗпе кӑна шутланмасть пулас. 
Ытти енчен те аптӑрамасть  пек Мётрин пурнӑҫӗ. Л ай ӑх  
тумланать, тутлӑ апата какӑриччен ҫиет. Хӑна ҫуртне кӗнӗ 
чухне унта ӗҫлекен ҫам рӑк  чиперкке ӑна йӑл! кулса кётсе 
илчӗ. Ҫ авнаш кал  кулӑ мӗне пӗлтернине Сӑпани хёрарӑм 
чунёпе тӳрех ӑнланать. Ҫапла, Кашкӑрсен пурнӑҫё халӗ те 
ӑнать  иккен. Нэп тексн йӗрке каллех вёсене ура ҫине тӑма 
пулӑшрӗ.

Мӗтри Сӑпани валли тутлӑ апат-ҫимӗҫ, илемлӗ хут ҫы- 
пӑҫтарнӑ кӗленчепе хёрлё эрех илсе килтерчӗ. Ун пек чух
не, паллах, калаҫу  та ш ӑкӑл -ш ӑкӑл  пырать. Мётри Сӑпа- 
нишён никам та мар-ха, ҫапах вӑл мён ыйтнине каласа  па- 
нӑш ӑн чӗлхе ҫӗтӗлес ҫук. Ҫын тӑван  ялта хӑҫантанпа пу- 
рӑнмасть те, паллах, ӑна кашни вак-тӗвек кӑсӑклантарать .  
Ҫитменнине, калаҫнӑҫемӗн вӑл Сӑпание ы тларах  та  ы тла
рах ҫулланса пӑха пуҫларӗ. Сассине те йӑваш латрӗ, куҫне 
Сӑпани кӑкӑрӗ, хулпуҫҫийӗ еннелле вылята-вы лята илчӗ. 
Хӑй кӑм ӑл а  питех кайм асан  та, ҫавнаш кал  чипер арҫын 
ҫапла тимлени ял хӗрарӑмне кама килёшмӗ... ,

Темле майпа-ҫке, сӑм ах  хуллен-ерипен Экеҫ пурпӑҫӗ 
ҫинчен кӑна мар, ялтан кайнӑ ҫынсем ҫинчен те тапранчӗ. 
Ҫавна май Мётри хайхи Вӗлтрен Хӗлимунне те аса илчӗ. 
Вӑл Ш упаш карта пурӑнать иккен, темле уголовнӑй розыск 
текен ӗҫе ертсе пырать.

— Эппин, вӑл  мӗншӗн-ха тӑван  ялне пёртте пырса кур-

масть, нивушлӗ хӑйӗн ачалӑхне те манса кайнӑ? —• хӑй 
сисмесӗрех пӑш ӑрханса каласа  хучӗ Сӑпани.

Мӗтри ӑна тёсесе-тёсесе пӑхрӗ те, хӑй ӑссӑн тем шу- 
хӑш ласа ,  ш ах вӑр тар ах  ӑнлаитарчӗ:

— Угрозыск мӗн иккенне пӗлетӗн-и эс, Сӑпани? Вӑрӑ- 
хураха ты такансем  ӗҫлеҫҫӗ унта. Енчен Крапивина Экеҫе 
пы ртарасах  тесен, ялта  пӗр-пӗр хӑруш ӑ ӗҫ тум алла .  Ун- 
сӑрӑн  ӑна пылпа илӗртсен те чӗнсе илеймӗн.

— Кай, вӑл шухӑшпа мар-ха эпё, ахаль  кӑна  кала- 
рӑм ,— аванм арланчӗ  Сӑпани.— Тӗлӗнетӗп-ҫке: епле-ха хӑв- 
на пурнӑҫ панӑ тӑван  яла  манма пулать?

— Ара, зпӗ те ахаль  кӑна-иҫ,— кулчс Мӗтри, Сӑпани 
турилкки ҫине татах  ш ӑрттан  татӑкӗ  хунӑ май.— Эс ҫи, 
ҫи, кайран  ялта ҫав Мӗтри хӑн ара  та тӑрапиччен ҫитерей- 
мерё тссе ят сарӑн  тата.

Унтан каллех  п ӑртак  калаҫкаларӗҫ .  Темшӗн-ҫке, Мёт- 
ри ялти ялхуҫалӑх  ю лташ лӑхӗпе хытӑ кӑсӑкланчӗ: миҫе 
ҫын унта, ҫӗрӗ мӗн чухлӗ, п атш алӑх  сплерех пулӑшать, 
укҫи-тенки кассӑра  чылай-и — пурне те, пурне те ыйтса 
пӗлчӗ.

— Ҫ ав ю лташ лӑх  кассине ҫаратсан, Вӗлтрен Хӗлимунс, 
ак , ялтан  туха та пӗлмӗ,— каллех  кӑнттаммӑн  шӳтлерӗ 
каярах , хӑнана  ӑсатнӑ чухне.

...Ун хыҫҫӑн Сӑпани К аш кӑр Мӗтрнне пасарта тепре 'ҫу  
варринче тӗл пулнӑччӗ. Л еш ӗ ӑна курчӗ те каллех  чайнӑя 
илсе кайса хӑналарӗ ,  калаҫасса  та евёккён калаҫрё.

— Пёр шутласан , Сӑпани, эпир иксёмёр ю лташлӑ-тус- 
лӑ  пурӑнмалли  ҫынсемех,— терс тата  уни-куни пуплешкс- 
ленё хыҫҫӑн.

— Пёр ялтан  пулнишёнех-и? — унӑн шухӑшне ӑнлан- 
сах пӗтерейменрен ыйтрӗ Сӑпани.

— Уншӑн та, паллах. Пире пуринчсн ы тларах  ҫывӑх- 
латакан н и  вара  вӑл — пирён иксӗмӗрӗн те атте-аннесем 
ҫав Хӗлимун пиркиех пӑчланни. Пирки мар-ха, тӗрёссипе, 
вӑлах  тёп турё вӗсене. Ачине ю ратакан  е кёрӳшне хисеп- 
лекен аш ш с тунӑ йӑнӑш а тупса палӑртасси, паллах, ним те 
мар. М ан атте — Алюша, сан аҫу — Веняна пулӑшнине вӑл 
хӑвӑрт йёрлесе тупрё. Вӑт, калӑпӑр , Хёлнмун вӗҫне-хӗрне 
тухайми пёр-пёр кӑткӑс  ӗҫ сиксе тухсан, мён тери аванччё. 
Угрозыск пуҫлӑхне ай-яй вӑйлӑ пёҫерккӗ парёччӗҫ ун чух
не. Экеҫрсн туха пӗлмесӗр ёҫлӗ хайхискер, пурпёр усси 
пулмё, пултараймастӑн  тесе, милнцирен кӑларса  ярёҫ вара 
мёскёне. Ват вара ирёксёрех яла таврӑн м а тивё, аттуш 
халь  ытла пуҫне каҫӑртнӑ...

П аллах , Сӑпанин Хӗлнмуна хёстерттерес килмест, ҫа-

вӑнпа ку шухӑш унӑн пуҫӗнче юлмарӗ. Экеҫрен туха пӗл- 
месӗр ёҫлӗ хайхискер, ирёксёрех яла  таврӑнм а тивӗ тснн- 

сем вара, чӑнах та, пуҫран туха пӗлмерӗҫ. Енчен ӑна, Мӗтри 
калаш ле, милицирен кӑлар сах  ярсан? Пёр енчен, паллах, 
япӑх япала. Тепёр енчен, тен, ун чухне вӑл, чӑнах та, яла, 
Экеҫе таврӑнӗ?.. Ку шухӑш хӑех Сӑпание вёрилентерсе, 
унӑн кӑмӑлне ҫӗклентерсе ячё, Хӗлимунпа тёл пулассипе 
ҫыхӑннӑ ырӑ ӗмӗтсем патне туртрӗ.

Мӗтрн, ӑна куҫ сиктермесӗр сӑнаканскер, сасартӑк  ҫи- 
рӗппӗн ыйтрӗ:

— Ҫав сирӗн ялти ю лташ лӑх правленийӗ укҫа ӑҫта ты- 
тать-ши? Ана ҫаратсан...

Сӑпани вӑл каланине тӳрех ӑнкарса илеймерӗ, ӑнланса 
ҫнтсен, ҫирёппӗн хирӗҫлерӗ:

—  Кам ҫаратӗ? Эпё унаш кал ӗҫпе ӗмӗрне те ҫыхла- 
нассӑм ҫук.

—  Тӗрӗс, ӗмӗрне те ан ҫыхлан,— килӗшрӗ унпа Мӗтри.— 
Эс касса ӑҫтине, унта хӑш  вӑхӑтра укҫа ы тларах  пулнине 
кӑна пӗл те тӳрех мана систер. Янтӑ укҫана хапсӑнакансем 
сансӑрах  тупӑнӗҫ.

Итлерё ӑна Сӑпанн, мӗншӗн тесен ҫак калаҫу  хыҫҫӑн 
Хӗлимунпа курнӑҫас ӗмӗт ам алан сах  пычё, юлашкинчен 
пӗтӗм пурнӑҫ тӗллевӗ пулса тӑчӗ тейён. Пӗррехинче вӑл 
кооператив чӑпта ҫапм алли  станоксем туянма укҫа пух- 
нине пелчё те тӳрех К а н а т а  тухса вӗҫтерчӗ... Шел, питех 
те шел, хурахсем Экеҫе пирса кайнӑ хыҫҫӑн Ҫ ӑпата Мат- 
вин ҫут тёнчепе сы впуллаш ма тиврё. Ҫ аиах Крапивин, чӑ- 
нах та, яла  килчё-килчех! Тен, ӳлӗм татах  та татах  ҫӳрӗ 
Экеҫе, каярах , тен, яланлӑхах  куҫса килӗ. Ун чухне вара, 
тен...

Ҫак уҫҫӑн калам а  хӑяйми ырӑ ёмётпе хавхаланнӑрап  
юрттарать те ёнтӗ Сӑпани паян каллех  лашине. Ара, 
Мӗтри яла милиционерсем кнлсе ҫӳрени, вёсем камсем 
пулни, мён туни ҫинчен пӗлтерсех тӑм а ыйтнӑччӗ, ун чухне 
Крапивина ёҫрен к ӑлар ттар м ал лах  ура хумаллп меслет- 
сем ӑсласа кӑлар м а  пулнӑччӗ.

П асара  пёр ҫитнӗскер тесе, Сӑпани хуҫалӑхра кпрлё 
ӑпӑр-тапӑр  туянчё те тӳрех хӑна ҫуртне кайрё, лашине 
утй парса кӑкарса  хӑварсан, хӑнӑхнӑ чайная кёчё. Кунта, 
яланхн пекех, ы тларах арҫынсем апатланаҫҫӗ, хӗрарӑм  те- 
миҫе кӑна, вёсем те пулин пурте майралла тумланнйскер- 
сем. Ҫапах Сӑпани пит именсех тӑм арӗ, тёксём кётесри 
сӗтел хушшине ларса , пӑлавуя ҫимелли илсе килме хушрё. 
Буфетра тӑр акан  Мӗтри, халӑх  йышлипе, ӑна курмарё те- 
сеччӗ вйл, ҫук иккен, ҫивёч куҫлйскер, асйрхама ёлкёрнё-

ӗлкӗрнех, пӑлавуй купӑста яш ки пырса панӑ хыҫҫӑнах сё
тел патне пычӗ те хирӗҫ ларчӗ.

— Мӗн ҫӗнни, хӑвӑртрах  кала ,  ӗҫ нумай,— хушрӗ вӑл, 
куҫне килен-каянсем еннелле вы лятм а пӑрахм асӑр .

— М ӗтри М икулайчӑ, пирён ял а  милици отрячӗ пырса 
кайрӗ. Пуҫӗнче — Хӗлимун хӑй. Хальхинче ш алт тӗлӗнтер- 
се пӑрахрӗҫ: Урапа Ваньккине шыраҫҫӗ-мӗн. Л еш ӗ тӗрме- 
рен тарнӑ тет-и.

— Ун тарм а  мар, тӗрмене л ар м а  та сӑлтав  ҫук. Ҫ ӑпата 
М атви вилнӗшӗн урӑххисем айӑплӑ, ху пӗлен,— ку хыпара 
ӑнлансах  ҫитеймерӗ Мӗтри.

— Я лта В анькка гр аж д ан  вӑрҫи вӑхӑтӗнче айӑпа кӗнӗ 
текен сӑм ах  ҫӳрет. Никифоров учитлӗ пурччё-ҫке Эксҫре, 
пӗр вӑхӑтра  пупра та ӗҫленӗскер. Вӑт, ҫавӑн  ывӑлӗпе Д а-  
видпа поляксем патӗнче ты ткӑнра пӗрле пулнӑ тет вёсем. 
Т арм а  та пӗрлех тарнӑ, тет. Ҫ авӑн  чухне В анькка Д авид а  
вӗлерсе хӑварн ӑ  имӗш. Милиционерсем ҫапла каласа  хӑ- 
варнӑ тет Ш икки Ваҫҫине, пирён ял Совет председатсльне.

— Мӗншӗн вӗлертӗр вӑл ӑна? — ӗненесшӗн пулмарӗ 
М ӗтри.— Атте калатчӗ, вёсем пурте пӗр ҫӑвартан  сурса 
пурӑнакан  уш кӑн тетчӗ.

— Пёр енчен, ман хам ӑн  та ҫакна ӗненес килмест,— 
килӗш рӗ Сӑпани.— Тепёр енчен... юрату пур кунта... Пёле- 
тӗн-и, В анькка вӑл ман хӗр пултӑра, халь учитлӗре ӗҫлекен 
О льга М атвеевнӑна ҫам рӑкранпах  шутсӑр ю ратать. Л еш ӗ 
вара  ӑна гштех пӑхман, Д ави д п а  туслӑ пулнӑ... Ю рату вӑл, 
Мӗтри, тем ле усал ӗҫ тутарм а та  пултарать, кӑна  эпё хам 
пӗлетёп. Ҫ авӑнпа, ман шутпа, пӗр-пёр хёрсе кайнӑ самант- 
ра В анькка та Д ав и д а  вӗлерме пултарнӑ,— темшён, ёнен- 
термех тӑр ӑш р ё  Сӑпани.— Пӗлессӳ килсен, юрату вӑл — 
тӗнчери чи х ӑватл ӑ  япала .

— Ҫ апла тейӗпёр... — терё Мӗтри, чипер хӗрарӑм а тем 
шён каллех  йӑлтӑртата  пуҫланӑ куҫпа пӑхса илсе, унтан 
кӗсйинчен кӗмӗл сулӑ кӑларчӗ , Сӑпани умне хучӗ.— Пу, 
йорь. Ку — сана, ырӑ хыпаршӑн.

Сӑпани хӗп-хӗрлё пулса кайрё, те тарӑхса ,  те йёрёнсе 
туртӑнса илчӗ, унтан сулла хӑй  патӗнчен хуллен Мётри 
умне тӗксе хучӗ.

— Эп уншӑн к а л а м ан  сана ҫав хыпарсене,— терӗ шӑп- 
пӑн, анчах ҫирёппён.— М ана хам а кирлё ку ёҫ — ҫавӑнпа 
ҫеҫ пӗлтерсе тӑтӑм. Ахальтен, пин тенкё парсаи та, никам 
ҫӑвар  уҫтараймӗ.

— Ну, каҫар , эппин,— текелерӗ Мӗтри айӑплӑн .— Эпӗ 
усал ш ухӑш па сӗнмерӗм сана, ырӑ ёҫе тивёҫлӗ хак парас 
терём ҫеҫ. М алаш не те килсех тӑр. Энир санпа пёр нушапа

пурӑнакан ҫынсем, ҫавна ан ман... Тен, кӗҫӗр килне те 
каймӑн, э? Ҫӗр каҫ кунтах... Кайран, пушансан, ирӗклӗн 
калаҫса ларӑпӑр .

Сӑпани Мӗтрие тачка питӗнчен сиввӗн пӑхса илчӗ. Ҫӗр 
каҫ тет вӑл. Сӑпани вунҫиччӗри хӗр мар, ку сӗнӳ мӗне 
пӗлтернине л ай ӑх  ӑнланать. Анчах Хӗлимуна тепре курса 
хӗмленнӗ хыҫҫӑн сурать вӑл Мӗтри пеккисем ҫине! Ҫавӑн- 
па нимӗн калам асӑр ах  тӑчӗ те шӑппӑн тухса кайрӗ.

Экеҫе Сӑпани сӳрӗк кӑм ӑлп а таврӑнчӗ. Хӑй ырӑ мар ӗҫ 
тунине вӑл ахаль  те пёлетчӗ-ха. Мӗтрипе калаҫнӑ хыҫҫӑн 
ҫакӑ пушшех чуна кишӗкле пуҫларӗ. Тӳрре тухма темле 
тӑрӑш сан  та, Сӑпани хӑйшӗн кӑна кастарса ҫӳрет, хӑйӗн 
кӑмӑлне тивӗҫтерессишӗн хаклӑ  ҫынна та сиен кӳме хатӗр. 
Аван мар капла, аван ма-ар...

Мӗтри мӗншӗн хӑй патне ҫӳреттерет-ха ӑна? Иккӗшӗ 
те «пӗр нушапа пурӑнакан  ҫынсем» пулнӑран ҫеҫ-ши? Ап- 
ла  тесен, вӑл  Сӑпание кӗмӗл сулӑ мӗншӗн сӗнчӗ? Хисепле- 
нине кӑтартрӗ-ши е ӑна сутӑн туянас терӗ? Ку таранччен 
Сӑпани ҫут тӗнчере пурри-ҫуккине те аса илмен ҫын халӗ 
мӗншӗн юлташ вырӑнне хурать ӑна? Ч ӑн л асах  хурать-и-ха 
тата? Мӗтри ашшӗпе Сӑпани ашшӗ, М икулапа П икмӑрса, 
пӗр-пӗринпе ӗмӗр тӑрш шӗпех сиввӗн пурӑннӑ. С акӑр  ҫул 
каял л а  кӑна, пӗрин ывӑлӗ, теприн кӗрӳшӗ хураха тухса 
пӗр уш кӑнра ҫӳреме тытӑнсан, вӗсем ҫы вӑхланнӑ пек пул- 
чӗҫ. Анчах ку вӑл нумая пымарӗ, ш ӑпах  ҫавӑн  хыҫҫӑн ху- 
рахӗсене те, К аш кӑр М икулипе П икм ӑрсана  та  тытса кай- 
рёҫ. Мӗтри вара  ун чухне те Сӑпани енне ҫаврӑнса пӑх- 
ман, ун хыҫҫӑнхи сакӑр  ҫулта та унпа курнӑҫса калаҫас  
тесе сӗмленмен.

Сӑпани ш ухӑш ланӑҫемӗн хӑйне хӑй ы тларах  та ы тларах  
гарӑха пуҫларӗ. Мӗн тӑвать-ха вӑл, мӗн аташ ать? Хӗли- 
муна курассишёнех ҫапла хӑтланма юрать-и вара? Ҫ акӑн 
ҫинчен пӗлсен, лешӗ мӗн калӗччӗ-ши ӑна? Ҫитменнине, 
Крапивин Экеҫе пырса кайнинчен мӗн усси пулчӗ-ха? Пӗр- 
пӗрне курчӗҫ тейёпёр, пӗр-ик сӑм ах  перкелешсе илчӗҫ. 
В ара мён улш ӑнчӗ уншӑн? Пӗр хуҫӑлнӑ турата ҫакӑн  чух- 
лӗ вӑхӑт  иртсен, ӑҫтан сыпайӑн... Ҫу-ук, Сӑпани тек Мӗтри 
патне ҫӳремӗ. Ҫнтет ӑссӑрла пурӑнса!

Кун каҫ енне сулӑннӑ ӗнтӗ. Ҫапла, нртет вӑхӑт, пит 
хӑвӑрт иртет. Усӑсӑр иртет...

Хӑйне хӑй тарӑхса  ҫитнӗ Сӑпани пушӑ ҫӗклерӗ те ним 
айӑпсӑр  л аш ан а  купарчаран  туртса ҫапрё:

— Но-о! Эс те пулин м ӑш кӑлласа  пыран, чуп хӑвӑрт- 
рах!

К унаш каллице пач кётмен янавар  кӳреннипе урапана

карт! туртрӗ, сулахаялла  туртӑнса, ҫул ҫинчен пӑртак 
пӑрӑнчӗ те каял л а  кӗриччен ҫапла пӗр хӗрӗх-аллӑ х ӑлаҫ  
чупрӗ. Урапа тӑнкӑр-танкӑр  турӗ, ӑша антарас  пек силле- 
рӗ. Анчах Сӑпани ҫакна туймарӗ. Унӑн чунӗ кисренет халс, 
ҫавӑнпа ыттинс нимён тс асӑрхам асть  вӑл.

САККАРМӖШ СЫПАК 

1
К алю ков хурахӗссне тупса тытассипе ҫыхӑннӑ ыйтусене 

хӗреснашш ӗпе иккӗшӗ пётёмпех сӳтсе яврӗҫ пск ёнтӗ, ҫавна 
май пурте йӗркеллех пулма тивӗҫ пек. Ҫапах, мӗн калаҫса  
килӗшнине пурнӑҫлам а тытӑнсан, хӑй пнтех те кӑткӑс  ӗҫе 
явӑҫнине Телегин пирвайхи кунсенчех туйса илчё. Чӑнах, 
хёреснашшёне сакӑр  ҫул каял л а  пулӑшни мӗнех вӑл. Ун 
чухне В аньккан  хурахсем вӑрманта ӑҫта пурӑннине кӑна 
пӗлмеллеччӗ. Ҫитменнине, хурахӗсем те вунпилёк-ҫирӗм 
ҫухрӑмри тав р ал ӑх р а  кӑна иртёхетчёҫ, вёсем вӑрманта хӑш 
тӗлерех пурӑнни те паллӑччӗ. Халӗ вара ш ыраса туп-ха 
ҫӗрптср ҫухрӑм унталла-кунталла  утпа ҫӳрекенсене. Чӑн 
та, тӗрлӗ  хыпарсене тан л аш тар а-тан лаш тар а ,  Крапивин 
ҫак шухӑш патне ҫнтнёччё: Калюков хурахёссм, таҫта та 
ҫӳреҫҫё пулин те, пуринчсн ы тларах  Иёпрсҫ тӑрӑхёнче явӑ- 
наҫҫё. Пӗрремӗшӗнчен, кунта вёсен ҫулӗсем хёресленеҫҫӗ. 
Иккӗмёшёнчен, хурахсенчен паллӑраххисем , тёрёсрех кала- 
сан, тар к ӑн а  тухнисем пӗрисем — Йёпреҫрен кӑнтӑрарах  
енчи тутарсем, теприсем — Йёпреҫрен ҫурҫёртерехри чӑ- 
вашсем. Хӑйсен ялёсенс сайра хутра пыркалаҫҫё те, вёссн- 
че тӑтӑш ах  пулмаҫҫё вёсем, пулсан та, нумаях пурйимаҫҫё, 
влаҫ аллине ҫакланасран  хӑраҫҫӗ. Виҫҫёмёшёнчен, пёр-пёр 
хура ёҫ тунӑ хыҫҫӑн хурахсем йӗрне ш ӑпах  Йёпреҫ пат- 
нелле ҫитеспс тӑнч ҫухатаҫҫё. Ҫ ак тав р ар а  вёсене ҫёр тӗп- 
не ҫӑтакан  асам лӑ  вырӑн пур тейён. Тӑваттӑмёш ёнчен, 
вырӑнё ҫакнаш калскер  кунта: Совет влаҫӗн ҫулёсенче кӑна 
чугун ҫул хёррнпс темиҫе пёчёк поселок ӳссс ларнӑ, ыттн 
ҫёрте —  «ш авлать, каш лать  сём вӑрман, вёҫё-хӗрри курӑн- 
масть...»

Ҫаксене пётёмпех шута илсе, Крапивин Телегина хурах- 
ссм ҫинчен ӑҫта хыпар илтённё ҫавӑнта кайса ҫӳреме хуш- 
марё, м алтанлӑха  Йёпрсҫре кётсе пурӑпма сёнчё. Вӑл хуш- 
нине итлесе, В анькка чугун ҫул хёрринчи ҫак пысӑк ялта, 
унччен уес центрё те пулса курнӑ, халё кӗҫех район цент- 
рё пуласскерёнче, хӑйне ёҫ ш ы рам а килнё ҫыи пек кӑтарт-

са, пасарпа хӗреслӗ урамри карчӑк  патне хваттере вырнаҫ- 
рё. М алтан  Крапивинпа калаҫса  татӑлнӑ  пекех, кӗҫех кун- 
ти «Кожтрест» кантурне ҫаратнӑ пек турӗҫ. Милици на- 
чальникён заместителё Д емин ҫавӑнтах следстви пуҫарчӗ. 
Ҫ апла вара вӑтам  пӳрен ҫӳллӗрех, хыткан, анчах ҫирӗп 
ш ӑм ш аклӑ, вӑтӑрсене ҫитсе пыракан арҫынна пӗтӗм Чӑ- 
вашъенӗпех ш ы рам а тытӑнчӗҫ. Ку хыпара та, Экеҫ граж- 
данинӗ тёрмерен тарнине те таврари  пур ялсене ҫитерчӗҫ, 
«Кожтрест» кантурне ҫаратнӑ хурах е Телегин евӗрлӗ ҫын- 
сене курсанах административлӑ органсене пӗлтерме хуш- 
рӗҫ. Ара, ялсенчен чылайӑшӗнче, тен, Иӗпреҫре те, Калю- 
ковӑн ҫывӑх ҫыннисем пурах, эппин, ҫак хыпарсем вёсен 
хӑлхине кӗреҫҫех.

Юрӗ, операции ку пайӗ ӑнӑҫлӑ иртрӗ пултӑр, ҫут тӗн- 
чере, ҫӗрпе пӗлӗт хушшинче, тепёр темле хурах ҫӳренн ха- 
лӗ нумайӑшне паллӑ тейӗпӗр. Анчах унӑн ҫулне Калюко- 
вӑннипе епле хӗреслетмелле? Хурахсен ушкӑнне лексен те, 
ш анӑҫа кӗмешкӗн ай-яй... Чи кирли тата  — ҫак пур кӑткӑс  
ӗҫ те хӑй юххипе юхса пынӑн курӑнм алла-ҫке, унсӑрӑн 
пӗр чип-чипер самантра ҫут тӗнчепе ним мар сывпуллаш ӑн. 
Ҫав вӑхӑтрах  хушнине пурнӑҫа кӗртессине ытлашши тӑсма 
юрамасть. Хурахсен хура ӗҫӗсен шучӗ кунсерен ӳссе пы
рать, ҫавӑнпа вӗсене май килнӗ таран  хӑвӑртрах  тыт- 
малла.

«Кожтрест» кантурне ҫаратнӑ пек тунӑ хыҫҫӑн Телегин 
тепӗр вырсарникунах Иӗпреҫ пасарне тухрӗ. Вӑл унта кӑн- 
тӑрла  иртичченех ҫӳрерӗ, чи хаклӑ япаласем  туянас пек 
хаклаш каларӗ ,  ҫав вӑхӑтрах  «хӑй пек пуяннисене» шырарё. 
Шел, унаш кал ҫынсене пӗр-иккӗ кӑна асӑрхарӗ. Те хӑй 
ш ы рама-курма пӗлмерӗ, те лешсем чӑнахах та сахал. 
Кӗсъе вӑрри нумай вара. Анчах вёсем Калюков хурахё- 
семпе ҫыхӑннӑ пулас ҫук... Телегин «хӑй пек пуяннисемпс» 
сӑмах пуҫарса яма та х ӑтл ан кал аса  пӑхрӗ. Лешсем унпа 
пуплешесшӗн пулмарӗҫ, сисчӗвленсе, хӑвӑртрах  пӑрӑнса 
утма тӑрӑшрӗҫ. Тепёр тесен, мӗн тӗлӗнмелли, кашниннсх 
лӑпкӑн  пурӑнас килет.

«Ҫук, капла май килмест,— ш ухӑш ларӗ Телегин, ӗҫ 
ӑнманнишӗн хӑйне тарӑхса .— К апла эпӗ К алю ковпа ӗмӗрне 
те ҫы хӑнаяс ҫук. Ахӑртнех, пнҫмест манран...»

Чӑнах, пӗр ш утласан, пасарта хаклаш са ҫӳреннпех ху 
пуяннине ӑҫтан кӑтартӑн . Сан кӗсйӳнте укҫа пурри-ҫуккинс 
кам пӗлё. Мён пирки хаклаш нине те ҫывӑхрп ҫынсем кӑна 
нлтме пултараҫҫӗ. Енчен эсӗ туянаканни мар, хаклӑ  япала 
сутакан ҫын пулсан вӑт. Ҫитменнине, ҫав яп ал а  тинтерех 
кӑна-ха пӗр-пӗр ҫӗртен ҫухалнӑскер тейӗпӗр. Е ӑна таҫтан

«ҫаратса» килсен? К апла пушшех л ай ӑх р ах  пулма кирлӗ...
Ҫ ак  шухӑшпа кӑш тах  хавхаланнӑскер , Телегин, вӑхӑта 

сая ям асӑр ,  почтӑна тухса утрӗ, хутпа кӑран таш  туянса, 
ҫыру ҫырса ячӗ:

«Сывӑ-и, М акҫӑм  пичче!
М ӗнле пурӑнатӑр? Эпё кунта чиперех ҫитрӗм. Ёҫе вырна- 

ҫайм арӑм-ха, вырнаҫасси те пӑхса курӑнмасть, ш алт аптӑ- 
рарӑм. П аян  пасарта пултӑм. Сехет е ҫавӑн  йышши япала- 
сем ыйтакан нумай кунта. Тупса килсе сутсан, питӗ лайӑх- 
чӗ, ӗҫе вырнаҫиччен пурӑнмалӑх  укҫа пулатчӗ. Таҫтан  кур
се киличчен, ҫы вӑхрах тупсан аванрах  та ҫав, ну, ӑна-кӑна 
хӑвӑр  пӗлӗр. Я паласем  ҫитес пасарччен ман ал ӑр а  пулсан 
лайӑхчӗ. К апла вӑхӑт  иртет, ӗҫ ҫук, укҫа пач пӗтсе ҫитрӗ.

Тепре куриччен. Май килсен, йӑм ӑкпа У лькана салам  
калӑр .

Ванькка».
Телегин ҫырӑва конверта чиксе ҫыпӑҫтарчӗ, урам а тух- 

рӗ, анчах п ӑртак  ш ухӑш ласа  тӑчӗ те ӑна почта ещӗкне 
пӑрахм арӗ, чугун ҫул станцине утрӗ. Тепӗр ҫур сехетрсн 
унта ш ӑпах  К ан аш ал ла  каякан  почта пуйӑсӗ килмелле... 
Ана кӗтсе илсе, ҫавӑнпа ячё вара  ҫырӑва. К апла вӑл такам  
аллине лекесрен ш анчӑклӑ.

«М акҫӑм  пиччӗшӗнчен» хурав килессе кётсе пурӑннӑ 
май Телегин кашни кунах чайнӑя ап атланм а ҫӳрерё, апат- 
ҫимӗҫпе эрех-сӑра сутакан лав ккан а  кёре-кёре тухрё, унта 
та, кунта та эрех ӗҫе-ӗҫе ӳсӗрӗлнӗ пек тукаларё. Анчах ун 
патне никам та пымарё, никам та сӑм ах  хускатмарё. Юн- 
кун кӑна чайнӑйра пёр ҫам р ӑк  каччӑ, вунсаккӑрсенчискер, 
ун сӗтелӗ хушшине ларчё те сӑра  ӗҫтерме ыйтрӗ. «Вилетёп 
пуҫ ыратнипе,— тет,— ӗнер ытлашши кӳпсе тултарнӑ та, 
паян сӑра  ӗҫмелӗх те укҫа ҫук... Пичче, ырӑ ҫын пулса 
пулӑш, тархасш ӑн. Е сан та кёсъе пушӑ-и?» — «Кӗсъе-и? 
Кёсъе ман нихӑҫан та пушӑ мар,—.сам ант  тупӑннипе усӑ 
курса, пёр тёрке укҫа кӑлар са  кӑтартрӗ  «ӳсӗр» Телегин 
(ара, тсн, чайнӑйра пӗр-пёр кирлё ҫын ларать ,  ку р т ӑ р ах ) .— 
Анчах сан пеккисене ёҫтерместёп эпӗ. П ёррс тӑхӑнтартса 
яриччен тасал  кунтан, пшол!» Ачи айванрах пулас та, кӳ- 
ренме те, тарӑхм а  та пӗлмерӗ, ҫаврӑна-ҫаврӑна  пӑхкаласа, 
чайнӑйран тухса кайрё... Телегин кётекен ҫынсенчсн вара 
нӗри те курӑнм арӗ. Эх, вӑхӑт  иртет-ҫке! К унаш кал усӑсӑр 
пурнӑҫпа Ванькка, ты ткӑнра асапланнӑ чухнехине шута 
илмесен, тупата, ӗмӗрне пурӑнса курман.

Эрнекун каҫпа Телегин патне «М акҫӑм пичче» янӑ хӑна 
ҫитрӗ. В ӑл  сӗтел ҫине темиҫе кӗсъе сехечӗ, ҫӗрӗсемпе сулӑ- 
сем, ытти эреш япалисем кӑларса  хучӗ. «Сутасса ҫак икӗ

сехете сутма пултаратӑн,— ӑнлантарчӗ хӑй.— Пӗри — К р а
пивин ю лташ ӑн, тепри — лавккар ан  хам тин туяннӑскер. 
Ку тӑрӑхри кооператив лавккисене пурне те курсе килнӗ 
ун пеккисене. П асарта  чи пирвай ш ӑпах ҫак сехете сутма 
сӗнетӗп, мӗншӗн тесен эсӗ кӗҫӗр Анатриял лавккине ҫара- 
татӑн. Сана кирлӗ ҫын хайхи ш ӑпах лавкка  япалине асӑр- 
хам а пултарать. Ытти енӗпе малтан  калаҫса татӑлнӑ  пекех 
ӗҫле...»

Унтан вӑл Ванькка лавккана  епле «ҫаратнине» ӑнлан- 
тарса пачё те, ӑнӑҫу сунса, шӑппӑн тухса кайрӗ.

Хӑна п ӑртаклӑха  кӑна  кӗрсе тухрӗ темелле, чей те 
ӗҫсе тӑмарӗ, ҫынни те ӗмӗрне курманскер, Телегинӑн ҫапах 
кӑш тах кӑм ӑл  ҫӗкленчӗ. Ара, ятлам а мар, пӗр сивӗ сӑмах 
калам арӗҫ  ӑна, ӑнӑҫу кӑна сунчсҫ. Эппин, хушнӑ ӗҫе час 
тума ҫуккине хёреснашшӗ лайӑх  ӑнланать...

Тепёр вырсарникун Телегин каллех  пасара тухрӗ. Ҫын- 
сене вӑл, тархасш ӑн, суйлӑр тенешкел, харӑсах  икӗ сехет 
кӑтартса ҫӳрерӗ. Туянас текенсем пур иккен. Телегинӑн 
ирӗксӗрех хаклӑ  ыйтма тиврӗ, унсӑрӑн сутса пётерён те, 
пасарта ҫӳремешкӗн сӑлтав  та юлмӗ хайхи.

— Эй, пичче, сехетне кӑтарт-ха ,— терӗ хыҫалта такам  
кӑнтӑрла  тёлнелле.

Сасси таҫта  илтнӗскер пек. 'Гелегин ҫаврӑнса тӑчӗ. Юн- 
кун чайнӑйра укҫасӑрах  сӑра ӗҫме сӗмленнӗ каччӑ иккен. 
Ҫынни чӑрм антараканскер  кӑна та ӗнтӗ, мӗн тӑвӑн, пасар
та сутӑ тӑвакан ӑн  ыйтаканпа калаҫм аллах .

— Укҫа тупӑнчӗ-им тата? — куларах  ыйтрӗ Телегин.
— Эс кӑтарт...
Ҫине тӑраканскере сехетсене кӑтартм а тиврӗ.
— Ак ку, кёмёл вӑчӑралли , аллӑ  тенкӗ тӑрать. Теприне 

вунӑ тенкёпех паратӑп,— ӑнлантарчӗ Телегин.
— Т ата  пур-и сан? Эпир нумаййӑн,— хӑнк та тумарӗ 

ҫамрӑк.
«Нивушлӗ эпӗ кӗтекен ҫын? — вӗлтлетрӗ шухӑш Теле

гин пуҫӗнче.— Чим, енчен вӑл мана кнрлӗ хурахсемпе мар, 
мнлиципе ҫыхӑннӑ-тӑк? — нккӗленчӗ ҫавӑнтах .— Анатрнял 
лавккине ҫаратакансене ш ы рам а тивӗҫ-ҫке. Эпё кунта мён 
ёҫпе ҫӳренине вара милицире те пӗлекен сахал... Ҫук, ҫук, 
ку ача чайнӑнра манӑн укҫа нумаййине курчӗ-ҫке, угро
зыск агенчех-тӗк, нэпман мар, кулак  та мар манаш кал  
ҫыннӑн ун чухлӗ пулаймасса тӳрех тавҫӑрса илмелле, ку 
таранччен тытса, эпё камне тёрёслемелле...»

— Сехет чанахах  нумай кирлӗ-тӗк, ш ы раса пӑхма пу
лать ,— асӑрханса-ш ахвӑртса хуравларё Телегин.— Эс пир
вай кусене туин-ха. Пёркун сӑра ӗҫмелӗх укҫу ҫукчё нихак.

—  Туянаканни эпё мар,—  каллех  хӑнк та тум арӗ  ҫам- 
рӑк.— Атя ман хыҫҫӑн, ҫыннине кӑтартӑп .

Телегин пӗр хуш ӑ иккӗленем пек туса тӑчӗ. Ҫук-ха, пек 
мар, чӑннипех иккӗленчӗ. Ара, таҫта, т ак ам  патне чӗнет-ха 
каччӑ, хӑй вӑл, тен, Калюков ятне те илтмен... Тепёр енчен, 
Телегин халӗ Экеҫ хресченӗ мар ӗнтӗ, ш ӑпах  ҫавнаш кал 
ҫынсене шырать, мӗншӗн тесен вӗсем урлӑ  ҫеҫ Калюков 
йӗрӗ ҫине ӳкме пултарать.

— Ан хӑра , пурте йӗркеллех пулӗ,—  тепре чӗнчӗ каччӑ, 
вара  ҫаврӑнса м алал ла  уттарчӗ.

Телегин ун хыҫҫӑн кайрӗ. Каччӑ пасартан  ҫурҫӗр-хӗвел- 
анӑҫ енчи хапхаран  тухрӗ те, сы лтӑма пӑрӑнса, чугун ҫул 
хӗррипе в ӑр м ан алл а  ҫул тытрӗ.

— Эй, эс, ӑҫта илсе каясш ӑн  мана? — чарчӗ ӑна Те
легин.— Сан хыҫҫӑн таҫти ҫӑва ш ӑтӑкне пымастӑп эпӗ. 
Сире сехет кирлех-тӗк, хӑвӑр  ман пата пырӑр. Пӗлмен- 
паллам ан  ҫынпа таҫта тем тума ҫӳрес кӑм ӑл  ман ҫук.

Каччӑ чарӑнчӗ, ҫаврӑнса тӑчӗ, пасар енне пӑхса, тем 
ш ухӑш ларӗ.

— Ш анм астӑн  эппин? Ю рать,— килӗш рӗ вар а .— Атя, 
хӑвӑн  патна илсе кай.

Вӗсем, пасар хӳми ҫумӗпе ҫаврӑнса, хӗреслӗ урам а 
тухрӗҫ. А ллӑ-утм ӑл  х ӑл аҫ  кайсан, Телегин тӑпра  муклаш- 
кинчен такӑнчӗ  те, пӗшкӗнсе, пушмак пуҫне пӑхкаларӗ, 
ҫав вӑх ӑтр ах  хы ҫалалла  сӑнарӗ. Вӗсем хыҫҫӑн пӗр арҫын 
пырать иккен. Ахӑртнех, ку урам ра пурӑнаканскер  мар, 
Телегин ӑна халиччен курман.

—  П уш м ак пуҫне ш ӑйӑрттарса  пӑрахрӑм ,— кӑм ӑлсӑр- 
рӑн м ӑкӑртатрӗ  Телегин, хӑвӑртрах  утма ты тӑннӑ май.

Хваттерне ҫитсен, вӑл кил хуҫи карчӑкне эрех илме 
лав ккан а  ячё, леш ӗ тухса кайсан, ал ӑк а  ҫаклатрӗ, унтан 
кравать  айӗнчи пӗчӗк арчаран  сӗтел ҫине ҫыхӑ кӑларса  
хучӗ, ӑна салтса, сехетсене илчӗ те ытти япаласене  каллех  
хӑйсен вырӑнне чиксе хучӗ.

— Акӑ, суйла,— сӗнчӗ вӑл ҫам р ӑк а .— Анчах эсӗ мана 
так  пустуй пӑтратса ҫӳретӗн пулсан, асту...

Куҫ хӗррипе сӑнанӑ май, ҫы хӑра мён пуррине курсан, 
каччӑ картах  туртӑиса илнине асӑрхарё  вӑл. Эппин, ку 
ҫам рӑкӑн  мул умӗнче чунӗ йӑклатать-ха. Аван...

— Ара, каларӑм-иҫ , туянаканни эпӗ мар терӗм.
— Эппин, мён пустуй л ӑп ӑртатса  л ар атпӑр  кунта. Туя- 

накан  ҫынну ӑҫта? — кӑм ӑлсӑрлан чӗ  Телегин.
— У рамра. Чӗнсе кӗртем-и?
Телегин ӑна ал ӑк  уҫса пачё. Часах  каччӑ паҫӑр хыҫран 

пынӑ ҫынна ертсе килчӗ. Ку вӑл  сӑнран пӑхма ҫирӗм пил-

лӗксенчи сарӑ арҫын пулчӗ. Хӗрлӗ й ӑрӑм лӑ кӑвак  шевиот 
костюм, ҫутӑ симӗс кӗпе, хура пушмак тӑхӑннӑ вӑл, мӑйне 
пӑнчӑ-пӑнчӑ сарӑллӑ  тӗксӗм кӑвак  галстук ҫыхнӑ. Пичӗ 
типшӗм, ҫавӑнпа тӳрӗ сӑмсн пысӑк пек курӑнать. Симӗс 
хӑм ӑр куҫӗ куларах  пӑхать. Сухал та ӳстернӗ ку ҫын, ан 
чах ӑна касса-тирпейлесех тӑрать  пулмалла, пӳрне хулӑ- 
нӑшӗнчен вӑрӑм  мар. Пӗр сӑмахпа, ҫак ҫынна чӑваш тесе 
те, ахаль этем кӑна тесе те калаймӑн. Н ивуш лӗ йӑнӑшрӗ- 
ши Телегин, нивушлӗ лавкка  ҫар атакан а  ш ы ракан  мили
ционерсем пулчёҫ ку ҫынсем? Анчах мӗншӗн-ха чайнӑйра 
ҫамрӑкраххи унран сӑра ӗҫме укҫа ыйтрӗ? Ун чухне Анат- 
риял лавккине «ҫаратманччӗ-ха». «Кожтрест» кантурне 
тустаракан  вӑрӑ вырӑнне хучёҫ пулинех ӑна. Ю рать, ҫапла 
тейӗпӗр. Эппин, мӗншӗн ун чухне арестлемерӗҫ? Сӑлтав 
ҫителёксёрччё-ши?

— Ну, х ак лӑ  юлташ, кӑтарт  япалусене,— шухӑшсене 
тартса ыйтрӗ кӗнӗ арҫын. Ч ӑв аш л а  чип-чипер калаҫать  
иккен хӑй.

— Акӑ вёсем, пурте сӗтел ҫинче,— пуҫне сӗлтрӗ Теле
гин, хӑйне л ӑп кӑ  ты ткалам а  тӑрӑш са.

— Ытти й ӑлтӑр-ялтӑрӗ  тата?
Каччӑ ӑна хӑй кунта мӗн-мён курнине каласа  пама 

ӗлкёрнӗ-мӗн.
— П ирвай кусене туянӑр. В ара, укҫӑр пулсан, ыттине 

те кӑтартм а пултаратӑп ,—  ӑнлантарчӗ Телегин.
А слӑраххи аллине пиншакӗн ш алти кӗсйине чикрӗ, ан

чах унтан енчӗк мар, сасартӑк  револьвер туртса кӑларчӗ , 
Телегина кӑкӑртан  тӗллерӗ:

— Енчен эпир сана милицие ӑсатсан?
«Эппин, милици ҫыннисем мар кусем»,— халё ёнтё ҫирӗп 

ёненчё Телегин. Саманчӗ хӑруш ӑскер  пулин те, ҫакӑ ӑна 
савӑнтарчӗ. Анчах вӑл хӑйне сам антлӑха ҫухалса кайнӑ 
пек ты ткаларӗ, пӗр-икӗ минут пач чӗнмесӗр тӑчӗ. «Кусемпе 
ҫапах та ытла айванла  пулма юрамасть»,— ш ухӑш ласа 
илчӗ ҫавӑнтах.

— Атьӑр эппин, милицие виҫсӗмёр те пӗрле каяр ,— терӗ 
вара.

«Хула ҫынни» кулса ячё, револьверне каял л а  чиксе 
хучӗ.

— П уҫтарса хур япалусене, пире кирлӗ мар вёсем,— 
терё вара кӑм ӑл л ӑн .— Санпа паллаш м а килтёмёр эпир. 
П алл аш ар :  мана Валет теҫҫӗ, ку ача ячё — Санькка. Ана 
эсё астусан та, астумасан та пултаран — вӑл уншӑн пӗрт- 
те кӳренмӗ.

— Эпё — Телегин, И ван,— алӑ  пачё Телегин. Ялти пе-

кех, В анькка тесшӗнччӗ те, ку ҫынсем умӗнче ӗлккенрех 
курӑнсан аванрах-тем. Вырӑсла И ван вара  чӑваш ла Вань- 
ккаран  х ӑватл ӑр ах  янӑрать.

В алет сӗтел хушшине меллӗрех вырнаҫса ларчё, Теле
гин сехетсене пурне те пуҫтарса чикрӗ. Ҫав хуш ӑра Сань- 
кка тӑчӗ те картиш не тухрё. Х ураллам а ёнтё. Ачине В ань
кка ахалех  ӑссӑртарах  вырӑнне хунӑ, лешӗ хӑйӗн ӗҫне 
аван пӗлни курӑнать. Вӑл юнкун та  чайнӑйра сӑра  ыта- 
хальтен пырса ыйтманни халӗ кёретех.

— Итле-ха, лягавӑйсем  сана ш ыраҫҫӗ пуль? — ыйтрӗ 
Валет тӳртен.— Ку япалусем санӑн  А натриял лавккин- 
чен-н?

— Турӑ панисем,— уҫҫӑн пӗлтересшӗн пулмарӗ Телегин.
—  Пӗр сӑмахпа, ӗҫ-пуҫ ҫакӑн  пек,-— ҫирӗппён каларӗ  

В алет.— Турӑ панӑ-и сана вӗсене, шуйттан-и — пирӗншӗн 
пурпӗрех. Анчах эсӗ эпир ҫӳрекен ҫӗрте йӗр хӑваратӑн . 
Ментсем вара  сан пирки пирӗн ҫинчен усал ш ухӑш лам а 
пултараҫҫӗ. Ҫ авӑнпа сунара урӑх  вӑрм ана ҫӳреме сӗнет- 
пӗр.

— Камсем вӗсем — эснр? — кӑсӑкланса  ыйтрё Телегин.
Валет каллех  кулса ячё. Тепёр чух вӑл, темшӗн-ҫке,

сӑлтав  ҫук ҫӗртех ахӑр а -ах ӑр а  илет.
— Н умай пӗлсен, Иван, час ватӑлан . Пур ҫӗре те чи- 

кӗнме т ӑр ӑш ак ан  сӑмсана вара татса илме те пултараҫҫӗ,— 
терё В алет кулма чарӑнсан.

— Ну-у, курман-пӗлмен кашни ҫын хушнине итлесе пу- 
рӑнсан... — килӗшмене печё Телегин.— Тепёр тесен, эсир 
ан хӑрӑр . Пёр вырӑнта нумай пурӑнасш ӑн мар эпё. Ҫавӑн- 
па кӗҫех хам ах  тасал ӑп  кунтан.

— Аила тесен, юрӗ,— ҫы рлахрё В алет.— Итле-ха, эс 
пёчченех-и е...

— Пёчченех,— вӑл  мён ыйтасшӑн пулнине ӑнланса, Те
легин ӑна каласа  пётерме те памарё.

— Хӑруш ӑ мар-и? Тен, лайӑх, ш анчӑклӑ  юлташ кирлё 
сана?

—  Пӑсмёччӗ. Анчах юлташ ӗ лӗпӗр-лепӗр кӑна пулсан, 
пёччен луччӑ лайӑхрах .

В алет унпа килӗшнсн пуҫне сулчё.
— Пёр ҫынпа п ал л аш тар ас  мар-и сана? — куҫне чеен 

хӗссе сёнчӗ вӑл.— Тен, пёр чӗлхе тупӑр?
— «Тен» тенипе кӑна ҫы рлахма йы вӑртарах  т а -х а . . .— 

ёнсине кӑтӑрт-кӑтӑрт  хыҫрӗ Телегин.
— «Тен» кӑна пулмасть. Пёр чёлхе тупаймасан  та, 

калӑпӑр ,  эпир саиа япалусене ш ӑвӑнтарм а  п улӑш ӑпӑр ,— 
ш антарчё В алет.— Вёссне пурне те хӑвах  сутас тетён-им?

П асар а  пайтах ҫӳреме тивӗ капла, пӗринче-тепринче лекме 
те пултаратӑн.

— Апла... эсир чылаййӑн-им? — кӑсӑкланчӗ Телегин.
— Унта хӑвах  курӑн...
— Енчен эсир мана, пире кансёрлет ку тесе, тёп тӑвас- 

шӑн кӑна пулсан? — сисчёвленчё Телегин.
Валет каллех  кулса ячё.
— С ана эп кунта та, ҫак  самантрах  тёп тума пулта- 

рап,— револьвер чикнё кёсйине ал лаппипе ш аккарё вал.
Телегин пёр хушӑ ш ухӑш ласа ларчё.
— Ю рать, пултаруллӑ ҫынсемпе паллашни, чӑнах та, 

пӑсас ҫук,— килӗшсе пуҫне сулчӗ вара.
Кӗҫех кил хуҫи карчӑкӗ  л авккар ан  таврӑнчӗ. Тахҫан- 

танпах кӗтнӗ ҫак ҫынсене Телегин вара ӗҫтерсе-ҫитерсех 
хӑналарӗ.

— Эппин, ыран кӑнтӑрлахи  пуйӑспа У латӑр ал л а  пёр
ремёш разъ езда  ҫити кай та анса м алалла  чугун ҫул хӗр- 
рипе ут. Эп сана кӗтсе илӗп,— терё Валет уйрӑлас умён.— 
Пире шанмасан, япалусене м алтанлӑха  илсе те ан пыр, 
хваттерӳнте те ан хӑвар, пытар лайӑхрах...  Ну, эпир кай 
ра мӑр. Асатма кирлӗ мар. Асту, енчен пире сутма хӑтлан- 
сан...

Хӑнасем тухса кайсан, Телегин чылайччен тӑна кӗрсе 
ларчё. Савӑнмалла-и , савӑн м ал л а  мар-и тссе пёртте иккӗ- 
ленмерӗ вӑл. П аллах , савӑнм алла .  Анчах малаш не унӑн 
ҫав тери сыхӑ пурӑнмалла, ҫав вӑхӑтрах  сисчӗвленнине 
ҫынна кӑтартм а та юрамасть. Пултарё-ши вӑл? Ахаль чӑ- 
ваш хресченӗ кӑна-ҫке, кирлӗ чухне кӑш тах суясси те ун- 
шӑн ҫав тери йывӑр, чуна хирскен япала . Тепёр тесен, 
халь  тин мён иккёлснмелли, пер кӳлӗннё л ав а  вӑй пур чух
не туртмаллах.

Тунтикуи Телегин, чӑнах та, Йӗпреҫ станцийӗ хыҫҫӑнхи 
пёрремёш разъезда пуйӑспа ҫитрӗ те, пусӑ шывне шӑл 
витӗр шӑниччен ӗҫсе кӑш тах лӑплансан , чугун ҫул хӗррипе 
м алал ла  хуллен утрё.

В ар и ан та  сывлӑш уҫӑ пулмалла пек, Телегина, тсмшӗн, 
пурпёр сы влама кансёр. Чугун ҫулран ҫёр кӑмрӑкёпе мазут 
шӑрши ҫапса пыра иӳлет пулинех. Т аврара кайӑк-кӗш ӗк 
каҫса кайса чёвӗлтетет, ш ӑхӑра-ш ӑхӑра  юрлать. Тата ху- 
ш ӑран хушӑ таҫта темскер ҫӑтӑр-ҫатӑр  туса илст, ыррипе 
пӗрлех усалли те пур кунта, тесе аса илтернён туйӑнать. 
Ч анккам а  йывӑҫсем хушшипе кӑ-ӑш т хӗсӗнсе иртекен вӑш- 
тӑр ҫил пите, ш ӑм ш ака ӑш ш ӑн ҫупӑрлать. Ҫ апах лӑпкӑ  
мар, чун вӑркать. Ара, Телегин сехет ытла утрӗ ӗнтӗ, ӑна 
кӗтсе илекен никам та курӑнм арё. Ы рра-ши, усала-ш и ку?

Телегин ҫаврӑнса к а ял л а  утм алла  мар-ши тесе ш ухӑш лам а 
тытӑннӑччӗ, ҫак сам ан тра  тинех айккинче, сы лтӑмра, т а 
кам ш ӑхӑрнн илтӗнчӗ. Унччен те пулмарё, ума ёнерхи «ху
ла ҫынни» В алет тухса тӑчӗ, аллипе сулса, хӑй хыҫҫӑн 
пыма чёнчё,

«Мён пулать те мён килет»,— ш ухйш ласа илчё Телегин, 
вара  хййне йы хӑракан  ҫын хыҫҫӑн пёр иккӗленмесӗр утрӗ.

2

В алет Иӗпреҫрен тӳрех Сидор утарне, Калю ков патне 
таврӑнчӗ, хӑй, тем тесен те, Анатриялти кооператив лавк- 
кине ҫаратнӑ  маттура тӗл пулни ҫинчен хавхаланса  каласа  
пачё. В ар а  вёсем Телегина й ы с н а п а  п аллаш тарм а , вал 
камне тёпчесе пёлме, енчен пурте йёркеллех пулсан, М инй
па пӗр-пӗр ҫӗре ярса, ӗҫре тёрёслесе пйхмашкйн шут тытрӗҫ.

Ҫавйнпа паян В алетпа Телегина ҫамрйк хура тутар, 
ҫӗҫӗпе тем каскаласа  тйраканскер, кётсе илчё.

—  й ы с н а ,—  терё вйл, Телегина хййпе паллаш тарса .
Алли вййлй. Хйй те, вйтам пуллё кйна пулин те, ухй

пёкки пек тапса тйракан  шймш аклйскер. Хура куҫӗ ййл-ял 
пйхкалать. Тепёр тесен, вйл кйна-и: пӗтӗм ӳт-пӗвӗ пёр са 
мант тёк тйраймасть. У наш кал  ҫынран питё асйрханм алла, 
вйл ҫак  сам антрах  сана тем тйвасса пёлме ҫук.

«Юрё, й ы с н а  пул эппин,— хйй йссён ш ухйшларё Т е
легин.— М ай килсен, чйн ятна та  пёлёпёр-ха».

— Пирён й ы с н а  тёнчере мёнле хаклй яп ала  пур, пурне 
те сам ан трах  кирлӗ ҫӗре вы рнаҫтарма пултарать ,— кула- 
рах к алар ё  В алет.— Унпа паллашни, Иван, саншйн та 
усйллй.

— Ну, йҫта япалусем? Мён-мён пур сан? Вёсемшён мён 
ыйтан? — тӳрех тӗпче пуҫларӗ тутар.

Телегин тёлпулйва килес умён кйштах хатёрленнёччё, 
ҫавйнпа ку ыйтушйнах аптраса ӳкмерӗ.

—  Вйл япаласене эпё хам ах  вырнаҫтарса пётерёп,— 
терё лйпкйн.— М алаш не сирӗнпе хаваспах  ҫыхйну тытйп.

К унаш кал  хурав Й ы снана килёшмерё.
— Х аллёхе к а ял л а  каян  та лягавййсене пирён ҫинчен 

каласа  паран. П ит маттур ҫын, алай ,— куҫне ййлтйртат- 
тарса  илчё вйл.— Эпир вара сана ёнентёмёр, шантймйр, 
чипер ҫын вырйнне хурса кётсе илтёмёр.

—  Ахй, халех чуийп ментсем патне. Ҫаксемпе пёрле 
хама та хупса лартйр тейёп,— терё Телегин ун майлйрах.— 
Тепёр тесен, кёмёл сехете сире парнелеме те пултаратйп. 
Енчен мана уншйн револьвер тупса парайсан...

— Ай-юй-юй! — ш ӑхӑрса ячё й ы с н а .— Тен, сана тупӑ 
та кирлӗ? Кёрслеттерён те пӗрре, таҫта  аякра  баш* татӑл- 
са сирпӗнет. Эс ҫав баш килне кӗретӗн те мён кирлине пё
тёмпех илсе тухатӑн...

Ч ӑкраш  пулас ку тутар, ниепле те пёр чӗлхе тупма ҫук 
унпа. Е, тёрёслес тесе, юри ҫапла хӑтланать  ши? Телеги- 
нӑн пурёпӗр хӑйне хӑравҫӑ е кашнинех пӑхӑнакан  ҫын пек 
кӑтар тм алл а  мар. К апла пуҫ ҫинех утланса ларӗҫ.

— Йысна, тен, револьвер тупса п ам аллах  ӑна? —  тӑнӑҫ- 
лӑрах  калаҫрӗ  Валет.— Сехечӗ кӗмӗлрен, хам курнӑ. Ҫын- 
нине, чӑнах та, пӑш ал кирлӗ пулма пултарать. Х амӑр тӑ- 
ван вӑл.

— А-э-э, этемми пирӗнпе пӗрле ҫӳресшӗн-и? — тин тав- 
ҫӑрса илнӗ пек турӗ Йы сна.— Апла тесен, мён кирлине 
тупса парӑпӑр. Анчах каярах . Хӑйне ӗҫре кӑтартсан. К ап
ла кашнинех ш анса пӗтер-ха, ҫыннине пёрремёш хут ку- 
ратпӑр...

Телегин май килнӗ чухне сӑм аха  кирлӗрех енне пӑрма 
тӑрӑш рӗ.

— Мӗнех, эпӗ сирӗнпе ҫӳреме килӗшмелле. Куратӑп, 
эсир хӑю ллӑ ачасем. Пӗччен вара манӑн... ҫул хӗсӗнсе те 
кӗскелсе пырать,— терӗ вӑл.

Тутар, куҫне вӗлтлеттере-вӗлтлеттере, темиҫе те пӑхса 
илчё В анькка ҫине, анчах ун сӗнӗвӗ пирки нимӗн те кала- 
марӗ.

— Ну, юрӗ, кунта тӑр са  ҫитӗ. Атьӑр-ха, ш ал ар ах  кӗрер, 
п ӑртак  ҫырткалар . К ӑнтӑрлахи  апат вӑхӑчӗ халь,— сӗнчӗ 
Валет.

Виҫҫӗшӗ те ш аларахри  уҫланка тухрӗҫ, ун хӗррине, ҫӑ- 
ра шӗшкӗ тӗмё айне ларчӗҫ. Кунта унчченех хӑварнӑ пы- 
сӑках  мар кутам кка пур иккен. Валет унтан ҫӑкӑр, шӑрт- 
тан, пӗҫернӗ ҫӗрулмине йӳҫӗтнӗ хӑяр, пёр кӗленче эрех, 
ш ӑвӑҫ курка кӑларчӗ. Эрехе ҫуршар курка ярса черетпе 
ӗҫрӗҫ. К ӑмӑл туртмасть те, мӗн тӑвӑн, Телегин та хӑй кур- 
кине тӗппи пушатрё. В ара  вӑрман касса таврӑннӑ ҫынсем 
пек апат пӗтёрме тытӑнчёҫ.

— Выҫварла та типӗлле сӑм ах  ҫыхӑнмасть,— чӑм ланӑ 
май калар ё  Й ы сна.— Вӑт халь чип-чнпер пуплешме пулать, 
алай. Эппин, пӗр суймасӑр кала-ха пире, иптеш**, кам эсӗ, 
ӑҫтисем, хальхи вӑхӑтра мён туса пурӑнан?

— Хӑвӑр тата?  — куҫкӗрет тӗпченӗшӗн кӑм ӑлсӑр  пулчӗ 
Телегин.

* П уҫ (тутар.).
** Юлташ (тутар.).

— Санӑн, тусӑм, ҫакна ӑн лан м алла:  кунта эпир ыйтат- 
пӑр. Кирлех-тӗк, эпир сана ҫакӑнтах  персе пӑрахм а та 
пултаратпӑр...  Енчен эс ш анчӑклӑ  ҫынах-тӑк, малаш не пи
рён ҫинчен те мён кирлине пӗлӗн,— ҫирӗппӗн калар ё  В а
лет.— Е эс пире шанмастӑн-и?

Телегин тӳрех нимён те ш арлам арӗ ,  ҫӑварӗнчи хӑяр  та- 
тӑккине тӑрӑш сах  ш атӑр таттар а -ш атӑр таттар а  чӑм даса  
ячӗ, аллинчи ҫӗрулми ҫине тӑвар  сапса аппаланчӗ.

— Сире ш анм асан, эпё кунта килес те ҫук,— терё вара 
л ӑп кӑн .— Мӗнех, ытах пӗлессӗр килет-тӗк, пётёмпех каласа  
парам...

В ара  вӑл, чӑнах та, хӑш ялтан  иккенне те, хӑйпе ю лаш 
ки в ӑхӑтра  мӗн-мӗн пулса иртнине те, влаҫ умӗнче мӗн 
айӑпа кӗнине те, тӗрмерен тарсан  епле пурӑннине те, К ра
пивин вӗрентнӗ пек, тӗплӗнех каласа  пачё.

— Эппин, Экеҫри ю лташ лӑха  ҫаратнӑ ҫӗре эсӗ хутшӑн- 
ман та-и? — тӗлӗннӗ пек пулчӗ Валет.— Апла камсем ту- 
нӑ ӑна?

«Ку ӗҫе эпё те хутшӑннӑ тесен? — вӗлтлетсе илчӗ шу- 
хӑш Телегин пуҫӗнче.— Кусем мана, тен, ы тларах  хисеп- 
лӗҫ». Ҫ авӑнтах  ку шухӑша п ӑрахӑҫлам а  тиврӗ. Лра, ҫын- 
нисем кусем, ахӑртнех, К алю к ушкӑнӗнченех. Апла-тӑк, 
ю лташ лӑха  кам, мӗнле ҫаратнине, укҫа вырӑнне кам кӑ- 
тартнине лайӑх  пӗлеҫҫё, суйнине те ҫийӗнчех тытӗҫ.

— Камсем ҫаратннне пӗлместӗп,— пуҫне п ӑр калар ӗ  Те
легин.— Анчах мана ҫавсем пӗтерчӗҫ. Вӗссне пула тытса 
кайрёҫ те, эпё мӗн ҫуралнӑранпах  епле пурӑннине тӗрӗсле- 
ме тытӑнчӗҫ. Вӑт, поляксем патӗнчен тарнӑ  чухнехи ҫылӑх 
ҫиеле тухрё вара...

— А пла эсӗ, Иван, ҫав маттурсене курайм астӑн  пуль- 
ха, тен, тавӑрасш ӑн?  — сисчӗвленсе ыйтрӗ Йысна.

Иывӑҫсем, паҫӑрхи пекех, вӗл-вӗл ҫилпе выляса, симӗс, 
сарӑ, кӗрен ҫулҫӑсемпе ҫатӑлтатса  лараҫҫӗ. Кӑшт аяккар ах  
икё мӑн хыр пур та, ун ҫинчен тӑрсгл-тӑрсан  йӗкел пат- 
латса  анать. Инҫех те мар улатакка ,  ҫу каҫа та ывӑнма 
пӗлменскер, йывӑҫ вуллине выҫӑ чухнехи хастарлӑхпах  
тӳнккет. Пӗр сӑмахпа, т ав р ар а  лӑпкӑ, тӳлек. Ҫ ак пӗчӗкҫӗ 
у ҫл ан кӑр а  ӗҫсе-ҫисе л ар ак ан  виҫӗ арҫын, нервӑн кашни 
хӗлӗхне хыттӑн карӑн тарса ,  пёр-пёрне тӗпчеҫҫё тесе ннкам 
та калас  ҫук.

— Халь мён тавӑрасси  ёнтё. Халь эп хам та хурах,— 
терё те Телегин хӑю ллансах  эрех ярса пама ыйтрс.

Виҫҫӗшӗ те тепӗртакш ар  ӗҫрсҫ. Анчах хаяр шёвек хав- 
халан тарса  ҫӑм ӑл л атм ар ӗ .  П ачах  урӑхла, кӑм ӑл  сӳрӗклен- 
чӗ, калаҫас  килми пулчӗ.

— Акӑ мӗн, туссем,— сасартӑк  тем шухӑш тытрӗ Й ы с
на.— Эпир паллаш ни пули-пулми япала  мар, пысӑк пӗл- 
терӗшлӗ ӗҫ, ами. Ана ҫакӑнта ӗҫкеленипех ирттерер мар. 
Атьӑр, Канаш а, ресторана е чайнӑя кайса паллӑ тӑвар? 
Сехет ҫурӑран Х усаналла каякан  пуйӑс пулмалла.

— Чӑнах  та! — хавасланчӗ Валет та.
Ашра вӑл Телегина Йӗпреҫре чухнех «хамӑр ҫын» те- 

нӗччӗ, ҫавӑнпа юлташ ӗ ытлашши сыхӑ пулнӑшӑн хӑйне 
аван мар туйрӗ, уҫӑ мар лару-тӑрӑва  тӑр л ам а  май тупӑн- 
нншӗн савӑнчӗ.

— Мӗнех, эп хирӗҫ мар,— хулпуҫҫине сиктерчӗ Телегин.
й ы с н а  куҫӗ халӗ те чӑл-чал тукаласа илнинчен вӑл ӑна

ҫав-ҫавах шанманнине туйрӗ.
— Анчах тӳрех асӑрхаттаратӑп : ҫул ҫинче пире сутма е 

тарм а ан шутла, вӑрманта-и, вакунра-и, урамра-и — пурпӗр 
персе пӑрахатпӑр ,— терё Йысна, Телегина куҫран хайӑрса 
пӑхса.— Сӑмахна пӗрре каларӑн-тӑк , тытас пулать.

— Кӳрентеретӗр, ачасем,— кӑм ӑлсӑррӑн  хуравларӗ Те
легин, унтан чи малтан  тӑчӗ.— Атьӑр, луччӑ утар майӗпен. 
Вӑхӑт вӑл сахал-и, нумай-и — пурпӗр м алал лах  шӑвать.

Тӗрлӗ ҫӗрте пулин те, пӗр вакунрах икӗ пуҫӗнче — Ва- 
летпа Йысна, варринче — Телегин ларса, хӗвел аннӑ тӗле 
вӗсем К анаш а ҫитрӗҫ, тӳрех станци ҫывӑхӗнчи хӑна ҫурт- 
не ҫул тытрӗҫ. Хӑна ҫурчӗн чайнӑйӗнче пушӑ вырӑн ҫукчӗ 
те, вӑрмантан  килнӗ ҫынсене пӗр кӗтесе уйрӑм сӗтел ларт- 
са пачӗҫ. Йысна хӑйсене мӗнле апат-ҫимӗҫ кирлине пӑла- 
вуя мар, буфетра тӑр акан  хуҫана кайса каларё. Телегин, 
сы хлӑха тесе, вӗсем калаҫнине куҫ хӗррипе пӑхкаларӗ. 
Таҫта курнӑ пск ку хуҫана. Чим, ку К аш кӑр Микулин аслӑ 
ывӑлӗ Мӗтри-иҫ. Эппин, тен, ӑна кунта тӗрӗслеме илсе 
килчӗҫ? Авӑ епле-е... Анчах К аш кӑр Мӗтри Экеҫ ҫынни 
иккенне Валетпа й ы с н а  текен хурахсем ӑҫтан пӗлеҫҫӗ? 
Е Мӗтри те вӗсемпе ҫыхӑннӑ? Апла-тӑк, тем тесен те, Калю к 
ҫыннисен аллинех ҫакланнӑ Телегин. Ытти пули-пулми 
хурахсем ҫав териех кӑклӑ, таҫта та тымар ярса ёлкёрнё 
уынсемех мар-тӑр. «Чим, савӑнм а иртерех,— хӑйне пусарчё 
В анькка.— Вёсемпе паллаш ни — ҫур ӗҫ те мар-ха, пирвай 
ш анӑҫа кёмелле... Тата — Калю к ҫыннисемех-ши вёсем? 
Ҫакна татӑкл ӑн  пӗлмесӗр нимёнех те тума юрамасть».

й ы с н а  хуҫапа калаҫса  татӑлчӗ курӑнать те каял л а  
таврӑнчӗ.

— Эсир кётсе ывӑнмарӑр-и? Пурте йёркеллё пулё,— 
аллисене кӑм ӑл л ӑн  сӑтӑр калар ӗ  вӑл, сётел хушшине выр- 
наҫнӑ май.— Пурте йёркеллё... Хамӑр валли кӗҫёрлӗхе 
нулём те йыш ӑнтӑм. Каҫ пулчё ёнтё, кунтах ҫӗр каҫӑпӑр...

Валет, ӑна ӑнланса, пуҫне сулчӗ, хальччен чӗмсӗр ҫын 
пек ларнӑскер , савӑнса йӑл кулчӗ. Ара, пурте йёркеллё 
пулмасӑр, вӑл  ку И вана вы рсарникунранпах ш анать  ӗнтӗ.

Тепёр кун вёсем ирхи апат тунӑ май кӑш т мухмӑр чӗрт- 
келерӗҫ те к а ял л а  Иӗпреҫ вӑрманне мар, пач урӑх  енне — 
Ч у р а ч ӑ к ал л а  тухса кайрӗҫ. Йысна пӗр сехетлӗхе ҫухалчӗ те 
таҫтан  йӗнер-мӗнӗпех виҫӗ л аш а  тупса килчӗ. Утпах вӗҫ- 
терчӗҫ вара. К ӑн тӑрла  тӗлнелле темле вӑр м ан а  пырса кӗ- 
чӗҫ. Телегин, ку т ӑр ӑ х р а  унччен питех ҫӳременскер, хӑйсем 
ӑҫта ҫитнине тӗплӗн чухласа илеймерӗ, анчах ҫывӑхри ял 
Ч у р ачӑк  мар пулӗ терӗ, мӗншӗн тесен Ҫӗрпӳ енчи Ч у р ачӑк  
самай пысӑк иккенне илтнӗччӗ.

—  Аҫта вара  эпнр? — ыйтрӗ вӑл тав р ал л а  сӑнаса пы- 
ракан  юлташӗсенчен.

— С ан а пӗрех мар-им? — пӗлтересшӗн пулмарӗ Иысна.
—  Сатретдин, ап лах  кӳрентерер мар ю л таш ӑм ӑр а ,— 

терӗ ырӑ кӑм ӑл л ӑр ах  В алет.— Анатри Тӗрер ялӗ  ҫумӗнче 
эпир, Иван. Кунта пирён пӗр ҫынна тӗл пулм алла. М а 
л а л л а  ӑҫта каймаллине, мӗн тумаллине вӑл калӗ.

«Эппин, И ыснан ячё Сатретдин-ха,— картса хучӗ Т еле
гин. Ҫ авӑнтах  ӗненмесӗр ш ухӑш ларӗ .— Кусем эпӗ хӑш ял- 
сем иккенне тӗрёсленипех ҫырлахмӗҫ-ха. Ара, К аш кӑр  Мӗт- 
ри ман пирки урӑх  нимех те ҫирӗплетсе ка л а м а  пултарай- 
ман-тӑр».

й ы с н а ,  ут ҫинчен анмасӑрах , айккинелле пӑрӑнчӗ те 
хытӑ кӑн а  ши-ши! шӑхӑрчӗ. Унтан пурте пёр сам ант тӑн- 
л аса  тӑчӗҫ. Хирӗҫ нимӗнле сасӑ та илтӗнмерӗ.

— Килеймен-ха,— терё В алет,— атьӑр, вӑл ҫитиччен 
лаш асене ҫитерер. Ҫӳремелли нумай пулӗ, п ӑртак  канса 
вӑй илччӗр.

Вӗсем пӗр уҫланка тухрӗҫ. Кунга так ам ӑн  чаплӑ ӑйӑрӗ 
ҫӳретчӗ ӗнтӗ. Хуҫи курӑнмарӗ. Килнисем те утсене тӑлла- 
м асӑрах  уҫланка  ячӗҫ те хӗрринчи тӗмӗ айне тӑсӑлса  вырт- 
рӗҫ. й ы с н а п а  В алечӗ тавран а  сӑнасах  тӑчӗҫ. Вёсене кура 
Телегин та  ун талла-кунталла  иӑхкаласа  илчё. Анчах унӑн 
куҫне вӑхӑт  улш ӑнӑвён  паллисем кӑна курӑнчӗҫ.

В ӑрм ан  кунта та тӗллӗн-тёллӗн саралм а-хӗрелм е ты- 
тӑннӑ. Кӗркуннене кӗнӗ ҫав ёнтё. Ара, В аньккана  «тытса» 
кайнӑранпа уйӑх иртрӗ. Ку енне килнӗ чухне вӑл уйсене 
пит тимлесе пӑхса пычӗ. Тырӑсене кӗртыррисене те, ҫуртри- 
сене те пётёмпех пуҫтарма ӗлкӗрнӗ, хӑшпӗр ҫӗрте, хӑм ӑл 
тёпспе витӗнсе ш ӑртланнӑ сап-сарӑ уя хуп-хура йӗрпе 
чёрсе, ҫӗртме сухи тӑва пуҫланӑ. Ҫӗрулми аври хӑрнӑ ӗнтӗ, 
хӑшӗсем ӑна кӑлараҫҫӗ. К ӑларм асӑр ,  халь  вӑл пӗрехӳсмест. 
«Экеҫре, ю лташ лӑхра ,  ӗҫ-пуҫ еплерех пырать-ши? — канӑҫ-

сӑррӑн  ш ухӑш ларӗ Телегин.— Хам кунта услапланса выр- 
татӑп, М атви пичче ҫӗре кӗнӗ. Ю лташ лӑхш ӑн  кам  тӑрӑ- 
шать-ши?»

Вёсем ку вӑрм ана килсе ҫитнӗренпе икё сехет ытла 
иртрӗ. В ӑхӑт-вӑхӑт  п ӑртак  калаҫкаланинчен Телегин хӑй- 
сем Мина текен хураха кётнине пёлчё. Калю кпа халлёхе 
курнӑҫаймасси паллӑ пулчӗ, ҫапах Телегин пӑш ӑрханмарӗ. 
Вӑл  К алю к хурахӗсемпе ҫыхланса кайни паллӑ ӗнтӗ, мӗн- 
шӗн тесен М ина вӑл — Минин, ҫав ушкӑнри ҫынсенчен пӗ- 
ри. Кӑна хӗреснашшӗ л ай ӑх  пӗлет, В аньккана та каласа  
кӑтартнӑччӗ. Вӑрӑ-хурахсен эшкерӗнче Мина чи хӑрушши- 
сенчен пӗри-мӗн. «Эппин, тен, аҫлисенчен пӗри те»,— тав- 
ҫӑрса илчё Телегин. Хӗреснашшӗ каласа  панине аса илсе, 
вӑл хӑйне ҫав М инӑпа еплерех тыткаласси ҫинчен шухӑш- 
ларӗ.

Т ата тепёртакран  сы лтӑмра такам  икӗ хут шӑхӑрни ил- 
тӗнчӗ. Иысна та, икӗ пӳрнине ҫӑвара  ункӑласа  чиксе, фай
лах  шӑхӑрчӗ. Хӑйсем В алетпа иккӗшӗ ҫапах та  револьве- 
рӗсене кӑларчӗҫ. Сыхӑ, мурсем, тусне те, ав, еплерех кӗтсе 
илеҫҫӗ.

Кӗҫех вёсем патне хаяр сӑнлӑ, питне ҫӑра  сухал пусса 
илнӗ лутра хура арҫын пырса ҫитрӗ.

— Ку кам? — сывлӑх сунмасӑрах ыйтрӗ вӑл, пуҫне Те
легин енне сулса.

— Ҫӗнӗ ҫын. Телегин Иван,— ӑнлантарчӗ Валет.
— Кам эс, мён тума ермешрён пирёнпе? — Телегинран 

хаяррӑн  ыйтрё М ина.— Миҫе каламан-ш и ҫав Калю ка 
урӑх  ҫын кирлё мар тесе. Ҫук, пирён сӑмаха ним вырӑнне 
те хумасть, каяннӑй. Ҫ ав Сидора итлесех йыш пухать, 
ухмах...

Халь ёнтё Телегин хӑй К алю к эшкерне лекнине чӑнни- 
пех ӗненсе ҫитрӗ. Сидор ятне те, паллах, хӑлхаран  ирттер- 
мерӗ. Ҫӗнӗ ят. Ҫынни ахальскер мар пулас, ав, Калю ка 
итлеттерет тет те. У наш кал ҫын ҫинчен хӗреснашшӗ пачах 
каламанччё, эппин, пӗлмен...

— Эпё сирӗн хушша сӗкӗнсе кӗмен,— ура ҫине тӑчӗ 
Телегин.— Ы тах кӑм ӑл а  каймасан, халех пӑрӑнса утма 
пултаратӑп.

— Ваҫлей, ачи аптрамасть, хам ӑр ҫын,— ун хутнс кёчё 
Йы сна.— Иртнӗ эрнере кӑна  кооператив лавккине хӑнана 
кӗрсе тухнӑ. Пӗчченех. Т ата Йӗпреҫри пӗр кантура тасатнӑ.

Ку хыпар Мина кӑм ӑлне кӑш т ҫемҫетрӗ.
— Апла-ха, эппин,— кӑсӑкланчӗ вӑл, унтан, хура куҫнс 

хӗссе, тӳрех ыйтрӗ: — К аласа  пар-ха, еплерех кёрсе тухрӑн 
ҫав лавккана?

Телегин турткалаш са тӑмарӗ^ кӑм ӑл п ах  каласа  кӑ- 
тартрӗ:

— Ш упаш карти  тӗрмерех илтнӗ эпӗ: пӗлтӗр-и ҫав, ви- 
ҫёмҫул-и, унта пӗр шутсӑр пултаруллӑ ҫын ларнӑ  иккен. 
Ятне астумастӑп  халь, анчах вӑл тӗрмерен мӗнле тарнине 
ӗмӗрлӗхех астуса юлтӑм. Ҫавскер к ӑм ак а  мӑрйине салат- 
нӑ та тӗрме тӑрринчен картишне лекнӗ иккен, унтан темле 
майпа тухса тарнӑ... Эппин, ш ухӑш ларӑм  эпӗ, ҫав меслете 
кутӑн ҫавӑрсан , тултан  ш ала  кӗме те пулать-ҫке. Вӑт, 
Анатриял лавккине тасатнӑ чухне аппаланса пӑхрӑм ҫапла. 
Питӗ ӑнӑҫлӑ  пулчӗ. Икӗ сехет те тӑр м аш м ар ӑм , лавккана  
кӗрсе те кайрӑм. Алӑк-чӳреченс пач тёкӗнмен.

Телегин калавӗ  М инӑна ҫырлахтарчӗ кӑна мар, рехет- 
лентерчӗ те курӑнать.

— Ҫапла, пулнӑ ун пекки Ш упаш кар тӗрминче,— кӑ- 
м ӑллӑн  калар ӗ  вӑл .— Астумастӑн-тӑк, пӗлтерем: ҫынни 
вал — Мина, сан умра тӑраканскер .

— Эсӗ-и? — тӗлӗнчӗ Телегин.— Вӑт телей... Сан пек 
ҫынпа тӗл пулмаш кӑн тӳр килӗ тесе ӗмӗрне ш утламан.

Анчах М ина рехетленӗвӗ нумая пымарӗ.
— Эппин, Ш упаш кар  тӗрминче ларнӑ-ха эсӗ,— терӗ вӑл 

каллех  сисчӗвленсе.— Мӗншён ларнӑ? Мёнле тухса тартӑн  
тата?  Ш упаш кар  тӗрми вӑл Ҫӗрпӳ пасарӗнчи нушник мар, 
чул хӳме карнӑ  ун тавра. Е, айӑп  ҫук тесе, лягавӑйсем  хӑй- 
семех кӑлар са  ячӗҫ-и?

Телегинӑн каллех  хӑйӗн инкекӗ ҫинчен тӗпӗ-йӗрӗпе к а 
л аса  кӑтар тм а  тиврӗ. Ҫав вӑхӑтрах  вӑл ҫакна асӑрхарӗ: 
унӑн калавн е  ӗнтӗ пӗлеҫҫӗ пулин те, Й ы снапа Валет ӑна 
каллех  пӗр сӑмах сиктермесӗр итлерӗҫ. Унччен каланипе 
танлаш тараҫҫӗ  иккен. Эппин, ӑна тӗрӗслеме пӑрах- 
ман-ха...

М ина те ҫы рлахрӗ унӑн калавӗпе, те пӗр сӑмахне те 
ӗненмерӗ — ӑнланм а хӗн.

—  Ну, юрӗ,— терӗ ҫеҫ, Телегина хура куҫӗпе ш ӑтарасла  
пӑхса. Унтан пурне те хушрӗ: — Атьӑр-ха, манпа самант- 
лӑха яла  ҫитсе пӑхар. Иртнинче киле килнӗ чухне ментссм 
таҫтан  ҫӗр варринчех персе ҫитрӗҫ. Ю рать картишёнче икӗ 
йытӑччӗ, вӑхӑтра  ш ӑв-ш ав ҫӗклерӗҫ те тарса ӗлкӗртӗм. Ад- 
тан пёлнӗ лягавӑйсем  эпӗ ялта икксннс? Вӑт, ш ухӑш латӑп- 
ш ухӑш латӑп  та, хам ӑр  касри пӗр путсӗр хӗрарӑм  мана 
сутса пурӑннӑн туйӑнать. Ҫ авӑнпа кайса пуплешмелле 
пулать. Я лта халь  таса, х ӑр ам а  кирлё мар...

Хурахсем пит ш ухӑш ласа тӑм арсҫ , утссне утланчӗҫ те, 
вӑрман  сулхӑнӗнчен тухса, Анатри Тӗрере вӗҫтерчӗҫ. Теле- 
гинӑн мӗн тӑвас? П алл ах ,  вӑл  та «юлташӗсенчен» юлмарӗ.

Вӗсем ял а  аннине курнӑ-ши леш мӑнтарӑн хӗрарӑмӗ, тата, 
хӑйӗн айӑпне туйса, Минин ун патне пырасса чунӗпе сиснӗ- 
ши, юланутҫӑсем ҫитнӗ тӗле вӑл, пёр хресчен каласа  панӑ 
тӑрӑх, те тарса, те ӑнсӑртран, кӳршӗри ҫӗрме пуян патне 
каҫнӑччӗ. М ина та юлташӗсемпе унта вӗҫтерсе ҫитрӗ, ут 
ҫинчен анса, вырӑсла хапхаран  чӑмӑрӗпе тӳнлеттерчӗ.

— Гордеева, тух! — кӑш кӑрчӗ вӑл .— Эс кунтине пӗлет- 
пӗр эпир. Халех тух! С ӑм ах  пур.

Картишӗнче ҫын сасси-мӗнӗ илтӗнмерӗ, касмӑкри йытӑ 
кӑна, урам еннелле тапса туртӑнаканскер, мӑйкӑчпа пӑвӑ- 
на-пӑвӑна хӑрӑлтатса  вӗрчӗ. К ӑш тахран Мина хапхана 
урапа тапа-тапа кёрслеттере пуҫларӗ.

— Эй, хуҫа, илтетне?! Енчен ҫав путсӗр х ӗрарӑм а  халех 
кӑларса  ямасан, пӳртӳ тӑррине ҫиччас хӗрлӗ автан хӑпар- 
са кайӗ,— татах  кӑш кӑрчӗ хӑй.— Асту, нумай кӗтсе тӑмаш- 
кӑн вӑхӑт  ҫук.

Хайхи картишӗнче арҫын так ам а  ӳкётлесе тем калани 
илтӗнчӗ, унччен те пулмарӗ — хӗрарӑм шари! ҫухӑрса ячӗ.

— Ах, кум, тархасш ӑн, ан пар мана ҫавсен аллине, турӑ 
пул, кум, ҫӑлса-ам! — сехӗрленсе йӑлӑнчӗ вӑл.

Кил хуҫи ӑна итлемерӗ курӑнать, унтан та  кунтан ҫак- 
ланм а т ӑр ӑш ак ан  хӗрарӑма урам а вӑйпах тёксе кӑларчё, 
ҫавӑнтах  калинккене ш алтлаттарса  хупрӗ те сӑлӑп  ярсах 
пнтӗрсе илчё.

— Мён, ара, эс ҫав териех сехёрленсе ӳкнё? — шӑл йӗр- 
чӗ Мина, хӗрарӑм а хулран тытса.— Эп санпа алла-аллӑн  
тытӑнса кулет тӑвасшӑн.

Ун аллине лекнӗ хӗрарӑм  лӑпланнӑ пек пулчӗ. Текех 
кӑш кӑраш м арӗ,  куҫне саппун тӳртёшӗпе ш ӑлса типӗтрӗ.

— Иртёх ӗнтӗ, иртӗх,— терӗ лӑпкӑн.
— Атя, килне каяр, унта калаҫӑп ӑр ,— ҫурӑмран тёкрё 

ӑна М ина.— Х алӑх умӗнче тӑрар  мар.
Тепёртакран  вӗсем хӗрарӑм  килне ҫитрӗҫ, картишне 

кӗчӗҫ. Телегин ку ӗҫ ы рӑпа вӗҫленес ҫуккине ӑнланса илчӗ 
ёнтё. Мён тум алла  унӑн кун пек чухне? Хурахсене чармал- 
ла-и? Мӗскӗн хӗрарӑм а ҫӑлм алла-и? Анчах епле ҫӑлӑн? 
Лсшсем пурте пӑш алпа. Хута кӗме хӑтлансан, Телегин 
хӑй кӑна мар, ӑна хӗреснашшё шанса панӑ ёҫ те пӑчланё. 
Тепёр енчен, инкеке лекнӗ ҫынна пулӑш асах килет...

В анькка т атӑ к л ӑ  шухӑш патне ҫитеймерӗ — Мина чӑр- 
мантарчӗ.

— Вӑт, Иван тусӑм, сан кӑм ӑл  ҫирӗплёхне тёрёслесе 
пӑхмалли май тупӑнчӗ хайхи,— лӑх-лӑх  кулчӗ вӑл. Куҫӗ 
вара хӑйён яланхи пекех сиввӗн йӑлтӑртатрӗ.— Ҫ ак хӗр- 
арӑм ,— Ваньккана айӑкран  тӗксе ӑнлантарчӗ ҫавӑнтах ,—

мана лягавӑйсене сутасшӑн пулнӑ, ҫавӑнш ӑн вӑл  леш тӗн- 
чене ӑсанм а типӗҫ. Персе пӑрах ӑна ҫакӑнтах!

Телегин тӳрех нимӗн тума, нимӗн ка л а м а  аптӑрарӗ.
— Ара, манӑн револьвер ҫук-иҫ,— терӗ тепӗр самант- 

ран хӑйне алла  илсе.— й ы с н а р а н  туянасшӑнччӗ... улӑшта- 
расшӑнччӗ кӗмӗл сехетпе...

—  Пирӗн ҫӗнӗ туса пӑш алпа ҫӳремешкӗн иртерех пек 
туйӑнчӗ те, эпӗ ӑна, чӑнах та, кӗпҫе п ам арӑм -ха ,— ӑнлан- 
тарчӗ М инӑна Йысна.

— М ӗнех вара ,—  терё лешӗ,— халь пама юрать. Тепӗр 
тесен, Иван, хамӑннипе пер.

В ӑл  аллине кӗсйине чикрӗ... Ҫ ак  ӗҫ Телегиншӑн темле 
вӗҫленетчӗ — к а л а м а  хӗн. Анчах хӗрарӑм , ку таранччен, 
сӑм ах  хӑй ҫинчен мар, такам  урӑххи пирки пынӑ пек, пач 
хускалм асӑр  тӑраканскер , сасартӑк  М инӑна мӗнпур вӑй- 
ран тӗксе ячё те, хӑруш ш ӑн кӑш кӑрса ,  пахчаналла  тапса 
сикрӗ, кӗпи арки вӗрлӗк туратӗнчен ҫакланса ҫурӑлнине 
пӑхмасӑр, карта урлӑ  вӑш т кӑна каҫса кайрё. Мина ӑна- 
кӑна хӑвӑр т  тавҫӑрса  илчӗ, хӗрарӑм  хӗвелҫаврӑнӑш  хуш- 
шине кӗрсе ҫухалм а пултарасса ӑнланнӑскер, хыҫран хӑ- 
вал аса  тӑм арӗ ,  револьверӗпе тӗллерӗ те пӗррех кӗрслет- 
терчӗ. Х ӗрарӑм м ал ал л а  мӗнле ыткӑннӑ ҫаплипех, икӗ ал 
липе те хӑлаҫлан са ,  вӗҫнӗ пек персе анчӗ. Мина, ун хыҫҫӑн 
ыттисем те вӑл ӳкнӗ ҫӗре чупса кайрӗҫ. Унтан М ина хӗрарӑ- 
ма, вӑл й ӑш ӑлтатм а пӑрахманнине курса, тепре пуҫран 
печё.

— В ӑт ҫапла, пире сутма шухӑш тытнисене пурне те 
ҫакӑ кётет,— терё вара, револьверне сулласа, темшён тата  
ҫак  сӑмахсене к ал ан ӑ  сам антра  В аньккана куҫран шӑта- 
расла пӑхрӗ.

Телегинӑн ӑна тӑнлас  шухӑш мар. Унӑн ҫынвӗлерен ху
рах ҫине сиксе ӳкес, ӑна ҫакӑнтах  пӑвса пӑрахас  килчӗ. 
Анчах ю рамасть. Пӗрремӗшӗнчен, виҫӗ арҫын ӑна пурпӗрех 
ҫёнтерӗҫ. Иккӗмӗшӗнчен, мӗскӗн х ӗрарӑм а  ӗнтӗ пурпӗр ҫӑ- 
лаймӑн , В аньккан  вара Крапивин хушнине пурнӑҫламал- 
лах, хурахсен уш кӑнне кам-кам  кӗнине, вӗсем ӑҫта-ӑҫта 
пурӑннине, камсемпе ҫыхӑну тытнине тӗплӗн пӗлмелле. Ҫа- 
вӑнпа, акӑ , халӗ хӑйне чарма, хурахсемпе ним пулман пек 
ты ткал ам а ,  к у л кал ам аш кӑн  та  тивет. Ҫ акӑ  вара, ахӑртнех, 
М инӑна ҫырлахтарчӗ.

— Акӑ мӗн, туссем,— сӑм ах а  урӑх  енне пӑрчӗ вӑл,— 
пирӗн, уй рӑм ах  манӑн, ҫак  Анатри Тёрер халӑхӗнчен пӗрт- 
те хӑраманнине кӑтар тм алл а .  Аттуш хӑшӗсем мана ял  ҫын- 
ни вырӑнне хума пӑрахрӗҫ, сутма та хӑтланаҫҫё. Ара, эпир 
чӑннипе кунтисем мар-ҫке, М ӑкӑртан  куҫса килнӗскерсем.

Вӑл, пуҫне мӑнаҫлӑн  каҫӑртса, урам еннелле пӑхса илчӗ, 
пӗр самант тем шухӑшларӗ.

—  В алет,— терё вар а ,— эсё урхамахсене леш уҫланка 
кайса яр та ав ҫав пӳрте, ҫырма хёрринчине, пыр. Эпир 
ҫавӑнта пулатпӑр, унта паян тем ӗҫки ӗҫеҫҫӗ. Хуҫисем пире 
х ӑн ал ам а  хирӗҫ пулмӗҫ тетӗп, хе-хе. Пӗсехе тулли савӑ- 
нӑпӑр пӗрер сехет. Вӑл  хуш ӑрах ментсене чӗнсе килеймӗҫ- 
ха. К.у инкене леш тӗнчене мӗншӗн ӑсатнине пӗлсен, м а
лашне, тен, милицие чупаканах  та  тупӑнмӗ.

Валет утсене вӑрм ана илсе кайсан, Мина, Йысна, вӗ- 
семпе пӗрле — мӗн тӑвӑн  — Телегин та  васкам асӑр ,  урам 
варрипех ҫырма хӗрринчи пӳрт патнелле утрӗҫ. Унта, чӑ- 
нах та, хӑна-вӗрле ӗрлешни, хуткупӑсӑн хӑйӑлтирех сасси 
илтӗнет. У наш кал ӗҫкӗ ш авӗ ялӑн  тепёр енче те ян ӑраса  
тӑрать-ха та, Мина, темшӗн, ҫак ҫурта суйласа илчӗ. Ку 
ялсем ты рӑ вырса пӗтернӗ иккен, те ҫав ятпа савӑнать 
хресчен, те кӗркунне тулӑхӗпе усӑ курса туй-шилӗк кӗр- 
леттерет — пӗлсе пӗтер ҫыннӑнне...

Еҫкӗ ӗҫекенсем, ҫирӗм ҫын ытла та  пулӗ, сам аях  хӗрсе 
ҫитнӗ. Ҫапах, М инӑпа тусӗсем пырса кӗрсен, урӑлчӗҫ те- 
йӗн — ш ӑпӑрт пулчӗҫ. Урмӑш куҫлисем те ҫӑвар  уҫма хӑ- 
яймасӑр  кӑн-кан пӑхкалаҫҫӗ. Пӳрт ӑшчиккине темле хӑл- 
хана ян раттаракан  ш ӑплӑх  пусса илчӗ.

— Мӗншӗн шӑплантӑр, ялйыш?! Е пире кӑм ӑллам ас-  
тӑр-и?!— кашнинех пӑхса ҫаврӑннӑ май кӑш кӑрчӗ Мина.

— Ара, мӗн калаҫан  эс, Василь Егорчӑ! —  хыпӑнса 
ӳкрӗ кил хуҫи арӑмӗ.— Иртӗр, хаклӑ  хӑнасем, иртӗрех 
тӗпелелле! Ы рӑпа килене яланах  хавас  эпир...

— Ы рӑпах  ҫӳретпӗр, инке, ырӑпах,— сӑм ах  хушрё Й ы с
на, питне-куҫне йӑл-ял  тутарса.— Иртсе пыраттӑмӑр та 
урамра, ами, сирӗн килӗрте савӑнӑҫлӑ  шав пуррине илтрӗ- 
мӗр. Атьӑр-ха, кӗрсе пӑхар, эпир те пӗрле савӑнар  терӗмёр.

— Тёрӗс тунӑ, пнтӗ тӗрӗс! — тӑна кӗчӗ кил хуҫи те.— 
Тытӑр-ха эппин, пӗрер стакан ӗҫсе парӑр... Карчӑк, сӑра 
ӑшӑт, сӗтел ҫинчин, ав, кӑпӑкё пӗтнӗ...

Еҫкӗ майӗпен каллех  хӑй еккипе кайрё темелле. М и
нйпа й ы с н а  пӗр-икшер курка ӳпӗнтернӗ хыҫҫӑн ыттисемпе 
пёрле юрӑ та ӗнӗрлекелесе пӑхрӗҫ. Телегинӑн та  курка 
тытса пама тиврё. Анчах савӑнас шухӑш-и пуҫра! Ним ай- 
ӑпсӑр вилсе выртнӑ хӗрарӑм  куҫ умӗнчен кая  пӗлмест. 
П улӑш ай м арӗ  ӑна Телегин, эх, хӑтарса  хӑвараймарӗ...

— Стоп! Эс ӑҫта каясшӑн?! — ш артах  сиктерчӗ ӑна 
Йысна сассн, шухӑшсене те хӳтерсе ячӗ.

Хӑнасенчен пӗри пӳртрен тухма тӑнӑ иккен те, ӑна 
Йысна пырса чарнӑ.

— Эс ӑҫта каясш ӑн, пичче? — ыйтрӗ вӑл  тепре, кӗсйин- 
чен револьвер кӑларса.

— Ентӗ... сӑра хыҫҫӑн... ху пӗлен... — ап тӑрарӗ  лешӗ.
— Эпир кунта чухне пурте тӳсетӗр. Фҫо! — татса хучӗ 

Иысна.
Ытти хӑнасем хӑйсем хушшинче пӑш ӑл-пӑш ӑл  туса ил- 

чӗҫ те каллех  ю р лам а-таш лам а  тытӑнчӗҫ. У рӑх мӗн тӑвӑн  
кун пек чухне...

Анчах нумаях та  вӑхӑт  иртмерӗ — лаш асем  леҫме кай- 
нӑ Валет хаш каса  чупса ҫитрӗ.

— Атас! — терё вӑл  ҫавӑнтах  юлташӗсене.— Ментсем!
М инӑпа Йысна чалт! сиксе тӑчӗҫ, ҫенӗке сирпӗнсе тух-

рӗҫ. Пёр курка сӑра та  ӗҫмен тейӗн ҫав. Телегин та вӗсен- 
чен юлмарӗ. Мина ҫенӗк алӑкне кӑш т уҫса пӑхрӗ. Ч ӑнах  
та, урам  енчен пӳрт патнелле темиҫе милиционер ҫывха- 
раҫҫӗ. М ина алӑка  хупса хучӗ, ш алтан  питӗрсе илчӗ, ҫенӗ- 
ке ухтарм а тытӑнчӗ. Ч асах  таҫтан  пуртӑ туртса кӑларчӗ , 
ҫенӗк хӑмине хире пуҫларӗ, тем сам антра ҫын тухмалӑх  
хуш ӑк туса та хучӗ. В ӑл ӗҫленӗ вӑхӑтра  й ы с н а  Телегина 
револьвер тыттарчӗ. Хурахсен ҫумра икшер те пулас вё
сем... Х уш ӑкран  тӑваттӑш ӗ те сам антрах  ҫуртӑн хыҫал ен
не сирпӗнсе тухрӗҫ, ҫырмана ыткӑнчӗҫ. Милиционерсем 
кил-ҫурта хупӑрласа илейменччё-ха, ҫапах таркӑнсене асӑр- 
хам а ӗлкӗрчёҫ. Чӑн  та, вёсем хурахсем пӳртрен хыҫал 
енчен тухса тарасса  кӗтмен пулас, ҫавӑнпа тӳрех пемерӗҫ. 
Ҫ ак сам атпа  усӑ курса, хурахсем хӑйсем пере пуҫларӗҫ, 
хӑвалакансене  ҫёр ҫине вырттарчёҫ. И аллах , Телегин та 
виҫӗ-тӑватӑ хут сы влӑш алла  кӗрслеттерчӗ. Ҫ апла чиперех 
ҫы рмана анса кайрӗҫ, в ӑр м ан алл а  талпӑнчӗҫ. М илиционер
сем вёсем хӑш еннелле кайнине ӑнланса илеймерёҫ курӑ- 
нать, икӗ уш кӑна уйрӑлса, ҫырмана икё енчен пӳлме вас- 
карӗҫ. М инӑпа тусӗсе.м кунаш каллине пёрремёш хут ҫеҫ 
курман-тӑр ҫав, ҫӗр хӑлаҫсем чупсан, ҫырма тепёр енне 
тухрӗҫ те вӑрм ана уйиах чавтарчӗҫ. Вёсен ҫулне пӳлме 
васкакан  милиционерсем пач айккинче тӑрса юлчёҫ...

Ҫ апла хурахсем вӑрм ана чиперех ҫитрёҫ, уҫланкӑри 
утсене утланса, Телегин пёлмен ҫулпа сиккипе вёҫтерчёҫ.

— Эс вара  батыр егет*,— ырларё й ы с н а  В аньккана .— 
Ку револьвера парнеленё тесе шутла. Д уса** панӑ пек.

Ахӑртнех, вӑл питё хытӑ пӑлханнӑ. А халь чухне чӑваш- 
ла  тасах  калаҫаканскер , халё тӑрсан-тӑрсан  тутар сӑмахё- 
семпе те перкелешет.

* Паттӑр йӗкӗт (тутар.).
* *  Туе (тутар.).

— Эпё те сана сехете парнелетӗп! — хытӑ кайнӑран  
хӑлхара  ҫил вӗрнипе кӑш кӑрса каларё  Телегин.— Ҫывӑх 
туса панӑ пек.
' Ҫ апла ҫичӗ-сакӑр ҫухрӑм е ы тларах  кайсан, самай пы
сйк вӑрман тӗлне ҫитрӗҫ те унта пӑрӑнса кӗчӗҫ.

— Ку тӑрӑхра  кун ҫутинче ҫӳреме хӑруш ӑ, луччӑ каҫ- 
чен кӑш тах канса илер,— те сӗнчӗ, те хушрё Мина.

В ӑрмана ш алар ах  кёчӗҫ те, тинех лӑш  сывласа илсе, 
канм а ларчӗҫ, утсене курӑк ҫине яриччен йӗнер ҫумӗнчи 
хутаҫра камӑн  мӗн пуррине кӑларса, кӑш тах ҫырткалам 
пекки турёҫ. Анчах никамӑн та апат шухӑшё мар-мӗн.

— Сыснасем, пӗтме маннӑскерсем,— ял ҫыннисене та- 
рӑхса ятлаҫрӗ Мина,— пире сутас текенсем татах  пур-мӗн. 
Юрӗ-ха, ш ы раса тупӑп эпё вӗсене, пурне те, пурне те тӑн 
кёртӗп.

— Темскер, юлашки вӑхӑтра  пире ӑҫта ан пыр ҫавӑнта 
хӑвӑрт  хупӑрла пуҫларёҫ,— терё Валет.— Халӗ те, ак, эпӗ 
лаш ассне уҫланка хӑварса, каял л а  таврӑнаттӑмччё. Пйха- 
тӑп та, яла тепӗр пуҫӗнчен темиҫе тӑрантас  кёрет. Кашнин 
ҫинче — арҫынсем. Тӳрех тавҫӑрса илтӗм ментсем иккен- 
не. Юрать эсир х ӑналанакан  кил ялӑн  вӑрман енчи пуҫӗнчс 
те, вӗсенчен м аларах  ҫитме ӗлкёртӗм.

— Эппин, эпир леш инкепе айкашнӑ чухнех тахйшӗ 
милицие тухса вӗҫнӗ. Вӑт сана хӑрату,— пусӑрӑнчӑк кй- 
мӑлпа каларё  йы сна . Ҫ авӑнтах  пуҫне Телегин енне пӑрчӗ 
те: — Эс вара, Иван, аптрамастйн. К аласса пёр сймах ка- 
л ам арйн  та, хйраса та ӳкмерӗн. М аттур,— терё.

Вйл ёнтё лйпланса ҫитнӗ курйнать, чйваш ла каллех  
тап-таса калаҫать .

Ҫу варри тахҫанах  иртнӗ ҫав ӗнтӗ, ҫанталйк ӑшши-сив- 
випе пит палйрсах кайм асан  та, вйхйт кӗркунне енне су- 
лйннй. Ҫавйнпа, хӗллехи пек час ҫитмерӗ пулин те, каҫ 
ӗнтрёкӗ нумай кӗттермерӗ. Пирвай иывйҫ вуллисем, каярах  
турачӗсемпе ҫулҫисем те тӗксӗмленсе-тӗксӗмленсе пычӗҫ, 
юлашкинчен, пӗр пётӗм хура чарш ав пекех, пур енчен тс 
хупйрласа илчёҫ. Пур-ҫук каййксем паҫйрах юрлама-чӗ- 
вёлтстме пйрахнй ӗнтӗ, кймйла пусаракан  шйплйх тйрать 
йӗри-тавра. Акй, инҫех те мар ҫӗрлехи каййк — ӳхё — чуна 
ҫӳҫентерсе ихнклетсе илчӗ.

— Ну, пирён вӑхйт ҫитрё,— терё вара Мина, ура ҫине 
тйрса,— Ҫитӗ капла ҫӳресе, атьйр, халё Калю к патне каяр.

Карт! турё Телегин чёри. Тинех тёп тёллев патне пырса 
тухас самант ҫывхара пуҫларё. Мснле пулса иртё ҫав с а 
мант, епле вёҫленё? Халё ёнтё паян пулса иртни мар, ыран, 
тен, кёҫӗрех мён пуласси пйраларӗ унйн пуҫне. Ара, хатёр-

ленмелле ку тӗлпулӑва, ҫав тери теплён хатёрленмелле.
Анӑҫра хёрлё кӗрен тёс сӳнсе ҫитнӗ вӑхӑтра  вӑрм антан  

ю ланутҫӑсем тӑваттӑн  харӑс тухрӗҫ те кӑнтӑр-хӗвеланӑҫ- 
нелле вӗҫтерчӗҫ. Пӗлӗтрен кӑш т ӳкекен ҫутӑра вёсем хура 
мӗлкесем пек куҫса пычӗҫ.

ТӐХХАРМЁШ СЫПАК 

1

Ирхине пушӑ вӑхӑт  тупӑнчӗ те, Крапивин ӗнер килнӗ 
хаҫат-ж урнала  пӑхкаларӗ. Ш упаш карта  тухса тӑр акан  ха- 
ҫатсем паянхисем те ҫитнӗ ӗнтӗ. Мён калӑн , пурнӑҫ йӗрке- 
ленсех пырать. Х аҫат-журналти хыпарсем те ҫавнах ӗнен- 
тереҫҫӗ.

Акӑ, «К анаш » хаҫат  республикӑри халӑх  хуҫалӑхӗ тёп 
кӑтартусем  енӗпе вӑрҫӑчченхи ш ая ҫитни ҫинчен каласа  
парать. В ӑлах  чӑваш сем хушшинче турра ӗненменнисен 
йышӗ ӳссех пынине кӑтартать . «Ҫ ам рӑк  хресчен» комсомо- 
лецсемпе ҫамрӑксене ҫӗннишӗн вӑй лӑрах  кӗрешме чӗнет. 
«Еҫ хаҫачӗ» ч ӑваш л а  кӑлар н ӑ  ҫӗнӗ фильмсене тишкерет. 
Ж урн алсем  Ч ӑв аш  пролетари писателӗсен ассоциацийӗн, 
С С С Р  Н аукӑсен  академийӗн Ч ӑваш  экспедицийӗн ӗҫӗсемпе 
паллаш тараҫҫӗ.. .  Ҫапла, савӑнтар акан  хыпарсем чылай. 
Ҫав вӑхӑтрах  пӑш ӑрхантараканнисем  те ҫук мар. К рапи
вина у й рӑм ах  Троцкипе Зиновьев партие хирӗҫ пуҫласа 
янӑ кӗреш ӳ тарӑхтарать .  Вёсен майлисем «83 ҫын платфор- 
ми» ятпа листовка пичетлесе кӑларнӑ , ӑна Ш упаш кара  та 
ҫитернӗ. Нивушлӗ х алӑх  партине тӗрӗс ҫул ҫинчен пӑрса 
яма ӗмётленеҫҫӗ путсӗрсем? Ҫук, чӑваш коммунисчӗсем 
вӗсем хыҫҫӑн каймӗҫ... Л енинӑн коопераци планӗ респуб- 
л и кӑр а  епле пурнӑҫланса пыни те ш ухӑш латтарать . Пӗр 
енчен, ку тӗлӗшпе ӗҫ-пуҫ йӗркеллех пек. Суту-илӳ коопе- 
рацине, авӑ, хал ӑх ӑн  чӗрӗк пайё кӗнӗ. Я лхуҫалӑх  коопера- 
цийӗ вара  хресчен хуҫалӑхӗсен вунсакӑр процентне кӑна 
пӗрлештерсе тӑрать-ха. Кооперацийӗнче те ҫӗрӗҫ, кредит 
ю лташ лӑхӗсем  евӗр ансат пӗрлешӳсем кӑна . Ҫ авӑнпа мар- 
и-ха республикӑра промышленность п ал ӑр м ал л ах  аталан- 
са пырать пулсан та, ял хуҫалӑхӗн  ӳсӗмӗсем питех курӑн- 
маҫҫӗ-ха. Ахальтен-им Крапивин кӳршисем икерчӗ пӗҫерсе 
ҫинине те савӑнӑҫ  вырӑнне хураҫҫё... «Милици ҫынни пул
сан та, сан айӑпу та  пысӑк кунта,— терӗ хӑйне хӑй Ф или
мон Петрович.— Енчен ялсенче Калю ков хурахёсем алхас- 
масан, хресченсем коопераци енне ы тларах  туртӑнӗччӗҫ...»

Эх, ҫав хурахсен эшкерне-и!..
Кӗҫех Крапивин патне административлӑ пай пуҫлӑхӗ 

пырса кӗчӗ.
— Вулатӑн  эппин? — ытахальтен ыйтрӗ вӑл.
— Вулатӑп ,— пуҫ сулса сывлӑх сунчӗ ӑна Крапивин.— 

В улатӑп  та, тӗпрен илсен, савӑнатӑп. Ҫ ӗрш ы вӑмӑр м а л а л 
ла кунран-кун вӑйлӑрах  талпӑнать. Часах, акӑ, пӗтӗм тӗн- 
чери бурж уази  те унӑн сулмаклӑ ыткӑнӑвне чйрмантарай- 
ми пулӗ.

— В ӑл ҫапла-ҫке те,— хаш  сывларӗ пай пуҫлӑхӗ,— 
анчах пире иксӗмӗре паян, кӑнтӑрла  иртсе иккӗре, тата  
сулм аклӑн  ыткӑнтарӗҫ. К ан аш лӑва  чӗнеҫҫӗ. Республикӑра 
право тӗлӗшпе лару-тӑру  еплереххине сӳтсе яваҫҫӗ. Иксӗ- 
мӗре, паллах, пуринчен хытӑрах лекӗ. Калю кова ҫӑвар- 
л ӑх л ай м ар ӑм ӑр .  Ҫынни вара ҫаплах аш кӑнать. Анатри 
Тӗрер ялӗнче Гордеева граж данкӑн а  пире хӑйсем ҫинчен 
хыпарласа тӑнӑш ӑн  персе вӗлернӗ. Мнлици отрячӗ пырсан, 
хурахӗсем, пӗрисем патӗнче чип-чипер ӗҫкӗ ӗҫсе савйнакан- 
скерсем, тӑваттӑш ӗ те тарса хӑтӑлнӑ. П атӑр ъел  енче к а л 
лех ялхуҫалӑх  ю лташлӑхне, пӗр чиркӗве ҫаратнӑ. Чиркӳ 
ҫыннисем республика правительствине хурахсене чарай- 
манш ӑн ятласа  ҫыру янӑ. В лаҫа тытма пултараймасан , ӑна 
алла  илме те кирлӗ пулман тесех ҫырнӑ.

— Ҫ апла ҫав, халлӗхе пире ку хурахсем чике тӑрш шех 
лартаҫҫӗ ,—  килӗшрӗ Крапивин.

Х аҫат-ж урнал  вуланӑ чухнехи рехетленӳ таҫта  кайса 
ҫухалчӗ, каллех  кулленхи ӗҫсем хӑйсен ҫыпҫӑнчӑкӗпе явак- 
ласа  илчӗҫ.

— Пӗлетӗн-и, Филимон Петрович, юлашки вӑхӑтра, ху 
куран, эпир Калюков хурахӗсене хӳререн кӗҫ-вӗҫ ярса илес 
вӗҫнех ҫитрӗмӗр, икӗ-виҫӗ хут перкелешсе те илтӗмӗр, ан 
чах, мурсем, темле асамҫӑсем пек вӗсем, шӑп читлӗх алӑк- 
не ш алтлаттарса  хупас умён тарса ӗлкӗреҫҫӗ. Анланай- 
мастӑп, тата  мӗнле йӗркелемелле пирӗн ӗҫе? Т ата мӗнле 
майпа хӑвӑртрах  ҫӳремелле? Хӑшпӗр ялсенче телефон та 
пур ёнтё, вйл та пулйшаймасть,— тарйхса та пйшйрханса 
калаҫрӗ  пай пуҫлӑхӗ.

Пӳлӗме пӗтӗмӗшле пай сотру'дникё кёчё, паян килнё 
хыпарсене сӗтел ҫине хурса хйварчё. Крапивин вёсене пё- 
рин хыҫҫӑн теприне тимлён пйхса тухрё. Сасартйк вйл 
ҫыру евёрлё кёскс хута аллине илчё те, унта темиҫе сймах 
кйна ҫырнй пулин те, татах  та тата  вула-вула, йна алйра 
чылайччен тытса ларчё.

«Макҫйм пичче!
Сан сехетне сутаймарйм, анчах, ырй ҫынсемпе тёл пул-

са, пӗр яп ал ап а  улӑш тартӑм . Ытти сехетсене еплерех май- 
лаш тарасеи  ҫинчен каяр ах  калаҫса  татӑлӑпӑр .

Ванькка».
Ҫ апла кӑна ҫырнӑ ҫырура.
Ҫ ак пӗчӗкҫеҫ хыпар Крапивина ҫав тери хавхалантар- 

са ячӗ, пӗр-пӗр питӗ пысӑк пӗлтерӗшлӗ ӗҫ тунӑ тейён ҫав. 
В ӑл  темле ҫӑ м ӑл л ан са  кайрӗ, пукан ҫинчен сиксе тӑчӗ те 
пӳлӗмре каллӗ-м аллӗ  уткала  пуҫларӗ, унтан ӗҫри юлташӗ 
умне пырса чарӑнчӗ.

— Читлӗхе хупас умён тарса ӗлкӗреҫҫӗ-ха эппин? — 
терӗ ӑна хаваслӑн .— Кунран, тӑванӑм , нимён тӗлӗнмелли 
те ҫук. Сисетӗп, питӗ ӑслӑ пуҫсем пур Калюков ҫумӗнче. 
Вӗсем пулӑшнипех пулас, куратӑн-и, хурахсем Совет вла- 
ҫӗн ҫӗнӗ пуҫарӑвӗсене пурнӑҫа кӗртме чӑрмантараҫҫӗ , ду- 
ховенствӑна тарӑхтараҫҫӗ, ҫапла майпа пӗтӗм чӑваш ха- 
лӑхне пӑтратасш ӑн. Ҫу-ук, малтан  вӑрӑсем  кӑна пулнӑ 
та, халё ёнтё ахаль  хурахсем мар вӗсем. Хӑйне май поли
тика тӑвасш ӑн , чухлатӑн-и? Х алӑха сехӗрлентерсе ҫитерес- 
шӗн, ҫапла  майпа Совет влаҫне хирӗҫ тӑратасш ӑн . Ч ӑнах  
ҫапла, кӑна эпӗ халӗ пӗр ӳстермесӗр калатӑп . Ҫ акӑ  вӑл, 
тусӑм, Калю ков хӑй пӗччен ӑсласа кӑлар нӑ  япала  мар-тӑр. 
Ҫавӑнпа ӑна час тытайманнинчен эс пӗртте ан тӗлӗн. Анчах 
эпир те хам ӑр  ӗҫре вунсаккӑрмӗш  ҫулти пионерсем мар 
ӗнтӗ, преступнӑҫпа мӗнле кӗрешмеллине кӑш тах  чухлат- 
пӑр... Чим, эсӗ канаш лу кӑнтӑрла  иртсен пулать терӗн-и?

Крапивин тем ш ухӑш ласа илчё те, сӗтел патне пырса, 
телефон трубкине тытрӗ, кирлӗ номерпе ҫы хӑнтарм а 
ыйтрӗ.

— Комиссар юлташ, паянхи канаш лура уголовнӑй ро
зыска питӗ вӑйлӑ пӗҫерккӗ парасса эпё питё лай ӑх  пӗле- 
тӗп,— терё вар а .— Х амӑр айӑпсене пурне те йыш ӑнатӑп. 
Анчах, енчен эсир канаш лу хыҫҫӑн мана ӗҫрен хӑваласа  
ям а шут тытман-тӑк, халех вырӑна тухса кайм аш кӑн  ирӗк 
парсамӑр...  Ҫапла, нумайлӑха каясш ӑн. Л ай ӑх  хыпар кил- 
чӗ... Ҫапла, Калю ковпа ҫыхӑннӑ. Ҫ авӑнпа манӑн халӗ вӑл 
ҫӳрскен тӑр ӑх р а  пулм алла  тесе шутлатӑп... Ҫапла, каҫа- 
рӑр  та, канаш л у  вӑл... Юрать... ӑнлантӑм , тавтапуҫ.

Крапивин трубкӑна хучӗ те нимӗн ӑн ланм асӑр  лар ак ан  
административлӑ пай пуҫлӑхне хулпуҫҫинчсн ю лташ ла 
ҫапса илчӗ:

— Куртӑн-и, эпӗ канаш лури пёҫерккӗрен хӑтӑлтӑм . С а
на вара чӑтӑм лӑ пулма сунатӑп...

Ҫур сехетрен вӑл, утлӑ резервран ҫынсем илсе, ҫула 
тухрӗ. Вӑхӑчӗ, чӑн та, ҫул ҫӳремеллискер марччӗ. Кун пек 
чухне халӑхра :  «Ы рӑ хуҫа йыттине урам а кӑларм асть» ,—

теҫҫӗ. Ара, сентябрь вӗҫӗ ёнтё. Ҫ анталӑк , сире кӑҫал  уяр 
вӑхӑтпа ытлашши нумай савӑнтартӑм  тенён, нӳрӗ тӗлӗшпе 
парӑм а хӑвӑртрах  татасш ӑн тӑрӑш ать: миҫе кун ӗнтӗ ҫу- 
мӑр вӗҫӗмсӗр лӗшлетет. Ш ёвелсе кайнӑ хура пӗлӗт пӗтӗм 
тӳпене хупласа хунӑ та хӗвел хӑш тӗлтине пӗлме ҫук. ТӑхМ- 
лӑ ҫӗрте пылчӑк тӑрантас  кустӑрми ҫине явӑнса хӑпарать, 
чаркӑчласа пырать, тӑм лӑ  ҫӗртен тухсан вара  тӑрантасӗ, 
хура шӗвӗ пылчӑкра унталла-кунталла  ш укаласа , кӗҫ-вӗҫ 
тӳнессипе хӑратать. Крапивин пурпӗр лашине май килнӗ 
таран  хӑваларӗ. Телегин хурахсен эшкерӗпе явӑҫма пул- 
тарни, ӑна пулӑш са тӑр акан  ҫыннӑн ҫывӑхрах пулмалли 
кӑна мар, Калюков эшкерӗ, кӗрхи ҫанталӑка  кура пӗчӗк- 
рех йышпа ҫӳрет пулин те, яланхи пекех вӑйлӑ иртӗхни 
васкатрӗ ӑна.

2

Ҫав каҫах  Утар ялӗ ҫывӑхӗнчи вӑрм ана юланутҫӑсен 
ушкӑнӗ пырса кӗчӗ, пысӑках мар уҫланка ҫитсе чарӑнчӗ. 
Сас-чӳ кӑлар м асӑр  ут ҫинчен анчӗҫ, вӑрман хӗрринелле 
утрӗҫ. Калюковпа тусӗсем пулчӗҫ вёсем.

— Ж у м б а ,  кайса пӑх-ха, мёнле унта? — хушрё К алю 
ков.

Л еш ӗ ӑҫта каймаллине, мӗн пӑхмаллине ыйтса тӑм а- 
рӗ — вӗҫӗпе вӑрм ана тӑрӑнсах  выртакан  пахчана кӗрсе, 
карта ҫумӗпе йӑпшӑнчӗ. Тепёр тесен, йӑпш ӑнмасан  та юрат- 
чӗ: тӗттӗм ӗнтӗ, ҫитменнине, ҫумӑр ҫаплипех чаш латтарса  
ҫӑвать, йёри-тавра пин-пин ҫипрен тӑракан  чаршав карса 
хунӑн туйӑнать. Ялта шӑпах. Таҫта анчӑк пӗр-иккӗ хам- 
латса  илчё те-ха, анчах сассинчен вӑл никама та  сисменни, 
сых енне кӑна ш авлани палӑрчӗ. Ҫитменнине, ялӑн  тепӗр 
пуҫӗнчех вӑл.

Ҫур сехет ы тларахран  Ж у м б а  каял л а  персе ҫитрӗ.
— Й ӗркеллех унта, М аш ук килӗнче пӗчченех,— пӗлтер- 

чӗ вӑл витӗрех йӗпеннипе тӑр-тӑр-тӑр чӗтресе.
— Эппин, лаш асене ҫавӑтсах  каяр ,— хушрё Калюков.— 

В ӑрм анта  хӑварсан, каш кӑрсем  т>ытса ҫурӗҫ. Кӗркунне ну
май вёсем ку тӑрӑхра.

Кирлӗ пулӗ тесе, вӑл укҫа парсах М аш ука темиҫе лаш а  
хупмалӑх  вите тутарттарнӑччӗ, унта картиш енчен те, пах
ча енчен те кӗмелле ал ӑк  кастарттарнӑччӗ.

Часах  вёсем лаш асене кӗртсе тӑратрӗҫ, ҫапах, витӗр 
ш ӑнса ёнтёркенине пӑхмасӑр, пӳрте тӳрех кӗмерӗҫ, пирвай 
утсене шӑварчӗҫ, Калюков хушнипе туянса хунӑ сӗлле 
кӗлетрен илсе тухса пачӗҫ, вара тин ҫенӗк патнелле иртрӗҫ.

М аш укӗ, саванса каинӑскер, вӗткеленет кӑна: вучахра кӑ- 
вайт чӗртет, тӗпсакайне анса хӑпарать, ҫенӗке тухса кӗрет, 
сӗтел ҫине ӗҫмелли-ҫимелли ӑна та  кӑна  лартать...

—  Эс ку ӗҫпе аппаланм а пӑрах-ха, ахаль  лариччен эпир 
х ам ӑр ах  мён те пулин ӑсталӑп ӑр ,— чарчӗ ӑна Калю ков.— 
Л уччӑ халех У равӑш а тухса вӗҫтер, П услӑх М ишшине чӗн- 
се кил. Ҫ ула май ман киле кӗрсе тух, С аню ка кала ,  мунча 
хуттӑр.

— Эс... паян килӗнте ҫӗр каҫасшӑн-и? — пӑш ӑрханса 
ӳкрӗ М ашук.

—  Сан ӗҫ мар! — касса татрӗ ӑна Калю ков.— Эс хуш- 
нӑ ҫӗре вёҫтер!

М аш ук  тухса кайсан, Калю ков В алета  хурала  кӑларчӗ, 
ыттисем ҫӗрулми шуратрӗҫ, ҫӑм ар та  пӗҫерчӗҫ, сӑра  ӑшӑт- 
рӗҫ, сӗтел ҫине тин йӳҫӗтнӗ купӑста, хӑяр-помидор ларт- 
рӗҫ, т ӑв ар л а н ӑ  тата  типӗтнӗ пулӑсем каса-каса  хучӗҫ. Ыт- 
тисемпе пӗрле Телегин та пикенсех тӑрм аш рӗ. Калю ковпа 
ҫур уйӑха  яхӑн  ҫӳрет ӗнтӗ вӑл. Ҫ ак хуш ӑра вӗсем пӗрмаях 
К ӑнтӑр  енче, П а т ӑр ъ ел — Ш ӑм ӑ р ш ӑ— К аҫал  тӑрӑхӗнче пул- 
чӗҫ, Тутар республикине те ҫите-ҫите килчӗҫ. Кучан патне 
кӗретчӗҫ-и е Тукай Мишере, Йысна килне каятчӗҫ-и е ытти 
тусёсем патёнче хӑналанатчӗҫ — пур ҫӗрте те нумай пурӑ- 
наймастчӗҫ. Темле майпа-ҫке, вӗсем пынине милицисем 
пӗлетчӗҫ-пӗлетчӗҫех, вара пылчӑка-мёне, кӑнтӑрлана-ҫӗр- 
лене пӑхм асӑрах  вӗҫтерсе ҫитетчӗҫ, хупӑрласа  илме пӑхат- 
чӗҫ. Анчах хурахсем те сыхӑ ҫав, вӑхӑтра  тарса ӗлкӗретчӗҫ. 
Ҫ апах  тинкене к ӑ л а р а к а н  ӑн ӑҫлӑх  вӑл, ы вӑнтаракан, та- 
р ӑхтаракан , х ӑр а т ак а н  ӑнӑҫлӑх.

— Ку енче пире лягавӑйсем  хупӑрласах  ҫитерчӗҫ,— 
терё вара  пӗррехинче Калю ков,— атьӑр, манӑн ял енне 
каяр . Унта эпир ҫуккине хӑнӑхнӑ пулӗ ёнтё, эппин, халь- 
хаҫҫӑн пире кӗтес ҫук. Ҫинех манӑн хам хушнӑ пӗр ӗҫ 
епле вӗҫленнине пёлмелле.

«Мӗнле ёҫ-ши вӑл? — пёрре кӑна мар ш ухӑш ларӗ ҫул 
ҫинчс Телегин.— Пули-пулми пиркиех утам ан  ҫапла шах- 
вӑртас  ҫук. Эппин, пӗр-пӗр пысӑк та хӑруш ӑ ҫарату  хатӗр- 
лет-ши Калюков? Е такамсене вӗлермелле-ши? Апла-тӑк, 
у н аш кал  тискер ӗҫе тума епле чӑрм ан тарм алла?»

Тӗрӗссипе каласан , Телегиншӑн чи хӑруш ш и — хё- 
реснашшӗ хушнине пурнӑҫласси мар, ҫак  юлашки шухӑш 
пулса тӑчӗ. Пёр кун та, пӗр ҫӗр те канӑҫ  памасть вӑл, 
кӑм ӑл а  касмаллипех касать.

Телегина Калю ков хӑйсен уш кӑнне чиперех йышӑнчӗ, 
анчах сам ан тл ӑх а  та айккине пӗччен ямасть-ха, кашни 
ҫимӗҫӗн хӑйӗн вӑхӑчӗ текелет ҫеҫ. Ҫ авӑнпа вӑл пӗррехинче

кӑна малтанах  ҫырса хунӑ кӗске ҫырӑва, ыттисем асӑр- 
хаман чухне, урам па пыракан ачана почта ещӗкне яртар- 
ма пултарчӗ. Енчен лешӗ ячех пулсан. Ҫырӑвӗ вара... тӳ- 
лесе илмелличчё. Ара, конверт е марка туянма ниепле те 
май килмест-ҫке... Милици ҫыннисемпе малтан калаҫса  
татӑлнӑ  пек ҫыхӑнасси ҫинчен вара ш ухӑш лам а та кирлӗ 
мар. Хӑҫанччен ҫапла пулӗ-ши? Эппин, ҫак хушӑра Телегин 
хурахсем ҫинчен чылай япала  пӗлнинчен те мён усси? Пё- 
лессе вара, чӑнах та, нумай пӗлет ёнтё вӑл: ушкӑнри тёп 
ҫынсем хӑш-хӑш ялтан  иккенне те, килёсене час е часах 
мар ҫӳренине те, вӗсенчи «хыпарҫӑсене» те, вӑрлан ӑ  япа- 
ласене ӑҫта-ӑҫта пытарнине те... Ҫав вӑхӑтрах  чылай япа- 
лана  пӗлеймест-ха. Сймахран, вӑл  темиҫе хут та  Сидор ята 
илтрӗ, ҫавйн канашёсене хурахсем пысӑка хунине те, Мина 
вара, пачах урйхла, ним вырӑнне хуманнине те асӑрхарё, 
анчах Сидорпа хӑйпе ку таранччен тёл пулма май килей- 
мерӗ-ха. Хурахсен Иӗпреҫпе В ӑрнар енчи ҫыхӑнӑвӗсене те 
Телегин халлёхе пёлеймест. Анчах, пёлсен-пёлмесен те, 
малашне те каплах  пулсан, вйл хёреснашшёне, милицие 
нимён чухлё те усй кӳреймӗ. Енчен пёр чип-чипер кун, 
хурахсем патёнчен тарса, хёреснашшёне мён пёлнине к а 
ласа  парсан? Ун хыҫҫйн, паллах, Калюковйн ялсенчп хӳ- 
решкисене ярса илме май килё: вёсем — хуҫалйх тытса пу- 
рйнакан хресченсем, хйрушлйх ҫывхарнине сиссен те таҫта 
тёнче хёррине тарса ҫухалас ҫук. У таманпа ҫывйх ҫынни- 
сем вара, ахйртнех, тарса пӗтӗҫ. Л еш  Сидорйнне йёрне- 
мённе те тупаймӗҫ. Ҫарта хёсметре нумай тйнйскер, Теле
гин ҫакна аван пёлет: тйшмана тёппипех аркатас  тесен, 
чи пирвай ҫар пуҫне пйчлантармалла. Ҫав Сидор ёнтё К а
люков вйрй-хурахӗсемшӗн шйпах ҫар пуҫӗ вырйнӗнчи ҫын 
пулас, ахальтен мёншён пурте пекех итлеччёр йна... Пёр 
сймахпа, тарса кайсан, Телегинран усй пит нумаях пу- 
лаймӗ. Тӳсмелле унйн, тӳсмелле халлёхе. Кирлех-тёк, шй- 
ла ҫыртмалла.

Вёсем кунта килсе ҫитнӗренпе вйхйт икё сехете яхйн 
иртрӗ ёнтё. Еҫмелли-ҫимеллине те паҫйрах хатӗрлесе ҫи- 
терчӗҫ. Мина, яланхи пекех, теме тарйхнйн мйшйлтаткала- 
са ларчё те турй кётессинчех тёлёрсе кайрё. Калю ков ҫап- 
лах  тусёсене сётел хушшине чёнмерё-ха, пачах урйхла, 
апат тёлёшпе чйтймсйр Кучан чашйкран пёр ҫӗрулмн ил
сен, йна аллинчен шап! ҫанрӗ те шуратса чймйрла пӗҫернё 
паранкй урайне шеи! ӳкрӗ, кёрпеклёскер, пар! кйна салан- 
са кайрё.

— Тасат! — хушрё Калюков кёскен Кучана.
Лешён мён тйпас — ирёксёрех, кймака айёнчен мунча-

217



ла илсе, урайне тасатм а  тиврӗ. Ыттисем пымарӗҫ те сётел 
ҫывӑхне.

Т ата  тепёртакран  картиш енчи чӳрече кантйкне чёрне 
вӗҫӗпе икӗ хутчен кӑчӑр-кӑчӑр! тутарни илтӗнчӗ. Ҫ апла 
майпа В алет  кунталла  икӗ ҫын килни, вёсем хамӑрӑнни-. 
семех пулни ҫинчен систерчӗ. Краҫҫын ҫути урам а ан ӳктӗр 
тесе, кантӑксене виҫҫёшне те М аш укӑн  мӑн тутӑрӗсемпе 
хупланӑ та, Валечӗ хӑй курӑнмарӗ. Часах  ҫенӗк алӑкӗ  кӑш т 
нӑтӑртатса илчё, унтан пӳрте икӗ ҫын кӗрсе тӑчӗҫ. П ӗри— 
М аш ук, ӑна, паҫӑр курнӑскере, Телегин пӗлет ӗнтӗ. Тепри 
вара  пысӑках  мар сам ӑр  арҫын, кӗнӗ-кӗмен, хӗсӗк куҫне 
пушшех хӗссе, пӳртре л аракан сен е  чӑл-чал пӑхса тухрӗ, 
са р л а к а  пичӗ ҫинчи пуклак сӑмсине, лешӗ ҫумӑрпа йӗпеннӗ- 
рен-ши, ал ӑ  тӳрчӗпе ш ӑлкаларӗ ,  пӗр-иккӗ нӑш латса илчӗ, 
в ара  тин ҫинҫерех сасӑпа сы влӑх  сунчӗ:

— М ан килес!
—  Килях, кил, М иш ша тусӑм,— хӑйне кил хуҫи пек 

ты ткаларӗ  Калю ков.— Атя, хывӑн та тӗпелелле ирт, пӑр- 
так  л ар сах  пуплешер.

П ӳртре унчченхинчен хы тӑрах  калаҫнине илтсе, Мина 
вӑранчӗ, ыйха пула тӑртаннӑ куҫне аран  уҫса, тин килнӗ 
ҫынна кӑна мар, М аш ука та пёрремёш хут курнӑн тӗсесе 
пӑхкаларӗ.

У равӑш ран  килнӗ арҫын юпӑнчине хывса пӑтаран  ҫак- 
рӗ те... милиционер пулса тӑчӗ. Хӑйне ку уш кӑнра хйюллй- 
нах тыкаланинчен вӑл хурахсене паллани, кунта пёрремёш 
хут кӑна  мар килкелесе ҫӳрени сисӗнет.

— Халь ӗнтӗ, тусӑмсем, пурте пухӑнтӑмӑр! Эппин, ла- 
рар сётел хушшине, пирвай п ӑртак  ҫикелесе-ёҫкелесе 
илер,— хушрё Калю ков.— Кучан, эс. васкарах  хы пкала, 
чёрёк сехетрен сан Валет вырӑнне хурала  тухм алла  пу
лать.

Милици ҫынни те ку уш кӑна ним мар ҫӳренине курсан, 
Телегин пирвай тёлёнмеллипех тёлёнчё (ара, хурахсен ал- 
ли ытла вӑрӑм -ҫке!) ,  кайран  хайхи Калюков кунта килес- 
пе калан ӑ  ӗҫ пирки сӑм ах  пуҫланасса тавҫӑрса  илчӗ, ҫавйн- 
па, ӳсёрӗлсе каяс мар тесе, май килнё таран  сахалтарах  
ӗҫме, ҫав вӑхӑтрах  ыттисен умӗнче куҫран ӳкмесёр сыпка- 
лам а  тӑрӑш рё. Кучан хурала тухсан, пӳрте Валет кӗчё, 
шӑнса ӗнтӗркенӗскер, хы паланса апат ҫы рткаларӗ, эрех 
ёҫес енӗпе те юлмарӗ. Телегин темиҫе те асӑрхарӗ  ёнтӗ: 
Калю ков Минйпа В алета ыттисенчен пысйкраха хурать, 
анчах Минйпа нихйҫан та канаш лам асть ,  йна тарйхтарас 
мар тесе кйна тйрйшать, кирлёрех сймахсене ы тларах 
В алет умӗнче татса парать.

— Ну, ҫитӗ чӑмласа, фҫо! — ал лаппипе сӗтеле ш аплат- 
тарса, Калюков тимлӗ пулма хушрё. Пурте ш ӑплансан, 
хушса хучӗ: — Тусӑмсем, эпир, кунта ларакансем , пёр-пӗр- 
не лайӑх  пӗлетпӗр. Анчах пурнӑҫ вӑл куллен улш ӑнса тӑ- 
рать, эпир те вӑй илсех пыратпӑр. Н умаях пулмасть, акӑ, 
пирӗн хушша ҫӗнӗ ҫын килчӗ. Ана йыш ӑнасса йышӑнтӑ- 
мӑр, анчах тӗрӗслеме те м анм арӑм ӑр. Мӗншӗн тесен турӑ 
та сы хланакана кӑна сыхлать теҫҫӗ. Ҫут тӗнчере нурӑнасах 
текенӗн ҫакна ӗмӗрне манма юрамасть. Халь ёнтё сире ҫав 
тӗрӗслев епле вӗҫленнипе паллаш таратпӑр...

«Авӑ мӗнле ӗҫ пирки пуплешнӗ вӑл паҫӑр! Енчен?.. Мӗн 
тум алла?  С ыхлӑха хы тареах  ҫитереймен самантпа усӑ 
курса, ҫӗр тӗттӗмне тухса чӑммалла-и? Е револьвер турт
са кӑлар ас  та...— пёрин хыҫҫӑн тепри ҫиҫӗм хӑвӑртлӑхӗпе 
вёлтлетрёҫ Телегнн пуҫӗнче шухӑшсем. Анчах темскер апла 
та, капла та хӑтланма ирёк памарё-ха. Вӑл, хӑйне хӑй 
кашни шӑнӑр таран  хытарса, м алал ла  мӗн пуласса кӗтрӗ, 
ту л ӑкл ӑр ах  ш ухӑш лам а пуҫларӗ. Ҫук ҫав, тӳрех тухса 
сирпёнме те, хурахсене пере-пере пӑрахма та  май килмӗ. 
Енчен Телегин уголовнӑй розыск янӑ ҫын иккенне пёлнех- 
тёк, ларасса  нимён пулман пек л араҫҫӗ  те, чӑннипе каш- 
ннех унӑн хусканӑвӗсене, куҫӗ ӑҫталла  вылянса илни т а 
ранах, тимлӗн сӑнать, паллах. Хытӑрах хускалса илме те 
ёлкӗреймё, пӗри-пӗри кӗсъере тытса лар ак ан  револьверти 
тӑхлан  татӑкё  унӑн пуҫне е кӑкӑрне витёр ш ӑтарса та 
тухё...

«Чим, мӗншӗн-ха манӑн ҫав териех сехӗрленсе ӳкмел- 
ле? — хӑйне хӑй каллех  лӑплантарчӗ  Телегин,— Калюков 
мана тӑш м анла пӑхмарё. Ыттисем те хӑйсене унчченхи пе
кех тыткалаҫҫӗ, Валет, авӑ, манпа ш аккасах  ӗҫрё...»

Ҫ ак хуш ӑра П услӑх Мишши чӑм ӑрла  пӗҫернӗ ҫӑмар- 
тана, пётёмпех хыпнӑскерне, ш ӑвӑҫ куркари сӑрапа сыпса, 
кӑш т-каш т чӑм ласах  ӑнӑҫлӑн  ҫӑтса ячё те, хаяр эрехе 
еамай ӗҫсе лартнине пула хёрме те, нӳрӗрен кёнӗ хыҫҫӑн 
ӑш ӑнма та ӗлкёрнӗскер, утаман хушнине итлесе, хӑй мӗи 
пӗлнине каласа  кӑтартм а тытӑнчӗ. Ана Калюков кӑна мар, 
ыттисем тс ҫав тери тимлесе, кӑсӑкланнипе каҫса кайсах 
темелле итлерёҫ. Ҫ акӑнтан  хурахсем хӑйсен эшкерён тёп 
чӑмӑрне ҫӗнё ҫынна ҫав тери сайра йышӑнни палӑрчӗ.

— Ҫ апла вара, Антун Иванчӑ, эсё хушнипе, эпё Теле
гин Иван Степанӑч граж данин  ҫинчен хам мён пултарнӑ 
таран  пётёмпех тёпчесе пёлтём,— терё Оглоблин хӑйӑлти- 
рех ҫинҫе сассипе. Хӑй вӑл, ахӑртнех, Телегинӗ ҫак пӳрт- 
рех ларнине пёлмест те пулас, ун еннелле куҫ хёррипе 
те пӑхса ил мере.— Кӑҫалччсн кӑна-ха вӑл Экеҫ ялӗнчи ак-

тивистсенчен пӗри ш утланна, ялхуҫалӑх  ю лташ лӑхне ертсе 
пынӑ. Анчах чӑннипе вӑл хӑй вӑхӑтӗнче, тӗрӗсрех каласан , 
ҫирӗммӗш ҫулта поляксем аллине тыткӑна лекнӗ хыҫҫӑн, 
Совет влаҫӗ умӗнче пысӑк айӑпа кӗнӗ: ты ткӑнран  тарнӑ 
чухне хӑйӗн командирне вӗлернӗ. Л еш  командирӗ те Экеҫ- 
ренех пулнӑ иккен, халӗ  унӑн ашшӗ, Никифоров Петр Н и
кифорович, уесӑн ҫутӗҫ пайӗнче ӗҫлет. Вӗлерессе команди
ра Телегин хӗршӗн вӗлернӗ пулӗ теҫҫӗ. Вӑт. Ну, ш ӑпах 
тата  ҫав граж дани н а  тытса каяс  умён Экеҫе, Калюков, эсӗ 
пырса кайнӑ теҫҫӗ. Ю лташ лӑха  ҫаратнӑ унта. Ҫ ак  ӗҫе те 
Телегин вӗслетнипех тунӑ пулё теҫҫӗ... Арестлесен, хӑруш ӑ 
преступник тесе, Телегина Ш упаш карах  кайса хупнӑ. Анчах 
лешӗ тӗрмере нумай пурӑнман, Атӑл хӗрринчен вутӑ турт- 
тарнӑ  чухне тарм а  пултарнӑ. Ун хыҫҫӑн Телегин йӗрӗ 
кунтан инҫех те мар, Иӗпреҫре тупӑннӑ. Унта вӑл « К о ж 
трест» кантурне тата  А натриял лавккине ҫаратнӑ теҫҫӗ. 
Ахӑртнех, ҫынни ҫав тери чее те харсӑрскер, анчах унӑн 
опытпа кирлӗ пӗлӳ ҫителӗксӗр, ҫавӑнпа кантурта та, лав- 
ккара  та ал ӑ  йӗрӗ х ӑварн ӑ ,— пӗр чарӑнм асӑр  каласа  пачӗ 
милиционер. Унтан м ӑнаҫлӑрах  хушса хучӗ: — Д актӗлес- 
копи вӑл чӑн-чӑн наука. Вӑл  нихҫан та суймасть. Вӑт. Ну, 
ҫынннне ш ыраҫҫӗ халӗ, республикӑри пӗтӗм милицие ҫӗк- 
ленӗ...

—  Мӗн ш ы рам алли  ӑна, акӑ вӑл, кунтах ларать! — Те
легина хулпуҫҫинчен ю лташ ла тӗксе илчё Калю ков.— Мё- 
нех, лягавӑйсем  ӑна унчченех пирӗнпе ҫыхӑнтарнӑ-тӑк, 
Иван, сана хам ӑр  ӗҫе чӑнласах  явӑҫтарар  пулӗ. Мёнле 
пек, ачасем, э? — терӗ ҫавӑнтах. Унтан шалти кӗсйинчен 
енчӗк туртса кӑларчӗ  те, ҫӗр тенкӗлӗх хут укҫа илсе, ми
лиционера ты ттарчӗ.— Me сана, Мишша! Ы рӑ ӗҫшӗн ти- 
вӗҫлипе тӳлемесӗр тӑм а  хытӑ пӑрҫа мар эпир.

Оглоблин аван м арланса  кайрӗ, канӑҫсӑррӑн  хускалса 
илчӗ.

— Эс, М ишша, ан хирӗнкеле,— асӑрхаттарчё  К ал ю 
ков.— Ҫапла, сана пурин умёнче те тӳлерӗм эпӗ. Юри 
тӳлерӗм. Пирён, кунта ларакансен , пӗр-пӗринчен пытар- 
малли нимӗн те ҫук. Тата... капла пурӑна кнле пиртен пӑ- 
рӑнас текенсен те ҫулӗ хупӑнать. Яснӑ? Теиӗр тесен, сӑ- 
м ахӑм ӑр  ун пирки мар халӗ. Пирӗн хушша тепӗр шанчӑк- 
лӑ  ю лташ  хутшӑнчӗ. Атьӑр, ҫавӑнш ӑн тепёртак ӗҫер...

П урте хёрӗнкӗскерсем, савӑнӑҫлӑн  ш авласа  кайрӗҫ, Те
легина унтан та кунтан ю лташ ла кӳп! те кӳп! лектеркеле- 
се илчёҫ. Оглоблин, ҫумрах л ар ак ан  ҫын ҫинчен каласа  
панине тавҫӑрсан , аванм арланчё , пурне те хӗсӗк куҫӗпе 
кӑн-кан п ӑхкаларӗ ,  пуклак сӑмсине тачка  пӳрнисемпе

лутӑркарӗ. Телегинӑн вара чунӗ лӑш ах  кайрӗ, хӗсӗнсе-ХЫ- 
тӑнса ларни майӗпен иртсе пынӑран вӑл хӑйне темле пуш- 
пушӑ, ӑшчиксӗр ҫын пек туйрӗ. Пӗр япалана  кӑна уҫҫӑн 
ӑнланса илчӗ вӑл: уншӑн чи хӑруш ӑ пулма пултарнӑ са 
мант иртрӗ, питӗ ӑнӑҫлӑн, чипер иртрӗ...

Те хӑйсен йышне тепӗр ш анчӑклӑ ҫын хушӑннишӗн са- 
вӑннипе, те паян ҫумӑр айӗнче чылай ш апарса ҫӳренипе, 
те сётел хушшинче милиционер ларн ӑран  хӑйсене килсе 
тытас хӑруш лӑх  ҫуккине ӗненнипе, хурахсем, сыхлйха-мӗ- 
не мансах, урам ра хурал тӑратм а  пӑрахсах какӑриччен 
ӗҫсе ҫирӗҫ. Кучанпа Ж у м б а  ӑшӑ кӑм ака  ҫине хӑпарса та 
выртрӗҫ ӗнтӗ, кӗҫех унтан пӗри хулӑннӑн хӑрр! та  хӑрр! 
тутарни, тепри сӑмса витӗр ҫӑм ӑллӑн  ш ӑхӑрттарни илтӗне 
пуҫларӗ. Ыттисем те ыйхӑ килнипе сӗнкме тытӑнчӗҫ. Минин 
кӑна , ӗҫнӗҫемӗн л ар а -тӑр а  пӗлми пулнӑскер, хӗрсе-хӑюл- 
ланса  ҫитрӗ. Пӗчӗк хура куҫне вӑл пӳртри пӗртен-пӗр хӗр- 
арӑм  ҫинчен илме те пӗлмест ӗнтӗ. Ҫ акӑ  сӗтел ҫинчи савйт- 
сапапа апат юлашкине пуҫтаракан М аш ука пӗр хӗретсе, 
пёр шуратса ярать... Ыттисене кура, Телегин та сӗнкме 
ты тӑнам пек турӗ, ҫапах, хӑйшӗн нимӗнле хӑруш лӑх  ҫук- 
кине ӗненсе ҫитсен те, куҫ айӗн сӑнама пӑрахмарӗ.

— Ну, Антун Иванчӑ, пурте ырса ҫитрӗҫ курӑнать, ка- 
насшӑн, эпё те киле, ӑш ӑ матка ҫумне кайса выртам пуль, 
хе-хе,— терё Оглоблин.— Ҫул курки ярса пар та...

Ҫакна илтсен, Минин, аялтан  пӑш атанпа тӑрӑнтарнӑ 
пек, ялт! сиксе тӑчӗ.

— Ашӑ матка ҫумне тен-ха?! — кӑш кӑрса  ячё вӑл .— 
Аван сан пурнӑҫ, ҫӑтмахри пек. Пирён ӑҫта кайса вырт- 
м алла  тет, э? Сана хӑшпӗрисем ӑш ӑ матку ҫумӗнче вырт- 
са пурӑннӑш ӑнах пуйтараҫҫӗ. Эпир вара пёр пусшӑнах 
пуҫа ҫухатма пултаратпӑр...

— Тем ан лӑпӑртат! — татса хучӗ ӑна Калюков. Унтан, 
юриех васкам асӑр ,  Оглоблина ҫур стакан эрех ярса пачё.— 
Упёнтер-ха, М ишша, туслӑх ячёпе,— терё хыттйн, Минин 
илттёр тссех. Мён калйн, вӑл хйй те самаях  хёрёнкёччё 
ҫав, кймйл чаракне паҫйрах ҫухатнйччӗ.— Хам та санпа 
пёрлех каям-ха, Санюк халиччен мунча хутса пултарчё 
пулё.

Ҫакй Минина, темшён, пушшех килёшмерё. Вйл, чылай- 
ранпа путлӗн ҫйвйнманнипе чӳпӗкленнӗ сухалне силлен- 
терсе, ансйр питне пёркелентерсе илчё, кйм ака умёнчи пу- 
шй вырйна тухса, каллё-м аллё  чйтймсйррйн уткалам а  ты- 
тйнчё, ҫавйн халлён вучахри хуранран вёри шыв йса-йса 
савйт-сапа ҫйвакан пйлатна М аш ук ҫине куҫне ҫиҫтере- 
ҫиҫтере пйхкаларӗ.

— Антун! — чарчӗ вӑл П услӑх  Мишши хыҫҫӑн тухма 
тӑнӑ Калю кова. Л еш ӗ, ёнтё ал ӑк  уҫнӑскер, ӑна хуллен 
хупрӗ те юлташне тимлерӗ.— Антун, М аш ука кала , кӗҫӗр 
манпа ҫывӑртӑр!

Х ӗрарӑм  тӗлӗннипе тулли алтӑрне чалӑш тарчӗ  ячӗ, 
аллине вӗри шывпа пӗҫертрӗ. Те ҫавӑнпа, те хӑранипе: 
«Ай-уй!» — терё те ш ак  хытса тӑчӗ.

— Мӗ-ӗн? — тарӑхрӗ Калюков, унтан тёпелелле, Минин 
еннелле пӗр-ик утӑм ярса пусрё.— Мён терӗн эс? М аш ук 
камӑннине мантӑн-и?

— М анман, ҫавӑнпа ыйтатӑп,— ҫине тӑчӗ Минин.— Эс, 
ав, пурпӗр матку патне каян, вӗри мунча хыҫҫӑн ун ҫумне 
кӗрсе выртӑн... К ала  М аш ука, кӗҫӗр манпа ҫы вӑртӑр . Е 
эпё ӑна хамах, эс хушмасӑрах...

В ӑл  калас  тенине каласа  пӗтереймерӗ — тилӗрсе кайнӑ 
Калюков ун еннелле тепре сарлакан  ярса пусрӗ те шач! 
тутарчӗ питрен чӑмӑрпа. Лешӗ, х ӑр п ӑк  кӗлеткеллӗскер, 
кӑм ак а  еннелле пӑлтӑрт! ҫаврӑнса ӳкрӗ, пуҫӗпе лахханран  
пырса ҫапӑнчӗ, ӑна кисрентерсе, савӑтри шёвеке хӑй айне 
сирпёнтерсе тӑкрӗ.

— А-э-э! — кӑш кӑрса  ячё Минин.— Эс ӑҫтиҫук кӗрт 
амишӗн мана ҫапма-и! Эп сана...

Вӑл  мӗнле выртнӑ ҫаплипех аллине капурӗ патне тӑсрӗ, 
анчах ӑна, аяк  пёрчи айне пулнӑскере, уҫса ӗлкӗреймерӗ — 
К алю ковӑн так ан лӑ  атти унӑн аллине ш атӑр  кӑна  пусса 
лартрӗ. Минин ыратнипе пӗтӗм пӗвӗпе туртӑнса илчӗ, ҫа- 
пах кӑш кӑрм арӗ , ш ӑлне ҫыртрӗ, парӑннине систерсе, лӑ- 
шах пулчӗ: ара, утам ана вӑйпа ҫӗнтереес ҫуккине пурте 
пӗлеҫҫӗ. Ҫ акӑн  хыҫҫӑн Калю ков урине илчё те Минина 
хулӗнчен тытсах тӑм а  пулӑшрӗ.

— Итле, М ина— терё вара  шӑппӑн, анчах ҫирӗппӗн,— 
халлёхе йышра утам ан  — эпё, ҫавӑнпа манран пёри те 
иртеймӗ. Пёр ҫын та! Яснӑ?

Минин ӑна шурӑ куҫпа курайм асӑр  пӑхрё, хулне К алю 
ков аллинчен карт! туртса вӗҫертрӗ.

— Эсӗ маншӑн тек утам ан  м а р ! — терӗ хӑй, тарӑхнипе 
х ӑр ӑл т атса .— Суратӑп  кӑна сан ҫине, тьху! Тупӑннӑ... 
С ансӑр  пурӑнма ҫук-им...

Вӑл пуҫне мелсӗррӗн пӑрчё те лахханпа ҫапӑннӑ тёле 
сулахай аллипе хы паш ласа  пӑхрӗ; сылтӑм аллине ырат- 
иипе хускатаймасть  те пулас. Унтан пӑтаран сӑран  пин- 
шакне вӑтӑрса  илчё, аран-аран  тӑхӑнчё, кубанка текен 
хӑлхасӑр  ҫӗлӗкне пуҫё ҫине пусҫа лартрё, вара  ал ӑк а  
тапса уҫрӗ те тӗттӗм ҫенёке ярса пусрӗ, унта тем хӑлтӑр- 
таттарса ,  картиш не таплаттарса  тухрӗ. Ч а сах  лаш а  тулхӑр-

ни, хапха уҫӑлни илтӗнчӗ, хыҫҫӑнах янавар  выльӑх, хуҫана 
вӑл ӑслӑ е ухмах пулнине пӑхмасӑр пӑхӑнма ҫуралнӑскер, 
ш апарнӑ ҫӗре такан лӑ  урисемпе тӑнччи-танччи тутарса, 
Минина таҫтал л а  илсе кайрӗ.

— Т ӑ р т а к !— урайне лач сурса, ҫиллессӗн каласа  хучӗ 
Калюков, юлташӗсене пӑхса ҫаврӑннӑ май. Лешсем пӳрт- 
ре мён пулса иртнине сиссе те юлаймарӗҫ курӑнать. Кучча- 
новпа Курносов кӑм ака  ҫинче, паҫӑрхи пекех, пӗри хулӑн- 
нӑн харлаттарса  та тепри сӑмса витӗр ҫӑм ӑллӑн  шӑхӑрт- 
тарса ҫывӑраҫҫӗ. Сётел хушшинче тӗлӗрсе л ар ак ан  Ива- 
нов-Валет ал ӑк  кисренсе уҫӑлсан кӑйа самантлӑха пуҫне 
ҫӗклерӗ, нимӗн ӑнкарса илейменскер, урмӑш  куҫӗпе пӑр- 
так  пӑхкаласа ларсан, каллех сӗтел ҫине хучӗ. Хуснутди- 
нов-Иысна паҫӑрах  тапчан ҫине тӑсӑлса  выртнӑччӗ ӗнтӗ, 
тӗлӗкре те куҫ ҫӑмартисене йӑл-ял вылянтарса ҫывӑрать, 
ӑна халӗ хӑлха ҫумӗнче пӑш ал персен те вӑратайм ӑн; пӗр- 
тен-пӗр сӑмах — «лягавӑйсем» тени кӑна сиктерсе тӑр атм а  
пултарать ӑна кун пек чухне. Телегин та, чӳрече янахӗ 
ҫине таяннӑскер, курмӑш-илтмӗш пулчӗ. Ҫ акӑ  утам ана 
кӑш тах лӑплантарчӗ.

— Эс вара асту, никама пӗр сӑмах ан ш арланӑ  пул! 
Ҫынни ниҫта та каяймӗ, ман патах таврӑнӗ. Усӗрпе хар- 
каш са илесси вӑл арҫынсен пулкалать, уншӑнах пӗр-пӗрин- 
чен уйрӑлса кайм ӑпӑр ,— терё те Калюков М аш ука, халь 
тин пулса иртнӗ тытӑҫу вӑхӑтӗнче самантрах  урӑлнӑскер, 
пӳртрен шӑппӑн тухса кайрӗ.

Картишӗнче Калюков, пуҫне каҫӑртса, питне пӗлӗтрен 
ҫаплах вӗттён пӗрӗхекен ҫумӑрпа йӗпетсе уҫӑлтарчӗ, унтан 
Минин уҫах хӑварнӑ хапхана хупрӗ, чӳрече кантӑкне чӗрне 
всҫёпе кӑтӑртаттарса ,  М аш ука чёнсе кӑларчӗ те:

— Эс ыттисем пек ӳсӗр мар, асту вара, ман йӗкётсем, 
темскер, сыхлӑха ҫухатрсҫ паян,— тссе асӑрхаттарчӗ.

Лешӗ, мӑн тутӑр пӗркеннӗ пулин те, ҫакна илтсен чӗт- 
ремех тытӑнчё. Ку ӗнтӗ вӑл шутсӑр ҫнлленннне пӗлтерет.

— Мӗн-и, Антун, паян манпа юласш ӑн мар-и вара эс?— 
кӳренсе калар ё  М ашук.— й ӑл ӑх тар тӑм -и  сана? Е юрай- 
марӑм-и?

— Киле ҫитсе курм алла  манӑн, сан шухӑш мар халӗ, 
ху куртӑн мён пулса иртнине,— сиввӗн татса хучӗ ӑна 
Калюков.— Тата акӑ мён. Пурте йӗркеллех пулсан, тен, 
эпир ыран ирех каймӑпӑр. Эс ман ачасене те мунча хутса 
кӗртён. Тасалччӑр  пӑртак, уҫӑлччӑр. Тул ҫутӑласпа В а
лета тӑрат, хурал йӗркелетӗр... Ну, питӗр ман хыҫҫӑн...

Куҫран йӗп чиксен те курӑнман тӗттӗмре вӑл хӑрамарӗ , 
килне урампах кайрё, кӗрессе кӑна, яланхи пекех, пахча

енчен кӗчӗ. Хыҫалти калинкке уҫах иккен. Эппин, Санюк 
кӗтет-ха ӑна... Пӳрте кӗрсе мӑш ӑрне куричченех куҫ умне 
унӑн сӑнарӗ  тухрӗ. Ш ап-ш урӑ ӳтлӗскер, сарӑ ҫӳҫлӗскер, 
темле пырса тӗкӗнме хӑяйми таса  пирӗшти пек туйӑнать 
вӑл. Апла кӑна  мар, пӗчӗкҫӗ М архвана кӑкӑр  ӗмӗртнӗ чух
не, тупата, турӑ ам ӑш ӗ евӗрех курӑнать. Эх, нумай нуша 
кӑтартрӗ-ҫке те Антун ӑна, мӗн тӑвӑн... Ҫемье йӗркеленӗ 
чухне, ҫӳлти атте пӗлет, ун пек-кун пек ҫинчен вӑл нимӗн 
те ш ухӑш ламан, паянхи пурнӑҫпа пурӑнас ӗмӗт ш ухӑш ра 
та ҫуралм ан. Ҫ апах  халь тин вӑхӑта каял л а  тавӑрайм ӑн . 
П аян  хальхипе пурӑнм алла ,  ыран мён пуласса вара этем 
кӑна мар, турӑ та, шуйттан та пӗлес ҫук...

К алю ков ҫенӗк картлаш кипе хӑпарм а кӑна тытӑннӑч- 
чӗ — ал ӑк  уҫӑлчё те — шурӑ кӗпе тӑхӑннӑ хӗрарӑм  ӗмӗлки 
курӑнса кайрё. Санюк...

— Ах, Антун! — терӗ вӑл, пуҫне упӑшкин кӑкӑрӗ  ҫине 
усса.

Урӑх нимӗн те калам арӗ ,  тӑчӗ те тӑчӗ ҫапла. Анчах ҫак 
икӗ сӑм ахра ,  унчченхи пекех, мён кӑна илтмерё-ши К ал ю 
ков: ӳпкелеш ӳ те, тарӑху  та, пӑш ӑрхану та, юрату та, 
кёвӗҫӳ те...

— Ҫитӗ, кунта хытса тӑр ар  мар,— терё юлашкинчен 
Калю ков.— В ӑхӑт ҫур ҫёр ёнтё...

Санюк пуҫне ҫӗклерӗ.
— Эс тӳрех мунчана кайм а пултаран. Еҫсе-ҫисе тӑран- 

сах килнӗ курӑнать, виҫ ҫухрӑмран  эрех шӑрш и перет,— 
сиввӗн ка л а р ё  вӑл .— Аялти кӗпе-йӗм хатӗрлесе хунӑ унта.

Калю ков ӑна пӗрре касса татасш ӑнччӗ те, паҫӑрхи ҫутӑ 
сӑнар куҫран кайса пӗтейменччӗ ҫав, ҫумра тӑр акан  чӗрӗ 
ар ӑм а  та хупларӗ вӑл. Ю рӗ-ха, кирлех-тӗк, кайран  та тӑн 
кёртӗ...

— Эс ҫурӑм  ҫума пыр вара ,— хытарчӗ те вӑл, куш ак 
пек, пёр сасӑ кӑлар м асӑр ,  ниҫта такӑн м асӑр  мунчана ут- 
тарчӗ.

Хура к ӑм ак а  чулӗн ӑш шине пара-пара  халран  кайиччен 
ҫапӑнса таврӑнсан , Калю ковӑн  хайхи мӑш ӑрне ӑс парасси 
те пулмарӗ. М ам ӑк  утиял айёнче ю наш ар выртакан Саню- 
кӑн ачаш ӳт-пӗвне пир кӗпе витӗрех таччӑн туйрӗ, туйрӗ 
кӑна мар, паҫӑр ҫурӑм  ҫума пынӑ чухнехи пекех, куҫпа 
та  курчӗ темелле. Ҫук, калам а  ҫук илемлӗ, ҫав тери чер
чен х ӗр ар ӑм а  ятлам а  хӑю ҫитереймё вӑл. Ҫитмсннине, мён 
тунмалли, тӳррипе каласан , хӑй айӑплӑ вӑл Санюк умӗн- 
че... Ҫ ак  сам антра  Калю ковӑн  ӑна вӑр ҫм ал л а  мар, ӑшӑ- 
ӑш ӑ сӑмахсем пе каҫар у  ы йтм алла, малаш не хӑтлӑ та ырӑ 
пурнӑҫ туса парасса ш антарм алла .  Анчах ш антараймасть

вӑл ӑна, ҫук, ш антараймасть, эппин, ӑшӑ сӑмахсемпе ка- 
ҫару ыйтма та  пултараймасть. Ҫак самантра хытӑ-хытӑ 
ю ратм а кӑна пултарать. Х ӗрарӑм ӑн  сисӗнкӗ чӗри ҫав ю р а
ту урлӑ хӑех туйса илё, ӑнланё унӑн ш ухӑш -кӑмӑлне.

— Санюк! — шӑппӑн чӗнчӗ Калюков.
— Мён, Антун? — пуҫне ун еннелле пӑрчӗ Санюк.
Калюков ӑна ачаш ш ӑн-ачаш ш ӑн ыталарӗ, асӑрханса

хӑй ҫумне пӑчӑртарӗ, тутипе унӑн нӑкӑ вёри тутине ш ыраса 
тупрё.

— Ах, Антун! — терё ҫеҫ Санюк, пуҫне самантлӑха 
вӗҫертсе сывлӑш ҫавӑрса илсен.

Ҫак икӗ сӑм ахра  каллех  тем те, тем те илтёнчё К алю 
кова.

3

Тепёр кун ҫанталӑк  кӑнтӑрла  тёлнелле уяртрё. Эрне 
ытла ёнтё теме тарӑхнӑн, тёксёммён те хӑтсӑррӑн курӑнса 
тӑнӑ тав р ал ӑх  сасартӑк  ҫуталса, чиперленсе кайрӗ. Чунӗ 
тем пекех ирӗкелле туртрё те, Калюков, паллах, пурӗпӗр 
урам а тухса ҫӳремерӗ, ҫутҫанталӑк улшӑнӑвӗсене кантӑк- 
ран кантӑк  патне пыра-пыра кӑна сӑнарё. Ҫурчӗ унӑн хы- 
ҫёпс кӑнтӑр-хёвелтухӑҫнелле пӑхса ларать. Хёвелӗн ылтӑн 
ҫути урайне ҫав енчен ӳкнипе вӑл чи пирвай хыҫалти чӳ- 
рсче патне пырса ларчё. Кунтан тав р ал ӑх  пит инҫех курӑн- 
масть, мӗншён тесен ахаль  те тӑвайккиленсе тӑсӑлса  выр- 
такан  пахча хыҫӗнченех сӑрт пуҫланать. Ҫӳллех мар вӑл, 
ҫапах леш енчи тавр ал ӑх а  хупласа тӑрать. П ахчара  халӗ 
нимён тс ҫук, вӑл лапкӑш ёпех хуп-хура ӗнтӗ, ш алҫасем  
ҫине типме ҫакнӑ ҫёрулми аври купи кӑна, пысӑк хӳшшс 
аса илтерекенскер, пӗр-пӗччен кӑнтарса ларать. С ӑрт та, 
сарӑхнӑ курӑк тёпёпе витённӗрсн ёнӗк тӗслёскер, ахаль  
ҫын куҫнс илёртес ҫук. Калюков вара ӑна чылайччен пӑхса 
ларчӗ. Ара, шутласан, ҫур ачалӑх  иртнӗ-ҫкс ҫав сӑрт ҫинче. 
Ҫуркуннесенче унта юр ытти ҫӗртинчен м аларах  ирӗлсе 
пётстчё те ҫёр питне уҫатчӗ. Антунпа тантӑш ёсем вара  
сӑрт ҫамкине юр урлах  ҫарран  чавтаратчӗҫ. Эй вылятчӗҫ 
вара унга, хӗвсл хӗртнине пӑхмасӑр  аялтан  сивӗ ҫапса 
тӑракан  ҫёр ҫинчс, эй вылятчӗҫ! Тин ҫаран ҫине тухнӑ пу- 
тексем пек сиккелетчӗҫ. К аярах , кётӳ хӑвал ам а  тытӑниччен, 
кнлти выльӑха та пирвай унта кӑларатчӗҫ. П аллах , ӑна 
та ача-пӑча кётстчё... К ӑнтӑр-хёвеланӑҫ енчн пёртен-пёр 
чӳрсчерен кӳршӗ хрссченён хуралтнсем курӑнаҫҫӗ, унтах— 
темиҫе ҫам рӑк  улмуҫҫи, Калюков виҫӗмҫул кӗркунне ларт- 
са хӑварнӑскерсем. Самай чӑм ӑртанса тулнипе тӗллён-тӗл-

лӗн ҫу р ӑлкал ан ӑ  купӑста пуҫӗсем халь-халь касма вӑхӑт 
ҫитнине систереҫҫӗ. У рӑхран нимех те ҫук кунта куҫа илӗр- 
текенни, ҫавӑнпа Антун кунта пит пӑхсах та ларм арӗ .

У рам алла  каснӑ икӗ чӳречерен вара Антунӑн хӑпас та 
килмерӗ. П ӗрре сулахай  енчинчен, тепре сылтӑм енчинчен 
пӑха-пӑха, вёсем хушшинче чылайччен тӑчӗ вӑл.

Хӗвел тӑрӑш еах  пӑхать пулин те, нӳрелсе кӳпшенӗ ҫӗр 
час типмест. Ҫ апах урамра, сарӑхнӑ ҫёр ҫинче, ача-пӑча 
хӗвӗшет. Калюковсен тимӗрҫӗ лаҫҫипе темле ҫёнӗ ампар 
хушшинче те ты тм алла ,  те пытанмалла выляҫҫӗ вӗсем. 
Л аҫӗ  иртенпех хупӑ. Санюк каланӑ  тӑрӑх , Калюков-асли 
йывӑр чирленё иккен. Хвершӑл килсе пӑхнӑ пулать те, 
куляннипе тенё пулать... Мӗншӗн кулянм алла  унӑн? П а л 
лах, путсӗр ывӑлӗшӗн... Эй, кайса курасчё те ҫав ашшӗне, 
ӑнлантарасчё ӑна-кӑна...  Анчах епле ӑн лантарӑн  ӗмӗрнс 
тӳрё те таса пурӑнса ирттернё ватта. Тата мӗнле кайӑн  ун 
патне, епле курӑнӑн ун куҫё умне... Тимӗрҫӗ лаҫҫи хыҫӗнчи 
пӗвере ҫу каҫа ӳссе сам ӑрӑлн ӑ  хурсем мӑнаҫлӑн  ишсе ҫӳ- 
реҫҫӗ, ҫыран хӗрринче усӑнса тӑр акан  йӑмрасен тӑкӑнакан  
ю лашки ҫулҫисене, вёттӗн вёлтӗртетсе анаканскерсене, ҫи- 
мс ю рӑхлӑ мар-ши тесе, хӗрлӗ сӑмсисемпе тӗккелесе пӑхаҫ- 
ҫӗ те, у л талан н ӑш ӑн  тарӑхса, авӑнчӑк мӑйӗсене тӑссах 
как ӑл т ат а -к а к ӑл т а т а  илеҫҫӗ, кикаклатса  кӑш кӑркалаҫҫӗ ,  
вара ш а л а л л а  пӑрӑнса кёреҫҫӗ. Л еш  енче, ҫыранран шыва 
х ӑлаҫа  т ӑсӑл акан  хӑма иусма ҫинче, вӑтам  ҫулсенчи хӗр- 
арӑм кӗие ухать. Вӑхӑтран  вӑхӑта вӑл тӑрать  те ывӑннӑ 
нилӗкне кантарать . Чиперкке хӑй, шеремет. Кам арӑмӗ-ши? 
Инҫерех ҫав, п алласа  илме йывӑр... Инҫех мар, пёр кил 
хапхи умӗнче, Антун тантӑш ӗсем иккён тан пӗрене чутлаҫ- 
ҫӗ, нимелле мунча пури хӑпартм а хатӗрленеҫҫӗ пулас...

Пӗр ш утласан, каҫса кайсах  пӑхмалли урам ра нимех 
те ҫук темелле. Кашни чӑваш ялӗнчех ҫапла-ҫке кёркун- 
нехи чипер кунсенче. Анчах ҫак ы тахаль сӑнсене пӑхса 
тӑр акан  Калю ковӑн, тсмшсн, чсри хӗссе-хӗссе ыратрӗ, куҫё 
шывланчӗ, иыра темле м ӑкӑль  пырса капланнан  туйӑнчӗ. 
Тантӑш ёсем пекех, вӑл  та пуртӑ-м ӑлатук йӑтса тухӗччё, 
хуҫалӑхри хуралтӑсене ӑна та кӑна юсӗччӗ, арҫын алли 
ыйтакан ӗҫ килте темӗн чухлех-ҫке. Ҫ апах  тухаймӗ вӑл 
ялйыш умне, картишёнче те пулин вутӑ ҫураймё. Ялйыш 
умне тухма тет-ха, ӗнер ҫӗрле, авӑ, Кӑтра М аш ук патӗнче 
ш а вл ак ал ас а  илчӗҫ вёсем. Тен, ҫавна пёр-пӗр ют хӑлха 
илтнӗ-тӗк? Тепри илтсен те ш ар лас  ҫук-ха та, утарсене 
Калюков никама та шар кӑтартм ан, тарӑхтарм ан , ҫапах 
пӗри-пӗри милицие кайса евитлесен? Ним сӑлтавсӑрах  ку- 
райман ҫынсем сахал-им ҫут тӗнчере... «Ҫук, ун пек пул-

сан, лягавӑйсем  хальччен тахҫанах  персе ҫитмелле,— шу- 
хӑш ласа  илчё Калюков.— П услӑх Мишши те систерсе ӗл- 
кӗретех пире, лешсем ял а  унсӑр, участок милиционерӗсӗр, 
килес ҫук. М аш ук патӗнчи туссем кӑна ш ӑпӑрт пурӑнччӑр- 
ччӗ...» Ҫ авӑнтах  вӑл ӗнер М инӑпа хирӗҫсе кайнине аса илчӗ. 
Курӑр-ха ӑна, утам ана персе пӑрахм а хатӗр... Ҫӗр варрин- 
че ӑҫта тухса вӗҫтерчӗ-ши ӗнтӗ ҫав ухмах? Каллех  Анатри 
Тӗрерс-ши? Тӑм пуҫ, хӑй ял халӑхне хёсӗрлесе пурӑнать, 
ҫапах унта ҫӳреме пӑрахмасть. Калюков ӑна ҫакӑнш ӑн мӗн 
чухлӗ ятламан-ши, анчах хӑйне пуринчен мала хуракан  
ҫынна ӑҫтан витерӗн... «Ҫапах та хальхинче эпир унпа 
хытах хирӗҫсе кайрӑм ӑр  пулас,— М инӑна тарӑхса  шухӑш- 
л ар ӗ  Калюков.— Темех мар, хӑех килӗ ман пата, ниҫта та 
кайса кӗреймӗ. Килмесен — хӑйӗн шӑпи. Пӗччен пӗтет 
вӑл...» Ҫак шухӑш пӑртаклӑха  лӑплантарчӗ, анчах ҫавӑн- 
тах  ӑна тепри ҫитсе ҫулӑхрӗ: «Енчен Мина хӑй ухмаххипе 
лягавӑнсен аллине лексен, пирӗн ҫинчен мӗн пӗлннне юх- 
тарса парсан? Пӗрремӗшӗнчен, тискер этем вӑйлӑ алла  
лексен ялан хӑравҫӑ  пулакан. Иккӗмӗшӗнчен, мана чун- 
чӗререн курайманскер, вӑл пире, ахӑртнех, ахаль  те сутма 
хатӗр».

Анчах ҫакнаш кал  илемлё кун ҫав путсӗр пирки пуҫ 
ватас килмерё. Чунӗ Калю кова урам аллах , ялйыш патнех 
туртрӗ, ҫавӑнпа вӑл каллех  малти чӳречесенчен пӗрре 
сулахайринчен, тепре сылтӑмринчен тулта мён пулса ирт
нине сӑнарӗ. Тата паян унӑн ҫывӑх тӑванӗсемпе ҫав тери 
курнӑҫса калаҫас  килчӗ. Ашшӗ сывалать-ши? А мӑшӗ мӗн- 
ле-ши? Ш ӑллӗ, Ҫемен, еплерех ӑнтарать-ши ӗҫӗнче? Аппӑ- 
шӗнчен, П ӑлакирен, мён хыпар пур-ши? Пурне те пӗлес 
килет. Пёлни кӑна мар, Антун вёсене чунран пулӑшма 
хатӗр, мӗн чухлӗ кирлӗ ҫавӑн  чухлӗ укҫа парса хӑварм а 
пултарать.

— Санюк! — чӗнчӗ вӑл тнн ҫеҫ ӗнине утӑ парса кӗнӗ 
арӑмне. Ирхине ҫумӑр ҫёрлехн пекех лӗшлстетчё те, паян 
кӗтӳ хӑвалам арӗҫ ,  выльӑха килтех тӑрантарм а  тивет.

Сашок упӑшки патне пычӗ.
— Антун, тархасш ӑн, чӳрече умӗнче ан тӑр ,— ӳкӗтлсрӗ 

вӑл упӑшкине.— Ҫын курсан, тупата, иксӗмӗре те пӗтереҫ- 
ҫӗ. Уйӑх пуҫламӑшӗнче-ха В ӑрнартан  угрозыск агенчӗ кил
се кайрё. В арлам ов ятлӑскер. Упӑшку яла таврӑнсанах  
пире систер, унсӑрӑн хӑвна хупса лартатпӑр  терё. Ахаль 
те ҫын умне курӑнма вӑтанса пурӑнатӑп, халь  тата  апла 
хӑратаҫҫӗ...

Санюк тата  темӗн каласш ӑнччӗ, сӑмахне вӗҫлеймерӗ, 
нӑш ӑклатсах  йӗме тытӑнчё.

Темшӗн-ҫке, хӗрарӑм  куҫҫульне Калюков тӳсме пулта- 
раймасть. А рӑм ӗ йӗрет-и ун умӗнче, Кӑтра М ашук-и е ыл- 
тӑн-кӗмӗле пытарма т ӑр ӑш ак ан  кил хуҫи хӗрарӑм ӗ — пурте 
пӗрех. М акӑрни  чуна пырса витерет те вара хӑвна ху тем 
тӑвас  ш ая ҫитетӗн. Чӑнах, ҫут тӗнчере пурӑнас килмест 
ун пек чухне, ҫавӑнпа Калю ков хӗрарӑмсене вӗсем куҫҫулӗ 
к ӑлар м а  пуҫличченех — сӑмахпа-и е чӑмӑрпа, е ытти вирлӗ- 
рех меслетсемпе — чарм а тӑрӑш ать .

— Эс пули-пулмишӗнех нӑш ӑкласа  ан тӑр! — халё те 
кӑш кӑрса  пӑрахрӗ вӑл  арӑмне.— Мӗн хӑр ам ал л и  санӑн? 
Курман-илтмен — пӗлместӗп те ялан  — ҫав анчах сӑмаху. 
Х алӑх  хушшине тухасси тесен, сан мӗн вӑтанмалли. Хура- 
хӗ эпё, сан пата килсе ҫӳреместӗп текех, тӗрмене лартнӑ- 
ранпа килте пулса курман... Яснӑ? Хуҫалӑх ӗҫӗсем тесен, 
ҫынсене у кҫал л а  т ар а  тыт. Ш ӑллуна, Ехреме, пӑртак  ӗҫ- 
леттер, аппӑшне пулӑш нӑш ӑн алли-ури хӑрас ҫук, ман 
ш ӑ л л ӑ м а  Ҫемене те чӗнсех тӑр.

С аню кӑн мӗн тӑвас?  Чӑнах , текех йӗнинчен усси ҫук 
пуль ҫав ёнтё, чуна пустуй кишеклени кӑна... Вӑл  саппун 
аркин тӳрчӗпе питне ш ӑлса типӗтрӗ те, макӑрнипе пушшех 
й ӑл тӑр кк ал ан н ӑ  чакӑр  куҫлӑскер, хӗрелсе кайнӑ ҫаврака  
питлӗскер, йӑрст тӳрленсе тӑчӗ. Ах, мён тери чипер-ҫке 
вӑл  ҫак  самантра! Епле хӑйӑн  ӑна вӑрҫма-ятлама...

Калю ков мӑш ӑрне ачаш ш ӑн ы таларӗ  те шӑипӑн кӑна:
— Санюк, чунӑм, эс те пулин ан кӑш ла-ха  мана,— терё 

айӑплӑн .— Луччӑ аттепе Ҫемене чӗнсе кил, юрать-и? М анӑн 
вӗсемпе ш утсӑр калаҫас  килет. Х ӑвах ӑнланм а тивӗҫ, хӑ- 
ҫантанпа ёнтё курманни. Сире, хӗрӗмпе иксӗре, малаш не 
пурӑнма ҫӑм ӑл р ах  тӑвас  пирки те сӑмах татӑп  вӗсемпе.

Н умай кирлӗ-и хӗрарӑм а . П аҫӑр  кӑна упӑшкине ҫак 
ҫулсенче тарӑхни, ӳпкелени, кӗвӗҫни, эрленни, иамӑсланни, 
нуш аланни мӗн чухлӗ капланса ҫитнине пӗтӗмпех-пӗтӗмпех 
каласа  тӑк ас  ш ухӑш лӑскер, Санюк Антуна куҫран хӗрхен- 
се-хӗрхенсе пӑхрӗ те:

— Ю рӗ,— терӗ ассӑн сы власа .— Тулёк аҫу килсес ҫук, 
к а л а р ӑм  ӗнтӗ, вырӑнпах выртать вӑл. Ҫемен килӗнчех, 
тен...

Ҫ авӑнтах  пӳртрен шӑппӑн тухса кайрё — тип кӑна-ха 
кунта тӑм ан  та  тейсн.

Ҫемен тепёр ҫур сехетрен килсе ҫитрӗ. Пиччёшёнчен 
унччен те кӑш т ҫӳллёрехчё-ха вӑл, аичах хӑрпӑкрахчӗ, 
халё вара  сарӑлса  тӗрекленнё, чӑн-чӑн арҫыи пулса тӑнӑ. 
Тӑнс-пуҫё тесен, ачи вӑл енӗпе унчченех аптрамастчӗ. Ял 
халӑхӗ  ӑна, ҫап-ҫам рӑк ҫынна, кредит ю лташ лӑхӗн пуҫлӑх- 
не ахальтен  суйламан-тӑр.

Ш ӑллӗ алӑкран  кӗрсен, Антун сӗтел хушшинчен тӑчӗ, 
ӑна хытӑ-хытӑ ы таласа илес тесе, аллисене сарса ячӗ, 
хирӗҫ хавассӑн утса пычӗ. Курчӗ вӑл: Ҫемен питӗнче те 
савӑнӑҫ палӑрчӗ, анчах самантлӑха кӑна; ҫавӑнтах  тем 
пулчӗ ӑна, вӑл пиччӗшне алӑ  панипех ҫырлахрӗ, ӗнер кӑна 
сиввӗн уйрӑлнӑ пек, «Ну, салам!» — терё те, сӗнессе кӗт- 
месӗрех, тӗпелелле иртрӗ, малти пӳрт алӑкӗ  ҫумӗнчи сак 
ҫине ларчӗ.

«Ю тшӑннӑ. Е кураймасть?» — ш ухӑш ларӗ Антун, пӑ- 
шӑрханнине палӑртмасӑр . Ч ӑн  та, тепёртакран вӑл ку шу- 
хӑш а сирсе пӑрахрӗ, мӗншӗн тесен Ҫемен унпа калаҫасса  
чиперех калаҫрӗ, ял хыпарӗсемпе те, ҫемье пурнӑҫӗпе те 
тӗплӗн паллаш тарчӗ. Калюковсен тӗп килӗнче ӗҫ-пуҫ йы- 
вӑртарах  иккен. Ашшӗ нумаях пурӑнас ҫук-мӗн. Ҫемен 
шучӗпе, ӑна чир мар, Антун хураха тухни ҫапса хуҫнӑ. 
Кун пирки вӑл пиччӗшне хытах каларё. Ялта тесен, улшӑ- 
нусем пысӑк. Ҫемен халё кредит юлташлӑхӗн пуҫлӑхӗ 
мар-мӗн. Ку пӗрлешӗве пӗтерсе, Утарта ялхуҫалӑх  пӗрле- 
шӗвӗ туса хунӑ. Тӗлёнмелле, унӑн пуҫне пурпӗрех Ҫемене 
лартнӑ, пиччӗшё хурахра ҫӳренине те пӑхман. Ҫ апла ҫав, 
ял ҫынни шухӑш а час улӑш тармасть, Антун хурахра ҫӳре- 
ни те ӑна ӗҫчен Калюковсене хисеплеме пӑрахтармасть.

Ҫемен те пиччӗшӗн пурнӑҫне тӗплӗнрех пӗлесшӗн-мӗн, 
анчах Антун ӑна нимех те каласа  кӑтартмарӗ. «Таркӑн 
ҫын шӑпи паллӑ ӗнтё, пытарма кирлӗ мар, ҫылӑхӑмсем 
нумайлансах пыраҫҫӗ. Яснӑ?» — терӗ ҫеҫ.

Ҫ апла ш ӑкӑл -ш ӑкӑл  калаҫса чылай ларчӗҫ.
— Итле-ха, пичче,— терс сасартӑк  Ҫемен,— енчен эсӗ 

пирӗн ю лташ лӑх кассинче укҫа нумаййине пӗлсен, ӑна та 
ҫаратӑттӑи-и?

Унран ш ӑллӗ ҫак самантра ҫапла ыйтни Антуншӑн 
уяр ҫанталӑкра  аҫа ҫапнипе танах  пулчӗ.

— Мӗн аташ ан  эс, шӑллӑм...  — анраса калаҫрӗ  вӑл .— 
Пурӑнӑр, ара, хӑвӑр  пӗлнӗ пек, ӗҫлёр, вӑй илӗр.

Ҫ акӑ  шӑллсне кӑш тах лӑплантарчӗ. Ҫук, вӑл хӑй ертсе 
ныракан ю лташ лӑх укҫн пиркн кӑна ыйтмарӗ пиччӗшӗнчен, 
ҫак ыйту урлӑ нумай кирлӗрех япалана  пӗлесшӗн пулчӗ.

— П урӑнасчс-ха,— хаш! сывларё Ҫемен, ҫавӑнтах  урӑх- 
хи, чӗрене йӗплекенни ҫинчен кала  п у ҫ л а р ӗ :— Эс мӗн, 
ытти юлташлӑхсеичн хресченсем ырра ӗмӗтленмен тетӗн- 
им? Вёсем те ҫав ӗмӗтпех пӗр ҫӗре чӑмӑртаннӑ. Хресчен 
ӗҫё, ху пӗлен, шутсӑр йывӑр. Халӑхпа ҫав йывӑра ҫӗнмеш- 
кён ҫӑмӑлрах , ҫавӑнпа юлашки пус-тенке пӗр кассӑна хы- 
ватпӑр, ӗҫ кал-калрах  кайтӑр  тесе, триер та, молотилка 
та, ытти хатёрсем те туянас тетпёр. Эс вара...

Ҫ ак  самантчен кутник сакки ҫинче пёр саса кйларма- 
сӑр л ар ак ан  Санюк чунӗ кӳтсе ҫитнипе каллех  н ӑш ӑкласа  
илчӗ, ҫапах хӑйне ал л а  илсе ӗлкӗрчӗ, йӗрсе ямарӗ. Антун 
пичӗ-куҫӗ, вӑл ҫеҫ-и — пётём ш ӑм ш акӗ вёрнленсе кайнине 
туйрӗ. Н и кам ран  вӑтанми пултӑм ӗнтӗ, ҫын сӑм ахӗ  куҫа 
кёмест тесе ш утлатчё вӑл ю лашки вӑхӑтра , ҫук иккен, шӑл- 
лӗ  айӑпланн, ав, витӗрех илет.

— Ну, эс! Тем ан лӑпӑртат! Кӗҫӗнии аслине вёрснт- 
мест,— теме кӑна пулгарчё вӑл Ҫемене.— Эс луччӑ, акӑ 
мён, ман ҫемьене пулӑш май килнӗ таран. Ху пултарай- 
масан, ӑна-кӑна юсама ҫын тупса пар, ӗҫшӗн Санюк пухут- 
лах  тӳлӗ, ан хӑра. Тата... Ҫемен, Санюк, эсир Ехремпе 
те сӑм ах  татӑр . Вӑл та тӑванах-ҫке, пулӑш тӑр пӑртак, эи 
ахаль тумӑп.

Ҫ апла калаҫни виҫҫсшне те чунёсенс пусарчӗ, пӗр хушӑ 
пурте ш ӑпӑрт  ларчӗҫ. Ҫумрах, урайёнче, аслаш ш ӗ чирлӗ 
пулсан та ӑсталаса  пама ӗлкӗрнё тимӗр теттессмпе выля- 
са л а р ак ан  М архва та, пуҫне ҫнрёпех ты тайм анран  ҫитӗн- 
нисем ҫине кӑн-кан пӑхаканскер, хӑйён халлёхе ника мах 
та ӑнланайми чӗлхипе пакӑлтатм а  чарӑнчӗ.

— Эх, пичче! — каллех  ассӑн сы вларӗ Ҫемен.— Пйра- 
хасчӗ санӑн ҫав хӑруш ӑ ёҫе, влаҫа парӑнасчё. Ten, каҫарёҫ. 
П ӑр так  хупса усрёҫ те...

Санюк ҫакна кӑна кётнё тсйён.
— Ара, пултӑрӑм, хам та ҫавнах калатӑп-иҫ,— хыпӑнса 

пуплешрӗ вӑл, пӗрре Ҫемен, тепре упӑшкн енне туртӑнса .— 
Ч арӑн , Антун, тархасш ӑн, чарӑн. Ейпух, капла  хама та 
тытса кайӗҫ, В арламов  ытахальтен хӑратм арӗ ,  чӑнласах 
асӑрхаттарчӗ. Антун, тархасш ӑн, итле пире, э. Турй умӗнче 
ыйтатӑп ,— турӑш енне ҫаврӑнса, виҫӗ хутчен хӗрес хыврё 
ҫавӑнтах ,— сана миҫе ҫул кӗтмелле пулать — ҫавӑн  чухлӗ 
кётӗп, сы влӑхсӑр  таврӑнсан  та йышӑнӑп, анчах пӑрах хӑ- 
вӑн ӗҫне, тупата, пире тек капла  пурӑнма пачах та май 
ҫук...

—  Ҫитӗ! — чарчё Антун.— Пустуй сӑм аха  мен веҫтер- 
мелли, хывӑх мар-иҫ. Ҫук ёнтё, тӑванӑм сем , мана текех 
каҫару  иулаймё. Хам ирёкпе парӑнсаи та, парӑпмасан  та, 
шӑпам паллӑ  манӑн. Анчах пирвай мана ты тм алла-ха, 
хе-хе! Тытса пӑхчӑр!

Унӑн сасси хаяррӑн , хӑруш ш ӑн тухрё, ҫавӑнпа пёчёк 
М архва х ӑраса  кайрё курӑнать, чётрснсе илчё те шари! 
йёрсе ячё. Антун ӑна алла  тытрё, лйплантарса, урай вар- 
ринче каллё -м аллё  уткаларё.

— Эс пурӑн, ачам, ан хӑра, чипер, сы влӑхлӑ ӳс,— терё 
вӑл М архвана, чймйр питҫӑмартинчен чуптйва-чуптйва —

Сана ӳссе ҫитӗнмелӗх мул хатӗрлерӗм ӗнтӗ, ҫынна чиперех 
тухӑн. Усал ят тесен, ман ҫылӑхсем сана куҫас ҫук, ан пӑ- 
шӑрхан...

...Тӗттёмленсен Калюков — хальхинче урам урлах  мар, 
тавраран  ҫаврӑнсах  — Кӑтра М ашук патне каҫрё. Вӑл пы- 
нӑ чухне тусӗсем мунча кӗретчӗҫ, М аш ук пӳртре пӗчченех- 
чё, каллех  ӗҫмелли-ҫимелли хатӗрлетчё.

— Антун, чунӑм, килӗнте пурте йӗркеллех пуль? — 
ахаль те ю рларах  калаҫаканскер , ачаш ш ӑн ыйтрӗ вӑл.

— Сана пёр мар-им,— ӑна юплесшӗн пулмарӗ Калюков.
— Ара, паллах, пёр мар. Эпё саншӑн-и... Ҫӗмйӳ чипе- 

рсх-тёк, сана та лайӑх-иҫ, эппин — мана та. Эс кӑна ман 
ҫинчен ш ухӑш лам а пӑрахрӑн, йӑлтах сивӗнтӗн манран 
юлашки вӑхӑтра ,— ю нш ӑхласа калаҫрӗ М ашук. Ҫ авӑнтах  
юнашар пырса ларчё те: — Пёлетён-и, эпё сана вилесле 
юрататӑп, ,э, Антун,— терё ачаш ланса.— Сан пек арҫын 
ёмёрне курман эпӗ, чунӑм.

Унӑн нӑкӑ ӳт-пёвёнчен вёри ҫапса тӑрать, тулли кӑкӑрӗ 
сывланӑ май пёр хӑпарать  те пӗр анать. Учё кӑна мар 
вёри М аш укӑн, хӑй те вӑл кирск хйш арҫынна астарса 
яма пултарать...

— Каҫар, сан шухӑш мар халӗ,— яш т снксе тӑчё К а
люков, аллипе пит-куҫне сӑтӑрса, ҫак сам антра чӑнахах 
вырӑнсӑр шухӑшсене хӑваласа  ячӗ.— Луччӑ сӑра ярса 
иар-ха, ӑш типрӗ.

Тин кӑна ачаш ш ӑн та ҫепӗҫҫӗн калаҫакан  М аш ук кй- 
мӑлне такамсем пётёмпех улӑштарчӗҫ тейӗн, тӑрст-тӑрст! 
уткаласа ҫӳрерё вӑл кил ӗҫёсене тунӑ майӑн, мунчаран 
таврйннй арҫынсенс сӑйланӑ чухне те сӗтел ҫнне шап! 
лартрё кӑм акаран  кӑларнӑ ш аркку чӳлмекне, шанӑр! тйк- 
са пачё йывӑҫ кашӑксене. Ҫ урм аллаш нӑ четвёрт кёлен- 
чине тёпсакайёнчен илсе тухсан вара, хӑнасем апатланса 
нётерессе кӗтсе тӑм асӑрах , мунчана тухса уттарчё. Тепёр 
тесен, мён вӑл Калю ковш ӑн Кйтра М ашук мӑртӑхни! Чё- 
рене унран вӑй лӑрах  хӗсекен шухӑшсем пуҫа ҫёмӗрсҫҫӗ 
халё.

Утаман хурахсене мунча хыҫҫӑн сётел хушшинче нумай 
рехетленсе ларм а памарё.

— Ҫитӗ сире! Кайма вӑхӑт! — терё те пӳртрен чи пир
вай тухрё.

«Ш ухйш ламалйх пур, ача, ёнерхипе паянхи пирки, пур 
ш ухӑш ламалӑх!» — вӗлтлетрӗ ыттисемпе пӗрле ҫула ха- 
тёрленекен Телегин пуҫӗнче.

Ч асах  юланутҫйсен ушкӑнё ёнер килнё ҫулпа — пахча 
ҫумёпс каял л а  юрттарчё, ҫсрле хуп-хуран курӑнса лара-

кан, к ӑ м ӑл сӑр р ӑн  чаш кӑрса кӗтсе илекен кӗрхи вӑрмана 
кӗрсе кайрӗ. Ҫапла, ҫёрле пытарӗ-ха вӑл вӗсене, кӑнтӑрла 
вара... Ҫ аралсах  пырать-ҫке вӑрман, кунран-кун ҫаралса  
пырать, кӗҫех унта та  ҫур ҫухрӑмран витёр курӑнакаи  
пулать акӑ.

К алю ковпа тусӗсен ӑҫталла  ҫул ты тм алла  ёнтӗ?
У там ан  те ш ухӑш ларӗ кун пирки ҫак  самантра, тс шу- 

хӑш лам ар ё  — ӑна хӑй кӑна пӗлет. Анчах халлёхс вӑл юла- 
нутҫӑсен уш кӑнне ҫирӗппён ертсе пычӗ-ха.

ВУННАМЕШ СЫПАК 

1

В ӑрн ара  ҫитсен, Крапивин тӳрех милици начальнике 
патне кӗчӗ, «М акҫӑм  пичче» ячӗпе хыпар пурри-ҫуккине 
ыйтса пӗлчӗ.

— Ш ел, унаш кал  ҫыру ҫук-ха,— пӗлтерчӗ начальник 
айӑплӑн. Хыпар ҫитесси унран килет тейӗн.

«Ҫыру халлёхе п улм алла  та мар-тӑр,— ш ухӑш ласа илчӗ 
Крапивин.— Кашни кун ҫырса тӑраймӗ». Ҫ апах «М акҫӑм 
пиччене» В анькка ятлӑ ш ӑллӗ  мёнле те пулин хыпар яр- 
санах  хӑйне кирек ӑҫта тупса пёлтерме хушрё вӑл милици 
начальникне. Чи к и р л и — унӑн хреснай ывӑлӗ Иван Теле
гин Калю ков ҫывӑхне чиперех лекме пултарни. Ачи ӑна- 
кӑна сам аях  тӗшмӗртекенскер, пёр-пӗр ӑнсӑртлӑх  сиксе 
тухмасан, ӗҫ-пуҫ м алаш не те йёркеллех пырё, унран ҫӗнё 
хыпарсем татах  ҫитӗҫ. Халё ӑна пур ҫӗрте те, пур майсем- 
пе те п улӑш м аш кӑн  хатӗр тӑм ал л а .

Ҫ ак  ш ухӑша асра тытса, Крапивин хӑй суйласа илнё 
угрозыск агенчӗпе В арлам овпа утлӑ резервӑн кунта хӑвар- 
нӑ кёҫӗн милиционерне Васильева чӗнтерчӗ, вӗсем хурах- 
сен йӗрӗ ҫине ӳкес тӗлӗшпе еплерех ӗҫлени ҫинчен ыйтса 
пӗлчӗ. Л еш сем халлёхе нимпех те савӑнтараймарёҫ-ха .

— Эпё пёлнё тӑрӑх , ю лашки уйӑхсенче Калюков Утар 
ялне сахалтан  икӗ хут, е ы тларах  та  пырса кайнӑ. П аллах ,  
ҫемйипе курнӑҫнах  вӑл. Ҫ авӑнпа ун арӑмне упӑшки килнс 
пырсанах пире систерме тивӗҫҫи ҫинчен асӑрхаттарса  хӑ- 
вартӑм ,— терё В арлам ов. Ҫ авӑнтах  сарлака  ҫамкине пёр- 
келентерчӗ те хушса хучӗ: — Анчах, тӳррипе каласан , К а 
лю кова гр аж д ан к а  пире упӑшки ҫинчен евитлессе хам эпӗ 
шанмастӑп.

—  Эпё вара, налук агенчё пек пулса, районти милици 
начальникӗ кӑтартнӑ  ҫынсемпе кая-кая  калаҫрӑм ,— пёл-

терчё Васильев.— Утар ҫывӑхӗнчи ялсенче пире сйстерсе 
тӑракансем  тупма тӑрӑш рӑм . Шел, милицие пулӑш ма ки- 
лёшекенсем сахалрах . Хурахсем тавӑрасран  хӑраҫҫӗ. Ч ӑн  
та, комсомолецсем пулӑш ма пулчӗҫ, анчах нумайӑнах 
мар...

Милиционерсем иккёшё те ӗҫ-пуҫ ӑнсах пыманшӑн пӑ- 
шӑрханаҫҫё. Мён тӑвӑн, ҫамрӑксем ялан  хыпаланаҫҫӗ... 
Крапивин кӑш тах ш ухӑш ласа ларчё те кӗҫӗн юлташӗсене 
лӑплантарм а тӑрӑшрӗ.

— Ёҫ тӳрех ӑнманнишӗн пӑш ӑрханма кирлӗ мар,— терӗ 
иккёшне те куҫран пӑха-пӑха.— Эсир хы парланӑ хыҫҫӑн 
ман пуҫа акӑ мӗнле шухӑш пырса кӗчӗ. Калюкова г р а ж 
данка Совет влаҫне хирӗҫ ҫын мар. Ҫ апах хурахсен ута- 
манне курсаи та милицие пӗлтермӗ. Апла пулсан, хальхи 
вӑхӑтра вӑл — х ал ӑх  тӑш манӗ. Эппин, эпир ӑна вӑхӑтлӑха  
та пулин арестлеме, следстви пуҫарма пултаратпӑр. Тивӗҫ 
те, мёншён тесен ун урлӑ вӑрӑ-хурахсен йӗрӗ ҫине ӳкме 
пулать. Ҫапла-и?

В арлам овпа Васильев пёр-пӗрне пӑхса илчӗҫ те килёш- 
се пуҫӗсене сулчӗҫ.

—  Сирӗн шутпа мёнле пек, арӑмне хупса лартсан , Ка- 
люковӑн ял а  пырса ҫӳремешкён сӑлтав  пулать-и? Е, пачах 
урӑхла, вӑл ун хыҫҫӑн Утар ҫывӑхне те пырса тухмӗ? — 
Варламовпа Васильева хӑйпе тан хурсах канаш  ыйтрӗ 
Крапивин.

Милиционерсем каллех  пёр-пӗрне куҫран пӑхса илчӗҫ, 
нимён калам а  аптӑраса, хулпуҫҫисене сиктеркелерӗҫ.

— Эппин, сиртен хӑш ё пӗлет: Калюков арӑмне юратсах 
качча илнӗ-и е аш ш ӗ-амӑш ӗ тупса панипе кӑна?

Ку ыйтӑва кунта чылайранпа пурӑнакан В арламов кӑна 
пӑртак уҫса пама пултарчӗ.

— Филимон Петрович, пӗлетӗр-и, У равӑш ра Калюков 
арӑмӗн аш ш ӗ-амӑш ӗпе ш ӑллӗ  Ефрем Крюков пурӑнаҫҫӗ. 
Ехрсмӗ активист. Ял Советӗнче исполнительре ӗҫлет. Эпӗ 
унпа икӗ-виҫӗ хут та тӗл пулкаланӑ. П аллах ,  йыснӑшӗ К а
люков ҫинчен те калаҫкалан ӑ .  Калюкова вӑл аппӑшне 
нуш алантарнӑш ӑн  тата хӑнсен ятне тс янӑш ӑн чӑнласах  
кураймасть, Саню к ҫавна мӗншӗн качча кайрӗ-ши тесе 
упкелешет.

— Мӗншён качча кайрӗ-ши тет-ха эппин...— Крапивин 
каллех к ӑ т т  ш ухӑш ларӗ.— Апла тесен, Санюкне К алю ко
ва качча т у х м а т к ӑ н  никам та хӗсӗрлемен, вӑл ку ыйтӑва 
хӑех татса панӑ. Е, венчете аш ш ӗ-амӑш ӗ сӗннипе тӑрсан 
та, чунӗнче ҫакна хирёҫлемен.

— Ара, ун чухне Калюков хураха тухман-ҫке, чип-чнпер

йёркеллё сын, Ялти ятлӑ  ҫын ывӑлӗ ш утланнӑ,— сӑмах 
хушрё Васильев.— Ун пек качча хёрсем никам та  тиркес 
ҫук.

— Ҫ апла ҫав, эс калаш ле, чип-чипер йёркеллё ҫын шут- 
л аннӑ,— хаш! сы вларё Крапивин.— Анчах ҫав «чип-чипер- 
тен» кам  пулса тӑчӗ вӑл, э? Мёншён? Ну, юрё, кун пирки 
кайран, хӑйне тытсан, тӗплӗнрех ш ухӑш лӑпӑр. Эппин, тус- 
сем, пётёмлетер. Крюковсен хёрё Санюк Калю кова юратсах 
качча тухнӑ. Ҫ апла вара вёсем хушшинче ҫур юрату та 
пулин пурах. М ёнле пек, сасартӑк  арӑм ё килӗнчен ҫухал- 
сан, К алю ков ӑна ш ы рам а тытӑнӗ-и?

С ӑм ах  ӑҫталла  ҫаврӑнса кайнине В арламовпа Васильев 
тинех тавҫӑрса  илчӗҫ.

— Ш ы рам асӑр ,— хавхаланчӗ Васильев.— Ҫитменнине, 
икӗ ҫулхи ача пур унӑн, ашшӗн ун пирки те ш ухӑш ламал- 
ла. Атьӑр, тытар та каяр  Калю кована.

—  Эп пӗлнӗ тӑрӑх , Калюков хуҫалӑхш ӑн ҫав тери тӑ- 
рӑш нӑ ,— хушса хучӗ В арлам ов .— Кил-ҫурчӗ хуҫасӑр юл- 
сан, унта пырса курм асӑр  унӑн чунӗ нумай чӑтаяс ҫук. 
М ан шутпа та, унӑн арӑмне арестлемелле.

Кёҫӗн ю лташӗсем ҫак шухӑш патне ҫапла хӑвӑрт  ҫитсе 
тухни Крапивина пӑш ӑрхантарчё.

— Эсир пӑртак  ш ухӑш ласарах  пуплешӗр,— хытарчӗ вӑл 
милиционерсене.—  Преступника илӗртессишён кӑна ҫынна 
арестлеме юрать-и вара. Ҫинех, х ӑвӑрах  калар ӑр ,  К алю 
кова гр аж данкӑн  пӗчӗк ача пур...

В арлам овпа Васильев иккӗшӗ те хӗрелсе кайрӗҫ, айӑпа 
туйса, пуҫӗсене усрӗҫ.

— Анчах, паҫӑрах  палӑртрӑр , вӑл упӑшки яла пырса 
ҫӳренине пиртен пытарать. Преступника пытарни вӑл ай- 
ӑпах вӗт-ха, эппин, мёншён тытса кайса ӑна-кӑна ыйтса 
пӗлмешкён ю рам асть  унран? — терё тепёртакран  В а р л а 
мов, хӑю лӑх ҫитерсе.

— Енчен ҫак  хыпар тӗрӗсех-тӗк, пирён К алю кова г р а ж 
д а н и н а  хирӗҫ следствн пуҫарма, чӑнах та, сӑлтав  пур,— 
килӗшрӗ Крапивин.— Астӑвӑр, хыпар тёрӗс чухне кӑна. 
Ҫавӑнпа, В арлам ов  юлташ, эпё сире ҫак ыйтӑва тӗплёнрех 
тӗпчесе тухм аш кӑн  хушатӑп. Участок милиционерне Ог- 
лоблина явӑҫтар  ку ёҫе. Вӑл Утар хыпарӗсене, паллах, 
сиртен л ай ӑх р ах  пӗлет... Анлантӑн-и?

— Анлантӑм,— килёшсе пуҫне сулчӗ Варламов.
— Эсир вара, кӗҫӗн милиционер юлташ, Ефрем Крюков 

граж данинпа вӑрттӑн  калаҫса  пӑхӑр. Астӑвӑр, кун пирки, 
сых енне, никам та, вӑл шутра ял Совет председателёпе 
участок милиционерё те ан пёлччёр. Тен, Крюков юлташ

пире пулӑш ма килӗшӗ. В ара  унӑн аппӑшӗ урлӑ  Калюков- 
па ҫыхӑнма тӑр ӑш м алл а  пулать. Анчах пирвай эсир унӑн 
шухӑш-кӑмӑлне кӑна тӗпчесе пӗлӗр. Ёҫӗ пирки каярах  тӗп- 
лӗнрех калаҫса татӑлӑп ӑр . Анлантӑн-и?

— Анлантӑм, пурнӑҫлама тӑрӑшӑп! — сӑм ах  пачё В а
сильев.

«Эх, ҫам рӑк  ҫав пирён кадрсем, ытла ҫамрӑк ,— пӑшӑр- 
ханарах  ш ухӑш ларӗ Крапивин.— Анчах мӗн тӑвӑн, вёсен 
ӳсмелле, пирӗн ӗҫе м алал ла  туса пымалла. Тепёр енчен, 
ку ҫамрӑксем  революци хыҫҫӑнхи пирвайхи ҫулсенчисем 
мар ёнтё, милици курсӗсемпе шкулӗсенчен вӗренсе тухнӑ- 
скерсем, аптӑрамӗҫ-ха...»

Тепёр кун, ҫумӑр, ю лхавлӑн  пулин те, витёр ислетмел- 
лех ҫунине пӑхмасӑр, Крапивин ир-ирех Йӗпреҫе тухса 
кайрё.

Т авралӑхра  хура кӗр хуҫа ёнтё. Уйсенче, кёртырри лап- 
тӑкёсемсӗр пуҫне, пёр ешӗл симӗс вырӑн ҫук. В ӑрм анта  та, 
ҫулҫисене тӑкса, пур йывӑҫ тӗксӗмленсе пӗрпекленнӗ. Тӗл- 
лӗн-тӗллён курӑнакан  хурӑнсем кӑна, шывран тин тухса 
сасартӑк ҫын куҫӗ умне лекнӗ хӗрсем пек именчӗклӗн 
авӑна-авӑна илекенскерсем, шап-шурӑ вуллисемпе палӑрса 
тӑраҫҫё, тата  хыр-чӑрӑш, пире ҫулла-и е хӗлле, ҫуркунне-и 
е кӗркунне — пурте пӗрех тенешкел, симӗс тумне хура йы- 
вӑҫсем хушшинче пушшех кӑтартм а тӑрӑш са, пӗлӗтелле 
мӑнаҫлӑн кармаш ать...  Ҫурт-йӗрпе хуралтӑсем, тавралӑх  
тӗксӗмлӗхӗпе витерӗннёскерсем, пусӑрӑнса лараҫҫӗ. Вӗсем 
кӗҫ-вёҫ килес хура кунсене, хыҫҫӑнхи ш артлам а  сивёсене 
кётсе илмс хатёр ёнтё. Тепёр тесен, чунсӑррисем кӑна мар, 
чёрё чунлисем те халё пусӑрӑнса пурӑнаҫҫӗ: ялсемпе иртнё 
чухнс урамсснче ҫыина мар, ахаль чух ялан  хӗвӗшексн 
амчӑкссне те сайра куратӑн. Ҫ апла вӑл кёр кӑмӑлӗ...

Ҫапла, октябрь уйӑхӗ пуҫланчӗ, Крапивин хӑйне хушнӑ 
ёҫс ҫав-ҫавах пурнӑҫлаймарӗ-ха. Калюков эшкерё вара 
иртёхме пӑрахмасть. П ӑр ах м а  тет-ха, халӗ ҫав путсӗрсем, 
темшён-ҫке, уйрӑм пуян ҫынсене пач тӗкёнмеҫҫӗ тесен те 
юрать, ы тларах  ялсенчи юлташлӑхсене, тӗрлӗ кантурссне 
тапӑнаҫҫӗ; активистсене хёсӗр.1еҫҫё. Авӑ, Вӑрнартн милици 
начальникӗ каласа  панӑ тӑрӑх, нумай пулмасть-ха Минин, 
ахӑртнех, Калю ковӑн ҫав тери ҫывӑх тусӗ, Ҫёрпӳ районёнчи 
пӗр яла  ҫитсе, комсомол ячейкин секретарьне вӗлерме 
хӑтланнӑ. Ю рать-ха лешӗ тарса хӑтӑлнӑ, ҫапах та хурах 
ӑна персе амантма ёлкёрнё-ӗлкёрнех. Ячейка секретаре 
халё пульницара выртать-мён. Тепёр каҫ кӳршё ялта вулав 
ҫуртпе пут тёртсс ҫунтарса янӑ. Ҫ ак  тискер ӗҫе те Минин- 
иа юлташӗсемех тунӑ, тен. Ку ӗнтӗ ы тахаль хурахла ӗҫ

мар, ку вал  — Совет влаҫне хирӗҫ ятар л аса  тунӑ прово- 
кацн... В аск ам алл а ,  в аскам алла  Крапивинӑн, хӑвӑртрах  
тёп ту м алл а  Калюков бандине. Чӑн та, Телегин унта ҫак- 
ланм а пултарчё-ха, маттур. Унпа хӑвӑртрах  ҫы хӑнмалла 
халё, вара  куҫ курё...

И ӗпреҫе ҫитеспе ҫанталӑк  сасартӑк  улшӑнчӗ. Ҫил кӑн- 
тӑр-хӗвеланӑҫ енчен вӗрме тытӑнчӗ те, Хура ҫырма патнел- 
ле ҫы вхарнӑ тӗлелле тӳпе тӗксӗм пӗлӗтсенчен тасалса  та 
ҫитрӗ. С асартӑк  хӗвел пӑхса ячӗ, пӗтӗм таврана  ылтӑн тӗс 
кӗртсе ҫутатрӗ. Вырӑссем «хӗрарӑм ҫӑвӗ» текен ӑш ӑ кун- 
сем ҫитрӗҫ пулинех. Крапивинпа пӗрле пыракан милицио
нерсем кӑна  мар, лаш асем  те савӑнӑҫл ӑр ах  пулса кайрӗҫ, 
ҫӑм ӑл р ах  утаҫҫӗ, пуҫӗсене хаваслӑн  уха-уха илеҫҫӗ. Ҫавӑ 
ӗнтӗ, ҫан тал ӑк  лайӑх  чухне, тавр ар а  ытти нимӗн улшӑн- 
масан та, пурпӗр савӑнӑҫлӑрах .  Общество пурнӑҫӗнче те 
ҫавӑн  майлах  мар-и: вӑл  вӑрӑ-хурахран, ултавҫӑсенчен, 
бюрократсенчен, ытти йӑх-яхран тасал тӑр  кӑна, ытти ен
чен тӳрех нимех те улш ӑнм асан  та, пурӑнма савӑкрах, 
нумай ҫӑм ӑлрах . О ктябрьти революци хыҫҫӑн граж дан  
вӑрҫи пуҫланса кайсан, Крапивин ҫапла  шутлатчӗ: «Акӑ, 
хура х ал ӑх  тӑш манӗсене ҫӗнтерӗпӗр те нихҫанхинчен таса, 
телейлӗ пурӑнма ты тӑнӑпӑр». «Ҫук-ха, темскер, тасалса 
ҫитеймерӗмӗр,— хӑйӗн йӑнӑш не йыш ӑнма тиврӗ унӑн х а 
лё.— Революци пулнӑранпа кӗҫех вунӑ ҫул тулать, эпир, 
шурӑ гвардеецсене, нумай-нумай патш алӑх интервенчёсене 
ҫӗнтерсе, тӑван  ҫӗрш ывран кӑлар са  сирпӗтнӗскерсем, авӑ, 
темле Калю ков хурахӗсене тытса пӗтерейместпӗр. Тӗлӗн- 
мелле, пёр шутласан. К ласс тӑш манӗсене мӗн чухлӗ кӑк- 
л а р ӑм ӑр  ёнтё, вёсем пур — татах  таҫтан  тупӑнса пыраҫҫӗ, 
ҫёнёрен ш ӑтса ӳсеҫҫё. Еҫ-пуҫ каплах  пырсан, обществӑра 
х ал ӑх  майлӑ ҫирёп йёркелёх туса хуриччен тата  тепёр вунӑ 
ҫул та кирлӗ пулӗ-ха...»

й ёп реҫри  милици начальникӗн ёҫссенс туса пыраканӗ 
Д емин Ш упаш кар  хӑнисене ҫав тсри савӑнса кётсе илчӗ. 
Хӑй ырӑ к ӑм ӑл л ӑ  пулнӑран кӑна мар-мён, урӑх сӑлтавпа 
та хӗпӗртенӗ Крапивин килсе ҫитнёшӗн. Ҫ ав сӑлтава 
вӑл пытарса тӑм арӗ ,  хӑнассне ҫул ҫинчен канма памасӑрах  
каласа  кӑтартрӗ.

Енер кӑна парти райкомӗпе райӗҫтӑвком ячӗпе Экеҫ ял 
х алӑх  пухӑвӗн приговорӗ килнӗ-мӗн. Ҫав приговор тин 
йӗркеленнӗ район пуҫлӑхӗсене сам аях  ш ухӑш латтарнӑ. К р а
пивин ҫитиччсн кӑна  Д емин райёҫтӑвкомран таврӑннӑ-мён. 
Еҫтӑвком ларӑвӗнче  ӑна лайӑх  пёҫерккё парса янӑ, район- 
ти мнлици япӑх ёҫлет тесе, хӑртса пӗтернб.

— Ку ӗҫ пётём республикӑри Ш алти ӗҫссн комиссариа-

чӗн ӗҫӗпе ҫыхӑннӑ, пиртен кӑна килмест тесе тем пекех 
ӑнлантартӑм ,— каласа  пачё Демин, тимӗр ещӗкрен Экеҫ 
ял  халӑх  приговорён копине кӑларнӑ май.— Итлесшён те 
мар мана. Хамӑр районти лару-тӑруш ӑн республика комис- 
сариачё мар, пирён шалти ӗҫсен пайӗ явап  тытать теҫҫӗ. 
Филимон Петрович, эсир те пулин ӑнлантарса парӑр-ха 
пирён пуҫлӑхсене Калю ков хурахёсене тытма ҫӑм ӑлах  
марри ҫинчен.

Крапивин начальнике тссесе пӑхрӗ. Ҫук, алӑ  уснӑ ҫын 
пек курӑнмасть вӑл, таса кӑвак  куҫнс тартмасть.

— Пирвай экеҫсен хучӗпе паллаш ам-ха,— терё те К р а 
пивин приговор копине тимлӗн вуласа тухрӗ. Унта ҫапла 
ҫырнӑ:

«Экеҫ ял халӑхӗн приговоре.
1927 ҫулхи сентябрь уйӑхӗн 30-мӗш кунӗнче пӗтӗм ял 

халӑхӗн  пӗрлехи пухӑвснче пӗр саслӑ пулса йышӑннӑ.
Кӑҫалхи август пуҫламӑшӗнче, ҫӗр варринчех, темле 

хурахсем ялти ялхуҫалӑх  юлташ лӑхӗн кассине ҫаратнӑ, 
ултҫӗр тенкӗ укҫана пётёмпех илсе кайнӑ. Унсӑр пуҫне 
ю лташ лӑх казначейне Л аптев  М атвей ю лташ а вӗлересле 
хӗнесе хӑварнӑ, лешӗ кайран  пульницарах вилсе кайнӑ. 
Ҫ апла вара пирӗн ялти ю лташ лӑх чӑннипе арканса каяс 
вӗҫне ҫитрӗ, мёншён тесен эпир халё нимӗнле станок та, 
нимёнле машин та туянаймастпӑр, апла-тӑк  ӗҫе те социа- 
лизмла меслетпе йӗркелесе яраймастпӑр. Хушма промыс
л а  енӗпе те ӗҫлейместпӗр. Эпир Совет влаҫӗ ю лташ лӑха 
хирӗҫ тӑш м анла ӗҫ тунӑ хурахсене тытса хупӗ, пӗтӗм ук- 
ҫана кассӑна тавӑрса  партарӗ тессччӗ. Анчах уес чухне 
те, халё, район туса хурсан та, вырӑнти милици ку енӗпе 
нимӗн те тумасть иккен. Пирён ялта ял  хуҫайствине кол- 
лектнвизацилессн чарӑнса ларнн ӑна нимён чухлё те пӑ- 
ш ӑрхантармасть.

Эпир, Экеҫ ял  халӑхӗ, парти райкомёпе райӗҫтӑвкомран 
халех районти милицири пюрократсене кӑларса  сирпётме, 
пире хур кӑтартнӑ  хурахсене ҫывӑх вӑхӑтрах  ты тмаш кӑн  
тивёҫлӗ мерӑсем йыш ӑнма ыйтатпӑр.

Ю лашкпнчен ҫакна ыйтас килет сиртсн, районти пуҫлӑх 
юлташсем: нивушлӗ Совет влаҫӗ хурахсене тӗп тӑваймӗ? 
Нивушлӗ вӑл пире, хресченсене, хӳтӗлеймӗ? Апла пулсан, 
мён усси парать вӑл пире, хура халӑха?

Ҫук, эпир кунаш кал йӑш ӑк влаҫпа килёшме пултарай- 
мастпӑр. Ҫ авӑнпа, пирӗн ыйтӑва ҫывӑх вӑхӑтрах  тивӗҫтер- 
месен, ял халӑхӗ  М ускава, М. И. Калинин юлташ патне 
хутуксем ярӗ. Вӑл  пире пулӑшасса эпир ҫирӗп шанатпӑр,

ҫав ш анйҫа мала хурса, хам ӑр  ю лташ лӑха  паянтан  унӑн 
ятне паратпӑр».

— Хаяр калан ӑ ,— терӗ Крапивин, приговор хутне Д е 
мина тавӑр са  панӑ май. Сассинчен тата  хӑй ку хутпа питӗ 
кӑ м ӑл л ӑ  пулни палӑрать .— Хаяр, анчах тӗрӗс. Ч ӑн  та, Т а 
рас Дементьевич, сана мар, мана ёҫрен кӑлар м а  ы йтм алла 
пулнй вёсен. Ҫ авӑнпа ан кулян, приговор ыйтӑвне те хамах 
татса пама тӑрӑш ӑп . Кун пирки иксёмёр апат хыҫҫӑн тёп- 
лӗнрех калаҫса  татӑл ӑп ӑр ,  юрать-и? Халё пёр япала  кала- 
ха мана: «М акҫӑм  пичче» ячёпе сан пата нимёнле хыпар 
та ҫитмерӗ-и?

Крапивин аййпа хӑй ҫине илни Д ем ина кйштах чун 
кёртрё курйнать, вйл лйпкйнрах, ш ухйш ларах  калаҫа  пуҫ- 
ларӗ.

— Х аллёхе нимёнле хыпар та ҫук-ха,— терё.— Анчах 
эпир Телегинпа е вйл янй ҫынпа тёл пулмашкйн яланах 
хатӗр. Хамйр ҫынсене кашни пасарах  кйларатпйр. Х уралам 
пасарне те яратпйр; чугун ҫул станцийёнче вара  кашни 
кунах ир пуҫласа каҫчен хамйр ҫын ҫӳрет. Пирён пай сот- 
рудникёсене кунти граж дансем  пурте пёлеҫҫӗ, ҫавйнпа эсир 
Ш упаш картан  илсе килнё утлй резерв милиционерёсене 
явйҫтартймйр ку ӗҫе.

— Тёрёс тунй,— ы рларё Крапивин.— К ала  вӗсене: ҫак 
кунсенче уйрймах тимлё пулччйр. Телегинран эпё хыпар 
илтём. Калюков ушкйнне чиперех вырнаҫнй иккен вйл. Чйн 
та, йна халлёхе шансах каймаҫҫӗ курйнать. Йӗпреҫрен 
кайнй хыҫҫйн чылай вйхйтран кйна ҫыру яма пултарчё. 
Ҫ апах  ӗмёрӗпе тӗрёслемӗҫ йна. Эпир Телегин хуш аматлй 
ҫынна темиҫе тӗрлё преступленишӗи «аййпласшйн» пулни
не, йна пикенсех «шыранине» таҫта та пӗлтернё. Эппин, 
вйл хы пар Калю ков хйлхинс те кёрстсх... Ун хыҫҫйн, ман 
шутпа, Тслсгинӑн пурнйҫӗ ирёклёрсх пулма кнрлё...

Кйнтйрлахи апат хыҫҫйн Крапивпн райӗҫтйвком прсд- 
седателё иатне кёчӗ. Тин кйна йёркеленӗ май, ку районта 
халлёхе парти райкомён пёрремёш секретарьне — ҫын ту- 
пайман тсҫҫё-и — суйламан иккен те, тёп пуҫлйх вйлах-мён 
кунта. Крапивинпа председатель чылай сймахласа ларчӗҫ. 
П редседатель  ҫёнё районта ёҫлеме йывйрри ҫинчсн ы тла
рах калаҫрё. Крапивин йна Калюков вйрй-хурахёсене мён
шён час тытса пётерме май килменнине йнлантарчё, Ку 
ёҫ кйткйслйхне район пуҫлйхё хйй те лаййх чухлать-мён.

— Эсир кун пирки Экеҫе кайса ял  халйхӗпе калаҫасш йн 
пулни тёрёс,— терё вйл.— Унта манйн заместителе Петр 
Никифоровича пёрлс илсе кайсан та аван. Вйл тахҫан 
унта пурйннй ҫын, ял халйхё халё те хисеплет йна...

— Кам терёр сирен заместитель? — хӑй илтнине ёнен- 
мерё К р ап и в /н .— Хушамачӗ унӑн Никифоров мар-и?

— Ҫавӑ. Унччен уесрп ^утӗҫ пайӗнче ӗҫленӗ вӑл ,— 
ҫирӗплетсе к алар ё  председатель.

Халё ёнтё Крапивин ку пӳлӗмре тек ларайм арё , пред
седатель заместителё патне хыпаланса тухса кайрё. Унӑн 
Н икифорова хӑвӑртрах  курас килчё. Ара, каланӑччӗ ёнтё, 
ҫав ҫын тахҫан Экеҫре учительре ӗҫленӗ, ун чухне шӑпах 
яппун вӑрҫинчен таврӑннӑ Хӗлимуна кӗнекепе туслаштар- 
ма тӑрӑш нӑ. Чӑн  та, темшӗн-ҫке, революциччен вӑл темиҫе 
ҫул ялта ҫӗнӗрен уҫӑлнӑ чиркӳ священникӗнче те ӗҫлесе 
пӑхнӑччӗ. Ҫ апах  ун чухне те, сӑмахран, Крапивина боль- 
шевиксемпе явӑҫтарнӑ Кузюков, халӗ парти обкомӗн сек- 
ретарӗнче ӗҫлекенскер, Чӗмпӗрти чӑваш шкулӗнче Никифо- 
ровпа пӗрле вӗреннӗскер, Петр Никифорович тӳрӗ те таса 
ҫын иккенне ҫирӗп ӗненетчё, тӗн хура халӑхш ӑн  сиенлӗ ик- 
кенне курса, хӑй йӑнӑшнине туйса илетех вӑл, вара пӑра- 
хатех ҫав путсёр ёҫе тетчё. Каярах, чӑнах та, унӑн сӑмахӗ 
тӳрре тухрӗ: Октябрьтн аслӑ революцичченех Никифоров 
священник санне пӑрахрё те каллех ачасене хутла вӗрент- 
ме тытӑнчӗ. Темиҫе уйӑх каял л а  кӑна-ха Крапивин вӑл 
уссри ҫутӗҫ пайӗнче ӗҫлет тенине илтнӗччӗ. Тем пекех кӗрсе 
курасшӑнччӗ ӑна, ерҫӳ тупӑнмарё. Халӗ, акӑ, пурнӑҫ хӑй 
тӗл пултарчё вӗсене...

— Петр Никифорович, эсирех-и ку?!
— Филимон Петрович, нивушлӗ эсир? — пӗр-пӗрне тӳ- 

рех палласа илчӗҫ вёсем, унтан ҫирӗппӗн ал ӑ  тытрӗҫ те 
кашни теприне питрен пёр самант тимлӗн пӑхса тӑчӗҫ.

Тепри пулсан, тупата, Никифорова тӳрех палласа  илес 
ҫук. Ялта чухне яланах  чӑн-чӑн интеллигент пек тумланса 
ҫӳренӗскер, халё вӑл симёс хӑм ӑр  пуставран ҫёленӗ китель, 
кӑвак  галифе, хром атӑ тӑхӑннӑ. Хусканӑвӗсем, чӑн та, 
пӗртте кительпе атӑ тӑхӑнм а хӑнӑхнӑ ҫынсеини пек мар, 
сӗтел хушшинчен тухса Крапивин патне пынӑ чухне те 
вӑл темле килӗшӳсӗр хыпаланса, вӗттӗн пускаласа утрё. 
Сӑнран тесен, унччен хура пулнӑ ҫӑра ҫӳҫӗ халё кӑлкан  
пек шуралса кайнине, сарлака  ҫамка айёнчен яланхи пекех 
тӗпчесе пӑхакан  симӗсрех ӑслӑ куҫ тавра  хуҫалана  пуҫла- 
нӑ пӗркеленчӗксене тата  нумай пулмасть ӳстерме тытӑннӑ 
мӑйӑхне, ҫӳҫӗ пекех шап-шурӑскерне, ш утлам асан, Петр 
Никифорович питех улш ӑнман. Кӗлеткн унчченхи пекех 
йӑрӑс, ҫулӗпе ал л ӑ  урлӑ каҫнӑ ҫын тесе ниепле калайм ӑн .

— Илтнӗ сирӗн ҫинчен, Филимон Петрович, нумай илт- 
нӗ,— пӳлӗм хуҫн пулнӑ май, сӑм аха пирвай пуҫласа ячӗ 
Никифоров.— Снрӗнпе курнӑҫас тесе те тӑрӑш са  пӑхман

мар Ш упаш кара  Ҫутӗҫ к о м и с с а р и а т е  ҫӳрекеленӗ чухне. 
Анчах вӑйпитти ӑм ӑр ткай ӑк  й ӑвара  л а р ӗ - и — тӗл пулма 
ниепле те тӳр килмерӗ. Ялан таҫта  ҫулҫӳревре е канашлу- 
раччӗ эспр.

—  Ку тӗлёшпе эпӗ сиртен вунӑ хут та айӑплӑрах ,  Петр 
Никифорович,— терё Крапивин.— Эпё кунта унччен те чы
лай ҫӳренӗ, анчах ял ан  таҫта  васкатпӑр-ҫке...

С ӑран  сӑрса тухнӑ диван ҫине иккӗшӗ те ю наш ар выр- 
наҫса ларсан , калаҫу  м алал ла  тӑсӑлчӗ.

— Эпӗ кунта лекнӗш ён,— пёр енче кёнеке щкапё, ун 
ҫумӗнче речӗпех — хыҫлӑ пукан, варринче революцичченех 
тунӑ сётел л ар ак ан ,  тепёр стена ҫинче Ленинпа Сталин 
сӑнӗсем ҫакӑнса  тӑр акан  пӳлӗме сулахай аллипе сӗлтсе 
ҫаврӑнчӗ Н икифоров,— эсир, Филимон Петрович, хытӑ тӗ- 
лӗнетёр пулӗ-ха. Ара, ҫын мар, хам та  тӗлӗнетёп. Ҫ апах  
мӗн тӑвӑн , ӗлӗкхи тусӑм Кузюков ялан  хӗтӗртсе пырать 
мана, санӑн  пӗлӳ те, пуҫ та пур, ку ӗҫе те вӗренсе ҫитӗн, 
пирён вара  пултаруллӑ кадрсем ҫав тери сахал  тет. Мёнле 
пултаруллӑ  кадр пултӑр манран... Ҫапах... Унӑн хёрӳлёхне 
х ӑв ӑр а х  пӗлетӗр, вӑт вара, хӳтӗлентём-хӳтӗлентӗм те, па- 
рӑнм ах  тиврӗ. Ҫур уйӑх ёнтё мана председатель замести- 
тельне суйлани...

И ккӗш ӗ те ҫак ҫулсенче еплерех пурӑнни ҫинчен пӗр- 
не-пӗри ка л а са  кӑтартрӗҫ . Тӗрӗсрех, ы тларах  Никифоров 
калаҫрӗ. К рапивинӑн мсн хыпарӗ пултӑр: вунсаккӑрмёш  
ҫулта парти ӑна, чӑвашсен, Атӑл тӑрӑхӗнчи ытти халӑхсен 
пурнӑҫне л ай ӑх  пёлетӗн тесе, Хӗвелтухӑҫ фронтӗнчи контр- 
революципе тата  саботаж па кӗрешекен чрезвычайлӑ ко- 
миссие, Л ац и с  патне ӗҫлеме янӑччӗ. В ӑрҫӑ хыҫҫӑн чӑваш 
ҫӗрӗ ҫинчех хӑварчӗҫ, ҫавӑнтанпа, чӑннипе хуҫалӑх  ӗҫне 
ҫав тери ю ратать  пулсан та, авӑ, тӑрш ш ёпех тӗрлӗ ййх- 
яхпа кӗреш меш кӗн тивет-ха. Авланман. Ҫемье ҫук-тӑк, 
паллах, пурнӑҫра улш ӑнусем те питсх ҫук,.. Никифоровӑн 
вара каласа  кӑтартм алли  чылай нумайрах. Хӑй, авӑ, ял 
учителёнчен райёҫтӑвком председателӗн замсститсльне ҫн- 
ти ӳсрӗ. Ачисем ҫитӗннӗ май м ӑш ӑрё те, Ксения В арф оло
меевна, район центрӗнчи вӑтам  ш култа вёрентет ёнтё. Ачи
сем вара  Никифоровсен пурте тенё пекех саланса  пётнё. 
Василий, Д а в и д  хыҫҫӑнхи вӑталӑх  ывӑлӗ, М ускавра ҫар 
академийснчен вёренсе тухиӑ иккен те, халё хёсметре тй- 
рать, дивизи комиссарне ҫитнӗ. Кӗҫён ы вӑлӗ те икӗ ҫул 
каял л а  Хусантн университетран вёренсе тухнӑ, халё Шу- 
паш карта педагогика институтёнче преподавательре ёҫлет.

— Пёлетӗн-и, Филимон Петрович, тепёр чухне иртнӗ 
пурнӑҫа тишкерме тыгйнатйп та ш алт  тӗлёнетӗп: мӗн чухлё

йӑнӑш туса пӗтермен-ши эпӗ хам ӗмӗрте! Х алӑха  ҫутта 
кӑларсан , тӗрӗсмарлӑх  хӑех  пӗтет тесе чӑнласах  шутлат- 
тӑм, чӑваш халӑхӗ  валли культура автономпйӗ туса ху- 
машкӑн ӗмӗтленеттӗм. К айран тата — ка л а м а  намӑс! — 
халӑх  нушине тӗн пулӑшнипе чакарм аш кӑн  май килессе 
ӗненсе пӑрахрӑм. Тӳррипе каласан , священник санне йы- 
шӑнм аш кӑн  мана хамӑн нуш аллӑ пурнӑҫӑм та  хистерӗ. 
Ачасене йёркеллё пӑхса ӳстерес терӗм-ҫке... Ҫапла, Кузю
ков тусӑма хӑй вӑхӑтёнче итлеменшӗн хама ятлам аш кӑн , 
н ам ӑслантарм аш кӑн  манӑн сӑлтав  темён чухлех. Пӗр ҫакӑ 
ҫеҫ кӑш тах лӑплантарать : темле йӑнӑшсем тунӑ пулсан та, 
эпӗ совӗҫе, чуна хирӗҫ кайман, ку е вӑл ӗҫе халӑхш ӑн 
усӑллине чӗререн ӗненнипе, шаннипе ҫеҫ туса пынӑ.

Никифоров темле айӑплӑн, аслӑ ю лташӗ умӗнче тӳрре 
тухасшӑн пекрех калаҫрӗ. Ахӑртнех, вӑл Крапивина халӗ 
хӑйӗнчен чылай аслӑрах , тен, ӑслӑрах  та ҫын вырӑнне 
хурать.

— Эсир йӑнӑшӑрсене юри туманни пирки те, халё Со
вет влаҫне чунран парӑнса ӗҫлени пирки те эпё пӗртте 
иккӗленместӗп,— лӑплантарчё ӑна Крапивин.— Ҫӗнӗ ӗҫре 
ӑнӑҫлӑх  кӑна сунатӑп сире, Петр Никифорович. Халё вара 
эпё сирёнпе Экеҫ граж данёсен  приговорё пирки калаҫса  
пӑхасшӑн. Председатель ҫапла сёнчё мана.

Никифоров аллисене сарса ячё, пуҫне пӑркаларё. Ку 
ыйтӑва еплерех татса памаллине вӑл хӑй те пёлмест иккен. 
Ял халйхёп приговорё тӑрӑх  нимёнле мерӑсем тс йышӑнман 
тесрсн тата  малашне тар ӑш ар ах  ёҫлсттерес шухӑшпа ми
лици начальникӗн ӗҫӗсене туса пыракан Д ем ина паян ирпе 
вӑйлӑ пӑскӑртса илнӗ вара... «П ӑскӑртса»  сӑм аха  илтсен, 
Крапивин тӳсенмерӗ, йӑл! кулса ячё: ара , Петр Никифоро
вич кӑмӑлёпе пач та ҫы хӑнтарм а ҫук-ҫке ӑна. Ҫ апах ёҫ 
у наш кал  ырӑ чунлӑ ҫынсене те ыттисене «пӑскӑртса ил- 
терттерет» иккен...

— Ҫапах та  сирён, Петр Никифорович, Д ем ина мар, 
мана п ӑскӑртм алла ,— терё Крапивин.— Калюков бандине 
тытас ӗҫе ертсе пым аш кӑн Н К В Д  мана хушнӑ, эпё вара 
хушнине халё тс пурнӑҫлаймарӑм-ха.

— Мён к алаҫатӑр  эсир, Филимон Петрович, ёҫё ҫӑм ӑл  
маррине, ӑна кёске вӑхӑтрах  тӑвайрас  ҫуккине эпӗ л ай ӑх  
ӑнланатӑп ,— хуравларё Никифоров.— Ҫав вӑхӑтрах  ял ха- 
лӑхё те пиртеп тёрӗсех ыйтать. Экеҫсем, хӑвӑр ах  пӗлетӗр, 
лӑнкӑ ,  чӑтӑм лӑ ҫынсем. Енчен вёсем те хурахсене пӗтер- 
мешкӗн ҫав тери ҫине тӑрса ыйтаҫҫё-тёк, эппин, лешсем 
нётём чӑваш халӑхне шутсӑр тарӑхтарса  ҫитернё. Халӑх 
ҫиллин чикки тулнӑ, акӑ  мён... Ну, юрӗ, ку сире ахаль те

Налла. Пирен мен тум алла-ха  ентё? Я л  Совет председа- 
тельне Василий Ш икова эсир лай ӑх  пӗлетӗр, хёрӳ этем вӑл, 
М ускава, чанах та, ходоксем яма пултарать. Тен, хӑех 
тухса кайё.

Кун пирки Крапивин паҫӑрах ш ухӑш ласа хунӑччӗ, ҫа- 
вӑнпа вӑл  тӳрех хуравларӗ:

— М ан шутпа, Петр Никифорович, пирӗн икӗсӗмӗрён 
ы ранах Экеҫе кайм алла . Унччен хам ӑр  пырасси ҫинчен 
пёлтерсе хумалла . Ял халӑхне пухчӑр та, вӑрӑ-хурахсене 
тытас тӗлӗшпе ӗҫ-пуҫ еплерех пынине пётёмпех каласа 
кӑтартӑп ӑр . П аллах ,  юранӑ таран. Анчах пётёмпех — тё- 
рёссине.

Никифоров ӑна куҫран пӑхрё те:
— Еҫ-пуҫӗ каласа  пам алӑх  пур-и вара? Темскер, ку- 

рйнсах кайм асть ,— терё ҫирӗппӗн. П уҫлӑхра ӗҫленӗ май 
кймйлӗ унӑн та хытса пырать курйнать, халиччен вйл ҫапла 
татса  калаҫакан  марччё.

Крапивин, йна ш анма юранине пёлекенскер, Калюков 
бандине тытас тёлёшпе хййсем мӗн-мён туни ҫиичсн, кёс- 
кен кйна та, пётёмпех каласа  пачё.

— Уйрймах эпё эсир лаййх пёлексн И ван Телегин ку 
ӗҫре пысйк усй кӳрессе кётетёп,— палйртрё вйл.— Ванькка 
вйл манйн хреснай ывйл. Эпё йна унччен те пёр пысйк 
ёҫре тӗрӗслесе курнй, ҫавйнпа хам а шаннй пекех шанатйп.

Ҫ акӑ  Никифоровшйн пач кётмен хыпар пулчё.
— М ана вара вйл... э-э... поляксем патёнчен тарнй чух

не тискер ӗҫ тунй тесе ёнентерчӗҫ. Ҫавйншйн тытса кайнӑ 
пулать те йна, вйл вара аййпласран хйранипе тёрмерен 
тухса тарнй. Ахй. Д емин юлташ хйй ҫапла каларё. Ват, 
шельмй, манран пытарать... — терё Петр Никифорович 
ш алт  аптйраса. |

— Апла мар, пачах та апла мар,— хирӗҫлсрё йна К р а
пивин.— Телегин сирён ывйлйра Д ав и д а  ҫйлас тесе мён 
пултарнине пётёмпех тунй, вйл командир пулнипе пытар- 
нй, тыткйнра чух та чирлесен — сы валма, выҫй чухне — 
тйрантарма тйрйшнй. Анчах шйп хамйрйннисем патне ҫи- 
теспе вёсен поляксемпе ҫапйҫйва кӗме тивнӗ. Ҫавйн чухне 
тйшман пули хйваласа ҫитнӗ ывйлйра... Эпир Телегина ва- 
р алакан  усал хыпара хамйр сартймйр, йнланатйр-и? Юри- 
ех. Ҫ ав хыпар Калю ков хйлхине кӗтӗр, ун хыҫҫйн вйл 
В аньккана хййён эшкерне хйюллйнах йышйнтйр тесе. Д е 
мин та, паллах, мён хушнине тунй.

— Авй епле икке-ен,— тёлёнмеллипех тёлёнчё Н икифо
ров.— Эпё вара... Чим, эпё кйна мар, пётём ял халйхё ун 
пирки усал шухйшлать. Уйрймах Ольга М атвеевна... Эпё

ҫутӗҫ пайёнчс ю лашки кунсем ӗҫленӗ чухне вӑл ман пата 
кӗрсе тухнӑччӗ. Темле-ҫке Телегин пирки сӑм ах хускалчӗ 
те, вӑл ҫав тери пӑш ӑрханса, ӳпкелешсе калаҫрӗ. Эпӗ ӑн- 
ланнӑ тӑрӑх , Ольга М атвеевна Телегина качча тухма та 
хатӗрпе пӗрех пулнӑ-мӗн. М ан ывӑл савнийӗ-ҫке вӑл, ҫа- 
вӑнпа хамӑн хӗрӗм вырӑннех хуратӑп  ӑна, вӑл  та манран 
нимӗн те пытармасть... Капла... мӗн тумалла-ха ӗнтӗ? Чип- 
чипер ҫын ҫинчен ирӗксӗрех усал ш ухӑш лама тивет унӑн.

— Ку япала  хам а та ш ухӑш латтарать ,— терё Крапи
вин.— Пӗлетӗр-и, Петр Никифорович, пирён Экеҫре Ольга 
М атвеевнӑпа та  калаҫса  пӑхм алла . Уйрймах, ман шутпа, 
сирӗн. Вӑл сире ӗненме кирлӗ...

— Телегин хам ӑр ҫынах иккенни, ӑна хурахсем патне 
ёҫпе яни ҫинчен каласа  кӑтартм алла-и? — хавасланчӗ Н и 
кифоров.

Ҫ апах та интеллигент ҫав Петр Никифорович, ҫемҫе 
те ырӑ кӑм ӑл л ӑ  интеллигент.

— Ҫук, ку вӑрттӑнлӑха пирён халлёхе никама та уҫса 
пама ю рамасть,— тӳрех хытарчӗ ӑна Крапивин.— Пӗлетӗп, 
Ольга Матвеевна — ш анчӑклӑ, хамӑр ҫын. Анчах, сӑмах- 
ран, пӗр-пӗр тавлаш ура, Телегина хӳтӗлесе, хӗрсе кайӗ 
те, каласа  хурӗ хӑй мӗн пӗлнине... Ҫ авнаш кал ӑнсӑртлӑха 
пула Ванькка пуҫне хума пултарать... — Вӑл ӗнтӗ хӗреснӑй 
ывӑлӗн вӑрттӑнлӑхне Никифорова пӗлтернӗшӗн те хӑйне 
ӳпкелесе илчё. Тепёр тесен, аплах  юрамасть, райӗҫтӑвком 
нредседателӗн заместительне ш анм аллах. Ҫ авна май вӑл 
Телегина савнийӗ тӗлӗшпе кӑна мар, ёҫё пирки те пулӑшё, 
тен... — Пӗлетӗр-и, эсир ӑна лару-тӑрӑва  Эзоп чӗлхипе 
уҫса парӑр. Вӑл вӗреннӗ ҫын, ӑна-кӑна хӑех тавҫӑрса илӗ. 
Тата ҫынна чӗререн кӑларса  пӑрахиччен иӑртак  шухӑшла- 
ма, кӗтме ыйтӑр. Ан васкатӑр...  Пирӗн шутпа, хурахсем 
ӗнтё нумаях алхасса ҫӳреймӗҫ... Вӑт тепӗр снёпе вара пн- 
рён Телегина халех пулӑш малла. Ҫав тери пулӑш малла, 
Петр Никифорович.

Никифоров ӑна куҫран чӑрр! пӑхрё.
— Мён енёпе тата? — ыйтрё тӳррӗн.
— Вӑл сртсс пынӑ ю лташ лӑха пулӑш м алла пирён. 

Ниепле те пӗтме п ам алл а  мар Экеҫре революцичченех 
чӑмӑртаннӑ ниме ушкӑнне. А стӑватӑр пулӗ унӑн историне? 
Ҫав Калинин ячӗпе хисепленекен ю лташ лӑх пурӑнассипе 
пурӑнмасси Телегиншӑн кӑна мар, пирӗншӗн те, анлӑрах  
илсе каласан , Совет влаҫӗшӗн те ҫав тери пысӑк пӗлте- 
рёшлӗ.

— Ара, мён тума пултарӑпӑр-ха эпир,— хӑй ӑссён тем 
ш ухӑш ласа калар ё  Никифоров.— Пирӗн бю джет ахаль  те

пӗчӗк. Район  тин кӑна йӗркеленнӗ. Ҫӗрӗҫ пайӗн те халлёхе 
майсем ҫук.

—  Ҫапах, Петр Никифорович, ыранччен ку тӗлӗшпе 
л а-айӑх  ш ухӑш ласа  пӑхӑр. Парти  райкомӗпе канаш ласа 
илӗр, ҫӗрӗҫпе финанс пайӗсемпе ятар л аса  калаҫӑр .  Ы ран 
вара, Экеҫе ҫитсен, х ӑвӑр  мӗн йышӑннине х ал ӑх а  пӗлте- 
рӗр. М ан шутпа, приговорта ҫӗкленӗ ыйтӑва халлёхе ҫапла 
кӑна татса  пама пулать. Вӑрӑ-хурахсем тесен, вёсем пирки 
эпё хам каласа  кӑтартӑп . Ю рать-и?

Ҫ апла калаҫса  татӑлсан , вӗсем ӑш ш ӑн уйрӑлчӗҫ те — 
Крапивин каллех  милици уйрӑмне тухса утрё. Унта вёсем 
Д еминпа мён ҫӗрлеччен канаш ласа  ларчӗҫ. Калюков эш- 
керне тыгассипс ҫыхӑннисене кӑна мар, ытти нумай-нумай 
ыйтӑва та  тӗплӗн сӳтсе яврӗҫ.

2

Тепёр кун Крапивинпа Никифоров ирхи апат хыҫҫӑиах 
райӗҫтӑвком лаш ипе Экеҫе тухса кайрӗҫ. Крапивин ёнер 
Иӗпреҫе килнё чухне шухӑш лани тӳрре тухрё пулас, вы- 
рӑссем — «хӗрарӑм ҫӑвё», чӑвашсем ылтӑн кӗркунне текен 
вӑхӑт  ҫитрё курӑнать. Хёвел пётём ҫӗрс, пӗтём тавр ал ӑх а  
ӑш ш ӑн савса пӑхать, хӗмне-хӑватне пачах та шеллемест. 
Крапивина сӑран  хура пиншакне ирёксёрсх хывтарчё вӑл. 
Никифоров та парӑнчё ӑна, симёс хӑм ӑр  кительне хывса 
аллине тытрӗ те уҫӑ та  ӑш ӑ сы влӑш а киленсех кӑкӑр  
туллин сывласа пычӗ.

Ҫул пёр кун хушшинче сам аях  типсе куш ӑрканӑ , ҫырма 
хӗррисемпе ланкаш касенче  кӑна кӳ^ленчӗксем йӑлтӑр  та 
ялтӑр  ҫиҫеҫҫӗ. Енер кӑна-ха тӗксӗммӗн курӑнакан , ҫацна 
пула салху шухӑшсем ҫуратакан  тав р ал ӑх а  чун кёчё тсйён. 
Ы тлаш ш и тёксём те мар нккен-ха вӑл халлёхе. Уй хурпне 
кёртыррисен тёллён-тёллён курӑнакан  лаптӑкёсем  сшёл 
сӑн кёртеҫҫӗ. М ӑн ҫулран сулахаярах  пӑрӑнса тӑсӑлакан  
вӑрм анта  шурӑ хурӑнпа симӗс хыр-чӑрӑш  кӑна мар, сарӑ 
та хёрлӗ ҫулҫӑсене тӑкса  пӗтереймен вёренепе каврӑҫ та, 
ҫӑкап а  юман та илемёпс самай  палӑраҫҫё. Ҫук ёнтё, нпхӑш 
самантра та тёнче илсмпе хёсёр мар, асӑрхам а  капа пёл- 
мелле ӑна.

Райӗҫтӑвком ӑн  ҫулҫӳрев ӑйӑрӗ — мӗн калам ал л и !— чап- 
лӑскер, тилхепене купарчи ҫинче хёреслетсе илсенех тапса 
сикё, анчах ҫёр йӗпе чухне ҫӳрснё урапа йёррисем хытнӑ 
та ҫул тӑнкӑр-тан кӑрланн ӑ ,  урхам ах  чупма тытӑнсан, ҫсм- 
ҫс тӑр аи тас  ҫинчс те ӑш а кнсрстет. Ҫ авӑнпа ирёксёрсх 
майӗпен кайма тиврӗ. И ккёш ё те шухӑша путрёҫ.

Крапивин Экеҫ патнелле ҫывхарнӑҫемӗн пӑлхана пуҫ- 
ларӗ. Пӗр тесен, кунаш калли тӑван яла  кайнӑ чухне каш- 
нинчех пулать-ха. Ҫ апах хальхинче ку пӑлхану унчченхи- 
сенчен урӑхларах  пек туйӑнчӗ. «Сӑпани... Ана курас килет 
манӑн»,— ӑш ра пӑш ӑлтатрӗ Крапивин. Ҫ акӑ  ӑна сам ан т
рах ҫӑм ӑллантарса ,  хаваслантарса  ячӗ. Тӗлӗнмелле! Мӗн- 
ле-ха вӑл, чун тени, сакӑр  ҫул хушшинче те пач улшӑнман- 
ши вара? Ҫук пулӗ ҫав, ытти енӗпе темле те, ку тӗлӗшпе 
улш ӑнманах курӑнать. Ахальтен-им иртнинче, хурахсен 
йӗрӗпе ял а  килсе кайнӑ чухне, Сӑпанипе тӗл пулнӑччӗ те, 
ҫав кӗске самант халиччен те асран тухмасть. «Анчах усӑ- 
сӑр ӗмӗт-шухӑш кӑна-ҫке ку, пач усӑсӑр! —  ятларӗ  хӑйне 
Крапивин.— Эпӗ унӑн упӑшкине, Хӗрлӗ Ҫартан тарса хура- 
ха тухнӑ Всняна тытрӑм-ҫке вунтӑххӑрмӗш ҫулта. Ш ӑп 
ҫав самантра, Сӑпани умӗнчех, нимӗн тӑвайман  енне пе- 
рӗнсе вилчӗ вӑл. П аллах , Сӑпанишӗн эпӗ халӗ ӗмӗрлӗх 
тӑш ман». Ҫ апах  чунӗ ӑса  итлемерӗ, хӑй еккипех ӑнтӑлса 
пычӗ. Куҫ умне вара тахҫанхи-тахҫанхи, яппун вӑрҫинчен 
таврӑннӑ хыҫҫӑнхи самант тухса тӑчӗ. Ун чухне, вӑййа 
тухсан, хӗр шучӗпе пирвайхи хут курнӑччӗ вӑл Сӑпание...

Ҫав каҫ Хӗлимун тикӗт сёрнӗ аттине, чылайранпа тыт- 
манран тусанпа витӗннӗскере, мунчалапа ш ӑлса тасатрӗ 
те тӑхӑнса ячӗ, пӗртен-пӗр кӗпи салтакран  илсе килнӗскер 
кӑначчӗ те, ӑна силлекелесе пиҫиххипе хы тӑрах  туртса 
ҫыхрӗ, унтан алӑкне уҫҫисӗр ҫӑрапа питёрен пек туса ҫак- 
латса хӑварчӗ те хуллен аслӑ ур ам ал л а  уттарчӗ. Пӗчӗк 
мар Экеҫ ялӗ, икҫӗр кил ытла унта. Ҫавӑнпа, халё темле 
те, ун чухне ҫамрӑксем каҫпа сам аях  йышлӑ пухӑнатчӗҫ, 
вёсен хаваслӑ  шавӗ аякран ах  илтӗнсе тӑратчӗ. Хӗлимун 
ҫитнӗ тёле вӑйӑ хёрсе кайнӑччӗ ӗнтё. Хӗрсем пысӑк унка 
карталаннӑ та хуллен утӑм ланӑ май юрӑ ш ӑрантараҫҫӗ. 
Каччӑсем айккинерех тӑнӑ. Пӗрисем халап  ҫаптараҫҫё, тӑр- 
сан-тӑрсан вӑйлӑ сасӑсемпе ахӑлтатса  яраҫҫӗ, теприсем 
ю рласа ҫаврӑнакан  пикесене киленсе пӑхса тӑраҫҫӗ...

— Хӗлимун пичче, эсӗ-и? — чи пирвай палласа  илчӗ 
ӑна пёр ҫамрӑк , хулпуҫҫинчен икӗ ретлё хуткупӑс уртса 
янӑскер.

Веня пулчӗ иккен ку, Атьтюк ш ӑллӗ, вунҫиччӗри каччӑ. 
Ҫирӗм улттӑри Хӗлимун хӑҫан та пулин унпа вилесле 
тытӑҫма тивессе ун чухне ш ухӑш лама та пултарайман.

Ытти ҫамрӑксем  те Хёлимуна палларӗҫ, ӑна самантрах  
сырса илчӗҫ, пёри тс пёри алӑ параҫҫӗ, вӑрҫӑ паттӑрӗпе, 
Георги хёресён кавалсрёпс ик-виҫ сӑмах та  пулнн калаҫса 
пӑхмаш кӑн ӑнтӑлаҫҫӗ. Хайхи, хӑйссне каччӑсем тимлеме

245



пӑрахнине курсан, хӗрсем юрӑ картинчен саланчӗҫ. Хӗли- 
муна ҫакӑ аванмарлантарчӗ .

—  Атьсемӗр, эсир капла вӑййа салатса  ярӑр  тата ,— 
текелерӗ вӑл, ним тума аптраса, унтан хытах к а л а р ё : — 
Веня, атя, туртса яр пӗрре купӑсна! Атту тарса пӗтӗҫ ак 
пурте.

Веня ҫавна кӑна  кӗтнӗ тейӗн, ҫывӑхри сак ҫине кайса 
ларчё те тытӑнчӗ кӑна кӑр-кӑр янратма. Экеҫле калать  
вӑл чӑваш  ташшине, ҫавӑнтах  кӳршӗ ялсенчилле те пӗр- 
икшер ҫаврӑм  ҫы пӑҫтара-ҫы пӑҫтара хурать, ҫав вӑхӑтрах  
кӗвӗ майӑн пикенсех ура тапать.

Пӗррех сиксе тухрӗ те Хӗлимун уш кӑн варрине — никам 
сиссе юличчен кӑлтӑрм ач  пек вӗлтӗр! ҫаврӑнса илчё, унтан, 
ик аллине те сы лтӑм алла  тӑсса, ҫамрӑксен  умӗпе хӗвеле 
хирӗҫ пӗр ҫаврӑм  турӗ, хӗрринерех тӑр акан  хӗр умне ура 
пырса тапрӗ. Л еш ӗ ушкӑн хыҫне пытанма хӑтланчӗ, анчах 
ҫам рӑксем  ӑна хулӗнчен тытса чарчӗҫ. Хайхи хӗр туртка- 
ланса тӑчӗ-тӑчӗ те, карӑн тарн ӑ хӗлӗх пек ярт тӳрленсе, 
Хёлимун умне тухрӗ, сулахай ал тупанне пилёк ҫине хурса, 
акӑш  евӗр тикӗссӗн пӗр ҫаврӑм  турӗ, унтан, аллисене ыл- 
маш тарса, пӗр вырӑнта каллӗ-м аллӗ  ҫаврӑнчӗ те ҫамрӑк- 
сем хушшине вӗлт кӗрсе пытанчӗ... Хӗлимун унпа ю наш ар 
пике умне пырса ура тапрӗ...

Таш ӑ вӗҫленсен тӗрлӗ вӑйӑсем пуҫланчӗҫ. Ҫамрӑксене, 
паллах, «тухмалла»  выляни ы тларах  кӑ м ӑл а  каять. Акӑ, 
пёр каччӑ калпакне хыврӗ те хёрсен умёпе ҫаврӑнчё. Леш- 
сем хӑш ӗ ҫӗрӗ, хӑш ӗ тура, хӑш ӗ сӑмса тутри е ытти вак- 
тӗвек хура-хура ячӗҫ калпака .  Унтан хайхи каччӑ ушкӑн 
варрине тухса тӑчӗ те хуша пуҫларӗ:

— Ҫ ак ҫёрӗ хуҫин Кӑртти Микулипс тухмалла . Тутӑр 
хуҫин Ҫ ӑп ата  Венипе тухас пулать...

Хёлимунӑн сулӑ хуҫипе тухма лскрӗ. Ку вӑл таш ӑ пуҫ- 
лан ӑ  чухнехи йӑрӑс пӳллё хӗр пулчё.

В ӑйӑ иртекен тӳпемпе ю наш арах  сӗвек ҫы рмара ва- 
лакр ан  ш ӑнкӑртатса  шыв юхать. Вёсем ҫавӑн тал ла  анчёҫ.

— Эс Ч ӑв аш кас  урамёнчен вёт-ха, П нкм ӑрса  хёрё — 
Сӑпани? — ыйтрӗ Хӗлимун.

— В ара мён? — каҫ сӗмӗнчс куҫне й ӑлтӑртаттарса  илчё 
Сӑпани,— Тӗне кёмен чӑн чӑваш хёрёпе ҫӳренёшӗн аҫа 
ҫапасран  хӑратним?

Тёрӗсне калас-тӑк , чӑваш кассем  тёне кёменнипе кӑна 
мар, урӑххипе те палӑрса  тӑраҫҫё. Те Христоса йышӑнман- 
шӑн сам аях  хӗсёрленёрсн, хӑйсем те хаярланса кайнӑ вё
сем, ялти ытти. ҫынсемпе тан лаш тарсан , чылай хӑю ллӑрах , 
харсӑртарах .  Н ум айӑш ё лаш а вӑр л ам а  е ҫул ҫине хураха

тухкаланӑ теҫҫё. Ҫавсене пулах хӑй вӑхӑтӗнче Экеҫ тёлне 
кӑш т ҫеҫ хура юпа лартман. Тепёр тесен, унаш кал  ҫынсем 
тёнс кӗмен чӑвашсем хушшинче, те ӗлӗкрен хӑнӑхнӑран, ун 
чухне те, 1906 ҫулта, пӗтменччӗ-ха. П икмӑрса пирки те 
Хӗлимун салтака  кайичченех илткеленӗ. Л аш а  вӑрлать  
тст-и ҫав...

— М ана аҫа ҫапӗ-и? — кулса ячӗ Хӗлимун, хӗр умӗнче 
кӑш тах курнӑҫланса.— М ана аҫа ҫапса пӑхнӑ ӗнтӗ Маньч- 
журире, патька. Сана вӑт аҫу тытса хӗртмӗ-и тетӗп-ҫке.

— Эс хута кӗрӗн-ха.
Тӗлӗнмелле ҫын пулчӗ иккен-ха ку хӗр. Х алӑх умӗнче 

пуҫне ҫӗклейми вӑтанать  пек, куҫа-куҫӑн чухне чӗлхипе 
ваккатла  кастарать. Хӑй ӗмӗрӗнче те Альтюкпа кӑна ҫӳре- 
нӗскер, Хӗлимун кунаш кал хӗрсене курманччӗ-ха. Ҫавӑн- 
па-ши, сӑм аха  м алал ла  сыпӑнтараймарӗ. Сӑпани те урӑх  
ш арлам арӗ ,  хӑяккӑн  ҫаврӑнса тӑчё те пасар тутӑрӗн вӗҫне 
пӗр пётӗрчӗ те пёр салтрӗ, пёр пётӗрчё те пёр салтрӗ. 
Ш ӳлксме тенкнсем ҫеҫ хуллен чӑнкӑртата-чӑнкӑртата илеҫ- 
ҫё тарӑннӑн  сывланипе кӑкӑрё  хӑпара-хӑпара  аннӑҫемӗн.

— Ҫитӗ тӑрса, каяр, ҫынсем тем калӗҫ,— терё хӗр т е 
пёртакран татӑклӑн.

Уҫах мар унӑн сасси, хулӑнрахскер, кӑкӑртан  тухакан- 
скер, анчах илемлӗ, ҫитменнине, темле асам лӑ вӑй пур 
тейӗн унра, тӳрех хӑйне пӑхӑнтарать.

Астӑвать-ха Крапивин, ун чухне ҫурри катӑк  уйӑх с а 
маях ҫутататчӗ. Унӑн ҫутинче хёр пичӗ пушшех сӗт пек 
тасан курӑнать. Пуҫне хӑяккӑнрах  пӑрнӑ чухне кӑш т ка- 
ҫӑртарах  сӑмси, м ӑкӑр ӑлар ах  тӑракан  тути, кӗмӗлпе эреш- 
ленӗ хулӑн ҫивёчё уҫҫӑн палӑраҫҫӗ. Кӗлетки йӑрӑсси, шӑм- 
ш акӗ ҫирӗппи сӑрталла  хӑпарнӑ чухне уйрӑм ах сисӗнет. 
Сопкӑсем тӑрӑх  сахал  мар ҫӳренӗ Хӗлимун, ҫапах вӑл та 
хӗр хыҫҫӑн аран  слксрсе пычӗ...

Хӑйӗн вӑрҫӑраи  таврӑнасса кӗтме пулнӑ савнийӗ Аль- 
тюк качча тухнине тӳссе ирттернёскер, Хӗлимун Крапивин 
каярах  Сӑпание юратса пӑрахма та хатӗрччӗ снтӗ, ӑна 
качча илес шухӑш та пурччё пуҫра. Ҫав вӑхӑтра вӑл Аль- 
тюка К аш кӑр Алюшё вӑйпах арӑм  тунинс пёлчӗ те, пурнӑҫ 
ҫулӗ пач кукӑрӑлса-арпаш ӑнса  пӗтрӗ хайхискер. Ҫнтмен- 
нине, Альткжӗ, чун пусмӑрне тусеймесӗр ӗнтӗ, кӗҫех путса 
вилчӗ. Тавӑрчӗ вара Хӗлимун Кашкӑрсене, кил-ҫуртне те, 
шыв арманне те хёрлё автан ярса хӑварчӗ, хӑй ялтан  
тухса тарчӗ. Хальхи куҫпа пӑхсан, ӑссӑрла хӑтлану, п ал 
лах, ун чухне вара урӑхла тавӑрм а та пултарайман-тӑр 
вӑл, класс кӗрешӗвё тенине илтме те ӗлкӗрейменскер...

Ҫ апла пӗтрӗ Крапивинӑн Сӑпание юратасси. Хӗр Веня-

На качча тухрӗ вара. Ҫапах, чылай каярахпа, шӑп тепёр 
вунӑ ҫултан, асран  кайми тепёр самант пулса иртрё иккё- 
шён хушшинче. Ана эпир м аларах  та икё хут асӑннӑччӗ 
ёнтё, эппин, тёплёнрех каласа  памаш кӑн  вӑхӑт.

Ун чухне, 1916 ҫулта, большевиксен Хусанти организа- 
цийё Крапивина фронта, салтаксем  хушшинче ӗҫлеме кай- 
машкйн хатёрленме хушрё. Унччен вӑл Экеҫе кайса килме, 
ялта агитаци ӗҫне тум аш кӑн  ҫам р ӑк  Д а в и д  Никифорова 
хушса х ӑварм аш кӑн  шут тытрё.

Ш ахраи  станцинӗнче пуйӑс ҫинчен ансан, вӑл ҫуранах 
утрӗ, кӑн тӑр ла  иртеспе Экеҫ патнелле ҫывхарса та пычё 
ёнтё. Сых енне х ы ҫал ал л а  ҫавр ӑн к ал аса  пӑхсах утнӑ май 
(ара, хӑй тахҫан  К аш кӑр  М икулине хёрлё автан ярса хӑ- 
варнӑ ял а  килет-ҫке, ҫитменнине, пӗр кутам кка  хаҫат, 
кӗнеке, листовка й ӑтн ӑ) ,  шӑп масарпа усрав вӑрман хуш- 
пшне кӗрсен, В ӑрманхы ҫ енчен хӑйне темле ҫатан урапа 
хӑваланине асӑрхарӗ  те вӗлт ҫеҫ пӑрӑнчӗ сы лтӑм алла ,  
ҫам рӑк  ю манлӑхри  шӗшкӗ тёмёссм хушшинелле. Ҫ апла 
туни чухах пулчӗ-мӗн: тӑрантаспа К аш кӑр  М икулин аслӑ 
ывӑлӗ, купцана тухнӑ Мӗтри, килетчӗ иккен. Ҫ анталӑкӗ  
ш ӑрӑхчӗ те, вӑрман сулхӑнёнче чун уҫҫи пулнӑран-ши, Хӗ- 
лимун тӑр ан тас  иртсе кайсан та ҫул ҫине тухма васкамарё. 
Тепёр тесен, пурнӑҫӗ ҫавнаш калччӗ унӑн: тӑван  ял а  та 
кӑнтӑр  ҫутинче пырса кӗме ш анчӑксӑрччӗ.

Н умай тӑчӗ-и ҫапла, сахал-и — хы ҫалта сасартӑк  сасӑ 
илтӗнсе кайрӗ:

— Мён туса тӑрать  ку куян, э!
Ш артах  сикрӗ Хӗлимун, вӑрт! ҫаврӑнчё хӑйне хӳтёлеме 

хатёрскер. Ак там аш а! Ун умӗнче... Сӑпани! Тӳрех палласа 
та илеймӗн хӑйне: тутӑрне каял л а  ҫавӑрса ҫыхнӑ, ҫинҫе те 
пиҫё пилӗкне, лавкка  пусминчен ҫӗлетнӗ хӑм ӑр  кӗпепе 
чёнтёрлӗ кӑвак  саппун ҫийӗн, арҫын чӗн пиҫиххине ҫыхса 
янӑ, урине сӑран  атӑ  тӑхӑннӑ вӑл. Ку ҫеҫ те мар, сарлака  
чён пнҫиххинчен пӗр енне икӗ кайӑк  кӑвакалӗ ,  тепёр енне 
пӑш ал  патронёсен енчӗкне ҫакнӑ, ҫурӑм хыҫӗнчен пӑш ал 
кӗпҫи кӑнтарса  тӑрать  тата.

— Эсех-и ку, Сӑпани? — тӗлӗнмеллипех тӗлёнчӗ Хӗли- 
мун.— Тупата, пирваях паллай м арӑм . Ман хыҫа епле кил
се тӑнине те сисмен.

— Эх, эсӗ те ҫав,— йӑл кулчӗ Сӑпани.— Эп вара  сана 
аякран ах  п алласа  илтӗм... Тёлӗнтермёш этем, епле тапса 
сикрсн ҫав ӑҫтиҫук К аш кӑр  ҫурине курсан... Н ихӑҫан  та 
ш утлам ан  эс ҫав тери хӑравҫӑ  тесе...

Хӗлимун хирӗҫ нимён кала  пӗлмерӗ, нар пек хӗрелсе 
кайрё. Ара, пёр енчен, Сӑпани шӳтленине вӑл ӑнланать-ха.

Тепёр енчен, унӑн сӑмахӗнче чӑнни те пӑртак пур-ҫке-ха. 
Х ӑравҫӑ сын шутӗнче вара  Хӗлимун нихӑҫан пулман.

— Ан ҫиллен,— терӗ ӑна Сӑпани,— йӑлтах ӑнланап эп. 
Кашкӑрсен тӗлне пулмаш кӑн сӑлтав  ҫук сан.

Эх, апла ҫеҫ пулинччӗ! Ҫук ҫав, хӑйшӗн кӑна сыхлан- 
масть Хӗлимун, шанса панӑ ӗҫ путланса ларасран  хӑрать  
вӑл пуринчен ытларах. Хӑй тесен, ав, кӗҫех вӑрҫа каймал- 
ла  унӑн. В ӑрҫӑра  вара хӑм ӑш  кӗпҫи витӗр пӑрҫапа перке- 
лешмеҫҫӗ, тӑхлан  пульӑсем вӗҫсе ҫӳреҫҫӗ унта. Унпа тан- 
лаш тарсан, мӗн вӑл Каш кӑрсем Хӗлимуна тытса суда п а
ни... Анчах ӑҫтан пурне те ӑнлантарса пӗтерӗн ҫак кӑвак  
куҫлӑ, арҫын ӗҫӗпе аппаланакан  тӗлӗнтермӗш хӗрарӑма. 
Ҫапах намӑс курас килмест ун умӗнче. Ку ҫеҫ-и, темшӗн, 
Сӑпанин кашни сӑм ахӗ — хурласа-снвлесе калани-и е ыта- 
халли кӑна — витӗрех илет ӑна, вёрилентерет, ҫавӑнтах  
шӑнтать, каллех вӗрилентсрет. Революционер, чул пек хытӑ 
чӗреллӗ ҫын те вара  хӑвна...

— Хӗлимун, эс яла тӗттӗмлениччен анасш ӑн мар-няк. 
Эппин, каласа  пар-ха, мӗнле пурнан эс, ӑҫга? Путлӗн ниеп
ле ге ӑнлан ай м арӑм  эпӗ ку таранччен... Ют ҫрлнсем мар 
ҫапах та... — хӑю лӑхне ҫитерсе ыйтрӗ Сӑпани.— Нумай- 
лӑха-и  пирён енне?

Хӗлимун ӑна тёсесе пӑхрӗ, анчах сӑм аха  каланинчен 
вуншар, ҫӗршер хут ы тларах  тёпчесе ыйтакан, ӑш ӑ шевле 
яракан  куҫ ҫутнне тӳсеймерӗ, пуҫне пӑрчӗ.

— Яла эпӗ сам антлӑха  ҫеҫ,— терё вара .— Унтан инҫе- 
те-инҫете кайм ал л а  манӑн. Ҫ авӑнпа ӑҫта пурӑннине к а л а 
нинчен усси те ҫук... Халё те пӗчченех эпӗ, ҫавӑнпа таҫта 
та ҫитме пултаратӑп.

— Альтюка манаймастӑн-н ҫаплах? — пуҫне усрё С а 
пами.

— Ана ӑҫтан манӑн... Тулӗк ун ппрки пурӑнмастӑп  эпӗ 
пёччен пурнӑҫпа.

Темле ӑнланчӗ ҫакна Сӑпанн, пуҫне ялт! ҫӗклерӗ, тӗп- 
черӗ, тӗпчерӗ Хӗлимун питне. Ҫ апла ҫав, ӑнсӑртран  пёр- 
иккӗ тёл пулнӑ чухнс тимлё пӑхма та май килмен ӑна. 
Ҫӗнни вара  Хӗлнмун сӑнӗнче темён чухлех. Вӑл  вунулттӑ- 
мёш ҫулта темле хӑватлӑн  курӑнатчӗ ӗнтӗ. Ш ӑтар асл а  пӑ- 
хакан  хӗсӗкрех хӑм ӑр куҫӗ, йӗр йӗрленӗ ҫннҫе пӗркеленчӗк- 
сем ӳте кӑш т тӗксёмлетеҫҫӗ, пӗрчӗн-пӗрчӗн пае тытнӑ пек 
ш урала  иуҫланӑ ҫӑра ҫӳҫёпе мӑйӑхӗ вара, пачах урӑхла ,— 
ҫутатаҫҫӗ. Ҫавӑнпа-ши, Сӑпание ҫак ҫынра темле асам лӑ 
вӑй пур пек туйӑнчӗ.

— Эс... чӑнах та часах каятӑн-и? — ыйтрӗ Сӑпани.
— Ы ранах, Сӑпани.

— Инҫете-инҫете-и?
— Инҫете, Сӑпанн. Тек, тсн, таврӑнасси те пулаймӗ... 

Экеҫе.
Ҫ ам рӑк  хӗрарӑм  темле хӑю ллӑ шухӑш тытрӗ ахӑр, карт! 

туртӑнчё Хӗлимун еннелле.
— Итле-ха,— терӗ вӑл ш ӑппӑн,— эс халь Ванькка пат

не ҫул ты тасш ӑн пуль-ха?
— Пӗртен-пӗр тӑван  ҫавӑ юлчӗ-ҫке Экеҫре.
— Ю рамасть  сан унта кайм аш кӑн . К аш кӑр Микули куҫ 

вӗҫертмест вӗсенчен.
— Камсенчен... «вӗсенчен?»
Сӑпани ялта Ҫ ӑпата  Матви пуҫарнипе ниме ушкӑнё 

йӗркеленнн, ҫакӑ К аш кӑр  М икулине шутсӑр тарӑхтарни 
ҫинчен каласа  пачӗ.

— Пӗлетён-и, манӑн ҫапса пӑрахсан  та В аньккапа  т а 
та... Никифоровӑн аслӑ ывӑлӗпе Д авид п а  тӗл пулм алла ,— 
хулран ҫатӑрласа  тытрӗ Хӗли.мун Сӑпание.

Сӑпани ун еннелле п ал ӑр м ал лах  туртӑнчӗ.
— Яр, ыраттаран...  — пӑш ӑлтатрӗ  вӑл, тӗтреленнӗ куҫ- 

не Хӗлимун пичӗ ҫинчен илме хал ҫитереймесёр. Л еш ӗ а л 
лине вӗҫертсен, л ӑп кӑн рах  каларё: — Эс... ман патра ҫёр 
каҫ кӗҫёр. Урӑх ниҫта та кайм а ю рамасть санӑн... К ӑвакал  
ашёпе хӑналӑп...  В аньккапа Д ав и д а  хам ӑр  пата чёнсе 
пырӑп. Юрать-и?

Хирёҫлемерё Хӗлимун. Тепёр тесен, чӑнах та, ӑҫта кай- 
м алла-ха унӑн кун пек лару-тӑрура?

Хёлимун ҫамрӑксемпе сём-ҫӗрлеччен калаҫса  ларчӗ, 
тӗнчери тата  ҫӗршыври лар у -тӑр ӑва  ӑнлантарчӗ, халӑх  
хушшинче мӗнле ӗҫлемеллине вӗрентрӗ, тӗрлӗ хаҫатсемпе 
кӗнекесем, брошюрӑсем парса ячӗ. Вӗсене ӑсатса ярсан, 
ҫенёк картлаш ки  ҫине ларса , ҫӑварне пирус хыпрӗ, анчах 
тивретмерӗ, кӑларса ,  каял л а  курупкӑна хучӗ те каҫ нӳрё- 
кёпе сипетленнё сы влӑш а кӑкӑр  тулли сывларӗ. Тӑхтарах- 
па пӳртрен Сӑпани тухрӗ, ҫурӑмёпе ал ӑк  сулли ҫине та- 
янчс.

— Пӳрте ма кӗместён? — терё вӑл кӑкӑртан  тухакан 
сассипе ӑш ш ӑн-ӑш ш ӑн.

Хӗлимун ун енне ҫаврӑнса пӑхрӗ. Сӑпани пуҫне кӑш т 
каҫӑртнӑ  та тёпсӗр тӳпенелле пӑхса тӑрать. Ҫёрё ҫав тери 
тӗттём марччё, ҫавӑнпа унӑн сы вланӑ май сиккелесе иле- 
кен сӑмса ҫунаттисем, м ӑкӑр ӑлар ах  тӑр акан  кӑш т уҫӑ тута 
айӗнчн йӑлтӑркка  пёр-икӗ ш ӑлӗ  уҫҫӑнах курӑнаҫҫӗ. Хӑй 
вӑл тар ӑнн ӑн  сывлать, чӑм ӑркка  кӑкӑрӗсем  ҫавна пула 
саппун умне туртӑнтара-туртӑнтара  илеҫҫӗ... Эх те ҫав! 
Килмелле марччӗ Хӗлимунӑн ку киле, тем тесен тс, кил-

мелле марччӗ! У йрамах Сӑпани упӑшки Веня фронтра 
чухне. Халь тин мӗн тӑвӑн...

— Л а р а с  терӗм-ха кӑш тах ,— терё ҫеҫ Хӗлимун Сӑпани 
ыйтнине хирӗҫ.

— Ара, хам та ҫав, тӑрнаккайскер ,— хыпӑнса ӳкрӗ Сӑ- 
пани.— Эс ывӑннӑ та пуль ҫирӗм пилӗк ҫухрӑм утса килсе, 
выҫса та  касӑлнӑ пуль, эп вара  х ӑн ал ам а  та тавҫӑрса  илей- 
мсстӗп. Атя-ха лаҫҫа, хам ӑсталанӑ  апатпа сӑйлам  сана.

— Эс мӗнччӗ-ҫке, пӳртрех кӑм ака  умӗнче аппаланат- 
тӑн,— тӗлӗнчӗ Хӗлимун.

— Каҫар, ячӗшӗн ҫеҫ эп унта... Эс мӗн ӗҫпе пурӑннине 
кӑш т ӑнланас килчӗ, ҫавӑнпа к ал аҫӑв ӑр а  тимлерӗм... Апа- 
чӗ ман лаҫра  пиҫрӗ вӑл вӑхӑтра...

— Анлантӑн-и вара эпӗ мӗн ӗҫпе пурӑнннне? — ыйтрӗ 
Хӗлимун.

— Пӗлместӗп... Эс ҫак  ҫулсенче шутсӑр улшӑннине ҫеҫ 
пӗлетӗп. К алаҫасса  та ялти пек калаҫм астӑн  темскер, эп 
пач илтмен-туман сӑмахсемпе перкелешетӗн. Тата халӑх- 
шӑн питӗ тӑрӑш атӑн-няк...  Итле-ха, эс чӑнах та салтака  
каятӑн-и?

— Ҫапла, каятӑп, илтрӗн пулсан, тунас мар.
— Эппин, вӑрҫа?
— Кам пӗлет...
Сӑпани хӑй  ӑссӗн тем ш ухӑш ласа тӑчӗ-тӑчӗ те карт! 

туртӑнса анса кайрё картишне. Хӗлимун куҫӗ умӗнче са- 
мантлӑха ҫара ура хырӑмӗ, тупанӗ патнерех хӗвелпе пиҫсе 
хуралнӑскер, вӗлтлетсе иртрӗ.

— Пӳрте кӗрес килмесен, атя, лаҫрах  апат  ҫитерем,— 
тепср хут чӗнчӗ Сӑпани.

Л аҫҫа  кӗрсен, вӑл кӑварланса  выртакан вучахран са 
май пысӑк икӗ тӑм  чӑмакки туртса кӑларчӗ, алса тулӗпе 
тытса, пӗрне ҫӗклерӗ те шап! пӑрахрӗ ҫӗре. Тӑм чӑмакки 
кӑпӑрт! кӑна ҫурӑлса катӑлчӗ. Л аҫр а  самантрах  пӑшӑх- 
лан ӑ  аш шӑрши саланчӗ. К ӑвакал  иккен! Сӑпани унӑн 
ӑшчикне тасатса ш ала ӳпке-пӗверӗпе хутӑш кӗрпе, сухан 
ҫулҫи, тӑвар  янӑ-мӗн те, кайӑк  тӗкне иртмесӗрех ҫиелтен 
тӑм па ш ӑлса лартнӑ, ҫапла халлӗн вутта пӑрахнӑ. Халӗ, 
ав, кайӑк  кӑвакал  витӗрех пӑш ӑхланнӑ хӑйӗн ҫӑвӗпе, тӗкӗ 
вара пётёмпех тӑм ҫинче юлнӑ.

Сӑпани тепӗр тӑм чӑмаккине те ҫӗклесе пӑрахса са- 
латрӗ, кӑвакалӗсене ывӑс ҫине хурса, хӑм аран  ҫапса тунӑ 
сётел пекки ҫнне лартрӗ. Сӑра кӑкш ӑмӗ малтанах  пурччӗ 
ӗнтӗ.

— Халь астивсе кур,— сӗнчӗ Сӑпани, сӑра  тултарнӑ 
куркапа апата хӑна умнерех тёксе.

Сӑрине вӑл  хӑй валли те тултарчӗ, иккӗшӗ ш аккасах  
ӗҫрӗҫ. Сӑпани, чӑн та, ҫур курка кӑна  пушатрё.

—  Тӗлӗнмелле апат ку сан,— мухтарӗ Хӗлимун, кӑва- 
кал  тукмаккине астивсе пӑхсан.— Тупата, халиччен ҫисе 
курман кунаш каллине. Эс... чӑнах ху тытрӑн-и вара ку 
кайӑксене? Н ивушлӗ сунара ҫӳретӗн?

— Ҫӳрекелетӗп... чун-чӗре тунсӑхне пусарас килнӗ 
чухне...

Ҫапла, эс ҫак ҫулсенче шутсӑр улш ӑннӑ тенёччӗ Сӑпа- 
ни Хӗлимуна. Хӑй те унчченхи марччӗ ӗнтӗ вӑл... Ҫук, 
апат шухӑш ӗ пулмарӗ Хӗлимунӑн. Выҫса ҫитнӗ вӑл паян, 
кӑвакалн е  те Сӑпани сӗре техӗмлӗ хатӗрленӗ, ҫапах  ан- 
масть... Хӗлимун кил хуҫине кӳрентерес мар тесе кӑш т 
ҫы рткаларӗ  те сётел хушшинчен тухрӗ. Тепёр тесен, Сӑпани 
хӑна апата  пит тӗкӗнменнине асӑрхам арӗ, тем ш ухӑш ларӗ 
те ш ухӑш ларӗ  хӑйённе.

— К ала-ха ,— терӗ вӑл ,— эс, акӑ, халӑхш ӑн  тӑрӑш атӑн . 
Х ӑвӑнш ӑн кам тӑрӑш ать?  М ул-пурлӑх пухайрӑн-и-ха ҫак 
ҫулсенче?

— Ҫук, Сӑпани, пухаймарӑм.
—  Эх, Хӗлимун! — хаш! сы вларӗ хӗрарӑм .— Астӑва- 

тӑн-и?... Иксӗмёр пӗрле пурӑннӑ пулсан...
— Х аль тин калаҫм ӑп ӑр  кун пирки. Веня — лайӑх  ҫын, 

унпа ӗмёрлӗхех телейлӗ пулӑн. Чипер таврӑнтӑрччӗ кй
на,— иккӗшне чунран ырӑ сунса хуравларё  Хӗлимун.

Сӑпани пуҫне ҫёклерё, ӑна куҫрап пӑхрӗ.
— Ҫук! — терё вара хӑйне хӑй татса каланӑн .— Ҫук! 

Веня, чӑнах та, л ай ӑх  ҫын. Ҫ апах  чӗре санпах манӑн, Хё- 
лимун. Пӳлӗхҫӗ, каҫар  мана ҫак сӑмахсемшӗн, анчах ман 
валли йӑнӑш  ш ӑпа туртса кӑлар нӑ  эсӗ, ҫавӑнпа ҫы лӑхсӑр 
эпӗ сан умӑнта!

Хӗлимун ним тума аптӑрарӗ.
— Мён эсё, Сӑпани... Иртни пнрки мӗн калаҫм алл а ,  

вӑхӑта  каял л а  ҫавӑраймӑн.. .  — текелерӗ вӑл .— Эс мён-ха... 
Эп канам , юрать-и?

— Эп халех, халех кёрсе вырӑн сарӑп  сан валли,— 
хыпӑнса тӑчӗ Сӑпани.

— П ӳртре ҫы вӑрасш ӑн  мар эпё... Ҫенёкре тапчан пур 
сирӗн. Ҫ авӑнта  аванччӗ...

— Х ӑратӑн-и? — тёттёмрех л аҫра  куҫне ҫиҫтерсе илчё 
Сӑпанн. «М анран» тесс хушса хурасшӑнччё вӑл, тытса 
чарчё чёлхине.

— Сых енне,— ӑнлантарчӗ  Хӗлимун.— Унтан тухса т а р 
ма меллӗрех.

Сӑпани ӑна чаппан, минтерпе утиял тухса панӑ-паман

Хӗлимун ҫы вӑрма выртрӗ, анчах ниепле те тӗлӗрсе каяй- 
м ар ӗ ,-Н име те ӑн лан м ан  автансем ялӗпе авӑтса  ҫур ҫӗр 
ҫитнине пӗлтерсен кӑна кӑш тах  кӑтӑш  пулчӗ. Тӳрех тӗлӗке 
лекрӗ Хӗлимун. Вӑл Кӗтмел шывёнче ишсе пырать пек. 
Сисмен те, хӗрарӑмсем шыва кӗнӗ ҫёре ҫитнӗ иккен. й ӑ р ӑ с  
кӗлеткеллӗ икӗ хӗрарӑм, ҫатта-ҫарамасскерсем, шывран 
тухма тытӑннӑ та, ӑна курсан, ҫуйхаша-ҫуйхаша шыва кӗр- 
се тарчӗҫ. Пӗри — пӗчӗкреххи — кӗтмен ҫӗртен Хӗлимун 
патнех ишсе пычӗ те калар ё  ӑна: «Авӑ Сӑпани. Ун патне 
кай, Хӗлимун. Эп ёнтӗ... т атӑлнӑ  катӑк. Сире вара  турӑ 
ҫырнӑ пӗрле пулма».— «Ара, качча тухнӑ-ҫке вӑл, мӗн 
аташ ан эсӗ?» — хирӗҫлерӗ Хӗлимун. «Ҫук, вӑл  хӗр, качча 
кайни — эпӗ»,— ҫине тӑчё Альтюк. «Эс тахҫанхи, ху шыва 
путса виличченхи ҫинчен калатӑн . Халӗ йӑлтах  урӑхла- 
ҫке»,— ӑнлантарм а пӑхрӗ Хӗлимун. «Ю ратура качча кай- 
ни-авланни ҫук, ю ратура — юрату ҫех. Ҫав туйӑм кӑна 
пуринчен вӑй лӑрах  ҫыхса хума тивӗҫ икӗ ҫынна пӗр-пӗрин- 
пе. Атя, иш Сӑпани патне,— вӑйпах тытрӗ те Альтюк сӗ- 
тӗрсе кайрё Хӗлимуна хӗр патне. Л еш ӗ пӑхрӗ-пӑхрӗ те 
ӑна куҫран, ы таласа илчӗ...

— Чунӑмҫӑм, манӑн хак лӑр ан  та хак лӑ  ҫыннӑм! — илт- 
рӗ Хӗлимун вӑл хӗруллён пӑш ӑлтатнине.— П урӑнаймастӑп  
эпӗ сансӑр, тусӑм. Хуть те аҫа ҫаптӑр ҫы лӑхӑм ш ӑн — пу- 
рӑнаймастӑп. Эс таҫта аякка , юн тӑк акан  ҫӗре каяс  умён 
сана урӑхла ӑсатса яраймастӑп!..

Хӗлимун куҫне уҫрё. Унпа юнашар... чӑнах та, Сӑпани 
выртать иккен. Ы талать  вӑл ӑна, хӑйён пӗтём хӗрӳлӗхӗпе 
ыталать. Хӗлимун та ш ӑм ш акӗ вёриленсе кайнине туйса 
илчё. Ма тунас, халь  пӗлет: вӑл та юратать Сӑпание. Ю ра- 
тать! Эппин...

Вӑл Сӑпание хӑй ҫумне пӑчӑртарӗ, тутипе унӑн нӑкӑ 
та вёри тутине шыраса тупрё...

Ирхине шурӑмпуҫ ҫуталма тытӑнсанах тухса кайрё 
Хӗлимун. Темле унччен пулман туйӑм ам аланса  пычӗ унӑн 
чӗринче. Ы рларё  те, ятларӗ те Хёлимун хӑнне хӑй, хӑпарт- 
ланчӗ те, ӳкӗнчӗ те...

Сӑпани вара Хӗлимун ҫӑра тётре ӑшёнче курӑнми пул
сан та чылайччен пӑхса тӑчё вӑл сывлӑм ҫинче хӑварнӑ 
йӗре...

«...Эппин, юратнах вӑл сана ,— ҫирёппён калар ё  ш алта 
пёр Крапивинё, ахӑртнех, ҫам рӑк  чухнехи Хёлимун — теп- 
рине.— Хытах юратнӑ. Хытӑ юратмасан, чӑваш хёрарӑмӗ 
ют арҫынпа ӗмёрне ҫылӑха кёрес ҫук». Ҫ авӑнтах  тепӗр 
Крапивинӗ, ахӑртнех, хальхи Филимон Петрович, пурнӑҫра 
ӑна-кӑна нумай куркаланӑскер ,— унран кулса илчӗ: «Упӑш-

кине тӗп тунӑ ҫынна нихӑш хӗрарӑм та пурӗпӗр хисеплес 
ҫук, тӑванӑм ». «Ара, пёр енчен, Веня вӑл хӑй перӗнсе 
вилнӗ; тепёр енчен, вӑл — хураха тухнӑ ҫынччӗ, ӑна Совет 
влаҫӗ умёнче айӑпа кёнӗшӗн тытма тивнӗ-ҫке»,— тӳрре 
тухасш ӑн тӑрӑш рӗ  ҫамрӑкки. «Сӑпани ашшӗпе амӑшне, 
халӑх  тӑш м анӗ вырӑнне хурса, таҫта аякка  ӑсатнӑ, халь 
пушали ӑнлантар  ӑна Совет влаҫён тӑш м аннс тытасси 
коммунистӑн, чекистӑн тасаран  та таса тивёҫё тесе»,— 
каллех  кулчё аслӑраххи.

Т ав л аш а-тавл аш а  тем патне ҫитетчӗҫ вёсем — калам а 
хӗн, Крапивина ҫак  самантра Никифоров кӑт! тӗксе ил
чё те:

— Кур-ха, ю лташ лӑхсен  уйӗсене, хуть те мӗн каласан  
та, пӑхма кӑм ӑл л ӑр ах ,— терӗ тулли кӑм ӑлтан , ыраш кал- 
чи euiepeKCH сам ай  пысӑк л ап тӑк  енне пуҫне сёлтсе.— Ан- 
л ӑр ах  вёсем, ҫавӑнпа темле мӑнаҫлӑрах , хӑватл ӑр ах  пек 
туйӑнаҫҫё. Европӑри ҫӗршывсенче ҫёре халё ы тларах  та 
ы тларах  тракторпа сухалаҫҫӗ. Ш анатӑп , унаш кал  техника 
пирён те пулё. Ш ӑпах  вёсем валли ёнтё ҫак анлӑ уйсем. 
Э, мёнле пек, сан шутупа?

Пёр ш утласан, ёмёрёпе халӑха  ҫутта кӑ л а р ас  енёпе 
ёҫленӗ, интеллигент юнё витёр ҫапнӑ ҫын ҫакнаш кал  калаҫ- 
ни тӗлӗнмелле те пек. Эй, ҫав, мён кӑна тумасть-ши вӑхӑт 
таппи этеме!

— П алл ах ,  эпё сирӗнпе пётёмпех килӗшетӗп,— пуҫне 
сулчё Крапивин.— Анчах, унаш кал  анлӑ уйсем ытларах 
пулччӑр тесен, паян пирён Экеҫри ю лташ лӑха  хӳтӗлесе, 
ҫнрӗплетсе х ӑвар м ал л а .  В ӑхӑчӗ пӑтранчӑк-ха. Хурахсем 
алхаснӑ пирки кӑна калам астӑп  эпӗ. Ҫӗршыври тата тӗн- 
чери пӗтӗмӗшле лар у -тӑр ӑва  илер-ха... Кун пек чухне пӗр 
ю лташ лӑха  ҫухатни фронтра питё кирлӗ тӳпем вырӑна 
ҫухатнипе пёрех.

Ч ӑнах  та, ун чухнехи лару-тӑру  кашни тӳрӗ чунлӑ ҫын- 
на пӑлхантарнӑ. Хаҫатсем ҫырнӑ тӑрӑх , Бухарин ертсе пы- 
ракан  ушкӑн, сылтӑм оппортунистсен^ ятне тивёҫнӗскер, 
партипе ҫӗршыва ертсе пыракансем халӑх  хуҫалӑхне иӑнӑш 
ҫул ҫине кёртсе ячёҫ теме тытӑннӑ. Бухарин майлисен 
шухӑшӗпе, я тар л аса  тунӑ индустриализаци усси пысӑках 
мар-мӗн, экономика хӑй саккунӗсемпе кӑна аталаннине 
нимӗн те ҫитмест. Ялхуҫалӑхӗнче те коллективизацне ыт- 
лаш ш и сарса яма кирлӗ мар-мён, мёншён тесен яла социа
лизм ҫулӗ ҫине к ӑлар м аш кӑн  суту-илӳ кооперацинс йёр- 
келени те ҫитет. К улака та тӗкёнмелле мар имӗш, ма те- 
сессён пурӑна киле вӑл хӑех социализма килёштерсе пӑ- 
рахӗ....

Троцкистссмпе зиновьевецсем хыҫҫӑн каякансем  чйваш- 
ра питех тупӑнман, сылтӑм оппортунистсен шухӑшӗпе ки- 
лӗшекенсем вара пирён республикӑра та пулман мар. На- 
ционал-уклонистсен шучёпе, Октябрьти социализмла ре- 
волюци чӑваш  хресченне нимёнле усӑ та кӳмен. Вёсем 
ҫине тӑрсах  республикӑри ялхуҫалӑхӗн  м алаш лӑх  ҫук тесе 
ӗнентернӗ, ҫавӑнпа юман ы тларах  касса сутмалла та, 
пухнӑ укҫапа промышленность оборудованийӗпе чӗртавар 
туянса, индустриализаци ҫулӗпе кӑна кайм ал л а  имӗш.

Тен, Бухаринпа ун майлисем каланӑ  шухӑшсенчен хй- 
шӗсем тӗрӗсех пулнӑ, ытти тӗлӗшпе, тен, вӗсем ҫӗршыва 
усӑ ы тларах  кӳрес кӑм ӑлпах  йӑнӑшнӑ — ӑна-кӑна никамах 
та уяса тӑман. Мёншён тесен, вёсем каланипе усӑ курса, 
Совет влаҫне хирӗҫ элементсем, тислӗк купи ҫинчи ҫум- 
курӑк пекех, пуҫ ҫӗкленӗ. Хайхи нумай ҫӗрте кулаксем 
патш алӑха тырӑ та парасш ӑн пулман...

—  Ан пӑш ӑрханӑр , Филимон Петрович, Экеҫри юлташ- 
лӑха эпир ҫухатмйпйр,— ш антарчӗ Никифоров.

Айӑр самай чӑнкӑ сӑрт патне ҫывхарчӗ, ҫапах тйран- 
таса тӑвал л а  вӑйлӑн талпӑнса, утгине чакарм асӑр  туртрӗ, 
часах чи ҫӳле хӑпарса та ҫитрӗ. Аялта, сӑртӑн тепӗр сӗ- 
вскрех енче, Экеҫ курӑнса кайрӗ.

Х алӑх нумаях пулмасть района янӑ приговор пиркн 
райёҫтӑвком председателӗн заместителӗ тата Ш упашкар- 
танах, Н К В Д р ан  представитель килет текен хыпар ял ҫын- 
нисене пурне те кӑсӑклантарнӑ курӑнать: кӑнтӑрла  ирт- 
сен, арҫынсем кӑна мар, хӗрарӑмсем те, ачасем те, туя 
ҫине тӗренсе аран  утакан ватӑсем те шкул патнелле тур- 
тана пуҫларӗҫ. Х алӑх хайхи самай вӑрӑм  коридора та 
ш ӑнӑҫаймарӗ, вара пухӑва картишёнчех ирттерме йы- 
1пӑнчӗҫ.

Пёр килнёскер тесе, Петр Никифорович пирвай реепуб- 
ликӑпа пӗтӗм ҫӗршыври лару-тӑру  ҫинчен каласа  пачё, 
унтан тин район пурнӑҫӗпе паллаш тарчӗ:

— Пирён таврари  халӑх  паянхи куна, тёпрен илсен, 
ҫёрёҫӗпе кӑна пурӑнать-ха. Анчах ёлёкрех, революциччен, 
таҫти ҫичӗ ютран килнӗ капиталистсем Йёпреҫ енчен вйр- 
ман чылай турттарнй, акйлчансене, нимӗҫсене, тата  ытти 
нумай ҫӗршывсене сутнӑ. Эпир ҫав капиталистсене тахҫа- 
нах кӑларса  сирпётнё ёнтё, халё хамйр пуянлйхпа хамйр 
хуҫа. Ҫавйнпа ҫывйх вйхйтра вйрман касса хатӗрлес ӗҫе 
сарса яма, йывйҫран япаласем  ы тларах  туса кйларм а ты- 
тйнас шухйш пур. Района йёркслени нумаях пулмасть те- 
ха, эпир ку сёнӳсенс, хатёрлесе ҫитерсе, тивӗҫлӗ органсене 
ятймйр ёнтё,,,

— Петр Никифорча, а ҫапах та ку ӗҫ каллех  нэпман- 
сен аллине кӗрсе ӳкмест-и? — ӑна пӳлсех ыйтрӗ пёр 
арҫын. Крапивин тёрӗсех палларӗ-тӗк, Кӑртти й ӑ в а н ӗ  
пулчӗ ку.

— Ҫук, юлташсем! — ҫирёппён каларё  Никифоров.— Ку 
вӑл нэпмансен аллине кӗрсе ӳкмелли яп ал а  мар, вӗсене 
ал ӑр ан  хытах ҫапакан  ӗҫ пулма кирлӗ. Ҫ апла пулать те. 
Эсир мён, Совет влаҫӗ ҫав тӑсм ак  ал ӑл л ӑ  тӑранм ан  хырйм- 
ссне ӗмӗр тӳссе пурӑнё тетёр-им? Ҫу-ук, юлташсем, ку вӑл 
вӑхӑтлӑх  килӗшӳ кӑна.

Х алӑх  мӗн илтнине ы рласа сӳтсе ява  пуҫларӗ, ҫавӑнпа 
шкул умёнче пӗр хушӑ ним ӑн л ан м ал л а  мар шав тӑчё.

— Пурпӗр ӗненсс килмест! — тахӑш ё ыттисене хупласа 
кӑш кӑрни  илтӗнчӗ.

— Кам вӑл? Симун, эсӗ-и? Кунтарах тухса калаҫ ,— 
чӗнчӗ ӑна ял  Совет председателӗ Ш иков — пухӑва сртсе 
иыма х ал ӑх  ӑна суйланӑччӗ.

— Эп калаҫас  шутпа мар,— кутӑнлаш рӗ Катра Снмуи, 
хӑй ҫапах  калас  тенине вы рӑнтанах  к а л а р ё : — Ват, мён 
теп-ҫкс, хисеплӗ Петр Никифорчӑ каланине пурпӗр ӗненес 
килмсст тетёп. Ю т ҫёршывсене йсатмалйх вӑрман касасси 
вӑл калам а  канас. Эй, унта мёп чухлӗ чӑрм ав  снксе тухё- 
ха. Кунта, ав, хам ӑр  ялти  ю лташ лӑха ӑрсарить туса кай- 
рёҫ, пурпёр никама нимён тӑваймарӗҫ. В ӑрман  вара вӑл... 
Сӗм вӑрман, пӗр сӑмахпа.

— Эс, Симун Л ӑриванчӑ ,  ю лташ лӑх ҫынни мар, ма 
санӑн ҫав  тери кӗҫтет уншӑн? — пӳлчё ӑна Шиков.

Симун Кудрявцева Крапивин лайӑх  пӗлет. Революцич- 
чен вал ял старости пулнӑ, ялта  — лавкка ,  Х ураламра 
пасар ҫумӗиче хупах тытса тӑнӑ. Иртнинче килсс кайнӑ 
чухне пёлнӗ тӑрӑх , унӑн ялти лавккн  халё  те ӗҫлет-ха, 
кооператив лавккипе пикенсех тупӑшать.

Х алӑх  ш авл ам а  чарӑнчё ӗнтӗ, м а л а л л а  мён пуласса 
кӑсӑкланса  кӗтрӗ.

— Ю лташ лйхра тӑрать-и, тӑмасть-и, Кудрявцев юлташ 
тёрёс калать ,— лӑп лан тарчӗ  Никифоров ял Совет предсс- 
дательне.— Ку ыйтӑва тёплӗнрсх республикӑри Н К В Д ап  
угрозыск пайён начальникё Крапивин юлташ ҫутатса парс. 
Хам енчен эпё сире ҫакна пёлтересшён: район Совет ёҫтйв- 
комё сирён Калинин ячӗпе хисепленекен ю лташлйха, ху р ах 
сем унйн ултҫёр тенкё укҫине ҫаратса  кайнине шута илсе, 
пур снёпс те пулйшма йышйнчё. Районти ҫёрёҫ пайё сире 
кйҫалах жнейкйпа триер, ҫитес ҫул молотилка уййрса 
парӗ. Кивҫенле. Хйвйр ёмётленнс пекех, сире хёлле валли 
те ёҫ тупса парйпйр, чйпта ҫапм алли  станоксене ҫывйх

вӑхӑтрах  Йӗпреҫри промартельрен турттарса килме пул- 
таратӑр . Эпир ҫакна ҫирӗп шанатпӑр: вӑхӑт  нумаях та 
иртмӗ, сирӗн ялхуҫалӑх  ю лташ лӑхӗ, вӑй илсе, чӑн-чӑн пӗр- 
лешӳллӗ хуҫалӑх  — колхоз — пулса тӑрӗ. Пӗлетӗр-и, ҫӗр- 
шывра, вӑл шутра чӑваш республикинче те, совхозсемпе 
танах колхозсем те йӗркеленеҫҫӗ ёнтё. Колхоза кӗнӗ хрес- 
ченсем ҫӗрӗҫне пӗрле тӑваҫҫӗ кӑна мар, выльӑх-чӗрлӗхе 
те пӗр уш кӑнра пӑхса усраҫҫӗ.

— Ара, кӗтӳ вӑл кашни ялтах  пур ӗнтӗ чӑваш ра, ун- 
сӑрӑн  епле-ха,— терё президиум сӗтелӗ умӗнчех шкултан 
илсе тухнӑ сак ҫинче л ар ак ан  Кӑртти Йӑванӗ.

— Выльӑх-чӗрлӗхе пӗрле пӑхса усрани вӑл кӗтӳ кёт- 
нине ҫеҫ пӗлтермест,— ӑна ӑнлантарм а пикенчӗ Н икифо
ров.— Вӑл выльӑх кӗтӗвӗ ёнтё пётёмпех колхозӑн пулнине 
пӗлтерет. У рӑхла каласан , усрасса та пӗр ҫӗртех усраҫҫӗ 
выльӑх-чӗрлӗхе, унран илнӗ сӗтпе, ашпа та пӗрлех усӑ 
кураҫҫӗ.

— Кай, мёнле вара вӑл, калӑпӑр , ӗне киле ҫӗрлене 
килмесен? — ӑнланмарӗ ял  Совет председателӗн Ш икки 
Ваҫҫин арӑм ӗ М атӗрне.— Пӗр-иккӗ сумасанах унӑн ҫилли 
пӑсӑлать-иҫ, сӗт антарма пӑрахать...

— Сӑваҫҫӗ ӑна, анчах усрама кӗтӗвӗпех пӗр ҫӗрте ус- 
раҫҫӗ. Мёншён тесен вӗсем ӗнтӗ харпӑр  хӑйӗн мар, колхоз 
ӗнисем, ӑнланатӑр-и? — хӑй уҫӑмлах калайм анш ӑн  хӑйне 
тарӑхса ӑнлантарчӗ Никифоров.

— Мёнле вара  вӑл — харпӑр хӑйӗн мар?.. — татах  тем 
каласш ӑнччӗ Матӗрне, анчах президиумри упӑшки ӑна 
пӗртен-пӗр чӑмӑрӗпе питӗ лайӑх  ӑн лан м алла  юнаса илчӗ 
те, хӗрарӑм  лапах  шӑпланчӗ.

— Тепёр тесен, юлташсем, халӗ пирӗн сӑм ахӑм ӑр  урӑх- 
хи ҫинчен,— терё Никифоров та, ку кӑткӑс ыйтӑва Экеҫре 
ҫак сам антра хускатнинчен усӑ пулас ҫуккине сиссе.— К о л 
хозсем пирки эпир каярах  ятар л аса  граж дансен  пухӑ- 
вӗнче ыйту сӳтсе явӑпӑр. Халлёхе, тепре калатӑп , сирӗн 
ялти ялхуҫалӑх  юлташ лӑхне ура ҫине тӑр атм ал л а .  Ана 
курайман класс тӑш манӗсем витӗр ӑнланччӑр: Совет влаҫё 
ӗҫчен те тӳрӗ к ӑм ӑл л ӑ  ҫынсене пӑрахмасть, вӗсене яланах  
хӳтӗлет, малаш не те хӳтӗлӗ, пулӑшӗ.

Райӗҫтӑвком  председателей заместителӗ сӑмахне вёҫ- 
лесен, халӑх  каллех пӗр ӑстрӑм сӗрлесе илчё. Пӗрисем 
Никифоровпа килӗшсе пуҫӗсене сулкалаҫҫё; теприсем вара 
аллисене сулкалаҫҫӗ, вӗсем мӗн калани сӑмахӗсене илтме- 
сен те паллӑ; виҫҫӗмӗшӗсем кусене те, лешсене те тӑнлаҫ- 
ҫӗ, татӑкл ӑн  нимӗн ш ухӑш лам а аптӑраса, снсисене хыҫ- 
калаҫҫӗ.

— Хӳтӗлӗ пире Совет влаҫӗ, кӗтсех тӑр! — мӑкӑртатрӗ 
Кӑтра Симун.

Ялти ятлӑ-сумлӑ ҫын вӑл, пӗлмесӗрех калам асть  пуль, 
ш ухӑш лаҫҫӗ ӑна итлекенсем. Эппин, патш алӑх  ю лташ лӑха 
пулӑшнинчен мӗн усси. Кивҫене кӗрсе ӗлкӗрӗн кӑна — 
хурахсем каллех  такам  вӗслетнипе вӗҫтерсе ҫитӗҫ те ҫарат- 
са кайӗҫ. Хӑҫан тӳлесе татӑн  вара  парӑм а?  Эй, ку юлташ- 
лӑхпа  ҫыхланиччен, чӑнах, м алаш не пӗчченшерёнех ӗҫле- 
мелле пулӗ, хресчен мӗн авал тан  ҫапла тӑрм аш нӑ...  Тепӗр 
енчен, ялти хӑшпӗр ҫынсем тӗнче вӑрҫи вӑхӑтӗнчех, чи 
йывӑр ҫулсенче, ниме уш кӑнне пӗрлешсе ӗҫлесе пӑхрӗҫ, 
хӑйсем чухӑнсем кӑна  пулин те, нуш аллӑ пурнӑҫа чиперех 
ҫёнтерсе пычӗҫ, ҫӗрме пуянсем патне пуҫҫапма каймарӗҫ.

— Халё НК.ВД ҫыннине, хам ӑр  ентеше Филимон П ет
рович Крапивина сӑм ах  паратпӑр ,— пӗлтерчӗ Шиков.

Х алӑх  тинех майӗпен л ӑпланса  пычӗ. Пурте Н К В Д  
ҫынни ҫине куҫӗсене тӗллерӗҫ. У йрӑмах ватӑраххисем , тах- 
ҫан ялта Крапивина мар, Вёлтрен Хӗлимунне пӗлнӗскерсем, 
тимлесе пӑхрӗҫ ӑна, ҫав Хӗлимунпа хальхи Филимон П ет
рович хушшинче мӗнле уйрӑмлӑхсем  пуррине тӗпчесе па- 
лӑр тм а  тӑрӑш рӗҫ. Ы тахаль  кӑсӑклану  кӑна  мар ку. Енчен, 
калапӑр , ҫав  улшӑнусем ыррӑн та ш анчӑклӑн  туйӑнмасан, 
ваттисем Крапивин каланине, вӑл Н К В Д р а н  килнӗ пулсан 
та, ёненес ҫук. Ара, ял  ҫыннишӗн эс, хуть те М ускавра чи 
пысӑк ёҫре ӗҫлесен те, пурӗпӗр ҫам рӑк  чухне кам  пулнӑ 
халё те ҫавах  — Вёлтрен Хӗлимунӗ.

Крапивин хӑй те сӑмахне тӳрех пуҫламарё, пёр хушӑ 
халӑха  пӑхса ҫаврӑнчӗ. Н умайӑш не пӗлет-ха кунта, анчах 
ҫамрӑкраххисене палласах  каймасть. М ӗнлерех ҫынсем 
вӗсем? Ш ухӑш -кӑм ӑл  ҫирӗплӗхӗ еплерех вёсен? Ялӑн — 
унӑн ҫеҫ-и, пӗтӗм чӑваш  халӑхӗн, пётӗм ҫёршывӑн — пу- 
ласл ӑх ӗ  ҫакӑнтан  шутсӑр нумай килет... Акӑ, Крапивина 
сасартӑк  пӗрин куҫӗ хӑй патнелле туртса илчё те вӗҫерт- 
мерӗ вара, чы лайлӑха  хӑйӗн асам лӑ  вӑйӗпе тытса тӑчӗ. 
Тарӑн  та пысӑк, ӑслӑ  та тёпчесе пӑхакан  куҫ. К аҫӑртарах  
сӑм саллӑ ,  м ӑк ӑр ӑ л а р ах  тӑр акан  туталлӑ, тӳрӗ ҫам калл ӑ  
тӑр ӑ х л ар ах  пит... Х ӑю ллӑн пӑхать Сӑпани, куҫран пӑхать... 
Тепёр тесен, сӑм ах  к алам а  вӑхӑт, халӑх, авӑ, кӗтсе ывӑнчё 
те каллех  ш авла  пуҫларӗ.

— Ю л т а ш с е м !— терё вара Крапивин, сӑран  карттус 
тытнӑ сулахай аллине ҫӗклесе. Пуху ш ӑплансан, татах  
каларё: — Ю лташсем! Ялйыш! М ал тан л ӑх а  палӑртнӑ тӑ- 
рӑх, сирён ялхуҫалӑх  ю лташ лӑхне Калюков, халӑхрн  пек 
каласан , К алю к уш кӑнӗ килсе ҫаратнӑ. Тӳрех пёлтерем: 
халлёхе эпир вӑл хурахсене тытайман-ха.

— У-у! — кӑм ӑлсӑррӑн  ш авласа илчӗ халӑх.
— Ю лташсем, эсир чылайӑш ӗ мана пӗлетӗр. Ваттисем, 

калӑр-ха, с|уйнӑ-и эпё сире хӑҫан та пулин? — ыйтрӗ 
Крапивин.

— Ара, эс пире усала вёрентмен те-ха...
— Сӑмаху тӳрре тухманнине астумастпӑр, ача,— теке- 

лерӗҫ аслӑрах  ҫулхи арҫынсем.
— Эппин, халё те ш ансах тӑрӑр: хурахсене тытса пёте- 

ресси пирки пёртте ан иккёленёр. Ку тёлёшпе эпир мён 
кирлине пурне те тӑвӑпӑр . Анчах тӳрех калам : ӗҫӗ ку 
ҫӑм ӑл  мар. К алю к эшкерё самай йышлй. Унӑн тёп хура- 
хёсем кӑна куҫса ҫӳреҫҫӗ, ҫапах вёсем ҫав тери пысйк сиен 
кӳреҫҫё, мёншён тесен вёсене вырйнта пурйнакан хурахсем 
ҫул кйтартаҫҫӗ, хйрушлйх ҫинчен систереҫҫӗ, пытанма пу- 
лйш аҫҫӗ тата  ытти те. Ҫитменнине, вёсене такамсем вёрент- 
се, йс парса тйни сисӗнет. Ҫ апла майпа К алю к вйрй-хура- 
хёсемпе вёсене вёрентекенсем, эрешмен карта ҫавйрнӑ 
пек, пӗтӗм чйваш ҫӗрне карса илнё. К аларйм ёнтё, шел 
пулин те, ялсенче Калю кова пулйшса тйракансем те пур- 
ха. Хамйр Экеҫех илер. Аҫтан пёлнё хурахсем юлташлйх 
кассинче укҫа пуррине? Ҫав укҫа йҫта упраннине? П а л 
лах, вёсене такам  пӗлтернӗ. Экеҫсенченех.

— Урапа Ваньккине тытса кайрйр-иҫ. Ҫ авах  систернӗ 
ёнтё! — кйшкйрчё Кӑтра Симун.— Тулёк вйл тёрмерен т ар 
нй терӗҫ-ха...

— Кай, тёрёс мар пуль ку хыпар,— иккӗленчӗ Кйртти 
И йванё.— Ачи унаш кал усал пулас ҫук, ҫитменнине, хйех 
ертсе пыратчё юлташлйха...

— Ю лташсем, атьйр ҫапла килёшер: халлёхе кун ҫин- 
чен урйх калаҫмйпйр,— терё Крапивин Телегин пирки ытла 
пуплештерес килмснрен.— Каллех сймах паратйп: эпир 
вйрй-хурахсене пурне те тытйпйр. Пурне те! Вйл шутра — 
хурахсене йыхйракан сирён ял ҫыннине те.

Ҫ апла каланй май вйл пушар шетникӗ ҫумёнче тйракан  
Сйпани ҫине тепре пйхса илчё. Хальхинче, темшён, вйл 
иуҫне уснй, никампа сймахламасйр, никама тимлемесёр те 
нён шйпйрт тйрать...

Пуху хыҫҫйн Никифоровпа Крапивин ял Советёнче 
Ш иковпа кулленхи ӗҫсем ҫинчен калаҫкал аса  ларчёҫ те 
Иёпреҫе кайиччен Ольга М атвеевна патне ксрсе тухас 
терёҫ. Ахйртнех, хурахсен тискер сҫё ҫинчен татах  итлеме 
йывйррипе, вйл пухйва юлманччӗ, уроксем кйнтйрлах вёҫ- 
леннё май, шкултан  тухса кайнйччё.

Ольга Матвеевна... хӗрсех вутй ҫурать-мён. Амйшё, аран 
кйштйртатса ҫӳрекенскер, пулснкесене пёчёккён лупасайне

илсе кайса ш арш анлать . Хӑйсем патне хӑнасем пырасса 
кётмен хӗрарӑмсем, Никифоровпа Крапивин вырӑсла хапха 
калинккине уҫса кӗрсен, вӑтаннипе аван м арлансах  кайрӗҫ.

— Вӑй патӑр! — ялти пек сывлӑх сунчӗҫ вёсене Н и
кифоровпа Крапивин.

— Ара, вӑйӗ-качки... Спаҫҫип ыр сӑмахш ӑн,— текелерӗ 
ватти.

О льга М атвеевна пурттине каска ҫине тӑрӑнтарса  
лартрӗ.

—  К аҫарӑр , кӗр те ҫитрӗ, кӗҫех, ак, хӗле кӗрӗпӗр, эпир 
вара  вутта халё те ҫурса пӗтермен. Типӗтеймесен, хӗлӗпе 
нуша курм а тивет... — хӑнасем ҫакна к а л а м ас ӑр ах  пӗлнине 
чухлать пулин те, ӑнлантарчӗ вӑл .— Эсир иртӗр, тархас- 
шӑн, иртӗр...

—  Иртсех тӑмалла-ш и...  Ҫ ан тал ӑк  аван  паян, тен, кун- 
тах, картишӗнчех калаҫӑпӑр . Н ум айлӑха  мар эпир,— терӗ 
Никифоров, атӑ тӑхӑннӑран  йывӑррӑн та мелсӗррӗн утса, 
вутӑ так ан ӗ  ҫине пырса л ар н ӑ  май.

— Апла, эп хӑнасене ҫы р ткалам ал ӑх  ӑна-кӑна хатӗр- 
лем-ха,— текелесе, лешсем апат  ҫисе тӑрайм астпӑр  тесен 
те, ам ӑш ӗ пӳрте кӑш тӑртатса  кӗрсе кайрё. Хӗрне, шкул 
заведующийӗнче ӗҫлекенскере, пысӑк ҫын вырӑнне хурать 
вӑл, лешӗ районтан-мӗнрен килекенсемпе час-часах калаҫ- 
нине те хӑнӑхнӑ тем, ҫавӑнпа чӑрм антарасш ӑн  мар.

— Вӑт, Ольга М атвеевна,— м алтанах  килӗшнӗ тӑрӑх, 
сӑм аха  Н икифоровах пуҫларӗ,— паян эпир пухура Экеҫ 
граж данӗсен  приговорё пирки калаҫрӑм ӑр ...  Ун ҫинчен эсир 
илтнӗ пулӗ?

— Илтмесӗр, пӗр эрне ӗнтӗ пирӗн ял  халӑхӗ  ҫав хыпар- 
па кӑна  пурӑнать,— терё О льга М атвеевна, каска ҫине 
пурттипе ю наш ар ларнӑскер , хӑй ӗҫленӗ чухне кӑш тах  ва- 
р алан н ӑ  аллине, тӗреннӗ пек туса, ҫурӑм хыҫне пытарма 
тӑрӑш рӗ.

— Вӑт, унта сирӗн ялхуҫалӑх  ю лташ лӑхӗн м алаш лӑхӗ  
пирки те калаҫр ӑм ӑр .  Ана халлёхе эсир ертсе пыратӑр 
вёт-ха? Х ӑвӑр  вара пухура пулаймарӑр . Ҫ авӑнпа кайич- 
чен сирӗнпе тӗл пуласах терӗмӗр... *

Н икифоров калаҫнӑ  хуш ӑра Крапивин, кӑш т айккнне- 
рех тӑраканскер , Лаптевсен  килкартине тӗплӗн пӑхса ҫав- 
рӑнчё. М атви пичче ю лаш ки ҫулсенче сам аях  вӑй илнӗ 
курӑнать. Пӳрчӗ пысӑках мар та, ҫӗнӗрен, ш урӑлла  ларт- 
нӑскер. Картишне урам енчен вырӑсла хапхаиа, хӑма хӳ- 
мепе пӳлнӗ. Вите пёрре кйна та  сам аях  тӑсӑкскер, унта 
ёнепе пӑруш ӗ тата  вӗт-ш акӑр выльӑх кӑна мар, лаш а  та 
пур пулас, мёншён тесен лупасайёнче урапа  ларать ,  ут

хатӗрӗсем ҫакӑнса тӑраҫҫӗ, стена ҫумне ҫуна та тӑратса 
хунӑ. Тепёр тесен, тӗлӗнмелли нимех те ҫук кунта: Совет 
влаҫӗ чӑн-чӑн ӗҫченсене ура ҫине тӑм а чылай пулӑшать, 
ҫитменнине, Матви хӗрӗ шкул заведующийӗ тата, шалу 
илекен ҫын. Ш ел, старик телейлӗ пурнӑҫпа нумаях пурй- 
наймарӗ. Тӗрӗссипе, ялта ҫакнаш кал  пурнӑҫа чи пирвай 
вӑл тивӗҫчӗ.

— Ҫ апах та ю лташ лӑх пуҫне урӑх ҫынна мӗншӗн суй- 
ласа  лартм астӑр  эсир? — кӗчӗ Крапивин хӑлхине Ольга 
М атвеевна сасси.— Ҫӗрӗҫ пайӗнче пӗркун хускатсаттӑм  
эпё ку ыйтӑва, халлёхе ҫӗнӗ председатель тупма хушман 
теҫҫӗ. М ана йывӑр икӗ ӗҫре ӗҫлеме. Ш кул вӑл, пӗлетӗр-и, 
хӑех пӗр патшалӑх.

Никифоров, тем ыйтнӑн, Крапивин енне ҫаврӑнса, куҫ- 
ран пӑхрӗ.

— Д емин калаҫнӑ  ҫӗрӗҫ пайӗн заведующийӗпе,— йн- 
лантарчё Крапивин.

— Ну, Ольга М атвеевна, эсир мана ҫав тери ҫывӑх ҫын, 
ҫав тери... Ну, мёнле ӑнлантарас  сире... Телегин вйл...

— К аҫарӑр  та, ан асӑнӑр текех унӑн ятне! — пӳлчӗ йна 
хёр.

Никифоров, мён тйвас манйн тенешкел, аллисене сарса 
ячё, пулйшма чёнсе, Крапивин ҫине пйхрё.

— Пёлетён-и, Улька,— тахҫанхи пек, ятран кйна йшшйн 
каларё  вара Крапивин,— тепёр ҫын, калйпйр, ёмёрёпе таса 
пурйнать, ырй ёҫ кйна тйвать. Сасартйк, темшён-ҫке, ун 
ҫинчен усал хыпар сарйлать. Эпир, ҫыннине хамйр ачаран  
пёлсе пурйнатпйр пулсан, унаш кал хыпара илтнипе кйна 
ҫав ҫынна тӳрех тӑш м ан  вырйнне хума тивӗҫ-и? Мёнле 
пек сан шутупа?

О льга М атвеевна, Н К В Д р а  ӗҫлекен пысйк ҫын Телеги
на хӳтӗлессе кӗтменскер, пӗрре ун ҫине, тепре Никифоров 
ҫине нимӗн йнланмасйр пйха-пйха ларчё.

—  В ара  мӗн... вйл пӗртте аййплӑ мар-и? — шйппйн 
ыйтрӗ тепёртакран .— Эппин, мёншён тытса кайнй йна? 
Мёншён вйл тёрмерен тухса тарнй?

— Анлан, эпир йна ним аййпсйр тесе калаймастпйр- 
ха... паян,— юлашки сймаха палйртарах калар ё  К рапи
вин.— Ҫапах, саккун тйрйх, суд тумасйр ҫынна преступник 
теме юрамасть. Анланатйн-и? Хйвах шухйшла-ха: ачаран  
ырйпа кйна пӗлекен ҫынна мёншён тӳрех пуҫ тӳпинчен 
пуҫласа ура тупанё таран  вараласа  хумалла пирён? Кётер 
тепёртак.

— Анчах... ю лташ лӑха  ҫаратни... манйн атте... — килё- 
шесшён пулмарё Ольга М атвеевна.

=— Эпир сире ҫав тери лай ӑх  ӑн ланатпӑр ,— халё ӗнтӗ 
Никифоров та хӑю ллӑнрах  ӑнлантарчӗ.— Й ы вӑр  сире. Ан
чах Филимон Петрович каларӗ-ҫке: кётер тепӗртак. Ҫак 
хуш ӑра эсир темле татӑкл ӑ  ёҫ кӑна ан тӑвӑр , тархасшӑн. 
С ӑмахран , качча ан тухӑр.

Кӑна илтсен, хёр тӳсеймерӗ, йывӑррӑн кулса ячё:
— К ал ар ӑ р  та вара... Качча тухас шухӑш-и халӗ...
Крапивин Н икифорова ш ӑтар асла  пӑхса илчё, юлашки

сӑмахсемш ӗн сивлесе, пуҫне суллакаларӗ .  Тепёр тесен, 
хӑй те.мле ачап чалларах  каласа  хунине Никифоров ахаль 
те туйрё ёнтӗ, ҫавӑнпа аван м арланса  шӑпланчӗ. Мён тӑвӑн, 
кунаш кал  калаҫу  халӑх  умӗнче доклад  тӑвассинчен те 
кӑткӑсрах  пулма пултарать  иккен.

—- П аҫӑр ах  пухура каларӑм -ха  эпё: хурахсене эпир 
пурпёр тытатпӑр. Пурне те. Ун чухне пётёмпех паллӑ пулӗ. 
Унччен пур ҫынна та сивлесе тӑкар  мар... Тата, Улька, 
кунта виҫсёмӗр мён пуплешнине, тархасш ӑн, никама та 
каласа  ан кӑтарт. Тепри тем ш ухӑш лӗ те... Пире следстви 
ирттерме чӑрмантарм а нултарӗ... Анланмалла-и? — юранӑ 
таран  татах  тӑн пачё Крапивин.

Ҫ апла чылай калаҫса ларатчӗҫ-ши вёсем — калинкке 
ш аш улкки шакӑрт! турё те урам ран  картишне... Сӑпанн 
кӗчӗ тӑчӗ. Крапивин ӑна курчӗ ҫеҫ — пӗтӗм тав р ал ӑх  ҫу- 
талса  кайнӑн  туйӑнчӗ.

— М ан килес! — сывлӑх сунчӗ Сӑпани, ҫавӑнтах  тата 
тӗлӗннё пек пулчё те тӑп! чарӑнчӗ.— И-и, кунта чаплӑ 
хӑнасем пур-иҫ. Эп вара, ухмаххи, чӑрм антарса  ҫӳреп.

Вӑл, каял л а  тухса кайм ал л а  мар-ши тенешкел, калин
кке хӑлӑпне ярса тытрӗ.

— Иртех, ирт, пёртте чӑрм антармастӑи! — йывӑр кала- 
ҫӑва татм а май пурришӗн савӑнса, чӑнласах  хавас кётсе 
илчӗ ӑна Ольга М атвеевна, тӑрса ун патне нычё те Сӑпа- 
ние ҫавӑтсах  хӑйён вырӑнне, каска ҫине, лартрё.

— Ара, мён-ҫке-ха, Хӗлимунӑм чылайранпа хыпар 
ямасть. Ҫ авӑнпа хёр пултӑр патне каям-ха, ҫыру ҫырса 
памӗ-и ы вӑлӑм  патне терём те,— хы паланса ӑнлантарчӗ 
Сӑпани.

Крапивин унӑн кӑкӑртан  тухакан  хулӑнрах илемлё сас- 
сине киленсе итлерӗ. Ҫирӗм пёр ҫул ёнтё вӑл ҫак сасса 
пуҫласа илтни. Тупата, улш ӑнм ан  вӑл ҫак  вӑрӑм  вӑхӑт- 
ра, ҫаплах  чуна витерет, кӑм ӑл а  ырӑ-ырӑ туйӑм хушать. 
Татах  та татах  калаҫтар ас  килет ӑна, анчах Сӑпани, хӑйне 
кил хуҫи мӗн хуравласса кӗтсе, ш ӑпӑртах  пулчӗ.

— Ы вӑлу  патне эрне каял л а  кӑна ҫыру ятӑм ӑр-ҫке ,— 
тӗлёнчӗ Ольга М атвеевна.

Сӑпани хӗрелсе кайрӗ, чечеклӗ шурӑ тутӑрӗн шерепи- 
сене пӗтӗркелерӗ.

— Вӑл ҫыру ҫитеймерӗ пуль теп-ҫке,— терё вара, пуҫне 
Крапивин еннелле вӗлт! ҫӗклесе,— Тулӗк меллӗ вӑхӑтра 
килмерӗм курӑнать, чӑрмантартӑм  сире. Юрӗ эппин, ыран 
тепре кӗрсе тухӑп-ха.

Вӑл тӑчӗ те, пилӗкӗ таран  ҫӑтӑ ларакан , ая л ар ах  вун- 
шар пӗркеленчӗкпе ш ӑнкӑрав  пек сарӑлса  каякан  хура 
сӑхман аркине утнӑ майӑн енчен енне силлентерсе, хапха 
калинкки патнелле кайрӗ.

— Чим, Сӑпани, эсӗ пире пачах чӑрм антарм астӑн ,— 
чарчӗ ӑна Крапивин.— Эпир калаҫм аллине калаҫса  пӗтер- 
тӗмӗр ӗнтӗ.

:— Чӑнах  та... — хы палана пуҫларӗ Никифоров.— Э п 
пин, Ольга М атвеевна, эпир каланине манас марччё сирён.

Вал урам а тухрё. Крапивина Сӑпани хӑйӗн ыйтӑвӗпе 
самантлӑха тытса чарчӗ:

— Вара мӗн-и, сирён шутпа, Филимон Петрович, ху- 
рахссне пурне те тытас пек-и?

— Пурне те тытатпӑр! — ҫирӗппӗн хуравларё Крапивин.
— Пулӑш аканӗсене те-и?
— Вёсене те ты тмаллах . Мёншён тесен вӑрттӑн  тӑш- 

ман вӑл уҫҫӑнах кӗрешекеннинчен хӑруш ӑрах. Лешсене 
пӗтерӗпӗр, кусем вара, юлсан, татах  тем шар кӑтартӗҫ. 
Ҫу-ук, Сӑпани, курсах тӑр. Совет влаҫӗн тӑш манӗсене 
эпир пурне те тӗп тӑвӑпӑр.

Сӑпани каллех  тутӑр шереписене пӗтёркелерӗ те:
— Тен, ҫав ҫын Совет влаҫӗн тӑш м анӗ пулмасан? Ни- 

вушлӗ пирён ялта унаш кал ҫын пур-ши тетӗп-ҫке... — терӗ 
ытарлӑн.

— Хӑйне хӑй тӑш м ан  тесе ш утлам асан  та, ёҫӗпе пирӗн 
тӑш ман вӑл, ӑнланатӑн-и? Мёншён тесен Совет влаҫне, 
халӑха , Экеҫри ю лташ лӑха сиен кӳнё. Ҫавӑнпа, шансах 
тӑр, тупатпӑр хурахсене ҫул кӑтартнӑ ҫав путсӗре. Эпё ӑна, 
Сӑпани, хам ӑн чи хаяр тӑш ман  вырӑнне хурса шырӑп, 
пурӗпӗр тытӑп.

Сӑпанипе ытла ӗҫлӗ пуплешсе кайнине туйрӗ-ха Крапи
вин. Вӑл ёнтё унпа ӑш ш ӑнрах, килти пурӑнӑҫ, ӗҫ-пуҫ ҫин- 
чен калаҫасш ӑнччӗ. Ы вӑлӗ, авӑ, Сӗнтӗрвӑрринчи вӑрман 
техникумне вӗренме кӗнё тенёччӗ иртнё тӗлпулура, ун цир
ки те ыйтса пёлсен пӑсмёччӗ. Ҫав самантра Сӑпани пуҫне 
усрӗ те Ольга М атвеевна еннелле пӑрӑнса утрӗ. Ҫитмен- 
нине, урам ра, тӑрантасра, Никифоров кётсе ларать.,.  Эх 
тс ҫав, пёрре хӑю лӑх ҫитерсех куҫа-куҫӑн ка л а ҫм а л л а  та 
та ҫав Сӑпанипе, чуна хӑҫантанпа снтс пусарса тӑр акан

чула илсе пӑрахм аллах! Ю рӗ ӗнтӗ, малаш не май тупӑнӗ-ха. 
Тен, ку т ӑ р ӑ х ал л а  татах  килсе ҫӳреме тивё..

В ӑхӑт хёл еннелле ҫывхарса пыни кун кёскелнинчен те 
сисӗнет. Йӗпреҫе Крапивинпа Никифоров тӗттӗмленсе ҫит- 
сен кйна пырса кӗчӗҫ. Аякран пйхсан, пушй вырйн кйна 
кунта темелле: ик-виҫӗ килте краҫҫын лампи ҫуннисӗр 
пуҫне нимён те курйнмасть.

—  Тӗлӗнмелле, нивушлӗ ҫак ял  вырйнӗнче темиҫе ҫул- 
тан промышленность хули пулса тйрё? — терё Никифоров 
йййра чарсах.— Ҫитменнине, ҫав ёҫс манйн йӗркелесе пы- 
малла . Эпё вара, тӳррипе, хам та  иккёленетёп-ха.— Унтан 
хаш! сы вларё те хушса хучё: — Пултараййп-ши эпё ку 
ӗҫре, э, Филимон Петрович? Тем пекех килёшесшён мар- 
ччӗ, ҫутӗҫ пайёнчех хйнйхнй та пёлекен вырйнччё, Кузю- 
кова хирёҫ кайма хал  ҫитереймерӗм. Ара, ёмёр тйршшёпех 
йна питех итлемен эпё, кайран  ялан  эпех тёрёс мар тунй 
курйнатчӗ... Унйн пархатарлй шанйҫне тем пекех тӳрре 
кйларасчё те ҫав...

Никифоров иккёленёвне сирее тенё пекех, малта, сыл- 
тймра, сасартйк янкйр ҫутй паййрка ӳкрӗ, ҫывхарса-ҫыв- 
харса пычё. Ч асах  самай вйрйм пуййс курйнса кайрё, хй- 
ватлйн хаш латса-кёмсёртетсе, вйл чугун ҫулпа К ан аш алла  
васкарё.

—  П улать , Петр Никифорович, пулать Йӗпреҫре про
мышленность хули!— терё Крапивин, пуййс шавне ҫӗнтерес 
тенипе хйлхаран  кйшкйрса.— Эсир те чип-чипер ӗҫлӗр акй 
райӗҫтйвком председателӗн заместителӗнче. Еҫе хйнйхасси 
тесен, революциччен пиртен нихйшё те нимех те пёлмен, 
ҫапах тйрмаш атпйр, авй. Сирён вара, пирённипе танлаш - 
тарсан, пысйк пёлӳ пур. Унсйр пуҫне тӳрё те таса чун, 
ӗҫлес кймйл. Тата мён кирлӗ ҫнтӗнӳ тумашкйн, э!

Ҫ апла  калаҫса , вёсем халлёхе тёттём яла  кёрсе кайрӗҫ. 
Тйрантас сассипе ыйхйран вйраннй улайккасем  вёсем хыҫ- 
ҫйн ю лхавлйн левлесе юлчёҫ.

3

Тахҫантанпах кётекен хыпар Йӗпреҫри милици пайне 
тепёр тйватй кунран ҫитрӗ. Ҫак хушйра Крапивин кйнтйрти 
районсене те ҫитсе килчё, вйрй-хурахсен эшкерне тытас 
ёҫпе ҫыхйннй пур ыйтусене те унти милици пуҫлйхёсемпе 
тепёр хут сӳтсе яврё, ю лашки вйхйтра пухйннй хынарсенс 
тимлӗн тишкерчӗ. Ҫ апла  вара вйрй-хурахсене тытмашкйн 
пур ҫёрте те хатёрленсе ҫитрёҫ ёнтё. Халё йнйҫлӑх Теле- 
гинран нумай кнлет, ҫав тери нумай...

«М акҫӑм пичче!
В ӑхӑтлӑха  ӗҫпе урӑх ҫӗре кайса ҫӳреме тиврӗ те, сехет- 

семпе теттесене пурне те сутса пӗтереймерӗм. Халӗ тинех 
манӑн ҫитес пасара тухма май килет. Унччен эсӗ вёсене 
эпё пӗлекен вырӑна пырса хур-ха. Сана чӑрмантарса ҫӳ- 
ресси, ҫын та  курма пултарать. Хӑвӑн тӳпӳне илсех юл.

Ванькка».
Ҫ ак пӗчӗкҫӗ хыпар Крапивина сам аях  хавхалантарчӗ. 

Ун хыҫҫӑн кӗҫех пысӑкрах ӗҫ — тен, чи кирли — ҫывхарас- 
са сисрӗ вӑл. Тепёр чухне сунарҫӑн пулать ҫавнаш кал  
туйӑм: тискер кайӑкне курмасть те, илтмест те-ха вӑл, 
унӑн йӗрӗпе кӑна пырать, анчах темскер ӑнланма-пӗлм е 
ҫукки ӑна ҫав тискер кай ӑк  инҫех те мар иккенни, унпа 
кӗҫ-вӗҫ куҫа-куҫӑн тӗл пулма пултарасси ҫинчен асӑрхат- 
тарать. Хӑйӗн кӑм ӑлне Крапивин, чӑн та, ҫынна кӑтартма- 
рӗ, Д емин вара  ҫӗкленӳлӗхне пытараймарӗ, тен, пытарма 
та ш утламарӗ. В ӑл пӗркун Крапивин Ш упаш картан  илсе 
килнӗ утлӑ резерв милиционерӗсене, вырӑнти сотрудник- 
сене ҫынсем паллаҫҫӗ тесе, Телегинпа ҫыхӑну ты тмаш кӑн  
вӗсене хушнӑ пирки, пасарта мӗнле ҫӳремеллине, кирлӗ 
ҫынна епле палласа илмеллине, унпа мӗнлерех калаҫм ал- 
лине татах  та татах  вӗрентрӗ. Унсӑр пуҫне, малтан  Шу- 
паш карта тата Йӗпреҫре калаҫса  татӑлнӑ  пекех, Телегин 
пӗлекен вырӑна сехетсемпе ытти хаклӑ  япаласен  Тёркине 
пытарса хучӗҫ. Лешӗн ӑна, ҫав «хӑй пытарса хӑварнӑ» 
вырӑнтан илсе, пасарта сутса ҫӳремелле...

И нструктаж ра Крапивин та пулкаларӗ, анчах хӑйӗнчен 
хушса нимех те калам арӗ .  Ара, Д емин М ускаври милици 
шкулӗнчен вёренсе тухни л ай ӑх  сисӗнет ҫав, халлёхе вӑл 
пур ӗҫе те пётёмпех тӗрӗс тӑвать. Ҫакӑ, пёр енчен, паллах, 
савӑитарать: эппин, милици пултаруллӑ, ӑслӑ, вӗреннӗ 
кадрсемпе пуйса пырать-ха; тепёр енчен, ш ухӑш латтарать: 
тӗрлӗ йӑх-яхпа кӗрешекен ҫынсене ҫулран-ҫул ы тларах  
вӗрентсе хатӗрлеҫҫӗ, эппин, нивушлӗ вӑрӑ-хурахсем социа
лизм обществинех кӗрсе кайӗҫ, нивушлӗ вӗсене ҫывӑх 
вӑхӑтрах  пӗтерме пулмӗ-ши? Ҫ авӑн  чухлӗ милиционера 
м алаш лӑха  шута илмесӗр вӗрентмеҫҫех ёнтё, так  ахаль 
тӑккалам аҫҫех  ура ҫине тин тар акан  ҫёршыва ахаль те 
ҫав тери кирлӗ укҫа-тенке...

Вырсарникун канмалли пулин те, Крапивинпа Д емин 
ӗҫе ир-ирех тухрӗҫ, ахаль тумтир тӑхӑннӑ виҫӗ милицио
нера пасара хӑйсем ӑсатса ячӗҫ. Телегинпа вӗсенчен пӗрин 
кӑна курнӑҫмалла, ыттисен ҫав вӑхӑтра к алаҫак ан  икӗ ҫын 
ҫывӑхӗнче, т ав р ар а  мён пулса иртнине сӑнам алла ,  кирлӗ- 
тӗк, Телегинпа иккӗшне пулӑш м алла. Эх, милиционерӗсем

ытла ҫамрӑк-ҫке! Ю ранӑ пулсан, Крапивин та, Д емин та 
пасара  хӑйсем кайӗччӗҫ вёсем вырӑнне, анчах май ҫук...

Ҫитменнине, ҫанталӑк  каллех пӑсӑлчӗ. Ы лтӑн кӗркунне 
иртсе кайрӗ ҫав ӗнтӗ, ҫӗрле, ав, пӗлӗтрен ала  витӗр пичке- 
ренех янӑ пек лӳшкерӗ, ҫулсем пётёмпех шепернӗ халӗ. 
Телее, ҫумӑрӗ ир тёлне чарӑнчӗ-ха, ҫапах пасара паян 
халӑх  йыш лах тухас ҫук. Ку вара  Телегинпа тӗплӗнрех 
калаҫса  илмешкӗн, паллах, чылай чӑрмантарать .

Ёҫпе кайнӑ ҫам р ӑк  юлташӗсене те, Телегина та нимпе 
пулӑшма пултараймасса пӗле тӑркач, кӑнтӑрлахи  апат 
тум асӑрах  кӗтсе ларчӗҫ Крапивинпа Демин. М илиционер
сем виҫӗ сехет тӗлнелле кӑна таврӑнчӗҫ. Телегинпа вӗсем 
пасар саланас  умён ҫех тёл пулнӑ иккен. Тӗплӗн калаҫса 
тӑм а вара  пачах май килмен.

— Ч ас  пыраймарӗ вӑл пасара, тата  пӗччен те мар,— 
ӑнлантарчӗ  ҫыхӑну ты такан  милиционер.-^- Сехет пирки 
хак лаш м а ты тӑнтӑм ӑр  та, тӳрех ҫапла к алар ё  мана: «Эпир 
иккӗн. Ю лташ а тӗкӗнме кирлӗ мар. Апат-ҫимӗҫ ы тларах 
туянас тетпӗр, таҫта  нумайлӑха пурӑнма каятпӑр  пулас — 
тӗлне халлёхе пӗлместӗп. Утаманпа Минин (Анатри Тӗ- 
рертен вӑл) хирӗҫсе кайнӑ, лешӗ халӗ уйрӑм ҫӳрет. Мили- 
цире сутӑнчӑк пур. В ӑрнарти  пайри участок милиционерӗ 
Оглоблин — Калю ков ҫынни»,— терӗ. Ҫ акӑнпа пирӗн кала- 
ҫу вӗҫленчӗ. Эпӗ сехет «туянтӑм» та, укҫа тӳленӗ-тӳлемен 
пӑрӑнса утрӑм ,— айӑплӑн  вӗҫлерӗ вӑл  сӑмахне.

— Ара, ҫав терн кирлӗ хыпарсем илсе килтӗн эсӗ, 
тусӑм! — субординаци тенине мансах вӑйлӑн ҫупӑрларӗ 
ӑна Демин. Унӑн ҫаврака  пичӗ халё, тупата, хӗвел пек 
ҫиҫет.— Мён кирлине пётёмпех пӗлсе килтӗн. Санпа сӑра 
ӗҫсех, апат  ҫисех сӑм ах  вакласа  тӑрайм асть  ӗнтӗ вӑл.

Д ем ин лӑплансан , Крапивин тӗлпулӑва  кайнӑ милицио- 
нертаи татах  ыйтрё:

— Телегин малашнехи пирки нимӗн те каламарӗ-и?
— Эпӗ ӑҫта каясса пӗлместӗп. Ҫывӑхри пасара тухма 

тӑрӑш ӑп . П асарсене ҫӳрӗр терӗ ҫеҫ,— пӗлтерчӗ милицио
нер.

—  А нланм алла-а ,— тӑстарчӗ, м алал ла  мӗн тумалли 
ҫинчен тем ш ухӑш ласа , Крапивин.— Ну, юлташсем, эсир 
кайса канм а пултаратӑр . Т авах  сире. Эпир Д еминпа чай
ная кайса апат ҫы рткалӑпӑр , унтан тепӗртак пуҫ ватса 
пӑхӑпӑр.

Д емин тем каласш ӑнччё, анчах милиционерсем тухса 
кайиччен ш арлам арё ,  унтан тин:

— Филимон Петрович, тен, сирён халё ҫын куҫӗ умӗнче 
питех ҫӳремелле мар, э? — терё асӑрхан уллӑн .— Атьӑр,

ман пата кайса апатланар . Эпӗ ю наш арах пурӑнатӑп, у р а 
ма та тухмалла мар, картишпех ҫитме пулать пирён пата.

«Мӗнех, вырӑнлӑ асӑрхаттару, йышӑнас пулать,— ӑшӗн- 
че килёшрё Крапивин.— й ӗп р еҫе  Н К В Д р ан  пай началь
н и к  килни, ҫитменнине, чылай пурӑнни, паллах, вӑрӑ- 
хурахсене сисчёвлентерме пултарать».

Апат вӑхӑтӗнче вёсем Телегин к алам а  ӗлкӗрнӗ сӑмах- 
сене тепёр хут тӗплӗн тишкерсе тухрӗҫ. Мёнех, пётёмпех 
ӑн лан м алла  пек. Анчах пёр япала  кӑна ш ухӑш латтарать: 
ӑҫта каяҫҫӗ-ши хурахсем? Унаш калли вёсен — ҫӗмӗрттерсе 
ҫӳренӗ хыҫҫӑн пӗр-ик эрнелӗхе е ытлараха та ҫухаласси — 
унччен те пулкаланӑ-ха. Ҫапах хальхинче Телегин ҫав 
вырӑна пӗлмеллех, мёншён тесен вӑл халӗ хӑй те хурах- 
семпе пӗрле ҫӳрет. Вӑт хӑш пасара тухӗ-ши вӑл? Эппин, 
Калюков ӑҫта кайса ҫухаласса чуххӑм та пулин тавҫӑрса 
илмеллех. Унсӑрӑн... чӑваш ра пасар нумай, пур ҫӗре те 
связнойсем яраймӑн.

— Ман шутпа, Филимон Петрович, Йӗпреҫ пасарнех, 
пирён патах килет вӑл,— пёлтерчӗ хӑйён шухӑшне Д е 
мин.— Апаг-ҫимӗҫе вёсем кунта туянчёҫ. Апла-тӑк таҫта 
ҫак енчех чарӑнса тӑраҫҫӗ вӗсем. Ахӑртнех, вӑрманта. Аяк- 
карах  каяс-тӑк, апат-ҫимӗҫ хутаҫӗсене таҫта ҫити сӗтӗрсе 
ҫӳремелле. Ы тла куҫа тӑрӑнакан  япаласем-ҫке вӗсем. 
Ҫывӑхрахри пасарта пурне те туянма пулать-ҫке. Ч ӑваш  
пасарёсенче, эпё сӑнанӑ тӑрӑх, пуринче те пёр евӗрлё япа- 
ласемпе ҫимёҫсем сутаҫҫӗ. Хакёсем те нумай уйрӑлса 
тӑмаҫҫӗ...

— Сан шутупа, Тарас Дементьевич, манӑн та килӗшес 
килет,— терё Крапивин, куларах  тата хушса хучӗ: — Ан
чах ёненес килмест.

— Мӗншё-ӗн? — кӳреннӗ пек пулчё Демин.
— Мёншён тесен ху авланнӑ, арӑм на вара  ку таран- 

ччен те илсе килмсн-ха. У нашкал арҫынсем ултавҫӑсем 
пулакан, э...

Д емин тӑчё тс пёчёк пӳлӗмре кётссрен кётесе уткалам а 
пуҫларӗ, анчах хӑна умӗнче ҫапла пӑлханса кайни килӗ- 
ш ӳллӗ маррине ӑнланчӗ те вырӑнне пырса ларчё.

— Хваттер ҫук,— терё вара айӑплӑн.— Пёртен-пӗр ҫак 
пӳлӗм кӑна халлёхе. М анӑн ача та пур-ҫке, ӑҫтан вырна- 
ҫӑпӑр кунта — вунӑ-вуникё тӑваткал  метр лаптӑкӑш  пӳлӗ- 
ме, ӑна та пулйн ҫӑварӗпе коридора тухакан  калан к кӑ  
плити самай пӗчӗклетнӗскере,— алӑпа  сулса кӑтартрё  Д е 
мин.— Ҫук, кермен парасса кӗтместӗп эпӗ, ҫемьене кунтан 
пӑртак та пулин пысӑкрах пӳлёме тс куҫарса килмешкӗн 
килӗшмелле...

Хваттер тӗлёшпе, чӑнах та, районсенче йывӑр, кӑна 
Крапивин аван  пӗлет.

— Райӗҫтӑвком  председателӗн заместителӗпе калаҫса 
пӑхӑп сан пирки,— чӑнласах  ш антарчё Крапивин, куҫне 
хёссе, шӳтлерех хушса хучӗ: — Тахҫантанпах туслӑ эпир 
унпа, тен, ҫавна шута илсе, пулӑшӗ.

Ҫитес пасарччен ку тӑр ӑх р а  нимех те улш ӑнас  ҫуккине 
пӗлекен Крапивин тепӗр кунне кӳршӗри В ӑрн ара  тухса 
кайрё. Вӑл унта хӑй хушса хӑварн ӑ  ӗҫеене В арламовпа 
Васильев тата  ыттисем еплерех пурнӑҫланине тӗрӗслесшӗн 
пулчё. Тата, паллах , тепӗр пысӑк ӗҫ те хушӑнчӗ. Эппин, 
Оглоблин хуш ам атлӑ  милиционер — Калюков ҫынни-ха... 
Халӗ ёнтё Утара темиҫе те пыра-пыра кайнӑ утам ана ми
лици ҫыннисем тытма мар, курса та  юлайманнинчен нимён 
тёлёнмелли те ҫук. Хӑ, мур этемми, ҫав хураха сутӑннӑ 
иккен. Ну, путсёр-тёк путсё-ёр...

«Ҫ апах  ытлашши хёрсе кайм а ю рам асть ,— лӑплантарчӗ  
хӑйне Крапивин.— Тен, тӳрех тӑр ӑ  шыв ҫине кӑ л а р м ал л а  
мар ӑна? Тен, хам ӑр  вӑл сутӑнчӑк иккенне пёлнипе К ал ю 
кова ты тм аш кӑн  усӑ курм алла?  Ш ухӑш лас пулать кун пир
ки, ла -ай ӑх  ш ухӑш лас  пула'гь».

Ҫул пылчӑкланнине пула л аш а  хытӑ каяймасть. Нӳрӗ 
те уҫӑ сывлӑш  ш ӑм ш ака  тӳлеклӗх кӗртет. Т ӑрантас  лӗнчӗр- 
ленчёр тай каланса-сулӑнса  пынӑ май, темшӗн, ӗҫ ҫинчен, 
ҫав ҫёр ҫӑтман  вӑрӑ-хурахсем  ҫинчен ш ухӑш лас  та кил
мест. Вёсем ҫеҫ-и, саботажникссм , ҫын вӗлерекснссм, ҫа- 
ратакансем , хӗрарӑмсене пусмӑрлакансем , кёсъе вӑрри- 
ссм, урам  пуҫтахӗсем мён чухлё тата... Камсене кӑна кур- 
масть-ши Крапивин, камсемпе кӑна  ҫы хланма тивмест-ши 
ӑна. Ҫ акӑ-ш и ӗнтӗ унӑн революцн хыҫҫӑнхи тивлечӗ? Ҫак- 
наш кал  ӗҫ ҫинчен ӗмӗтленнӗ-им вӑл патш апа мул хуҫисен 
влаҫне, к а я р а х — киввине каял л а  тавӑр м а  ӑнтӑлакансене 
хирёҫ пурнӑҫа шеллемесӗр кӗрешнӗ чухне? Эх, мён тери 
ӑм санать  вӑл  халё  Петр Никифорович Никифорова! П ро
мышленность хули тӑвасш ӑн  вӑл Йӗпреҫрен. Колхоз йёр- 
келесшӗн Экеҫри ялхуҫалӑх  ю лташлӑхӗнчен. Мён тетёр 
эсир, пулаҫҫех вёсем, пулаҫҫех! Н имёнле нэп та, нимёнле 
буржуй та, нимёнле «шурӑ ш ӑм ӑ»  та, нимёнле Калюков 
та чарайм ёҫ ҫӗнӗ пурнӑҫа м алал ла  ыткӑнмаш кӑн. Ҫакна 
Крапивин ҫирӗп ӗненет. Унсӑрӑн мӗн пурӑнни? Унсӑрӑн... 
Анчах мӗншён-ха ҫав ҫӗнё пурнӑҫа Никифоровӑн, Телеги- 
нӑн, Ш пковӑн кӑна  тум алла?  Мёншён Крапивинӑн мар? 
Тупата, ял а н  пуҫлӑхра л ар ас  ӗмӗтпе ш ухӑш лам асть  вӑл 
ҫапла, ҫук, пачах та  уншӑн мар. Халь тесен халь Экеҫе 
таврӑнёччӗ вӑл, Совет влаҫне ахаль  хресчен ӗҫӗпе те

пулин пулӑшӗччӗ, общество каяш ӗсемпе кӗрешсе вӑя пӗ-
териччен. Тен, хресчен пӳртӗнчех пӗр-пӗр ырӑ к ӑм ӑл л ӑ  
хӗрарӑм па телей тупӗччӗ...

«Чим,— чарчӗ хӑйне Крапивин,— чим, тӑванӑм , мӗн 
аташ атӑн  эсӗ, мӗн калаҫатӑн  кирлӗ мара. Калю кова пӗ- 
термесен, ӑна вӗслетекенсене тӗп тумасан, эсӗ сухапуҫ 
тытнинчен мӗн усси. Чӑт , Хӗлимун, чӑт. Ы вӑннӑ эсӗ, ҫа- 
вӑнпа аташ атӑн . Вӑхӑт ҫитӗ, эсӗ те чипер этеме тивӗҫ ӗҫпех 
пурӑнма тытӑнӑн, ан васкат шӑпуна...»

В ӑрнара  пырса кӗнӗ чухне Крапивин чунӗнче вӑл-ку 
тӗлӗшпе нимёнле иккӗленӳ те ҫукчӗ ӗнтӗ. Мӗн-мӗн тумал- 
лине те вӑл ҫул ҫинчех ш ухӑш ласа хучӗ. Ҫавӑнпа милици 
начальникӗ патне кӗрсен, ӑна хӑй Оглоблин ҫинчен мӗн 
пӗлнине тӳрех хыпарларӗ.

— Ах, путсӗр, сутӑнчӑк! — тарӑхрӗ лешӗ.— Эпё ӑна 
халех арестлеме хушатӑп!

— Ан васка,— чарчӗ Крапивин.— Луччӑ ӑна кунта чӗн- 
тер. К алӑпӑр , Октябрь уявӗ умён тумалли  ӗҫсем пирки 
инструктаж  илмешкӗн... Ҫынни, ман шутпа, хам ӑра  кирлӗ 
пулма пултарать, ҫавӑнпа, асту, халлёхе никам та нимӗн 
ан систӗр.

У равӑш а унчченех, вулӑс центрӗ пулнӑ май, телефон 
кӗртнӗччӗ ӗнтӗ, ҫавӑнпа Орлоблина «инструктаж» пирки 
часах пӗлтерчӗҫ. Ун хыҫҫӑн Крапивин, участок милицио- 
нерӗ ҫитиччен вӑхӑт пуррипе усӑ курса, В арламовпа В а 
сильева чёнтерчё.

— Ну, юлташсем, мён-мён тума ёлкёртёр эсир эпё ҫук 
чухне? — терё вёсене сывлӑх суннӑ май.

Милиционерсем черетпе пурин ҫинчен те тёплён к а л а 
са кӑтартрӗҫ.

В арлам ов Утара иккё кайса килнӗ, ял  ҫыннисем хыпар- 
лан ӑ  тӑрӑх , унта Калюков татах  пырса кайнине пёлнё. 
Ҫитменнине, утаман пӗччен кйна та мар-мӗн, уш кӑнпах 
ҫӳренӗ. Кӑтра М аш ук кӳршисем пӗррехинче унӑн килӗнче 
ҫӗр варринчех темле арҫынсем юрла-ю рла ш авланине илт- 
нӗ те, хӑранӑ  пулин те, пӗччен хӗрарӑм  патне камсем кил- 
нипе кӑсӑкланнӑ-кӑсӑкланнах . Чӑн  та, милицие е ял  Со- 
ветне евитлемен вёсем, кайран-м алтан  хурахсем тем тӑ- 
васран хӑранӑ . Ҫ апах сӑнам а та  пӑрахман. В ара  хурахсем 
хушшинче Калюков пулнине, вӑл ҫур ҫӗр ҫитеспе килне 
каҫнине, кӗтмен хӑнасем ялтан тепӗр кун ҫӗрлене хирӗҫ 
кӑна кайнине пӗлнӗ. Унччен тата, Калю к Антунӗ килне 
каҫиччен, пёр хурахӗ юланутпа таҫта тухса вӗҫтерннне те, 
М аш ук патне пёрремёш ҫӗр кӳршӗ ялтан  такам  пырса 
кайнине те пёлнё.

— К удрявцевӑна  та, Калю ков арӑмне те тивмерёр пу- 
лё? — ыйтрё Крапивин.

— Сирӗнпе кан аш л ам асӑр  тёкёнес темерёмёр,— пёл- 
терчё милици начальникё,— Вёсем таҫта тухса тарас  ҫук- 
ха, ытти пирки вара  тӗплӗнрех ш ухӑш лам алла .

— Тёрёс тунй,— ы рларё Крапивин.— Васильев, сана 
итлетпёр.

Ку тата , налук агенчё пек пулса, Уравйша кайса килнё, 
ял Советёнче исполнительпе Крюков Ефремпа темиҫе те 
калаҫнӑ .  Л еш ё Калю кова пула аппйшё нушана та намйса 
кӗрсе ӳкнӗшӗн ҫав тери пӑш ӑрханать  иккен, йна инкекрен 
хйтарас тесе тем тума хатӗр, ҫавйнпа вйрй-хурахсене тыт- 
машкйн пултарнй таран  пулйшма пулнй.

— Аван,— терё милиционерсем каласа  пётерсен К р а
пивин.— Аван. Ы ран  ир саккйрта ман пата ҫӗнӗ задани 
илме килёр.

Тепёртакран, шйпах каланй вйхйта — кйнтйрла иртни 
пкё сехет тёлне, Уравйш ран Оглоблин килсе ҫитрӗ. Юла- 
нутпа ҫул ҫӳрекенскер, йӗнер ҫинче кйна л арса  пынипе, 
ҫумйртан юпйнчйпа витӗннӗ пулин те, ӗнтӗркесе кайнй хйй. 
Ҫ апах  пуҫлйхсем умӗнче самйр кӳлепине кура мар вйр-вар 
пулма тйрйшать, хйй килни ҫинчен тин хӗсмете кӗнӗ са л 
так  пекех уҫҫйн та янйравлйн пӗлтерчӗ.

— Питӗ аван ,— терё йна Крапивин лйпкйн.— Халӗ, 
Оглоблин граж данин , пиҫиххине вӗҫертӗр те капурӗ-ре- 
вольверӗ-мӗнӗпех сӗтел ҫине хурйр.

Оглоблин, хӗсӗк куҫне пушшех хӗссе, чйл-чал пйхса ил
чё, милици начальникё аллине уҫй капур ҫинче тытса тй- 
нине асйрхарё, вара пиҫиххипе портупея хуллен вӗҫертсе, 
сётел ҫине хучё. Тепёр тесен, хирӗҫ тйрас шухйш пурпёрех 
ҫукчӗ унйн. Н ачальник Оглоблин япалисене пуҫтарса илчё, 
сунтйха чикрё те айккинерех кайса тйчё. Вйл пӳлӗмре хйй- 
ёнчен аслйраххи пур чухне калаҫйва  хутшйнас мар терё 
курйнать.

— Халё калйр-ха, Оглоблин граж данин, Калю ковпа 
ю лашки хут хйҫан тел пулнй эсир? — лйпкйн, пите лйпкйн 
ыйтрё Крапивин.

— Мёнле... Ка... Калюковпа? — тёлённё пек пулчё О г
лоблин, самантрах  чётреве ерсе.— Ю лташ лйх прсдседате- 
лёпе Семен Иванчпа-и? Е ашшёпе?

Ун сймахне Крапивин илтмерё те тейён.
— Миҫе тенкёлле сутйнтйр йна? — ҫаплах  лйпкйн ыйт

рё вйл.
— Ара, мён... мён калаҫатйр  эсир, угрозыск начальникё 

юлташ? — пач ҫухалса кайрё Оглоблин,

-— Эсир Калю кова сутӑннӑранпа вӑрӑ-хурахсен эшкерӗ 
мӗн чухлӗ тискер ӗҫ тунӑ, ҫавна шутласа пӑхнӑ-и? — терӗ 
м алал ла  Крапивин. Оглоблин ёнтё сарлака  пичӗ ҫинче 
ҫерҫи ҫӑмарти пысӑкӑш кӑна курӑнакан  ҫӑварне епле уҫнӑ 
ҫаплипех хытса тӑнине курса, хушса хучӗ: — Ш утласа пӑх- 
ма тивет. Мёншён тесен ҫав ӗҫсемшӗн сирён те хурахсемпе 
танах  явап  ты тмалла. М ан шутпа, тӳпӗр пӗчӗк пулас ҫук...

Оглоблин пичӗ сарӑлса-сарӑлса  пычӗ, тути йӗрӗле пуҫ- 
ларӗ, хӑй пӗтӗм кӗлеткипе чӗтреме тытӑнчӗ. С асартӑк  тул- 
ли кӳлепипе лашт! анса ларчӗ чӗркуҫҫи ҫине. Вӑл туннин- 
чен усӑ пулас ҫуккине ӑнланса илчӗ ӗнтӗ.

— Ю лташсем, тархасшӑн, ан п ӗтерӗр!— хӑранипе ҫин- 
ҫелсе кайнӑ сассипе кӑш кӑрса  ячӗ вӑл.— Ю лташсем, ӑн- 
ланӑр ,  унсӑрӑн мана вӑл... Калюков... ним мар вӗлеретчӗ. 
М анӑн ҫемье пысӑк: арӑм, виҫӗ ача, ватӑ анне... Хӑрарӑм, 
каҫарӑр , ӑна тытма тӑрӑш м арӑм . Анчах эпё Совет влаҫне 
нимёнле сиен те кӳмен. Пёр чёптӗм те! Ененӗр, тархасшӑн. 
Ҫаратман, ҫын вӗлерме те ҫӳремен вӗсемпе, ҫӳрессӗм те 
ҫук. Епле хӑятӑр  ман пирки ҫапла усал ш ухӑш ламаш кӑн!

— Тӑр! — ку таранччен сӑм ах хушманскер, кӑш кӑрса  
пӑрахм асӑр  тӳсеймерӗ милици пайӗн начальникё.— Тӑр, 
путсӗр ҫын! Ҫапла, эсӗ вӗлермен, ҫаратман. Анчах эсӗ ҫын 
вӗлерекенсене, ҫаратакансене, пусмӑрлакансене чарма ти- 
вӗҫ ҫын. Ҫ авӑнпа тытса тӑрать  сана пирӗн патш алӑх. Эс 
вара... хурахсене пулӑшатӑн. Калюкова курсан та, ӑна тыт
са чарма тӑрӑш м ан  эсӗ. Вӑт, ҫавӑнпа вӑрӑ-хурахсен ута- 
манне сутӑннӑранпа вёсем мӗн чухлӗ усал ӗҫ тунӑ, ҫавӑн- 
шӑн пётёмпех эс айӑплӑ. Хӑвӑн тивӗҫне кура, тӳпӳ те 
санӑн ахаль  ҫынна тивекеннинчен чылай пысӑкрах та йы- 
вӑртарах  пулӗ. Анланмалла-и?

Оглоблин хирӗҫ нимӗн те хуравлаймарӗ, майӗпен тӑчё, 
аллисенс х ы ҫал ал л а  тытрӗ, пуҫне усса, аслисем м алал ла  
мён каласса кӗтрӗ.

— Халё тимлӗ итлӗр, Оглоблин граж данин,— терё вара 
Крапивин.— Тӳрех калатпӑр , сире хуть те мёнле пулсан 
та  айӑплаҫҫех. Анчах ҫав айӑплав виҫи пётёмпех хӑвӑр- 
тан килет...

Оглоблин ӑнланса пуҫне сулчӗ, пуклак сӑмсине нӑш лат- 
тарса  илчӗ, куҫне мӑч-мӑч тутаркаларӗ . Ахӑртнех, унӑн 
пуҫёнче тем тӗрлӗ шухӑш та явӑнчӗ, вӑл вёсен вӗҫне-хӗрне 
тухма тӑрӑш рӗ  курӑнать. Ҫавӑнпа Крапивин ӑна васкат- 
марё.

— Эпё айӑпа йыш ӑнатӑп ,— терё юлашкинчен О глоб
лин.— Ана пӑртак  та пулин ҫӑм ӑл л атас  тесе, мён кирлине 
пётёмпех тума хатёр.

—  Юрӗ, ӗненӗпӗр,— килӗш рӗ Крапивин.— Х алӗ эсир 
ю наш ар пӳлӗме кайӑр  та, хӑвӑр  Калюков эшкерӗпе хӑҫан, 
мӗн тӗллевпе ҫыхланса кайнине, вӑрӑ-хурахсене епле пу- 
лӑш са тӑнине, вӗсем уншӑн сире епле тав  тунине, мӗн чухлӗ 
тӳленине тата  ыттине те пӗтӗмпех-пӗтӗмпех ҫырса хатӗрлӗр. 
Эпир ҫав хута вуласа тухӑпӑр  та сире ӗненме юранипе 
ю раманнине татса парӑпӑр . Астӑвӑр, эпир сирӗн ҫыхӑнӑ- 
вӑр ҫинчен нумай пӗлетпӗр, ҫавӑнпа суйма ан хӑтланӑр . 
Тӗрӗс мар ҫырсан е пытарса х ӑварм а тӑрӑш сан, хӑвӑра  
кӑна сиен тӑватӑр .

Оглоблин килӗшсе пуҫне сулчӗ, ю наш ар пӳлӗме тухма 
тӑчӗ.

— Т ӑхта ,— чарчӗ ӑна милици начальникё,— асту, т ар 
ма ан хӑтлан. Кунтан, паллах, тарайм ӑн , эпё каяраххи 
пирки калатӑп ...  Пурӗпӗр тытатпӑр. Ав, Калю ковӑн  та 
ю лашки кунсем юлчӗҫ... Ҫемйӳ пирки ш ухӑш ла тата. Вӑл 
санӑн, чӑнах та, пӗчӗк мар, ачусем те вӗт-ш акӑр кӑна-ха. 
А раму каллех  йывӑр ҫын марччӗ-и-ха? Тӑваттӑмӗш  ача 
кӗтетӗр вӗт эсир, э. Асту... Ну, кай, хутпа ручка сӗтел ҫин- 
чех унта...

Оглоблин пуҫне сулчӗ те, хӑйне каллех  чӗнсе илессе
кётнӗн, иккӗленерех тухса кайрӗ.

— Тармё-и? — ыйтрё Крапивин начальникрен.— В ара 
пирӗн пӗтӗм операцие путлантарса лар тм а  пултарать.

— Т арас  ҫук,— ш анчӑклӑн  к алар ё  начальник.— Ҫынни 
шутсӑр хӑравҫӑ, таркӑн  хурах пурнӑҫӗпе пурӑнаяс ҫук. 
Тата... ют арӑмсене кӑм ӑллать  те, ҫапах  ҫемйине пӑра- 
хаймӗ. Х уҫалӑх  ҫынни вӑл, куркуль. Тепёр тесен, ҫырса 
патӑр-ха, ун хыҫҫӑн курӑнӗ: ш анм алла-и  ӑна, ҫук-и.

Ҫыру ёҫӗпе Оглоблин сам аях  муталанса ларчё. Те чу- 
нӗнчи иккӗленӳ кансӗрлерӗ ӑна, те хутла чаплах пӗлей- 
менни. Тен, вӑл та, ку та пулӗ. Ҫ апах тепӗр икӗ сехетрен 
вӑл ш ултӑра  саспаллисемпе ҫырса тултарнӑ темиҫе хут 
листи илсе килчӗ. Крапивинпа милици пайӗн начальникё 
вёсене черетпе вуласа тухрӗҫ. С ӑмакун  час-часах юхтара- 
кан Кудрявцева М ария гр аж дан к ӑп а  айӑпа кёни, ҫавна 
май хӑинс Калюков алла  ҫавӑрса  илнинчен пуҫласа паян 
милйцие чёнсе килнӗ таран  пётёмпех тӗплӗн ҫырса панӑн 
туйӑнчё Оглоблин.

— Укҫине эпё мӗн чухлӗ илнӗ— пётёмпех тавӑрса  пара- 
тӑп, килтех тытатӑп, расхутласа пӗтермен,— пуҫлӑхсем хӑй 
ҫине пӑхнине хӑйне май ӑнланса, пӗлтерчӗ Оглоблин.

— Ю рать,— килӗшрӗ Крапивин.— Эппин, тимлӗ итле. 
С анӑн  акӑ мён ту м алл а  пулать... Кӗҫех пирён Калюков 
арӑмне, А лександра Калю ковӑна хирӗҫ следстви пуҫарма

тивет. Хурахсем Утар ялне килсе ҫӳренине пӗлтерменшён. 
Тен, вӑхӑтлӑха  хупса лар тм а  та тивӗ. Санӑн задача:  Кӑтра 
М аш ук урлӑ — ӑна эпир халлёхе юриех тӗкӗнмӗпӗр — хӑй- 
ӗн кил-ҫуртне, хуҫалӑхне пӑхса тӑм аш кӑн  Калю кова арӑ- 
мӗн шӑллӗне Ехреме ш анма сӗнмелле. Ку кӑна мар, вӗсене 
туслаш тарм а тӑр ӑш м алл а .  Тата, паллах, Калюков е унӑн 
тусӗсем пырас-тӑк, ун ҫинчен пире тӳрех пӗлтермелле.

— Ҫ апла та-ха,— терё иккӗленерех Оглоблин.— Ехрем 
вӑл Калю кова кӑм ӑллам асть  пек. 'Ген, кураймасть те...

— Ун пирки ан пӑш ӑрхан, каланине ту,— хушрё К р а
пивин.

— Сире пӗлтересси те... Калю кпа тӗл пулсан, телефон 
патне чупаймӑн. Вӑл янӑ ҫын пырсан та, ун умӗнчех епле 
кайӑн ял Советне...

— Сирӗн ял а  налук ӗҫӗпе Васильев агент час-часах 
ҫӳрет. Еҫӗ нумай унӑн, ҫавӑнпа ҫак тапхӑрта чылай пурӑнӗ 
унта. Ҫавна хваттере вырнаҫтар, сана ҫынсем итлеҫҫӗ. Хы- 
парсене пӗр-пӗрне мёнле пӗлтересси пирки хӑвӑр  калаҫса 
татӑлӑр...  Асту, Оглоблин, сана йывӑр ӗҫех хуш м арӑмӑр  
эпир, ҫапах ӑна тӳрӗ кӑм ӑлп а  пурнӑҫлани шӑпуна чылай 
ҫӑм ӑл л атм а  пултарать. Енчен пире каллех сутсан, хӑвах 
ӑнланма тивӗҫ, каҫару  пулмӗ. Калю кова та, унӑн тусӗсемпе 
хӳрешкисене те эпир пурӗпӗр тытатпӑр, кун пирки ан ик- 
кӗлен. Унччен сиен ы тларах  ан кӳччӗр тетпӗр кӑна...

К аярах  Крапивин, ӑна ирччен янине пӑхмасӑр, Василь
ева та  чӗнсе илчӗ, Оглоблинпа иккӗшӗн малаш не мӗн-мӗн 
тумаллине кашни вак-тӗвек таран  ӑнлантарчӗ.

«Калю ков эшкерне ты тмаш кӑн  пур енчен те хатӗрленсе 
ҫитрӗмӗр пек,— тин ҫырлахса ш ухӑш ларӗ Крапивин.— Вӑл 
ӑҫта чарӑнса тӑнине кӑна пӗлесчӗ. В ара хупӑрласа илӗпӗр 
те...» Енчен Калюков тарса хӑтӑлсан  е хупӑрласа  иличчен 
Утара пырса кайм а шутласан, ку варианта та шута илнё. 
Леш Мининӗ уйрӑм ҫӳреме пуҫлани, чӑн та, аван япала 
мар, капла вӑл ты тӑнмасӑр  юлма пултарать. Ана Анатрн 
Тӗрер ялӗ тавраш ёнче сы хлам аш кӑн  Ҫӗрпӳ милнцине 
хушма тивет.

Халё вара — кётмелле. Мёнле хыпар калё Телегин, епле 
пёлтерме пултарё ӑна?

ВУНПСРМЁШ СЫПАК 

1

«Чунёнче, тен, хӑйне тӑш м ан  тесе ш утлам асан  та, ӗҫӗпе 
пирён тӑш м ан  вӑл, ӑнланатӑн-и? Мёншён тесен Совет

влаҫне, х алӑха ,  Экеҫри ю лташ лӑха  сиен кӳнӗ. Ҫавӑнпа, 
ш ансах  тӑр, тупатпӑр хурахсене йыхӑрса ҫул кӑтартакан  
ҫав путсӗре. Эпӗ ӑна, Сӑпани, хам ӑн  чи хаяр тӑш м ан  вы- 
рӑнне хурса шырӑп, пурӗпӗр тытӑп».

Хӗлимун ялтан  ӗнерех кайнӑ пулин те, унӑн ҫак сӑма- 
хӗсем хал ё  те-ха хӑлхаран  туха пӗлмеҫҫӗ. Епле хыттӑн, 
хаяррӑн  к алар ӗ  вӑл! Чӑн-чӑнласа  каларё. К алю к хурахӗ- 
сене ҫул кӑтар так ан а  та вӑл  чӑн-чӑнласах  кураймасть. Эх, 
пӗлесчӗ унӑн ҫав «тӑш ман» кам  иккенне!..

С ӑпани ӗнер ир кӑна-ха ҫунатлӑччӗ, кӗҫ-вӗҫ телейлӗ пул
ма пултарас  ҫынччӗ, мёншён тесен ҫавӑн  чухне ӗнтӗ кӑн- 
тӑр л а  иртсен ш култа хал ӑх а  района янӑ приговор пирки 
пухасси ҫинчен пӗлтерчӗҫ. Темшӗн-ҫке, вӑл ҫав пухӑва К ра
пивин килессех сунчӗ. Х алӑх  приговорне района кӑна янӑ- 
ха, Хӗлимун вара Ш упаш карта ӗҫлесе пурӑнать, эппин, 
Экеҫе килмелле те мар пек. Тепёр енчен, Калю кпа тусёсем 
ялхуҫалӑх  ю лташ лӑхне ҫаратсан, каяр ах  пулин те, пурё- 
пёр килсе кайрё вӑл. Ёҫлессе те ҫав енӗпе ӗҫлет. Ҫитмен- 
нине, Калю ковӗ й ӗп р еҫ  районне кӑна мар, пӗтём респуб- 
ликӑна  тустарать, ҫакна халё кашни чӑваш  пӗлет. Эппин, 
мӗншӗн килес мар Хӗлимунӑн Экеҫе? Пӗтӗм ял халӑхӗ 
йыш ӑннӑ приговор так ам а  хускатӗ. Сӑпани иртнӗ пухура 
илтнӗ тӑрӑх , хутне милицие те яма йышӑннӑччӗ, апла-тӑк 
унта мӗн ҫырнине Хёлимун хӑлхине ҫитерме тивӗҫ.

К аш кӑр  Мӗтрине ю лташ лӑх укҫи ӑҫта упраннине кайса 
пӗлтерсе, яла  пирвай — милиционерсем, к а я р а х — К рапи
вин килмелле тунӑ хыҫҫӑн, ӑна ун чухне сам антлӑха  кӑна 
курчӗ пулин те, Сӑпани тек ӗнтӗ Хӗлимунсӑр пурӑнма 
пултарайм ассӑнах  туйрӗ. Пӗлет-ха вӑл, унӑн, Крапивина 
пула упӑшки перёнсе вилнё хӗрарӑмӑн, пачах урӑхла, ӑна 
ӗмӗр курайм асӑр  пурӑнмалла пек. Анчах сисмесӗрех ун 
ҫинчен ш ухӑш лам а  тытӑнать  те, хайхи куҫ умне Веняпа 
Хӗлимун тытӑҫса кайни, вӑл, л аш ан а  хӑварса  чупса пыр
са, иккёшӗн хушшине кӗрсе тӑни, Веия нимён тӑвайман 
енне перёнсе вилни мар, е унччен нумай ҫул м аларах  тин 
ҫеҫ-ха яппун вӑрҫинчен таврӑннӑ Хӗлимун вӑй ӑра  ӑна таш- 
лам а  чӗнсе кӑларни , кайран, уйӑх ҫутинче юмахри Йӑван- 
паттӑр пек таса  та х ӑватлӑ  курӑнаканскер , унпа шӑнкӑр 
вал ак  умӗнче ш ӑкӑл татса  калаҫса  тӑни, е тата  чылай 
ҫулсем иртсен, Веня ӗнтӗ тёнче вӑрҫи фронтне кайсан, 
Хӗлимунӑн, хӑйӗн вӑрттӑн  ӗҫӗпе яла килнӗскерён, кётмен 
ҫёртен ирӗксӗрех Сӑпани килёнче ҫёр каҫма тивни, ҫав 
ҫӗрле вара  Сӑпани, хӑй мён хӑтланни пирки пач шухӑшла- 
масӑр, пуҫне ҫухатсах, сасартӑк  унпа ю наш ар пырса вырт- 
са ҫы лӑха  кёни тухса тӑрать...

Пӗр шутласан, пач ӑн лан м алла  мар пек, сакӑр  ҫул ыт
ла пурӑнчӗ-иҫ Сӑпани Хӗлимунсӑр, Венясӑр, арҫынсӑр. Кӑ- 
ҫал вара мён пулчӗ-ши — вилсе каясла  курас килет Хӗли- 
муна. Пӗрре, хӑю лӑх ҫитерсе, пырса уртӑнӗччӗ те мӑйран, 
кӑвакарнӑ мӑйӑхлӑ тачкарах  тутинчен чуптӑвӗччӗ ӑш ка- 
ниччен, унтан, пуҫне унӑн сарлака  кӑкӑрӗ ҫине хурса, 
тӑрӗччӗ те тӑрӗччӗ пӗр чӗнмесӗр, лӑпкӑн... П улать  ҫав 
тепёр чухне ҫапла: тулать те тулать шыв ҫырмара, тытса 
тӑрать  те тӑрать  ӑна пӗве; анчах, акӑ, капланӑвӑн  чикки 
ҫитет те, шар кӑна ҫурса ярать  пӗвене, ӗмӗрӗпе пӗчӗккӗн 
сӑрхӑнас юханшыв шавласа-кӗрлесе илет вара  пӗр кана, 
унчченхи ты тӑнчӑкш ӑн та, ӳлӗмришӗн те савӑнса ю лас 
тесе. Сӑпани кӑмӑлӗнче те ҫапла пулса тухрӗ курӑнать...

Хуняшшӗн, Ҫ ӑпата Матвин, пурнӑҫне илсе кайнӑ ҫав 
синкерлӗ ҫарату хыҫҫӑнхи тӗлпулу вӑхӑтӗнче Хӗлимун та 
ун ҫине ӑш ш ӑн-ӑш ш ӑн пӑхнине Сӑпани сисрӗ. Тем тесен 
те, ӗмӗте ҫеҫ курни мар, чӑн сисӗм пекех туйӑнчӗ вӑл. Апла 
пулин те, Хӗлимун ш анӑҫ кӳрекен пӗр ҫӑмах та каламан- 
ни вара пӑш ӑрхантармаллипех пӑш ӑрхантарчӗ. Мӗншӗн 
ҫапла пытарать-ха вӑл Сӑпание пурӗпӗр сисӗнекен туйӑм- 
не? Мӗн чӑрмантарать  ӑна, ял ҫынни пек, уҫӑ кӑм ӑл л ӑ  
пулмашкӑн? Хӑй пысӑк ӗҫри ҫын пулни-и? Нумай ӑс пух- 
нӑскерӗн хутла та путлӗн вӗренеймен ҫынпа тек ҫыхланас 
килменни-и? Е тахҫанах  хӗрарӑм  тупнӑ-ши вӑл, сӑмахпа 
кӑна хусах пек курнӑҫланса ҫӳрет-ши? Ҫакӑн пирки нумай 
ш ухӑш ларӗ хӗрарӑм, вара сасартӑк  питех те ансат сӑлта- 
ва тавҫӑрса илчё: ҫук, вӑл та, ку та, тепри те мар Хӗлимуна 
уҫҫӑн калаҫм а чӑрмантараканни! Ара, епле хӑйтӑр Хӗли- 
мун Сӑпанипе пуҫласа ҫавнаш кал  сӑмах тапратм а, епле 
хӑйтӑр, вӑл, ахӑртнех, унӑн умӗнче хӑйне айӑплӑ туять-ҫке.

Енер кӑнтӑрла , пухура, чӑнах та, Крапивина курсан, 
Сӑпани кирлӗ сӑм аха  хӑй пуҫласа ям аш кӑн  тӗв туса хучӗ. 
Упӑшкин вилӗмӗ куҫа-куҫӑн пынӑ кӗрешӳре килни, ҫавӑн- 
па Веняшӑн ӑна пӗртте айӑпламанни  ҫинчен те, хӑй ӑна 
вунҫиччӗрех, вӑйӑра  пёрремёш хут таш лам а  чӗнсе кӑлар- 
нӑ хыҫҫӑнах савса пӑрахса, унтанпа сам антлӑха та юратма 
чарӑнманни ҫинчен те, ывӑлӗ, Хӗлимун-кӗҫённи, килте 
чухне унпа чуна пусарса пурӑннӑ пулсан, вӑл вӗренме 
кайнӑ хыҫҫӑн пӗччен юлсан, халь ёнтё Крапивин ҫинчен 
ш ухӑш ламан, ӑна аса илмен ҫӗр те сайра пулнй тата  
ытти, тата  ытти ҫинчен те пётёмпех каласа  пама шут тыт- 
рӗ вӑл, майлӑ самант тупӑнтӑрччӗ ҫех, вара чуна уҫса па- 
ратӑпах  тесе шанса тӑчӗ. Ан тив, Крапивин кулё-и унран, 
хӑй юратнине арҫынна пирвай калам а  хӑйнӑ, тен, пёрре
мёш чӑваш хёрарӑмӗнчен, е хӑй унран тахҫанах  сивӗннӗ

ӗнтӗ, ҫам р ӑк  чухне те юратнипе мар, Альтюка тавӑрас  
тӗллевпе кӑна ҫӳренӗ тесе калӗ-и, е хӑй ӗнтӗ сумлӑ ҫын, 
Сӑпани вара, унчченхи пекех, ахаль  хӗрарӑм  шутӗнчен 
тухайманнипе вёсен ӳлӗм пӗрле пуласси пирки ӗмӗтленме 
те кирлӗ мар тейӗ-и — ҫы хӑнса-чӑлханса ларнӑ  тӗвве пурӗ- 
пӗр салтм аллах-ҫке. Унсӑрӑн пӗтӗм пурӑнӑҫ ҫав тӗвве сал- 
тайманнипе усӑ курм асӑрах  ҫӗрсе пӗтнӗ вӗрен пек хӑрса 
арканӗ.

Анчах пухура Крапивин ялти ялхуҫалӑх  ю лташ лӑхне 
ҫаратакансем  чӑн-чӑн тӑш мансем, вӗсене пулӑш аканӗ те 
тӑш м ан ах  терё те, Сӑпани, хӑю лӑх тӗлӗшпе нумай арҫын- 
ран ирттерекен хӗрарӑм , унпа калаҫм а  мар, кайран патне 
пыма та хевте ҫитереймерӗ. Ҫапах, ара, Калю кова кам ҫул 
кӑтартнине вӑл  халлёхе пӗлмест-ҫке-ха, ш ухӑш ласа  илчӗ 
каярах ,  вара, кайран  куҫ курӗ унта тесе хӑйне хӑй лӑплан- 
тарса ,  тепёртакран  каллех  хӑю лӑхне пухса ҫитерчӗ, мӗн 
пулать те мён килет тенешкел, Крапивинпа Никифоров 
пуху хыҫҫӑн ӑҫта кайнине курса юлнӑскер, хуняшшё килне, 
О льга М атвеевна патне уттарчё. Унта ҫитрӗ те... Эй, пӳ- 
лӗхҫӗ, мён илтме тӳр килчӗ ӑ н а ! «Хамӑн чи хаяр  тӑш ман 
вырӑнне хурса шырӑп, пурӗпӗр тытӑп». К ам а тытё? П а л 
лах, Сӑпание. Каккуй Хӗлимунпа калаҫм а , ун умӗнче ҫӗр 
тёпне анса кайм а хатӗр тӑчӗ вара  вӑл...

Ҫ авӑнтанпа хӑйне ятлать, кӑш лать, ҫиет, ҫав вӑхӑтрах  
ӳкӗнет, ӳпкелеш ет Сӑпани. Ҫ акӑнта  Хӗлимун халь пулас 
пулсан-и? «Ме, тыт! Эпӗ санӑн тӑш ману! Хуть вӗлер мана, 
хуть питрен сур!» — тейӗччӗ вӑл, чунра мӗн капланнине 
уҫса парӗччӗ. Эй, Пӳлӗхҫӗ, мӗн илтме тӳр килчӗ ҫут тӗн- 
чери чи хаклӑ  ҫынран. Ҫ акӑн  ҫинчен ӗмӗтленнӗ-и вӑл Каш- 
кӑр  М ӗтр и -п атн е  хы паланса кайнӑ чухне. Кам ш утланӑ 
хурахсем хуняшшӗне вӗлермеллех хӗнесе хӑварасса . Ҫа- 
вӑнпа, Мӗтри татах  пулӑш ма ыйтсан, вӑл тек ш арт та 
март килӗшмерӗ, урӑх курм астӑп  та, илтместӗп те, пёлмес- 
тӗп те сире терӗ ӑшӗнче. Анчах ялйыш па Хӗлимун умёнчи 
айӑпа капла  кӑна каҫарттарм а  ҫуках пулӗ ҫав. ^

А птӑранӑ енне, кӑнтӑрла  иртсен Сӑпани, пӑш ал  йӑтса, 
А сакасси вӑрманне тухса утрӗ. П ёр шутласан , октябрь 
вӗҫнелле мён сунарё темелле. Чӑн-чӑн  сунарҫӑ вара хӗл 
варринче кай ӑк  кӑ ва к ал  тытса таврӑнӗ. П ур пёр тӗлтс 
йӑва, Сӑпани ҫуркуннех асра картса хунӑ ӑна. анчах тӗ- 
кӗнмен, каяр ах  та, ҫулла сайра хутра ҫы рлана е кӑмпана 
ҫӳрекеленӗ чухне, сӑнасах  тӑнӑ. К аш кӑр  йӑви вӑл. Тепри 
пулсан, к а л а м ас ӑр ах  паллӑ, пултарайсан, амине ҫуркуннех 
тӗп тӑвӗччӗ, ҫурисене, тин куҫ уҫнӑскерсене, тыта-тыта 
ю наш арти юман ҫумне ш анлаттарӗччӗ. Сӑпани амӑш не те,

ҫурисене те тӗкӗнмерӗ. Хирӗҫ тӑрайм ан  чӗрчуна вӗлермеш- 
кӗн алӑ  ҫӗклеме, вӑл  сиенлӗ тискер кайӑк пулсан та, епле 
хӑйӑн. Халь тесен, каш кӑр ҫемйи, ахӑртнех, вӑй илнӗ ӗнтӗ, 
тискерленсе ҫитнӗ, пӗччен сунарҫӑпа ним мар тупӑш ма 
пултарать.

Тинтерех йӑлана кӗрсе пыракан вырӑс фуфайки, хура 
тӗслӗскер, хӑм ӑр  ар к ӑл л ӑ  сатин кӗпе айне арҫын ш ӑлава- 
рӗ, урана кирза атӑ тӑхӑннӑ, пуҫа, хӑлха лайӑх  илттӗр 
тесе каял л а  ҫавӑрса, пысӑках мар ҫӑм тутӑр ҫыхнӑ Сӑпани, 
тепёр тесен, каш кӑр ҫемйи вырӑнта пулмасан та ҫырла- 
хатчӗ-и, тен. Ҫак самантра тӑвӑнса ҫитнӗ чунне кӑна лӑп- 
лантарм аллаччӗ  унӑн. Анчах вӑрмана кӗрсен, хӑнӑхнӑ йӑ- 
лапа, атӑ йывӑррине пӑхмасӑр куш ак пек ҫӑм ӑллӑн , пӗр 
сас-чӳ кӑлар м асӑр  утрӗ Сӑпани, кирлӗ ҫӗре ҫав тери шӑп- 
пӑн ҫитрӗ. Ҫ апла ҫитме ӑна вӗттӗн-вӗттӗн пӗрӗхекен йӗпхӳ 
те пулӑшрӗ пулас. Унӑн пӗчӗкҫё тумламӗсем йывӑҫсен тӑ- 
кӑнса пӗтмен ҫулҫисем ҫине пухӑнаҫҫӗ те, ҫӗре пӑт-пат! шӑ- 
иӑр-шапӑр! тӑкӑнса, ыттн саеӑсене хупласа пытараҫҫё. 
Ҫ ак йӗпхӳ ҫумӑрах  каш кӑр  ҫемйине те йӑвара  тытса тӑнӑ 
пулас, ҫывӑхра выртакан шӑмӑсене кура, ҫӗрле^ кӑна  пӗр 
пӑши пӑрушне ҫурса тӑкнӑскерсен, тутӑ хырӑмпа нӳрӗ 
вӑрм ана тухса янккас килмен курӑнать.

Кӗрхи вӑрман ш ӑпӑр пек ҫарине асра тытса, Сӑпани 
ҫырма ҫыранӗнчи, тӑвӑл  лӑсканипе тӳнсе кайнӑ хыр ты- 
марӗ айӗнчи ҫӗр хӑвӑлӗнче выртакан  каш кӑрсем  патне ҫӳл 
енчен пычӗ. Телее, ҫил те питрен ҫапатчӗ, эппин, каш ам ан- 
па ҫурисем этем шӑршине туйма пултараймаҫҫӗ... И ӑва  
ҫывӑхне ҫитсен, вӑл ҫав тери асӑрханса, нумай-нумай ҫек- 
кунт иртсен кӑна пӗрер утӑм туса утрӗ. Ҫ апах  каш кӑр  ами 
тем ырӑ маррине сисрӗ-сисрех курӑнать, таҫта аялта, ура 
айӗнче, вӑл кӑм ӑл сӑр р ӑн  харлатни илтӗнчӗ. Эппин, ҫемье, 
чӑнах та, килӗнчех-ха... Анчах Сӑпани ҫыран хӗррине, хыр 
вулли ҫумне пырса тӑчӗ тс, авӑрланӑ  икӗ кӗпҫеллӗ пӑш алне 
хатӗр тытса, хӑйпе ю нашар тата  темиҫе патрон кӑлар са  
хучё, унтан сасартӑк, сулахай алӑри вӑтапа  пуҫ пӳрнесене 
ункӑласа ҫӑвара  чнкрӗ те, арҫурилле ши-и-и! ш ӑхӑрса  ячӗ, 
пӑшалне хатёр тытса, пуҫне ая л ал л а  усса, каш кӑрсем  йӑ- 
варан тухасса кӗтрӗ. Ҫӗр хӑвӑлӗнче халӗ ӗнтӗ каш кӑр  ами 
тарӑхсах  хаяррӑн  хӑрлатрӗ, тепёртакран вӑл йӑваран^сӑм- 
сине кӑларчӗ. Ахӑртнех, курӑннӑ таран  тавран а  сӑнарӗ 
пулас, ҫӳлте тӑракан  сунарҫа вара асӑрхаймарӗ-ха. Сӑпа- 
нн, тӑпра муклашки илсе, йӗрӗлчӗк ҫӑвар  патнелле вӑр- 
кӑнтарчӗ. С ӑмса ҫавӑнтах  ш ӑтӑка  вӑшт! кӗрсе ҫухалчӗ. 
Ак ёнтё ш алта  ҫинҫерех сасӑпа хӑрлатнисем те илтӗ^нме 

тытӑнчӗҫ. Ахӑртнех, кавар лаш ать  ҫемье. Эппин, пурте пӗрле

тапӑнма хатӗрленеҫҫӗ. «Ну, епле персе ӗлкӗрӗп»,— шухӑш- 
ларӗ  Сӑпани, анчах унӑн чунӗнче хӑрани-мӗнӗ сисӗнмерӗ, 
пачах урӑхла, ҫак сам антра вӑл темле хавхаланса, хӑюл- 
ланса, ҫӑ м ӑл л ан са  кайрӗ. Кӗҫех каш кӑр  ами йӑваран  сӑм- 
сине кӑна  мар, пуҫне кӑларчӗ  те хальхинче ҫӳлелле вӗлт 
пӑхса илчӗ. В ӑрӑм  пурнӑҫӗнче хура-шура пайтах курнӑ- 
скер, пӑш аллӑ  сунарҫа асӑрхасан , вӑл, паллах, кил умне 
хӑруш ӑ инкек ҫитсе тухнине тӳрех ӑнланчӗ те каял л а  кӗр- 
се тарчӗ. Анчах, инкек пуҫ тӑрринех килсе тӑнӑ  чухне, 
йӑвана кӗрсе пытаннипех ҫемьене ҫӑлайм ӑн, мёншён тесен 
хӑруш лӑхӗ  ку хӑй тӗллӗн иртекенскер мар, ӑна тапӑнса 
ҫех ҫӗнтерӗн. К аш кӑр  ами, ачисене тем ӑнлантарса, уласа- 
нӑйкӑш са илчё, унтан каллех  пурте харӑссӑн  хӑрлатм а- 
х ӑр ӑлт атм а  тытӑнчӗҫ. Эппин, татӑкл ӑ  ты тӑҫӑва  хатӗрле- 
неҫҫӗ... Унччен те пулмарӗ — каш кӑр  ами йӑваран  вӗлт! 
сиксе тухрӗ те, хӑй ӗмӗрӗнче вуншар, ҫӗршер чӗрчуна 
туртса ҫурнӑ асав  шӑлӗсем кӑнтарса тӑр акан  ҫӑварне 
хӑруш ш ӑн карса, тарӑху  капланса-тулса ҫитнӗрсн хӑрӑл- 
тӑкпа  чыхӑна-чыхӑна, тӑв ал л а ,  хыр вулли хыҫӗнче тӑракан  
Сӑпани патнелле хӑватлӑн  тапса ыткӑнчӗ. Ун хыҫҫӑнах 
ҪУРИ> 9У к аҪа самай  ӳссе тӗрекленнӗскер, вӗҫтерсе хӑпа- 
рать, йӑваран  ыттисем те сиксе тухрӗҫ... Сӑпани каш кӑр 
амине кӑкӑр тан  тӗллерӗ те пӗррех кӗрслеттерчӗ сылтӑм 
кёпҫерен. Ана лектернине, лешӗ самантрах  ӳкмерё пулин 
те, ҫавӑнтах  туйрӗ вӑл, анчах ӑна-кӑна пӑхса тӑм арӗ, мён
шён тесен хыҫалта вирхӗнсе пыракан ҫури сасартӑк  хӑвӑрт- 
лӑха  чакарнӑ амӑш ӗнчен вӑш латтарса  иртсе кайрё те су- 
нарҫӑ ҫине ыткӑнчӗ. Сӑпани ӑна, хӑй ҫине кёҫ-вёҫ снксе 
ӳкесскере, тӗллесе те тӑр ай м ар ӗ  — сулахай кӗпҫерен пӑ- 
шалне ун еннелле кӑнтарнӑ-кӑнтарм ан  кӗрслеттерчӗ. Ҫура 
пуҫӗпе хыр вуллине пырса ҫапӑнчӗ те, мӗскӗннӗн нӑйкӑш- 
са, йӑванса кайрё, те ятарласа ,  те ҫыран чӑнкӑран , халӗ 
ӗнтӗ тӳнсе кайнӑ ам ӑш ӗ патнелле хуллен шуса анчӗ. Сӑ- 
пани вӗсене пӑхса тӑм арӗ ,  х ӑвӑр тр ах  пӑш алне авӑрларӗ. 
Анчах мӗн ку? Тепӗр икӗ ҫури ҫапӑҫма ш утламарӗҫ , амӑ- 
шӗпе пиччӗшё пуҫ хунине курнӑскерсем, чӑтл ӑх ал л а  чав- 
тарчӗҫ. Эй, ӑссӑрсем, Сӑпанирен ӑҫтан тарайӑн! Вӑл, с а 
мантрах тӗлле-тӗлле, иккӗшне те умлӑн-хы ҫлӑн тӳнтерчӗ. 
«Ухмахсем,— ш ухӑш ларӗ  хӑй шеллесе,— аннӳпе пиччӳпе 
пёрлех мана тапӑннӑ пулсан, ним мар тавӑраттӑрччӗ  вёсен 
пуҫӗсене ҫинӗ сунарҫа, хӑвӑр  та чӗрӗ юлаттӑрччӗ, пӑш ала 
авӑр л аса  ниепле те ёлкӗреес ҫукчӗ эпё...» Хӑйӗнчен икё 
утӑм ра вы ртакан  каш кӑрсене пӑхса илсен, вӑл халь ҫав 
тери ывӑннӑ кӑна  мар, халран  кайнине туйса нлчё, сухӑр- 
лӑ йывӑҫ вулли ҫине вӑйсӑррӑн  лак! ларчӗ. Ҫапла, вилём

патӗнчен икӗ утӑм ра кӑна тӑчӗ вӑл паян, ҫапах ҫӗнтерчӗ, 
мёншён тесен хӑрамарӗ , каш кӑр амипе ҫурисенчен ӑслӑрах  
пулчӗ. Лешсем вара, ҫутҫанталӑк хӑйсене ҫапла ҫуратса 
янипе, этемрен ӑссӑртарах  ҫав, сунарҫӑ хӑйсене инкек 
натне юри илӗртсе кӑларнине сисмерӗҫ; ҫитменнине, ҫемье- 
ре иккӗшӗ хӑравҫӑ пулчӗҫ тата...

Иӗри-тавра вӑрман пулсан та, кунта, тӳпемрех вырӑнта, 
ҫил самаях  вӑйланни сисӗнет. Йӗпхӳ те пӗрӗхме чарӑннӑ 
иккен, тӳпе пӗлӗтсенчен тасалса пырать. Уяртать. Ҫил ҫур- 
ҫӗр енчен вӗрнине шута илсен, ку вӑл — сивӗтессе. Эппин, 
кӗҫӗр шӑнтать. Кирлӗччӗ-ха, кирлӗччӗ, кӗр нӳрри йӑлӑх- 
тарсах  ҫитерчӗ...

Ентӗ тӳпе пӗлӗтрен тасалсах  ҫитрӗ темелле, анчах хӗ- 
вел нихӑш енче те курӑнмарӗ, ахӑртнех, ан ӑҫалла  анса 
пырать вӑл. Апла-тӑк Сӑпани х ӑватлӑ  пулин те т ӑв ӑл а  
тӳсеймен хыр вулли ҫинче сам аях  нумай ларать...  В ӑл  тӑчӗ 
те халӗ ӗнтӗ мӗскӗннӗн курӑнакан  каш кӑр виллисене пӑх- 
са илчӗ, унтан пиҫиххирен патрон сумкипе ю нашар ҫа- 
кӑнса тӑр акан  сунар ҫӗҫҫине салтса вӗҫертрӗ те ю наш арах  
ҫӗр алтма тытӑнчӗ. Ҫӗҫӗ вӑл кӗреҫе мар, тӑпрана  та алӑ- 
пах авӑсм алла  тата, ҫавӑнпа сам аях  тӑрм аш м а тиврӗ пӗҫ 
кӑкӗ таран  ш ӑтӑк  чавиччен. Унтан Сӑпани каш кӑр  амипе 
ывӑлне, черетпе сӗтӗре-сӗтӗре, ш ӑтӑка  ю наш ар вырттарчӗ, 
ҫиелтен тӑпрапа  витсе хучӗ. Ҫ апла пытарчӗ паттӑррӑн  
ҫапӑҫса пуҫ хунӑ тискер кайӑксене. Аялти чӑтлӑхри ҫура- 
сен виллисем енне вӑл пӑхмарӗ те. Ан тив, ш ӑрш ланса  
выртчӑр хӑравҫӑ  сутӑнчӑксем, ула кураксем, ытти кайӑк- 
семпе чӗрчунсем татса-касса ҫурччӑр вӗсене. й ы т т а  йытӑ 
вилӗмӗ, тӗсси...

Сӑпани вӑрмантан  тӗттӗмленсен ҫех тухрӗ. К ӑнтӑрла  
кӑна-ха йӑр-яр ш утаракан  ҫул кӑчӑрланнӑ. Ч ӑнах  та, шӑн- 
тать иккен. Ш ӑнтмасӑр . Вӑхӑт кӗҫех ноябре ҫитсе ҫапӑ- 
нать...

П ӑртак  хытнӑ ҫулпа тӑнк-танкрах утнӑ май, Сӑпани 
паянхи сунар ҫинчен ш ухӑш ласа пычӗ. Иртенпех туллаш са 
тӑнӑ чунне лӑплантарчӗ  ӗнтӗ вӑл, кӑмӑлне ҫырлахтарчӗ, 
ҫавна май тӑватӑ  чёрчуна так ахаль тӗп тунӑш ӑн ӳкӗнсе 
те илчё. «Эх, ӑссӑрсем, ӑссӑрсем! Х ӑвӑра улталанине те 
сисместӗр-ҫке... — ш ухӑш ларӗ Сӑпани. Ҫ авӑнтах  унӑн пуҫ- 
не урӑххи пырса кӗчӗ: — Ара, мана хама та К аш кӑр ҫапла 
улталарӗ-иҫ. Чисти ҫаплах! Инкек патне йыхӑрса пычӗ те 
мана вӗлерсе пӑрахрӗ. Чӑнах, халь, мана Хӗлимун хӑйӗн 
тӑш манӗ вырӑнне хунӑ чухне, мӗн уссн ҫӗр ҫннче 
пурӑнни».

Те ҫулпах утрӗ вӑл, те ана ҫнне кӗрсе кайрӗ — хӑй те

пёлмерё, ура айне пӑхмасӑр  тӑнкки-танкки пускаласа тал- 
пӑнчӗ м алалла ,  ял алл а .

«Ҫу-ук, Мӗтри, эпё каш кйр пек ухмах мар, каш кйрё — 
эсӗ, —  тахӑш  самантра ш ухӑш ласа  илчё Сйпани.— К а я 
рах пулин те, х ам а  чике тӑрш ш ӗ лартнине тавҫӑрса  илтём 
эпё. Эппин, у лталаттарм ӑп , култармйп хамран. Мёнех, чй- 
нах та, Хёлимун умёнче пысйк аййпа кӗтӗм. Апла-тйк, ҫы- 
лйха к аҫар ттар м ал л а .  Тытатйп та  тупса паратйп, акй, йна 
Калю кне те, ытти хурахёсене те. С ана хйвна та, Мётри, 
Каш кйр Мётри, кашкйр...»

Ҫ ак шухйш пуҫра ййшйл турё кйна, сам антрах  чун, 
ю лаш ки вйхйтра пусахласа пурйннй йывйрлйхран ҫйлйнйҫ 
тупнй пек, лйш ах пулчӗ. Сйпани ёнтё ҫӗнӗ шухйша пурнйҫа 
еплерех кёртмелли майсемпе меслетсем ш ы рам а тытйнчё. 
Экеҫе ҫитнӗ тёле вёсен тёп йёрне палйртса та  хучё. Киле 
таврйнсан, вйл чи пирвай выльйхсене лупасайёнчен апат 
антарса пачё, ёнине сурё, унтан, сивӗ пуссах килнипе, ҫӗр- 
лене пйхмасйр вут хутса кйларчё, нимёнле апат  пӗҫерес 
килменрен, кйм акана ҫунй ҫӗрулми пйрахрё, кайран  йна 
тин сунй сётпе кйп-кап хы пкаларё  те йшй пӳртре тимёр 
кравать  ҫине вырйн сармасйрах  выртрё. «Эй, хёрарйм,— 
хййне хйй ятларё  вйл,— упйшка ҫинчен ӗмӗтленен ху ҫап- 
лах, анчах хйш арҫын пурйнтйр саипа, тулйксйрскерпе. Ана 
кунаш кал  сивё каҫ шаркку, тин сӗрнӗ сйра кирлӗ. Ҫывйр- 
ма та таса ҫивиттипе витнё вырйн хатёрлемелле. Эс вара 
чисти тискер ҫын пек пурйнан, тьху». Ҫавйнтах ййл кулса 
илчё: ара , пустуй аййплать-иҫ хййне, ёмётленнё упйшка е 
еркӗн арҫын кйна тейӗпёр ҫумра пулас-тйк, пач урйхла 
пурйнм алла вйл, тупата, апатне те чи тутлине пӗҫермелле, 
тумтирне те чи Чаплине тйхйнмалла... Ҫак ййл кулйпах 
ҫывйрса кайрё вара, вйл унйн питёнчен мён ирчченех кай- 
марё.

Тепёр ирпе Сйпани хуҫалйхри ӗҫсене хйпйл-хапйл туса 
пётерчё те, кӳрше каҫса, кил хуҫи арймёнчен хйй ҫук чухне 
выльйхсене пйхма ыйтрё. Ҫ апла  калаҫса  татйлсан, самант 
та тйхтаса тймарё — йййрне йёнерлесе, юланутпа К анаш а 
тухса вӗҫтерчӗ.

Ю ртка урхам ах  йна ҫитес ҫӗре часах илсе ҫитерчӗ. Ка- 
наш ра Сйпани тӳрех Кашкйр Мётри ты такан  хйна ҫуртне 
кайрё. Анчах хуҫи килте ҫук-мӗн, вйл йҫта кайнине те хйна 
ҫуртёнче ӗҫлекенсем пӗлеймерӗҫ е юри калам арӗҫ .

— Таврйнсан, пёлтерёр йна: Экеҫрен Пикмйрса хёрё 
килнё, унпа канаш ласш йн тейӗр. К ӑнтйрла иртсен тепре 
кёретёп, кёттёр вар а ,— хуҫа вырйнне хйнасене йышйнма 
юлнй чиперккене хушса хйварчё Сйпани.

В ӑл  килессе кӗтсе вӑхӑт  ирттерме тесе, Сӑпани станци 
ҫумӗнчи поселока курса ҫӳрерӗ, кӗмен лавкка  хӑвармарӗ. 
Поселокӗ ӳсет ӗнтӗ, авӑ, чугун ҫул хӗрринчи урам ра тем 
тӑрш ш ӗ йывӑҫ бараксем лартса тухнӑ. Станци тепёр енче 
те ҫаплах, нумай ҫӗнӗ ҫурт курӑнать. «Мӗнле-ха стена ур- 
лах  вӑл енче те, ку енче те, хирёҫре те ют ҫынсем пур ҫӗр- 
те пурӑнас килет, э,— тӗлӗнсе ш ухӑш ларӗ Сӑпани, барак- 
сене кӑсӑкланса  п ӑхкаланӑ  май.— Ҫ акӑ  пулать-ши-ха ӗнтӗ 
коммунисмӑ тени? Нивушлӗ Хӗлимун халӑх  ҫапла пурӑн- 
тӑр тесе кӗрешет хӑйне пач та шеллемесӗр? Ҫу-ук, пулма 
пултараймасть. Ав, пӗтме маннӑ Каш кӑр йӑхӗ каллех  ӗлӗк- 
хи пекех, купца чухнехи пекех пурӑнать. Эппин, Хӗлимун 
та ҫавсем майлах-тӑр, вёсене ырӑ куртарассишӗн кӗрешет- 
тӗр... Ҫу-ук, апла та пулма пултараймасть. Хӗлимун хӑйӗн 
чӗр тӑш м анӗ К аш кӑр ырлӑх куртӑр тесе тӑрӑшӗ-и?... Луччӑ 
хёвел тепёр енчен тухма тытӑнӗ... Эппин, мӗн пулса иртет- 
ха пурнӑҫрр, амитке?..»

Эй, капла ш ухӑш ла-ш ухӑш ла йӑлтах пӑтранса кайӑп  
тесе, Сӑпани ал ӑ  сулчӗ те ахаль кӑна пӑхса ҫӳреме тытӑн- 
чӗ. В ара  ҫакна асӑрхарӗ: станци ҫумӗнчи поселок ӳсессе 
ӳсет те, лавккасем  пушшех хӑвӑртрах  йышланса пыраҫҫӗ 
иккен. Кур-ха, кашни утӑм рах  лартса тухнӑ тейӗн. Я пала 
туянаканӗсем те пур ҫитменнине. Ара, вӗсем ҫук-тӑк, п ал 
лах, лавкки те уҫӑлмӗччӗ. Халӑх пуйса пырать пулас. 
Елӗкрех капла марччӗ. Тепёр тесен, пурнӑҫӑн м алал лах  
кайм ал л а  ҫав.

Ҫ апла вӑхӑта  кӑнтӑрла  иртни виҫӗ сехетсем таран  сут
са ҫӳресен, Сӑпани тӳсеймерӗ, каллех хӑна ҫуртне таврӑн- 
чӗ, ӑйӑрне умпахча карти ҫумӗнчи кар лӑкр ан  кӑкарчӗ, 
килтен илсе килнё сёлӗ хутаҫҫине, янавар  ҫӑварне тӑхӑн- 
тарса, мӑйран ҫакса хӑварчё те пӳрте кӗрсе кайрӗ. Турран 
килесшӗ! Пӗтме маннӑ Мётри халё те ҫук иккен. Ана кӗтсе 
илмесӗр кайм астӑпах  тесе тӗв тусан, Сӑпани чайнӑя кӗчӗ. 
Х ырӑмӗ паҫӑрах  выҫса ҫитнёччӗ-ха, пӗрех апат  ҫиме вӑ- 
хӑтчӗ. Вӑл кӗтесри сётел хушшине кайса ларчё те пӑлавуя, 
хулари пек, икӗ тӗрлӗ а п а т — купӑста яшкипе к а т л е т — 
тата  чей пырса иама хушрё. Мӗтрне нумай кӗтме тнвӗ тесе, 
выҫӑ пулин те, апата васкам асӑр  ҫирӗ, кантӑкран  урам ал- 
ла  пӑхкаласах  ларчё. Тепрер сехетрен Мётри тннех персе 
ҫитрӗ, хапхана уҫса, тӑрантаспах  килкартине кӗрсе кайрӗ. 
Тата чӗрӗк сехетрен Сӑпани ӑна чайнӑйӑн хӑна пӳлӗмӗсем 
енне тухакан алӑк  кантӑкӗнчен курчӗ. Хӑнасене йышӑна- 
кан чииеркке, йӑл-йӑл кулкаласа , хуҫана пикенсех тем ӑн- 
лантарчӗ. Л еш ӗ тимлесе итлерӗ, унтан тем каласа  хӑварчӗ 
те чайная ксчс, кунта пурте йӗркеллех-и тенешкел, пӗтӗм

за л а  пӑхса ҫаврӑнчӗ, Сӑпани умӗпе иртнӗ чухне, пуҫне 
сулса, хӑй хыҫҫӑн тухма систерчӗ.

Мӗтри ӑна иккӗмӗш хута, икӗ кравать  лартнӑ пысӑках 
мар пӳлӗме илсе кӗчӗ, ал ӑк а  шӑппӑн хупса ҫаклатрӗ.

—  Ну, салам , Экеҫрен килнӗ П икмӑрса хӗрӗ,— терё 
вара к ӑм ӑл л ӑн  кулса. Л еш  чиперкке ҫапла пёлтернӗ ӗнтӗ 
ун ҫинчсн.— Мён хы парпа ҫитрён? Ахаль пулсан, мана ку 
таранччен кӗтес ҫукчӗ эсӗ, ҫапла-и?

— Ҫ апла, Мӗтри М икулайчӑ ,— терё Сӑпани,— ахаль 
пулсан, чӑнах та, кётес ҫукчӗ. Анчах эпё хыпарпа мар, 
канаш  ыйтма килтӗм.

— Ну, йорь, итлетӗп,— терӗ Мӗтри, кӑвакар а  пуҫланӑ 
кёске сухалне тачка пӳрнисемпе пӗр пӑтратса, пёр якатса 
лараканскер . Хӑй Сӑпание куҫран тӗсссе пӑхрё.

Сӑпани, сӑм аха  мёнлерех пуҫарм алла-ш и тснешкел, 
кӑш тах  кӑххӑм латса  илчё, унтан тӳрех каласа  хучӗ:

— П улӑш  мана, Мӗтри Микулайчӑ!
—  Мён пулчӗ тата?  —  кӑсӑкланчӗ  Мӗтри, симӗс хӑмӑр 

куҫӗпе ш ӑтар ас  пек пӑхса.
Сӑпани ялта пуху пулса иртни, унта Н К В Д ӑ н  угрозыск 

начальникё Крапивин сӑм ах  калани, пӗтӗм х алӑх  умӗнчс 
хурахсемпе вӗсене пулӑш акансене пурне те тытма пулнй 
ҫинчен пӑлханса пӗлтерчӗ.

— В ара  мён? — ӑнланмана печӗ Мӗтри, ҫапах сассин- 
чен вӑл ёнтё ы тларах  та ы тларах  кӑсӑклана  пуҫлани па- 
лӑрчӗ.

— Вара...  тытаҫҫӗ-ҫке-ха, мана тытаҫҫӗ!
Мӗтри лӑх -лӑх-лӑх  кулса ячӗ.
— Ара, вёсен юрри ҫавӑ ,— терё хӑй.— Хамӑр ӑслӑ пул

сан, кам тыттӑр пире. Ҫитменнине, эсё унаш кал  сҫе тек 
явӑҫм астӑп  терён-иҫ. С ана итлесе, эпё те урӑх никампа та 
ҫы хланмастӑп . М ана ахаль  те пурӑнмаш кӑн  кирлӗ-кирлӗ 
марри мӑй таран  ҫитет. Эппин, пурӑнар шӑппӑн кӑна, вара 
пире никам тӗкӗнмӗ. Ан пӑшӑрхан, Сӑпани, нимӗн хӑра- 
малли те ҫук.

Сӑпани,' калаҫу  ҫапла ҫаврӑнса каясса кӗтменскер, са- 
мантлӑха аптӑраса  ларчӗ. К ӑш тах лӑплансан , унччен питё 
л ай ӑх  ш ухӑш ласа  хунине ӑсра тепре аса илчё, тӑнлӑрах  
калаҫа  пуҫларё.

— Ара, Мётри М икулайчӑ, тӳррипе, хӑр ан ӑр ан  кӑна 
килмен эпё сан пата,— терё вара ҫирёппён,— Тата, ху 
пёлен, эпӗ аттене хывнӑ, пули-пулмишёнех пит хӑракан  
йышши мар.

—  Ну? — тем кётнине тинех илтес пек ыйтрё Мӗтри.
— Вӑт, ҫав Вёлтрсн Хӗлимунӗ халӑх  умёнче каркалан-

Са ҫапла пуплешнине тӑнласа  тӑтӑм-тӑтӑм  та, хурахсем- 
пе урӑх  ҫыхланмастӑп  тесе сана пустуях каланине тавҫӑр- 
са илтӗм...

Мӗтри, пуканне шутарса, Сйпани патнерех пырса ларчӗ, 
ӑна куҫран паҫӑрхинчен те ы тларах  тӗсесе пӑхрӗ. Унӑн 
тачка сӑмси, тачка  тути, вӗсем ҫеҫ-и — пит ӳчӗ ҫинчи каш 
ни сывлӑш ш ӑтӑкӗ  ҫы вӑхрах курӑннипе вӑл халё темле 
сарӑлса-сарӑлса  пыракан  лӑй м ака  пек туйӑнчӗ, ҫавӑнпа 
Сӑпанин тӑрса хӑвӑртрах  айккинелле пӑрӑнас килчӗ, да
нах вӑл вырӑнтан пач та хускалмарӗ, хӑй те Мӗтрие куҫ- 
ран хнрӗҫ ҫирӗппӗн пӑхрӗ. Л еш ӗ ҫак тупӑш ӑва тӳсеймерӗ, 
каллех кӑш т каял л а  чакса ларчё.

— Ну? — терё вара хӑрӑлтатса .
— Вӑт, ш утларӑм  хайхи: мӗншӗн-ха ҫак ҫыннӑн, манӑн 

упӑш кана вӗлернӗскерӗн, манӑн аттепе аннене ялтан  хӑ- 
валаса  янӑскерӗн, манӑн чӗр тӑш манӑн  тата  мана тыт- 
малла? Мёншӗн кӗлмӗҫсен ю лташ лӑхне ҫаратса кайнӑ 
ҫынсене ты тмалла тата унӑн? Кам ирӗк панӑ ӑна, Вӗлтрене, 
ҫапла  иртёхме? Хӑҫантанпа пӑтратать  ӗнтӗ вӑл экеҫсене. 
Санне те, ав, ш ӑллуна вӗлерчӗ, аҫупа аннӳне ссылкӑна 
ячё... Ну, хӑвах  шутла: ш ӑпӑрт пурӑнмалла мар манӑн, 
ӑнланатӑн-и, тав ӑр м ал л а  ӑна, тавӑрм алла ,  тавӑрм алла .  
Анчах мёнле майпа? Ҫакна эпӗ пӗлейместӗп. Ҫ авӑнпа сан 
патна канаш лам а  килтӗм...

Ас енчен, П икмӑрса хӗрне тивӗҫ ӑс енчен илсен, чӑнах 
та, ҫапла пулмаллине пӗлекенскер, Сӑпани ҫак  сӑмахсене 
хӗрӳленсех, чунран тарӑхнӑ ҫын пекех каларё. Хӑй те вӑл 
халё, тин кӑна апат ҫинё хыҫҫӑн ӑш ӑ пӳлӗме кёрсе ларнӑ- 
скер, вӗриленсе кайрӗ. Унӑн нӑкӑ питҫӑмарти кёрхи анис 
евёр кӗренленнӗ, чакӑр куҫё пӳлём тёксӗмӗнче тарӑнрах- 
хӑн, темле шалти ачаш лӑхиа ӑш ш ӑн илёртнӗн туйӑнать, 
кӑш т м ӑкӑр ӑлар ах  тар акан  тути вара, тупата, майрасен 
сӑрланӑ  тутисенчен хёрлёрех. Эй, мён тери нлемлӗ хӗр- 
арӑм  иккен Сӑпани! Хёр чухнехи йӑрӑслӑхӗ, ешёллёхё 
пӗртте чакман унӑн, ҫав вӑхӑтрах  ҫитӗннӗ, пиҫсе ҫитнё хӗр- 
арӑ.м асам лӑхё  куҫа курӑнман пайӑркасемпе ҫунтара-ҫун- 
тара  нлет, йыхӑрать, туртать хӑй патне...

Мётри нимӗн ҫинчен те шухӑшлайми пулчӗ ёнтӗ, ватӑ 
хусахӑн куҫӗ халь-халь тутлӑ аш турамне хыпас куш ак 
аҫинни пек йӑлтӑртатать . Ҫ апах ш ухӑш лас пулать унӑн, 
мёншён тесен хӑйӗн вӑрттӑн ӗҫӗнче йӑнӑш ма юрамасть. 
Эппин, ку хӗрарӑм  Крапивина татах  снен кӳресшён-ха. 
Мёншён? Л еш ё унӑн ӗлӗкхи савнийё-ҫке. Мётри шучёпе, 
Сӑпани ю лташ лӑх  касси ӑҫта упраннине Крапивина яла 
пыртарассишӗн ҫеҫ пёлтерчӗ. Халё, ав, каллех  ёҫ ыйтать...

Тен, Вёлтрен Хӗлимунӗ Экеҫе пыни ӑна нимёнле уса та 
кӳмен те, мӑн кӑ м ӑл л ӑ  хӗрарӑм  ҫавӑнпа тилӗрсе кайнӑ? 
Е, Крапивина курсан, вӑл П икм ӑрса  хёрӗшӗн ҫапах  та чӗр 
тӑш м ан  пулни ҫинчен аса илни ҫиеле тухнӑ?.. Хӗрарӑмми 
вара ку, чӑнах та, пӗр каш ӑк  пылпа ҫӑтса ямаллискер. 
Эх, шеремет!

— Мӗн терӗн эс? Ахӑ, тавӑрасш ӑн . й о р ь .  Пӗлетне, ку 
тӗлӗшпе... ну, сана мёнле пулӑш ас пирки... эпӗ кӗҫӗр шу- 
хӑш ласа  пӑхӑп, ирхине сӑм ах  татӑпӑр  вара, юрать-и? Тен, 
унчченех... — терё Мётри, паҫӑр кӑна-ха урӑх  никампа та 
ҫыхланмастӑп  текенскер.

С улахай  стенара аялтан  ш аккани илтёнчё. Мётри ырӑ- 
ырӑ тӗлӗкрен вӑраннӑ пек пулчӗ, тӑрса, тумтирне тӳрлет- 
келерӗ.

—  Эс кӗҫӗр кунтах ҫӗр каҫӑн ,— терё тухса каяс  умён.— 
У рхамаху пирки ан пӑшӑрхан, ӑна эпё хамӑн витене хуп- 
тарӑп...

Сӑпани вӑл хупса хӑварнӑ ал ӑк  ҫине чылайччен пушӑ 
куҫпа пӑхса ларчё, унтан ӑна ҫекёлпе ҫаклатрё  те сӑх- 
манне хывса кравать  пуҫёнчен уртрӗ, пушмакне салтса 
урайне пӑрахрӗ, вара  хы вӑнм асӑрах  кравать  ҫине тӑсӑлса 
выртрӗ. Темскер, юлашки вӑхӑтра час-часах ҫапла, хывӑн- 
масӑр ҫы вӑрать  вӑл... Нимех те туман пек: суха сухаламан, 
кӗпе ҫуман, сунара ҫӳремен, ҫапах  ывӑннӑ вӑл паян, ҫав 
тери ывӑннӑ. Ҫ авӑнпа, ют ҫӗрте пулин те, ш ӑм ш ак тӗллӗн- 
тӗллён пӗчёккӗн сӑр лата -сӑр л ата  л ӑпланса  пынине туйса, 
чиперех тӗлӗрсе кайрӗ.

Темччен ҫы вӑрнӑ ҫапла, тахӑш  сам антра вӑл тӗлӗк кур- 
ма тытӑннӑ. Т аҫта вӑрманта , ешёл курӑкпа ҫулҫӑ хутӑшё 
ҫинче тӗлӗрсе выртать пек Сӑпани. С асар тӑк  юнашартн 
хӑм ла  ҫырли тӗмӗ хушшинчен ҫӑм л ам ас  упа сикрё тухрӗ. 
Темшӗн, сухаллӑ  тата , хӑямат. Унччен те пулмарӗ, вӑл 
Сӑпание ы таласа  илчё те, сухалёпе унӑн питне сӑтӑрса, 
кӑтӑкл а  пуҫларӗ. Ак тата... лаппине Сӑпани хӗвне чиксе 
ячё. Чим, упа алли  те мар пек хёвре, шӑши чупкалать 
пек... Н и кам ран  та  хӑрамасть  Сӑпани, шӑши тесен вара... 
Шари! ҫухӑрса ячӗ вӑл, хӑй ҫумёнчен халё те хӑпа пӗлмен 
упана пӗррех тёкрӗ, ҫавӑнтах, хӑй сассинчен хӑй хӑранипе, 
вӑранса кайрё. Темскер кёмсёрт-кемсӗрт! турӗ урайӗнче, 
унтан, ахлатса, чӑнахах уна евёр пӑлатна арҫын майӗпен
тӑчӗ. „

— К ам эсӗ? — чӑннипех кӑш тах  сехёрленсе ыйтрӗ Сӑ- 
пани.— Асту, ан ҫывхарнӑ пул ман пата.— Вӑл кравать  
ҫине ялт! кӑна  тӑрса  ларчё.— Унсӑрӑи вӗлереп, мӑйна 
кӑш ласа  татап!

— Ан шавла! — илтӗнчӗ... Мётри сасси.— Ҫынсем мён 
калӗҫ.

Сӑпани ш алтах  тёлёнсе кайрё. А лӑка  ш алтан  ҫаклатнӑ 
пекчӗ-ҫке, пӳлӗме епле лекнё вал? Мён туса ҫӳрет кунта 
ҫӗр варринче?

— Мён кирлё сана? — ыйтрё Сйпани, лешне мён кирли
не ёнтё хӑех тавҫӑрса илнӗскер.— Ҫутӑ ҫут, унсӑрӑн каллех  
шав ҫӗклетӗп.

— Тархасшйн, ан шавла! — терё Мётри ш ӑппӑн.— Ҫӗр- 
ле-ҫке халё, сасӑ ҫав тери ян илтёнет.

Вйл кёсйинчен шйрпйк кйларчё те краҫҫын лампине 
ҫутса ячё. Л ам пи  вуннйллйскер, ҫапах хйрйэдран чылай- 
ранпа тасатм ан  тйрпа витӗр ҫутй вййлах ӳкмест. Ҫав хй- 
ватсйр ҫутйра Мётри темле хуралса-кйвакарса кайнйн 
курйнать. Унйн стена ҫине ӳкекен мёлки вара, чйнах та, 
упа пекех. Ҫавна тӗксе антарнй-ҫке Сйпани хйй ҫумӗнчен... 
Халё ёнтё, лйпланса ҫитнӗскерӗн, кулас та  килет, анчах 
аван мар.

— Мён кирлё пулнй сана кунта, Мётри Микулайчй? 
Эпё алйка питӗрсех выртнйччӗ-ҫке, мёнле лекнё эсё кун
та? — татах  ыйтрё Сйпани, куллине пусарса.

Мётри сётел ҫумӗнчи пукана кравать  патнерех шутарчё, 
пырса ларчё.

— Итле эппин, Сйпани,— йнлантара пуҫларӗ хйй кунта 
мёншён килнине.— Эпё сана тахҫантанпах кймйллатйп ён
тё. П аян  вара  куртйм та ҫакна тавҫйрса илтём: ну, пӗлет- 
не, иксӗмӗре пёрле пулма турй хушнй пире. Эсё, ну... ҫав 
тери, ҫав тери хӳхӗм хёрарйм. Сана лаййх кйна тумлан- 
тарсан-и? Тупата, Канашри чи чаплй майрасем патна ан 
пыччйр!

Сйпани халӗ ӗнтӗ тӳсеймерӗ, кулса ячӗ, ҫавйнтах хййне 
чарма тйрйшрӗ: чйнах та, сасй ян каять  ку вйхйтра, ҫын 
илтсен, ҫёр варринче ахйлтатакан  хёрарйм пирки тем 
шухйшлӗ.

— Ара, эс старик-ҫке,— терӗ вйл, Мӗтрие нимӗн хирӗҫ- 
леме аптраса.

— Мёнле старик пулам эп, Сйпани! Мёнле старик? К.ӑ- 
ҫал аллй тултартйм, арҫыншйн ҫул-и вйл? Иывйр ӗҫре 
хуҫйлман эпё, хура пӳртре пурйнса, ҫӗрулми ҫйкйрӗ ҫисе 
сывлйха пӗтермен. Эа, эпӗ-и, эпё-ё!.. Ну, Сйпани, чунйм!— 
хайхискер, вйл кравать ҫумне, паҫйр хйй персе аннй вы- 
рйна, чӗркуҫленсех ларчё.— Эпё сана патша майри пек 
усрйп. Куратйн-и, мён чухлё мул манйн. Хйна ҫурчӗ, чай- 
нйй, унччен, революциччен пухни те юлнй... Тӳррипе кала- 
сан, ку та тьху кйна. Улёмре — хйват манйн, Ехрем купца

285



хӑвачӗ. Санран пытармастӑп, эпир пӗр ш ухӑш лӑ ҫынсем... 
Кӗҫех сам ана улш ӑнӗ ак, ун чухне-е... Ун чухне пысӑк 
ҫын пулӑп эпё! Сйпани, енчен эс манпа пурӑнма килӗшсен, 
санӑн нихӑш енчен те ӳкӗнме тивмё...

Вӑл  калани  Сӑпание кӑсӑклан тар а  пуҫларӗ ӗнтӗ. Ара, 
самана улшӑнасси, м алаш лӑх  ҫинчен калаҫать . Мӗне пӗл- 
терекен яп ал а  ку?

— Мӗн, ҫав К алкж  хурахӗсем улӑш тарайӗҫ  тетӗн-им 
сам ан ан а?— йӗкӗлтесерех ыйтрё вӑл, урине кравать  хӗр- 
ринчен, Мётри пичӗ умӗнчен ёнтё, ш ал ар ах  туртса илсе.

Мӗтри куҫӗ ҫиҫсе илчё. В ал  каллех  Сӑпани патнелле 
туртӑнчӗ, тата  ш ӑппӑнрах  ӑнлантара  пуҫларӗ. Ахӑртнех, 
ӑна епле те пулин ҫавӑрасш ӑн , е ҫирӗп шанать-ши — пӗр 
сӑмахпа, ҫӗнни ҫав тери нумай пӗлтерчӗ. Вӑл  Калюков 
пеккисемпе кӑна  мар, ҫав тери х ӑватлӑ  ҫынсемпе туслӑ 
иккен. Ҫ ав ҫынсем вӑрӑ-хурах  йышшисем мар, вӗсем ҫӗр- 
ш ы вра влаҫа  улӑш тарассиш ён кёрешеҫҫӗ, ҫак  тӗллевпе 
чикӗ леш енчи нумай вӑйлӑ  патш алӑхсемпе те ҫыхӑннӑ. 
Л еш сем вӗсене укҫа-тенкӗпе пулӑшса тӑраҫҫё, ҫӗршывра 
пӑлханусем пуҫлансан, х ӑватлӑ  ҫарсем яма та хатёр-мӗн. 
Ҫ авӑнпа кирлё иккен халлёхе Калю ков пеккисем, халӑха  
пӑлхатм а , Совет влаҫӗ вӑйсӑррине кӑтартма. К айран Мӗт- 
рипе тусӗсем сурӗҫ вӗсем ҫине...

Сӑпани, ӗмӗрне мӗн ҫуралнӑранпах  пӗртен-пӗр Экеҫре 
пурӑнса ирттернӗскер, хутла ликбез йӗркипе кӑна вёреннӗ- 
скер, Мётри каланинчен нумайӑшне тӗплӗн ӑнкарсах  ҫи- 
тереймерӗ. Пӗр яп ал ан а  кӑна ҫивӗч ӑнланса илчӗ вӑл: 
Калю кова та, ун хыҫӗнче тар акан  Мётрипе ыттисене те 
Крапивинӑн чи хаяр  тӑш манӗсем  вырӑнне хум аш кӑн  сӑл- 
тав  пур. Эппин, хурахсене кӑна мар, вёсене ертсе пыракан 
е ӑс парса тӑр акан  ҫынсене те тупмаш кӑн  пулӑш м алла ӑна.

— Мӗтри М икулайчӑ ,— терӗ Сӑпани йӑваш ш ӑн ,— эсё 
ҫав тери илӗртекен япаласем  ҫинчен калатӑн  та-ха... Ы тла 
юмахри пек туйӑнаҫҫӗ вёсем. Темле, ҫавнаш кал  хӑю ллӑ 
ҫынсем ҫӗр ҫинче пуррине пачах ӗненес килмест. Эсӗ ху 
ҫав тери харсӑр  ҫын пулнине те... Енчен ку вӑл тёрёсех 
иккенне хам куҫпа курса ёненес-тёк, эпё, паллах... Анчах...

— Эпё сана вёсенчен пёринпе, манпа ҫыхӑну тытакан- 
нипе, ыранах  паллаш тарӑп! — хёрӳллён ш антарчё Мётри.— 
К ӑна паҫӑрах  ш утласа хутӑм ёнтё. Эсё паҫӑр тӑш м анна 
тавӑр ас  пирки калаҫрӑн . Вӑт, пирӗнпе ӗҫлесен, ним мар 
тавӑрӑн . Пӗлетӗн-и, сана ыран п ал л аш тар акан  ҫынпа 
манӑн хам ӑр  ӗҫ пирки час-часах кан аш л ам алл а .  Анчах, 
шел, ун патне ялан  ҫӳрейместёп, май ҫук. Енчен эсӗ... 
пире ҫы хӑнтаракан  ҫын пулсассӑн, э? Ш ӑнах  Пӗпреҫпе

286



Канаш хушшинче пурӑнатӑн. Чугун ҫулран аяккар ах  та-ха 
Экеҫ, ку, тен, лайӑхрах  та...

— Л еш  ҫынни Иӗпреҫре пурӑнать-им? — кӑсӑкланса  
ыйтрё Сӑпани.

— Ы ран, тӗрӗсрех ӗнтӗ паян, хӑвах курӑн. Ахаль те 
нумай калаҫса лартӑм  эпӗ. Ну, чйрмантарнйш ӑн каҫар, 
ман сӗнӳ пирки вара ш ухӑш ла,— терё те Мӗтри ура ҫине 
тӑчӗ, ш ӑлаварне чӗркуҫҫи тӗлӗнчен ал лаппипе ш аккака- 
ласа  тасатрӗ.

— Енчен сан сӑмаху тӳрре тухсан-и... — ш антарчӗ Сй
пани.— Ара, кам ӑн  патша майри пулас килмӗ.

Ҫ акӑ  Мӗтрие кӑш тах савӑнтарчӗ, хӑп артлантарса  ячӗ.
— й о р ь ,— сӑм аха  татрӗ вӑл,— У латӑр ал л а  каякан  

пуйӑс саккӑр  ҫурӑра пулать. Иртерех тӑр вара, пирвай ик- 
сӗмӗр апат ҫийӗпӗр.

Вӑл, алӑка  тачӑ хупса хӑварса, шӑппӑн тухса кайрӗ. 
Унччен те пулмарӗ, ҫекӗл хӑех ҫакланса та ларчӗ. Вӑт 
питӗрӗнсе аппалан  кунта. Ҫу-ук, Сӑпание тек улталаймӑн! 
В ӑл саппунне салтрӗ те ҫаклатнӑ ҫекӗле унӑн кантрипе 
л ай ӑх  кӑна ҫыхса лартрӗ. Тек никам та вӗҫертеймӗ ӑна 
тултан.

Ҫакӑн  хыҫҫӑн Сйпани ирччен чиперех ҫывӑрчӗ.
Тепёр кун, Мётри поварӗсем Сӑпани халиччен ҫисе 

курман темле тутлӑ та техӗмлӗ ҫимӗҫсемпе, пылак шер- 
петпе хӑн алан ӑ  хыҫҫӑн, вӗсем ирхи пуйӑспа У латӑр ал л а  
тухса кайрӗҫ. Ҫулӗ пӗр-икӗ сехете ҫеҫ тӑсӑл м ал л а  пулин 
те, Мётри иккӗшён валли, никам ан кансӗрлетӗр тесе, пӗр 
купе йышӑнчӗ.

— Тен, эпё ӗнер ытлашширех те сӳпӗлтетрӗм пулӗ, 
каҫар ,— тсрӗ вӑл Сӑпание ҫур ҫула ҫити пач чёнмесӗр иынӑ 
хыҫҫӑн. Сӑнӗнчен пӑл ҫӗрле пулса иртнишӗн пӑртак ӳкён- 
ни палӑрать .— Усӗртерехчӗ эпӗ ӗнер, каҫпа хӑнасем кил- 
чӗҫ те.. Ҫ авӑнпах сан пата аташ са кӗрсе кайнӑ... Ҫ апах 
хӑшпӗр шухӑшсене эпӗ чӑнласах каланӑ . Иксӗмӗрӗн ма- 
лаш нс пёрлех пулмалла, Сӑпани, турӑ хӑй ҫапла ҫырнӑ 
пирён пирки. Сан пурнӑҫна ҫӑтмахринчен ы рӑрах  тума та 
пултаратӑп  эпё.

— Ара, эпӗ хирёҫ те, майлӑ та нимӗн калам ар ӑм -х а ,— 
Мётри каллех  ӗнерхи юрра пуҫласран сыхланса пӳлчӗ ӑна 
Сйпани.— Пирвай кайса килер каяс ҫёре, унтан эпӗ пйр- 
так  уни-куни ш ухӑш лакалам , вара сана хам ӑн шухӑша 
пӗлтерӗп, юрать-и? Ытти пирки пӗртте ан пӑшӑрхан, мана, 
ялти тӗттӗм хёрарӑм а , чикӗ леш енчи мар, Иёпреҫпе Канаш 
леш енче мён пулса иртни те кӑсӑклантармасть.

Ҫ ак сӑмахсем Мётрие ҫырлахтарчӗҫ курйнать, вйл, чй-

нах та, тек ӗҫ пирки те, ытти пирки те калаҫм арӗ.
Вёсем пёр пӗчӗкҫӗ разъ езд ра  анса юлчӗҫ те вӑрманпа 

ҫывӑхри ял а  ку кӑркаланса  каякан  ҫулпа утрёҫ. Хыҫра 
р азъ езд  ҫурчӗсем курӑнми пулсанах Мётри сулахаялла  
пӑрӑнса кёчӗ, чугун ҫул майлӑ, У латӑр  еннелле утрӗ. Аран 
н ал ӑр ак ан  сукмаксемпе, чӑтлӑхсенче нуш аланса чылай 
утсан-утсан, Мётри каллех  сулахая пӑрӑнчӗ. Кӗҫех вӗсем 
хайхи чугун ҫул урлӑ каҫса кайрӗҫ, тепёр еннелле тата 
сехет ҫурӑсем утрӗҫ. «Эппин, ку тӗле чугун ҫулпа та чипе
рех ҫитме пулать,— тавҫӑрса илчё Сӑпани,— Мётри хамӑр 
ӑҫта кайнине ҫын ан куртӑр тесе кӑна ҫапла ҫаврӑнса 
ҫӳрет».

Кӗҫех умра харӑсах  икё йытӑ вӗрни илтӗнсе кайрӗ. 
Д ӗ р и  кзсм ӑкра-тем , пӳлӗне-пӳлёне хӑрӑлтататЬ , тепри 
ирӗкре, кунталла  чупса килет. Часах  вӑл, каш кӑр  пекскер, 
хӑй те курӑнса кайрӗ.

— П олкан, эс мӗн, хамӑрӑннисене паллам астӑн-им ?— 
лӑп лан тарчӗ  ӑна М ётри.— Ку та хам ӑр  ҫын,— терё тата, 
С ӑпание хулӗнчен тытса. Ҫ авӑнтах  сумкинчен кӑлпасси 
татӑкӗ  хуҫса илчё те йытта персе пачё: — Ах эсё, таса чун, 
ялан  сыхӑ тӑратӑн . M e-ха, хӑн алан  ҫавӑншӑн!

Сунар йытти мар ку, овчарка текенскерри. Вӑрманта 
мён тум а кирлё ун аш кал  йытӑ? Усалли усал пулас, авӑ, 
Сӑпание халё  те-ха хаяррӑн  пӑха-пӑха илет, хӑрлатасса  
хӑрлатм асть  те, асав  ш ӑлне кӑтартса , ҫӑварне ҫав-ҫавах 
йӗркелет. П а л л а ш м ал л а  ку йытӑпа... Сӑпани Мётрирен 
кӑлпасси  татӑкӗ  ыйтса илчё те, пӗр ҫӑварлӑх  хуҫса, П о л 
кана  персе пачё. Л еш ӗ ун патне туртӑнчӗ, ш ӑрш ласа  пӑх- 
рӗ, хӗрлӗ чӗлхине кӑларса ,  сӗлекине ҫулларӗ, ҫапах  татӑка  
тӗкӗнмерӗ.

— Ҫи, Полкан, ҫи! — ирёк пачё М ӗтри.— Х ам ӑр  ҫын 
вӑл, унран  илме юрать.

Кур-ха эсӗ ӑна, П олкан  сам антрах  кӑлпасси татӑкне 
«. кап! хыпрӗ те пӗр-иккӗ чӑм ласах  ҫӑтса ячӗ. Тепӗр татӑк  

персе парсан, вӑл  ӑна сы влӑш рах  хыпрӗ ёнтё, унтан С йпа
ни патне пырса, ун уринчен ачаш ш ӑн сёртёнсе тав  турӗ.

Кӗҫех умра, пӗчӗкҫӗ уҫланкӑра ,  утар  ҫурчӗсем курӑн- 
чӗҫ. Вӗллисем нумаях та мар, ҫапах уҫланкӑ хӗррипе утар- 
ҫӑ пӳрчӗ, вӗлле пӳрчӗ, мунча, темле сарай  е вите лартса 
тухнӑ. М алаш не  кунта тӗплён никссленесшӗн-ши вара 
ҫынни? Ахальтен ҫакӑн  чухлё хуралтӑ мён тума кирлӗ 
йна, ялти хуҫалӑх  мар-иҫ...

Утарҫӑ кунта пӗччен мар пулас, касмӑкри  йытӑ ҫав- 
ҫавах-ха талп ӑн са  хулӑн сасӑпа вӗрни витӗр вӗлле пӳр- 
тӗнче арҫынсем ӗрлешни илтӗнет.

288



— Ч арӑн , Чикан! — терӗ такам  ҫак самантра хыҫалта 
вырӑсла.— Ч арӑн , хамӑр ҫынсем кусем!

й ы т ӑ  — П олканран  та  пысӑкрах овчарка —  тинех, 
хӑйӗн тивӗҫне чыслӑн пурнӑҫланине туйса, вӗрме пӑрахрё, 
мӑнаҫлӑн та ю лхавлӑн  карӑнса, пӳрт айӗнчи йӑвана кӗрсс 
кайрӗ.

Хыҫал енчи чӑтлӑхран  тухса, Мӗтрипе Сӑпани патне 
вӑрӑм  сухаллӑ, сарӑ  ҫӳҫлӗ арҫын пычӗ.

— Салам, Д митрий Н и ко л ай ч !— терӗ вӑл хальхпнче 
чӑваш лах, сасӑсене вы рӑсларах  кӑлар са .— Мён тери чи- 
перкке хӑна илсе килтӗн май пата, маттур.

В ӑл  Сӑпание те алӑ  пачӗ. Ал лаппи хресченӗн йышши 
мар, хӗрарӑмӑнни пекех ҫинҫескер, пӳрнисем вӑрӑм; чӑн 
та, вӑйӗ пур хӑйӗн, ш атӑрах  чӑмӑртать. Сӑпани хуҫана 
сам антлӑха  питрен пӑхса илчё те вӑл ватӑ  ҫын мар иккен- 
не курчӗ. Тен, вӑтӑр урлӑ та тинтерех кӑна каҫнӑ. Кйсй- 
руклӑ пустав ҫӗлӗк, фуфайка, кирза атӑ  тӑхӑннӑ вӑл, 
ҫапах кӗлетки йӑрӑс та яш така , ты ткаласса та хӑйне мй- 
наҫлӑ тыткалать, пуҫӗ ялан  каҫӑр. Ҫук, тем тесен те, ку 
этем ял ҫынни мар, Кашкйр Мётри йышши те мар. Эппин, 
ёнер Мётри чйнахах тёрёсне каларё-ш им? Тепёр тесен, 
хуҫана ҫапла куҫа кӗрсех тӗсеме аван мар, ҫавӑнпа С йпа
ни м алал ла  йна йнсйртран тенешкел кйна пйхкаларё.

— Сидор, эс хйвах каланйччё, ху ан ҫӳре кунта, шан- 
чйклй ҫынна кйна яр тенёччӗ, Вйт, ҫавнаш кал ҫынна илсе 
килтём, паллаш йр,— кймйллйн пёлтерчё Мётри.

— Ну-у,— тёлённё пек пулчӗ хуҫа,— ҫакйн пек чипер 
дамйна ҫул ҫӳретсе нушалантарасшйн-и эс, Дмитрий Н и
колайч!

— Вйл дам а вйрмана сунара тухсан, иксёмёртсн ирт- 
терё,— мухтанарах каларё  Мётри.

— Чйнах-и? — пушшех тёлённё пек турӗ хуҫа. Унтан 
сёнчё: — Апла, манйн йна тивӗҫлипе кётсе илес пулать. 
Атя-ха, Дмитрий Николайч, пирвай пӳрте йёркене кёртер, 
унсйрйн хёрарйма ш ала чёнме те аван мар. Пӗччен арҫын 
пурнйҫӗ... хйвйр пёлетёр... — терё ҫавйнтах С й п ан и е— Эсир 
унччен ҫур сехет уҫйлса ҫӳрӗр эппин.

— Тен, эпё хам пулйшйп сире пӳртӗре пуҫтарма? — 
сёнчё Сйпани.

— Ҫук, ҫук, ан чйрманйрах. Л атсйр хуҫа килӗн тасамар- 
лйхне хйна аллин тӗкӗнмелле мар,— килӗшмерӗ хуҫа.

Арҫынсем пӳрте кӗрсен, Сйпани, ахаль тйрасран  тс- 
нешкел, утара курса тухмашкйн шут тытрӗ. Вӗлле ҫурчӗ 
патне пыма хйрарӗ, унта темле арҫынсем, ахйртнех, ӳсёр- 
скерсем, паҫйрхинчен вййлйрах ӗрлеше пуҫларёҫ. Вара

вӑл ҫырма хӗррнпе утар тавра  утса ҫаврӑнас  терӗ. Ҫапла 
хуллен пынӑ май чиперех мунча умӗпе ирте пуҫланӑччӗ, 
пёчӗкҫеҫ кантӑкран  шал енчен ш аккани, ӑна ятран  чённи 
илтёнчӗ. Сӑпани тӑпах чарӑнчӗ, ҫаврӑнса пӑхрӗ.

— Сйпани! —  чйнах та, такам  каллех  чёнчё йна мун- 
чаран.

«Там аш а, мунчана ют арҫын патне кёресси кйна юлнй 
ман»,— ш ухйш ларё хёрарйм, пйрйнчё те уттара пачё айк- 
кинелле.

— Сйпани! — илтёнчё каллех мунчаран.— Тархасшйн, 
ан кай, пёр сймах кйна калатйп  сана!

Кам мурё пур-ши в ар а  ҫак сём вйрманта йна палла- 
канни? Темскер, ҫыннин сассине те таҫта илтнё пек. Тата 
вйл ыйтасса та усал шухйшпа мар, тархасласа  ыйтнйн 
туййнать.

Сйпани йёрн-тавра пйхкаласа илчё. Кунтан утарҫй 
пӳрчё тс, вёлле пӳрчӗ те курйнмаҫҫӗ, вёсенчен шёшкё тёмё 
хупласа тйрать. Тепёр тесен, мунчари арҫынран хйраса 
тйма-и... Сйпани патнерех пычё те лаҫ  вырйнне темиҫе хй- 
ма ҫапса тунй хӳтлӗхе кёчё. Мунча алйкне тул енчен вёрлёк 
хуҫйкӗпе тёкёлесех питёрсе илнё иккен, эппин, хйрамалли 
нимех те ҫук. Сйпани алй к  ҫумне пырса тйчё.

— Кам эсё? Аҫтан пёлен мана? Мён кирлё сана? — тӳ- 
рех ыйтрё вйл...

...Ҫак вйхйтра утарҫй пуртёнче хййне евӗр хӗрӳллӗ 
калаҫу  пычё.

— Связной пире, паллах, гштё кирлё,— терё Сидор.— 
Анчах, Д митрий Николайч, эсё илсе килнё хёрарйм шан- 
чйклй ҫын-и? М ан шутпа, чйваш хёрарймё вйл политика 
ӗҫне йнланмасть, хутшйнмасть тс.

— Сйпани вйл, Сидор господин, к алам а  ҫук хййне евёр 
хёрарйм ,— ҫине тйрса ш антарчё Мётри..— Тёне кёмен ййх- 
ран. Ашшё унйн лаш а  вйрри пулнй, вунтйххйрмёш ҫулта 
йна ссылкйна янй, те чёрё, те вилё халё  — никам та пёл- 
мест. Упйшкине те республикйри Н К В Д й н  угрозыск пайён 
начальникё Крапивин — ун чухне вйл чекистчё — тытнй 
чухне вёлернё... Пёр сймахпа, Сйпанин Совет влаҫне тавй- 
рассишӗн хыпса ҫунмашкйн сйлтав ҫителӗклех. Ҫнтмен- 
нине, шанчйклйхне вйл ӗҫпе кйтартса пачё ёнтё. Экеҫри ял- 
хуҫалйх юлташлйхён касси кам аллинчине ман урлй вйл 
пёлтерчё Калю кова. Хама шаннй пекех шанатйп йна.

Сидор Мӗтрие куҫран тйрйхланй пскрех пйхса илчё.
— Ана эпё те асйрхарйм-ха,— терё ҫйра сухалпа мйййх

хушшинче пушшех шап-шуррӑн курӑнакан  шӑлне йӗрсе.— 
Еркӗнӳ пулӗ-ха, э?

Мӗтри хирӗҫ ш арламарӗ . Хуҫа, кӑм ак а  хыҫӗнчен илсе 
тухса, ҫут эрех кӗленчине уҫрӗ те куҫҫуль пек таса шӗвеке 
икӗ черккене тултарчӗ.

—  Ну, юрӗ, ман ӗҫ мар,— терё Сидор, ӑна ал лаппипе 
хулпуҫҫинчен ю лташ ла ш аплаттарса .— Тыт-ха, тӗл пулнӑ 
ятпа ярар  пӑртак. Ман леш хӑнасем, Калю ковпа тусӗсем, 
иккёмӗш кун типме пӗлмеҫҫӗ. Вёсене кура тепёр чухне ха- 
мӑн та ӗҫсе пӑхас килет. Анчах пуҫа сам антлӑха та ҫухат- 
ма юрамасть. Ик-виҫӗ черккешӗн хӑть темех пулас ҫук...— 
Унтан каллех ӗҫ пирки калаҫрӗ: — Экеҫ ю лаш лӑхӗ ҫинчсн 
хыпару чӑнахах-тӑк, сан Сӑпанине ш анма пулать... Чим, 
Экеҫренсх терён-и ӑна? Ахӑ... — тем шухӑш тытрӗ ҫавӑн- 
тах.— Эс ху та ҫавӑнтан марччӗ-и-ха? — пӗлнӗ ҫӗртех ыйт
рё Мётрирен.

—  Ҫавӑнтан  та... Тулӗк эпӗ унтан яппун вӑрҫн пуҫла- 
ничченех тухса кайнӑ, атте Экеҫрс пурӑннӑ чухне те унта 
хӑнана ҫеҫ ҫӳрекеленӗ, ӑна тытса кайнӑранпа вара ура 
ярса пусман,— ял пирки тем ыйтасран асӑрхаттарса хучё 
Мӗтри.

— Ахӑ, аван... Ну, Дмитрий Николайч, атя-ха, эппин, 
санӑн пултаруллӑ связнойна тивӗҫлипе хӑналар , э. Вӑр- 
мана татах килсе тӑрас  килтёр унӑн, хе-хе,— сёнчё вара 
хуҫа.— Унччен, атя, хам ӑр  ҫуттине тепрер черкке ӳпснте-
Ре Р -

Вёсем эрех ӗҫрӗҫ, унтан иккӗшӗ те ӗҫе пикенчӗҫ: Мӗтрн 
илсе килнӗ кӑлпассипе чӑкӑта сӗтел ҫине касса хучёҫ, С и
дор тата  пёр чаш ӑк пылпа пӗр кӑкш ӑм  пыл сӑри лартрё, 
кӑм ака  вучахӗнче кӑвайт чӗртсе, такан  ҫине ҫатма лартрё  
те ҫӗрулми ӑш аларӗ.

— Ну, ӑҫта сан даму? Чӗнсе кил. Эсир килнӗ ҫӗре ко- 
лоссаль закуска  хатёр пулать,— хушрё хуҫа тепёртакран  
Мётрис, ҫатм ара  салӑпа  ҫатӑртатса ӑш алан акан  ҫӗрулмине 
ҫунса каясран  каш ӑкпа пӑтратнӑ май.

Мӗтри Сӑпание чӗнме тухрӗ, лешӗ ннҫех те мар каллё- 
маллӗ уткаласа  ҫӳренине курчӗ.

— Эс мён, ҫаплах  ҫакӑнта тӑратӑн-и? — айӑплӑн  ыйтрё 
вӑл. — П ӑр так  уҫӑлса ҫӳремеллеччӗ.

— Ахаль те ҫӳрекелерӗм,— терӗ Сӑпани, тен, кусем хӑй 
пӳрт патӗнчен айккинелле кайса килнине курнӑ пулё тесе; 
вара хайхи, ҫӳремен тесен, ш анӑҫран  тухма пулать-иҫ.— 
'Гёлёнмелле утарҫӑ ку: тунката вёлле тытмасть, хаклӑ  
йышши хӑма пёллессмех лартса  тухнӑ, анчах вёсем те ҫур- 
ри ытла пушӑ. К апла панкрута тухма пулать-нҫ.

— Мӗн тума кирлӗ ӑна вӗлле пылӗ,— ш ахвӑртса каларӗ  
Мӗтри. Сидорпа пӑртак сыпнӑран кӑш т хӗрнӗскер, вӑл 
каллех  мухтана пуҫларӗ.— Кӗҫех вёсен аллинче пӗтӗм 
Раҫҫей пулӗ... Эс, мён, атя пӳрте. Апат ҫы рткалӑпӑр , ӗҫ 
пирки сӑм ах  татӑпӑр...

Чӑнах  та, апатланн ӑ  май Сидор хӑй патне хӑш кун- 
сенче килсен аванраххине, епле ҫӳремеллине (ӑна паян, 
М ӗтрипе килсе, Сӑпани хӑй те ӑнланчӗ-ха) ,  вӑл килӗнче 
ҫук чухне хыпара, хут ҫине ҫырса, ӑҫта хурса хӑварм аллине 
тӗплӗн ӑнлантарчӗ. Сӑпани хутла пит чаплах пӗлмест 
те-ха, ҫапах  ш арламарӗ .. .

— Эсӗ ҫиех, ҫи, хисеплӗ Сӑпани,— кӑм ӑлтан  сӑйларӗ 
Сидор.— В ӑрм анта  пурӑнать, ҫапах выҫварла ӑсатса ячӗ, 
хыт кукар  тейӗн тата .

. — Темскер, вӑрм анта  пурӑнни сисӗнмест-ҫке,— шӳтле- 
келерё Сӑпани.— Ҫак сӗтел ҫинче, калӑпӑр ,  т ӑв ар л а н ӑ  кӑ- 
рӑҫ пулсанччӗ улмапа ҫимешкӗн. С ӑм аварта  — курӑк чей- 
ӗччӗ... Кӑлпасси вӑл вӑрм анта  ӳсекен ҫимӗҫ пек туйӑн- 
масть.

— Аван,— мухтарӗ Сидор.— М аттур эсӗ, куҫу ҫивӗч. 
Ҫ апла, вӑрман ырлӑхӗпе питех усӑ курайм астӑп-ха ҫав. 
Ерҫӳ ҫук ҫы рла-кӑм па пуҫтарса ҫӳремешкӗн. Ну, юрать, 
ҫакӑнш ӑн  пёр сюрприз кӑтартам -ха  сана.

— Мӗскер, мӗскер? — ӑн ланм арӗ  Сӑпани.
— Ну, пӗр-пӗр кӗтмен яп ал а ,— Сидор сӑмахне чӑваш ла 

куҫарчӗ Мётри.
Сидорӗ ҫав хуш ӑра пӳртрен таҫта хы паланм асӑр  тухса 

кайрӗ. Сӑпани, М ӗтрипе пустуй калаҫса  л ар ас  килменрен, 
пӳрт ӑшчиккине пӑхса ҫаврӑнчӗ. Ытти утарҫӑсеннипе тан- 
лаш тарсан , уй рӑм лӑх  питех ҫук пек кунта. Т ӑрӑхла  икӗ 
сак, лӑп -лап  каскаласа  тунӑ сӗтел, йывӑҫ кравать, икӗ 
хыҫсӑр пукан, ҫуркаланса пӗтнё кӑмака...  Анчах, тимлесе- 
рех пӑхсан, ҫапах та кунта ахаль  утарҫӑ пурӑнманнине 
чухласа илетӗн. К ӑм ака  умӗнчи стена ҫине, авӑ, темиҫе ҫӳ- 
лӗклӗ  сентре ҫакнӑ. Ҫӳлӗкӗсем ҫ и н ч е— темӗн чухлӗ са- 
вӑт-сапа: каш ӑксем , сенчёксем, й ӑлтӑркка  турилккесем, 
илемлӗ черккесем... У наш кал черккесем, сӑмахран, утарҫа 
мӗн тума кнрлӗ? Ҫитменнине, нумай вёсем. Эппин, тепӗр 
чухне пёччен-иккӗн кӑна хӑналанм аҫҫӗ  кунта. Хӑнисем те 
хура ёҫре ӗҫлекенскерсем мар, паллах , ахальтен вёсем 
валли ҫакн аш кал  савӑт-сапа хатӗрлесе хурас ҫук. К ӑм ака  
хыҫӗнче тата  Сӑпани х ак лӑ  йышши юпӑнчӑ ҫакӑнса  тӑни- 
не асӑрхарӗ . Тӗксӗм снмёс тёслёскер. Ахӑртнех, ҫар ҫын- 
нин. А халь салтакӑн  та мар пулас-ха. Сӑпани астӑвать-ха 
упӑшки Веня патша вӑрҫинчен мӗнле ю пӑнчӑпа таврӑнни-

Me, ӑна куНпа тан лаш тарм алли  те ҫук. Туртасса та Сидор 
вӑрӑм  мунштуклӑ пирус туртать. Сӑпани тахҫан  ашшӗ лав- 
ккинче сутӑ туса курнӑ, унаш кал пирус ҫав тери хаклӑ  
тӑнине лайӑх  пӗлет. Ашшӗ ӑна, ялта никам туянас ҫукки- 
не чухласах, интересшӗн тесе кӳрсе килнӗччӗ.

«Пӗр сӑмахпа, ку Сидор, тем тесен те, пирён йышши 
ҫын мар,— халё ёнтё татӑклӑн  ш ухӑш ларӗ Сӑпани.— М ёт
ри йышши те мар. М ӑи кайӑк».

Тем вӑхӑтран  ҫенӗкре арҫынсем таплаттарни илтӗнчӗ, 
унтан ал ӑк  уҫӑлчӗ те пӳрте Сидорпа пӗрле ун пекех сарӑ 
арҫын тата... Урапа Ванькки кӗрсе тӑчӗҫ. П алл ам ан  арҫынӗ 
сарӑ  ҫӳҫлӗскер, кӑвак  куҫлӑскер, темле пётёмпех ҫуттӑн, 
тасан  курӑнаканскер. Анчах йӳле янӑ сӑран  пиншак айӗнче 
чён пиҫиххирен ҫакӑнса тӑракан  тулли капур ҫынни ку пе- 
ме те, эппин, вӗлерме те пултарасси ҫинчен асӑрхаттарать . 
Хӑй вӑл сам аях  хӗрӗнкӗ, ҫапах тӑнлӑ  пӑхать. Унӑн та, 
Сидор пекех, тӑн  ҫухатма юрамасть курӑнать.

— Ну, Сӑпани, ҫаксенчен хӑшне паллатӑн  эсӗ? — сӑмах 
ытахаль япала  ҫинчен кӑна пынӑ пек, кулса ыйтрё Сидор.

— Ара, хам ӑр  ял ачине куратӑп  эпӗ,— тӳрех калар ӗ  
Сӑпани.— Телегин И вана, ялта ӑна х ам ӑрла  Урапа В ан ь
кки теттёмёр.— Ҫ авӑнтах  Телегин енне пуҫне пӑрчӗ те 
тӗлӗнсе ы й т р ё :— Ванькка, эс мёнле лекнё кунта? Сана 
вара хӑҫантанпа милици шырать. Н К В Д ӑн  угрозыск пуҫ- 
лӑхӗ  хӑй яла  темиҫе те пырса кайрё. Пит пысӑк шишка 
пулас эсё, э?

Сидор пӳртри кашни ҫынна тӗсесе пӑха-пӑха тухрё те:
— К ала-ха, Сӑпани, кам вал Д авид? Д ав и д  Н икифо

ров,— терё.
Сйпани, аса илсе, пёр самант шйпйрт ларчё.
— Вйл-и? — терё вара .— Райӗҫтӑвком председатель за- 

местителӗн Никифоровӑн ывйлё. Влёк пирён ялта пурйннй 
вёсем, ашшё пупра та, учительре те ӗҫленё. Ара, мён тума 
кирлё вйл сире, тахҫанах  вилнёскер?

— Д авидп а В анькка уйрйлми юлташсем пулнй теҫҫӗ,— 
калаҫйва  хутшйнчё Мётри.

— Камсем? Вёсем-н? Хи! Пуп ывйлёпе тйлйха юлнй 
ача йҫтан юлташлй пулччйр, тупата, йытйпа куш ак вёсен- 
чен м аларах  туслашӗҫ. Ну, пёрле вылянй пуль, ял та  тан- 
тйшсен унсйр пулмасть... Ман шутпа, ҫитӗнсе ҫитеспе вё
сем ниепле те туслй пурйнма пултарайман, мёншён тесен 
вёсем пёр пикене пайлаймастчӗҫ,— Мётрипе килёшмерё 
Сйпани.

Сидор сётел ҫинче сенчӗк вӗҫӗпе тем чёркелесе лар ак ан  
Мӗтрие, пуҫне пёксе, Сйпани ҫнне ҫамка айён пйхса тйра-

кан К алю кова — ҫуткам ҫынни ҫавӑ пулчӗ-ха, ӗненмесӗр 
пустуях кӳрентеретӗр мана тенӗн, пуҫне айккинелле пӑрнӑ 
Телегина тепре тӗсесе тухрӗ те:

—  Ну, ку вӑл сӑмах май кӑна ,— терё.— Эпё сире, ен- 
тешсене, май килнё чухне курнӑҫтарса савӑнтарасш ӑн  пул- 
тӑм. Иртӗр, л ар ӑр  сӗтел хушшине, пӑртак , пултарнӑ таран, 
хӑн алам  сире. Антон Иванч, эс те ирт. Сана эпӗ Сӑпани 
Бикм урзаевнӑпа  п ал л аш тар ас  терӗм. Сире августра Экеҫ- 
ри ю лташ лӑх  кассн патне ҫул ҫавӑ кӑтартнӑ, хе-хе...

«К алю ков  пулӗ-ха?» — лешӗн хуш аматне асӑнмасан  та 
тавҫӑрса  илчӗ Сӑпани.

—  Аван,— кӗскен ҫеҫ ка л а са  хучӗ Калюков, вара, су- 
лӑнасран  сыхланса, 'сӗтел  хушшине асӑрхануллӑн  выр- 
наҫрӗ.

Сидор тин килнӗ хӑнасене пит хап ӑл л асах  хӑналам арӗ ,  
ентешсен тӗлпулӑвӗ те ӑна савӑнтарм арӗ , пачах урӑхла, 
вӑл темле сӳрӗкленчӗ, шӳтлеме-кулма та  пӑрахрӗ.

— Эс, Телегин, каҫар мана, эпё сана ш анм асӑр  йӑнӑш- 
рӑм пулас,— терё тепёртакран .— Халь юлташусем патне 
кайм а пултаран...

Иртенпе ҫименрен выҫӑхса ҫитнӗскср, апата  иикенсех 
пӗтӗрекен В анькка  хаш! сывласа илчё те, шӑппӑн тӑрса, 
тухса кайрӗ.

—  Ан пӑш ӑрхан, ачасем патӗнче апат сӗтел тулли 
унта,— ҫурӑмран  ю лташ ла ш аплаттарса  ӑсатрӗ ӑна К а
люков.

Телегин тухса кайсан, Сидор каллех пурне те пӑхса 
ҫаврӑнчӗ.

—  Ну, юрё,— терё вара татӑкл ӑн .— Х амӑр ҫын тесе 
ш утлӑпӑр  ӑна. Анчах эсё, Антон Иванч, асту, халлёхе ӑна 
хӑвӑнтан  сам ан тл ӑх а  та ан хӑптар. П асар а  та, эрехпе 
апат-ҫимӗҫ туянма та — ниҫта та  пёччен ан яр. Темскер, 
чун туртмасть ун патне, Ы тла хӗрлӗччӗ вӑл, мана сутнӑччӗ 
граж дан  вӑрҫи вӑхӑтёнче. Н ивуш лӗ ҫавнаш кал  ҫын Совет 
влаҫне хирёҫ тӑм а пултарӗ?

— Х ёрарӑм  пирки айӑпа кӗнӗ вӑл,— хӳтӗлерӗ Телеги
на Калю ков.— Кам калать  вӑл Совет влаҫне чунӗпе хирӗҫ 
тесе. Асту хирёҫ пулӗ ялхуҫалӑх  ю лташ лӑхӗн пуҫӗнче 
тӑнӑ ҫын...

—  Эппин, мӗншӗн ш анан  ӑна?! —  кӑш кӑрса  пӑрахрӗ 
Сидор.

— Мёншён тесен эпё хам та, хураха тухиччен, Совет 
влаҫнс хирӗҫ ҫын пулман! Яснӑ? — терё те Калю ков сё- 
теле аллипе ш аплаттарчё , унтан тӑчӗ тс, ал ӑк а  ш алтлат- 
тарсах  хупса, тухса кайрё.

— Ы-ый, скотина! — вырйслах вӑрҫса тӑкрӗ  ӑна Си
дор.— Ҫ авнаш кал  ҫынсемпе ӗҫлес пулать. Эс чӑвашсемпе 
патша ҫарӗнчех паллаш нӑ, пёр чёлхе тупӑн вӗсемпе терӗҫ 
мана центртисем. Хӑйсен тупса пӑхасчӗ...

Пёр хушӑ пурте ш ӑпӑрт  пулчӗҫ, ятне туса, кӑш т-каш т 
ҫырткаларӗҫ, арҫынсем сыпкаларӗҫ те.

— Ман ӗҫ мар та-ха,— терё тепёртакран  Мётри хйю- 
сӑррӑн.— Анчах хӗрарӑмш ӑн Урапа Ванькки мар, патша- 
сем пӗр-пӗрне хирӗҫ вӑрҫӑпа тухнӑ. Тыткӑнран тарнӑ чухне 
ҫынна вӗлересси вара вӑл...

— Эс пулса курнӑ-и унта, тыткӑнра? — пӳлчӗ^ ӑна Си
дор.— Ш ухӑш ласа пӑх-ха ӑслӑ пуҫупа: ҫулталӑка  яхӑн 
пёрле пурӑннӑ унта вёсем. Енчен Телегин ҫав Д ав и д а  пӗ- 
терес тенӗ пулсан, вӑл хуш ӑра хӑйӗн шухӑшне вуншар хут 
пурнӑҫа кӗртме пултарнӑ, хӑй алӑ  ҫӗклемесӗрех. Мӗншён 
ю лашки самантчен тытӑнса тӑнӑ вӑл? Е тата : Сӑпани 
калать: Крапивин яла темиҫе те пырса кайнӑ тет. Респуб- 
ликӑри угрозыск начальникё хӑй ҫӳренё пулёччё-и ҫав 
ӑҫтиҫукшӑн? Унӑн кирлӗрех ӗҫсем ҫук-им? Унӑн халё Т е
легина мар, чи пирвай Калю кова тёп тум алла .

Сидора тӑн лан ӑ  май, Сйпани те В анькка хурахсем 
патне епле лекме пултарнн ҫинчен шухӑшларӗ. Чйнах, тё- 
лёнмелле вёт-ха: Д авид п а  уйрйлми юлташсемччё вёсем. 
Н ивушлё йиа Ванькка вёлернё-ши? Кай, пёртте ёненес кил
мест. Урапассм каккуй ҫын ҫинс алй ҫёклеме, кӳршӗсемпе 
нихйҫан усал пулман. Хёлнмун та, чйнах ёнтё, мёншён 
час-часах пыра пуҫларӗ Эксҫе? Тата кашнинчех В анькка 
савнийёпс Ҫйпата Улькипе калаҫса илме тйрйшать. Мён-
шён? и „

— Эс мён шухйша кайрйн тата, Сйпани? — тёкрё ана 
хулёнчен Сидор,— Сан шутпа, мёнле пек, савнй хёршён 
Телегин ҫынна вёлерме пултарать-и?

— Кам пӗлет,— хулпуҫҫине сиктерсе илчё Сйпани — 
Анчах Урапасен ййхё ял анах  ҫав терн чее пулнй. Вйрттйн 
чес. Вйрттйн ҫы ртакан  йытй вара вйл сирён овчаркйсен-
чен хйрушйрах. _

— Хм,— урйх нимён калам а  аптйрарё Сидор — Ну, 
юрё, ҫитӗ кун пирки пакйлтатса. Сирён ҫула пуҫтарйнма 
вйхйт. Эппин, хисеплё Сйпани, каҫар та, пирён Д митрий 
Николайчпа тата  темиҫе вйрттйн сймах пур... Ҫавйнпа та,
тархасшйн... ^

Сйпани йнланса пуҫне сулчё те алйк ҫумёнчи патаран  
сйхманне илсе тйхйнчё, утар картишне тухрё, ш алта  мён 
калаҫни илтёнмесен те, пурёпёр, пӳрт ҫумёнче тймашкйн 
аван  мар тесе, айккинелле пйрйнчё.

— Сӑпани! — илтрӗ вӑл  ҫырма хӗрринчен В анькка  сас- 
сине.— Кил-ха кунтарах!

Сӑпани мунчана Сидор пӳрчӗ енчен хупласа тӑракан  
шӗшкӗ тӗмӗ патне ҫывхарчӗ. В аньккана  каллех  хупса хунӑ 
тесеччӗ вӑл, лешӗ ирӗкрех иккен, анчах курӑнм алла  мар 
ларнӑ.

—  Сӑпани, спаҫҫип сана,— терё Телегин.
— Мӗн спаҫҫипӗ... Вёсем сана хӑйсемех илсе пычӗҫ. 

Эпё сана чёнтермелли е сан ҫинчен сӑмах пуҫармалли 
сӑлтав  ш ы раса тупма та  ӗлкӗреймерӗм,— хуравларӗ  Сӑ- 
пани.

— Пурпӗрех тав  сана ман майлӑ калаҫнӑш ӑн. Итле-ха, 
эс хӑҫан  каян  кунтан?

— П аян ах ,— пӗлтерчӗ Сӑпани,— тепӗр чӗрӗк сехетре- 
нех, тен.

Телегин пуҫне ҫӗклерӗ, ӑна куҫран чӑрр! пӑхрӗ. Тем 
питӗ кирли каласш ӑн  пулас хӑй, анчах иккӗленет.

— К ал ас  сӑмахна кала , аттуш кӗҫех Мӗтри тухӗ,— 
ахӑртаттарчӗ  Сӑпани.

— Эс мӗн, ҫак  хурахсемпе чӑнласах  ҫыхланса кайнӑ-и?— 
ыйтрё Телегин.

—  Сан ӗҫ мар, эс хӑвӑнне пӗл,— терё те Сӑпани кай
ма тӑчӗ.

— Чим, — хыпӑнса чарчӗ ӑна Телегин.— Эп сана кӳ- 
рентерес теменччӗ. Итле-ха, пултарайсан, тархасш ӑн, пу- 
лӑш  мана тепре, э?

— К ала ,  мӗн тум алла?
—  Кунта лекиччен эпӗ... сехет, ытти хаклӑ  теттесем 

нумай тупрӑм. Сутса пӗтереймерӗм. М ана ҫитес пасарта 
Иӗпреҫре пёр каччӑ кӗтмеллс. Ҫ авӑ  сутса пама пулнӑччӗ. 
Вӑт... кала-ха  ӑна, Телегин пыраймарӗ, вӑл халӗ вӑрманта 
те. М ана халлёхе ку туссем хӑйсен ҫумёнчен хӑптармаҫҫӗ 
пулас, татах  тёрӗслесшён курӑнать.

— М ёнле тунас ман ӑна? — ыйтрё Сйпани.
— Ҫирём пиллӗксенчс вӑл, вӑтам пӳллё, яш така  каччӑ. 

С ӑран  карттус тӑхӑннӑччӗ...  Ну, тумтирӗ улш ӑнм а та пул- 
тарнӑ-ха. Эсё аллине пӑх. Сулахай аллинче унӑн пысӑках 
мар хӑм ӑр  чӑм атан  пулма кирлӗ, ман япаласене хумалли 
ёнтё, хам парнеленӗскер. Эс кала  ӑна: «Телегинран са- 
лам » ,— те. Вӑл тавҫӑрса илме кирлӗ,— васкаса ӑнлантарчё 
Ванькка.

— В ара?
— Вара...  ну... кала , хйй ман пата килсе илтӗр ҫав 

япаласене. Чйрманнйшйн йна тата  пилёк процент хушса 
парйп... Кунта мёнле ҫитмеллине йнлантарса пар, юрать-и?

Тупаймӗ тата... Тулӗк ҫынсем ан илтчӗр, пирён кунта улах* 
рах вырӑн шутланать... Эп сана ахаль тумӑп, Сӑпани, 
ейпух, ҫав япаласене ш ӑвӑнтарайсан , сана та пая кӗртӗп, 
курӑн акӑ.

Утарҫӑ пӳртӗнчен Сидорпа Мётри, Калюков тухрӗҫ. Сй
пани, Телегина нимӗн хуравлама ӗлкёреймесӗрех, вӗсем 
патнелле утрӗ, лешё вара ҫы рманалла чӑмнӑ пек анса 
кайрӗ...

К аялла  разъезда  Мӗтри хыҫҫӑн чӗнмесӗр утнӑҫемӗн 
Сйпани В анькка паҫӑр мунчара калани пирки те, халь 
ыйтни пирки те, Сидор умӗнче пулса иртнӗ тӗлпулу пирки 
те татах  та  татах  шухйшласа пычё. Мён ачаран  пёлекен 
Ванькка Д ав и д а  вёлернине те, халё ҫак ҫынвёлерен К а
люков вӑрӑ-хурахӗсемпе хйй ирӗкӗпе ҫыхланса кайнине 
те унйн ёненес килмерё. Кай, ҫакйнтах ҫӗр ҫйттйр Сйпание, 
В анькка ун пек усал ҫын пулма пултараймастех. Хёлимун 
яла  пырса ҫӳрени те... Ю рать, пирвай вйл Калюков йёрне 
шыраса пынй тейёпёр. Кайран тата  пулчӗ Экеҫре, икё ху- 
тёнче те Сйпани хӗр пултйрӗпе, Ҫйпата Улькипе, калаҫрӗ. 
Сидор тёрёс шухйшлать, апла ҫӳремешкӗн Хӗлимун ӗҫсӗр 
аптйракан ҫын мар, унйн халё, чйнах та, лешне, сарй ҫӳҫ- 
лине ты тмалла. Тата унйн хӳрешкисене. Сйпанин, чйн та, 
Крапивин, тен, яла  уншйн ҫӳрет тесе ҫав тери калас  килет. 
Анчах ҫук ҫав, пурнйҫланайман ӗмӗтпе чуна ййпатни ҫеҫ 
пулё ку. Чим, тен, Ванькка йёрӗ ҫине ӳксе, ун урла К ал ю 
ковпа тусӗсене тытасшйн? Ҫук-ха, апла мар-тйр. Урапа 
Ванькки Калюковпа ҫыхланса кайнине Крапивин йҫтан 
пӗлтӗр? Тен, вйл В аньккана шеллет, йна тата  пысйкрах 
инкекрен ҫйлса хйварасшйн? Хреснай ывйлӗ-ҫке. В анькка 
вйл каланине ҫйвар карса итленӗ, мӗн хушнине пӗр пйр- 
каланмасйр туса пынй, пултарнй таран  мӗн чухлӗ пулйшнй 
тата  хёреснашшёне... Вйт, тепёр енчен, ҫакй иккӗлентерет 
те. Нивушлӗ Совет влаҫёшӗн Хёлимун пекех пурнйҫне 
шеллемесӗр кӗрешнӗ, большевик хёреснашшёне турй вы- 
рйнне хуракан  В анькка сасартйк Совет влаҫнех хирӗҫ 
тйрӗ? Ан тив, атя, вйл Д ав и д а  вӗлернех, Ҫйпата Улькине 
ҫавйрас тесе аййпа кӗнех тейӗпӗр, юратушйн ютта туха- 
канни тӗнчере пёр вйл кйна-им. Ан тив, хййне вӗлересрен 
хйраса, ялтан  тухса тарнй. Анчах мёншён Калю ковпа ҫых- 
ланса кайм алла ,  влаҫа хирӗҫ тймалла унйн? Вӑйпа явйҫ- 
тарнй-ши лешсем йна? Ун пек туййнмарӗ. Апла тесен, 
паҫйр ҫы рмара Сйпание кӗтсе лариччен, вйл тахҫанах  
вйрм аналла тапса сикме пултарнй. Ҫук ҫав, темшён, В ань
кка хурахсенчен хйпасшйн мар... П асарта  пӗр ҫамрйка 
тупма каларӗ-ха вйл, сехетсене хйй пырса илтӗр терӗ, ҫул

кӑтартм а  ыйтрӗ... Чим, хӑй ӑҫтине мар, К алю ков хӑш 
тӗлтине кӑтартмасть-и  вӑл капла? Ы тла темле пулса ту- 
хать-ха, ача...

— Сӑпани, теп! — илтӗнчӗ сасартӑк  Мӗтри хытах ка- 
лани.

—  Мӗн? — тӑп ах  чарӑнчӗ Сӑпани.
— Эс мӗн, хӑлхасӑр-им? — хӑтӑрса илчӗ М ӗтри.— Ит- 

ле, эпё м алар ах  утам , эсё кайран, чӗрӗк сехетрен пырӑн 
р азъ езда .  Инҫе мар ӗнтӗ, пӗр ҫухрӑм ы тларах  кӑна кун
тан. П уйӑс  киличчен вӑхӑт  пур. В акуна та пӗрле лармӑ- 
пӑр.,. Чим, апла мар, луччӑ эс халех ут, эп кайран  пырӑп. 
Аттуш ҫывӑрса ю лӑн тата . Эрех пусрӗ пулас сана пӑртак.

Сӑпани пӗр сӑм ах  та чӗнмерӗ, ытла хы паланм асӑр  р а з ъ 
езда утрӗ.

2

У тар ялӗнчен К алю ков тусӗсене тӳрех кӑнтӑр-хӗвеланӑҫ 
еннелле ертсе кайрё. Хальхинче кӑнтӑр ла  мӑн ҫулпа ҫӳ- 
реме шикленчӗҫ вӗсем, ҫула, уҫӑ ҫӗрте кукӑрта-кукӑрта, 
нумай тӑсрӗҫ, пёр уҫланкӑри утӑ капанӗ патӗнче лаш а 
ҫитерме те чарӑнса тӑм а тиврӗ. Мён тӑвӑн, ҫулла мар, халӗ 
в ар и ан та  та питех пытанаймӑн, юланутҫӑсем уҫӑрах  вы- 
рӑнпа пынӑ чухне ҫёр хӑлаҫран  та курӑнаҫҫӗ. Эппин, ми
лици йӗр ҫине ӳксен, ҫуллахи пек мар халё, тарса  ӳкмеш- 
кӗн йывӑр. Урхамахсене шансан кӑна...

Тӗттӗмленсен пурте — пӗтӗмпе ултӑ ҫын — У рмаел пат
не пырса ҫитрӗҫ.

—  Ж у м б а ,  кайса тӗресле-ха, мёнле унта? — пуҫне ял 
еннелле сулса хушрё Калюков.

Курносов йӗнер ҫинчен вӑш т кӑна сиксе анчё, сам ан т
рах куҫран ҫухалчӗ. «Ну йӑрӑ, мур ачи, чисти куш ак»,— 
ш ухӑш ларӗ  Телегин. Пурте ч ӑтӑм сӑррӑн  кӗте пуҫларёҫ. 
Ара, каллех  шӑнтать, авӑ, ун пек чухне кам ӑн  уйра, вӑрман 
хӗрринче, ш ӑл ш аккаса  тӑрас  килтӗр. Валет, аптӑранӑ 
енне, кӗсйинчен кёмӗл портсигар кӑларчӗ.

— Ш ӑр п ӑк  ҫут кӑна, мӑйна пӑрап ,— асӑрхаттарчӗ  К а
лю ков ун енне ҫаврӑнса та  пӑхмасӑр.

В алет аллинчи пирусне сӑмса патне илсс пычӗ, килен- 
се ш ӑр ш л акал ар ӗ ,  унтан каял л а  хучӗ те, хаш! сывласа, 
портсигарне шалти кӗсйине ярӑнтарчӗ.

—  Утаман, эс луччӑ кала-ха  ахаль тӑриччен: хёлле мён 
тӑвӑп ӑр  эпир, э? — ыйтрӗ вӑл.

—  Мӗнле... мён тӑвӑп ӑр?  — ӑнлан м арӗ  Калюков.
—  Ара, хӗлле ҫапла уш кӑнпа кёмсёртеттерсе ҫӳрсймӗ-

пӗр теп-ҫке. Ш ӑнса вилме пулать. Тата лягавӑйсем  курсан, 
тарса хӑтӑлайм ӑпӑр .

Вӗсен калаҫӑвне Кучанпа й ы с н а  та тимлесех итлерӗҫ. 
Тепӗр тесен, Телегин та  Калюков мён каласса  кӑсӑкланса  
кётрё.

— Пёр шухӑш пур манйн. Анчах ун пирки каярах , 
Сидор патне канма кайсан пуплешӗпӗр. Яснӑ? — те нимён 
хуравлам а аптӑранӑран , те чӑнласах калар ё  Калюков.— 
Халё пирён хам ӑр  ҫынсем эпир панӑ япаласене сутса тунӑ 
укҫана пухса пётермелле. Кайран куҫ курё...

Курносов, кайнй чухнехи пекех, пач кӗтмен ҫӗртен кил
се ҫитрӗ. М ёлке пек шйппйн ҫӳрет, шеремет.

—  Пурте йёркеллех,— пӗлтерчӗ вӑл кӗскен. Хӑй ниҫта 
та хыпаланса ҫӳремен тейён, хаш кам асть  те иҫмасса.

— Тен, хальхинче пирён пата каййпйр? — сёнчё Ку
чан.— Пӳрт пысйк пирён.

— Ж у м б а  патнех каятпйр,— татйклйн каларё  К алю 
ков.— Унйн кӳршисем чёлхе тытма пёлеҫҫӗ. Хирӗҫре те 
хамйр ҫын пурйнать. Сан патра вара унта темле-ха...

Ҫур ссхетрен вёсем пурте Курносовсен картишне пырса 
ҫнтрӗҫ, утсене лупасайёнче утй парса хйварсан, пӳрте тап- 
латтарса  кёрсе кайрӗҫ. Халиме апа, ывйлё каласа  хйвар- 
нипе, сётел ҫине апат лартм а та тытйннй ёнтё, таҫтан виҫӗ 
кӗленче ҫутти те туртса кйларнй. Насретдин пӳрте кёнё- 
кӗмен амйшне пулйшма пуҫларӗ: е вучахри хурана, тй- 
варланй така  какайӗпе туп-туллискерне, ҫйпалапа пйтрат- 
са  илет, е нӳхрепрен йӳҫӗтнӗ купйста, помидорпа хйяр 
ййтса килет.

— Эх, йёкётсем, кун пск апат хыҫҫйн ю рласа-таш ласа  
илсен те пйсмасть , э! —  сёнчё Куччанов.— Ш ел, купйса 
Сидор патёнче пйрахса хйварнй. Калюк, киле кайса кн- 
лем-и, ами. Тепёр купйс пур манйн унта. Килтисене те 
лйплантарса хйварам, аттуш пйшйрханаҫҫӗ пулё.

— Валет, эс мён шутлан? — хуравлас вырйнне ҫумра 
л аракан  ентешёнчен ыйтрё Калюков.

— Ара, савйнар пёрре. Мёнле пурнйҫ ку? Ни туртма 
юрамасть, ни юрлама... Халиме апа, ялта милици ҫук 
пуль? — терё лешё.

— Ҫукки ҫук-ха та... Пёри-пёри кайса евитлемесен...— 
шйв-шав ҫӗклес текенсене пит ы рлам арё ватй хёрарйм.

— Атя, Кучан илсе кил купйсна! — ирёк пачё К алю 
ков.— Эс, Халиме апа, ан хйра, эпир хурал йёркелёпёр. 
Эй, ҫитё сётел ҫине апат тултарса, луччй Ш смшутдина 
чёнсе кил-ха,— хушрё ҫавйнтах кил хуҫи хёрарйма.— К а
ла: пире кирлине хййпех чиксе тухтйр...

Х ӗрарӑм пуҫ тайрӗ те пӳртрен Куччановпа пӗрлех тух
са кайрӗ.

Калю ков халиччен ш ӑпӑртах  ларнӑ  Хуснутдиновпа Те
легина куҫласа илчӗ.

— Эсир мён тата , ҫӑвара  шыв сыпрӑр-им? Е сире паҫӑр 
В алет хӑратса  пӑрахрӗ-и хӗллепе? Пирӗн пурнӑҫ хӗсӗнсе 
килет теместӗр пулӗ те? Ничево-о, ачасем, хӗлле те аптӑ- 
рам ӑпӑр . Эс, Иысна, таварусемш ӗн кӑна укҫана хӑвӑртрах  
пухса пӗтер,— терё вӗсене.

М ай килнӗ самантпа Телегин та  усӑ курма тӑрӑш рӗ.
—  Калю к, эпё сирён пата пыриччен яп ала  пуҫтаркала- 

нӑччӗ. Теттесем... А якран  тӑван  лекекен пёр пичче вӗсене 
упрать  те-ха... Тен, кайса илсе килес? — ыйтрё вӑл .— Кап
ла пустуй пӗтме пултараҫҫӗ. Тар кӑлар са  пухнӑскерсене 
ҫухатм аш кӑн , ҫапах  та, ш алккӑ.

—  Аҫта сан япалусем? — кун ҫинчен пёрремёш хут илт- 
нӗ пек ыйтрё Калюков.

— Ара, Иӗпреҫре юлчӗҫ.
— Укҫа пуҫтарма вӑхӑт  ҫитрӗ-тӗк, эпё вӗсемпе тек ап- 

п аланайм астӑп ,— асӑрхаттарчӗ  Хуснутдинов.
— Апла ман мӗн тӑвас-ха? Ҫ авӑн  чухлӗ яп ала  так  

ахаль  пёттёр-и? Тар кӑларса  тупнӑ эпё вёсене,— кӳренчӗк 
сасӑпа тепре калар ё  Телегин.— Тен, хам ӑн  сутса пётерес? 
Ҫавӑнтах , й ёп р еҫ  пасарёнчех...

Калюков, ӑна куҫран ш ӑтар ас  пек пӑхса, п ӑртак  тем 
ш ухӑш ласа  ларчё.

— П аян  мён кун-ха? — ыйтрё никам енне пӑхмасӑр*
— Ы тларикун! — терӗҫ Хуснутдиновпа Телегин харӑс- 

сӑн.
—  Эппин, акӑ  мён,— татӑкл ӑн  к алар ё  Калю ков.— Я па

лусем санӑн  чӑнахах  к ал аҫм ал ӑх  пур-тӑк, вёсене так  ахаль 
сая ан яр, сут пасарта. Ҫитес вырсарникун. Иысна, эсё 
укҫуна ҫак  эрнере пухса пётер. Вырсарникун Сидор патне 
каятпӑр . Вӑт, ун чухне, ҫула май, В алетпа В анькка, эсир 
й ӗп р еҫе  пасара, апат-ҫимӗҫ туянма кёретӗр. Ҫ авӑн  чухне 
м ай л аш тар кал а  хӑвӑн  ёҫне, тусӑм,— Телегина хулпуҫҫнн- 
чен ҫапса илчё Калюков.

— Ю рать,— килёш рё Телегин.— Эппин, эпё унта Мак- 
ҫӑм пичче патне ыран ҫыру ярам. Я паласене хатёрлесе 
хутӑр.

— Чим, мёнле М акҫӑм  пиччу пур тата  сан? — сисчёв- 
ленчё Калю ков,— Эсё А патриял лавккине пёчченех тасат- 
нӑ терёҫ-ҫке.

— Тасатасса  пёчченех тасатр ӑм  та... Сирён пата кай 
ма В алет  васкатрё те... Ну, ӑҫта хурас ман япаласене?

Аттен аякри пӗр таванё патне хурса хӑвартӑм  вара. П а л 
лах, ӑна-кӑна пӑртак ӑнлантартӑм , пӗр пайне хӑйне парас- 
са ш антарма тиврӗ. Ҫынни ш анчӑклӑ вӑл, ӗлӗкрех пирӗн 
ялти лаш а  вӑрри П икм ӑрсапа ҫыхӑннӑскер, тӗрӗслеме пул- 
тар атӑр ,— ӑнлантарчӗ Телегин.

— Эппин, юрать, ҫырса хур,— ирӗк пачё Калюков.— 
Сана малаш не ш анатӑп  эпё... Эпир кунтан кайсан, Халиме 
апа сан ҫырӑвна ыран пуштӑ ещӗкне пйрахё..

Мёнех, килёшме тивет Телегинйн. Тепёр тесен, капла, 
тен, аванрах  та. Тӗрӗслеччӗр, вулаччӑр...

— Эппин, манса кайиччен, ҫырӑвне халех хатёрлесе 
хурам, кайран алӑ ҫырайми пулӗ,— терё те Телегин, Иыс- 
наран  хутпа кӑранташ  илсе, кӗскен кӑна ҫапла ҫырчӗ:

«М акҫӑм пичче!
В ӑхӑтлӑха  ӗҫпе урӑх ҫӗре кайса ҫӳреме тиврӗ те, се- 

хетсемпе теттесене, ху пӗлен, пурне те сутса пӗтереймерӗм. 
Тинех манӑн ҫитес пасара тухма май килет. Унччен эсё 
вёсене эп пӗлекен вырйна пырса хур-ха. Сана чӑрмантарса 
ҫӳресси, ҫын та курма пултарать. Хйвйн тӳпӳне илсех юл.

Ванькка».
Унтан ҫырӑвне виҫӗ кӗтеслӗ хутлатрё те пиччӗн енне 

Иӗпреҫри адреса ҫырса хучӗ. Ш ӑпах  ҫак ӗҫе вӗҫленӗ тӗле 
Халиме те таврӑнчӗ.

— Халиме апа, эс ҫакна ыран пушта кайса яр вара ,— 
Телегин хутне илсе, ҫула май унта мён ҫырннне вуласа, 
хӗрарӑм а тыттарчё Калюков.

Кӗҫех Сераситдинов килсе ҫитрӗ, алӑри  тӗркене Хус- 
нутдинова пёр ш арлам асӑр  тыттарчё. Л еш ӗ ӑна уҫм асӑрах  
ялан  пёрле илсе ҫӳрекен сӑран  сумкӑна ярӑнтарчӗ.

— Улталамастӑн-и, Шемшутдин? —■ терё ҫеҫ хӑй,— Ас
ту, енчен... мӑйна пӑратпӑр, ами.

— Мён аташ ан  эс, йы сна! — ик ал лаппине кукйль 
пек пёрлештерсе янахё айне тытрё те м аччаналла пӑхрё 
Сераситдинов — Аллах курать эпё таса чунлине.^ Ч ӑн  та, 
пит хаклах  сутайм арӑм япалусене... Х аклаш са тӑм а  юра- 
масть, хйвӑртрах алӑран  ям алла  вёсене.

Тем вӑхӑтран  Куччанов та, пёр ретлё тутар купӑсне 
хул хушшине хёстернёскер, персе ҫитрӗ.

— Ну, ачасем, атьйр, л ар ӑр  сётел хушшине! — терё в а 
ра Калю ков.— Халиме апа, тура пул, эрех тата  туп! Са- 
вйнтар пире паян! Эс вар а ,— асйрхаттарса хучё Серасит- 
динова,— ытлашши ан ӗҫ. Сан кӗҫӗр пире х ураллам а  
тивет.

— Ан хӑрӑр , аннене эрех ы тларах туянса хума кала* 
нӑ,— ам ӑш ӗ вырӑнне ш антарчё Курносов утамана.

Тепрер сехетрен Курносовсен килёнче самай вӑйлӑ шав 
ҫӗкленчӗ. Х ӑватлӑ  арҫынсем ч ӑваш ла та тутарла  юрӑ 
кӗрлсттереҫҫӗ. Унччен те пулмасть — таш ш а ҫаптарм а ты- 
тӑнаҫҫӗ, пӳрт тӑпӑр-тӑпӑр  кисрснсс кӑна тӑрать.

У рам ра хӳме ҫумӗпе каллӗ-м аллӗ  ҫӳрекен Сераситди
нов, ӑшӗнче хӑнасене ятласа, пуҫне сула-сула илет, ҫӗр 
сулхӑнё хуллен-ерипен ӗнсе хыҫне, ҫурӑм ҫине кӗрсе пынӑ- 
ҫемӗн ы тларах  та  ы тларах  ҫӳҫентерет. Анчах мӗн тӑвӑн, 
хӑйне пуйтаракан ҫынсене кӗҫӗр сы хламах тивет ӗнтӗ...

Тепёр кун Калю ковпа тусӗсем Йысна патне Тукай Ми- 
шере кайрӗҫ, каллех  ӗҫрӗҫ-ҫирӗҫ, укҫа пухрӗҫ, унтан Тутар 
республикине каҫса пӑхрӗҫ, унта та  вӑхӑта  ҫаплах  ирттер- 
чӗҫ, улшуҫсенчен сутнӑ тавар  укҫине илчӗҫ. Ҫ акӑн  хыҫҫӑн 
ка ял л а  Сидор патне кайм а тухрӗҫ, ҫула май Туруш чир- 
кӗвне кӗрсе тустарчӗҫ. Чиркӗвӗнче укҫи сахал  пулчӗ тата, 
ҫӗр тенке те ҫитмерӗ.

—  Кӗмӗл хӗрессене илсе каяр ,— сӗнчӗ Хуснутдинов.
—  Ан аташ, И ы сна,— хирӗҫлсрӗ ӑна Телегин, халь ӗнтӗ 

хӑйне ыттисемпе тан ты таканскер .— Кун пек хӗрессене 
сутакана тӳрех ярса илӗҫ. Вӗрене пӗр вӗҫӗнчен тытсан, 
тепӗр вӗҫне тухаҫҫех вара.

К алю ков ӑна ы рласа пӑхса илчӗ.
—  Эппин, атьӑр, леш мелкс пуҫне, пупне, кӗрсе туста- 

рар. Тен, килӗнче уиӑн мул нумай пулӗ,— хӗрӳленсе сӗнчӗ 
Куччанов.

— Эс, Кучан, пуҫупа шутла, купӑста кучанӗпе мар ,— 
сам ан трах  сивӗтрӗ ӑна Калю ков.— Чиркӗве ҫаратни те 
ка л а м а  ҫук пысӑк ҫылӑх. Пупне тӗкӗнсен вара, пӗлетӗн-и, 
пётӗм халӑх  пире хирӗҫ тӑрӗ, нимрсн хӑрам асӑр-тум асӑр  
пире тытса влаҫ аллине парӗҫ...

Ун хыҫҫӑн ш ӑм аткуна вӑрман касакансен  пӳртӗн че— 
ку вӑхӑтра ,  йӗпе-сапаллӑ кӗркуннере, унта никам та ҫук- 
чӗ — ирттерчӗҫ те вырсарникун ирхине Йӗпреҫ еннелле ҫул 
тытрӗҫ. Ун патне ҫитеспе В алетпа Телегин ьггтисенчен уй- 
рӑлчӗҫ, учӗссне мӑн ҫулпах м ал ал л а  юрттарчӗҫ, ыттиссм 
су л ах аял л а  пӑрӑнса кӗчӗҫ, Сидор патне ҫавра ҫулпа, вӑр- 
манпа кайрӗҫ.

— Х ӑрамастӑн-и? — ыйтрё Телегин В алетран, умра 
Йӗпреҫ ялӗ  курӑнса кайсан.

— Мӗнрен? — ӑнланм ана печӗ Валег.
—  П асар та  хам ӑр а  ярса тытасран.
В алет кулса ячё.
— Кам пуҫне пырса кӗтӗр вӑрӑ-хурахссм пасара уҫҫӑ- 

нах ҫӳреме хӑяҫҫӗ текен шухӑш. Ҫитменнине, пире сӑнран 
кам п аллать  кунта? Хамӑр ҫынсемсӗр пуҫне никам та пӗл-

мест. Эх, И ван тусӑм, вӗренмеллс-ха сан, нумай вёренмел- 
ле. Х ӑруш сӑрлӑх  вал, пёлетён-и, чи пирвай асӑрханулӑха  
мар, сӗмсӗрлӗхе юратать... С ӑмах май, пасарта эпир пёрле 
ҫӳремӗпӗр, ҫапах пӗр-пӗрне куҫран вӗҫертер мар. Хамӑр 
ҫынсене те курӑпӑр  унта, вёсене те асӑрхаттарӑп. Пӗри- 
пӗри ӑнсӑртран пӑтӑрм аха лексен, ӑна пӑрахса кайм алла  
мар, пулӑшма, хӑтарм а тӑрӑш м алла ,  асту...

«Хӑвӑн ҫыннусене «М акҫӑм пичче» адресне тӗрӗслеме 
хушатӑн пуль-ха,— ш ухӑш ларӗ Телегин,— тата эпё кампа- 
кампа тӗл пулнине пӗлесшӗн, паллах...»

Хӑй хваттерте тӑнӑ хӗрарӑм  пахчи вӗҫӗнче, м алтанах  
калаҫса  татӑлнӑ  тӗлте, вӑл  Валет умӗнчех ватӑ йӑмра ҫу- 
мёнчен сехетсемпе хаклӑ  япаласен  ҫыххине чавса кӑларчӗ. 
Ун хыҫҫӑн вӗсем хыпалансах уйрӑлса кайрӗҫ: вӑхӑт  кӑн- 
тӑрла  тӗлне ҫитнёччӗ ёнтӗ, уш кӑн валли пёр эрне пурӑн- 
малӑх апат-ҫимӗҫ вара чылаях кирлӗ, туянм алӑх  пур, ҫа- 
вӑнпа Валет ку ӗҫе вырӑнти тусӗсене те явӑҫтаратӑп  терӗ.

Ҫ анталӑк  ш ӑматкун ш атӑрах  сивӗтрӗ те шӑн в ы р с а п -  
никун кӑнтӑрла  та ирӗлмерӗ. Ҫавӑнпа, ҫул пуррипе, пасара 
халӑх иумай тухнӑ, пёр-нк кун каял л а  кӑна-ха капла пу- 
ласса никам шанман-тӑр... С улахай  аллине пысӑках мар 
чӑматан  тытнӑ, сӑран  карттус тӑхӑннӑ ҫам рӑка  Телегин 
аран iubipaca тупрӗ. Леш ё ӑна пач паллам асть  пулас, пӑ- 
хасса кӑсӑклансах  пӑхса илчё те, патне ҫывхармарӗ. В ара  
Телегин ун патне хӑй пычё.

— Итле-ха юлташ, сана сехет кирлё мар-и? — ыйтрё 
вӑл шӑппӑн.

— Кирлӗччӗ. Иккё пулсан та пӑсмасть,— хуравларӗ  
каччӑ, куҫ хёррипе тав р ал л а  пӑхкалама манмасӑр.

Телегин ӑна пасарта хӑй пӗччен марри, ӑна сӑнама 
пултарасси пирки систерчӗ те хӑйсем кунта мӗн ӗҫпе кил- 
ни, кайран ӑҫта каясси ҫинчен питӗ хӑвӑрт каласа  пачё, 
ҫав вӑхӑтрах  качча икӗ сехет тыттарчё.

— Эс мана луччӑ ав ҫавна, хамӑнне пар,— улӑш тарчӗ 
лешӗ пӗрне.— Сана кётсе, пирӗнне пуринне те сехетсенс 
пуҫтарса илчӗҫ...

Тепрер сехетрен В алетпа Телегин, лашисене пасар кар- 
тн ҫумне уйрӑмш арӑн , анчах пӗри теприн патӗнчеи курӑн- 
м алла  кӑкарса  хунӑскерсем, апат-ҫимӗҫ тултарнӑ хутаҫ- 
ссмпс михӗсенс йӗнер ҫумне ҫыха-ҫыха хучӗҫ те, малтан 
Валет, ун хыҫҫӑн Телегин килнӗ ҫулпа каял л а  йӗпреҫрен  
тухрёҫ, ирхнне ыттисем вӑрм аналла  пӑрӑннӑ тӗле ҫитсен, 
хӑйсем те сы лтӑм алла  кӗчӗҫ, м алалла  вара пӗрлех кайрӗҫ.

— Ну, мӗнле, теттӳсене сутса пётертён-и? — кӑсӑклан- 
чё Валет.

— Пит нумаях сутайм арӑм  ҫав,— пӑшӑрханчӗ Теле
гин,— Кая юлса ҫитрӗмӗр. Ҫыннисем те халь, темшён, пит 
туянасш ӑнах  мар вёсене. Кооператив лавккисенче пур пу- 
линех. Ҫитес вырсарникун пасара тепре тухма тивет.

— Х аклӑ  ыйтан-няк эс,— терё В алет.— Пирён ёҫре 
ытла хытӑ п ӑрҫаланм а ю рамасть. Ҫитессинче, асту, пётём
пех сутса пётер. М алаш не темле пурӑнма тивет, кам 
пёлет...

Ҫ ан тал ӑк  хёвеллё мар та, Валет темиҫе тёлте те пёр- 
ре — сы лтӑм алла ,  тепре — сул ах аял л а  пӑрӑннӑ май, ӑҫ- 
тал л а  кайнине астуса пыма йывӑр. Ҫулӗ вӑрӑм, л аш апа 
икё сехет ытла иртрё кирлё ҫӗре ҫитме. Ҫ апах  Телегин, 
вӑрм анта  ҫӳрекелесе курнӑскер, йывӑҫ вуллисем тӑрӑх  
кӑнтӑрпа ҫурҫӗр енсем ӑҫтине кашни кукӑртах  асӑрхаса 
пыма тӑрӑш нӑскер ,  хӑйсем пырса ҫитнӗ утар хӑш  тӗлерех 
вырнаҫнине ӑнкарса илнӗн туйрӗ. У латӑр ал л а  тӑсӑлса  
вы ртакан  чугун ҫулпа П атӑръелн е  каякан  мӑн ҫул шӑпах 
тӑв атк ал  кӗтеспе хӗресленеҫҫӗ, утарӗ вара  таҫта ҫав кӗтес 
варрипе каякан  йӗр ҫинче пулма кирлӗ...

Вӗсене ҫуртсем патне пыричченех тӗреклӗ те хаяр  йытӑ, 
лаш а  урине кӗҫ-вӗҫ туртса ҫурма хатӗрскер, чыхӑна-чыхӑна 
вӗрсе кётсе илчё. Валет, паллать  пулин те, аран  чарчӗ ӑна. 
Утар картинчи тепӗр йытӑ, касмӑкраскер , в ар а  ҫаплипех 
янӑратса  тӑчӗ вӑрмана. Кӗҫех хуралта тар акан  Кучан ку- 
рӑнчӗ, ю лташӗсене палласа , ал ӑ  сулчӗ те каллех, ирӗкри 
овчаркӑна хӑй патне чӗнсе илсе, пӗчӗкҫӗ ҫырма пеккине 
анса пытанчӗ.

«Ей-ей, вӑрттӑн  килсе кӗреймӗн кунта»,— ш ухӑш ларӗ 
Телегин. К алю ковпа ыттисем вырнаҫнӑ вӗлле пӳрчӗ патне 
утнӑ май тата  ку уҫланка хупӑрласа  илсен те ҫынсене 
тытса пӗтермешкӗн йывӑррине ӑнланчӗ. Ара, утара  виҫӗ 
енчен тарӑн  та сар лака ,  леш енче тӑватӑ-пилӗк  юплӗ ҫыр- 
ма яв ак л аса  илнӗ, ҫырминче чӑтлӑхӗ — шуйттан ура хуҫ- 
малӑх. Суйласа тупнӑ та вара ку хуҫа вырӑнне.

Апат-ҫимӗҫпе эрех туяннӑ В алетпа Телегин пырса ҫит- 
сен нумаях та вӑхӑт  иртмерӗ, вӗлле пӳртӗнче ӗҫкӗ-ҫикӗ 
пуҫлаиса кайрё. Эрехе Калюков хӑй черстпе яра -яра  пар
са ҫӳрерӗ. Пурте ҫурш ар стакан  ӳпӗнтерсе кӑш тах  хӗрсен, 
вӑл, аллине ҫёклесе, ш ӑпланм а чӗнчӗ те:

— Ну, туссем, халё эпё сире икӗ питӗ ваш нӑ хыпар 
пӗлтеретӗп,— терё.— Кунта ҫитсенех эпир Сидорпа, вӑл хӑй 
ӗҫӗпе таҫта  тухса кайиччен, пӑртак  калаҫса  илтсмӗр. Вара 
ҫапла йы ш ӑнтӑмӑр: хӗле кӗриччен эпир, туссем, саланса 
каятпӑр.

— У-у! — те ырласа, те сивлесе сасӑ пачӗҫ пурте.

— В ӑхӑтлӑха, ачасем, вӑхӑтлӑха  кӑна. Мёншён тесен 
эпир, шел, мулкачсем мар, хӗле кӗрсен тӗс улӑш тараймаст- 
пӑр, эппин, пире йӗрлесе тупасси те пӗрре сурм алӑх  ӗҫ 
кӑна. Ҫуркунне, курӑк шӑтсан, выльӑхсем кӗтӗве пухӑнаҫҫӗ 
те ҫаран  ҫине тухаҫҫӗ. Эпир те ҫаплах, ҫутҫанталӑк  хушнӑ 
пек тӑвӑпӑр .

— Аҫта саланӑпӑр  вара? — ыйтрё Курносов.
— Ия, ӑҫта кайса пӗтӗпӗр? — кӑсӑкланчӗҫ ыттисем те.
— Кун пирки, ачасем, хӑвӑр ш ухӑш лӑр,— терё К ал ю 

ков.— Эпё, сӑмахран, иртнӗ хӗле Ҫӗпӗрте ирттертӗм. Си
рён, тен, тутарта е урӑх  ҫӗрте тӑвансем пур... Тӗнче хӗсӗр 
мар, яснӑ? Тулӗк пӗр яп ала  пирки асӑрхаттарам : пӗччен 
сунара ан ҫӳрӗр. Иысна, ак, укҫа пухса пӗтерет те кашни- 
нех валеҫсе парать. Хӗл каҫа эрех-сӑрапа чӑпӑл  туса пу- 
рӑнм алӑх  ҫитӗ сире. Енчен те харпӑр хӑй ухмаххипе ля- 
гавӑйсен аллине лексен, астӑвӑр: эпир пӗр-пӗрне пӗлмест- 
пӗр, курман, илтмен. Сутӑнчӑка, хӑвӑрах  ӑнланма тнвӗҫ...— 
ал тӳрчӗпе мӑй урлӑ ш ӑлса илчӗ вӑл .— Ну, мӗнле, килӗш- 
рӗмӗр-и?

— Килӗшрӗмӗр!
— Чӑнах  та, хӗлле уш кӑнпа ӑҫта кайса кӗрес.
— Л аш а  усрама та йывӑр,— текелерӗҫ сётел хушшинче 

ларакансем .
— Атьӑр, ӗҫер ҫак ятпа! — сёнчё Курносов, ҫамрӑккипе 

хытсах ҫитмен сассине хулӑннӑн кӑлар м а  тӑрӑш са.
— Чим-ха, Ж у м б а ,— чарчӗ ӑна Хуснутдинов.— Калюк, 

тепёр хыпарӗ тата?  Ана та  тӳрех кала.
Калюков пурне те куҫран пӑха-пӑха тухрӗ. Ю ратать  

вӑл ҫапла тӗсеме. Ҫынна пӗлмешкӗн куҫран пӑхса илни 
унпа ик-виҫӗ сехет калаҫса  ларнинчен усӑлл ӑр ах  тесе шут- 
лать.

— Тепри — Мина пирки. Вӑл  пиртен ялан л ӑх ах  уйрӑл- 
нӑ тесе шутлӑр. Сидор патне килсе кайнӑ иккен те, хӑй 
тепёр ш айка иуҫтарма шут тытни ҫинчен пӗлтернё, хӗҫпӑ- 
ш ал  парса пулӑш ма ыйтнӑ.

— Ав еплере-ех! — тӗлёнчё Хуснутдинов.
— В ара мӗн, ҫӳретёрех! — алӑ  сулчӗ В алет.— Ухмах 

вӑл, пӗрех пуҫне ҫиет.
Телегин пач чёнмесӗр л арм а  аван маррине туйрӗ. Ҫит- 

меннине, ун шучӗпе, Минин уйрӑм ушкӑн пуҫтарни хӑруш ӑ 
япала .  Ара, пӗрисенс тытман-ха, тата  унӑн хурахӗсене 
ш ы рам а тивӗ...

— Эс вӑт ӑна ухмах тен, пӗрех пуҫне ҫиет тен. Аванччӗ- 
ха... тӳрех пуҫне ҫухатсан. Енчен ӑна лягавӑйсем  ярса 
илсен?— хирӗҫлерӗ Телегин Валета — Хайхи ун урлӑ пирён

йӗр ҫйНе ӳкӗҫ... Эпир кунта ушкӑнпа, кашни пурин куҫӗ 
умӗнче. Х ӑтӑлсан  — пурте хӑтӑлатпӑр , пӗтсен те пӗрлех 
пӗтетпӗр. В ӑл  вара... лекет те пире так  ахаль тыттарать.

Унӑн сӑмахӗсем пурне те шухӑш а ячӗҫ.
— Ҫӗнӗ ҫын тёрёс пуплешет,—  терё Хуснутдинов, ӗнси- 

не кӑтӑрт-кӑтӑрт  хыҫса.
— Тӗрӗс пулӗ-ха, тулӗк эс, Йысна, ӗҫ пирки к ал а ,— чӑ- 

тӑм сӑррӑн  хистерӗ ӑна Курносов.
— Ёҫӗ паллӑ ,— лӑпкӑн  хуравларӗ Хуснутдинов.— Мина 

хӑйне валли  хӑех приговор ҫырса хатёрлерӗ...
В ӑл шӗвӗр пӳрнипе тӑнлавне тӗллесе кӑтартрӗ.
— Мӗнле, халӑх , ҫапла килӗшрёмӗр-и вара? — ынтрӗ 

Калюков.
Пурте, пухури пек, ал ӑ  ҫӗклерӗҫ, Курносов иккёшне 

те ҫӳлелле харӑсах  кӑнтарчё. Ҫ акӑ  Калюков кӑм ӑлне уҫӑл- 
тарчӗ, вӑл, хӑй ӑссӗн тем ш ухӑш ласа , иӑл кулса илчӗ. 
Ыттисем те хавхаланса  кайрӗҫ, хаваслӑн  ш авлам а  тытӑн- 
чӗҫ. Телегин кӑна уҫҫӑн нимӗн ш ухӑш лам а пёлмерё. М и
нина вӑл, эшкерти вӑрӑ-хурахсене пурне те харӑс  тытма 
меллӗрех пулӗ тесе, кунта кӑна илсе килтерттсресшёнччё, 
ӗҫ-пуҫ авӑ епле явкал ан са  кайрӗ...

— Ж у м б а ,  эс гшртен чи вӑр-варри. Ҫ ӑм ӑл  пулса, Ку- 
чана кала-ха, кунта килтӗр. Ху ун вырӑннс хурала  юл,—
хушрё Калюков.

Курносов ҫав тери итлекен ача иккен, алӑри ҫӑкӑр  та- 
тӑкне те ҫисе пётереймсрӗ, ӑна йӳҫётнё хӑярпа пёрле кёсии- 
не чикрӗ те, карттуспа пиншакне пӑтаран вӑтӑрса илсс, 
тухса та вӗҫтерчӗ. Тепёртакран  Куччанов йывӑррӑн тап- 
латтарса  кӗчӗ, хы вӑнм асӑрах  сётел хушшине вырнаҫса 
ларчӗ, х ӑ е х (С такан а  чӑмп тулли эрех ячё те карланкӑ  
м ӑкӑльне иккӗ-виҫҫӗ вылятса илсех пушатрё, эхлетсе-мӑш- 
латса хур тукм аккине пӗтӗре пуҫларӗ.

— Кучан, халӑх  сана ӗҫ хуш ать,— терӗ ӑна Калюков, 
хальхинче хӑй тепёр ҫур стакан  эрех ярса парса^

— Ну? — чӑм лам а  пӑрахм асӑр  пуҫне ҫёклерӗ Куччанов.
— М инӑна ҫут тӗнчепе сы впуллаш тарм алла  тсрёҫ пур

те. Пнртен уйрӑлса кайнӑ вӑл. Ухмаххипе лягавӑйсен  а л 
лине лексен, пире те сутма пултарать.

Куччанов утам ан  ярса панӑ эрехе те лӑнкӑртаттарса
ёҫсе ячё. v „

— У -у х !— тере четренсе илсс.— Тинсх аш антам. Ача- 
сем, юр ҫурӗ паҫӑр унта, тулта. П ӗртак  кӑна та, ҫапах 
ӳккелерё. Эппин, тепёр уйӑхран ларасса.

— Эс кирлине тйнла, юр вал пирёисёрех л арё ,— тим- 
лёрех пулма хушрё ӑна Калю ков.— Мина вӑл Сидора хйй

ялӗпе таврари ялсенчи пур коммунистсемпе активистсене 
вӗлерсс пӗтсрме сӑмах панӑ. Ш айка пухатӑп та, тӳрех 
ҫавсенчен пуҫлатӑп тенӗ. Ҫ апла майпа вӑл, унччен ӑна 
курайманскер, халё Сидора хӑй майлӑ ҫавӑрасш ӑн  та  пир- 
тен уйрӑлтарасш ӑн. Лешӗ, паллах, ухмах мар, хирӗҫтермен 
ӑна, аппаланса пӑхкала, кайран курӑпӑр мӗн тумаллине 
тенӗ ҫеҫ. Коммунистсене вӗлерсе пӗтерме шут тытнине 
Сидор, хӑвӑрах  пӗлетӗр, ырлать-ха, анчах М инӑна ҫав ӗҫе 
вӑл  та явӑҫтарасш ӑн  мар. Пӗрех лекет тет. Ку вара, п ал 
лах , уншӑн та  ырӑ япала  пулас ҫук... Пӗр сӑмахпа, ӑҫта 
ш ырамаллине ӑнлантӑн  пуль? — татса хучӗ сӑмахне.— Ӗҫӗ 
ку вӑраха ям алли  мар.

— Ахӑ,— терё Куччанов, ҫавӑнтах Хуснутдиновран ыйт
рё: — й ы сна ,  эс мана ҫул ҫине пӑртак  укҫа парса яр-ха.

Л еш ӗ кӑм ӑлсӑррӑн  мӑш латса илчё, анчах Калюков 
ш ӑтарас  пек пӑхнине курчӗ те шалти кёсйинчен енчӗк турт
са кӑларчӗ, икҫӗр тенкӗ ш утласа илчё. Куччанов укҫана 
тачка  пӳрнисемпе кӗсйине пӗтӗрсе чикрӗ те ҫавӑнтах, ни- 
кампа сы впуллаш масӑрах , тухса уттарчӗ.

— й ы с н а ,— терӗ ал ӑк  патӗнче сам антлӑха  чарӑнса ,— 
эп сан урхам ахупа кайӑп. М анӑн кайри урисенчи таканӗ- 
сем татӑлса  ӳкнӗ. Калюк, эс ӑна эпӗ таврӑниччен такан- 
л аса  хур-ха. Якши?

— Ю рать,— хуравларӗҫ Хуснутдиновпа утам ан  харӑс- 
сӑн.

Тимӗрҫӗ ӗҫне пёлнё май, пур-ҫук хатӗрсемпе усӑ курса, 
Калюков лаш асене кирлё чухне хӑех таканлать .

Ҫ акӑн хыҫҫӑн пӳртре юлнисем татах  какӑриччен ҫирӗҫ, 
ӗҫрӗҫ те, халран  кайнӑскерсем, ҫӗрлене хурал тӑратмасӑ- 
рах выртса ҫывӑрчӗҫ. Ч ӑн  та, Калюков пит ӳсӗрех марччӗ, 
утар  хуҫи ҫуккине пӗлекенскер, йытӑсене тухса апат парса 
кӗчӗ, касмӑкри йытта Сидор пӳрчӗ патӗнчен хӑйсем пурӑ- 
накан  вӗлле пӳрчӗ патнерех куҫарчӗ, урайӗнчи вӑрттӑн  
ал ӑ к  уҫӑлнипе уҫӑлманнине тӗрӗслерӗ. Унтан вӑл та улӑм 
тӳшек ҫине хы вӑнм асӑрах  тӑсӑлса  выртрӗ.

Ирхине Телегин хӑйне темскер канӑҫсӑрлантарнипе 
вӑранса кайрӗ. Куҫне уҫрӗ те пӳртри уҫӑлсах  ҫитеймен 
сӗмлӗхре питне сухал пусса илнё пӗр аҫын ӑна ш ӑтарас- 
ла  пӑхса танине курчӗ. Темшён, чунра темскер сӳ-ӳ! туса 
илчӗ, ыйхӑран тин вӑраннӑ чухнехи тимсӗрлӗх сам антрах 
таҫта кайса пӑчланчё. В ӑл сухаллӑ арҫынна унччен курнӑ 
пек туйрӗ, анчах тимлӗрех пӑхса ӗлкӗреймерӗ, лсшё, К алю 
кова хулран ҫавӑтса, тухса кайрӗ.

Ҫапла, Ванькка ку ҫынна таҫта курнӑ. Анчах ӑҫта? 
Хӑҫан? Ы рӑпа-и  е усалпа? Кӑш т мухмӑрлӑрахскер  — ӗнер

20* 307



ыттисемпе пӗрле ирӗксӗрех ӗҫме тиврӗ ҫав,— ҫакна ниепле 
те аса  илеймерӗ.

Ҫ ак  вӑхӑтра  вара  утарҫӑ пӳртӗнче сам аях  ҫивӗч кала- 
ҫу тапранса  кайрӗ.

—  Итле-ха, Антон, ҫав мар пулӗ те эпир хам ӑр йыша 
мухтаса йыш ӑннӑ ҫын? — ыйтрё Сидор.— Ҫавӑ-и-ха й ӗп -  
реҫри «Кожтрест» кантурне тустараканни?

— Ҫ авӑ-ҫке,— ҫирӗплетрӗ Калюков.
— Та-ак ,— ал лаппипе пӗҫҫине шарт! ҫапрӗ Сидор, йы- 

вӑҫ кравать  ҫинче ларакан скер .— Мӗнлеччӗ-ха унӑн чӑн 
хуш амачӗ? Е ӑна вӑрттӑн  ят пама ӗлкӗреймен-и?

— Телегин хуш ам атлӑ  вӑл ,— к ӑм ӑл сӑр л ан а  пуҫларӗ 
Калюков, хӑйпе ҫапла мӑнна хурса калаҫнине тӳсме пулта- 
райманскер.

—  Тёрёс, Телегин,— тем аса илчё Сидор.— М ёнле ҫын 
вӑл сан Телегину? Ҫавна пёлетён-и?

—  Ҫителӗклех тӗрӗслерӗмӗр,— тар ӑх ах  пуҫларӗ ёнтё 
Калюков. Ҫ авӑнтах  Сидора йёплесе илчё: — С ӑмах май, 
шӑпах эсё сӗннипе п ал л аш р ӑм ӑр  унпа.

—  Тӗрӗсленӗ вёсем... — ю лашки сӑмахсене илтмене печӗ 
Сидор.— Сан Телегину, пӗлессӳ килет-тёк, хёрлёрен те 
хӗрлӗскер. Вунҫиччӗмӗш ҫулта, революциччен, ман взводра 
хӗсметре тӑнӑ  вӑл.

—  В ара  мён? —  ӑнлан м арӗ  Калю ков.— Ят тухнисем, 
паллах, пулнӑ салтакра .  Ҫынсенчен: «Сан кӑм ӑл  пур-и?» — 
тесе ыйтса тӑм ан  пуль.

Сидор, сак ҫинче лараканскер , урай варринче урине 
сарса тӑр акан  Калю кова аялтан  ҫӳлелле пӑхса илчё те 
лешӗ тар ӑх са  ҫитнине асӑрхарӗ , ҫавӑнпа ҫиллине пӑртак 
чакарчӗ.

—  Эс лар-ха , ку ыйтӑва эпир пӗр-икӗ минутрах татса 
п араяс  ҫук,— терё вара. Калю ков хирӗҫ пукан ҫине выр- 
наҫсан, ӑн лан тарм а  тытӑнчӗ.— Эсӗ тӗрӗсех калатӑн-ха, ҫын 
салтак  пулнй ниме те пӗлтермест. Эппин, ӑн л ан м ал л ар ах  
пултӑр тесе, йӗркипе каласа  парам.

Пирён Венденски полка вунҫиччёмӗш ҫулхи ҫуркунне 
П ензӑра  йӗркелерӗҫ. Ы тларах  Атӑл тӑрӑхӗнчи халӑхсем- 
ччӗ унта: вырӑссем, чӑвашсем, ирҫесемпе мӑкшӑссм... Ну, 
ҫулла фронта илсе кайрӗҫ. Анчах Ревель хулине ҫитрёмёр 
кӑна, июль пуҫламӑшӗнче пире Питӗрс куҫарчёҫ. Советсене 
ҫапса хуҫса, каллех  пӗр влаҫ  — В ӑхӑтлӑх  правительство 
влаҫӗ туса хучӗҫ ун чухне. Пирён полк ҫав тӑрӑхри  чи шан- 
чӑклӑ ҫар чаҫӗсенчен пӗриччӗ. В ӑх ӑтл ӑх  правительство 
хытӑ шанатчӗ ӑна...

— Пӗлетӗн-и, Сидор, халь  ёнтё эпё историпе пачах кӑ-

сӑкланм астӑп ,— пӳлчӗ ӑна Калюков.— Эсир Телегин ҫин- 
чен темскер каласшӑнччӗ.

— Ан васкат, итле, ун патне те ҫитетпӗр,— терё Сидор 
лӑпкӑн .— Ну, хайхи пурӑнатпӑр Питёрте, влаҫа хулара 
йӗрке тытса тӑм а пулӑшатпӑр... Нумай та вӑхӑт  иртмерӗ, 
пирӗн салтаксем  хайхи пӑлхана пуҫларӗҫ, командирсене 
итлеме пӑрахрӗҫ. Мӗн чӗмери пулнӑ тата? Большевиксен 
чирӗ ярса илнӗ иккен вёсене. Ертекенӗсем камсем тетӗн? 
Телегинпа унӑн тусӗсем. П аллах, вӗсем аслӑрах  болыне- 
виксем ертсе пынипе ӗҫленӗ. Ҫапах... Пӗр сӑмахпа, чи 
кирлё сам антра пирён полка, большевиксем майлӑ вуҫех 
ҫаврӑнса ан кайтӑр тесе, хула тулашне, Финляндие илсе 
кайм а тиврӗ.

— Вара мӗн? — каллех  ӑнланас темерӗ Калюков.— Ун 
чухне ахаль ҫынсен никамӑн та буржуйсем майлӑ ҫапӑҫас 
килмен. Хам пулнӑ пулсан та...

Сидор ӑна, мӗнле ӑнлантарас  ку ҫынна, тӑм сая , тенеш- 
кел пӑхса илчӗ. Вӑт ҫыхлан ҫакнаш кал  этемсемпе, хурах 
та  большевиксем майлӑ пулатчӗ иккен тени те сисӗнчӗ вӑл  
пӑхнинче.

— Кайран, граж дан  вӑрҫи вӑхӑтӗнче, тепре курнӑ эпӗ 
ӑна ,— терё вара  ҫакӑ утам ана Телегина хирӗҫ ҫавӑрас  
пек.— Хӗрлӗ армеецчӗ вӑл ун чухне. М ана сутрӗ, ӑҫтиҫук! 
Ю рать санитари пуйӑсӗн начальникё ҫӑлса хӑварчӗ. Юл- 
таш чӗ вӑл манӑн, революциччен именисем ю нашарччӗ пи
рён. Тепёр тесен, ку сана кирлё мар... Ну, мён шутлан Т е
легин пирки?

Анчах Калю кова ку сӑмахсем те витермерӗҫ.
— Пёлессӳ килет-тӗк, эпё хам та, Сидор господин, Хёр

лё Ҫарта хӗсметре тӑн ӑ ,— терё вйл.— Эппин, мана та 
шанмастйн пулё?

— Ат! — аптранипе пуҫне сулса илчё Сидор.— Эс сал- 
так а  вӑрҫӑ пётсен кайнй... Ну, уншйн та мар-ха. Пёр сй- 
махпа, Телегин вйл чунёпе чйн-чйн большевик, хёрлисен 
идеологийё йна пуҫӗпех витернё. Анланатйн-и, унаш кал  
ҫын ниепле те, ну, ниепле те пирёнпе пулма пултарай- 
масть. Асту, мана халь итлемесёр пё-ёчёк кйна ййнйш 
тунй те кайран  ҫав терн хакла  л арм а  пултарать. Ч авса  
ҫывйх пулё те, ҫыртаймйн.

Ку тёрёсех-ха, ййнйш тума юрамасть. Ҫапах, Телегин 
тйшман-тйк, Калюков вара мён, суккйр ҫын-им? Нивушлё 
вйл нимён те курмасть, нимён те йнланмасть?

— Телегин, тен, чйнах та, ҫавнаш кал хӗп-хӗрлӗ ҫын. 
Анчах вйл пёр хёршӗн ҫын вӗлернӗ, пӗлетӗр-и, Хёрлё Ҫар 
командирнс леш тӗнчене асатнй. Ҫакй ҫичё ҫул иртсен

тӑрӑ  шыв ҫине тухнӑ... Ку кйна мар, ялтан  тарнӑ хыҫҫан 
вӑл татах  в ар ал ан м а  ӗлкӗрнӗ ӗнтӗ, й ӗп реҫре  — « К о ж 
трест» кантурне, А натриялта кооператив лавккине ҫарат- 
нӑ: хы рӑм вӑл хӑйӗннех ыйтать. Халӗ унӑн большевиксем 
патне к а ял л а  таврӑн м алли  ҫул ҫук. Яснӑ? — татӑкл ӑн  ӑн- 
лантарчӗ Калюков.

1— Ясни яснӑ-ха,— терё Сидор.— Ҫ апах эсӗ, тусйм, 
тархасш ӑн, тепре тӗрӗсле ӑна, э? Пирӗн ӗҫре ытлашши 
тӗрӗслени ннхӑҫан та ытлашши мар. Ҫакна ялан  асра 
тытасчӗ.

— Мён тум алла  вара манӑн халё унпа? — ӑнланм арӗ  
Калюков. — Персе пӑрахас-и? Енчен эпир йёнӑш рӑмйр- 
тӑк? У наш кал  хӑю ллӑ ҫынсем кашни утӑм ра йӑваланса 
выртмаҫҫӗ.

—  Эс ӑна халлёхе... хупса хур. М унчана. Офицерсен, 
пӗлетён-и, килти арест текенни пур. Илтнӗ пуль? Вӑт, кала, 
мунчара пурӑнтӑр. Сан пирки Сидор иккёленет, ҫавӑнпа 
татах  тепре тӗрӗслеме лекет тесех ӑнлантар . Тултан пи- 
тёрсех ил эс йна, анчах ан хуралла. Мунча чӳречи пёчёк, 
тараймё. Темле майпа, калӑпӑр ,  мачча хймине сирее тар- 
сан та, мёнех, вйл сутйнчйк иккенни паллй пулать. Вара 
пирён те кунтан хйвйрт кйна тухса шйвйнмалла. Ялта 
пурйнаканскере тавйрма каяр ах  та май килё... Анчах йна 
тарм а памасан  пушшех лаййх, ҫавйнпа кашни пёр-ик сехет- 
рен тёрёслесех тйм алла .  Ну, ҫав хушйра хйвйн ҫыннусенс, 
еймахран, леш милиционера Телегина тепре тёрёслесе пйх- 
ма хуш...

—  Ҫук, санпа килёшме пултараймастйп эпё,— хирӗҫле- 
рё Калюков, тухса кайма тйрса.— Тёрёсленё эпир йна, ми
лици урлй та тёрёсленё. Н ивушлё пире тйр-ухмахсем вы- 
рйнне хуратйн?

Сидор та ура ҫине тйчё, йна хулпуҫҫинчен ҫатйрласа
тытрӗ.

— Каҫар, Антон, тусйм, халех каласш йн марччё сана ,— 
терӗ пйшйрханса.— Пӗлетён-и, виҫӗмкун Кйтра М аш ук 
килсе кайрё ман пата. Вйл эсир кунта тссе шутланй-мӗн... 
Вйт, М аш ук каланине итлесен, сире халё ы тларах  та ыт
л ар ах  хӗсме тытйннй пулса тухать... Пёр сймахпа, хӗрлё 
лягавййсем санйн мйшйрна тытса кайнй... Ҫавйнпа тспӗр 
хут асйрхаттаратйп: питӗ сы хланм алла  халӗ. Асйрханакана 
Аҫтйрхан мйййрӗ теҫҫӗ...

Ку хыпар Калю кова пуҫран чукмарпа ҫапнй псксх ан- 
ратса ячӗ. Кӗтмен мар вйл ҫапла пулма пултарасса, ҫапах 
хӗрарйма, ача амйшне тӗкӗнмессе шаннй. Эппин, тскбн- 
чёҫ-ха, тытса кайрёҫ...

— Санюка... хупса лартнӑ-и? — ӗненесшӗн пулмарё К а
люков.— Мёншён?

— Мёншённе пёлместёп. Эсё яла  пырса ҫӳренине пы- 
тарнӑш ӑн  пулё тетӗп. У рӑх  сӑлтав  курмастӑп.

— Анчах кам мурё каласа  пама пултарнӑ эпё Утарта 
пулкалани ҫинчен? — иккёленчё Калюков.— Я лта эпё ни- 
кам а усал туса курман.

— Пёлместёп, ху ш ухӑш ла кун пирки. Эпё вара  тепре 
калатйп: асӑрхануллӑ пул, тархасшйн. Хупса хур Телегина. 
Уншйн тӗнче пӗтес ҫук. Аййплй мар-тйк — тӳрре кйларйн. 
Анланё сана, ачн ухмах мар. Ан«ах халлёхе сан ҫумйнтан 
самантлйха та ан хйптйр, асту.

Санюка тытса кайнйшйн ш алт кулянса ӳкнӗскер тата  
ҫакйншйн хйй пӗлмен такамсене ҫав тери тарйхса кайнй- 
скер, Калюков Сидора тек хирӗҫлемерӗ. Вйл вёлле пӳртне 
кайрё те, суккйр чӳречерен кйшт кйна ӳкекен ҫутйра Т еле
гина тупса, йна тула чёнсе кйларчё. Тухсан, унран сых енне 
кйшт айккинерех тйрса, револьверпа сунарҫй ҫӗҫҫине ҫӗре 
пйрахма хушрё.

— Мёншён? — тёлёнчё Телегин.
Калюков йнлантарасш йн пулмарё.
— Пйрах! — терё ҫеҫ.— Асту, тем ан аташ ,— сылтйм 

аллнне кӗсъене чикнёскер, ҫавйнтах сйран пнншак витёр 
кӗпҫе кйнтарса кйтартрё.

Телегин пёр самант нимён тума аптйрарё. Унйн пуҫне 
пёртен-пёр шухйш пйраларё: «Эпё камне пӗлчӗҫ-ши вара?» 
Кирек мёнле пулсан та, мишавай юпи пек хытса тйма юра- 
масть. Е хӗҫпйшала п ам алла ,  е... Телегин револьверёпе 
ҫӗҫҫине утам ан  ури патне пйрахрё.

— Иван, мана ан ҫиллен, анчах пирён Сидор сана 
палласа  илнё. Вйл эсё хураха тухма пултарннне ёненмест. 
Х ӑвах  йнланан, сана тепре тёрёслеме лекет,— кймйллйнрах 
йнлантарчё Калюков.— Унччен санйн мунчара пурйнма ти
вет. Килти арест тесе шутла та, ан курен. Ху пёлен, сыхй 
пурйнмалла пирён... Сивӗ пуласран каҫпа тумтнр пырса 
парйпйр, апат  та вйхйтра, чиперех ҫитерӗпӗр... Атя, ут!

«Тармалла-и? — вёлтлетрё шухйш Телегин пуҫӗнче.— 
Тараййп-ши? Тарайсан  та, кусем те тухса вӗҫӗҫ, тек кил- 
мёд те утара. В ара  пӗтӗм ӗҫ харам а  каять... Эппин, м а 
л а л л а  мён пуласса кётсе пйхам-ха...»

Вйл, ҫав терн кӳреннӗ ҫын пек пйркаланса, мунча пат- 
нелле утрӗ, лутра алйка хйех уҫса, кёрсе кайрё. Калюков 
йна тул енчен ал айне лекнё ш алҫа хуҫйкӗпе аванах  тёкё- 
лесе хйварчё.

«Мёне пёлтерет ку? Кам пулчӗ паҫйрхи сухаллй арҫын?

Ҫ авӑ мар-ши Сидор? Ана пула хупса лартрёҫ-ши мана?»— 
ш ухӑш ларӗ  Телегин, пӗчӗк мунчара мачча каштинчен ҫа- 
пӑнасран пуҫне пӗке-пӗке у ткаланӑ  май. Анчах урай хӑ- 
мисем силленекен, пёр енне виҫӗ-тӑватӑ утӑм ран  мала  тума 
май ҫук ҫӗрте кап л а  ш ухӑш лам а кансӗртерех иккен. Ирӗк- 
сӗрех л ап к а  пусми ҫине л ар м а  тиврӗ. Тем пек тӑрӑш рӗ 
пулин те, сухаллӑ арҫынна ӑҫта курнине вӑл халлёхе аса 
илеймерӗ. Ҫав вӑхӑтрах  пӗр шухӑш ӑна вирлӗрех те вирлӗ- 
рех п ӑраларӗ : капла  вӑл Калю ков ҫыннисем ӑҫта пурӑнни- 
не хёреснашшёне пӗлтереймӗ, каярах  вара  хурахӗсем ҫи- 
тес ҫуркуннеччен саланса  пётӗҫ... Тен, унӑн иртнӗ пасартах 
милици агентне хӑй хыҫҫӑн пыма калам аллач чӗ?  Ҫук, ӑс- 
сӑр ла  яп ал а  пулнӑ пулӗччӗ ку; вӗсем йӗп реҫрен  тухсан 
пӗр пилӗк ҫухрӑм уҫӑ ҫулпа кайрӗҫ, унтан тин вӑрм ана 
пӑрӑнса кӗчӗҫ; ҫак  хуш ӑра, паллах, В алет хӑйсене йӗрле- 
нине тавҫӑрса  илетчех.

Х ӗраснаш ш ӗ хушнине пурнӑҫлас вӗҫне ҫитнӗ ӗҫ ҫапла 
ухмахла , пач ӑнсӑртран  путланса л арн ӑш ӑн  хӑйне хӑй 
тарӑхса ,  ҫав вӑхӑтрах  нимён тума пултарайманран  пушшех 
х ал сӑрлан са  ларчё  Телегин. Чӑнах , маччана сӳтсе тар ас  — 
ку ӗҫ час пулас ҫук. Ара, ҫӳлте, паллах, тӑпрас пур, эппин, 
шав та ҫӗкленет. Ҫитменнине, вӑл тарнине пӗлсен, К алю 
ковпа тусӗсем кунта тытӑнса тӑрӗҫ-ши?

В ӑхӑт  кӑнтӑрла  енне сулӑнчӗ ёнтё, Телегин ҫаплах 
путли нимех те ш ухӑш ласа кӑларайм арӗ .  Тахӑш  самантра 
тулта утарҫӑ йыттисем харӑссӑн  вӗрсе яни илтӗнчӗ, пӗри 
таҫта  вӑр м ан алл ах  чупса кайрӗ, тепри кунтах, касмӑкра, 
хӑлхана  хупласа хам латать . Камсем килеҫҫё-ши тесе, Те
легин лутра  вырнаҫнӑ пӗчӗк кантӑкран  пӗшкӗнсе пӑхса л а р 
чё. Кӗҫех пӳртрен утарҫӑ — сухаллӑ арҫын ҫавӑ иккен — 
тухрӗ, ш алти  кӗсйине хы паш ласа пӑхрӗ те вӑр м ан алл а  чуп- 
нӑ йытӑ хыҫҫӑн уттарчӗ. Телегин ӑна халӗ  тӳрех палласа 
илчӗ. Уттинчен. Ара, стройра сахал  пынӑ-им вӑл ун хыҫҫӑн, 
кӗскен кастарнӑ  шурӑ ҫӳҫлӗ ёнсе, хытӑ сулнипе вӑрӑмрах- 
хӑн курӑнакан  ал ӑ  сахал мёлтлетнӗ-им унӑн куҫӗ умёнче. 
Н имёнле Сидор та мар вӑл, 1917 ҫулта Венденски полкра 
В аньккасен  взвочӗн командирӗ пулнӑ Иванский поручик. 
Кайран, ӗлӗкхи ҫара  салатса  ярсан, Телегин ӑна тепре 
1918 ҫулта курнӑччӗ...

...1918 ҫулхи ҫуркуине, мункун хыҫҫӑн, Ваньккасен  Аҫ- 
тӑрхан  ҫывӑхӗнче тӑр акан  полкне васкавлӑн  Атӑл хӗр- 
ринчен Д он  юханшывӗ урлӑ М иллерово хули патне куҫар- 
нӑччӗ. Фронта ҫӗр варринче кӑна  ҫитрӗҫ те, тем пек тӑ-

рӑш рӗҫ пулин те, хёрлё армеецсем ирччен л ай ӑх  чакаланса  
вырнаҫаймарӗҫ. Ҫитменнине, ҫул япӑххипе, полк артилле- 
рийӗ таҫта хыҫала юлнӑччӗ. Хайхи Деникин ҫарӗсем ирте- 
нех наступлени хыҫҫӑн наступлени пуҫара пуҫларӗҫ. К,ӑн- 
т ӑр л а  иртсен вӗсем таҫта сулахайра фронта татрӗҫ-татрӗ- 
ҫех. Ҫ авӑнпа Ваньккасен батальонне М иллеровӑран сыл- 
тӑм енне чакм а хушрӗҫ. Ҫ авӑн чухне ӗнтӗ чакакан  хӗрлӗ 
армеецсене хӳтӗлеме юлнӑ ротӑра ҫапӑҫакан  В аньккана 
ура кӗлинчен амантнӑччӗ.

— Телегин, эс мӗн, амантӑн-им? — асӑрхарӗ  ӑна взвод 
командирӗ.— Ачам, винтовка ҫине тӗренсе, мёнле те пулин 
хӑвах  кай-ха каялла ,  куратӑн, ҫын уйӑрса параймастпӑр  
сана... Атя, эпир тӑш м ана тытса тӑнӑ  вӑхӑтра  вӗҫтер хӑ- 
вӑртрах.

Вӗҫтересси ёнтӗ... Ҫапах шурӗ Ванькка, айлӑм а ансан, 
винтовкӑран патронӗсене кӑларса  илчё те, унпа туя вырӑн- 
не усӑ курса, пултарнӑ таран  хы паланса утрӗ.

— Кунтан виҫӗ ҫухрӑмра разъ езд  пур, аманнисен эше- 
лонӗ унта тӑрать! — хы ҫалтан  кӑш кӑрса  пӗлтерчӗҫ ӑна 
юлташӗсем.

Ҫитрӗ-ҫитрех В анькка разъезда. Аманнисене вакунсе- 
не вы рнаҫтарса пӗтернӗпе пӗрехчӗ ёнтё кунта.

— Хӑвӑртрах, ачасем, хӑвӑртрах , тӑш ман ҫывхарса ки
лет! — васкатаҫҫӗ тухтӑрсем.

Пурте ларса  тухсан, пуйӑс Воронеж еннелле тепёр икӗ 
разъ езд  кайрё те темле станцие ҫитсе чарӑнчӗ. А маннӑ 
салтаксене чӑн-чӑн санитари пуйӑснех вырнаҫтарчӗҫ кун
та. Ч ӑн  та, унӑн хыҫалти вакунӗсенче тифпа чирлекенсем 
выртаҫҫӗ, ҫавӑнпа унта пырса ҫӳреме ю рамасть терӗҫ... 
Ваньккана пружмнлӑ тимӗр кравать  ҫине вырттарчӗҫ. Ту
пата, кунаш кал ҫемҫе вырӑн ҫинче выртма ҫак  таранччен 
тӳр килмен ӑна. Ҫ авӑнпа, пуйӑс м алал ла  тапранса  к а й 
сан, вакун пӗр евӗрлӗ силленкеленӗ май вӑл тепӗртакранах  
тутлӑ тӗлӗксем курма тытӑнчӗ...

В анькка таҫта  ҫав тери вӑйлӑ ҫапӑннипе вӑранса кайрӗ. 
Ҫав вӑхӑтрах  темскер хӑватлӑн  ҫурӑлса кисретнине, тимӗр 
татӑккисем, пӗр-пӗрне хирсе, хӑруш шӑн ҫухӑрнине илтрӗ. 
Куҫне уҫрӗ те — урайёнче вырта парать иккен. У наш кал 
пере-пере анпнеем вакунра темӗн чухлех. Хӑшӗсем кӑш кӑ- 
раҫҫб, йынӑшаҫҫӗ, ахлатаҫҫӗ. Тулта та такамсем чупкалаҫ- 
ҫӗ, командӑсем параҫҫӗ.

Пӗр ҫын вакуна кёчӗ.
— Пурте харпӑр  хӑй вырӑнӗнчех выртӑр! — хушрӗ 

вӑл .— Винтовка тытса хурал тӑм а пултаракансем  пур-и? 
Ҫавсене тухма ыйтатӑп.

В аньккапа  тепӗр икӗ салтак , туя ҫине таянса утма пул- 
тараканскерсем , перрон ҫине тухрӗҫ.

— Эсир часовойсен винтовкисене ты тӑр  та хурал  тӑрӑр. 
Часовойсене эпир аманнисене ййтма илсе каятп ӑр ,— терӗҫ 
вёсене.

Кунта мён пулса иртнине куриччен курманни. Ванькка- 
сен пуйӑсӗ станцире тӑн ӑ  пуЛмалла. И кӗ пӑравус кӑкарнӑ 
темле эшелон ӑна хыҫран ҫав тери вййлй пырса ҫапнй 
курйнать. Хӳрери темиҫе вакун хуткупйс пек пёрёнсе лар- 
нй, виҫҫӗшӗ тӳннӗ. П ы рса ҫапакан  эшелонйн малти пйра- 
вусӗн пйс хуранӗ ҫурйлсах кайнй... Унта та кунта ҫын вил- 
лисем выртаҫҫӗ, темиҫе ҫын пйравус карлйкӗ  ҫине ывтйнса 
кайнй та, ҫурйк хуранран чашкйрса пӗрӗхекен вӗри шыв 
айӗнче ним тйваймасйр асапланса кйшкйраҫҫӗ...

— Сутйнчйксем юри тунй ку крувУение,— терӗҫ салтак- 
сем.— Ш уррисем кунтан самай инҫе. Эппин, вёсен майли- 
сен ӗҫӗ ку.

Вилнисене наҫилккасемпе вокзал ҫуртне ййтакансене 
пйха-пйха йсатнй май В анькка куҫӗ станци умӗнче тйракан  
темиҫе ҫынна асйрхарӗ. Вӗсенчен пӗри, аякран  хура курй- 
накан тумтирлӗскер,— те станци начальникё, те дежурнййӗ. 
Ана хёрлё армеецсен командирӗпе темиҫе салтак  хуптёр- 
лесе илнё. Командирё пикенсех тем ыйтать. Таҫта курнй- 
скер пек туййнчё В аньккана ҫав чугун ҫул ҫынни. Вйл 
ш авл ак ан  ушкйн патнерех ҫывхарчӗ.

— Ененёр, ю лташсем, миҫе ҫул ӗҫлетӗп ёнтё чугун ҫул 
ҫинче, кун пекки ёмёрне курман,— хёремесленсех йнлан- 
тар ать  хура тумтирлӗ ҫын.— Ку пуййса та эпё ю наш ар 
ҫулпа чарйнмасйр иртсе кайм а хушнйччё. Ахйртнех, пирён 
стрелочник провокатор пулнй. Ҫавна ты тм алла  сирён, эпё 
нимён те пёлместёп.

— Стрелочника тытрйр-и? — ыйтрё командир пёр хёрлё 
армеецран.

— Тарнй вйл, хйямат! — тарйхса пёлтерчё лешё.
В анькка чугун ҫул ҫыинине тинкеререх пйхрё те п ал 

ласа  илчё-илчех. Чйнах, кёскен кастарнй шурй ҫӳҫ, мйййх, 
пикенни пек хитре кйвак куҫ...

— Эппин, чугун ҫул ҫинче нумай ёҫлен пулать-ха, по
ручик господин? — хыттйн ыйтрё Ванькка.

— Каҫарйр, ку тата  кам? — тёлённё пск пулчё хййне 
чугун ҫул ҫинче нумайранпа ӗҫлетӗп текен ҫын.

— П аллайм астйр  эппин, поручик господин? — йёкёлтерё 
В анькка.

— Ю лташ сем, ку салтак  аманнйскер пулас, йсран та- 
нйлнй вйл,— тӳрре тухма хйтланчё лешё.

314



—  Ну, ну, хёрлё армеец юлташ, кала ,  кам  вӑл, ӑҫтан 
пӗлетӗн эсё ӑна? — ыйтрё командир Телегинран.

—  Командир юлташ, ку вӑл ӗлӗкхи ҫарӑн  Венденски 
полкӗн поручикӗ Иванский,— ҫирӗппӗн пёлтерчё В ань
кка.— Пирён взвод командирӗ пулнӑ. Чӑн та, тен, халь  чи- 
нӗпе пысӑкрах та-и — йна пёлместёп.

— Анланмалла! — терё кёскен те татӑкл ӑн  командир.
— Суятӑн эсё, йытӑ, суятӑн, эпё нихӑҫан та, нихйш 

ҫарта та взвод командирӗ пулман,— ҫинҫе сассипе ҫухӑр- 
са ячё Иванский.

Анчах йна тек итлемерӗҫ ёнтё, винтовка кӗпҫипе тёке- 
тёке, кирлё ҫӗре илсе кайрӗҫ...

Эппин, Иванский поручик ун чухне хйтйлнй-ха. Халё 
Телегинйн унпа акй йҫта ҫамкаран  ҫамка пырса ҫапйнма 
тӳр килчӗ. Пулать-ҫке пурнйҫра... Ҫу-ук, ку «Сидор» алй- 
ран чӗррӗн вӗҫертмӗ. Вйл, паллах, В аньккана хййӗн чӗр 
тйшманё вырйнне хурать.

Тепёр енчен, вйл Телегина мёншён тӳрех персе пйрах- 
тармарӗ? Калюков хӳтӗленипе-и? Е хйй иккӗленнипе? Ара, 
Телегин ун чухне, вунсаккйрмсш ҫулта, Иванский шурй 
гвардеецйн тйшманӗ пулнй та-ха, халё  хйй Совет влаҫне 
хирӗҫ тйнй ҫын-ҫке. Вырйс ҫынни Сидор ятпа чйваш ҫӗрё 
ҫине, сём вйрмана ахальтен кнлсе кӗмен-тӗр. Тӗрмерен е 
пульйран тарса ҫӳресен те хйй ирӗкӗпех ют халйх хуш 
шине кайм алла  мар вйл. Сахал-им Раҫҫейре вйрман. К ра
пивин шучӗпе, юлашки вйхйтра Калюков хурахӗсене та- 
камсем ертсе пыни, вӗслетсе тйни ы тларах  та ы тларах  
сисёнст. Ҫав вӗслетекен ҫын мар-и-ха Сидор? Апла тесен, 
вйл йслй пулм алла пек, Хёрлӗ Ҫарта хёсметре тйнйшйнах 
кирлӗ ҫынна тёп тумё-ха. Енчен харпйр хйй курайманлйхӗ 
хыҫҫйн каймасан. Ара, Калюков та, граж дан  вйрҫине ле- 
кеймесен те, хёрлё армеец пулнй... Пёр сймахпа, ннкекрен 
хйтйлмашкйн пё-ӗчёк шанйҫ пур-ха унйн. Эппин, халё 
Телегинйн хйй унчченхи пек мар, чйнласах улшйннй ҫын 
иккенне кйтартса нама тйрйш малла. Тепӗр хут. Хальхнн- 
че — Сидора. Анчах ҫак хёсӗк мунчара ларнипе епле тй- 
вйн-ха ку ӗҫе?

Телегин кантйкран тепре пӗшкёнсе пйхрӗ те... Сидорпа 
пёрле утара К анаш ра пурйнакан Кашкйр Мӗтрипе... Сй- 
пани килнине курчӗ. Мётри кунта ҫӳренинчен, тен, тӗлӗнме 
кирлё мар. Анчах Сйпани... Мён тума килнӗ вйл ҫакнаш- 
кал инҫете? Н ивушлӗ вйл та ҫак хурахсемпе ҫыхйннй? 
Нивушлӗ?... Пнвуш лӗ ялхуҫалйх юлташ лӑхне вйл вёслетсс 
ҫараттарнй?

Ҫ акна тавҫйрса илни, пёр енчен, Телегина тарйхтарса

315



ячӗ. Ч ӑнах , мӗнле чун унӑн, хӑйӗн хуняшшӗне хёнесе вӗ- 
лерттернӗ хӗрарӑм ӑн? Тепёр енчен, темшӗн, Сӑпани ҫав 
тери усал ҫын иккенне халё  те-ха ӗненес килмерӗ. Ана-ҫке- 
ха... Крапивин, В анькка ҫамрйкрах  чухне турӑ вырӑнне 
хунӑ ҫын юратнӑ! Н ивуш лӗ хӗреснашшӗ те йӑнӑш м а пул- 
тарнӑ? «Тен,— йӑш ӑлл! турӗ пӗчӗк шанчӑк,— Сйпани ву- 
ҫех те тӑш м ан  мар, тен, вӑл та  Крапивин ыйтнипе килсе 
ҫакланнӑ кунта?» Апла-тйк, май тупса, унран пулӑшу ыйт- 
м алла  мар-и? «Ҫук, капла ачапчалла ш ухӑш лам а юра- 
масть,— ҫавӑнтах  хӑйне хӑй ятласа  илчё Телегин.— Е чёр 
тӑш м ан  вырӑнне хуратӑн  ҫынна, ҫавӑнтах  тата  тепёр май- 
л ӑ  ҫаврӑнса каятӑн . Чӑннипе, тӗплӗн пӗлмесӗр, айӑплам а 
та, савӑнм а та ю рамасть. П улӑш у ыйтасси тесен, ку ш у
хйш, тен, тӗрӗсех. Анчах ӑна ахаль  кӑна, Крапивин пулма 
хушнӑ ҫын сӑнарӗнчен тухм асӑр  ыйтмалла».

Телегин халё  ёнтё тулта мён пулса иртнине кантӑкран  
сам ан тл ӑх а  хӑпм асӑр  сӑнарӗ. Акӑ, арҫынсем Сӑпание ӑш- 
шӑн кула-кула тем каларӗҫ  те пӳрте кӗрсе кайрӗҫ. Эх, 
халё  мунчаран тухайсанччӗ! Телегин тӑчӗ те хулпуҫҫипе 
ал ӑк а  тӗксе пӑхрӗ. Уҫӑлмасть, Калюков аван ах  тӗкӗлесе 
хунӑ ӑна. Ш ав ҫӗклемелле-и? Апла тесен, пурте илтӗҫ... 
А птӑранӑ Телегин кантӑкран  тепре пёшкӗнсе пӑхрӗ те 
Сӑпани ҫырма хӗррипе кунталла  утса килнине курчӗ. Акӑ, 
вӑл  мунча патнех ҫитрӗ...

— Сӑпани! — кӑш кӑрса  ячё Телегин, кантӑкран  шак- 
каса.

Хӗрарӑм  тӑпах  чарӑнчӗ, мунча енне ҫаврӑнса пӑхрӗ. 
Анчах кантӑкӗ пӗчӗкҫӗ, ҫитменнине, тусанпа витӗннӗскер, 
тултан  ш алти ҫынна епле палласа  илӗн.

—  С ӑ п а н и !— тата  хы тӑрах  кӑш кӑрчӗ  Телегин.
Сӑпани йӗри-тавра пӑхса илчё те ал ӑк  умне ҫывхарчӗ.

Телегин та  ал ӑк  патне пычё.
— Кам эсё? Аҫтан пёлен мана? Мён кирлё сана? — ыйт

рё Сйпани.
—  В анькка эпё, хамйр ялсем, Урапа Ванькки,— пёлтер- 

чё Телегин.
— В анькка? — тёлёнчё Сйпани.— М ёнле лекнё эсё кун

та? Мсншён хупса хунй сана?
— Эп халь нумай йнлантарса тйраймастйп, кёскен кйна 

калйп,— терё Телегин.— Ялтан тытса кайнй хыҫҫйн мана 
Д а в и д  Н икифорова вёлернё тесе аййпларӗҫ. Унпа иксёмёр 
поляксен тыткйнёнчен тарнй чухне ёнтё. Ват... манйн тёр- 
мерен тар м а  тиврё, Калюков патне лекрём. Ёнер пёрремёш 
хут кунта килтёмёр те... Сидорпа тёл пултймйр. Вйл мана 
ш анмасть  курйнать, тепре тёрёсличчен тесе, вйхйтлйха хуп-

са усрама хушрӗ... Сӑпани, тархасш ӑн, май тупса, май пнр- 
ки сӑм ах пуҫласа яр. Ялтан мана чӑнахах  милиционерсем 
тытса кайнине, эпир Д авид п а  иксӗмӗр пёр хёре юратнине 
каласа  пар. Чӑннине кйна кала. Юрать-и?...

— Сан пирки манйн сймах мёнле пуҫлас-ха? — иккё- 
ленчё Сйпани.

— Эсё мана мунчара йнсйртран куртйм те е урйхларах- 
хи мён те пулин йсласа кйлар. Пулйш, хамйр ялсем вёт, э. 
Эпё парймра юлмйп.

— Юрё,—  пйртак ш ухйшласа тйрсан килёшрё Сйпани, 
вара  тӳрех айккинелле пйрйнса утрё.

Ун хыҫҫйнхи ҫур сехет ы тларах  вйхйт Телегиншйн та- 
лйкран  вйрймрах тйсйлнйн туййнчё. Ара, пёлсе пётер-ха 
тёне кёмен хёрарйма: те пулйшё вйл, те пётерсе хурас 
тейё хййне хурахсем патӗнче курнй кӳнтелене. Ҫавйнпа 
мунча алйкне Калюков пырса уҫсан, вйл ун хыҫҫйн хййне 
ҫав тери хытарса, кирек хйш самантра та тйшман ҫине сик
се ӳкме хатёр пычё. Енчен пурнйҫпа сы впуллаш мах тивсен, 
вйл Сидора е Калюкова юлашки самантра та пулин тёп 
тума ёмётленет.

Калюков Телегина утарҫй пӳртне илсе кайрё. Пит сых- 
л ам ар ё  вйл йна, хёрёнкёскер, хйй малта утрё. Ҫакй пйртак 
ырра шантарчё.

— Ну, Сйпани, ҫаксенчен хйшне паллатйн? — йётён пек 
сухалне ш йлкаласа, куланҫи туса ыйтрё Сидор, Телегинпа 
Калюков пӳрте хййӗн хыҫҫйн кёрсе тйрсан.

— Ара, хамйр ял ачине куратйп эпё,— терё Сйпани.— 
Телегин И вана, ялта йна хамйрла Урапа Ванькки теттё- 
мӗр.— Ҫавйнтах пуҫне пйрчё те тёлёнсе ыйтрё: — Ванькка, 
эс кунта-и? С ана вара хйҫантанпа милици шырать. Н К В Д - 
йн угрозыск начальникё хйй темиҫе те пырса кайрё. Пит 
пысйк шишка пулас эсё, э?

Телегин йна куҫ хёррипе пйхса илчё. Ма апла калаҫать  
вйл? Эппин, Калю ков йна кунта Сйпани ыйтнипе мар, С и
дор е Мётри хушнипе илсе килнё пулё?

— К ала-ха, Сйпани, кам вйл Д авид? — ыйтрё Сидор.— 
Д а в и д  Никифоров.

— Вйл-и? Райӗҫтйвком председатель заместителён Ни- 
кифоровйн аслй ывйлё,— лйпкйн хуравларё Сйпани.— Блёк 
пирён ялта пурйннй вёсем, ашшё пупра та, учительре те 
ӗҫленё. Ара, мён тума кирлё вйл сире, тахҫанах  вилнёскер?

«Темскер, хйй вйййине вылять ку,— шухйш ларё Теле
гин.— Анчах мана сутас шухйш ҫук пулас унйн».

— Д авид п а  Ванькка уйрйлми юлташсем пулнй теҫҫӗ...— 
калаҫйва хутшйнчё Мётри, сётел хушшинче лараканскер .

—  Камсем? Вӗсем-и? Хи! Пуп ывӑлӗпе тӑл ӑх а  юлнӑ ача 
ӑҫтан ю лташ лӑ пулччӑр, тупата, йытӑпа куш ак вӗсенчен 
м алар ах  туслашӗҫ. Ну, пӗрле вылянӑ пуль, ялти тантӑш- 
сен унсӑр пулмасть... М ан шутпа, ҫитӗнсе ҫитеспе вӗсем 
ниепле те туслӑ пурӑнма пултарайман, мёншён тесен вӗсем 
пӗр пикене пайлаймастчӗҫ,— Мӗтрипе килӗшмерӗ Сӑпани.

Сидор пӳртре ларакансем пе тӑракансене черетпе тепре 
тӗсесе тухрӗ те:

— Ну, ку вӑл  сӑм ах  май кӑна ,— терё.—  Эпё сире, ен- 
тешсене, май килнё чухне курнӑҫтарса савӑнтарасш ӑн  пул- 
тӑм. Иртӗр, л ар ӑр  сётел хушшине, пӑртак , пултарнӑ таран, 
х ӑн ал ам  сире. Антон Иванч, эс те ирт. С ана эпӗ Сӑпани 
Бикм урзаевнӑпа  п ал л аш тар ас  терӗм. Сире августра Экеҫ- 
ри ю лташ лӑх  касси патне ҫул ҫавӑ кӑтартнӑ, хе-хе...

— Аван, —  каласа  хучӗ Калюков, вара, сулӑнасран  
сыхланса, сётел хушшине питӗ майӗпен, асӑрхануллӑн  выр- 
наҫрӗ.

Телегин та унпа ю наш ар хёсёнкелесе ларчё, ирхине 
ҫименскер, тата  хӑйне халё еплерех ты ткалам аллин е  пёл- 
менскер, панӑ эрехе ӗҫсе ячё те апата авӑрта  пуҫларӗ.

—  Эс, Телегин, каҫар  мана, эпё сана ш анм асӑр  йӑнӑш- 
рӑм пулас. Халь ю лташусем патне кайм а п у лтар ан .. .— 
терё Сидор тепёртакран.

— Ан пӑш ӑрхан , ачасем патёнче апат сётел тулли ун
та ,— ҫурӑмран  ал лаппипе ю лташ ла ш аплаттарса  ӑсатрӗ 
ӑна Калюков.

Каккуй вёсем патне каяс  шухӑш халё... Телегин пӳрт- 
рен тухрё те, ниҫталла утма пёлмесёр, пёр хушӑ шухӑш- 
л аса  тӑчӗ. Эппин, Сӑпани, чӑнах т а ,  вёсем майлӑ ҫын-ха, 
К алю кова ҫул кӑтартса  янӑ. Ҫ апах  вӑл Телегина сутмарӗ. 
Тепёр тесен, мёншён суттӑр? Ана ялтан  чӑнахах  тытса 
кайнӑ, тӗрмерен тарнӑ  хыҫҫӑн милици чӑнахах  шырать, 
Д ави д п а  иккӗшӗ чӑнахах  пӗр хёре юратнӑ... Ҫ апах  та, те
пёр енчен, Д ави д п а  В анькка туслӑ пулман тесе юриех суеҫ- 
терчӗ-ҫке. Чӑннипе вёсем уйрӑлми туссемччё, Крапивинпа 
Кузюков революционерсем яла  пырса ҫӳренӗ чухне вёсем 
ирттерекен калаҫусенче ялан  пӗрлеччӗ. Сйпани ҫакна пёл- 
нех, мёншён тесен Крапивин яла  революциччен, фронта 
каяс умён, пырса кайнӑ чухне ун патӗнче ҫӗр каҫрӗ, 
каҫ Д ави д п а  тата  В аньккапа нумай калаҫса  ларчё, вёсене 
ёҫ хушса хӑварчӗ. Эппин, Сӑпани мёншён урйхла каларё, 
суеҫтерчӗ? П улӑш м а ыйтнипе кӑна-и? Темскер йнланмал- 
ла марри пурах кунта.

Ҫ аиах  халё Телегинйн ы тларах  урӑххи ҫиичсн шухйш- 
л ам ал л а .  йёп реҫри  ҫитес вырсарни пасарё ҫинчен. Сндор-

па Калюков ҫывӑх вӑхӑтра  унта ямаҫҫех ӑна. Ҫак утар 
хӑш  тӗлтине ҫитес вырсарникун пӗлтереймесен, кайран 
хурахсем саланса пӗтӗҫ те ҫуркуннечченех пухӑнмӗҫ.

«Сӑпанирен пулӑшу тепре ыйтсан? — вӗлтлетсе илчӗ 
ш ухӑш.— Пӗрре пулӑшрӗ, тен, тепре те хирӗҫ пулмӗ. Па- 
сарсене ҫӳреме вӑл ахаль те юратать...» Ҫ авӑнтах  хирӗҫле 
шухӑш та пырса кӗчӗ: «Мӗн калӑп  вара? Эпё Калюков 
хурахӗсемпе утарта пурӑннине милицие пӗлтер, ҫулне те 
кӑтарт  тейӗп-ши? Апла-и, капла-и те, урӑх май ҫуках, эп 
пин, Сӑпанн тухасса кӗтмелле те, меллӗ меслет тупса, ӑна 
ҫул ҫинче сам антлӑха чарса калаҫм алла .  Унччен кирлӗ 
сӑм аха  тупса хумалла...

Телегин, мунча патнелле кайса, шӗшкӗ тӗмӗ хыҫне л а р 
чё, Сӑпанипе Мётри тухасса кӗтрӗ. Вӗсем хӑш енчен^ кил- 
нине вӑл паҫӑр мунчаран пит лайӑхах  асӑрхаймарӗ, ҫа- 
вӑнпа пирвай ӑҫталла кайнине пёлме, вара, айккинчен 
ҫаврӑнса, вёсен ҫулӗ ҫине тухма шутларӗ.

Телее, Сӑпани пӳртрен каллех  пёчченех тухрӗ, вӑхӑт 
ирттермелле тенешкел, ҫырма хӗррипе хуллен утрӗ.

— Сӑпани! Кил-ха кунтарах! — чӗнчӗ ӑна Телегин. 
Сӑпани шӗшкӗ тӗмӗ патне ҫывхарчӗ.
— Сӑпани, спаҫҫип сана,— терё Телегин.
— Мӗн спаҫҫипӗ... Вёсем сана хӑйсемех илсе пычӗҫ. 

Эпё сана чӗнтермелли е сан ҫинчен сӑм ах  пуҫармаллн 
сӑлтав  шыраса тупма та ёлкӗреймерӗм,— лӑпкӑн  хуравларӗ 
Сӑпани.

— Пурпӗрех тав сана ман майлӑ каланӑш ӑн . Итле-ха,
эс хӑҫан каян  кунтан?

— П аян ах ,— пӗлтерчӗ Сӑпани,— тспӗр чӗрӗк сехетрс-
нех, тен. „

Телегин пуҫне ҫёклерӗ, ӑна куҫран чӑрр! пахре.
— К алас сӑмахна кала , аттуш кёҫех Мӗтри тухӗ,—

асӑрхаттарчӗ Сӑпани.
— Эс мён, ҫак хурахссмпс чӑнласах ҫыхланса кай- 

нӑ-и? — ыйтмасӑр чӑтаимарӗ Телегин.
— Сан ёҫ мар, эс хӑвӑннс пӗл,— терё те Сӑпани кайм а

тӑчё.
— Чим,—• хыпӑнса ӳкрӗ Телегин,— эп сана курентерес 

темснччё. Итле-ха, пултарайсан, пулӑш мана тепре, э?
— Кала, мӗн тумалла?
— Кунта лекиччен эпё... сехет, ыттн хаклӑ  теттесем ну

май тупрӑм. Сутса пӗтереймерӗм. М ана ҫитес пасарта Йёп- 
реҫрс пӗр каччӑ кӗтмелле. Ҫавӑ сутса пама пулнӑччӗ. 
Вӑт... кала-ха  ӑна, Телегин килеймерӗ, вӑл халӗ вӑрм анта 
те. М ана халлёхе ку туссем хӑйсен ҫумёнчен хӑптармаҫҫӗ,

татах  тӗрӗслесшӗн курӑнать,— хы паланса ӑнлантарчӗ Те
легин.

Сӑпани пёр самант ш ухӑш ласа тӑчё те:
—  М ёнле тупас ман йна? — терё.
Ы тла  кйсйкланни те, хыпйнни те сисёнмерё унйн сас- 

синче.
— Ҫирӗм пиллёксенче вйл, вйтам пӳллӗ, яш така  кач- 

чй. Сйран карттус тйхйннйччё... Ну, тумтирё улш йнма та 
пултарать-ха. Эс аллине пйх. Сулахай аллинче унйн пы- 
сйках мар хймйр чйматан пулма кирлё, ман япаласене ху- 
малли ёнтё, хам парнеленёскер. Эс кала  йна: «Телегинран 
салам»,—  те. Вйл тавҫйрса илме кирлё...

— В ара?  — хы палантарчё  Сйпани.
—  Вара... ну... кала , хйй ман пата килсе илтӗр ҫав 

япаласене. Чйрманнйшйн йна тата  пилёк процент хушса 
парйп... Кунта мёнле килмеллине йнлантарса пар, юрать-и? 
Тупаймё тата...  Тулӗк ҫынсем ан илтчёр... Эп сана ахаль 
тумйп, Сйпани, ейпух, ҫав япаласене шйвйнтарсан, сана 
та  пая кёртёп, курйн акй...

Ҫ ак  самантра утарҫй пӳртӗнчен Сидорпа Мётри, К ал ю 
ков тухрӗҫ. Сйпани, нимён х уравлам а ёлкёреймесёрех, вё
сем патнелле утрё, Телегин вара  ирӗксӗрех ҫы рм аналла  
чймнй пек анса кайрё, Калюков хйнасене йсатнй вйхйтра 
вӗлле пӳртне кёчё те юлташӗсемпе пӗрле ӗҫме-ҫиме ты- 
тйнчӗ. Леш сем, ир-ирех мухмйр уҫма тытйннйскерсем, унпа 
паян тем йёркеллё марри пулса иртнине сисмен те курй
нать.

«Мёнех, кётсе пйхас,— татйклй шут тытрё Телегин.— 
Енчен Сйпани вырсарникун эпё каламине пӗлтерсен, ҫӗр- 
леччен е тунтикун ирпе милици отрячё кунта килсе ҫит- 
меллех. Енчен ҫитмесен, вйл пёлтермен пулать. В ара  тун
тикун манйн хамйн май тупмалла...»

— Кучан таврйнмарё-и-ха? — ыйтрё вйл ыттисенчен 
урйрах Валетран.

—  Ара, халех йҫтан таврйнтйр, унйн ӗҫ тумалла-ҫке ,— 
лйпкйн хуравларё  лешё.

«Тен, вырсарникунччен ҫаврйнса ҫитӗ-ха. Сире пурне 
те харйс ярса тытсан аванччё те ҫав...» — шухйш ларё Те
легин, В алет еннелле, эрех ярса пама ыйтса, шйвйҫ курка 
тйснй май.

3

Сйпани яла таврйнсан  та ҫитес вырсарникун ҫинчен 
ш ухйш лама пйрахмарё. Урапа Ванькки ыйтнине пурнаҫла-

малла-и унӑн, пурнӑҫлам алла мар-и? П урнӑҫласан , кам а 
пулӑшӗ вӑл: Сидорпа Калюкова-и, Хӗлимуна-и? Е чӑнла- 
сах В аньккана кӑна? П асар  кунӗ ҫывхарса пынӑҫемӗн ҫак 
ыйтусем пуҫа мӑка вӗҫлӗ пара пек п ӑрала  пуҫларӗҫ. Ш ӑ- 
маткун ханхискер тӳсеймерӗ, тулта пёрремёш ҫил-тӑман 
алхаснине пӑхмасӑр, пултӑрӗ патне тухса утрё. Унта К р а
пивин кӗркеленине шута хурса, вӑл Ольга М атвеевнӑпа 
калаҫса  пӑхмаш кӑн, ҫапла майпа мён те пулин пӗлмешкӗн 
ӑнтӑлчӗ.

Сӑпани пырса кӗнӗ чухне Ольга М атвеевна сётел хуш
шинче ҫиччӗллӗ краҫҫын лампи ҫутинче темле хутсем пӑх- 
каласа ларатчӗ. Амӑшё, иртерех пулсан та, ватӑ ҫын йӑли- 
пе, ӑшӑ кӑм ака  ҫине хӑпарса вырнаҫнӑччӗ ӗнтӗ.

— М ан килес! — сывлӑх сунчӗ Сӑпани, ал ӑк  патӗнчех 
чарӑнса тӑрса.

— Килях, килях! — салам ларӗ  ӑна Ольга М атвеевна.— 
Ирт тӗпелеллс.

— Иртесси-качки... Ара, чӑрмантарса ҫӳреп ҫав. Т ӑвар  
пӗтнӗччӗ те, Кӑтра Симун лавккине кайса килес-ха терӗм. 
Л авкки  хупӑ тата, хӑямат. Ш ӑнса хытрӑм, ача, каллӗ- 
маллӗ пустуй ҫӳресе, ҫил хӗллехн пек вӗҫтерет паян... Вӑт, 
сан пӳртӳнте ҫутӑ куртӑм та кӗрсе ӑш ӑнас-ха терӗм. Эп 
нумай тӑмӑп, ҫиччас ӑш ӑнап  та тухса кайӑп... — ӑнлан- 
тарчӗ Сӑпани.

— Эй, ара, ӑҫта васкан  халь? С ӑхманна хыв та, кил 
сётел хушшине, ҫутӑ патне, калаҫса  л ар ар  пӑртак ,— хис- 
терё Ольга М атвеевна.

Сӑпани сӑхманне ал ӑк  ҫумӗнчи йывӑҫ ҫекӗлрен ҫакрӗ 
те сётел кӗтессине пырса ларчё.

— Ҫав шкул хучӗсемпе ӗҫ хыҫҫӑн та ҫӗрлеччен аппа- 
ланса л ар м а л л а  пуль ҫав,— терӗ шеллевлӗн.

— Ш кул хучӗсем мар-ха кусем,— кӑм ӑллӑн  ӑнлантарчӗ 
Ольга М атвеевна,— Чӑвашпроизводсоюзран килнӗскерсем. 
Ч ӑпта  ҫапм алли  станоксем уйӑрса панӑ пирӗн ялхуҫалӑх  
юлташлӑхне. Хамӑр ыйтнӑ пекех — ҫирӗм штук. Кивҫен- 
ле. Кайран ӗҫлесе тат.малла... Вӑт, Пӗпреҫри промартель- 
рен пырса нлмс ыйтаҫҫӗ.

—  Эй ҫав! — хаш сы вларӗ Сӑпани.— Ҫ анталӑкӗ  ав...
— Юр пӑртак  ҫуни вӑл аптрамасть-ха, — терӗ кил ху- 

ҫи.— Ашӑтса кӑна ан пӑрахтӑрччё, ҫул пӑсӑлсан, тепре 
шӑнтиччсн нумай кётме тнвё. Эпир вара кӑҫал, хӗлӗпе ӗҫ- 
лессе ӗмӗтленсс, курӑс нумай хутнӑ...

Сӑпанн пёр самант урӑх  сӑмах сыпӑнтараймасӑр , сӗтел 
ҫинчи хут купине пӑхса ларчё. Тӗлӗнмелле, пӗр шутласан. 
Ҫак хут тлтӑккисем сана ҫирём чӑпта станокӗ пама пул-

тараҫҫӗ. Хутран вӑйлн, тупата, нимён тс ҫук пулӗ ҫав. Тё
рёс турӗ вӑл ывӑлне, Хӗлимуна, вӗренме ярса, эй-эй, тӗрӗс 
турӗ...

— Улька, каҫар  та, эп ҫавна ӑнланмасп-ха,— терӗ Сӑ- 
пани тепёртакран, хӑйне кирлӗ калаҫу  йӗрӗ ҫине ӳкме тӑ- 
рӑш са.— Эс ахаль  те шкул пуҫлӑхӗ, хӑвӑн ӗҫӳ нумай, а 
ҫапах ю лташ лӑх  председателё те шутланан. Ма ҫапла 
асаплантаран  хӑвна? Суйлаччӑр председателе урӑххине. 
Е ш кула ҫёнё завсдую щи яччӑр. Э? Нивушлӗ ҫын гупай- 
маҫҫё?

— Хам та ҫаплах  калатӑп  та ҫав,— килӗш рӗ Ольга 
М атвеевна,— х ӑтар ӑр  мана хӑвӑртрах  председатель ёҫён- 
чен, ман шкулта тӑрм аш м алли  мӑй таран  тетӗп. Ҫук, 
ял Совет председателё Шиков ниепле те килӗшмест. Ҫӗнӗ 
председатель суйлама хушман, вӑхӑт ҫитсен, хӑех тупӑ- 
нё-ха тет.

Сӑпани калас-ши, калас  мар-ши тенён туртӑнкаласа  
илчё тс:

— Туиӑнасси ӗнтӗ... —  терё ш ахвӑртса.— Ванькка, ав, 
Калю ковпах ҫыхланса кайнӑ теҫҫӗ.

О льга М атвеевна ӑна куҫран чӑрр! пӑхрӗ.
— Н ивушлӗ ҫав хурахпа ҫыхланса кайнӑ-ши? — тӗлен- 

чӗ те, тарӑхрӗ  те вӑл .— Путсӗр, намӑссӑр этем! Тек ман 
куҫа нихӑҫан ан курӑнтӑр! М ана вара пурнӑҫра тем те 
пулать, ытла ан пӑш ӑрхан, тен, пурте йӗркеллех вӗҫленс- 
ха тесе лӑплантараҫҫё.

— Кам лӑп л ан тар ать?  — кӑсӑкланчӗ Сӑпани.— Ҫав 
Крапивинпа Никифоров-и?

Ольга М атвеевна хӑйне кун пирки питех калаҫм а  кирлё 
маррн ҫинчси асӑрхаттарнине аса илчё те тӳррсн хурав- 
ламарё.

— К ал акал аҫҫӗ  хӑшпёрисем,— терё ҫеҫ, хулпуҫҫине сик- 
тсрсе.— Эс ху тата  кам ран  илтрён Иван Степанович ҫав 
Калю ковпа ҫыхланса кайнине?

— Х аль астумастӑн, таҫта хӑлхана кӗнӗччӗ,— уҫҫӑи 
к а л а м ар ӗ  Сӑпани те.— Ну, каҫар, нумай чӑрм аптарса лар- 
тӑм. Халь ӑш ӑнтӑм  ӗнтё, уттарам  килелле,— тере те ҫа- 
вӑнтах тӑрса  тумланчё, мӗнле килнӗ ҫавӑн  пекех шӑппӑн 
тухса кайрё.

«Н ивуш лӗ Ванькка ҫав тери усал ҫын? Нивушлё ҫавна 
ялта ку таранччен пӑргак  та сисекен тупӑнман? Мӗн ача- 
ран пӗлетёп вёт-ха ӑна, нивушлӗ хам та ку таранччен сук- 
кар пулнӑ? — ш ухӑш ласа юлчё Ольга М атвеевна.— Ф или
мон Пстровичпа Петр Никифорович мёншён ҫав тери лӑп- 
лантарчсҫ тата мана, никама та итлеме хушмарёҫ?»



Сӑпанн вара, пачах урӑхла, ун патӗнчен тухса кайсан 
хӑй шухӑшӗсем пирки иккӗленме вуҫех пӑрахрӗ темелле. 
Ялти ялхуҫалӑх  ю лташ лӑхӗн председательне суйлама хуш- 
маҫҫё иккен. Мёншён? Эппин, Ванькка таврӑнасса  кӗтеҫҫӗ 
пулӗ? Ҫ ӑпата  Улькине те пӑш ӑрханма хушман, пурте 
йӗркеллех вӗҫленессе шантарнӑ...

Тепӗр кун Сӑпани хӗвелтухӑҫӗнче кӑвак  ҫутӑ палӑрса- 
нах тӑчӗ, килти ӗҫсене вӑш-ваш кӑна туса пӗтерсе, ӑйӑрне 
йӗнерлерӗ, вара юланутпа Йӗпреҫе тухса кайрё.

Ёнер Ольга М атвеевна ҫанталӑк  ӑш ӑтас  пирки тӗрӗсех 
пӑшӑрханнӑ-мӗн. Ҫӗр каҫа, чӑнах та, ҫил улш ӑннӑ, пёлӗт- 
сене хӑваласа  салатнӑ, халё вӑл кӑнтӑр-хӗвеланӑҫӗнчен, 
утне ҫӑм ӑл  юртӑпа чуптаракан  Сӑпание сулахай енчен 
вӗрет. Эппин, паян ӑш ӑтать, ӗнер кӑш тах ҫунӑ юра ирӗл- 
терсе пӑрахать. Кӗрхи ҫанталӑк  вӑл ватӑ карчӑк кӑм ӑлӗ  
пекех ҫав... Сӑпани тесен, кӑм ӑлӗ  паян лайӑх  унӑн, мӗншӗн 
тесен вӑл Иӗпреҫе пасара ҫитсен мён тумаллина уҫҫӑн 
пӗлсе каять. Тёрӗссипе, паян вӑл хӑйӗн ҫылӑхне каҫартта- 
рӗ. Вунҫиччёренпе юратнӑ Вӗлтрен Хӗлимунӗ умӗнчи ҫы- 
лӑха.

«Енчен эпӗ Ҫ ӑпата Улькине йӑнӑш ӑнланнӑ пулсан? — 
пёр самантра хӑйӗнчен хӑй ыйтрё Сӑпани.— Тен, эпӗ унӑн 
сӑмахӗсенче хама кпрлӗ шухӑша ҫеҫ асӑрханӑ?» Анчах 
кунаш кал иккёленӗве пуҫра тытас килмерӗ.

Ч ӑваш  ҫанталӑк  улш ӑнасса вӗҫен кайӑк  пекех пӗлсе 
тӑрать  ҫав, шӑп кӑнтӑрла тӗлнех ирӗлессе сиссе, пасара 
аяккарахри  ялсенчи хресченсем тухман та, халӑх  сахал 
кунта. Ҫ авӑнпа ҫивёч куҫлӑ Сӑпани хура сӑран  карттус 
тӑхӑннӑ, сулахай аллине хӑм ӑр чӑматан тытнӑ качча часах 
асӑрхарё, уҫӑ ҫӗрте калаҫас  мар тесе, вӑл халӑх  хушши- 
нерех кӗрессе кётсе илчё те юнашар пырса тӑчё.

— Телегпн Ивана пӗлетён-и э с ? — ыйтрё унран тӳрсх.
Каччӑ уи еннс ҫаврӑнса тӑчё, ӑна пуҫ тӳпинчен пуҫла-

са ура тупанӗ таран  тӗсесе илчӗ.
— Ну? — терё вара.
— Пёлетён-и, ҫук-и? — ҫине тӑчё Сӑпани.
— Илтнё ят пек,— анасласа илчӗ каччӑ.— Вара мён?
— С алам  каларё.
— Вара мён? — каллех анасларӗ каччӑ.
Ҫ акӑ Сӑпание тарӑхтарчё. «Тепёр тесен, мён пуплешсе 

тӑм алли  унпа, тунккуйпа,— ш ухӑш ларё вӑл .— Х дмӑнах 
милицие кайм ал л а  ҫеҫ».

— Ним те мар, тепрехинче ҫывӑрса тӑран  пасара ту- 
хиччен,— татса хучё те Сӑпани качча, пӑрӑнса айккинелле 
уттарчӗ.

Тин кӑна ан аслакан  ҫаы рӑк ҫавӑнтах  хыпӑнса ӳкрӗ, Сй- 
панне х ӑв ал а са  ҫитрӗ, ҫанӑран  тытса чарчӗ:

— Чим, ӑҫта васкан эс? Кала, Телегин тата  мён терё?
Сӑпани ӑна чӑрр пӑхса илчё. Таса пит, тӳррён те ӑш ш ӑн

пӑхакан  хура куҫ... Ҫук, тем тесен тс, хурах тавраш ё мар 
ку ҫын.

— Сехетсене хам пырса параймастйп, вӑрм ана килсе 
илччёр терё,— пёлтерчё Сйпани пйртакран.

— Вйрмана? Хйй мёншён килеймест? — хыпйнса ыйтрё 
качча.

— Хййне хуҫисем ямаҫҫӗ,— кӗскен йнлантарчё Сйпани.
Каччй пёр сам ант  тем ш ухйшларё те тёпчеме ты-

тйнчё:
—  В йрман аслй, ман йҫталла кайм алла?  Ҫулне йнлан- 

т ар м а  пултаратйн-и?
— П ултаратйп...  Анчах эсир вйл ҫула сймахпа йнлан- 

тарнипе кйна тупаяс  ҫук,— лйпкйн хуравларё  Сйпани, ун
тан качча каллех  куҫран чйрр! пйхрё тс: — Итле-ха, ҫам- 
рйк ҫыинйм, илсе кай  мана начальнику патне, луччй эпё 
унта йёркеллёрех каласа  парйп. Аттуш кунта ытла нумай 
пуплешсе тйратпйр, эс вара  ниепле те йнланаймастйн,—
терё. u u

— М ёнле начальник патне? — йнланмана печё качча.
— Хйвйнни патне! — каллех тарйха пуҫларё Сйпани.— 

Е ман хамйн каяс-и?
— Та-ак... Тёлёнтермёш хёрарйм эсё,— терё каччй, ни

мён тума аптйраса. Унтан ҫирёппӗн хушрё: — Эппин, ман 
хыҫҫйн ҫирӗм-вйтйр утйм ю ларах  пыр.

П асар тан  тухеан, каччй тӳрех чугун ҫул у рлӑ  каҫрё, 
пушй тйкйрлйка керсе кайрё. Кунта нёр ҫын та курйнмасть, 
хы ҫалта кйна тем ле ҫамрйк ш йхйркаласа пырать.

— Эй, йҫта каян  эс? Сан каитуру сулахай енче пулма
кирлё! — кйшкйрчё Сйпани м алта  пы ракан  качча.

Л еш ё йна чарйнса тйрсах кётрё.
— Унта пирён ҫак ҫулпа кайма тивет,— терё вара  лйп

кйн.— Ҫын курма пултарать.
Тепёр ҫирём-вйтйр утйм турӗҫ-ши, ҫук-ши — хайхи хы- 

ҫалта пыракан  ҫамрйк ҫын куссне хйваласа ҫитрӗ те, с а 
ран карттуслипе иккёшё Сйпанис ик енчен ҫатӑр л аса  тыт- 
рёҫ тс ҫумри хапха калинккинчен вйшт! кйна илсе кёчёҫ. 

г— Мён хйтланатйр эсир? — ҫиллснсе кайрё хёрарйм.
Эп сире халех...

— Ш йпрах эс! — лйплантарчё йна ейраи карттуелн.— 
Эс хйпна мёнле иачальствй кирлине ху та пёлместён пу- 
лё-ха. Эпир йна халех кунта чёнсе килӗпёр.— Ҫавйнтах

тепӗр юлташне хушрӗ: — Кайса кала  пуҫлӑхсене: иккӗлен- 
терскен ҫын тупӑнчӗ, килсе тӗрӗслеччӗр,— терӗ.

Ҫ ам рӑк  ҫыи ҫавӑнтах тухса вӗҫтерчӗ.
— Эс пиртен ан хӑра, эпир сана усал тумӑпӑр,— терӗ 

сӑран  карттуслӑ каччӑ.— К алаҫса пӑхӑпӑр пӑртак, йна- 
кӑна ыйткалӑпӑр.

— Енчен эпё хуравлам а та, санпа юлма та килӗшме- 
сен? — хирӗҫлерӗ Сӑпани.

—  Килӗшмесен, вӑйпа тытса чарӑп ,— кӗсйинчен р е 
вольвер туртса кӑларчӗ  каччӑ.— Атя, луччӑ, киле кӗрсе, 
ӑш ӑ ҫӗрте кӗтер начальниксене...

Кирлех-тӗк, Сӑпани ку ҫамрӑк ҫыннӑн револьвсрне 
пӑхса тӑмӗччӗ те-ха, халӗ ӗнтӗ унӑн вӗҫне-хӗрне тухасах 
пулать. Нивушлӗ йӑнӑшрӗ-ши вӑл? Ннвушлӗ ырӑ мар 
ҫынсен аллинех лекрё? Мӗнех, ун пек пулсан, Ваньккана 
йҫта ш ы рам аллине суйса кӑтартё те, май тупса, милицие 
кайса евитлеме тӑрӑшӗ...

Тёлёнтермёш пӳртре (тёлёнмелли — пёр пӳлӗмрех тй- 
ватӑ тимёр кравать  ҫума-ҫумӑн ларни) нумай кётсе лар- 
ма тивмерё, часах калинкке ш алтлатни, тепёртакран  ҫе- 
нёкре тсмиҫе арҫын таплаттарса утни илтёнчё. Унтан ал ӑк  
уҫӑлчё те... Хёлимун... Филнмоп Петрович Крапивин кёчё 
тӑчё пӳрте. Вал та Сӑпание курсан сам антлӑха  ҫухалса 
кайрё, ҫавӑнтах хӑйне алла илчё.

— С й п ан и ?— тёлёнчё вӑл.— Епле лекнё эс кунта?
— Н ачальник юлташ, пирс ку гр аж дан к а  кӑш тах  иккё- 

лентерчё. Ҫ авӑнпа эпир ӑна, милицие кайсан, тен, Теле
гина сиен кӳрёпёр тесе, хам ӑр хваттере илсе килтёмёр,— 
пӗлтерчӗ сӑран  карттуслӑ милиционер.

— Ю рать,— терё ҫсҫ Крапивин,— халё эсир вӑхӑтлӑха  
тухӑр-ха, эпир Деминпа виҫсӗмёр кӑш тах калаҫса  илер.

Ҫ ам рӑк  милиционерсем — хураллани те, пуҫлӑхсепе 
чёнсе килни те — тухса кайрӗҫ.

— Ну, каласа  пар, Сӑпани, епле лекрён кунта? —  йш- 
шӑн ыйтрё Крапивин.

Сйпани йна милици тумёпс курма хйнйхманран-тйр вйл, 
тсмшён, юттйн, хйй патне никама та ҫывйха яман арҫыи 
пек курйнать. Кравать ҫине ларса, ҫӳллӗ тйрйллй карт- 
тусне хывсан кйна йна кйштах ахаль  ҫын сйнё кёчё, вара 
калаҫм а  та ҫймйлланнй пек туййнчё.

— Мёнле лекнине, Филимон Петрович, кайран пётём
пех йнлантарса парйп,— терё Сйпани, Крапивина куҫран 
пйхеа.— Халё пара эпё сире Калюков банди йҫта чарйнса 
тйнипе кйтартма пултаратйп.

Крапивинпа Демин пёр-пёрне чйл-чал пйхеа илчӗҫ.

— Ю рать,— килӗш рӗ Крапивин.— М алтаН лӑха ҫакна 
кӑна пӗлтер: инҫе-и вӗсем кунтан, нумаййӑн-и?

— Иёпреҫ хыҫӗнчи пёрремёш разъездран  тӳртсн кай 
сан, вунӑ ҫухрӑмран ытла мар,— терӗ Сӑпани,— Анчах 
чӑтлӑх  пирки унтан тӳртен ҫӳреме кансср пек туйӑнчӗ. 
Ҫитменнине, мана хам а кукӑр-м акӑр  ҫулпа илсе кайрӗҫ. 
Виҫӗ сехет утрӑмӑр. Миҫеннине пёлместёп. Хам эпё Сидор 
ятлӑ утарҫа, Калю кова тата  Урапа Ваньккине куртӑм. 
Вёсемсёр пуҫне вӗлле пӳртӗнче темиҫе арҫын ӗрлешетчӗҫ...

— А ван,— терё Крапивин,— Спаҫҫип сана, Сӑпани.
— Спаҫҫипине кайран калӑн ,— сӳрӗккӗнрех хуравларё 

Сӑпани.
— Т арас Дементьевич, халех пурне те — хӑвӑн  ҫынну- 

еене те, утлӑ резерв милиционерӗсене те пуҫтар! — хушрӗ 
Крапивин.— Ҫур сехет вӑхӑт  паратӑп  сире!

— Е с т ь !— тесе чыс пачё те Д емин ҫавӑнтах  тухса 
вӗҫтерчӗ.

— Эсё манпа пӗрле пырӑн-и е ҫын умёнче милиционер- 
па курӑнас килмест сан? — ыйтрё Крапивин Сӑпанирен.

— Халь мён снтё... — терё ҫеҫ Сӑпани, пуҫне усса.
— Эппин, атя, кайрӑмӑр .
Сӑпани ӑна куҫран ӑш ш ӑн-ӑш ш ӑн пӑхрё те:
— Эсё кай, эпё пасар ҫумне ӑйӑра  кӑкарса хӑварнӑ. 

Ҫавна кайса илем те, милицие хам ах пырӑп,— терӗ шӑппӑн.
Тспср ҫур сехетрен вунсакӑр ҫынран тар акан  милици 

отрячӗ Йӗпреҫрен чугун ҫул хӗррипе хӗвеланӑҫнелле тухса 
пёҫтерчё, пӑртакран  ял хсрринченех пуҫланакан  вӑрм ана 
кӗрсе ҫухалчӗ. Ана малта йӗнер ҫинче питӗ илемлсн те 
ҫӑтӑ л ар ак ан  хӗрарӑм  ҫул кӑтартса пычӗ.

Тем пек васкарёҫ пулин те, ҫёрле ҫуса кайнӑ юр ирӗл- 
нипе ҫёр ҫемҫелнӗ те, хытах каяймарӗҫ. Утар патне ҫитес- 
пе, ҫухрӑм пек юлсан, Крапивин отряда чарчӗ, пурне те 
лаш а  ҫинчен анма хушрё.

—  П ӗрне кунта утсене х ураллам а  х ӑв ар ӑр ,— хушрӗ вӑл 
Д ем и н а .— Ыттисем утара пур енчен те хупӑрласа илер. 
А стӑвӑр, ю лташ сем,— асӑрхаттарчӗ  ҫавӑнтах ,— хурахсем 
хушшинче пирён хам ӑр  ҫын пур. Сӑпани, юлашки хут эсё 
курнӑ ӑна, мёнле тумпаччё вӑл?

— Ҫ ӳллӗ тӑр ӑ л л ӑ  сӑран  карттуспаччё, хура пустапран 
ҫӗленӗ ҫурма пальто, ҫавӑн  тёслех галифе, кирза атӑ тӑ- 
хӑннӑччӗ,— пӗлтерчӗ Сӑпани.

— Астурӑр-н? — ыйтрё Д емин пуринчен те.— Пётёмпех 
хура тёслӗ, карттус кӑна сӑранран...  Ну, кайрӑмӑр! Пёррс- 
мӗш отделени утара сылтӑм енчен ҫавӑрса  илет, иккӗмӗш 
отделени — ман хыҫҫӑн пыраканни — сулахайран!

Сӑпани сасӑ кӑларм асӑр  йӑпшӑнса икӗ еннелле утакан  
милиционерсене пӑртак  пӑхса тӑчӗ те Крапивина чӗнсе 
нлчӗ:

— Филимон Петрович! Утарҫӑн икӗ йытӑ, вёсем, паллах, 
шӑв-шав ҫӗклӗҫ. Тен, милиционерсем айккипе ҫӳресе утара 
ҫавӑрса иличчен эпир тӳртен каяр  унта, йытӑсене лӑплан- 
тарар? М ана паллаҫҫӗ вӗсем,— терӗ.

Крапивин унпа сӑм ахсӑрах  килӗшрӗ, ӑна хулран пӑ- 
чӑртаса тав турӗ те м алал ла  васкарӗ. В ӑрм анта ҫӳреме 
хӑнӑхнӑ Сӑпани унран юлмарӗ.

Кӗркунне кун кӗске ҫав, таврана  каҫ сӗмӗ ҫапнӑ ёнтё. 
Ҫ акӑ  вӑрманта уйрӑмах палӑрать. Тупе пӗчӗк ача куҫӗ пек 
тап-таса пулин те, хӗвеланӑҫӗнче ҫурри пытанма ӗлкӗрнё 
хёвел ури кунта ӳкмест ёнтё, тепрер сехетрен вара, уйӑх 
ҫурла пек кӑна ҫӳхелсе юлнине шута илсен, вунӑ-вунпилёк 
утӑмран та курӑнми пулё. «Эх, тата васкарах  килмеллеччё 
те ҫав!» — пӑшӑрханчӗ Крапивин.

Кайсан-кайсан утар енчен икӗ йытӑ хӑватлӑн  вӗрсе яни 
илтӗнчӗ. Иртнинчи пскех, кёҫех каш кӑр  мӑнӑш овчарка 
чупса та ҫитрӗ, Крапивина тапӑнса, тата  хытӑрах хам латрӗ.

—  Полкан, хам ӑр ҫын ку, Полкан! — чарчӗ ӑна Сӑпани, 
кӗсйинчен кӑнтӑрлахи апат вырӑнне илсе тухнӑ ҫӑкӑр а  
кӑларса ,  пёр татӑк  хуҫса пачё. Йытӑ ӑна ш ӑр ш л акал аса  
пӑхрӗ, анчах, аш а хӑнӑхнӑскер, тиркерӗ. Сӑпани тыттарнӑ 
ҫӑкӑра  Крапивин та йытта хуҫса пачё. Леш ё каллех  шӑрш- 
л ак а л ар ё  кӑна, ҫапах тек вӗрмерё ёнтӗ, Сӑпани ури ҫумне 
сӗртӗнсе, анасланӑ май карӑнса нӑй-нӑй туса илчё те хӑй 
чӗлхипе, каялла  лёпӗстетрӗ. Унӑн сасси илтӗнме пӑрахнипе 
лери, касмӑкри Чикан та лӑпланчӗ. Ҫапла, ҫулран пӑрӑп- 
са, Сӑпанипе Крапивин утарҫӑ пӳрчӗ патне ҫырма енчен 
чиперех ҫитрӗҫ, ытти милиционерсем утара хупӑрласа илич
чен пытанса выртрӗҫ. Кунтан вӗлле пӳрчӗ те л ай ӑх ах  ку- 
рӑнать. Курӑнать кӑна мар, унта такам  итлеме пӑрахнӑ 
алӑпа купӑс нӑйклаттарни, арҫынсем ш авлани илтӗнет.

...Калюковпа тусӗсем, чӑнах та, ҫак самантра ҫав терп 
хавасланса ҫитнӗччӗ. Вӗсем хушнӑ ӗҫе ӑнӑҫлӑ пурнӑҫласа 
таврӑннӑ Куччанова чыслатчӗҫ. Леш ё кӑнтӑрлачченех тав- 
рӑннӑччӗ те, хӑй Мининпа епле «сывпуллашни» ҫинчен 
темиҫе те каласа  пама ӗлкӗрчӗ ёнтё.

— М пнӑна лайӑх  пӗлсе ҫитнёскер, эпё ӑна таҫта та 
пёр шыраса ҫӳрес темерӗм, тӳрех пёр хёрарӑм  патне выр- 
наҫрӑм. Пур унӑн чун йӑпатмӑш , Лисук ятлӑскер. Килнс 
кӗмесен те, ун патне ҫӳремесӗр тӳсеес ҫук пнрён Ваҫҫа 
терӗм. Икӗ кун кӗтме тиврё хӑямата . Ю лаш кинчен ҫӗр пар- 
ринчс персе ҫитрӗ-ҫптрех ҫавскер. Эх, туссем, курасчӗ си-

327



рён Мина ҫӑварӗ  мсн пысӑкӑш кар ӑл м а  пултарнине! Ҫснӗк 
алйкне Л исукӗ мар, эпӗ уҫнине курсан ҫапла карса пйрах- 
рӗ вӑл ӑна. Унтан тӳрсх аллине хӗвне чиксе ячё. Тймсай! 
Эпӗ сулахай  ал ӑр а  револьвер тытса тӑнӑ ӗнтӗ. «Асту, 
тем ан аташ , аттуш пӗтӗм обоймӑри пульӑсем сан ҫамку- 
на кӗрсе вырнаҫӗҫ»,— терӗм, ӑна Мина пичӗ умёнче сулла- 
са. Ҫемҫелчӗ кайрё хайхи этем. К алю к мана питӗ тӗрӗс сҫ 
хушнине ҫав самантра пушшех ҫирӗп ӗненсе ҫитрӗм эпӗ. 
Ара, вӑл лягавӑйсен  аллинче те ҫапла ҫемҫелсе каятчӗ 
ӗнтӗ... «Атий, эс мана вӗлерме килтӗн-и?» — сехӗрленсе 
ыйтрӗ вӑл манран. «Ҫук, Ваҫлей, хам та К алю ка пӑрахса 
кайрӑм ,— тетӗп.— Ы тла мемме ҫын вӑл, йӑлӑхтарчӗ  асйрха- 
нулӑхӗпе». Те ӗненчӗ, те ӗненмерӗ — пёлместёп, ҫапах пйр
так  лӑпланчӗ  пек. Ара, эпё юн юратнине пӗлст-ха та, 
манйн та нрӗклӗрех пурӑнас килнине ӗненмешкӗн май пур- 
тӑр  ҫав... Ну, кӗтёмёр, калаҫса  лартӑм ӑр . Еркӗнӗ, паллах, 
х ӑн ал ар ӗ  тата  ытти те...

— Мён тата  ытти те? — кӑсӑкланчӗ Курносов, аслӑ 
ю лташне ҫӑвар  карса итлесе лараканскер .

— Мӗнне шгтӗ пӗлес килет-и? — Курносов пуҫёнчи 
карттуса кӑсӑрукёнчсн туртрё те ача сӑмси ҫинех антарса 
лартрё  Куччанов, унтан м алал ла  каласа  кӑтартрё .— Юре, 
итле... Ёҫкеленӗ май Мина ӳлӗм пирки сӳтӗлс пуҫларё. Вӑл 
Совет влаҫне хирӗҫ кӑна  кӗрсшме тытйнасшйн иккен, ҫапла 
майпа Сидорпа тусӗсем умӗнче ырра тухса, пирён утамана 
пӗтерсе хурасшйн. Л еш ё тата , Сидорӗ, пулйшма пулнй 
тет-и. Ну, хййӗн пёрремёш ҫавн аш кал  мйн ӗҫне вйл шймат- 
кун, ёнер ёнтё, тума палйртнй-мӗн. Ун чухне Анатри Тёрер 
ял пухйвӗ пулм аллаччӗ те, ҫав пухйва килнӗ район пред- 
ставителӗсемпе ял Совет председательне тӗп тумаш кйн 
ш ак хунй иккен вйл. Пӗтӗм халйх умёнчех. Ҫ апла майпа 
пурне те сехӗрлентерсе пйрахмашкйн ӗмӗтленнӗ. Эп хайхи 
кйсйкланса кайрйм, ами. Кӑна, эппин, халех тирпейлес 
мар, леш  камитне курсах каяс, шухйшлатйп йшра. «Ваҫ- 
лей,— терӗм ҫакна ,— эсӗ ҫав тери хйватлй ёҫе пуҫйнатйн. 
Эпё сана пулйшма хатӗр!» — «Чйнах-и? — савйнса ӳкрё 
М ипа.— Кӳр аллуна! П аянтан  эпир санпа чйн-чйн туссем. 
Сирён чӗлхепе каласан  — дуслар!..» Вйт, татах  ёҫрӗмёр- 
ҫирӗмӗр вара  хырйм тирӗ карйниччен. Ю лташ  тупнйшйн 
савйнса кайнй Мина хайхи еркӗнне калать: «Эс паян манйн 
туспа ҫывйр»,— тет. «Мён аташ ан  эс, пуҫу пур-и сан, кам 
вырйнне хуран  мана»,— текелерӗ лешё, ия, хйй, шельмй, 
ҫапах малти пӳртре манпах выртрё... «Эс ман хйрпйк 
Мина пек мар, ҫав тери тутлӑ арҫып,— пӑш ӑлтатать  хйй 
кайран хйлхарап.— Чуийм, май пур чухне килсех тйр,

юрать-и?» Хӑй ҫав тери вӗри хӗрарӑм  тата, шеремет...
Хёрарӑм чылайранпа курман арҫынсем ӑйӑрсем пек 

кӗҫенсе-ихӗрсе ячӗҫ. У йрӑмах Курносов ниҫта каиса кӗ- 
рейми йӑркаланать.

— Ну,— тет хӑй.— М ал ал л а  мён пулчӗ?
Анчах Куччанов кун ҫинчен тек калам арӗ ,  тёп ӗҫӗ ҫине 

куҫрӗ:
— Ну, ш ӑматкуна кётсе илтӗмӗр. Виҫӗмкун каҫа хирӗҫ, 

астӑватӑр-и, юр ҫума тапратрӗ, тӑм ан  вёҫтерчӗ. Ҫитменни- 
не, Ҫӗрпӳ енче юр вӑйлах  ӳкнӗ, кунти пек мар. Пурпӗр 
Мина мана клуб патне илсе кайрё. Хйй тата  тепёр икӗ ҫын 
тупнӑ. Пурте юланутпа, пӑш аллӑ. Ҫитрӗмӗр клуба, тӑватӑ  
енчен хупӑрласа илтёмёр. Ш алта халӑх  тем сӗрлет. Кӗрс! 
тутарчӗ Мина револьверне. Эпё те пӑш ал персе ятӑм. Клуб- 
ра шӑпах пулчё, ҫын пач ҫук тейӗн. Тепёртакран алӑк  
уҫӑлчӗ те пӗр пуҫ курӑнса кайрё. «Мён кирлё сире?» — тет. 
«Халех район представителӗссмпе ял Совет председатель- 
не урам а кӑлар ӑр ,— хушрё М ина.— Унсӑрӑн клуб ҫуртне 
тепӗр чӗрӗк сехетрен хӗрлӗ автан яратӑп!» Пуҫ ҫухалчӗ, 
ш алта  халӑх  пӗр ӑстрӑм хытӑ ш авласа  илчё. Унтан такам  
каллех клуб алӑкне уҫрӗ те: «Ва'сьлей Егорчӑ! Представн- 
тельсене сана памастпӑр. Хёрлё автанпа та шӳтлеме сӗн- 
местпёр. Асту, хӑвна та, юлташусене те вутта пӑрахса 
ҫунтарса ярӑпӑр . Ҫемйӳсем пирки те шухӑш лӑр, ачасем. 
Пире пурне те вӗлерсе пётереймёр, эпир сире палласа  
ю латпӑрах. Ҫинех представительсен те пӑш ал  пур!» — терё 
хытӑ кӑш кӑрса. Хайхи Минӑн нкё юлташӗ иккӗлене пуҫ- 
ларёҫ, чйнах та, кайлах  аташ ас мар, кайран  халах  хамйра 
пӗтерет теҫҫӗ. «Ухмахсем! — ятлать  вёсене М ина.— Эпир 
юланутпа. Кам ҫитейтӗр пирс?» — «Пуля ҫитет,— теҫҫӗ леш- 
сем.— Тата л ай ӑх  лаш асем  ял ҫыннисен те пур. Ку ҫанта- 
л ӑкр а  инҫех тараймӑн...»  Пёр сӑмахпа, пӑрахрӗҫ те кайрӗҫ. 
«Ну, мён? — тетёп Минйна.— Иккён пётём ял халйхёпе 
ҫапӑҫӑпӑр-и? Эс клубӑн миҫе чӳрече пулнине шутланӑ-и? 
Кашнинчен ҫынсем сике-сике тухма тытӑнсан... Ҫитменнине, 
леш представителёсене тёттёмре палласа илеймён, тйва- 
нусемпе юлташусене пустуях пере-пере вёлерён. Хамйр та 
юлашкинчен пуҫймйрсене ҫийӗпӗр». А ран-аран  ӳкӗте кӗрт- 
рём. В ара ҫавйнтах ялтан  тухса кайрймйр. Ара, кунаш кал 
пйтйрмах хыҫҫйн унта пёрех юлма ю рамастчё ёнтё. Анатри 
Тёрерпе Метикасси хушшинче Минйна чӗнсе чартйм. «Ҫав 
тери ухмах иккен эс, — тсрём йна юлашкинчен.— К алю к 
сана вёлерме йышйнса питё тёрёс тунй. Сывпуллаш  ҫут 
тёнчепе!» Сйхха ярас вырйнне ҫавскер аллине капур патне 
тйса пачё. В ара ҫаплипех персе пйрахма тиврё ш айтана.

Х алӑх  тӳрех ан туптӑр тесе, уН вИллине ҫул ҫинчен кашт 
айккинерех кайса пӑрахрӑм  та, юр пухса, витсе хӑвартӑм .

— Хальччен ирёлсе пӗтнӗ ёнтё вӑл юр,— асӑрхаттарчӗ 
Калюков.

— П ултӑрах! Хальччен манӑн йӗр те юлман ёнтё ун
та,— хӑнк та тумарӗ Куччанов.

— й ы т т а  йытӑ вилӗмё! — лач сурчӗ урайне Хуснутди
нов.— Эс вара, Кучан, маттур, чӑн-чӑн батыр егет*. Еҫер 
саншӑн тепрер, э!

Каллех  ёҫрӗҫ-ҫирӗҫ, Куччанов тутар купӑсне ярса 
тытрӗ...

Ҫ авна пула ш ӑв-ш ав илтӗннӗ те ӗнтӗ пӳрт хыҫӗнче нӳрӗ 
ҫӗр ҫинче выртакан  Крапивинпа Сӑпание. Лнчах кӗҫех 
утар тавра  урӑхла шӑв-шав пуҫланса кайрӗ. Икё йытӑ 
каллех, теме сиссе, харӑссӑн  вёрсе ячёҫ. П олкан ҫавӑн 
тах уҫланкӑн  тепёр енне тапса сикрё, унтан, ытти енчен 
те сасӑсем илтрӗ курӑнать  те, каҫса кайса вӗре-вёре, уҫ- 
л ан кӑр а  калл ӗ-м ал л ӗ  кускала пуҫларӗ. Пӳртре темскер 
кӗмсӗр-кемсёр турё, ахӑртнех, утарҫӑ ырӑ мара сисрё. К ра
пивин, ун хыҫҫӑн Сӑпани те ҫенӗк патне чупса кайрёҫ, 
ш алтан  ҫын тухасса кӗтрӗҫ. Чӑнах  та, ҫенӗкре такам  тап- 
латтарни  илтёнчӗ, ал ӑк  чӗриклетрӗ. Анчах никам та тух- 
марӗ, сӑлӑп  кӑна ячӗҫ пулас. «Ку ҫын, мён, ш алтан  персе 
тйрасш йн-ш и?»— ӑн ланм арӗ  Крапивин унӑн хӑтланӑвнс. 
Унччен те пулмарё, хыҫалта темскер чӑш тӑр-чаш тӑр турё. 
Сӑпани, сасӑ ҫывӑхнерех тӑраканскер , ҫаврӑнса пӑхрё тс 
икӗ аллине те икё револьвер тытнӑ Сидор ҫенӗк айёнчен 
ҫырма еннелле сирпёнсе тухнине, стена ҫумёнчи ҫынсене 
асӑрхаса, револьверёссне вёсем ҫине тёлленине курчё. Ҫакӑ 
ҫсккунт хушшинчех пулса нртрё темелле, ҫавӑнпа Сӑпани 
нимён ӑсласа кӑлар м а  ёлкёреймерё. «Хёлимун!»— тесе ҫсҫ 
хӑруш ш ӑн кӑш кӑрса  ячё те вал темле майпа, хйвйрттйн 
сиксе, ун патне ҫитсе тӑчӗ, ы таласа илчё. Ҫ авӑнтах  икс 
револьвер харйс пени вйрмана кисрентерсе ячё. Крапивин 
хӑй те утарҫа асӑрхарё ёнтё, аллинчи револьверне тёлле- 
месӗрех умлӑн-хыҫлӑн виҫҫӗ-тӑваттӑ кӗрслеттерчӗ, ӑна, ҫы- 
вӑхрахскере, лектерчӗ курйнать, лешё ҫырмана, ҫатра хуш
шине, пуҫхёрлӗ вйркйнса анчё. Ҫав самантрах  тата  К рапи
вин Сйпани лёнчёрр кайнине сисрё, харйсах вёлле пӳртён- 
чен темиҫе ҫын тухса ыткйннине те курчё.

— Вёлле пӳртне хуптёрлёр! Н икам а та ҫы рмана тарм а 
ан парйр! — кйшкйрчё вйл унта-кунта курйнкалакан  ми- 
лиционерсене Сйпание ҫёр ҫине хуллен хупй май.— Сани- 
тар! Кунта кил, ҫыхса яр йна!

*  Паттӑр йбкӗт (тутар.).

Санитар чупса ҫитсен, Крапивин Сӑпание ӑна алӑран  
парса хӑварчӗ те тӳрех ҫырмана чӑмрӗ. У тарҫӑ мӗнле тй- 
рӑнса аннӑ ҫаплипех выртать иккен. Унтан Крапивин вёл
ле пӳрчӗ патне чупса кайрё...

П ӑш ал  сассисем илтёнсен, Калюковпа тусёсем пирвай 
анраса кайрӗҫ. Купӑс шавне пула йытӑ вӗрнине, Телегин- 
сӑр пуҫне, илтмерӗҫ те пулас вёсем е илтсен те, Сидора 
шанса, пит тимлемерӗҫ. К аярах  кйна, пӑш ал сассисем ха- 
рӑсах шӑт!-шат! тума тытӑнсан, пурте чалтах  сиксе тӑчӗҫ, 
хӗҫпӑшал яра -яра  тытса, нимён йнланса илмесӗрех, алйк- 
ран тула туха-туха сирпӗнчӗҫ.

— Калюк, ман револьвер ӑҫта?! — ыйтрё Телегин. Л е 
шё ӑна та, сунар ҫӗҫҫине те тавйрса паманччё-ха.

Калюков сам антлӑха чарӑнса тӑчӗ, ыттисене ирттерсе 
ячё.

— Эппин, револьвер-ха с а н а ? !— тем тавҫӑрса илсе, са- 
сартӑк  хаяррӑн  кӑш кӑрчӗ вал.— Me, йытӑ, сутӑнчӑк!

Вӑл тӗллесе тӑм асӑр ах  Телегин енне персе ячё. В ан ь
кка, унӑн хусканӑвӗсене сӑнасах  тӑраканскер , хулӑн хӑма- 
ран тунӑ сӗтел хыҫне ыткӑнчӗ, пытанса ӗлкӗреймерӗ, сыл- 
тӑм  хулпуҫҫине тем пӗҫертсе илнине туйрӗ. Калюков тек 
пёр самант та тӑхтаса тӑмарӗ, алӑкран  пуҫне йӑпӑрт кй- 
ларчё те, такамсем кунталла чупса килнине асӑрхаса, ӑна 
ш алт  хупса лартрӗ, вара урайӗнчи вӑрттӑн алӑкран  чӑмрӗ, 
пӳрт анӗпе ҫырмана тухсан, пёр самант ҫеҫ тав р ал л а  пйх
еа илсе, тёмсем хушшине мар, айккине, сы лтймалла сиксе 
ӳкрё, куҫран ҫухалчё. Телегин, ун хыҫҫйн чупас тесе, сиксе 
тйчё, мйн алйка уҫса ячё, анчах ҫавйнтах унйн пуҫӗ ҫав- 
рйнса кайрё. Калю кова хйваласа ҫитеес ҫук вйл халё.

— Кунта килёр, кунта! — кйшкйрса ячё Телегин, ӳкес- 
рен алйк уратинчен хйрах аллипе ҫакйнса.

Чи пирвай утарҫй пӳрчӗ патёнчен Крапивин чупса ҫитрӗ.
— Эс мён, Ванькка, тйванйм, аманнй-нм? — хыпйнса 

ыйтрё вйл.
— Темех мар...— хуравларё Телегин.— К алю ков ытти- 

сем хыҫҫйн ҫырмана сикмерё, таҫта сы лтйм алла чупрё, 
Тарать, астйвйр!

— Эс, Ванькка утарҫй пӳрчӗ патне кай, унта санитар 
пур, сана ҫыхса ярё,— терё те Крапивин, чупса ҫитнӗ те- 
миҫе милиционера чарса, Калюков тарнй еннелле кйтарт- 
рё: — Хйвалйр! Халех хйвалйр! Инҫех каяйман  вйл!

Йёрлеве йёркелссен, Крапивин каял л а  утарҫӑ пӳрчӗ 
патне чупса кайрё, халё те тултах такам  шинелӗ ҫинче 
пыртакан Сйпани патне пырса чёркуҫленчё. Телегин та кун
та ҫитнӗччс ёнтё, темле каска  ҫинче, хййён хулпуҫҫи ыра-

тать  пулин те, ентеш хӗрарӑм  асапланнине шеллесе пӑхса 
ларатчӗ.

— Мёншён халё те пӳрте илсе кӗмерӗн? — хӑтӑрса  тӑк- 
рё Крапивин Сӑпанипе ю наш ар нимён тума аптраса тӑра- 
кан  санитара.

— Ара, хускатм а ю рамасть  ана, икё пули те чӗри ҫы- 
пӑхне лекнё,— ай ӑп лӑн  хуравларё  лешё пӑш ӑрханса.

Крапивин пёшкӗнчӗ, Сӑпани питне икӗ аллипе ачаш ш ӑн 
ҫупӑрласа илчё, ӑна куҫран ӑш ш ӑн-ӑш ш ӑн пӑхрӗ.

— Ч ӑт  кӑш тах ,— лӑплантарчӗ  вӑл,— часах хурахсене 
тытса пӗтерӗҫ те меллӗ наҫилкка тӑвӑпӑр, пульницана чи
перех илсе ҫитерӗпӗр.

Сӑпани унӑн аллине тытрӗ, вӑйсӑрланнипе кӑш т кӑна 
сисӗнмелле ч ӑм ӑртаса ,  йӑл кулам  пек турӗ.

— С анитара  пустуй тытса ан тар, В аньккана л ай ӑхрах  
пулӑштӑр. Т ата ,— терё аран  илтӗнмелле,— вӑрттӑн  сӑмах 
пур манӑн...

С анитар Крапивин хуш м асӑрах  айккине пӑрӑнчӗ, Т еле
гина, л ай ӑх р ах  ҫыхса яма тесе, пурге илсе кёрсс кайрё.

— М анӑн  пурӑнасси самант кӑна ёнтё,— йӑваш ш ӑн к а 
лар ё  Сӑпани.— Виличчен виҫӗ сӑм ах  калам  сана... Хёли
мун, чунӑм, мёншён ҫапла синкерлӗ пулчӗ-ши пурнӑҫӑмӑр! 
Ах, мён тери юратнӑ эпё сана, мён тери юрататӑп...  Халё 
уҫҫӑнах ка л а м а  х ӑятӑп  ёнтё. Пуриншён тс, пуриншён те 
каҫарнӑ эпё сана. Тен, ай ӑплам ан  та... Эс те мана каҫар, 
Хёлимун.

— Ара, мён айӑпӗ пур санӑн? — йӑпатрё ӑна К рапи
вин.— М ана вилӗмрен ҫӑлса хӑвартӑн  ав... — А ш ӑ-ӑш ӑ сӑ- 
мах тата  нумай каласш ӑнччӗ те, пыр пӳлӗнии, сасӑ чӗтреме 
тытӑнни чӑрмантарчӗ.

— Ҫ ы л ӑх ӑм а  каҫарттарни  кӑна ку, Хёлимун... Айӑплӑ 
сан умӑнта, ялйыш умёнчс. Ю лташ лӑха...  эпё кӑтарнипе... 
Сана курас  килчё, чунӑм, эсё яла  килён тссе... Синкер 
килессе сунман...

Крапивин ёнтё нимён те кала  пӗлмерӗ. Вӑл  халӗ Сӑпа- 
ни, унӑн юратнӑ, чи ҫывӑх ҫынни куҫ умӗнчех вӑйсӑрланса 
пынине кӑна туйрӗ, курчё, ӑнланчё. Ытги тесен...

— Виҫҫёмёш сӑм ахӑм  пур манӑн, Хёлимун,— юлашки 
вӑйне пухса калар ӗ  Сӑпани.— Ы вӑлӑм а , Х ӗлимунӑма, ҫын- 
на тухма пулӑш. Асӗ, вӑйӗ, хӑвачӗ — пуртс пур унӑн. Еҫрен 
пӑрӑнса курман. Анчах ҫамрӑк , ах, ҫамрӑк-ҫке. Хамӑр, авӑ, 
мёнле йӑнӑш атпӑр.. .  С ӑм ах  пар, Хёлимун, э?

— Ан иккӗлен, Сӑпани, тусӑм, хам ӑн  ывӑл вырӑнне 
хурӑп ӑна ,— ш антарчӗ Крапивин.

Сӑпани ҫак сӑмахсене илтес тссе ку таранччен пӗтём

вӑйне пухса чӑтрӗ тейӗн, ҫавӑнтах ҫырлахнӑн хаш! сыв- 
л ар ё  те куҫнс хупрӗ, сы влама чарӑнчӗ. И лем лӗ ҫын вилес- 
се те илемлё вилчӗ.

Крапивин пырне тем капланса ҫитрё, куҫё тулса килчӗ. 
Лх, этем ӑраскалӗ! Ҫ акн аш кал  сам ант кӑна ю рӑхлӑ пулчё- 
шн вёсемшён пӗр-пёрне ю ратш шс уҫса памашкӑн...

Тытнӑ хурахсене, аллисене хы ҫалалла  ҫавӑрса  ҫыхнӑ- 
сксрсенс, утарҫӑ пӳртнс илсе килчӗҫ. Д емин чӗннипе, К ра
пивин та, Сӑпани ҫумӗнчсн вӑйпа тӑрса, унта кӗчё. Унӑн 
ёнтё каллех ӗҫлемелле, м алал ла  пурӑнмалла.

— Ванькка, пӑх-ха, пурне те тытнӑ-н? — ыйтрӗ вӑл Тс- 
легинран, пуҫёпс вӑрӑ-хурахссм eimc сулса.

Т ӑватӑ  ҫын — самйр кӗлеткеллӗ, тачка питлӗ Куччанов, 
ш ӑм ш акё пиҫсех ҫитейменнипе пушшех хы танка курӑнакан  
Курносов, хура куҫне ниепле те тёк тытайман Хуснутдинов, 
нимён пулман пск лӑпкӑ тӑракан  сарӑ Иванов — тин кйна 
хййсем хушшинче юлташ вырӑнёнче пурӑннӑ ҫынна шйта- 
рас пек пӑхса тӑчёҫ. Кучан, ӑна халь-халь ҫисе яма хатӗр 
пск, пит шӑммисене вылянтарчё, Ж у м б а  хйй Телегина ми
лици хушшинче курнине пач ёненмерё тейён, Йысна урине 
кйна мар, пётём шймшакне чётрентере-чётрснтере илет, ку 
ёнтё вӑл ҫав терн хытӑ тарйхнинс пёлтерет, Валет кйна 
ни тарйхмасть, ни тӗлёнмест, ҫанла пулса тухасса малта- 
нах пёлнё пек ты ткалать  хййне...

— Утаманӗ, Калю ковё кйна ҫук, ыттисене пурне те 
тытнй,— терё Телегин.

Ҫакна илтсен Курносов, усал тёлёкрсп вӑраннӑ пек, юл- 
ташёсене савӑнӑҫлӑн , малашне темле асамлй ҫйлйнӑҫ ки- 
лсссе шаннӑн пйха-пйха илчё. Калюковё вара, шел, чйнах 
та, тарса ёлкёрчё пулас. Вйрман аслй, ку таранччен тытай- 
маискере, халё ҫак йышпа шыраса тупаймйн ёнтё.

— Отбой пар, Т арас Дементьевич,— хушрё Крапивин, 
унтан хурахсем енне ҫаврӑнчё тс: — Эсир вара  ахалех  са- 
вйнса шйл йёретёр. Утаманйр сирён хушша килсе тйриччен 
вйхйт нумай иртмё, курйр акй,— тере хаяррйн.

Д емин пӳртрсн тухрё те сы влӑш алла  виҫӗ хутчен печё. 
Каҫхн вйрман пйшал сассинс, ӳхлете-ӳхлсте вёрсе, аяккал- 
ла  салатрё. Тепёр ҫур ссхстрен Калюкова хйвалам а кайнй 
милиционерсем таврӑнчӗҫ, пуҫлӑхсем енне аййплйн пйхка- 
ласа, ш арлам асйр  ыттисем патне иртсе кайрӗҫ.

Сйпанне кйна мар, Сидор, тёрёсрех, Иванский виллиие 
тс, утара ухтарнӑ хыҫҫӑн тупнй япаласене тс тёпчемешкён 
пё'рлс илсе, хӑвйртрах ҫитес тссе хурахсене хййсен лашн- 
ссне утлантарсах, отряд  часах ҫула тухрё. Пӳртре К рапи
вин, Демин тата Телегин кйна юлчёҫ.

333



— Лкӑ .мӗн, тусссм,— терё Крапивин.— Хурахсемпе пер
ле ҫӳре.мен, анчах вӗсене пулӑшса пурӑннӑ, хӑшпӗр чухне 
пӗрле те хурахла ӗҫсем тунӑ преступниксене те кёҫёрӗх е, 
ё.ткёреймесен, ыран ирех тытса пӗтермелле пирӗн. Унсӑрӑн 
Калюков весене хӑйӗн ҫыннисем урлӑ хӑруш лӑх  ҫннчен 
снстерме пултарать. Ҫавӑнпа, Телегин, эсӗ ху пӗлекен 
преступниксен списокне Йӗпреҫе ҫитсенех ҫырса пар, ҫул 
ҫинче вёсене пурне те аса илсе пыр. Эпир вара кӗҫӗрех 
районсене утлӑ милиционерсем ярйпйр: унаш кал  список- 
сене телефонпа пёлтерме юрамасть... Эх, шел, утарҫа вёлер- 
меллех лектернё эпё. Ун урлӑ таҫта аякках  ҫитме пулат- 
чё, тен.

Ҫав аякка  Канаш ри хӑна ҫурчён хуҫи Мётри илсе 
ҫитермё-ши? Кашкйр М нкулин ывйлё,— терё Телегин.— 
Вйл унпа пуринчен тачйрах ҫыхйннй.

— Апла-и? — хавхаланчё Крапивин.— Эппин, Тарас Д е 
ментьевич, эсё халех, р азъездран ах  К анаш а икӗ ҫын яр. 
В анькка, эсё унти ху пёлекен ыттн преступниксен ячёсене 
те ҫырса пар... Ыттинс пётёмпех халь тин каланй пек тй- 
вйпйр. Тата акй мён. Калюков кунта тек килес ҫук та, сых 
енне, утара  ҫын хйварйр. Тен, утарҫй патне такам  килё. 
Пурйнччйр внҫё кун. Кайран таврйнма пултараҫҫё.

Ҫ апла  килёшеен, вёсем те отряд  хыҫҫйн тухрӗҫ, йна 
хйваласа ҫитсе, икё милиционера утара каял л а  яч ӗҫ’ внҫ- 
ҫӗшме ҫывйхри разъ ездранах  Канаш а кайма каласа  хйвар- 
ч^ ’„ в а Ра - ыттисенчен иртсе, йёпреҫелле  пултарнй таран  
хйвйрт вёҫтерчёҫ. Аманнй хулпуҫҫи киереннё май саман 
ыратрё пулин те, Телегин шйлне кйна шатйр ҫыртрӗ, урха- 
махне ыттисенчен пёр утйм ю лтармаейр хйваларӗ. Ҫак 
вйхйтра виҫё милиционер, разъ ездра  тав ар  пуййсӗ ҫине 
.тарса, К ан аш ал ла  веҫтерчӗҫ ёнтё. Тепёр виҫё сехетрсн 
вара  Йёпреҫрен, сӗм-ҫӗрлене пйхмаейр, тёрлё еннелле ю лан
утпа темиҫе милиционер тухса кайрё. Н умаях  та вйхйт 
иртмерӗ, сахалтан  ҫур республикйри милици сотрудникё- 
сене тревогйпа ҫӗклерёҫ. Чипер халйх ним туйми ҫывйрнй 
вйхйтра вёсем йна ыррйн ёҫлссе пурйнма кансёрлекен юнё- 
мснсснчен чылай тасатса тухрӗҫ. Ҫакна ҫынсем, ҫурхи йшй 
ҫумйр хыҫҫӑн сывлйш тасалнине тӳрех асйрханй пек, ҫийӗн- 
чех сисрёҫ-ха, анчах ҫав пурнйҫ сыплйшё мёнс пула т ас ал 
са ҫитни ҫинчен, тепри, тен, ш ухйшласа та пйхмӗ.

4

Вёлле пӳрчё айёнчен шуса тухпй сам антрах  Калюков 
тав р ал л а  пйхеа илчё. Вйрмана каҫ сёмӗ ҫапнй пулин те,

вал ҫатра тёмсем хушшипе ҫы рманалла вӑркӑнса анакан  
юлташӗсене те, леш енчен хирӗҫ ййпшйнса тухакан  мили
ционерсене те асӑрхам а ӗлкӗрчӗ. Ю лташӗсем, хӗрӗнкёскер- 
сем, ӑна-кӑна ш ухӑш ламаҫҫӗ те курйнать. Калюков вара, 
ахаль  те нумай ёҫменскер, самантрах  урйлса кайрё, пуҫӗ 
унйн ҫак самантра ҫав тери уҫҫйн ӗҫле пуҫларӗ. Ҫавйнпах 
вйл хййсене Телегин сутннне те тӳрех тавҫйрса нлчӗ. Анчах 
халӗ темтспӗр шухйш лам алли самант мар... Эппин, утара 
йӗри-тавра хупйрласа илнӗ-ха. Ҫу-ук, ку капкйнран ҫыр- 
маналла ниме пйхмасйр пуҫхёрлӗ чймнипех ҫйлӑнаймйн, 
темскер урйххи шухйшласа тупмалла...  Калюков хйвйрт- 
рах сылтймалла шуса кайрё те уҫланкй тулашне мар, ша- 
лар ах  пйрйнса кёрсе, мунча умӗнчи шёшкӗлӗхе пытанчӗ, 
револьверне хатӗр тытса, м алалла  мӗн пуласса кӗтрӗ. Ч а 
сах темиҫе милиционер вйрм аналла ҫывйхранах чупса ирт- 
рёҫ. Пӗри шӗшкӗ тӗмё ҫумӗпех иртрӗ, алла тйсса ярсан, 
тупата, уринчен туртса антарма та пулатчӗ. Ш ел, юра- 
масть. Калюков тата тспёртак кётсе ларчё. Урйх йна хй- 
валакан  ҫын ҫук пулас. «Апла нумайййнах мар-ха эсир, 
лягавй й сем !— тарйхса та савйнса ш ухйш ларё Калюков.— 
Ну, юр-рать! Халё эсир манйн тёсе те курса юлаймйр. Халё 
эсир ман хыҫран мар, эпё сирён хыҫран пыратйп, яснй?
Ҫавйнпа тытаймйр мана».

Ҫапах, упранакана турй упрать тенине асра тытса, вйл 
ннҫе тарса каймарё, чёрёк сехетсем утсан, темле ҫырма 
хёррине ҫитсе тухрё те, ҫилпе тӳннё улйп юмана курсан, 
ун патне ййпшйнса пычё, кйкё тйпйлса тухнй тёлти самай 
пысӑк хйвйла кёрсе выртрё, тымарсене чарм аклантарса ,  
ҫултен курм алла мар хупланчё.

Тавралйх хйвйрт тёттёмленчӗ, ҫӳлелле пйхсан, уййрса 
илме ҫук: те юман турачёсем каркалан са  тйраҫҫӗ хйвйл 
хёррнпе, те ҫывйхри йывӑҫ турачёсем. «Шырйр, ухмахсем, 
текех шырйр. Халё ёнтё эсир мана ҫам капа пырса ҫапйн- 
масйр та тупаймйр»,— ш ухйшларё Калюков. Ҫ апах ку ш у
хйш йна хйю ллантармарё, вйл, нӳрё хйййрпа арлан  тйпри 
хутйшӗ ҫинче выртма сивё пулин те, шйтйкран тухма вас- 
камарё-ха. Ан тнв, лӑпланса  ҫитчӗр милиционерсем...

Темён чухлё вйхйт иртрё — калам а  хён: тёттёмре сехе
те пйхеа илме ҫук, шйрпйк ҫутаймӑн,— утар енчен умлйн- 
хыҫлйн виҫҫӗ пени илтёнчё. Кёҫех ҫырман тепёр ҫыранӗпе 
унталла темиҫе арҫын кймӑлсйррйн мӑкӑр-мйкйр калаҫса 
иртрёҫ. «Эппин, мана ш ы рам а пйрахрӗҫ-ха,— тавҫӑреа  ил
чё Калюков,— Аван». К аярахпа утар енчен нимёнле сасӑ 
та  илтёнми пулчё. Халё ёнтё м алал ла  кайма юрать...

ДҫТа — м алалла?  Аҫта кайм алла?  Ҫак ыйту сасартйк

хӑруш ш ӑн, ҫын вӑйӗпе сирейми тем мӑнӑш чул пек тухса 
тйчӗ. Чӑнах , ӑҫта, хӑш  еннелле кайм ал л а  х ал ӗ  Калюковйн?

Х аль ёнтё вӑл хӑйне, нрёкре пулин те, ейӳ вӑхӑтӗнче 
пӗчӗкҫӗ утрав ҫинче пӗччен тӑрса юлнӑ тискер кай ӑк  пек 
туйрӗ. Ҫапла, ирёкре-ха вӑл, ирёкре, анчах ннҫта пырса 
тӗкӗнме хӑруш ӑ. Чугун ҫул ҫине тухса, пуйӑспа К анаш а, 
Волков Мётри патне каяс  — разъездсенче е станцире тытма 
пултараҫҫӗ. К аясса унтах кайм ал л а  та-ха, М ӗтрие хйвйрт- 
рах хӑруш лӑх  ҫиичен пёлтермелле... Тен, Сидор тарса ёл- 
кёрчё? Тен, вӑл ҫитӗ К анаш а? Ҫ ак шухйш пйртак лйплан- 
тарчё. Халё, эппин, Калюковйн хййён ытти ҫыннисене, Си- 
дорпа Мётри пёлсех кайманнисене, систерсе тухмалла . Н у
май вёсем, нумай, вйрй-хурахсемпе ҫыхйнса, ҫймйллйн 
пуранма ёмётленекенсем, пурин патне те ҫитеймён. Пурин 
патне тст-ха, пёрне кйна пёлтересчё, леш ё усал хыпара 
ыттисем патне ҫитертӗр пулатчӗ. Анчах йҫта кайса кама 
систермелле? Йёпреҫе кёме хйрушй. Утар ялёнче, килте, 
халё йна вйрттйн хуралта ҫӗрӗн-кунӗн куҫ хупмасйр кё- 
тсҫҫӗ пулӗ-ха. Кӑнтйр енне каяс — унта та  шйл хййрасах 
сыхлаҫҫӗ ёнтё йна. «Тен, сурм алла  та тйван ял, тйван 
чйваш ҫёршывӗ ҫине, тухса кайм алла  таҫта  инҫене, калй- 
пйр, Ҫӗпёре, Каш кйр Микули патне? Тарҫй кирлё йна,— 
ҫиҫсе илчё шухйш.— К айран  куҫ курё». «Темле ҫав, кайран  
та  пёлтёрхи пекех килсе тухӗ,— ҫавйнтах хирӗҫле шухйш 
тупйнчё тата .— Ш анчйклй ҫынсем вара текех ҫук. Ҫук 
вёсем текех!» Ҫ апла ҫав, ҫук ёнтё вёсем. Ҫёнӗ юлташсем 
тупасси вара  час пулаймё. Тата вёсене ш ы рам а та хйрушй.

К алю ков сисмесӗрех ҫуркунне, Ҫёпӗртен таврйнсан, хйй- 
сем пёр чймйра епле пуҫтарйннине аса илчё. Питӗ ҫймйл- 
лйн пулса иртнӗччӗ ку ӗҫ. Ара, В алетпа й ы с н а н а  унчченех 
пёлнё, вёсем тата  Каш кйр Мётри пулйшнипе ытти кирлё 
маттурсене те хйвӑрт ш ы раса тупрӗҫ. К аярах , ав, тепёр 
ҫёнё ҫынна, Телегина, хййсемпе явйҫтарас терёҫ... Чим, 
К алю ков мёншён вёлерчё йна? Мӗнщён сутӑнчйк пултйр 
Телегин? Вйл ниҫта та кайман-ҫке. Сидор каланинс аса 
илнипе кйна самантлйха пуҫа ҫав шухйш пырса кёчё пул- 
м алла .  Енчен Иван фискал пулсан, иртнё насартах  сут- 
малла .  Ун хыҫҫйн К алю ковпа тусёсем эрне чиперех пурйн- 
чӗҫ-ҫке. Эппин, лягавййсем  хййсем йёрлесе тупрӗҫ-ши? 
Эй, тепёр тесен, пурёпёр мар-им. Телегина вара  шел. Ҫит- 
меннине, иккен пулас-тйк, аванрахчё халё... Эппин, пуҫ 
тав р а  темле те пёр ҫавйрттарсан  та, Ҫёпӗрех тепре кайма 
тивет-ши? Анчах укҫа йҫта тупм алла? Калю ков кёсйисене 
кйп-кап хы паш ласа  тухрё. Ансйртран юлнй темиҫе тенкё- 
сӗр пуҫне нимён те ҫук! Пётёмпех вёлле пӳртӗнче юлнй.

Халё каял л а  кайса илеймӗн, милиционерсем утарта сын хӑ- 
варма пултарнӑ. Х ӑвармасан  та, ухтарса, пётёмпех тасатса 
кайнӑ, паллах... Ну, юрӗ, калӑпӑр, укҫа пӑртак  тупма пулӗ. 
Ҫӗпӗре оитнӗ ҫӗрс унта юханшывсенче пӑр ларать-ҫкс. Ҫке 
мар, ларнӑ  ёнтё ку таранччен. Эппин, епле ҫнтӗн ҫав шуй- 
ттан К аш кӑр Микули ялне. Ют ҫынсем патне вара доку- 
ментсӑр пырса кӗреймӗн... Ну, калӑпӑр , документ та тупнӑ 
тейӗпӗр. Ҫ авнаш кал  инҫете килте пулса курмасӑр епле 
тухса кайӑн. Анкарти вёҫне ҫитсе килесси мар-ҫке. Сидор 
каланӑччё, Саню ка та тытса кайнӑ тенӗччӗ. Эппин, М арх- 
вана кам патне хӑварнӑ-ши? Чипер пӑхса ӳстерейӗҫ-ши 
ӑна? Кил-ҫурта, выльӑх-чӗрлӗхе кам пӑхса пурӑнать? Ҫак- 
на пёлмесӗр епле тухса кайӑн  ҫичӗ юта? Анчах киле тӳрех 
пыма юрамасть. Ытти ҫӗрте пулмасан та, Утарта кӗтеҫҫех 
ӑна. Халё Калю ковӑн укҫа е документ ш ы рам а та ю р а
масть. В ӑхӑтлӑха. Ш ӑпӑрт пурӑнмалла халё. Ш ыва путнӑ 
чул пек, куҫран пач ҫухалм алла .  'Гаҫта чӑнахах тухса тар- 
нӑ тесе шутлаччӑр ӑна. Сидору-Мӗтрийӳ-качку! Вӗсем 
хӑйсенне хӑйсем пӗлччӗр, Калюковӑн хӑйӗн пурнӑҫӗ! К ай
ран куҫ курӗ...

Вӑл ҫапла татӑкл ӑ  шут тытрё те вӑрманпа куҫ ӑҫтал- 
ла пӑхать, ура ӑҫталла  илсе каять, ҫавӑнталла  тенешкел 
утрӗ.

...Тепёр икӗ кунран, тёттёмленсен, выҫӑхса ҫитнӗ, шӑрт- 
ланса кайнӑ Калюков Иӳҫпӑхан ҫывӑхӗнчи вӑрм антан  тух
рё те, пахчасен вёҫӗпе хуллен утса, кирлӗ кил хыҫне ҫитрӗ, 
вӗрлёк карта урлӑ каҫса, лупасай патне пычӗ. Ку кил ху- 
ҫнне вӑл юлашкн вӑхӑтра нимёнле ӗҫе те явӑҫтарман, тах- 
ҫан укҫа упрама кӑна шанса панӑ. Ун ҫинчен иёлессе те 
В алетпа иккӗшӗ кӑна пӗлеҫҫӗ, эппин, Калю кова ш ыраса, 
кунта никам килес ҫук... Ҫын утнине сиссе, картишӗнче 
темле улайкка ҫннҫе сассипе вӑрӑм м ӑн  лӗвлесе ячё. К ал ю 
ков кӑш тах тӑнласа тӑчӗ те, урӑх нимёнле сасӑ та  илтӗн- 
менннне ӗненсен, хыҫалти хапхаран  револьвер аврипе те- 
миҫе хут тӳнлеттерсе илчӗ. Й ытӑ ёнтё кунтах чупса килчӗ, 
ёнтёркесе выртнӑскер, ӑш ӑнм а май тупӑннишӗн савӑнса, 
ура тапа-тапа вёрчё. Ҫ апах унӑн ҫинҫе сасси витӗр пӳрт 
алӑкё  чӗриклетсе уҫӑлнн, унтан ҫенӗк алӑкӗн  шаш улкки 
ш алтлатни хӑлхана кёчё.

— Кам унта? Кам хӑям ачӗ  ҫёр каҫа ш аккаса  ҫӳрет?— 
илтёнчӗ Ҫтаппан Ехвинӗн сасси.

— Эпё-ха ку,— терё Калюков хуллен. Ара, кӑш кӑр м а  
юрамасть: уй куҫлӑ, вӑрман хӑлхаллӑ.

— Кам вӑл — эсӗ? — сисчӗвленчӗ кил хуҫн.

— Ч ар-ха  эсё йыттуМа, кил кунтарах, нимён илтён- 
мест,— ӑн ланм ана печё Калюков.

Ехвин йытта чарчё. Калюков хӑйӗн ятне каласан , вал, 
пӑртак иккӗленсе тӑнӑ  хыҫҫӑн, хыҫалти хапха калинккин 
сӑлӑпне туртса кӑларчӗ...

— Ну, Ехвин, эпё сан патӑнта пӑртак пурӑнас тетӗп,— 
револьвер тытнӑ сы лтӑм  аллине ӑнсӑртран пек су л лакаларӗ  
Калюков. Ҫёр тёттём те, ҫын кирлё яп алана  пурпӗр курӗ, 
ӑна-кӑна пуҫ тавра  ҫавӑрттарса  пӑхӗ.— Пӗлетӗп: кӗтнӗ 
хӑна мар эпӗ саншӑн, анчах халлёхе ҫапла килсе тухрӗ. 
Н ум аях  пурӑнмӑп. Ҫёрле пӳртӳнте ҫӗр каҫӑп, кӑнтӑрла 
мунчара пытанма нултаратӑп...

— Ара, ёнтё, нумаях пурӑнас мар-тӑк... Аттуш кунта 
халь начальствӑ та, милици те пӗрехмай ҫӳрет. Актӗв та 
ялан  тем ш ӑр ш л ать  ман килте. К улак  теҫҫӗ мана, темле 
класс тӑш м ан ӗ  теҫҫӗ... — текелерё Ехвин, ирӗксӗрех кнлӗш- 
ме тивнипе ӑшӗнче тарӑхса.

Эрне ытла нуш аланса пурӑнчӗ Калюков ҫак кнлте. 
Тёрӗсрех каласан , Ехвинӗн мунчинче. Унта вара, пӗчёк- 
скерӗнче, тем пек тӑрӑш сан  та, стена ҫине ларн ӑ , мачча- 
ран хӑйпӑна-хӑйпӑна анакан  хӑрӑм па вараланатӑн ах . Хайхи 
тумтир мӑрье тасатакан  ҫыннӑнни пек хуралса пӗтрӗ. Апа- 
та сётел хушшине пёрле лар м а  тивнӗ чухне кил хуҫи арӑм ӗ 
йӗрӗннипе пуҫне айккинелле пӑра пуҫларӗ. Ю лашкинчен 
Калюков тӳсеймерӗ, хуҫаран мунча хутса пама ыйтрё. Аш- 
шине хӑлха  ҫунаттисене пӗҫертмеллех пара-пара, лайӑх  
кӑна исленчӗ вӑл унта, ҫӑвӑнчӗ, хырӑичӗ, Ехвин арӑмё 
м ӑртӑха-м ӑртӑха  ҫуса-тасатса панӑ тумтире тӑхӑнса ячё. 
Ун хыҫҫӑн сётел хушшине хуҫасемпе пёрле ларсах  лайӑх  
кӑна ёҫрӗҫ, ҫирёҫ. Каҫхи апат хыҫҫӑн Калюков, чӗлӗм 
туртма тесе, Ехвине картишне чёнсе кӑларчё.

— Ну, тусӑм,— тсрӗ ӑна, лешё чӗлӗмне чӗртсе ярасса 
та кётмесӗр,— тавах  сана ҫӑкӑр-тӑварш ӑн . Халь ӑйӑрна 
пар та, уйрӑлар .

— Айӑра-а? — ш ак хытса тӑчё Ехвин.— Калю к, тура- 
ран хӑра пӑртак. Хӑвна хисеплекен, яланах  пулӑш ма ха- 
тӗр ҫынна ан ҫаратах . Ҫук, памастӑп  ӑйӑра.

— Эпё сана ҫаратмастӑп , унаш кал  шухӑш пуҫра та 
пулман, яснӑ? Эпӗ ӑна санран туянатӑп. Чӑн  та, манӑн 
халлёхе укҫа ҫук,— револьверпа патронсенс кӑларса ,  кӗс- 
йисене тавӑрса  кӑтартрӗ  Калю ков,— анчах п атш алӑх  ӑна 
нумай пичетлесе кӑларать ,  ман валлн те пӑртак тупӑнатех... 
Енен, эс мана пулӑшнине ёмӗр манас ҫук. Ы рра ырӑпах 
тавӑрӑп...

Револьверпа патронсене кӗсйисене каял л а  чикекен Ка-

люкова кил хуҫн хӑраса  пӑхса тӑчӗ, нимӗн калам а  аптй- 
рарӗ.

— Е эс мана шанмастӑн-и, Ехвин? — ыйтрё Калю ков.— 
Нивушлӗ сан лаш уна туянм алӑх  укҫа тупаймӑп тесе шут- 
латӑн? Ытах, сутассу килмесен, эпӗ ӑна тепёртакран к а я л 
ла килсе парӑп. Тепёр урхам ах  туянсан...

М ӗн-тӑвас Ехвинӗн, чӗри ыратрӗ пулпн те, ӑйӑра  парса 
ямах тиврӗ...

Ҫур ҫёр иртсен, яланхи пекех, Калюков пирвай Утар 
ҫумӗнчи вӑрмана пырса ҫитрӗ. Ут ҫинчен анса, нумай тӑн- 
л аса  тӑчӗ вӑл ял енчен тӑрсан-тӑрсан  килекен сасӑсене. 
Анчах теплерен пӗрре йытӑ ю лхавлӑн лӗвлетсе илнинчен 
е хӑшӗн-пӗрин ҫенӗк алӑкӗ  уҫӑлса хупӑннинчен мӗнех пӗ- 
лён-ши. Вӑрттӑн сыхласа л аракан  милиционерсем, паллах, 
пӗр-пӗрне хы тӑрах сы влама та чараҫҫӗ... Тепёр енчен, ни- 
вушлӗ ҫак вунӑ кун хушшинче те кӗтсе ывӑнман-ши вёсем? 
Тен, тахҫанах  пӑрахса кайнӑ унӑн килне, тен, сӗмсӗртерех 
ҫынсем унӑн хуҫалӑхӗнчи япаласене ҫарата пуҫланӑ ӗнтё? 
Ҫак шухӑш Калюкова уйрӑмах вӑйлӑ пӗҫертсе илчӗ. Нн- 
вушлӗ вара ӗҫлесе пухнӑ пурлӑха такам  мурне так  ахаль  
парса ям алла?

Калюков ы тларах Кӑтра М аш ук килё еннелле тимлӗ 
пӑхса тӑчӗ. Ҫав хёрарӑм  аллине вӑл запас укҫа чылай 
хӑварнӑ. Пнтӗ кирлӗ халӗ ҫав укҫа, шутсӑр кирлӗ. Унсӑрӑн 
тепре ура ҫине тӑма йывӑр, мёншён тесен халӗ пӗр-пёр 
ҫӗрте кама та пулин ҫаратеанах  милиционерсем каллех 
ӑиа пур ҫёрте те ш ы рам а тытйнӗҫ. Анчах килӗнчех-ши 
Машук? Тытса кайман-ши ӑна? Л ягавӑйсем  Калю кова 
шӑпах унӑн килӗнче кӗтсе лармаҫҫӗ-ши? Эх, мӗншӗн, юмах- 
ри пек, стена витӗр куракан  куҫ мар-ши унӑн...

Ҫапах нимӗн тума та ҫук, Калюковӑн чи пирвай М аш ук 
патнех кӗмелле. Укҫаш ӑн та, юлашкн хыпарсене пёлмеш- 
кӗн те...

Сулахай аллипе ӑйӑра  ҫавӑтса, сылтӑммипе револь- 
верне иеме хатӗр тытса, Калюков пахча ҫумӗнчи пралукпа 
ан атал ла  анчӗ. М ашук килкартийӗ патне вӑл чиперех ҫит- 
рӗ. Чӑн  та, ӑйӑра унтах илсе пымарӗ, кӑшт айккинерех, 
чӗлпӗрне карта юпннчен уртса, пахча пуҫнс тӑратса  хӑ- 
варчё. З асад а  пулсан, лаш а курӑнманнипе, эпӗ хӑш  еннел
ле тарасса  ментсем тӳрех тавҫӑрса илеймӗҫ тесе ш ухйш
ларё... Лупас ҫумне лӑпчӑнса, Калюков картишёнче, пӳрт- 
ре мён пулса иртнине тӑнласа  тӑчӗ. Анчах витере ёне л йп 
кйн мйшлатса сывланисӗр тата л аш а урине улйш тарнӑ 
чухне хйма урайне тйк-так тутарса илнисӗр пуҫне нпмсх тс 
нлтӗнмерӗ. Калюков лупасай ҫумёнчи самай ҫӳллё хӳме

урлӑ  вӑш т кӑна каҫса кайрӗ. Кӗпӗрр! сиксе тӑчӗҫ лупас- 
айӗнчи сурӑхсем, тӗпӗр-тӗпӗрр! ҫаврӑнкаласа  илчёҫ турран 
кнлесшӗсем. Калюков, кӑна кӗтменскер, юман юпа хыҫне 
пӗшкӗнсе ларчё те м алал ла  мӗн пуласса сӑнарӗ. Чӗри хӑйӗн 
пир ҫапакансен тукм акки  пек ян ӑравлӑн  тапать  тейӗн. Ҫап- 
л а  чӗрёк сехет те иртрё, ҫапах  пӳртре те, тулта та урйх' 
нимёнле сас-чӳ тухмарӗ. Хуралтӑсем ҫумёпе йӑпшӑнса, 
Калю ков чӳрече патне пычӗ, пӳрне вӗҫӗсемпе кантӑка  кӑ- 
тӑр -кӑтӑр  тутарчӗ. Ш алтан  сасӑ илтӗнмерӗ. Нивушлӗ кил
те никам ҫук? Ун пек туйӑнмасть. Выльйхсене л ай ӑх  хуп- 
нӑ, тӑрантарнӑ , ахаллӗн лӑпкӑн  тёлёрес ҫук вёсем. Эппин, 
хуҫа пулма кирлех. Ҫинех ӑҫта кайтӑр  М аш ук кунаш кал 
ҫанталӑкра ,  эрне варринче... Калюков кантӑка  тспре кй- 
тӑртаттарчӗ. 'Гинех ш алта  такам  ҫара уран  таплаттарни  
илтёнчӗ; кантӑкран  М аш ук пичӗ курӑничченех Калюков 
чёри л ӑш а х  кайрё: эппин, никам та сыхласа лармасть-ха 
ӑна кунта...

Айӑрне илсе килсе витсне тӑратсан , Калюков пӳрте кӗчё 
те чи пирвай малти кӗсйинчеи сехет кӑларса  пӑхрӗ. Пач- 
чушки! В ӑхӑт  тӑваттӑ  ҫине кайнӑ. Икҫӗр хӑлаҫри  вйрман- 
тан  ҫакӑнта  килсе кёмешкён ӑна икӗ сехет кирлӗ пулчё!

Савӑннипе ниҫта кайса кӗрейми кускалакан  хӗрарӑм ӑн  
ачаш ланас, йӑпанас килнине курмӑш пулса, ҫатма ҫинче 
ӑш ӑтнӑ хуплу татӑкне  тӗпсакайӗнчен тин ӑсса тухнӑ сивё 
сӑрап а  сыпа-сыпа ч ӑм л ак ал ан ӑ  май, Калюков ю лаш ки хы- 
парсене ыйтса пёлме васкарӗ. Ялта, чйнах та, йна кётсе, 
темиҫе милиционер пилёк кун пурйннй, халё  кайнй ёнтё 
вёсем. Ку аван-ха. Ытти хыпарссм питех савйнтармарёҫ. 
Саню ка тытса кайнйранпа никам та  курман. Виҫӗмкуи 
Антун ашшё, К алю к Иванё, вилни тйхйр кун ҫитнӗ иккен. 
Унта амйш ё Антуна текех хййён ывйлё вырйнне хумастйп 
тесе ы лханнӑ пулать. Мйнукне М архвана  вйл хйй патёнчс 
усрать. Антун хуҫалйхне вара  Санюк шйллё Ехрсм пйхеа 
тйма килёшнё... М аш ук каланй тйрйх, таврари  ялсенче 
Калю ковпа ҫыхйннй ҫынсене тыта-тыта кайнй, вйл хйй те 
чётресе кйна пурйнать, ҫавйнпа, Антун кнлнӗшён ҫав тери 
хёпёртет пулин тс, унйн ялтан  хйвйртрах кайсан аванрах...

— Ан хйра, нумай пурйнмйп сан патйнта,— лйплантар- 
ма тйрйшрё йна Калю ков.— Акй мён, манйн тул ҫутйлич- 
чен киле кёрсе тухм алла . И лмелли  япаласем  пур. Тата ху- 
ҫалӑх р а  мёи-мён тумаллине каласа  хйварм алли  чылай. 
Ҫавйнпа мана халех нкҫӗр тенкё укуа пар та Пуслйх Миш- 
ши патне вёҫтер. К ала ,  ҫав Ехреме халех ятйр ман пата. 
Асту, пурейр та сыхй пулйр. Ехрем ҫула май ииҫта та ан 
кётёр. Ш анмастйп эпё йна.

М аш ук Калю кова ҫенӗкри вӑрттӑн вырӑнтан укҫа илсе 
кӗрсе пачё те тумланма тытӑнчӗ.

— Мӗн-и, М ишш ана хӑйне те илсе килес-и? — ыйгрӗ 
тухса каяс умён.

— Хӑй килмесен те юрать. Вӑл  мана каяр ах  та  кирлё 
пулё-ха, халё чиперех пурӑнтӑр.

— И я,— пуҫне сулчё те М аш ук хы палансах  тухса кай 
рё. Ахӑртнех, капла  Антун ун патӗнчен паянах  тул ҫутӑ- 
личчен каясса шанчё. Ара, кӳршӗсем ӑна кунта курсан, 
турӑ ҫырлах, тем амакё сиксе тухё.

М аш ук ҫёр варринче мён ҫӑм ӑлпа ҫӳренине пёлсен, О г
лоблин Калюков яла  кнлнинчен тёлӗнчӗ кӑна  мар, йна 
ятласа  та пйхрё.

— Ай-яй-яй, пач та  сыхланмасть-ҫке Антон Иванйч, 
хййне кйна мар, пире те пётерет капла, —  текелерё.

Хйй, васкаса тумланаканскер, краҫҫын лампине тытса, 
тем шырарӗ, ҫавна май йна чӳрече умёнче сула-сула илчё.

— Мён тйвас ёнтё, хйй хушнй япала ,  Ехреме кайса 
к аласах  пать,— текелесе тухса кайрё вара тепёртакран 
урам а, те шаш улкки лаййх ҫакланманран, хапха калинкки- 
не темиҫе те уҫа-уҫа хупса, хытах ш алтлаттара-ш алтлат-  
тар а  илчё, унтан ҫавйнтах пирус чӗртме тапратрё, тӳрех 
тивертеймесӗр, темиҫе шйрпйк ҫута-ҫута пйрахрӗ. Хирӗҫри 
пӳрт кантйкёнче те такам  шйрпйк ҫутни курйнсан тин пи- 
русне паклаттарса ячё, вара ялйн тепёр вӗҫӗнче пурйнакан 
Ҫекӗлсем патне таплаттарчё...  Ехрем тумланса Оглоблин- 
па пёрле М аш ук патне ҫитнӗ ҫӗре У равйш ран У таралла  
темле икӗ арҫын тухса та утрӗҫ ёнтё. Оглоблинё М аш укпа 
Ехреме йсатса ячё те тӳрех ял Советне чупрӗ, ҫула май 
пёр-икё кил кантйкёнчен ш аккаса, тем каласа  хйварчё...

Ҫекӗл Ехремё йыснйшнс тёл пулнйшйн питех савйннине 
палйртмарё, ятне туса алй пачё те хывйнмасйрах хирёҫ 
ларчё.

— Ну? — терё урйх нимёнле сймах тупайман евёр.
— Тйванна пит савсах каймастйн курйнать эсё,— кй- 

мйлсйр пулчё Калюков, пёрре йна, тепре М аш ука пйха-пй- 
ха илсе.

— Савма сйлтав ҫук! — касса татрё Ехрем.— Аппа ыйт- 
ман-тйк, сан хуҫалӑхна пйхеа та тйрас ҫукчӗ.

— Уншйн та спаҫҫип сана, пултйрйм,— терё Калюков 
сиввён.— Халё вара, атя-ха, иксёмёр кайса килер унта.— 
Ҫ авйнтах М аш укран ыйтрё: — Ҫул ҫинче сире никам та 
курмарё-и?

— Ҫук, ҫук,— лйплантарчё лешё, йна ҫур сӑм ахранах  
йнланса.— Килӗнчсн Пуслйх Мишшипе иккёшӗ пычӗҫ



вӗсем, унтан тӳрех кунта килтӗмӗр. Н и кам а та курман, ни- 
кампа та калаҫман.

— Аван,— ҫы рлахрӗ Калюков, ҫавӑнтах револьверӗпе 
юнаса илчё те: — Ҫ апах эс, пултӑрӑм, асту, М иш ш апа 
М аш ук пирки ш ӑпӑрт  пурӑн! — терӗ хыттӑн.— Ну, атя, 
васкарах  каяр! Тепрер сехетрен тул ҫутӑлать.

Килӗ патне ҫитсен, вӑл  у н т а  урам  енчен кӗресшӗн пул
марё, пирвай пахчана каҫрӗ, унтан Ехреме, хӳме урлӑ 
сиктерсе, хыҫалти калинккене уҫтарчӗ. С ӑм ах  май, вӑл ӑна 
сых енне ялан  малта пыртарчё. «Енчен эс мана сутсан, 
асту, пёрремёш пуля сана лекет»,—  малтанах  асӑрхаттар- 
са хучӗ пултӑрне. Картишёнче Калюков, ёне вити кётесси- 
не тӑрса, чылаччен йӗри-тавралла пӑхкаларӗ, тӑнларӗ , ун
тан тин Ехреме пӳрте кёме хушрё. Ҫенӗкӗнне те, пӳртӗнне 
те алӑкӗсене ҫӑрапах  питӗрнине, вёсене пултӑрӗ уҫҫипех 
уҫнине, ал ӑк  хӑлӑпӗнчен тирпейлӗ ҫака-ҫака  хӑварнине 
курсан, вӑл пӑртак  лӑпланчӗ, ҫапах сыхлӑхне чакармарӗ.

Пӳрте кӗрсен, Калю ков Ехреме ҫумма л ар м а  хушрё те:
— Итле, хаклӑ  пултӑрӑм, лайӑх  тӑн л а ,— терӗ.— Эсӗ 

мана курайм астӑн  пулсан та, хуҫалӑха тытса пыр. М анӑн 
мар, аппун пурнӑҫӗ кунта. Санюк нумай тӑмӗ, таврӑнӗ, 
айӑп  ҫук унӑн, малаш не пушшех пулмӗ, мёншён тесен па- 
янтан  чы лайлӑха  ҫухалатӑп . М аш укпа М ишша пирки те, 
асту, асӑрхаттарнӑ  сана. Ч ы л ай л ӑх а  ҫухалсан та, эп пӗрех 
таврӑнӑп , ун чухне... Пӗр сӑмахпа, йёркеллё пул. Халиччен 
пулӑш нӑш ӑн та, ӳлӗм пулӑшассишён те аванс парса хӑ- 
варӑп. Эппин, атя, ӗҫ тӑвар  та хӑвӑртрах  уйрӑлар . Эс тӗп- 
сакайне ан та краҫҫын ҫут, эпё сана ӑҫта чавмаллине кӑ- 
тартӑп. Пёр япала  илсе кайм алла  манӑн.

— Мён япали  тата? — кӑсӑкланчӗ Ехрем.
— Хӑвах курӑн,— каласш ӑн  пулмарё Калю ков.— Хӑ- 

вӑртрах  йӑш ӑлтат , вӑхӑт  ҫук ман, ху пӗлен.
Ехрем п ӑртак  иккёленсе тӑчё, пёр-иккё кӑххӑм латрӗ  

те тёпсакай ал ӑк ё  патнелле утрё. С асартӑк  вӑльт! ҫаврӑн- 
чӗ те К алю ков ҫине сиксе ӳкрӗ. Анчах леш ӗ ӑна сӑнасах  
л ар н ӑ  ҫав, тытӑҫса тӑм арӗ  — пёррсх! пачё пултӑрне пуҫран 
револьвер аврипе, ҫак самантра кӑм ак а  хыҫёнчен такам : 
«Стой!» — тени илтӗнчё.

— А-э-э-э, эс мана сутма-и! — пёр-икӗ чалтлаттарса 
сиксех ал ӑк  патне ҫитсе тӑнӑскер, хӑруш ш ӑн кӑш кӑрса  
ячё Калюков, ҫавӑнтах  пёррс Ехрем еннелле, тепре кӑма- 
ка хыҫнелле тӗллемесёрех пере-пере ячё те ҫенёке сирпӗн- 
се тухрё, хӑлӑп ран  ҫакӑнса тӑр акан  ҫӑрана  илсе, алӑка  
тул енчен ҫаклатса  хучӗ. Ш алтан  такам  ал ӑк а  вӑйпа пыр
са тёкрӗ — уҫайм арё, ним тӑвай м ан  сннс персе ячё. Пуля,

хам а витёр тухса, ҫӑра ҫаклатакан  К алю ковӑн аякне шӑй- 
ӑрса иртрӗ. Анчах лешӗ сурана пӑхса тӑм арӗ  ёнтё, картиш 
не чупса тухрӗ, пахчаналла ыткӑнчӗ.

— Стой! — илтӗнчӗ хыҫалта каллех, хальхинче урӑх 
ҫын сасси.— Стой!

Ҫ авӑнтах  пирвай — сы влӑш алла, унтан тӗллесе пени 
илтӗнчӗ. Калюков сулахай хул калакки  айӗнчен тем пӗ- 
ҫертсе илнине, ҫав ӑш ӑ пётӗм ш ӑм ш ака капланса сарӑл- 
нине, ш алта ӑшчик шӗвекпе («Юнпа!» — тавҫӑрса илчӗ 
самантрах) тулнине туйрӗ. Ҫапах чупма чарӑнмарӗ-ха, 
айккинелле пӑрӑна-пӑрӑна, тӗттӗм уҫӑлсах  ҫитейменнипе 
усӑ курса, тарса ҫухалма ӗмӗтленчӗ. Анчах тахӑш  сам ант
ра пуҫа кӗске те шеллевсӗр шухӑш ҫиҫӗм пек касса кӗчӗ: 
«Пӗтрём! Яснӑ, пӗтрӗм». Калюков вӗрлӗк карта ҫине пыр
са ҫапӑнчӗ, ун урлӑ тулли мнхӗ пек кусса каҫрӗ те ҫӗре 
лаплатрӗ, тӑнне ҫухатрӗ...

Оглоблин Калюков килни ҫинчен краҫҫын ҫутипе сис- 
терсен, В арламовпа Васильев тӳрех Утара тухса утрӗҫ. 
Тӗттёмре тытма меллӗ мар, куҫран вӗҫертесси те пулё тесе, 
К алю кова килне кӗме ирӗк пачӗҫ. К унаш кал вариант пир
ки те операцие хутш ӑнакан  ытти ҫынсемпе сӑмах татнӑч- 
чӗ. Пёрремӗшӗнчен, Калюков хуҫасӑр юлнӑ килне кӗрсе. 
тухатех терӗҫ. Иккӗмӗшӗнчен, унаш кал кӑм ӑл  ҫук-тӑк, 
Крюковӑн ӑна сӑлтав  тупса кёртсе ямаллаччӗ...  Пурте йӗр- 
келлех пыратчӗ, анчах, малтан калаҫса  татӑлнӑ  пек, Ехрем 
ӳсёркелесе илсен, В арламов хӗсёк кӑм ака  хыҫӗнчен ниеп
ле те хӑвӑрт тухаймарё. Ҫитменнине, Калюков Ехреме с а 
мантрах ҫапса ӳкерчё, лешӗ ӑна темиҫе ҫеккунтран ытла 
тытса чараймарё. Ҫ апах Варламов, хӑйне пенине, пуля 
катса кӑларнӑ кирпӗч ванчӑкӗсем питрен хытах ҫапӑннине 
пӑхмасӑр, Калюков хыҫҫӑн ыткӑнчӗ, ал ӑк а  пырса ҫапӑн- 
чӗ. Алӑкё уҫӑлмарӗ. Вара, рсвольверне тулаш енче пулма 
пултарнӑ Калюков кӑкӑрӗ  ҫуллӗшне тытса, персе ячӗ, ҫа- 
вӑнтах урайёнче Ехрем йынӑшнине илтрӗ, ун патне чупса 
пырса пёшкёнчё.

— Мӗн пулнӑ сана? — ыйтрё унран.
— А лӑран лектерчӗ, эсремет,— терӗ лешӗ.— Темех мар, 

тӳсме пулать. Эс хӑвала  ӑна, каллех  тарм а пултарать, ҫёр 
ҫӑтманскер...

— Me, вӑхӑтлӑха  ҫых суранна,— кӗсйинчен бинт тёрки 
кӑларса  пачӗ ӑна Варламов, вара сак  ҫине тӑрса чӳрече 
кантӑкне рами-качкипе тапса ватрӗ те пахчана снкрӗ. Ун
ччен картишӗнче те Васильев, те татах  Калюков пенине

йлТрӗ ӗнтӗ вӑл, ҫавӑнпа пӳрт хыҫӗпе пӑш ал  сассн еннелле 
чупрё.

— И ван, Васильев, эс ӑҫта?! — кӑш кӑрчӗ  хӑй.
— Тарчё, мур нлесшӗ, пахчаналла тарчё,— хуравлас 

вырӑнне пӗлтерчӗ леш с.— Тӗттсмре ҫухатрӑм, эх! К алин
ккерен тухнӑ чухне л ай ӑх ах  тӗллесе петӗм, лекмеллех 
пекчӗ...

— Тараймасть! — терё В арлам ов .— Ху пӗлен, Оглоб- 
линӑн У равӑш  комсомолецёсемпе актива пухса килмеллеч- 
чӗ. Утар пысӑк ял  мар, халиччен вӗсем ӑна ҫавӑрса та 
илнӗ ӗнтӗ. Акӑ мён, эсё халех Кӑтра М аш ук патне чуп. 
Лхӑртнех, Калюков юланутпа килнё, утне ун патӗнче хӑ- 
варнӑ. Х ӑвӑртрах  илсе тух ӑна, унсӑрӑн Калюков, чӑнах 
та, хӗҫпӑш алсӑр  ҫамрӑксенчен тарса ӗлкёрме пултарать. 
Тата акӑ мён. М аш ук килӗ тавраш ӗнче те комсомолецсем 
пулма кирлё. Пӗрне Калю ков угне утлантар  та халех Ура- 
вӑш а хверш ӑл патне яр. Ехреме ам антнӑ унта. Лчасене 
кала : Кудрявцевӑна ниҫта та ан кӑларччӑр...  Эпё пахча 
хёррипе ҫаврӑнӑп, тен, ӑҫталла  тарнин йӗрне тупӑп....

— Ахӑ! — килӗш рӗ Васильев.— Эп всҫтертӗм...
В ӑл  сам антрах  куҫран ҫухалчӗ. В арлам ов  асӑрханса, 

ҫапах васкаса  карта хӗррипе кайрё...

Н умай выртнӑ-и е сам антлӑха  кӑиа тӑн ҫухатнӑ — К а
люков ӑна пёлмерё. Куҫ уҫсан та, вӑл тӑна  пётёмпех кӗр- 
се ҫитеймерӗ ӗнтё. Ҫ акна кӑна тепёр хут ҫивӗччӗн тавҫӑр- 
са илчё: унӑн ҫут тӗнчепе сы впуллаш м алли  самант ҫитнё. 
Ҫ ав вӑхӑтрах , темлс-ҫке, такам  каласа  пани аса килчӗ: 
ана ам ӑш ӗ ылханиӑ... Пурнӑҫ нанӑ ам ӑш ӗ ылханнӑ ӑна! 
К алю ковӑн  каллех  пуҫӗ ҫаврӑнса кайрӗ. Вилет... «Ҫук, 
ҫук, кунта вилмелле мар манӑн»,— сам антлӑха  пырса кӗчё 
уҫӑмлӑ шухӑш. Аҫта вилмелле-ши тата? Хуть те ӑҫта та 
ҫавах  мар-шим? «Ҫук, ҫук, кунта мар, кунта мар...» К алю 
ков, ю лаш ки пӗтӗм вӑйне пухса, ӑҫталла  кайнине хӑй те 
ӑнланм асӑр ,  пӗр ӳксе те пӗр шуса м алал ла  талпӑнчё. Мӗн 
чухлӗ нушаланчӗ-ши ҫапла — минут-ши, сехет-ши, талӑк- 
ши, уйӑх-ши? — ӑна-кӑна вӑл нимён те тавҫӑрайм арӗ , к а л 
лех темле карта  урлӑ каҫса ӳксе, каллех  тӑрса, каллех  
шуса, ш ав м алал ла  кайрё те кайрё. Ю лашкинчен темле 
хуралтӑсем  патне ҫитсе тухрё, те хӳме, те лупасай юпннчен 
ҫапӑнчӗ, ӑна хы паш ласа пӑхрё. Темле ҫав терн палланӑ, 
кашни ҫурӑк, кашни турат куҫӗ таран  пёлнё юпа пек ту- 
йӑнчӗ вӑл. К алю ков йна ӑш ш ӑн-ӑш ш ӑн  ы таласа илчё те, 
вӑйӗ ҫуккипе, майӗпеи-майӗпен сӑтӑрӑнса  анчӗ. «Тинех 
ҫнтрём, тннех ҫитрӗм!» — пӑш ӑлтатрӗ  вӑл, ёнтӗ месерле

ҫаврӑнса выртнӑскер, пушӑ куҫӗпе ҫӳлелле, вӗҫсӗр тӳпе- 
нелле тем ыйтнӑн пӑхса...

Ш урӑмпуҫ кӑшт палӑрсанах  кун ҫуталса килме тытӑ- 
иать. Ёнтӗ вунпилӗк-ҫирӗм утӑм ран  чиперех курӑна пуҫ- 
ларӗ. В ӑрнартан  икӗ тӑрантаспа, юланутпа сахалтан  вунӑ 
милиционер килсе ҫитрӗҫ. Варламов, кӳршӗри пахчана 
пӑхса ҫаврӑнаканскер, вӗрлӗк ҫинче юн тумламӗсем асӑр- 
харӗ. Кӗвелсе те ҫитеймен-ха. Айккинерех ура йӗрри пур, 
вырӑн-вырӑн ҫухалса, вӑл пахчасем урлах каять... «Ара, 
ашшӗпе амӑшӗн кнлне, хӑй ҫуралнӑ киле кайнӑ вӑл!» — 
тавҫӑрса  илчё тс В арламов йӗре-мӗне пӑхмасӑрах  ун талла  
чупрӗ. Чӑнах  та, лупасай юпи ҫумӗнче Калюков месерле 
выртать. Чӗрех-ха... В арламов унӑн аллинчи револьверне, 
кӗсйинчи патронӗсене кӑларса  илчё те сы влӑш алла виҫӗ 
хут печӗ. Ҫ авӑнтах  ытти милиционерсем килсе ҫитрӗҫ. А л
лине шурӑ бинтпа ҫыхнӑ Ехремпе фельдшер та кунтах. 
Ф ельдшера Калюков суранёсене ҫыхса яма хушрёҫ. Лешӗ, 
ӗнтӗ ҫам рӑках  мар хӗрарӑм , питӗ вӑр-вар та  меллӗ ёҫлет: 
Калюков тужуркине сирее, кӗпине сам антрах туртса ҫурчё, 
кӑкӑрти  тата  аяк  пӗрчи патӗнчи сурансене йодпа сӗрсе та- 
сатрё, ҫыха пуҫларё.

— П урӑнас ҫын мар ку, юлташсем! — терӗ хӑй.— Хӑ- 
вӑртрах  пульницана леҫӗр, тен, пӑртак  тӑсёҫ пурнӑҫне...

Фельдшер сурансене ҫыхнӑ май унтан-кунтан ты ткала- 
нипе Калюков сам антлӑха  тӑна кӗнӗ пек пулчӗ.

— Сӑра, сӑра ӗҫес кнлет,— терӗ вӑл.
— Кур-ха эс ӑна, вилес умён те шыв мар, сӑра кирлӗ,— 

тӑр ӑх л ар ӗ  милицнонерсенчен псри.
— Эс нумай калаҫса ан тӑр ,— чарчӗ ӑна В арлам ов ,— 

Чупӑр, К ӑтра М аш ука тытеа килӗр. И ккёшне те илсе, х а 
лех Вӑрнара тухҫа каятпӑр.

Кӑтра М аш ука тепёр вунӑ минутраиах тытса килчӗҫ. 
Унччен Калю кова тӑрантас  ҫине улӑм  сарса вырнаҫтар- 
нӑччӗ ӗнтӗ. ,

— В арламов юлташ, граж данкӑн  сётслӗ ҫинче ш ӑпах 
сӑра  пурччӗ. Акӑ, кӑкш ӑмӗпех илсе кнлтӗм Калю ков в а л 
ли,— пӗлтерчӗ паҫӑр кӑна-ха утам анран тӑр ӑх л акан  ми
лиционер.— Ан тив, виличчен тепре ырӑ курса юлтӑр.

Кёҫех хурахсен утаманёпс М аш ука лартнӑ  лав  Вӑрна- 
ралла  тапранса кайрё. Калюковсенчен Антуна никам та 
тухса пӑхмарӗ, инҫс ҫула ӑсатмарё.

Т ӑрантас кисрентернипе ыратнӑран-тӑр, Калюков са- 
мантлӑха тӑна ксчё. Ана лаш а  чарсах пӑртак сӑра ӗҫ- 
терчёҫ.

— Акӑ мӗн,— терӗ вара Калюков,— мана халӗ пурпӗ- 
рех, ҫапах  виличчен каласа  хӑварам : пнртен кашни хӑй 
ӗҫӗпе ӗҫленӗ. Сатретдин Хуснутдинов — ӑна эпир Йысна 
тенӗ — тавар  вырнаҫтаратчӗ, Аттий Куччанов — Кучан — 
террористчӗ, Насретдин Курносов — Ж умба...

Вйл каллех  тӑн ҫухатрӗ. Тек вӑран ай м арӗ  те...
Милици отрячё В ӑрн ара  таврӑннӑ тёле Крапивина, 

й ӗп реҫрен  тӳрех кунта килнёскере, деж урнӑй  телефоно
грам м а пырса пачё.

«Ҫ акна пӗлтеретпӗр. Анатри Тӗрерпе Метикасси ялё- 
сем хушшинче ҫулран ал л ӑ  метр айккинерех вилнӗ ҫын 
тупнӑ. Вӑл кубанка ҫӗлӗкпе, хура туж уркӑпа, атӑпа; кёпи 
те, ш ӑлавар ӗ  те хӑмӑр. Мӑйёнчен турӑ сӑнне ӳкернё тӑват- 
кал  медальон ҫакнӑ. П ы сӑках  мар, хӑрпӑк кёлеткеллӗ; пи- 
чӗ ансӑр, ҫӳҫӗ те, сухалӗ те хура... Ҫывӑхри ял ҫыннисем 
ӑна пурте п алласа  илчӗҫ, вӑл ш ӑиах эпир ш ы ракан  А нат
ри Тӗрер граж данинё Минин Василий Егорович терёҫ. Тё- 
рёслесе пӑхсан ҫакӑ курӑнчӗ: Минина хыҫалтан  револь- 
верпа персе вӗлернӗ...»

Крапивин телеф онограммӑна вуласа тухиччснех пӳлёме 
ш аккарёҫ  те — В арламов  кёрсе тӑчё.

— Калю кова тытса килтӗмӗр,— пёлтерчӗ вӑл. Ҫ авӑнтах  
айӑплӑн  хушса каларё: — Тарма хӑтланчӗ те, пеме тиврӗ, 
Шел, чёрёлле илсе ҫитереймерӗмёр.

Крапивин чӳрече патне пычё, картишёнче тӑрантассем 
тавра  тёрмӗшекен милиционерсене чылайччен пӑхса тӑчё.

— Эппин, Калю ков хурахёсене тёппипех пётернӗ тесе 
ш углам а юрать,— терё вара  лӑпкӑн.

* * *

Яланхи пекех, Крапивин ир-ирех тӑчё, хӑнӑхнӑ йӑлапа 
пирвай картишёнче хӑл аҫл ан кал аса  ш ӑмш акне ҫемҫетрё, 
унтан пилёк таран  юрпа ҫӑвӑнчё, иӳрте кёрсе, хырӑнчё, 
чей ёҫрё те тӳрех ӗҫе тухса утрё. Ҫапла, яланхи пекех...

Ҫ ан тал ӑк  ӑш ӑтас  енне кайнӑ. Чӑн  та, ҫак сам анга  ил
сен, сивё хӑлхана  чёпётме пӑхать-ха. Анчах ёнер каҫ нӳрт 
тӑррисенчен усӑна-усӑна аннӑ пӑр хӳрешкисем, ҫутӑ пӑр- 
па витённӗ шыв кӳлленчёкёсем ку сивё хсвел ҫӳлерех хӑ- 
париччен кӑна тытӑнса тӑрассине систереҫҫӗ. Мён тӑвӑн, 
март — ҫуркуннен пёрремёш уйӑхё пуҫланчё.

Еҫе ҫитсен, Крапивин пирвай ирхи почтӑпа пӑхса тухас 
терё. Хёсмет енӗпе угрозыск пайне килнё ҫырусенче паян 
нимёнле хыпарах та куранмарё. Ку аваи-ха... Акӑ, пёр ҫы- 
рӑпнс Крапивин ячёпсх янӑ. Экеҫрсн иккен. Телегин ҫырать.

«Сывӑ-н, хреснай атте, Филимон Петрович!
Хамран та, Тарьерен те питӗ пысӑк салам  сана. Ҫирёп 

сывлӑх, сётел тулли апат-ҫимёҫ, пурнӑҫунта ы рлӑх та ӑнӑ- 
ҫу сунатнӑр.

Эпир чиперех пурӑнатпӑр. Я лхуҫалӑх ю лташ лӑхӗ вӑй 
илсех пырать. Хӗлӗпе чӑпта ҫапрӑмӑр, укҫа чылай пухӑн- 
чё. Эсё каланине шута илсе, Сӑпани ывӑлне Хёлимуна 
амӑшӗнчен юлнӑ ҫурт-йӗрне сутма пулӑшрӑ.мӑр. Хӑй вӑл 
кӑҫал вёренсе тухать, яла таврӑнмастӑп, ӑҫта яраҫҫӗ — 
ҫавӑнта ӗҫлеме каятӑп терӗ. Тёрёссипе, ҫурт-йӗрне юлташ- 
лӑх  валли туянтӑмӑр. Пӳртёнче — правлеки; ампарӗпе кё- 
летёнчен вӑрлӑх  склачӗ турӑмӑр, витисем те хӑйсем халлӗ- 
нех юлчӗҫ. Ҫ апла вара Хӗлимуншӑн ан пӑшӑрхан, вёренсе 
тухиччен пурӑнмалӑх та, кайран валли те укҫи пур унӑн.

Хреснай атте! Пире У лькапа каллех туслаш ма пулӑш- 
нӑшӑн ҫав тери пысӑк тав сана. Эпир унпа ҫемье чӑмӑрта- 
машкӑн сӑмах татрӑмӑр. Туйне эпё мӑнкунра тӑвасшӑнччё, 
Улька калать, М айӑн 1-мёшёнче ирттермелле тет. Ялта 
хёрлё уявра ирттерекен пёрремёш туй пуле вӑл. Ҫавӑнпа, 
вӑхӑчё унччен нумай пулин те, сана халех пёлтерсе хурас 
терёмёр. Кайран ӑнсӑрт хыпар ан пултӑр тстпӗр-ҫкс. Кё- 
тетпёр вара, хытӑ кётетпёр.

Ҫакӑнпа ҫырӑва вӗҫлетӗп. Ял Совет прсдседателё Шик- 
кн Ваҫҫи те сана хёрӳллё салам  калам а  хушрё.

Ванькка».
Ахаль ҫыру кӑна темелле, ҫапах ӑна вуласа тухнӑ хыҫ- 

ҫӑн Крапивина темле ырӑ-ырӑ пулса кайрё. Тӑван  яла 
кайса килнӗ, Кутьуккассипе утса, унӑн сипетлӗ сывлӑшёпе 
сывласа пӑхнӑ пекех туйӑнчӗ. Ҫ авӑнтах  тата чӗре тунсӑх- 
лӑн  йӑшӑл! турё те хытӑраххӑн тапма тытӑнчё. Ара, Сӑпа- 
ни ҫуртне те сутса янӑ ёнтё, тек унта унӑн ывӑлӗ те тав- 
рӑнмӗ... Ҫ апла ним йёрсёр, ним паллӑсӑр  ҫухалать-шим 
этем ҫӗр ҫинче?.. Тепёр тесен, Хӗлимунё сывах-ҫке, ӑна 
куҫран вӗҫертмелле мар, амӑшне сӑмах панӑ япала, пур- 
нӑҫра пулӑшса пымалла.

Ҫыру вуласа тухнӑ хыҫҫӑн ҫапла кӑшт тунсӑхлӑн шу- 
хӑш ласа  ларсаи-ларсан  Крапивин хаҫатсем пӑхкала пуҫ- 
ларё. Ырӑ хыпареем пёлтереҫҫӗ вёсем. В К П (б )  XV съез- 
чён днрективисене пурнӑҫласа, ҫӗршывра хёрсех пёрремёш 
пилӗк ҫуллӑх планне хатӗрлеҫҫӗ. й ы в ӑ р  индустрие ата- 
лантарм алли , ҫёршыва электрификацилемеллн, ялхуҫалӑх- 
не кооперацилемелли ҫул-йёрсене палӑртаҫҫӗ унта. К ама 
мёнле те, Крапивина ку тӗлёшпе партнпе халӑх  епле ӗҫле- 
ни ҫинчен ҫырса кӑтартнӑ хыпарсем ҫав тери хавхаланта- 
раҫҫӗ, ҫупат хушаҫҫӗ тейён. Ара, тинех социализм общест-

вине чӑнласах  пысӑк хӑватпа тумаш кӑн  майсем тупйнаҫ- 
ҫӗ-ҫке. Ҫ ав ырӑ майсем хӑйсем тӗллӗн килмен, вёсен ни- 
кӗсӗ — ҫӗршывра тӑн ӑҫлӑ  лару-тӑру  пулса тӑни. Ҫ акӑ  К р а
пивина уйрӑм ах  рехетлентерет, ма тесессён ку ёҫре унӑн та 
тӳпи пурах.

«К анаш » хаҫата  у ҫкалан ӑ  май, куҫа пысӑк саспалли- 
семпе ҫырни курӑнса кайрё: «Суд пайӗ. Калюков шайккин 
ӗҫӗсем. В ӑл  ӗҫпе 23 ҫын айӑпланать , 132 ҫынна кӳнтелене 
чёинё...» Ку ӗҫре пӗлменни ҫук пулин те, Крапивин хаҫат- 
ра ҫырнине пикенсех вулама тытӑнчё. Анчах вал суд за- 
лӗнчен панӑ отчет вӗҫне ҫитеймерӗ — сӗтел ҫинчи телефон 
ш ӑнкӑравӗ  янӑраса  кайрё. Крапивин трубкӑна тытрӗ те 
яланхи пекех:

— Угрозыск панӗ. Крапивин итлет,— тсрё.
— Итлени аван, эппин, ниҫта та усал ӗҫ пулман, угро

зыск начальникё васкавлӑн  тухса кайман,— илтёнчё труб- 
кӑра п алланӑ  сасӑ.— Ну, салам  сана, Хёлимун.

— С ывлӑх сунатӑп, Константин Дмитрии! — хуравларё 
Крапивин парти обкомён секретарьне.

— « К а н а т »  хаҫата  вуласа лар ат ӑн  пуль-ха,— пёлнё 
пекех ка л а р ё  Кузюков.— Юрё. В уласа тух та ман пата кил.

— Мён ӗҫпсччё-ши? — тӳрсх пёлесшён пулче К рапи
вин.— Ара, кирлё сведенисем хатёрлемеллс пулё тетёп.

— Сведенисем мар, чйматан хатёрлемелле пулать са- 
нйн, Хёлимун тусйм, хе-хе,— ӑш ш ӑн кулса илчё Кузюков.— 
Е эсё марччӗ-и вӑл мана хуҫалӑх е парти ёҫне ярӑр-ха 
тесе анратаканни?

Крапивин, кёҫ-вёҫ ырӑ хыпар илтсссе кётсе, нимён 
х уравлам а аптйрарё.

— Пёр сймахпа, сана района, парти райкомён пёрре
мёш секретарьне яма шухйш пур пирён. Республикйра йёр- 
келёх ҫирӗп ёнтё, милици кадрёсем те ӳссе ҫитёнчёҫ. Тип 
йёркеленё районсенче вара ёҫ мйй таран...

Крапивин урам а тухрё.
Хёвел самай ҫӳле хйпарнй ёнтё, тумтир витёрех хёртет. 

П ӳрт тйррнсенчен ҫакйнса тйракан  пар хӳрешкиссм ирёлсе 
кёскеле пуҫланй, пйт-пат! чйнк-чанк! шёп-шсп! туса, пин- 
шер тум лам  ҫёре тйкйнать...

Ҫуркунне пуҫланат1>! Тёнче чёрёлет! Пурнйҫ ҫёнелет!

1984— 1986 ҫҫ.

XAKJ I A В У Л Л К Л Н С Е М !

Ю лаш ки вӑхӑтра  Чӑваш  кӗнеке издатель- 
стви ҫакӑн  иск кӗнекесем пичеглесе кӑларчӗ:

М артынов Н . А. Хӗллехи ӑш ӑ. Повеҫссм, ка- 
лавсем. Хакӗ 90 пус.

Самана. Очеркссмпс статьясем. Хакӗ 1 тснкӗ.
Утӑм. П аянхи  ҫам рӑк  проза, поэзи. Хакӗ 70 

пус.
Давыдов-Анатри В. И. П улӑш атӑп  аттснс. 

Ача-пӑча сӑввисем. Хакё 10 пус.
Анне хӑҫан канать-ши? А ча-пӑча калавӗссм. 

Хакӗ 15 пус.

Ҫ ак кёнскесене республикӑри кӗиске мага- 
зинӗсенче туянма тата  Ш упаш карти «Книга-поч
той» магазин урлӑ (428017, Чуваш ская ССР, 
г. Чебоксары, ул. М ичмана П авлова ,  35) ҫырӑн- 
са илме пулать.









i t  SI J г7

• V s 1 ■ '•• ' •'• : х ' • v .  ■ • ■

Ш 4  ,у ' у ■■ '

' ' '  &  ■■ . : I  ч . ■ .
Y ; ; л -V : ; . . .
\7 ;■). V : V Y ■

.V.  - .4 1 .< \  V '  '

Ц ' Ш  ' ' '  " л  i  4. \ •. ••
' ■ ' : • ■ 

> ‘ ■' V  ’ 1 V  • • ,
' V - ' .  •/ - •ч Ч Ь ,  Г ■'} 1 , • : .

' ' ( : V\ . 1 • v ,. < . • < v ' ' 1: ■ , -. Л 4 / д ч'< К ..
• Л  <•

s' a ; : u. yvv  :о : ; : ■■
' ■ .V

V V I  У • ...
' v/ii'v'x- v ' У '

-  >:•; . ■ ' r  ;

v ‘ : . . '. I • , ч -v < 7 • \ "• . • -W .  '• • ' ‘. • ;
• , /  '■ ; . '

I * f i


